
I BOB. JINOYAT HUQUQI FANIGA KIRISH 
 

Mazkur mavzuni yuridik texnikum o'quvchilari tomonidan o‘rganilishi  

Jinoyat huquqi fani tushunchasi, predmeti, vazifalari va metodlari, Jinoyat 

huquqining huquq tizimidagi o‘rni va uning boshqa huquq sohalari bilan o‘zaro 

aloqasi, Jinoyat huquqi tizimi va uning Umumiy va Maxsus qismlari, Jinoyat 

huquqi prinsiplari tushunchasi, tizimi, ahamiyati va turlarining o‘ziga xos 

jihatlarini yuridik tahlil qilish imkonini beradi.  

 

 

1.1. Jinoyat huquqi fani tushunchasi, predmeti, vazifalari va metodlari  

 

Jinoyat huquqi fani huquq sohasining bir turi bo‘lib, jinoyat va jazolar 

haqidagi ta’limotni o‘z ichiga qamrab oladi. Zamonaviy ta’lim tizimida mazkur fan 

o‘rta-maxsus va oliy ta’lim bosqichida tahsil olayotgan talabalarga yurisprudensiya 

mutaxassisligi bo‘yicha o‘tiladi.  

Jinoyat huquqi fani bu jinoyat va jazo to‘g‘risidagi qarashlar va g‘oyalar 

tizimi bo‘lib, jinoyat qonuni, uning rivojlanish tarixi, jinoiy javobgarlik 

belgilanishining asoslari, jinoyat uchun jazo tayinlash qoidalari va jinoyat-huquqiy 

normalarning ijtimoiy samaradorligini o‘rganishga qaratilgan mustaqil huquq 

tarmog‘i hisoblanadi.  

Huquqning har bir tarmog‘i mustaqil bo‘lishi uchun u, albatta, o‘zining 

predmetiga ega bo‘lishi lozim. Aynan fanning predmeti uning boshqa huquq 

tarmoqlaridan farqli jihatlarni ko‘rsatadi. 

Jinoyat huquqi fani predmetini jinoyat sodir etgan shaxs hamda davlatning 

vakolatli organlari o‘rtasida vujudga keladigan va Jinoyat kodeksi bilan tartibga 

solinadigan ijtimoiy munosabatlar tashkil etadi.  

Shunday ekan, jinoyat huquqi fani predmeti quyidagi o‘ziga xos belgilardan 

iborat: 

1) jinoyat huquqi fani jinoyat qonuni va uning rivojlanish tarixini o‘rganadi; 

2) jinoyat huquqi fani jinoiy javobgarlik va uning asoslarini o‘rganadi; 

3) jinoyat huquqi fani jazo va boshqa jinoyat-huquqiy ta’sir choralari, 

ularning tizimi va turlari, ularni tayinlash qoidalarini o‘rganadi. 

Jinoyat huquqi fanining maqsad va vazifalari jinoyat huquqining asosiy 

masalalari yuzasidan bilim olishni va uning turli institutlarini tahlil etish hamda 

baholash uchun zaruriy bilimlar asosini ta’minlash, mantiqiy va tanqidiy fikrlash 

ko‘nikmalarini shakllantirish, sud va tergov amaliyotiga doir ma’lumotlar bilan 

mustaqil ishlash hamda jinoyat qonunini amalda qo‘llay olish ko‘nikmasini 

shakllantirish, talabaning mustaqil ta’lim olishiga ko‘maklashishdan iborat. 

Jinoyat huquqi fani metodlari uning predmetiga taalluqli bo‘lgan 

tushunchalarni, qonuniyatlarni va mazmunini ochib berishga xizmat qiladigan usul 

hamda vositalarni o‘z ichiga qamrab oladi. Jinoyat huquqi fani metodlarini jinoyat 

va jazo to‘g‘risidagi normalarni tahlil qilish, ularning retrospektiv rivojlanishini 

o‘rganish, jinoyat huquqi institutlari, kategoriyalari va tushunchalarini xorijiy 

mamlakatlar jinoyat qonunchiligi bilan qiyosiy tahlil qilish, jinoyat qonuni 

normalarini sharhlash va talqin qilish va boshqalar tashkil etadi. 

 

1.2. Jinoyat huquqining huquq tizimidagi o‘rni va uning boshqa huquq 

sohalari bilan o‘zaro aloqasi  

 

Jinoyat huquqi huquq tizimida o‘ziga xos o‘rin tutadi. Chunki jinoyat huquqi 

fani o‘rganadigan ijtimoiy munosabatlar, huquqning boshqa tarmoqlari bilan 

qamrab olingan ijtimoiy munosabatlarni tashkil etadi. Jumladan, huquqning har bir 

sohasida amalda bo‘lgan ijtimoiy munosabatlarga zarar yetkazilgan yoki bunday 

zarar yetkazilishining real xAfvi mavjud bo‘lganda mazkur munosabatlarning 

jinoyat-huquqiy muhofaza qilinishi talab etiladi. Bunday hollarda jinoyat huquqi 

boshqa huquq tarmog‘iga oid munosabatlarni muhofaza qilishga kirishadi. 

Jinoyat huquqi bir qator huquq tarmoqlari bilan uzviy bog‘liq. Bular 

jumlasiga kriminologiya, jinoyat-ijroiya huquqi, ma’muriy javobgarlik, jinoyat-

protsessual huquqi, konstitutsiyaviy huquq, fuqarolik huquqi, tadbirkorlik va 

biznes huquqi va boshqalar kiradi. 

Jinoyat huquqi jinoiy javobgarlik va uning asoslarini o‘rgatsa, Kriminologiya 

jinoyatchilik, jinoyatchi shaxsi, jinoyatchilikning sabablari va ularni sodir 

etishning shart-sharoitlari, jinoyatchilikning oldini olishni o‘rganishga 

bag‘ishlangan. Mazkur fanlarning o‘zaro aloqasi shundaki, ularda jinoyatga 

aloqador bo‘lgan barcha xususiyatlar tahlil qilinadi va o‘rganiladi. Jinoyat huquqi 

va kriminologiya fanlari jinoyatlarning oldini olishga qaratilgan bilimlarni berib, 

fuqarolarni Konstitutsiya va qonunlarga itoatkor bo‘lishga undaydi. 

Jinoyat huquqi fani Jinoyat-ijroiya huquqi fani bilan ham chambarchas 

bog‘liqdir. Chunki jinoyat huquqi jinoiy jazo va boshqa jinoyat-huquqiy ta’sir 

choralari, ularning tizimi va turlarini o‘rgansa, jinoyat-ijroiya huquqi fani mazkur 

jazo hamda choralarni ijro etish tartibi, mahkumlarning huquqiy holati, jazoni ijro 

etish muassasalari to‘g‘risida bilim beradi.  

Jinoyat huquqi fani Ma’muriy javobgarlik fani bilan uzviy aloqadadir. 

Huquqbuzarlikni sodir etganlik uchun ma’muriy javobgarlik va jinoyatni sodir 

etganlik uchun jinoiy javobgarlik yuridik javobgarlik tizimida o‘xshash belgilarni 

qamrab oladi. O‘zbekiston Respublikasi Jinoyat kodeksining qirqdan ziyod 

normalarida ma’muriy preyuditsiyali jinoyat tarkiblari belgilangan. Ma’muriy 

preyuditsiya o‘z tabiatiga ko‘ra muayyan ma’muriy huquqbuzarlikni sodir etgan 

shaxslarni bir yil ichida takroran yana shu qilmishni bir marta sodir etishni o‘zida 

ifoda etadi. Bundan tashqari, ma’muriy javobgarlik fani huquqbuzarlik va uni sodir 

etganlik uchun qo‘llanilishi mumkin bo‘lgan jazolarni o‘rganadi va bu jihatlari 

bilan ham jinoyat huquqi faniga yaqin fan hisoblanadi.  

1.3. Jinoyat huquqi tizimi va uning Umumiy va Maxsus qismlari  

 

Jinoyat huquqi fani tizimi bu o‘zida o‘zaro mantiqiy va uzviy ketma-ketlikda 

jinoyat va jazo haqidagi tushunchalarning joylashishini ifodalaydi. Jinoyat huquqi 

fani tizimi Umumiy va Maxsus qismlardan iborat. 

Jinoyat huquqining Umumiy qismida jinoyat huquqi fani tushunchasi, 

predmeti, vazifalari va prinsiplari, jinoyat qonuni, jinoyat tushunchasi, jinoiy 

javobgarlik va uning asoslari, jinoyat tarkibi, tamom bo‘lmagan jinoyatlar, 

jinoyatda ishtirokchilik turlari va shakllari, bir qancha jinoyat sodir etish, 

qilmishning jinoiyligini istisno qiladigan holatlar tushunchasi va turlari, jazo 

tushunchasi, maqsadi, tizimi va turlari, jazo tayinlash, jazodan ozod qilish 

tushunchasi va turlari, voyaga yetmaganlar javobgarligining xususiyatlari va tibbiy 

yo‘sindagi majburlov choralarini tayinlash asoslari va tartibini o‘rganishga 

bag‘ishlangan. 

Jinoyat huquqining Maxsus qismida esa jinoyat huquqi Maxsus qismi 

tushunchasi, vazifasi, predmeti va tizimi, jinoyatlarni kvalifikatsiya qilishning 

ilmiy asoslari, O‘zbekiston Respublikasining jinoyat qonunini 

takomillashtirishning asosiy yo‘nalishlari va alohida turdagi jinoyatlarni 

kvalifikatsiya qilish (masalan, hayotga qarshi jinoyatlar, sog‘liqqa qarshi 

jinoyatlar, hayot yoki sog‘liq uchun xavfli jinoyatlar, o‘zgalar mulkini talon-toroj 

qilish bilan bog‘liq, iqtisodiyot asoslariga qarshi jinoyatlar, tadbirkorlik faoliyatiga 

to‘sqinlik qilish, qonunga xilof ravishda aralashish bilan bog‘liq jinoyatlar hamda 

xo‘jalik yurituvchi subyektlarning huquqlari va qonuniy manfaatlariga tajovuz 

qiladigan jinoyatlar va boshqalar)ni o‘rganishga bag‘ishlangan. 

 

1.4. Jinoyat kodeksi prinsiplari tushunchasi, tizimi, ahamiyati va turlari  

 

Jinoyat kodeksi prinsiplari jinoyat huquqi va uning alohida institutlari 

(jinoyat va jazo to‘g‘risidagi ta’limot)ning mazmunini hamda jinoyat huquqi 

normalarida belgilangan nazariy-amaliy g‘oyalarni o‘zida ifoda etadi. 

Jinoyat kodeksi prinsiplari O‘zbekiston Respublikasi Jinoyat kodeksi  

3-moddasida keltirib o‘tilgan yettita prinsipdan iborat. Bular qonuniylik, 

fuqarolarning qonun oldida tengligi, demokratizm, insonparvarlik, odillik, ayb 

uchun javobgarlik, javobgarlikning muqarrarligi prinsiplaridir. 

Qonuniylik prinsipi deganda sodir etilgan qilmishning jinoiyligi, jazoga 

sazovorligi va boshqa huquqiy oqibatlari faqat Jinoyat kodeksi bilan belgilanishi 

tushuniladi. Bu qoidaga muvofiq, shaxsni jinoiy javobgarlikka tortilishi uchun asos 

bo‘lib xizmat qiladigan jinoyat tarkibi Jinoyat kodeksining Maxsus qismi 

normalarida aks etganligi, jinoyatni sodir etgan aybdor shaxsga faqatgina Jinoyat 

kodeksi 43-moddasida belgilangan jazolar qo‘llanilishi va jinoyat natijasida kelib 

chiqadigan huquqiy oqibatlar (masalan, sudlanganlik holati) faqat Jinoyat kodeksi 

bilan tartibga solinishini anglatadi. 

Shuningdek, qonuniylik prinsipiga asosan hech kim sudning hukmi bo‘lmay 

turib jinoyat sodir qilishda aybli deb topilishi va qonunga xilof ravishda jazoga 

tortilishi mumkin emas. Jinoyat sodir etishda aybdor deb topilgan shaxs qonunda 

belgilangan huquqlardan foydalanadi va majburiyatlarni bajaradi. Mazkur huquq 

va majburiyatlar Jinoyat-protsessual kodeksida belgilangan. 

Fuqarolarning qonun oldida tengligi prinsipi Jinoyat kodeksining  

5-moddasida belgilangan bo‘lib, unga ko‘ra jinoyat sodir etgan shaxslar jinsi, irqi, 

millati, tili, dini, ijtimoiy kelib chiqishi, e’tiqodi, shaxsiy va ijtimoiy mavqeyidan 

qat’i nazar, bir xil huquq va majburiyatlarga ega bo‘lib, qonun oldida tengdirlar. 

Mazkur prinsipga rioya qilgan holda huquqni muhofaza qiluvchi organlar va sud 

jinoyat sodir etgan shaxsni javobgarlikka tortishda va unga nisbatan jazo 

tayinlashda uning jinsi, irqi, millati, tili, dini, ijtimoiy kelib chiqishi, e’tiqodi, 

shaxsiy va ijtimoiy mavqeyidan qat’i nazar, Jinoyat kodeksi normalarini teng 

qo‘llaydi. 

Jinoyat kodeksidagi demokratizm prinsipi deganda, jamoat birlashmalari, 

fuqarolarning o‘zini o‘zi boshqarish organlari yoki jamoalar jinoyat sodir etgan 

shaxslar axloqini tuzatish ishiga qonunda nazarda tutilgan hollarda jalb qilinishlari 

mumkinligi tushuniladi. Mazkur prinsipga asosan, jamoat birlashmalari, 

fuqarolarning o‘zini o‘zi boshqarish organlari va jamoalar jinoyat sodir etgan 

shaxslar axloqini tuzatishda ishtirok etishi (masalan, aybdor shaxs tomonidan 

tayinlangan axloq tuzatish ishlari jazosini ijro etishda) mumkin.  

Jinoyat kodeksida insonparvarlik prinsipi asosan jinoiy jazoni tayinlash va 

uni ijro etish bilan bog‘liqdir. Mazkur prinsipga ko‘ra jinoiy jazo va boshqa 

huquqiy ta’sir choralari jismoniy azob berish yoki inson qadr-qimmatini kamsitish 

maqsadini ko‘zlamaydi. Chunki Jinoyat kodeksining 42-moddasi ikkinchi qismiga 

muvofiq jazoning maqsadi mahkumni axloqan tuzatish, uning jinoiy faoliyatni 

davom ettirishiga to‘sqinlik qilish hamda mahkum, shuningdek boshqa shaxslar 

tomonidan yangi jinoyat sodir etishining oldini olishga qaratilgan. Insonparvarlik 

prinsipiga tayangan holda sud jinoyat sodir etgan shaxsga nisbatan u axloqan 

tuzalishi va yangi jinoyat sodir etishining oldini olish uchun zarur hamda yetarli 

bo‘ladigan jazo tayinlashi yoki boshqa huquqiy ta’sir chorasini qo‘llashi kerak. 

Jazolashdan ko‘zlangan maqsadga Jinoyat kodeksi Maxsus qismining tegishli 

moddalarida nazarda tutilgan yengilroq choralarni qo‘llash orqali erishib 

bo‘lmaydigan taqdirdagina og‘irroq jazo choralari tayinlanishi mumkin. 

Jinoyat kodeksida odillik prinsipi deganda jinoyat sodir etishda aybdor 

bo‘lgan shaxsga nisbatan qo‘llaniladigan jazo yoki boshqa huquqiy ta’sir chorasi 

odilona bo‘lishi, ya’ni jinoyatning og‘ir-yengilligiga, aybning va shaxsning 

ijtimoiy xavflilik darajasiga muvofiq bo‘lishi kerakligi tushuniladi. Jinoyatning 

og‘ir-yengilligi deganda, Jinoyat kodeksining 15-moddasida belgilangan 

jinoyatning ijtimoiy xavflilik darajasi va xususiyatiga ko‘ra tasniflangan ijtimoiy 

xavfi katta bo‘lmagan, uncha og‘ir bo‘lmagan, og‘ir va o‘ta og‘ir jinoyatlarning 

biri tushuniladi. Masalan, mazkur qoidaga (odillik prinsipi) amal qilgan holda 

Jinoyat kodeksiga muvofiq (85-modda) voyaga yetmay turib ijtimoiy xavfi katta 

bo‘lmagan jinoyat sodir etgan, ehtiyotsizlik oqibatida jinoyat sodir etgan yoxud 

qasddan uncha og‘ir bo‘lmagan jinoyat sodir etgan shaxslarga nisbatan ozodlikdan 

http://lex.uz/pages/getpage.aspx?lact_id=111453#202233

mahrum qilish tariqasidagi jazo tayinlanmaydi. Jinoyat sodir etishda aybdor 

bo‘lgan shaxsga nisbatan qo‘llaniladigan jazo yoki boshqa huquqiy ta’sir chorasi 

aybning va shaxsning ijtimoiy xavflilik darajasiga muvofiq bo‘lishi kerakligi 

deganda, aybning qasd (egri va to‘g‘ri) yoki ehtiyotsizlik orqasidan (o‘z-o‘ziga 

ishonish va jinoiy beparvolik) sodir etilishi yoxud jinoyat retsidivist, xavfli 

retsidivist, o‘ta xavfli retsidivist yoki muqaddam sudlangan shaxs tomonidan sodir 

etilganligi tushunilishi mumkin.  

Ayb uchun javobgarlik prinsipiga muvofiq shaxs qonunda belgilangan 

tartibda aybi isbotlangan ijtimoiy xavfli qilmishlari uchungina javobgar bo‘ladi. 

O‘zbekiston Respublikasi Jinoyat-protsessual kodeksining 81-moddasiga muvofiq 

ijtimoiy xavfli qilmishning yuz bergan-bermaganligini, shu qilmishni sodir etgan 

shaxsning aybli-aybsizligini va ishni to‘g‘ri hal qilish uchun ahamiyatga molik 

boshqa holatlarni surishtiruvchining, tergovchining va sudning qonunda 

belgilangan tartibda aniqlashiga asos bo‘ladigan har qanday haqiqiy ma’lumotlar 

jinoyat ishi bo‘yicha dalil hisoblanadi. Bu ma’lumotlar guvohning, 

jabrlanuvchining, gumon qilinuvchining, ayblanuvchining, sudlanuvchining 

ko‘rsatuvlari, ekspertning xulosasi, ashyoviy dalillar, ovozli yozuvlar, 

videoyozuvlar, kinotasvir va fotosuratlardan iborat materiallar, tergov va sud 

harakatlarining bayonnomalari va boshqa hujjatlar bilan aniqlanadi. Shunday ekan, 

shaxsning ayblilik masalasi yuqorida qayd etilgan dalillar asosida isbotlanishi 

lozim. 

Javobgarlikning muqarrarligi prinsipi Jinoyat kodeksining muhim 

prinsiplardan biri hisoblanadi. Unga ko‘ra, qilmishida jinoyat tarkibining 

mavjudligi aniqlangan har bir shaxs javobgarlikka tortilishi shart. Ya’ni Jinoyat 

kodeksining 16-moddasiga muvofiq Jinoyat kodeksida nazarda tutilgan jinoyat 

tarkibining barcha alomatlari mavjud bo‘lgan qilmishni sodir etgan shaxs 

javobgarlikka tortilishi lozim. Mazkur prinsipning o‘ziga xos xususiyati shundaki, 

jinoyat sodir etgan har qanday shaxs qonun oldida javobgarligini o‘zida aks 

ettiradi. Shu bilan birga, jinoyat sodir etgan shaxsni javobgarlikka tortilishi shart 

degani unga nisbatan jazo tayinlanishi muqarrarligini anglatmaydi. Masalan, 

Jinoyat kodeksining 64–68-moddalari javobgarlikdan ozod qilish,  

69–76-moddalarida jazodan ozod qilish kabi normalar belgilangan. Shunday ekan, 

javobgarlikning muqarrarligi jazo muqarrarligidan kengroq tushuncha bo‘lib, 

jinoyatni sodir etishda aybdor deb topilgan shaxsga nisbatan jazo tayinlashni 

anglatmaydi. 

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilari jinoyat huquqi 

fani, uning vazifalari to’grisida umumiy tasavvurga ega bo‘lishi, jinoyat huquqi 

fanining boshqa huquq sohalari bilan bog’liqligini bilishi va jinoyat qonuni 

prinsiplarini tegishli jinoyat-huquqiy normasiga qo’llash malakasiga ega bo‘lishi 

lozim. 

 

 

 

MUAMMOLI SAVOLLAR:  

 

1. Huquqning har bir tarmog‘i mustaqil bo‘lishi uchun u, albatta, o‘zining 

predmetiga ega bo‘lishi lozim. Aynan fanning predmeti uni boshqa huquq 

tarmoqlaridan farqli jihatlarni ko‘rsatadi. Jinoyat huquqi fanining predmeti 

nimalardan iborat? 

2. Jinoyat huquqi fani tizimi o‘zaro mantiqiy va uzviy ketma-ketlikda jinoyat 

va jazo haqidagi tushunchalarning joylashishini ifodalaydi. Jinoyat huquqi fani 

tizimi Umumiy va Maxsus qismlardan iborat. Jinoyat huquqi Umumiy va 

Maxsus qismlarining o’ziga xos xususiyatlarini yoritib bering. 

3. Jinoyat kodeksi prinsiplari jinoyat huquqi va uning alohida institutlarining 

mazmunini hamda jinoyat huquqi normalarida belgilangan nazariy-amaliy 

g‘oyalarni o‘zida ifoda etadi. Jinoyat kodeksi yettita prinsipdan iborat. Bular 

qonuniylik, fuqarolarning qonun oldida tengligi, demokratizm, insonparvarlik, 

odillik, ayb uchun javobgarlik, javobgarlikning muqarrarligi prinsiplaridir. Jinoyat 

kodeksi prinsiplari mohiyatini tushuntiring va uni jinoyat huquqi normalari 

asosida bayon eting.  

II BOB. JINOYAT QONUNI 
 

Mazkur mavzuni yuridik texnikum o'quvchilari tomonidan o‘rganilishi 

Jinoyat qonuni tushunchasi, jinoyat qonunining tuzilishi va tizimi, jinoyat 

qonunlarini liberallashtirish va uning bosqichlari, jinoyat qonuni normasi 

tushunchasi, tuzilishi va turlari, jinoyat qonunining hudud va vaqt bo‘yicha amal 

qilish doirasi, jinoyat qonunini sharhlashning o‘ziga xos jihatlarini yuridik tahlil 

qilish imkonini beradi. 

 

2.1. Jinoyat qonuni tushunchasi 

 

Jinoyat qonuni deganda, javobgarlikning asoslari va prinsiplarini, qanday 

ijtimoiy xavfli qilmishlar jinoyat ekanligini aniqlaydigan va ijtimoiy xavfli 

qilmishlar sodir etgan shaxslarga nisbatan qo‘llanilishi mumkin bo‘lgan jazo 

hamda boshqa huquqiy ta’sir choralarini, ularni tayinlashning umumiy qoidalarini 

o‘zida aks ettirgan O‘zbekiston Respublikasining normativ-huquqiy hujjati 

tushuniladi. O‘zbekiston Respublikasining Jinoyat kodeksi yuqorida qayd etilgan 

ta’rifni o‘zida mujassam etadi. Jinoyat kodeksi va jinoyat qonuni aynan bir xil 

tushunchadir. 

O‘zbekiston Respublikasining Jinoyat kodeksi 1994-yil 22-sentabrda qabul 

qilinib, 1995-yil 1-apreldan kuchga kirgan. 

Jinoyat kodeksining 1-moddasiga muvofiq O‘zbekiston Respublikasining 

jinoyat to‘g‘risidagi qonun hujjatlari Konstitutsiya va xalqaro huquqning 

umume’tirof etilgan normalariga asoslangan Jinoyat kodeksidan iboratdir. 

Yuqoridagi ta’rifdan ko‘rinib turganidek, jinoyat to‘g‘risidagi qonun hujjatlari 

jinoyat qonuni tushunchasidan kengroq bo‘lib, u o‘z ichiga O‘zbekiston 

Respublikasi Konstitutsiyasi va xalqaro huquqning umume’tirof etilgan 

normalarini ham qamrab oladi. 

Jinoyat kodeksining vazifalari shaxsni, uning huquq va erkinliklarini, jamiyat 

va davlat manfaatlarini, mulkni, tabiiy muhitni, tinchlikni, insoniyat xavfsizligi ni 

jinoiy tajovuzlardan qo‘riqlash, shuningdek jinoyatlarning oldini olish, fuqarolarni 

Respublika Konstitutsiyasi va qonunlariga rioya qilish ruhida tarbiyalashdan 

iboratdir. Jinoyat qonunining vazifalarini shartli ravishda ikki guruhga ajratish 

mumkin:  

1) shaxsni, uning huquq va erkinliklarini, jamiyat va davlat manfaatlarini, 

mulkni, tabiiy muhitni, tinchlikni, insoniyat xavfsizligi ni jinoiy tajovuzlardan 

qo‘riqlash;  

2) fuqarolarni Konstitutsiya va qonunlarga rioya qilish ruhida tarbiyalash. 

Ana shu vazifalarni amalga oshirish uchun Jinoyat kodeksi javobgarlikning 

asoslari va prinsiplarini, qanday ijtimoiy xavfli qilmishlar jinoyat ekanligini 

aniqlaydi, ijtimoiy xavfli qilmishlar sodir etgan shaxslarga nisbatan qo‘llanilishi 

http://lex.uz/pages/getpage.aspx?lact_id=20596
http://lex.uz/pages/getpage.aspx?lact_id=20596
http://lex.uz/pages/getpage.aspx?lact_id=20596

mumkin bo‘lgan jazo va boshqa huquqiy ta’sir choralarini belgilaydi. 

Amaldagi Jinoyat kodeksiga 300 dan ortiq o‘zgartish va qo‘shimchalar 

kiritish yuzasidan 60 ga yaqin qonunlar qabul qilingan. 

2.2. Jinoyat qonunining tuzilishi va tizimi 

 

Jinoyat qonunining tuzilishi deganda, o‘zaro bog‘liqligi, ketma-ketlikda va 

uzviyligi bo‘yicha yaxlit bir tizimga keltirilgan jinoyat-huquqiy normalarning 

yig‘indisi tushuniladi.  

O‘zbekiston Respublikasining Jinoyat kodeksi yuqoridan quyiga qarab 

joylashgan quyidagi tarkibiy birliklardan iborat: qism, bo‘lim, bob va modda.  

Masalan, Umumiy qism. Birinchi bo‘lim. Umumiy qoidalar. I bob. 

Jinoyat kodeksining vazifalari va prinsiplari. 1-modda. O‘zbekiston 

Respublikasining jinoyat to‘g‘risidagi qonun hujjatlari.  

Jinoyat kodeksida o‘z ifodasini topgan moddalar quyidagi tarkibiy 

birliklardan iborat: qism va band.  

Masalan, 97-modda. Qasddan odam o‘ldirish, birinchi qism qasddan 

odam o‘ldirish, ikkinchi qism javobgarlikni og‘irlashtiradigan holatlarda 

qasddan odam o‘ldirish: a) bandi: ikki yoki undan ortiq shaxsni. 

Jinoyat kodeksi Umumiy va Maxsus qismlardan iborat.  

Jinoyat kodeksining Umumiy qismi yettita bo‘lim, 17 bobdan iborat.  

Jinoyat kodeksining Maxsus qismi sakkizta bo‘lim (Sakkizinchi bo‘lim 

Atamalarning huquqiy ma’nosi), 97–302-moddalardan iborat.  

Agar jinoyat qonuni yangi tarkibiy birliklar bilan to‘ldirilayotgan bo‘lsa, ular 

asosiy raqam yoki harf belgilari tepasiga qo‘yiladigan qo‘shimcha raqamlar bilan 

belgilanadi.  

Masalan:  

XIII1 bob (Tadbirkorlik faoliyatiga to‘sqinlik qilish, qonunga xilof 

ravishda aralashish bilan bog‘liq jinoyatlar hamda xo‘jalik yurituvchi 

subyektlarning huquqlari va qonuniy manfaatlariga tajovuz qiladigan boshqa 

jinoyatlar); 

19211-modda. Nodavlat tijorat tashkilotida yoki boshqa nodavlat 

tashkilotida mansabdor shaxslar tomonidan o‘z vakolatlarini suiiste’mol 

qilish; 

d1) ozodlikni cheklash. 

 

2.3. Jinoyat qonunini liberallashtirish va uning bosqichlari 
 

 

Jamiyatni demokratlashtirish va mamlakatni modernizatsiya qilish bo‘yicha 

olib borilayotgan sud-huquq islohotlarning ustuvor yo‘nalishi sifatida jinoyat 

qonunchiligini takomillashtirish jinoyat-huquqiy siyosatda muhim vazifa sanaladi. 

2017-yil 7-fevralda qabul qilingan O‘zbekiston Respublikasi Prezidentining 

“O‘zbekiston Respublikasini yanada rivojlantirish bo‘yicha Harakatlar strategiyasi 

to‘g‘risida”gi Farmonida ma’muriy, jinoyat, fuqarolik va xo‘jalik qonunchiligini 

takomillashtirish belgilangan bo‘lib, unda inson huquq va erkinliklarini 

ta’minlashning shaffofligi hamda samaradorligini oshirish, iqtisodiyotning 

rivojlanishini holati, zamonaviy talablardan, xalqaro standartlardan kelib chiqqan 

holda, shuningdek axborot-kommunikatsiya texnologiyalarini keng jalb etishni 

nazarda tutgan holda “2018–2021 yillarga mo‘ljallangan Jinoyat va jinoyat-

protsessual qonunchilikni takomillashtirish Konsepsiya”sini ishlab chiqish 

belgilangan. 

Sud-huquq tizimini, jumladan, jinoyat qonunchiligini liberallashtirish bu 

nafaqat qonun talabining yumshatilishi, balki bu undagi insonparvarlik, odillik va 

demokratik asoslarning yanada mustahkamlanishi hamdir. 

Jinoyat qonunini liberallashtirishning bosh maqsadi inson omili hisoblanadi. 

Ilgari surilgan ushbu insonparvar g‘oya, o‘z navbatida, jinoiy javobgarlik va jazo 

tizimini takomillashtirishga xizmat qilib, jinoyat va jazoning belgilarini o‘zida aks 

ettirgan normalarni tubdan qayta ko‘rib chiqish va ularni takomillashtirishni taqozo 

etadi.  

Bugungi kunga qadar jinoyat qonunini takomillashtirish sohasida amalga 

oshirilgan islohotlarni shartli ravishda besh bosqichga bo‘lish mumkin: 

Birinchi bosqich, 1991–2001-yillar – bu davr jinoyat qonunchiligining 

dastlabki huquqiy asoslarini yaratilishini o‘z ichiga olgan bo‘lib, 1995-yil  

1-apreldan O‘zbekiston Respublikasi Jinoyat kodeksining amalga kiritilishi hamda 

unga o‘zgartish va qo‘shimchalar kiritish bilan bog‘liq 10 ta qonunning qabul 

qilinishidan iborat; 

Ikkinchi bosqich, 2001–2008-yillar – mazkur davrda jinoyat qonunchiligini 

liberallashtirishning huquqiy asoslari rivojlantirildi va jinoiy jazo tizimi 

liberallashtirildi, u o‘z ichiga 2001-yil 29-avgustdagi O‘zbekiston 

Respublikasining “Jinoiy jazolarning liberallashtirilishi munosabati bilan 

O‘zbekiston Respublikasining Jinoyat, Jinoyat-protsessual kodekslari hamda 

Ma’muriy javobgarlik to‘g‘risidagi kodeksiga o‘zgartishlar va qo‘shimchalar 

kiritish haqida”gi Qonunining qabul qilinishi va mamlakatimizda o‘lim jazosini 

bekor qilishgacha bo‘lgan davrni o‘z ichiga qamrab oldi; 

Uchinchi bosqich, 2008–2015-yillar bo‘lib, ushbu davrda jinoyat 

qonunchiligi yanada liberallashtirildi, ya’ni mamlakatimizda o‘lim jazosi bekor 

qilindi va ayrim qilmishlar Jinoyat kodeksiga kriminalizatsiya qilindi; 

To‘rtinchi bosqich, 2015–2017-yillar bo‘lib, unda jinoyat qonunchiligini 

takomillashtirish izchil davom ettirilib, xususiy mulkni, tadbirkorlik subyektlarini 

ishonchli himoya qilishni yanada kuchaytirishga, ularni jadal rivojlantirish 

yo‘lidagi to‘siqlarni bartaraf etish va jinoiy jazo tizimini muqobil jazolar bilan 

to‘ldirilishini o‘z ichiga qamrab oladi. 

Jumladan, bu davrda 2017-yil 29-martdagi O‘zbekiston Respublikasining 

“Fuqarolarning huquq va erkinliklarini ishonchli himoya qilish kafolatlarini 

ta’minlashga doir qo‘shimcha chora-tadbirlar qabul qilinganligi munosabati bilan 

O‘zbekiston Respublikasining ayrim qonun hujjatlariga o‘zgartish va 

qo‘shimchalar kiritish to‘g‘risida”gi Qonuni1 bilan “qamoq” tariqasidagi jinoiy 

                                                
1 O‘zbekiston Respublikasining “Fuqarolarning huquq va erkinliklarini ishonchli himoya qilish 

kafolatlarini ta’minlashga doir qo‘shimcha chora-tadbirlar qabul qilinganligi munosabati bilan 

jazo depenalizatsiya qilinib, ozodlikdan mahrum qilish bilan bog‘liq bo‘lmagan 

“majburiy jamoat ishlari” tariqasidagi jinoiy jazo penalizatsiya qilindi. 

Beshinchi bosqich, 2018-yildan boshlanib, ushbu davr 2018-yil 14-maydagi 

O‘zbekiston Respublikasi Prezidentining “Jinoyat va jinoyat-protsessual 

qonunchiligi tizimini tubdan takomillashtirish chora-tadbirlari to‘g‘risida”gi  

PQ–3723-son qarorining qabul qilinishi bilan bog‘liq. 

Birinchi bosqich (1991–2001-yillar)ning o‘ziga xos xususiyati shundaki, 

mazkur davrda, 1994-yilda qabul qilingan O‘zbekiston Respublikasining Jinoyat 

kodeksi tuzilish jihatidan eskisidan tubdan farq qildi.  

Yangi Jinoyat kodeksida yettita: qonuniylik, fuqarolarning qonun oldida 

tengligi, demokratizm, insonparvarlik, odillik, ayb uchun javobgarlik va 

javobgarlikning muqarrarligi tamoyillari belgilangan bo‘lib, bu qonun 

normalarining ushbu tamoyillarga asoslangan holda tuzildi. 

Yuqoridagi tamoyillarga tayangan holda yangi tahrirdagi Jinoyat kodeksida 

jinoiy jazo tizimi qaytadan ko‘rib chiqilib, o‘zini oqlamagan jamoat izzasi, surgun 

va badarg‘a jazolari chiqarib tashlandi va ularning o‘rniga xizmat bo‘yicha 

cheklash va qamoq jazolari penalizatsiya qilindi.  

Eski tahrirdagi jinoyat qonunida asosan davlat mulkini himoya qilish 

belgilangan bo‘lsa, amaldagi Jinoyat kodeksida davlat mulki bilan birgalikda turli 

xil mulk shakllari, shu jumladan xususiy mulk ham muhofazaga olindi. Ilgari 

jinoyat deb hisoblangan ijtimoiy xavfli qilmishlar yangi Jinoyat kodeksiga 

kiritilmadi. Jumladan, chayqovchilik uchun jinoiy javobgarlik ham jinoyat 

qonunidan chiqarib tashlandi. 

1998-yil 1-mayda Jinoyat kodeksiga O‘zbekiston Respublikasi qonuni bilan 

faoliyati taqiqlangan jamoat birlashmalari va diniy tashkilotlar faoliyatida 

qatnashishga undash (2161-modda), diniy tashkilotlar to‘g‘risidagi qonun 

hujjatlarini buzish, diniy ta’limotdan saboq berish tartibini buzish (2292-modda), 

jamoat xavfsizligi  va jamoat tartibiga tahdid soladigan materiallarni tayyorlash 

yoki tarqatish (2441-modda) uchun javobgarlik kiritildi. 

1999-yil 28-avgustda qabul qilingan “O‘zbekiston Respublikasining ayrim 

qonun hujjatlariga o‘zgartishlar va qo‘shimchalar kiritish to‘g‘risida”gi Qonunning 

qabul qilinishi munosabati bilan JK Maxsus qismi 132, 173, 180, 181, 184-

moddalariga rag‘batlantiruvchi norma kiritilgan bo‘lib, unga muvofiq yetkazilgan 

zarar qoplangan taqdirda shaxsga qamoq yoki ozodlikdan mahrum qilish jazosi 

qo‘llanilmasligi belgilandi. 

Ikkinchi bosqich (2001–2008-yillar)ning o‘ziga xos xususiyati shundaki, 

2001-yil 29-avgustda “Jinoiy jazolarning liberallashtirilishi munosabati bilan 

O‘zbekiston Respublikasining Jinoyat, Jinoyat-protsessual kodekslari hamda 

Ma’muriy javobgarlik to‘g‘risidagi kodeksiga o‘zgartishlar va qo‘shimchalar 

kiritish haqida”gi Qonunining qabul qilinishi natijasida jinoiy jazo tizimi va sud 

ishlarini yuritish liberallashtirildi, shaxsni jamiyatdan ajratish bilan bog‘liq 

bo‘lmagan jazo turlarini tayinlash imkoniyati va jinoyatlarning tasnifi tubdan qayta 

                                                                                                                                                       

O‘zbekiston Respublikasining ayrim qonun hujjatlariga o‘zgartish va qo‘shimchalar kiritish 

to‘g‘risida”gi Qonuni. O‘R QHT, 2017. №13, 194-modda. 

ko‘rib chiqilib, jinoyatlarning qariyb 75% og‘ir va o‘ta og‘ir jinoyatlar toifasidan 

ijtimoiy xavfi katta bo‘lmagan va uncha og‘ir bo‘lmagan jinoyatlar toifasiga 

o‘tkazildi.  

Shuningdek, mazkur qonun asosida yangi huquqiy institut: “Yarashilganligi 

munosabati bilan jinoiy javobgarlikdan ozod qilish” to‘g‘risidagi alohida norma 

joriy etildi.  

Qabul qilingan Qonunga muvofiq, Jinoyat kodeksi 44-moddasi 2-qismiga 

o‘zgartirish kiritilib, jarimaning miqdori eng kam oylik ish haqining besh 

baravaridan olti yuz baravarigacha miqdorga o‘zgartirildi. 

Bundan tashqari, kiritilgan o‘zgartirishga ko‘ra jinoiy jazolar tizimidan “mol-

mulkni musodora qilish” jazosi chiqarib tashlandi.  

Yuqoridagilar bilan bir qatorda 2007-yil 25-dekabrda qabul qilingan 

O‘zbekiston Respublikasining “Axborotlashtirish va ma’lumotlar uzatish sohasida 

qonunga xilof harakatlar sodir etganlik uchun javobgarlik kuchaytirilganligi 

munosabati bilan O‘zbekiston Respublikasining ayrim qonun hujjatlariga 

o‘zgartish va qo‘shimchalar kiritish to‘g‘risida”gi Qonuniga muvofiq Jinoyat 

kodeksi 174-moddasi (Axborotlashtirish qoidalarini buzish) chiqarib tashlanib, 

oltita mustaqil tarkibli jinoyatlar o‘zida qamrab olgan yangi  XX1 bob bilan 

to‘ldirildi. 

Uchinchi bosqich (2008–2015-yillar) mamlakatimizda o‘lim jazosini bekor 

qilinishi bilan boshlandi. Ma’lumki, o‘lim jazosi favqulodda jazo chorasi 

hisoblanib, 1994-yilgi JKda 33 ta jinoyat tarkibidan 13 tagacha, 1998-yilda 8 

tagacha, 2001-yilda 4 tagacha va 2003-yilda 2 tagacha kamaytirilgan bo‘lib,  

2008-yil 1-yanvardan e’tiboran Jinoyat kodeksidan depenalizatsiya qilindi. Mazkur 

jazo o‘rniga umrbod ozodlikdan mahrum qilish jazosi penalizatsiya qilinib, 

faqatgina 2 ta jinoyat tarkibi, og‘irlashtiruvchi holatlarda qasddan odam o‘ldirish 

va og‘irlashtiruvchi holatlarda terrorizm jinoyatini sodir etganlik uchun belgilandi. 

Mazkur davr oralig‘ida 2008-yil 10-aprelda qabul qilingan O‘zbekiston 

Respublikasining “Jarima tariqasidagi jinoiy jazoni ijro etish tartibini 

takomillashtirish masalalari bo‘yicha O‘zbekiston Respublikasining ayrim qonun 

hujjatlariga o‘zgartish va qo‘shimchalar kiritish to‘g‘risida”gi Qonuniga muvofiq 

Jinoyat kodeksi 44-moddasi yangi tahrirda bayon etildi. Unga ko‘ra, agar hukm 

qilingan shaxs jazo tariqasida tayinlangan jarimani majburiy ijro etish uchun 

belgilangan muddatlarda to‘lashdan bo‘yin tovlasa yoxud qarzdorda undiruv 

qaratilishi mumkin bo‘lgan mol-mulk mavjud emasligi tufayli majburiy ijro etish 

uchun belgilangan muddat mobaynida jarimani undirishning imkoni bo‘lmasa, 

xuddi shuningdek kechiktirish muddati tugaganidan keyin jarima to‘lanmagan yoki 

jarimani bo‘lib-bo‘lib to‘lash shartlari buzilgan taqdirda sud jarimaning 

to‘lanmagan miqdorini axloq tuzatish ishlari, xizmat bo‘yicha cheklash, ozodlikni 

cheklash yoki ozodlikdan mahrum qilish tariqasidagi jazo bilan almashtirish 

belgilangan edi. 

2010-yil 18-maydagi “O‘zbekiston Respublikasining Jinoyat kodeksiga 

qo‘shimcha kiritish to‘g‘risida”gi Qonunga muvofiq aybdor o‘z qilmishiga chin 

ko‘ngildan pushaymon bo‘lganida jazo tayinlash qoidalarini o‘zida ifodalagan 571-

modda kiritildi. Unga ko‘ra, Jinoyat kodeksi 55-moddasi birinchi qismining “a” va 

“b” bandlarida nazarda tutilgan jazoni yengillashtiruvchi holatlar mavjud bo‘lgan 

va 56-moddasining birinchi qismida nazarda tutilgan jazoni og‘irlashtiruvchi 

holatlar mavjud bo‘lmagan taqdirda jazo muddati yoki miqdori ushbu Kodeks 

Maxsus qismining tegishli moddasida nazarda tutilgan eng ko‘p jazoning uchdan 

ikki qismidan oshmasligi kerak. 

2012-yil 11-sentabrdagi O‘zbekiston Respublikasining “Xo‘jalik yurituvchi 

subyektlarning faoliyatiga qonunga xilof ravishda aralashganlik uchun javobgarlik 

joriy etilishi munosabati bilan O‘zbekiston Respublikasining Jinoyat kodeksiga 

hamda O‘zbekiston Respublikasining Ma’muriy javobgarlik to‘g‘risidagi 

kodeksiga qo‘shimchalar kiritish haqida”gi Qonuniga muvofiq xo‘jalik yurituvchi 

subyektlarning faoliyatiga qonunga xilof ravishda aralashganlik uchun jinoiy 

javobgarlik Jinoyat kodeksining 2061-moddasiga kriminalizatsiya qilindi. 

2014-yil 4-sentabrdagi “O‘zbekiston Respublikasining ayrim qonun 

hujjatlariga o‘zgartish va qo‘shimchalar kiritish to‘g‘risida”gi Qonuniga binoan 

Jinoya kodeksining 62-moddasi (Dastlabki qamoq vaqtini hisobga olish qoidalari) 

quyidagi mazmundagi ikkinchi qism bilan to‘ldirildi, ya’ni sud qamoqda saqlangan 

shaxsga jarima tayinlashda qamoqda saqlangan har bir kunini eng kam oylik ish 

haqining ikkidan bir qismiga tenglashtirib hisoblaydigan bo‘ldi. 

To‘rtinchi bosqich 2015-yildan keyingi davrni o‘z ichiga olib, u  

2015-yil 10 hamda 20-avgustlarda qabul qilingan “O‘zbekiston Respublikasi ayrim 

qonun hujjatlariga o‘zgartish va qo‘shimchalar kiritish to‘g‘risida”gi qonunlarning 

qabul qilinishi bilan boshlandi.  

2015-yil 10-avgustda “O‘zbekiston Respublikasining ayrim qonun 

hujjatlariga o‘zgartish va qo‘shimchalar kiritish to‘g‘risida”gi Qonunining qabul 

qilinishi natijasida Jinoyat kodeksi jazolar tizimiga yangi (481-modda) ozodlikni 

cheklash jazosi penalizatsiya qilindi. Mazkur normaga muvofiq, ozodlikni 

cheklash sud tomonidan mahkumga nisbatan yashash joyini u yoki bu sabab bilan 

tark etishni butunlay taqiqlashdan yoki sutkaning muayyan vaqtida yashash 

joyidan chiqishni cheklashdan iboratdir. 

Darhaqiqat, bugungi kunda insonparvarlik va odillik tamoyillariga mos, 

shaxsni jamiyatdan ajratmasdan turib, uni axloqini tuzatuvchi, jinoyatlarni oldini 

olishga xizmat qiluvchi jazolarning samaradorligi oshirish hukumatimiz diqqat-

e’tibori markazida bo‘layotganligi bejiz emas. 

Qabul qilingan qonunga muvofiq Jinoyat kodeksi Umumiy qismining 20 ga 

yaqin, Maxsus qismining 100 dan ziyod moddalariga o‘zgartish va qo‘shimchalar 

kiritildi. 

Shu bilan birga, 2015-yil 15-maydagi O‘zbekiston Respublikasi 

Prezidentining “Xususiy mulk, kichik biznes va xususiy tadbirkorlikni ishonchli 

himoya qilishni ta’minlash, ularni jadal rivojlantirish yo‘lidagi to‘siqlarni bartaraf 

etish chora-tadbirlari to‘g‘risida”gi Farmoni asosida 2015-yil 20-avgustda 

“O‘zbekiston Respublikasining ayrim qonun hujjatlariga xususiy mulkni, 

tadbirkorlik subyektlarini ishonchli himoya qilishni yanada kuchaytirishga, ularni 

jadal rivojlantirish yo‘lidagi to‘siqlarni bartaraf etishga qaratilgan o‘zgartish va 

qo‘shimchalar kiritish to‘g‘risida”gi Qonuni qabul qilindi.  

Jinoyat kodeksiga kiritilgan o‘zgartirish va qo‘shimchalar kichik biznes va 

xususiy tadbirkorlikni jadal rivojlantirish uchun yanada qulay sharoitlar yaratish, 

biznes muhitni yaxshilash, pirovardda xalqimiz farovonligini yuksaltirishga 

qaratildi. 

Jumladan, agar shaxs O‘zbekiston Respublikasi Jinoyat kodeksining 184-

moddasida nazarda tutilgan jinoyatni (soliqlar yoki boshqa majburiy to‘lovlarni 

to‘lashdan bo‘yin tovlash) birinchi marotaba sodir etib, soliq tekshiruvi 

materiallarini ko‘rib chiqish natijalari bo‘yicha davlat soliq xizmati organining 

qarorini olgan kundan e’tiboran o‘ttiz kun ichida soliqlar va boshqa majburiy 

to‘lovlar, shu jumladan penyalar va boshqa moliyaviy sanksiyalar tarzida davlatga 

yetkazilgan zararning o‘rnini to‘liq qoplasa, javobgarlikdan ozod qilinadi.  

Shuningdek, Jinoyat kodeksiga aybdor tomonidan soxta bankrotlik va 

bankrotlikni yashirish orqali yetkazilgan moddiy zarar to‘liq qoplanganda 

ozodlikdan mahrum etish tariqasidagi jazo qo‘llanilmasligini nazarda tutuvchi 

rag‘batlantiruvchi norma o‘zgartirildi.  

Savdo yoki xizmat ko‘rsatish qoidalarini ancha yoki ko‘p miqdorda 

buzganlik uchun javobgarlik jinoiy yurisdiksiyadan ma’muriy yurisdiksiyaga 

o‘tkazildi.  

Jinoyat kodeksining Maxsus qismi Sakkizinchi bo‘limidagi Atamalarning 

huquqiy ma’nosidan “mas’ul mansabdor shaxs” atamasi chiqarib tashlandi. 

Shu bilan birga, tadbirkorlik tuzilmalari va boshqa nodavlat tashkilotlarida 

ma’muriy-taqsimot va ma’muriy-xo‘jalik vakolatlarini amalga oshiruvchi 

mansabdor shaxslar javobgarligini yumshatish va tadbirkorlik faoliyatiga to‘sqinlik 

qilish, qonunga xilof ravishda aralashish bilan bog‘liq hamda xo‘jalik yurituvchi 

subyektlarning huquqlari va qonuniy manfaatlariga tajovuz qiladigan boshqa 

jinoyatlar uchun javobgarlik belgilandi. Jumladan, Jinoyat kodeksiga xususiy mulk 

huquqini buzish, tadbirkorlik subyektlarining faoliyatini tekshirish va moliya-

xo‘jalik faoliyatini taftish qilish tartibini buzish, tadbirkorlik subyektlarining 

faoliyatini va (yoki) ularning banklardagi hisobvaraqlari bo‘yicha operatsiyalarni 

qonunga xilof ravishda to‘xtatib turish, tadbirkorlik subyektlarini homiylikka va 

boshqa tadbirlarga majburiy jalb etish, litsenziyalash to‘g‘risidagi qonun 

hujjatlarini va ruxsat berish tartib-taomillari to‘g‘risidagi qonun hujjatlarini buzish, 

imtiyozlar va preferensiyalarni qo‘llashni g‘ayriqonuniy ravishda rad etish, 

qo‘llamaslik yoki qo‘llashga to‘sqinlik qilish, xo‘jalik yurituvchi subyektlarga va 

boshqa tashkilotlarga pul mablag‘lari berishni asossiz ravishda kechiktirish, 

tadbirkorlik subyektlarining hisobvaraqlarida pul mablag‘lari mavjudligi 

to‘g‘risidagi axborotni qonunga xilof ravishda talab qilib olish, tijoratda pora 

evaziga og‘dirib olish va boshqa qilmishlar uchun javobgarlik belgilandi. Shu 

munosabat bilan Jinoyat kodeksi 205–214-moddalari yangi tahrirda bayon etildi. 

Jumladan, 2017-yil 29-martdagi 421-sonli “Fuqarolarning huquq va 

erkinliklarini ishonchli himoya qilish kafolatlarini ta’minlashga doir qo‘shimcha 

chora-tadbirlar qabul qilinganligi munosabati bilan O‘zbekiston Respublikasining 

ayrim qonun hujjatlariga o‘zgartish va qo‘shimchalar kiritish to‘g‘risida”gi 

O‘zbekiston Respublikasi Qonuni2 bilan “qamoq” tariqasidagi jinoiy jazo 

depenalizatsiya qilinib, ozodlikdan mahrum qilish bilan bog‘liq bo‘lmagan 

“majburiy jamoat ishlari” tariqasidagi jinoiy jazo penalizatsiya qilindi. 

Beshinchi bosqich 2018 yildan boshlanib, ushbu davr 2018-yil 14-maydagi 

O‘zbekiston Respublikasi Prezidentining “Jinoyat va jinoyat-protsessual 

qonunchiligi tizimini tubdan takomillashtirish chora-tadbirlari to‘g‘risida”gi  

PQ–3723-son Qarorining qabul qilinishi bilan bog‘liq. 

Ushbu qaror bilan O‘zbekiston Respublikasi jinoyat va jinoyat-protsessual 

qonunchiligini takomillashtirish Konsepsiyasi ishlab chiqilib, jinoyatlarni 

tasniflash tizimi va mezonlarini qaytadan ko‘rib chiqish, eskirgan hamda 

zamonaviy talablarga javob bermaydigan jazolar shakli va turlarini chiqarib 

tashlash, ijtimoiy xavfi katta bo‘lmagan jinoyatlarning alohida tarkibini 

bosqichma-bosqich jinoiy yurisdiksiyadan chiqarish siyosatini davom ettirish va 

shu kabi qator boshqa vazifalar belgilandi. 

 

2.4. Jinoyat qonuni normasi tushunchasi, tuzilishi va turlari  

 

Jinoyat qonuni normasi deganda o‘zida davlat tomonidan o‘rnatilgan, yuridik 

ahamiyatga ega bo‘lgan, jinoyat va jazoga aloqador qoidalarni aks ettirgan, davlat 

hamda fuqarolar o‘rtasidagi munosabatlarni tartibga soluvchi, ularga huquq 

beruvchi va muayyan majburiyat yuklovchi jinoyat qonunining tarkibiy qismi 

tushuniladi. Jinoyat qonuni normasi Jinoyat kodeksi moddalarida ifodalanib, 

yozma shaklda namoyon bo‘ladi. Jinoyat qonuni normasi va moddalarining 

quyidagi ko‘rinishlarini ajratish mumkin. 

 1. Jinoyat qonuni normasi Jinoyat kodeksining bir moddasida aks 

ettirilishi mumkin.  

Masalan, 19-modda (Mastlik holatida sodir etilgan jinoyat uchun 

javobgarlik) mastlik holatida yoki giyohvandlik vositalari, psixotrop yoki 

odamning aql-irodasiga ta’sir etuvchi boshqa moddalar ta’siri ostida jinoyat 

sodir etgan shaxs javobgarlikdan ozod qilinmaydi. Bunday holat shaxsni aqli 

noraso deb topish uchun asos bo‘lmaydi; 

115-modda (Ayolni o‘z homilasini sun’iy ravishda tushirishga 

majburlash) ayolni o‘z homilasini sun’iy ravishda tushirishga majburlash, 

agar homila sun’iy tushirilgan bo‘lsa. 

2. Jinoyat qonuni bir normasi bir qancha moddalarda o‘z aksini topishi 

mumkin. Masalan, qasddan odam o‘ldirish to‘g‘risidagi norma 97-modda 

(Qasddan odam o‘ldirish), 98-modda (Kuchli ruhiy hayajonlanish holatida qasddan 

odam o‘ldirish), 99-modda (Onaning o‘z chaqalog‘ini qasddan o‘ldirishi),  

100-modda (Zaruriy mudofaa chegarasidan chetga chiqib, qasddan odam 

                                                
2 O‘zbekiston Respublikasining “Fuqarolarning huquq va erkinliklarini ishonchli himoya qilish 

kafolatlarini ta’minlashga doir qo‘shimcha chora-tadbirlar qabul qilinganligi munosabati bilan 

O‘zbekiston Respublikasining ayrim qonun hujjatlariga o‘zgartish va qo‘shimchalar kiritish 

to‘g‘risida”gi Qonuni. O‘R QHT, 2017. №13, 194-modda. 

o‘ldirish), 101-modda (Ijtimoiy xavfli qilmish sodir etgan shaxsni ushlashning 

zarur choralari chegarasidan chetga chiqib, qasddan odam o‘ldirish). 

3. Jinoyat kodeksining bir moddasi ikki yoki undan ortiq normalarni o‘zida 

aks ettirishi mumkin. Masalan, 228-modda (Hujjatlar, shtamplar, muhrlar, 

blankalar tayyorlash, ularni qalbakilashtirish, sotish yoki ulardan foydalanish) 

o‘zida ikkita normani birlashtirgan, bular soxtalashtiruvchining o‘zi yoki boshqa 

shaxs foydalanishi maqsadida muayyan huquq beradigan yoki muayyan 

majburiyatdan ozod etadigan rasmiy hujjatlar tayyorlashi yoki rasmiy hujjatlarni 

qalbakilashtirishi yoxud bunday hujjatlarni sotishi, shunday maqsadlarda korxona, 

muassasa yoki tashkilotning qalbaki shtamplari, muhrlari, blankalarini tayyorlash 

yoxud sotish va hujjatning qalbaki ekanligini bila turib undan foydalanish. 

Jinoyat qonuni normasi uch tarkibiy qismdan iborat, bular: gipoteza, 

dispozitsiya va sanksiyadir. 

Gipoteza deganda jinoyat qonuni normasining amal qilish shartini o‘zida 

ifodalaydigan tarkibiy qismi tushuniladi. Masalan, O‘zbekiston Respublikasi 

Jinoyat kodeksi 16-moddasining birinchi qismida jinoiy javobgarlik tushunchasiga 

ta’rif berilgan bo‘lib, unga ko‘ra “jinoyat uchun javobgarlik – jinoyat sodir etishda 

aybdor bo‘lgan shaxsga nisbatan sud tomonidan hukm qilish, jazo yoki boshqa 

huquqiy ta’sir chorasi qo‘llanilishida ifodalanadigan jinoyat sodir etishning 

huquqiy oqibatidir”. Mazkur normada “jinoyat uchun javobgarlik” uning gipoteza 

qismini tashkil etadi. Chunki mazkur jumla jinoyat qonuni normasida belgilangan 

qoida qanday sharoit va holatda amalga oshirilishini ko‘rsatmoqda.  

Gipotezaning oddiy, murakkab va alьternativ (muqobil) turlari mavjud.  

Umumiy tan olingan qoidaga ko‘ra gipoteza faqat Jinoyat kodeksi Umumiy 

qismi normalarida uchrashi mumkin bo‘lib, kodeksning Maxsus qismida 

normaning bu tarkibiy qismi uchramaydi. 

Dispozitsiya jinoyat qonuniy normasining tarkibiy qismi bo‘lib, jinoyat 

qonuni bilan qo‘riqlanadigan ijtimoiy munosabatlar subyektining huquq va 

majburiyatlarini, uning harakati (harakatsizligi)dagi yuridik ahamiyatga ega 

mazmuni ochib beriladi. Agar gipoteza qat’iy farmoyishni qo‘llash sharoiti bo‘lsa, 

dispozitsiya jinoyat qonuni normasining o‘zagini tashkil etib, subyektning yuridik 

oqibatlarga olib keluvchi harakat (harakatsizlik)ni o‘zida ifodalaydi.  

Dispozitsiyaning quyidagi turlari mavjud: 1) oddiy; 2) tasvirlov; 3) blanket; 

4) havolaki; 5) aralash. 

Oddiy dispozitsiyada jinoyat tarkibi belgilari tavsiflanmasdan, umume’tirof 

etilgan tushuncha yoki ibora bilan ifodalanadi. Masalan, Jinoyat kodeksining  

118-moddasi birinchi qismi: “nomusga tegish”. 

Tasvirlov dispozitsiyasi jinoyat tarkibi belgilarini ifodalanib, uning mazmuni 

to‘liq ochib beradi. Masalan, Jinoyat kodeksining 135-moddasi birinchi qismi: 

“odam savdosi, ya’ni odamni olish-sotish yoxud odamni undan foydalanish 

maqsadida yollash, tashish, topshirish, yashirish yoki qabul qilish”. 

Blanket dispozitsiyada jinoyat tarkibi belgilari boshqa huquq sohasining 

normativ-huquqiy hujjatida o‘z ifodasini topadi. Masalan, Jinoyat kodeksining 

184-moddasi birinchi qismiga muvofiq foyda (daromad) yoki soliq solinadigan 

boshqa obyektlarni qasddan yashirishni, kamaytirib ko‘rsatishni, shuningdek davlat 

tomonidan belgilangan soliqlarni yoki boshqa majburiy to‘lovlarni to‘lashdan 

qasddan bo‘yin tovlashni ancha miqdorda sodir etish, shunday qilmish uchun 

ma’muriy jazo qo‘llanilganidan keyin ro‘y bergan bo‘lsa, jinoiy javobgarlik kelib 

chiqadi. Mazkur jinoyat tarkibining zaruriy belgilari, ya’ni soliq yoki boshqa 

majburiy to‘lovlar tushunchasi va turlari, foyda va daromad tushunchasi, soliq 

to‘lovchining huquqiy maqomi, soliqqa oid huquqbuzarliklarning belgilari 

O‘zbekiston Respublikasi Soliq kodeksi va boshqa bir qator normativ-huquqiy 

hujjatlarda o‘z ifodasini topgan. 

Havolaki dispozitsiya jinoyat tarkibi belgilarini aniqlash uchun Jinoyat 

kodeksi boshqa moddasi yoki moddasining qismiga murojaat etadi. Masalan, 

Jinoyat kodeksining 111-moddasi birinchi qismi: “ehtiyotsizlik orqasida badanga 

o‘rtacha og‘ir shikast yetkazish”. 

Aralash dispozitsiyada jinoyat tarkibi belgilari dispozitsiyaning ikki yoki 

undan ortiq turlari bilan ifodalanadi. Masalan, Jinoyat kodeksining 110-moddasi 

birinchi qismi: “Muttasil ravishda do‘pposlash yoki boshqacha harakatlar bilan 

qiynash, agar ushbu Kodeksning 104, 105-moddalarida nazarda tutilgan oqibatlarni 

keltirib chiqarmagan bo‘lsa”. 

Jinoyat huquqida sanksiya jinoyat qonuni normasining bir qismi bo‘lib, u 

o‘zida normada taqiqlangan aybli ijtimoiy xavfli qilmishni sodir etgan shaxsga 

nisbatan qo‘llanilishi mumkin bo‘lgan jazo, uning turi, miqdori va muddatini 

ifodalaydi. 

Sanksiyaning quyidagi turlari mavjud: 1) mutlaq-muayyan;  

2) nisbiy-muayyan; 3) alternativ (muqobil); 4) kumulyativ. 

Mutlaq-muayyan sanksiya o‘zida jinoiy jazo tizimidagi jazoning muayyan 

bir turini va uning bir muddati yoki miqdorini aks ettiradi. Sanksiyaning bunday 

turi amaldagi Jinoyat kodeksida o‘z aksini topmagan. 

Nisbiy-muayyan sanksiya o‘zida jinoiy jazo tizimidagi jazoning muayyan 

turini ifodalab, mutlaq-muayyan sanksiyadan farqli ravishda muayyan jazoning bir 

qancha muddatlari yoki miqdorini o‘zida ifodalaydi. Masalan, Jinoyat kodeksi 118-

moddasining birinchi qismi sanksiyasi: “uch yildan yeti yilgacha ozodlikdan 

mahrum qilish bilan jazolanadi”. 

Alternativ sanksiya o‘zida jinoiy jazo tizimidagi bir nechta jazo, uning 

miqdori va muddatlarini aks ettiradi. Masalan, 1929-moddaning birinchi qismi 

sanksiyasi: “eng kam oylik ish haqining ellik baravaridan yuz baravarigacha 

miqdorda jarima yoki uch yuz soatgacha majburiy jamoat ishlari yoki  bir yildan 

ikki yilgacha axloq tuzatish ishlari yoxud bir yildan uch yilgacha ozodlikni 

cheklash yoki uch yilgacha ozodlikdan mahrum qilish bilan jazolanadi”. 

Kumulyativ sanksiya o‘zida jinoiy jazo tizimidagi ham asosiy, ham 

qo‘shimcha jazolarning birga qo‘llanilishini ifodalaydi. Masalan, Jinoyat 

kodeksining 266-moddasi ikkinchi qismi sanksiyasi: “muayyan huquqdan mahrum 

qilib, yetti yilgacha ozodlikdan mahrum qilish bilan jazolanadi”. 

 

 

http://lex.uz/pages/getpage.aspx?lact_id=111453#233940
http://lex.uz/pages/getpage.aspx?lact_id=111453#233974

2.5. Jinoyat qonunining hudud va vaqt bo‘yicha amal qilish doirasi  

 

Jinoyat qonunining hudud va vaqt bo‘yicha amal qilishi doirasi va qoidalari 

Jinoyat kodeksining 11–13-moddalarida belgilangan. Jinoyat qonunining hudud va 

vaqt bo‘yicha amal qilishi uning qaysi davlat hududi, qanday tartib va qoida 

asosida qo‘llanilishini ifodalaydi.  

O‘zbekiston Respublikasi Jinoyat kodeksi 11-moddasi birinchi qismida 

hududiylik prinsipi belgilangan bo‘lib, unga muvofiq, O‘zbekiston hududida 

jinoyat sodir etgan shaxs Jinoyat kodeksi bo‘yicha javobgarlikka tortiladi. Demak, 

shaxsning jinsi, irqi, millati, tili, dini, ijtimoiy kelib chiqishi, e’tiqodi, shaxsiy va 

ijtimoiy mavqeyi, fuqaroligidan qat’i nazar, O‘zbekiston hududida jinoyat sodir 

etsa, O‘zbekiston Respublikasi Jinoyat kodeksi bilan javobgarlikka tortiladi.  

Shaxs tomonidan sodir etilgan jinoyat O‘zbekiston Respublikasi hududida 

sodir etilganligini belgilovchi bir qator shartlar mavjud. Ularga agar qilmish: a) 

O‘zbekiston hududida boshlangan, tamomlangan yoki to‘xtatilgan bo‘lsa; b) 

O‘zbekiston hududidan tashqarida sodir etilib, jinoiy oqibati esa O‘zbekiston 

hududida yuz bergan bo‘lsa; c) O‘zbekiston hududida sodir etilib, jinoiy oqibati 

esa O‘zbekiston hududidan tashqarida yuz bergan bo‘lsa; d) bir necha 

qilmishlardan iborat yoki boshqa qilmishlar bilan birgalikda sodir etilgan bo‘lib, 

uning bir qismi O‘zbekiston hududida yuz bergan bo‘lsa, O‘zbekiston hududida 

sodir etilgan jinoyat deb topiladi. Shunday ekan, shaxs tomonidan sodir etilgan 

jinoyat O‘zbekiston hududida boshlangan, tamomlangan yoki to‘xtatilganidan qat’i 

nazar va sodir etilgan jinoyatning oqibati yoki uning bir qismi O‘zbekiston 

hududida yuz bergan bo‘lsa, O‘zbekiston Respublikasi Jinoyat kodeksi bilan 

javobgarlik belgilanadi. 

O‘zbekiston Respublikasi hududi turli xil makonda bo‘lishi mumkin. 

Jumladan, quruqlik, suv, havo va yer ostida. 

Jinoyat kodeksi 11-moddasining ikkinchi va uchinchi qismlariga muvofiq 

O‘zbekiston bayrog‘i ostidagi yoki O‘zbekiston portida ro‘yxatga olingan havo, 

dengiz yoki daryo kemasida O‘zbekiston hududidan tashqarida bo‘lib, chet el 

davlati hududi hisoblanmagan joyda jinoyat sodir etilsa, bunday jinoyat uchun 

Jinoyat kodeksi bo‘yicha javobgarlikka tortiladi. Amaldagi qonunlar, xalqaro 

shartnomalar yoki bitimlarga muvofiq chet el fuqarolarining javobgarligi 

to‘g‘risidagi masala O‘zbekiston Respublikasi sudlariga tegishli bo‘lmasa, ular 

O‘zbekiston Respublikasi hududida jinoyat sodir etgan holda, xalqaro huquq 

normalariga muvofiq hal qilinadi. 

O‘zbekiston Respublikasi Jinoyat kodeksi 12-moddasida kodeksning 

O‘zbekiston hududidan tashqarida jinoyat sodir etgan shaxslarga nisbatan amal 

qilishi belgilangan. Moddaning birinchi qismiga ko‘ra O‘zbekiston Respublikasi 

fuqarolari, shuningdek O‘zbekistonda doimiy yashovchi fuqaroligi bo‘lmagan 

shaxslar, basharti boshqa davlat hududida sodir etgan jinoyat uchun o‘sha davlat 

sudining hukmi bilan jazolangan bo‘lmasa, ushbu kodeks bo‘yicha javobgarlikka 

tortiladilar. Mazkur qoida jinoyat qonunining ayb uchun javobgarlik prinsipini ham 

o‘zida ifoda etadi. Chunki O‘zbekiston Respublikasi fuqarolari, shuningdek 

O‘zbekistonda doimiy yashovchi fuqaroligi bo‘lmagan shaxslar O‘zbekiston 

hududidan tashqarida jinoyat sodir etgan bo‘lsa ham, boshqa davlat sudining 

hukmi bilan javobgarlikka tortilmagan bo‘lsa, O‘zbekiston Respublikasi Jinoyat 

kodeksi bilan javobgarlikka tortiladilar.  

O‘zbekiston Respublikasining “O‘zbekiston Respublikasining fuqaroligi 

to‘g‘risida”gi Qonunining 9-moddasi hamda Jinoyat kodeksining 12-moddasi 

ikkinchi qismiga muvofiq O‘zbekiston fuqarosi chet el davlati hududida sodir 

etgan jinoyati uchun, agar xalqaro shartnomalar yoki bitimlarda boshqacha hol 

nazarda tutilmagan bo‘lsa, ushlab berilishi mumkin emas.  

Yuqoridagilar bilan bir qatorda O‘zbekiston Respublikasi Jinoyat kodeksida 

chet el fuqarolari va fuqaroligi bo‘lmagan shaxslarga nisbatan jinoyat qonunining 

amal qilish doirasi ko‘rsatilgan. Jinoyat kodeksining 12-moddasi uchinchi qismiga 

muvofiq chet el fuqarolari, shuningdek O‘zbekiston hududida doimiy 

yashamaydigan fuqaroligi bo‘lmagan shaxslar O‘zbekiston hududidan tashqarida 

sodir etgan jinoyatlari uchun faqat xalqaro shartnomalar yoki bitimlarda nazarda 

tutilgan hollardagina ushbu kodeks bo‘yicha javobgarlikka tortiladilar. 

O‘zbekistonda yashab turuvchi chet el fuqarolari va fuqaroligi bo‘lmagan shaxslar 

O‘zbekiston qonunlari va xalqaro shartnomalarda nazarda tutilgan hollardan 

tashqari teng huquq va majburiyatdan foydalanadilar. Demak, yuqoridagilardan 

kelib chiqib, chet el fuqarolarining huquqiy maqomi O‘zbekiston Respublikasi 

qonun hujjatlari hamda umume’tirof etilgan xalqaro normalarda belgilanadi. 

Qilmishning jinoiyligi va jazoga sazovorligi ana shu qilmish sodir etilgan 

vaqtda amalda bo‘lgan qonun bilan belgilanadi.  

Normativ-huquqiy hujjatlar agar ularning o‘zida kechroq muddat 

ko‘rsatilmagan bo‘lsa, ular rasmiy e’lon qilingan kundan e’tiboran kuchga kiradi. 

O‘zbekiston Respublikasining amaldagi Jinoyat kodeksi 1994-yil 22-sentabrda 

qabul qilingan bo‘lib, shu kunda rasman e’lon qilingan. Chunki, rasmiy e’lon 

qilinmagan qonun asosida hech kim hukm qilinishi, jazoga tortilishi yoki biron-bir 

huquqidan mahrum qilinishi mumkin emas. E’tiborli tomoni Shundaki, Jinoyat 

kodeksi 1994-yil 22-sentabrda qabul qilinishiga qaramasdan, 1995-yil 1-apreldan 

kuchga kirgan. Demak, 1995-yil 1-apreldan boshlab sodir etilgan jinoyatlar 

faqatgina yangi tahrirdagi O‘zbekiston Respublikasi Jinoyat kodeksi bilan tartibga 

solinadi. 

Jinoyat huquqida ijtimoiy xavfli qilmish sodir etilgan vaqtni aniqlash muhim 

ahamiyat kasb etadi. Chunki jinoyat sodir etilgan vaqt tamom bo‘lgan jinoyat 

sifatida e’tirof etiladi va amaldagi Jinoyat kodeksi bo‘yicha tartibga solinadi. 

Jinoyat huquqida jinoyat sodir etilgan vaqt formal yoki moddiy tarkibli 

jinoyatlar ko‘rinishida bo‘lishi mumkin. 

Formal tarkibli jinoyatlarda Jinoyat kodeksi Maxsus qismida nazarda 

tutilgan aybli ijtimoiy xavfli qilmish (harakat yoki harakatsizlik) sodir etilishi 

tamom bo‘lgan jinoyat deb, topilishi mumkin. Bunda, Jinoyat kodeksi  

13-moddasida belgilangan: “Agar ushbu Kodeks moddasida harakat yoki 

harakatsizlik sodir qilish payti jinoyat tamomlangan payt deb hisoblangan bo‘lsa, 

ijtimoiy xavfli qilmish bajarilgan payt jinoyat sodir qilingan vaqt deb topiladi”, 

http://lex.uz/pages/getpage.aspx?lact_id=6300#6410

degan qoidasi amal qiladi. Masalan, shaxsiy hayot daxlsizligini buzish jinoyati 

(1411-modda). 

Moddiy tarkibli jinoyatlarda esa Jinoyat kodeksi Maxsus qismida nazarda 

tutilgan aybli ijtimoiy xavfli qilmish (harakat yoki harakatsizlik) sodir etilishi 

natijasida ijtimoiy xavfli oqibat yuzaga kelishi tamom bo‘lgan jinoyat deb topilishi 

mumkin. Bunda Jinoyat kodeksi 13-moddasida belgilangan: “agarda ushbu Kodeks 

moddasida jinoiy oqibat yuz berishi bilan jinoyat tamom bo‘lgan deb hisoblangan 

bo‘lsa, jinoiy oqibat yuz bergan payt jinoyat sodir etish vaqti deb topiladi” degan 

qoida amal qiladi. Masalan, qasddan badanga yengil shikast yetkazish jinoyati 

(109-modda). 

Qilmishning jinoiyligini bekor qiladigan, jazoni yengillashtiradigan yoki 

shaxsning ahvolini boshqacha tarzda yaxshilaydigan qonun orqaga qaytish kuchiga 

ega, ya’ni Jinoyat kodeksi kuchga kirguniga qadar muayyan jinoyatni sodir etgan 

shaxslarga, shu jumladan jazoni o‘tayotgan yoki o‘tab bo‘lgan shaxslarga nisbatan, 

agar ular hali sudlangan hisoblansa tatbiq etiladi. 

Jinoyat qonuni amal qilish doirasi va kuchi quyidagi holatlarda bekor bo‘lishi 

mumkin: 1) Jinoyat kodeksi bekor qilinib, uning o‘rniga yangi tahrirda qonun 

qabul qilinsa; 2) Jinoyat kodeksining u yoki bu normasiga o‘zgartish va 

qo‘shimchalar kiritilsa. 

Jinoyat qonunining orqaga qaytish kuchi deyilganda yangi qabul qilingan 

qonun kuchga kirgunga qadar sodir etilgan jinoyatlarga eski qonundan farqli 

ravishda qilmishning jinoiyligini bekor qiladigan, jazoni yengillashtiradigan yoki 

shaxsning ahvolini boshqacha tarzda yaxshilaydigan bo‘lsa, tatbiq etilishiga 

aytiladi.  

Yuqoridagilardan kelib chiqib, Jinoyat kodeksi quyidagi holatlarda orqaga 

qaytish kuchiga ega bo‘ladi: 1) qilmishning jinoiyligini bekor qilganda; 2) jazoni 

yengillashtirganda; 3) shaxsning ahvolini boshqacha tarzda yaxshilaganda. 

Qilmishning jinoiyligini bekor qiladigan qonun deganda shaxs tomonidan 

sodir etilgan jinoyat o‘zining ijtimoiy xavflilik darajasini yo‘qotganligi sababli 

jinoyat qonunidan chiqarib tashlanishi tushuniladi. Bunda avval jinoyat deb 

topilgan ijtimoiy xavfli qilmish uchun Jinoyat kodeksida javobgarlik 

belgilanmaydi va shaxs jazoga tortilmaydi. Masalan, Jinoyat kodeksi 187-moddasi 

(Xaridor yoki buyurtmachilarni aldash) O‘zbekiston Respublikasining 2000-yil  

15-dekabrdagi 175-II-son Qonuniga asosan qonunda chiqarildi. Buning natijasida 

2000-yil 15-dekabrda Qonun e’lon qilingan kundan boshlab mulkchilik shaklidan 

qat’i nazar, aholiga tovar sotish yoki xizmat ko‘rsatish korxonalarida, shuningdek, 

savdo yoki aholiga xizmat ko‘rsatish sohasida yakka tartibdagi mehnat faoliyati 

bilan shug‘ullanadigan shaxslar tomonidan kam o‘lchash, kam tortish, haqdan urib 

qolish yoxud xaridor va buyurtmachilarni boshqacha tarzda aldaganlik uchun 

jinoiy javobgarlik bekor qilindi. 

Jazoni yengillashtiradigan qonun deganda, sodir etilgan aybli ijtimoiy xavfli 

qilmish (harakat yoki harakatsizlik) uchun Jinoyat kodeksida belgilangan jazolarni 

bekor qiluvchi, uning miqdor yoki muddatlarini kamaytiruvchi qonunga aytiladi. 

Masalan, 2001-yil 29-avgustda qabul qilingan O‘zbekiston Respublikasining  

http://lex.uz/pages/getpage.aspx?lact_id=43183&ONDATE=20.01.2001#80447

2001-yil 29-avgustdagi 254-II-son Qonuniga asosan Jinoyat kodeksida belgilangan 

jazo tizimidan mol-mulkni musodara qilish jazosi chiqarildi. Shuningdek, mazkur 

qonunga muvofiq kiritilgan o‘zgartish va qo‘shimchalarga ko‘ra Jinoyat kodeksi 

Maxsus qism normalari sanksiyalaridagi jazolar muddati va miqdorlari 

o‘zgartirildi. 

Shaxsning ahvolini boshqacha tarzda yaxshilaydigan qonun deganda, sodir 

etilgan aybli ijtimoiy xavfli qilmish (harakat yoki harakatsizlik) uchun 

mahkumning jazoni o‘tash sharoitlarini yaxshilaydigan, jinoiy javobgarlik yoki 

jazodan ozod qilish asoslari va turlarini shaxsning foydasiga o‘zgartiradigan, unga 

nisbatan rag‘batlantiruvchi normalarni belgilashni o‘zida aks etgan qonunlar 

tushuniladi. Masalan, 2015-yil 20-avgustda qabul qilingan “O‘zbekiston 

Respublikasining ayrim qonun hujjatlariga xususiy mulkni, tadbirkorlik 

subyektlarini ishonchli himoya qilishni yanada kuchaytirishga, ularni jadal 

rivojlantirish yo‘lidagi to‘siqlarni bartaraf etishga qaratilgan o‘zgartish va 

qo‘shimchalar kiritish to‘g‘risida”gi Qonuniga muvofiq Jinoyat kodeksining  

184-moddasi yangi beshinchi qism bilan to‘ldirildi. Unga ko‘ra, birinchi marta 

jinoyat sodir etgan shaxs, agar u soliq tekshiruvi materiallarini ko‘rib chiqish 

natijalari bo‘yicha davlat soliq xizmati organining qarorini olgan kundan e’tiboran 

o‘ttiz kun ichida soliqlar va boshqa majburiy to‘lovlar, shu jumladan penyalar va 

boshqa moliyaviy sanksiyalar tarzida davlatga yetkazilgan zararning o‘rnini to‘liq 

qoplasa, javobgarlikdan ozod qilinishi qonunda mustahkamlandi. 

Ta’kidlash joizki, qilmishni jinoyat deb hisoblaydigan, jazoni kuchaytiradigan 

yoki shaxsning holatini boshqacha tarzda yomonlashtiradigan qonun orqaga 

qaytish kuchiga ega emas.  

 

2.6. Jinoyat qonunini sharhlash 
 

 

Qonunni sharhlash deganda jinoyat qonunini tushuntirish, uning mazmunini 

ochib berish va undagi atamalar ma’nosiga aniqlik kiritish tushuniladi. Qonunni 

sharhlash o‘z ichiga ikki elementni qamrab oladi, bular: 1) qonun mazmunini ochib 

berish; 2) uni qo‘llovchi amaliyot xodimlariga tushuntirish. Qonunni sharhlash 

uning bir xilda qo‘llanishi va undagi bo‘shliqlarni to‘ldirishga xizmat qiladi.  

Jinoyat huquqi nazariyasida qonunni sharhlash bir qator turlarga ajratilgan va 

turlicha tasniflangan. Jumladan, jinoyat qonuni sharhlar turlarining quyidagicha 

tasniflash mumkin: 

1) subyektiga ko‘ra; 2) usuliga ko‘ra; 3) hajmiga ko‘ra. 

Subyektiga ko‘ra sharhlash uch turga bo‘linadi, bular:  

- legal (rasmiy) sharhlash; 

- sud tomonidan sharhlash; 

- ilmiy sharhlash. 

O‘zbekiston Respublikasining “Normativ-huquqiy hujjatlar to‘g‘risida”gi 

Qonunining 43-moddasiga muvofiq normativ-huquqiy hujjatlarni rasmiy 

sharhlash normativ-huquqiy hujjatda noaniqliklar topilgan, u amaliyotda noto‘g‘ri 

yoki ziddiyatli tarzda qo‘llanilgan taqdirda amalga oshiriladi.  

http://lex.uz/pages/getpage.aspx?lact_id=87124&ONDATE=18.10.2001#87175

O‘zbekiston Respublikasining Konstitutsiyasi va qonunlari normalariga 

rasmiy sharhni O‘zbekiston Respublikasi Konstitutsiyaviy sudi beradi. Qonunosti 

hujjatlari normalariga rasmiy sharhni ularni qabul qilgan organlar beradi. 

Normativ-huquqiy hujjatlarni rasmiy sharhlash jarayonida ularga normalarni 

aniqlashtirishga qaratilgan tuzatishlar, o‘zgartirishlar, qo‘shimchalar kiritilishiga 

yo‘l qo‘yilmasligi lozim. 

Yuqoridagilardan kelib chiqib, O‘zbekiston Respublikasi Jinoyat kodeksiga 

rasmiy (legal) sharhni faqat O‘zbekiston Respublikasi Oliy Majlisi berishi 

mumkin. Shuningdek, O‘zbekiston Respublikasi Jinoyat kodeksini sharhlash 

yuzasidan va uning u yoki normasini O‘zbekiston Respublikasining 

Konstitutsiyasiga muvofiq emasligi haqida O‘zbekiston Respublikasi 

Konstitutsiyaviy sudi sharh berishi mumkin. 

Sud tomonidan sharhlash O‘zbekiston Respublikasi “Sudlar to‘g‘risida”gi 

Qonunga muvofiq O‘zbekiston Respublikasi Oliy Sudi Plenumi vakolatiga kiradi. 

Mazkur Qonunning 17-moddasiga ko‘ra O‘zbekiston Respublikasi Oliy Sudi 

Plenumi sud amaliyotini umumlashtirish materiallarini ko‘rib chiqadi va qonun 

hujjatlarini qo‘llash masalalari bo‘yicha tushuntirishlar beradi. 

Ilmiy sharhlash deganda jinoyat huquqi fani mutaxassislari va bu sohada 

faoliyat yurituvchi olimlar, ilmiy xodimlar tomonidan O‘zbekiston Respublikasi 

Jinoyat kodeksini sharhlash tushuniladi. Ilmiy sharhlash rasmiy sharhlashga 

qaraganda tavsiyaviy ahamiyat kasb etib, unda olimning jinoyat-huquqiy 

normalarga nisbatan o‘z fikrlari bayon etilib sharhlanadi. 

Jinoyat kodeksini usuliga ko‘ra sharhlash turlari to‘rtga bo‘linadi:  

1) grammatik; 2) tizimli; 3) tarixiy; 4) mantiqiy. 

Jinoyat qonunini grammatik sharhlash deganda uni adabiy til qoidalari va 

qonunchilik texnikasiga muvofiq sharhlash tushuniladi. 

Jinoyat qonunini tizimli sharhlash deganda, uning normalarini boshqa 

jinoyat qonuni normalari bilan yoki boshqa huquq sohalari bilan taqqoslab sharh 

berilishiga aytiladi. 

Tarixiy sharhlash huquq normasi qabul qilingan davlatda norma qabul 

qilinishiga sabab bo‘lgan holatlarni aniqlash asosida sharh berilishiga aytiladi. 

Mantiqiy sharhlashda esa har qanday huquqiy norma mantiq qoidalari 

asosida sharhlanishiga aytiladi. 

 

MAVZU BO‘YICHA XULOSA 

 

Mazkur mavzuning yuridik texnikum o'quvchilar tomonidan o‘rganilishi 

jinoyat qonuni tushunchasi, jinoyat qonunining tuzilishi va tizimi, jinoyat qonunini 

liberallashtirish va uning bosqichlari, jinoyat qonuni normasi tushunchasi, 

tuzilishi va turlarini bilishi, jinoyat qonunining hudud va vaqt bo‘yicha amal qilish 

doirasini tegishli normasiga qo’llashi hamda jinoyat qonunini sharhlashning 

o‘ziga xos jihatlarini yuridik tahlil qilish malakasiga ega bo‘lishi lozim. 

http://lex.uz/pages/getpage.aspx?lact_id=20596

MUAMMOLI SAVOLLAR: 

 

1. Jinoyat qonuni amal qilishining hududiylik prinsipi mazmunini yoritib 

bering. O‘zbekiston hududi deganda nimani tushunasiz?  

2. Jinoyat qonuni amal qilishini yoritib bering. 

3. Jinoyat qonunining vaqt bo‘yicha amal qilishi deganda nima tushuniladi? 

Moddiy tarkibli, formal tarkibli jinoyatlarni ta’riflab bering. 

4. Jinoyat tushunchasida formal (normativ) va moddiy yondashuvning 

mazmunini muhokama eting. 

III BOB. JINOYAT VA JINOYATCHILIK TUSHUNCHASI 
 

 

Mazkur mavzuni yuridik texnikum o'quvchilari tomonidan o‘rganilishi 

ijtimoiy xavfli qilmish, jinoyat, jinoyat qonuni tushunchasi, jinoyat qonunining 

tuzilishi va tizimi va jinoyatchilikning o‘ziga xos jihatlarini yuridik tahlil qilish 

imkonini beradi. 

 

3.1. Jinoyat tushunchasi va belgilari 

 

U yoki bu ijtimoiy xavfli qilmishni jinoyat deb hisoblash va jinoyat huquqida 

jinoyat tushunchasini ishlab chiqish g‘oyat murakkab ishdir. Chunki har bir 

davlatda uning ijtimoiy tuzimi, milliy xususiyatlari, urf-odatlari, an’analariga qarab 

muayyan ijtimoiy xavfli qilmishni jinoyat deb hisoblash masalasi hal qilinadi. 

Bundan tashqari davlatlararo aloqalar g‘oyat kuchaygan, xalqaro hamjamiyatlar 

mavjud bo‘lgan hozirgi davrda ayrim qilmishlarni jinoyat deb hisoblashda, albatta, 

xalqaro huquq normalari ham e’tiborga olinishi kerak. 

O‘zbekiston Respublikasi Konstitutsiyasining 1-moddasida “O‘zbekiston 

suveren demokratik respublika” deb yozib qo‘yilgan. Konstitutsiyaning  

4-moddasida esa “O‘zbekiston Respublikasi o‘z hududida istiqomat qiluvchi 

barcha millat va elatlarning tillari, urf-odatlari va an’analari hurmat qilinilishini 

ta’minlaydi, ularning rivojlanishi uchun sharoit yaratadi” deyiladi. 

O‘zbekiston Respublikasida u yoki bu qilmishni jinoyat deb hisoblash 

masalasi ana shu konstitutsiyaviy qoidaga amal qilingan hamda huquqiy 

demokratik davlatning bozor iqtisodiyoti tizimi e’tiborga olingan holda hal 

qilinadi. 

Jinoyatga moddiy tushuncha berish g‘oyat muhim bo‘lib, bu tushuncha faqat 

jinoyat huquqining o‘zigagina muhim bo‘lmasdan, balki jinoyat-protsessual, 

jinoyat-ijroiya huquqi, kriminalistika, kriminologiya va boshqa huquqiy fanlar 

uchun ham muhimdir. 

O‘zbekiston Respublikasi Jinoyat kodeksining 14-moddasida jinoyatning 

tushunchasi quyidagicha ifodalangan: “Ushbu kodeks bilan taqiqlangan, aybli 

ijtimoiy xavfli qilmish (harakat yoki harakatsizlik) jazo qo‘llash tahdidi bilan 

jinoyat deb topiladi”. 

Demak, jinoyatga qonunda belgilangan bu tushunchadan xulosa qilib jinoyat 

huquqida jinoyatga: “Jazolash tahdidi ostida jinoyat qonuni bilan taqiqlangan 

qilmish (harakat yoki harakatsizlikni)ni aybli sodir qilish”ga jinoyat deb ta’rif 

berish mumkin. Jinoyatning bu ta’rifini keng ma’noda olganda jinoyat shaxsga, 

uning huquq va erkinliklariga, jamiyat va davlat manfaatlariga, mulkka, tabiiy 

muhitga, tinchlikka, insoniyatning xavfsizligi ga jinoyat qonuni bilan 

jazolanadigan huquqqa xilof bo‘lgan ijtimoiy xavfli tajovuzdir. 

Jinoyat kodeksining Maxsus qismida jinoyatlarning qat’iy ro‘yxati berilgan 

bo‘lib, bu jinoyatlarni shartli ravishda ikki guruhga bo‘lish mumkin: 

1. Kriminologik jinoyatlar. 

2. Jinoyat-huquqiy jinoyatlar. 

Kriminologik jinoyatlar insoniyat tarixining barcha bosqichlarida ijtimoiy, 

xavfli hisoblanib, qabul qilingan odat, axloq va qonun normalari bilan doimo ta’qib 

qilib kelingan. Masalan, odam o‘ldirish, badanga shikast yetkazish, o‘g‘rilik, 

talonchilik, firibgarlik, bosqinchilik, qaroqchilik va hokazolarni kiritish mumkin. 

Jinoyat-huquqiy jinoyatlar esa muayyan bir davrda ijtimoiy xavfli tus olishi 

munosabati bilan jinoyat deb hisoblanadi va jinoyat qonunining tegishli normalari 

bilan ta’qib qilinadi. Masalan, Sovet Ittifoqi davrida chayqovchilik jinoyat 

hisoblangan bo‘lsa, hozir bunday harakat tadbirkorli sifatida baholanadi va ta’qib 

qilinmaydi. 

1959-yili qabul qilingan Jinoyat kodeksida jinoyat deb hisoblangan 60 ga 

yaqin modda 1994-yili qabul qilingan Jinoyat kodeksiga kiritilmadi va ular jinoyat 

emas deb hisoblanadi. Yangi Jinoyat kodeksiga oldingi kodeksda nazarda 

tutilmagan 60 ga yaqin qilmish jinoyat sifatida kiritildi. 

Faqat ijtimoiy xavfli oqibatlar keltirib chiqargan qilmishlargina jinoyat 

hisoblanmay, balki qonun bilan qo‘riqlanadigan obyektga real zarar yetkazish 

xAfvini keltirib chiqaradigan ijtimoiy xavfli qilmishlar ham jinoyat deb 

hisoblanadi. O‘zbekiston Respublikasi Jinoyat kodeksining 14-moddasi 2-qismida 

“Ushbu Kodeks bilan qo‘riqlanadigan obyektlarga zarar yetkazadigan yoki zarar 

yetkazish real xAfvini keltirib chiqaradigan qilmish ijtimoiy xavfli qilmish deb 

topiladi” deyilgan. 

Har qanday ijtimoiy xavfli qilmishni jinoyat deb hisoblash uchun barcha 

jinoyatlar uchun zarur bo‘lgan jinoyatning belgilari ishlab chiqilgan. 

Bu belgilar quydagilardir: 

1) qilmishning ijtimoiy xavfliligi; 

2) aybning mavjudligi; 

3) qilmishning huquqqa xilofligi; 

4) qilmishning jazoga sazovorligi; 

Qilmishning ijtimoiy xavfliligi jinoyatning muhim belgilaridan biri 

hisoblanadi. Jinoyat, eng avvalo, harakat yoki harakatsizlik shaklida ifodalangan 

ijtimoiy xavfli faoliyatdir. Har qanday jinoyat insonning turli-tuman 

harakatlarining bir ko‘rinishi bo‘lib, bu ko‘rinish ikki yoqlama xususiyatga, yana 

ichki (ruhiy) va tashqi (jismoniy) mazmunga ega. Uning tashqi mazmuni inson 

a’zolarining harakati tufayli jinoyat obyektga tajovuz qiladi va jinoyat predmetiga 

ta’sir etadi (masalan, odam o‘ldirish, badanga shikast yetkazish, o‘g‘rilik va 

hokazolar). Jinoiy tajovuz faqat harakatlarning o‘zidan iborat bo‘lmasdan, 

harakatsizlikdan, ya’ni o‘z vazifasini bajarmaslikdan iborat bo‘lishi ham mumkin 

(masalan, hayoti xAfv ostida turgan shaxsga yordam bermaslik, vazifasiga 

sovuqqonlik bilan qarash va hokazolardir). 

Jinoiy qilmishning ichki mazmuni esa subyektning o‘z qilmishiga nisbatan 

ruhiy munosabatidir. Inson har bir harakatini o‘z erki bilan erkin ravishda o‘zining 

shaxsiy xususiyatlariga qarab tanlaydi. Masalan, bir shaxs o‘zining moddiy 

ehtiyojini qondirish uchun halol mehnat qilishning u yoki bu turini tanlasa, boshqa 

birov jinoiy yo‘lni tanlashi mumkin. Jinoiy xulq shaxsning huquqiy yoki huquqqa 

xilof bo‘lgan harakatini erkin ravishda tanlash imkoniyatlaridan jinoiy harakatni 

tanlash ixtiyoridir. Shunga ko‘ra, shaxsning ongi bilan boshqarilmagan instinkt 

tufayli sodir bo‘lgan harakatlar oqibati jinoyat hisoblanmaydi. Masalan, shaxs 

sirg‘anchiq yo‘lda ketayotib oyog‘i sirpanib ketsa, muvozanatni saqlash instinkti 

tufayli inson gavdasi va a’zolari muvozanatni saqlash uchun turli harakatlar qiladi. 

Shu vaqtda shaxs yonma-yon ketayotgan shaxsni ham turtib yuborsa va u yiqilib 

badaniga shikast yetkazilsa, jinoyat hisoblanmaydi. Shuning uchun shaxs o‘z 

harakatini boshqara olmaydigan va uning oqibatini anglamaydigan holatda bo‘lgan 

bo‘lsa, uning ijtimoiy xavfli qilmishi jinoyat hisoblanmaydi. Shunga ko‘ra, jinoyat 

subyekti yoshiga yetmagan va aqli noraso shaxslarning ijtimoiy xavfli qilmishi 

jinoyat hisoblanmaydi. 

Ijtimoiy xavfli qilmish tushunchasi harakat yoki harakatsizlikni, zararli 

oqibatni qamrab oladi. Shuning uchun Jinoyat kodeksi Maxsus qismiga kiritilgan 

jinoyatlar ijtimoiy xavfli hisoblandi. Uning ijtimoiy xavfliligi qonun bilan 

qo‘riqlanadigan ijtimoiy munosabatlarga zarar yetkazishi mumkinligi bilan 

ifodalanadi.  

Qilmishning ijtimoiy xavfliligi bir qancha o‘zgaruvchan sharoitlar bilan ham, 

ya’ni jinoyat sodir etish joyi, vaqti, yetkazilgan zararning miqdori, aybning darajasi 

va shakli, shunday turdagi jinoyatning qay darajada tarqalganligi, aholining 

huquqiy ongi darajasi va boshqalar bilan bog‘liq bo‘ladi. 

Qilmishda aybning mavjudligi. O‘zbekiston Respublikasi Jinoyat 

kodeksining 14-moddasida jinoyatga ta’rif berilar ekan, Jinoyat kodeksi bilan 

taqiqlangan qilmishni aybli sodir etish jinoyat deb topilishi qayd etilgan. Demak, 

ijtimoiy xavfli qilmishni sodir etishda subyektning aybi (qasd yoki ehtiyotsizlik 

shaklida) bo‘lsagina jinoyat deb topiladi. Shaxs jinoyat sodir qilar ekan, u o‘zining 

harakat yoki harakatsizligi va undan kelib chiqadigan oqibatga munosabati jinoyat 

huquqida aybning to‘rtta shaklida ifodalanadi. Bular: to‘g‘ri qasd, egri qasd, o‘z-

o‘ziga ishonish va beparvolik shakllaridir. Aybning bu shakllarining tushunchalari 

O‘zbekiston Respublikasi Jinoyat kodeksining 21, 22-moddalarida belgilangan. 

Muayyan oqibatning kelib chiqishida shaxsning aybi bo‘lmasa, ya’ni 

shaxsning harakati yoki harakatsizligi va undan kelib chiqadigan oqibatiga qasd 

yoki ehtiyotsizlik shaklidagi aybi bo‘lmasa, bunday qilmish jinoyat hisoblanmaydi. 

Faqat ijtimoiy xavfli qilmish aybi bo‘lsagina, jinoyat hisoblanishi jinoyat 

qonunining eng muhim prinsiplaridan biridir. 

Ayb jinoyatning mustaqil bir belgisi sifatida O‘zbekiston Respublikasi Jinoyat 

kodeksining 14-moddasida ta’kidlangan bo‘lsa-da, kodeksning 16-moddasida 

jinoiy javobgarlikning asosi sifatida ham aytiladi. Demak, ayb jinoyatning mustaqil 

zaruriy belgisi hisoblanadi va bu belgisiz biron-bir ijtimoiy xavfli qilmish jinoyat 

hisoblanmaydi. 

Aybdorning aybli darajasi, sifat va miqdor ko‘rsatkichlarida ifodalangan 

zararning miqdori (jiddiy, ko‘p, juda ko‘p, badanga yengil, o‘rtacha og‘ir, og‘ir 

shikast yetkazish va hokazo) bilan belgilanadi. Shuningdek, jinoyatning motivi, 

maqsadi, oldindan tayyorgarlik ko‘rilgani, oldindan til biriktirilganligi, uyushgan 

guruh yoki jinoiy uyushma ekanligi, shuningdek jinoyat sodir etish joyi, vaqti, 

sharoiti kabilarda ham ifodalanadi. 

Qilmishning huquqqa xilofligi. Jinoyatning yana bir zaruriy belgisi uning 

huquqqa xilofligidir. O‘zbekiston Respublikasi Jinoyat kodeksining 2, 14 va 16-

moddalarida huquqqa xilof qilmishlarning jinoyat ekanligi ko‘rsatilgan. Har bir 

qilmishning jinoyat ekanligi to‘g‘risida JK Maxsus qismining moddalari 

dispozitsiyasida ko‘zda tutilgan va o‘sha moddalarning sanksiyalarida shu jinoyat 

uchun jinoiy jazo belgilangan. 

Shunday qilmishlar ham bo‘ladiki, jinoyat hisoblanmaydi, jinoyatning 

alomatlari rasmiy jihatdan mavjud bo‘lsa-da, lekin u ijtimoiy xavfli bo‘lmasa, 

jinoyat hisoblanmaydi. Masalan, O‘zbekiston Respublikasi Jinoyat kodeksining 

36-moddasida ham kam ahamiyatli qilmishlar tushunchasi berilgan bo‘lib, bunda 

jinoyat sifatida nazarda tutilgan qilmishning alomatlari mavjud bo‘lsa-da, o‘zining 

kam ahamiyatliligi uchun jinoyat hisoblanmaydi. 

O‘zbekiston Respublikasi Jinoyat kodeksi Maxsus qismining ayrim 

moddalarida muayyan qilmish uning uchun oldin ma’muriy jazo qo‘llangandan 

keyin yana sodir etilsagina jinoyat deb baholanishi nazarda tutilgan. Masalan,  

109-modda (qasddan badanga yengil shikast yetkazish), 139-modda (tuhmat),  

140-modda (haqorat qilish) va hokazolar. Bunday qilmishlar birinchi marta sodir 

qilinsa, ijtimoiy xavfli tus olmaydi. Ammo bunday qilmish ma’muriy jazo 

qo‘llangandan keyin ham sodir etilsa, u ijtimoiy xavfli tus oladi va jinoyat 

hisoblanadi.  

Qilmishning jazoga sazovorligi. Qilmishning jazoga sazovorligi jinoyatning 

belgilaridan biri bo‘lib, Jinoyat kodeksining Maxsus qismida jinoyat deb 

hisoblangan barcha qilmishlar uchun jazo nazarda tutilgan.  

O‘zbekiston Respublikasi Jinoyat kodeksining 2-moddasi ikkinchi qismida: 

“… qanday ijtimoiy xavfli qilmishlar jinoyat ekanligini aniqlaydi, ijtimoiy xavfli 

qilmishlar sodir etgan shaxslarga nisbatan qo‘llanilinishi mumkin bo‘lgan jazo va 

boshqa huquqiy ta’sir choralarini belgilaydi, deyiladi. 

Jinoyat kodeksi Maxsus qismining moddalarida nisbiy muayyan yoki 

alternativ jazolar nazarda tutilgan bo‘lib, sodir etilgan jinoyatning ijtimoiy xavflilik 

darajasi, jinoyatni amalga oshirishda aybning darajasi va shu bilan birga boshqa 

holatlarini e’tiborga olib jazo tayinlash imkoniyati yaratilgan. 

JKning Maxsus qismida nazarda tutilgan jinoiy javobgarlikdan va jazodan 

ozod qilishining qo‘llanilishi mumkin bo‘lgan jinoyatlar uchun ham muayyan jazo 

turi yoki turlari ko‘zda tutilgan. Agar JK Maxsus qismi normasida sanksiya, ya’ni 

muayyan jazo turi nazarda tutilmagan bo‘lsa, jinoyat hisoblanmaydi.  

Masalan, O‘zbekiston Respublikasi Jinoyat kodeksining 223-moddasi  

3-qismida: “O‘zbekiston Respublikasi Konstitutsiyasida nazarda tutilgan, siyosiy 

boshpana huquqidan foydalanish uchun kirish hujjatlarini tegishli darajada 

rasmiylashtirmasdan O‘zbekiston Respublikasiga kelgan chet el fuqarolari va 

fuqaroligi bo‘lmagan shaxslar javobgarlikdan ozod qilinadilar” deyiladi.  

211-moddaning 4-qismida: “basharti, shaxsga nisbatan pora so‘rab tovlamachilik 

qilingan bo‘lsa va ushbu shaxs jinoiy harakatlar sodir etilganidan keyin bu haqda 

o‘ttiz sutka mobaynida o‘z ixtiyori bilan arz qilsa, chin ko‘ngildan pushaymon 

bo‘lib jinoyatni ochishda faol yordam bergan bo‘lsa, u javobgarlikdan ozod 

etiladi”. 

Bu keltirilgan har ikki normaning birinchisida shaxsning qonunga xilof 

ravishda chet elga chiqish yoki O‘zbekiston Respublikasiga kirish jinoyati mavjud, 

ikkinchisida esa pora berish jinoyatining alomatlari mavjud. Ammo, qonunda 

belgilangan asoslar bo‘lganligi uchun bunday qilmishlar uchun jazo nazarda 

tutilmagan. Shunga ko‘ra bunday shaxs javobgarlikka tortilmaydi. 

Yuqoridagilardan xulosa qilib aytish mumkinki, faqat jinoyat deb hisoblangan 

va shu jinoyat uchun qonunda jazo belgilangan bo‘lsagina jinoyat hisoblanadi. 

Demak, yuqorida aytilgan to‘rtta belgining barchasi qilmishda birdaniga 

mavjud bo‘lsagina bu qilmish jinoyat deb hisoblanadi. Aksincha, ana shu 

belgilardan bittasi bo‘lmasa, qilmish jinoyat hisoblanmaydi.  

 

3.2. Jinoyatlarni tasniflash 

 

Jinoyatlarni u yoki bu belgilariga qarab turkumlarga (guruhlarga) ajratish 

jinoyatlarni tasniflash deb aytiladi. Jinoyatni tasniflashda ularning u yoki bu 

belgilari mezon sifatida olinadi yoki O‘zbekiston Respublikasi jinoyat huquqida 

jinoyatlarni tasniflashning ikki turi nazarda tutilgan. 

1. Jinoyatlarni ijtimoiy xavflilik darajasiga qarab tasniflash; 

2. Jinoyatlarni obyektga qarab tasniflash. 

Jinoyatlarni ijtimoiy xavflilik darajasiga qarab tasniflash masalasi 

O‘zbekiston Respublikasi Jinoyat kodeksining 15-moddasida o‘z yechimini 

topgan. Bu moddada belgilanishicha, JKning Maxsus qismida nazarda tutilgan 

barcha jinoyatlar ijtimoiy xavflilik darajasiga qarab to‘rtta turkumga bo‘lingan. 

Bular:  

1) ijtimoiy xavfi katta bo‘lmagan jinoyatlar; 

2) uncha og‘ir bo‘lmagan jinoyatlar; 

3) og‘ir jinoyatlar; 

4) o‘ta og‘ir jinoyatlar. 

Ijtimoiy xavfi katta bo‘lmagan jinoyatlarga qasddan sodir etilib, qonunda 

uch yildan ko‘p bo‘lmagan muddatga ozodlikdan mahrum qilish tarzidagi jazo 

nazarda tutilgan jinoyatlar, shuningdek ehtiyotsizlik oqibatida sodir etilib, qonunda 

besh yildan ko‘p bo‘lmagan muddatga ozodlikdan mahrum qilish tarzidagi jazo 

nazarda tutilgan jinoyatlar kiradi. Masalan, 109-moddaning birinchi qismi 

(qasddan badanga yengil shikast yetkazish); 114-moddaning birinchi va ikkinchi 

qismlari (jinoiy ravishda homila tushirish (abort) va hokazolar. 

Uncha og‘ir bo‘lmagan jinoyatlarga qasddan sodir etilib, qonunda uch 

yildan ortiq, lekin besh yildan ko‘p bo‘lmagan muddatga ozodlikdan mahrum 

qilish tarzidagi jazo nazarda tutilgan jinoyatlar, shuningdek ehtiyotsizlik oqibatida 

sodir etilib, qonunda besh yildan ortiq muddatga ozodlikdan mahrum qilish 

tarzidagi jazo nazarda tutilgan jinoyatlar kiradi. Agar JK Maxsus qismi 

moddasining sanksiyasida alternativ jazolar, masalan, jarima, axloq tuzatish ishlari 

va ozodlikdan mahrum qilish nazarda tutilgan bo‘lsa va ozodlikdan mahrum 

qilishning muddati besh yildan kam belgilangan bo‘lsa, bunday jinoyat uncha og‘ir 

bo‘lmagan jinoyat hisoblanadi.  

Masalan, 105-moddaning ikkinchi qismi (qasddan badanga o‘rtacha og‘ir 

shikast yetkazish); 128-moddaning ikkinchi qismi (o‘n olti yoshga to‘lmagan shaxs 

bilan jinsiy aloqa qilish); 169-moddaning ikkinchi qismi (o‘g‘rilik) va hokazolar. 

Og‘ir jinoyatlarga qasddan sodir etilib, qonunda besh yildan ortiq, lekin o‘n 

yildan ko‘p bo‘lmagan muddatga ozodlikdan mahrum qilish tarzidagi jazo nazarda 

tutilgan jinoyatlar kiradi. Masalan, 118-moddaning ikkinchi qismi (nomusga 

tegish), 169-moddaning uchinchi qismi (o‘g‘rilik) va boshq. 

O‘ta og‘ir jinoyatlarga qasddan sodir etilib, qonunda o‘n yildan ortiq 

muddatga ozodlikdan mahrum qilish yoxud umrbod ozodlikdan mahrum qilish 

jazosi nazarda tutilgan jinoyatlar kiradi. Masalan, 159-moddaning to‘rtinchi qismi 

(O‘zbekiston Respublikasining konstitutsiyaviy tuzumiga tajovuz qilish),  

160-modda (josuslik) va h.k. 

Jinoyatlarni bunday tarzda tasniflash ham nazariy, ham amaliy ahamiyatga 

egadir. Nazariy ahamiyati shundaki, jinoyat huquqi normalarning nazariy 

qoidalarini ishlab chiqishda, shuningdek jinoyatlarni belgilash va muayyan tizimda 

joylashtirishda, ijtimoiy xavflilik darajasiga qarab javobgarlikka tortishda hal 

qiluvchi ahamiyatga ega. Amaliy ahamiyati esa har bir jinoyat uchun uning 

ijtimoiy xavfliligiga qarab javobgarlikni belgilash va bu bilan jinoyat qonunining 

adolatlilik prinsipini amalga oshirishdadir. 

Jinoyatlarni obyektga qarab tasniflash masalasida Jinoyat kodeksi  Maxsus 

qismidagi jinoyatlarni maxsus obyektga qarab guruhlarga ajratish va maxsus 

obyektning ahamiyatiga qarab JK da joylashtirish tushunilishi lozim.  

O‘zbekiston Respublikasi Jinoyat kodeksi Maxsus qismining birinchi 

bo‘limida shaxsga qarshi jinoyatlar, ikkinchi bo‘limida tinchlik va xAfvsizlikka 

qarshi jinoyatlar, uchinchi bo‘limida iqtisodiyot sohasidagi jinoyatlar, to‘rtinchi 

bo‘limida ekologiya sohadagi jinoyatlar va hokazolar belgilangan. Bunda bevosita 

obyekt jihatidan bir-biriga o‘xshash jinoyatlar bitta bo‘limga kiritilib, ana shu 

bo‘lim yoki bobdagi jinoyatlarning barchasi uchun umumiy bo‘lgan obyekt 

maxsus obyekt hisoblanadi. 

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar ijtimoiy xavfli 

qilmish, jinoyat, jinoyat qonuni tushunchasi, jinoyat qonunining tuzilishi va tizimi 

va jinoyatchilikning o‘ziga xos jihatlarini bilishi va qo’llash malakasiga ega 

bo‘lishi lozim. 

 

MUAMMOLI SAVOLLAR: 

1. Jinoyatning ijtimoiy xavfliligi va huquqqa xilofligi kabi belgilarining 

o‘zaro nisbatini muhokama eting. 

2. Jinoyatlarni tasniflash asosiga kiruvchi mezonlarni bayon eting. 

3. Jinoiy javobgarlikning huquqiy oqibatlarini muhokama qiling. 

IV BOB. JINOIY JAVOBGARLIK VA UNING ASOSLARI 
 

 

Mazkur mavzuni yuridik texnikum o'quvchilari tomonidan o‘rganilishi 

ijtimoiy xavfli qilmish, jinoyat, jinoyat qonuni tushunchasi, jinoyat qonunining 

tuzilishi va tizimi va jinoyatchilikning o‘ziga xos jihatlarini yuridik tahlil qilish 

imkonini beradi. 

 

 

4.1. Jinoiy javobgarlik tushunchasi va uning o‘ziga xos xususiyatlari  

 

Huquq falsafasida yuridik javobgarlik huquqbuzarning o‘ziga xos majburiyati 

sifatida qaraladi. Jinoiy javobgarlik esa yuridik javobgarlikning bir turi bo‘lib, 

Jinoyat kodeksida taqiqlangan qilmish sodir etilgan taqdirda qo‘llanadi. Unga 

boshqa yuridik javobgarlikka nisbatan javobgarlikning birmuncha og‘irligi xosdir. 

O‘zbekiston Respublikasi Jinoyat kodeksining 16-moddasi birinchi qismida 

jinoyat uchun javobgarlikning ta’rifi berilgan bo‘lib, jinoyat uchun javobgarlik 

jinoyat sodir etishda aybdor bo‘lgan shaxsga nisbatan sud tomonidan hukm qilish, 

jazo yoki boshqa huquqiy ta’sir chorasi qo‘llanilishida ifodalanadigan jinoyat sodir 

etishning huquqiy oqibatidir. 

Jinoiy javobgarlik shaxsning Jinoyat kodeksi bilan taqiqlangan qilmishning 

sodir etganligi uchun shaxs va davlat o‘rtasida vujudga keladigan jinoyat-huquqiy 

munosabatdir. Shu sababdan ham jinoiy javobgarlik jinoyat huquqi nazariyasining 

markaziy masalalaridan hisoblanadi. 

Jinoyat huquqidagi jinoyat – jinoiy javobgarlik – jazodan iborat uch muhim 

kategoriya ichida jinoiy javobgarlik qator munozara va bahsga sabab bo‘layotgan 

mavzulardan hisoblanadi. Ayrim tadqiqotchilarning fikricha, jinoiy javobgarlik 

yuridik tabiatini o‘rganishga bo‘lgan qiziqish fanda XX asrning 60-yillariga kelib 

shakllandi.  

Jinoiy javobgarlik o‘zining huquqiy mazmuniga ko‘ra, jinoyat sodir etishning 

huquqiy oqibati bo‘lib, u ijtimoiy xavfli, aybli qilmish oqibatida yuzaga keladi. 

Uning yakuniy bosqichi davlat nomidan hukm qilish shaklidagi majburlov 

chorasida ifodalanib, jinoiy jazo yoki boshqa majburlov choralarini qo‘llashda 

ko‘rinadi. Ta’kidlash lozimki, jinoiy javobgarlik o‘z nomi bilan jinoyat huquqiga 

oid munosabatlar doirasida vujudga keladi. Shu jihatdan jinoiy javobgarlik 

davlatning jinoyat-huquqiy munosabatlarga tajovuz qilgan shaxsga nisbatan 

amalga oshiriladigan munosabati sifatida tushuniladi. 

Qoida tariqasida, jinoiy javobgarlik jinoyat sodir etilganidan so‘ng vujudga 

keladi hamda ayrim adabiyotlarda uni amalga oshirish quyidagi bosqichlardan 

iborat deb ta’kidlanadi:  

– ayblash bosqichi;  

– sud tomonidan jazo tayinlash bosqichi;  

– jazoni ijro etish bosqichi.  

Yuqoridagilardan kelib chiqib aytish mumkinki, shaxsning u sodir etgan 

ijtimoiy xavfli qilmishi uchun javobgarligi jinoyat sodir etish boshlangan paytdan 

vujudga keladi.  

Biroq jinoyat huquqi nazariyasida jinoiy javobgarlik jazoga o‘xshash 

tushuncha sifatida ham talqin qilinadi. Bunga misol tariqasida 1994-yilda 

O‘zbekiston Respublikasining Jinoyat kodeksi qabul qilinguniga qadar jinoiy 

javobgarlik jinoiy jazodan alohida institut sifatida ko‘rib chiqilmas edi.  

Jinoiy javobgarlik – jinoyat sodir qilgan shaxsning qilmishiga mutanosib jinoyat 

qonuni prinsiplari doirasidagi reaksiyasi bo‘lib, u jinoyat sodir etgan shaxsga nisbatan 

jinoiy ta’qibni anglatadi. Mazkur ta’qib sudning hukmi orqali shaxsga jazo yoki 

boshqa huquqiy ta’sir chorasi qo‘llashni nazarda tutadi.  

Shuningdek, jinoiy javobgarlik har doim aniq xususiyat kasb etadi. Jinoyat 

kodeksining 16-moddasiga asosan sud tomonidan hukm qilish orqali 

tayinlanadigan jazo chorasiga Jinoyat kodeksining 43-moddasida nazarda tutilgan 

jazo turlaridan birini tayinlanishini nazarda tutadi. Mazkur moddadagi “boshqa 

huquqiy ta’sir chorasi” sifatida voyaga yetmaganlarga nisbatan tarbiya yo‘sindagi 

majburlov choralari, shuningdek tibbiy yo‘sindagi majburlov choralari qo‘llanilishi 

nazarda tutiladi. 

Jazo esa sud tomonidan qo‘llaniladigan va shaxsning huquq va erkinliklarini 

ma’lum muddatga cheklash yoki ulardan mahrum qilish bilan birga uni qayta 

tarbiyalash maqsadini ko‘zlovchi davlatning majburlov chorasi hisoblanadi. 

Biroq jinoiy javobgarlik faqatgina negativ xarakter kasb etmay, balki pozitiv 

jihatlarga ham ega. Masalan, zaruriy mudofaa yoki oxirgi zarurat holatida harakat 

qilgan shaxsning jinoiy javobgarlikdan ozod qilinishi uning pozitiv xususiyatiga 

misol bo‘la oladi. 

 

4.2. Jinoiy javobgarlikka tortish asosi va uning nazariy jihatlari 

 

Jinoyat kodeksining 16-moddasida Jinoyat kodeksida nazarda tutilgan jinoyat 

tarkibining barcha alomatlari mavjudligi qilmishni sodir etish javobgarlikka tortish 

uchun asos bo‘lishi belgilangan. Demak, shaxsni jinoiy javobgarlikka tortishda 

quyidagi asoslar mavjud bo‘lishi talab etiladi: 

– sodir etilgan ijtimoiy xavfli qilmish jinoyat qonunida jinoyat sifatida 

taqiqlanganligi; 

– shunday qilmish uchun jazo yoki boshqacha ta’sir chorasining nazarda 

tutilganligi; 

– sodir etilgan ijtimoiy xavfli qilmishda shaxsning aybliligi. 

Jinoiy javobgarlikning oqibatlari esa ijtimoiy xavfli qilmish sodir etgan 

shaxsning davlat oldida javobgarlikning kelib chiqishi hamda qilmishga nisbatan 

sud hukmi bilan berilgan huquqiy bahoda ifodalanadi. 

Jinoyat huquqi sodir etilgan ijtimoiy xavfli qilmishni o‘tmish hodisasi sifatida 

o‘rganadi. Jinoiy javobgarlik esa qilmishni sodir etish orqasida javobgar bo‘lish 

majburiyati sababidan kelib chiqadi.  

Biroq O‘zbekiston Respublikasining Konstitutsiyaning 26-moddasida jinoyat 

sodir etganlikda ayblanayotgan har bir shaxsning ishi sudda qonuniy tartibda, 

oshkora ko‘rib chiqilib, uning aybi aniqlanmaguncha u aybdor hisoblanmaydi. 

Sudda ayblanayotgan shaxsga o‘zini himoya qilish uchun barcha sharoitlar 

ta’minlab berilishi belgilangan. Ya’ni aybsizlik prezumpsiyasiga ko‘ra sudning 

ayblov hukmi qonuniy kuchga kirmaguniga qadar shaxs jinoiy javobgarlikka 

tortilmagan hisoblanadi. 

Shaxsni jinoiy javobgarlikka tortish uchun u sodir etgan jinoyatini isbotlovchi 

hujjatlar jinoyat-protsessual qonunchiligi tartibida yetarli, asoslantirilgan bo‘lishi 

lozim. Shuningdek, shaxsni jinoiy javobgarlikka tortilgan deb hisoblash uchun 

sudning qonuniy kuchga kirgan ayblov hukmi mavjudligi talab etiladi. Shunga 

ko‘ra, jinoyat tarkibining barcha elementlari mavjud bo‘lgandagina shaxsni jinoiy 

javobgarlikka tortish mumkin.  

Jinoiy jazo qo‘llash bilan bog‘liq bo‘lgan javobgarlik esa qilmishning ijtimoiy 

xavflilik darajasi hamda tayinlangan jazo turi va jazoning o‘talgan qismining 

muddatlari o‘tishiga bog‘liq ravishda sudlanganlik muddati kelib chiqishi bilan 

bog‘liq.  

Jinoiy jazo qo‘llashni nazarda tutuvchi jinoiy javobgarlik boshqa yuridik 

javobgarlik (ma’muriy, fuqarolik-huquqiy)dan birmuncha og‘ir. Bunda ijtimoiy 

xavfli qilmishning ijtimoiy xavflilik darajasi, jinoyat natijasida yetkazilgan 

zararning miqdori va aybdorning shaxsi hisobga olinadi.  

Oldingi boblarda qayd etilganidek, jinoyat tarkibi muhim jinoiy-huquqiy 

kategoriya sanaladi. U o‘zida obyektiv va subyektiv belgilar yig‘indisini 

mujassamlashtirib, jinoyat mohiyatini aniqlaydi. Ushbu belgilar O‘zbekiston 

Respublikasining Jinoyat kodeksida mustahkamlangan. Qoida tariqasida, ular 

Jinoyat kodeksi Umumiy va Maxsus qismining turli normalarida aks etgan. 

Ijtimoiy xavfli qilmishning u yoki bu elementiga mansubligiga qarab mazkur 

belgilarni: subyekt, obyekt, subyektiv va obyektiv tomon belgilariga ajratish 

mumkin. 

O‘zbekiston Respublikasining Jinoyat kodeksida jinoyat tarkibiga berilgan 

ta’rif prinsipial ahamiyat kasb etadi. O‘zbekiston Respublikasi JKning 10-

moddasiga ko‘ra qilmishida jinoyat tarkibining mavjudligi aniqlangan har bir shaxs 

javobgarlikka tortilishi shart. Mazkur moddada qonun chiqaruvchi jinoyat tarkibi 

tushunchasini qo‘llaydi. Shuningdek, u boshqa kategoriya – qilmish sifatida ham 

yuritiladi. JKning 16-moddasiga ko‘ra Jinoyat kodeksida nazarda tutilgan jinoyat 

tarkibining barcha alomatlari mavjud bo‘lgan qilmishni sodir etish javobgarlikka 

tortish uchun asos bo‘ladi. Jinoyat qonuni mazmunidan anglashiladiki, shaxsning 

jinoyat tarkibining barcha belgilari mavjud bo‘lgan g‘ayrihuquqiy qilmishi jinoiy 

javobgarlikka tortishga asos bo‘ladi.  

Jinoyat tarkibi – ijtimoiy xavfli qilmishni jinoyat sifatida baholashning 

jinoyat qonunida nazarda tutilgan obyektiv va subyektiv belgilar yig‘indisi. 

Qayd etish lozimki, jinoiy javobgarlikka tortishning yagona asosi sifatida 

jinoyat tarkibi jinoyat qonunining markaziy elementi hisoblanadi. 

Jinoyat tarkibi – ijtimoiy xavfli qilmishni jinoyat sifatida baholashning jinoyat 

qonunida nazarda tutilgan obyektiv va subyektiv belgilar yig‘indisi. Jinoyat tarkibi 

qilmishni jinoyat sifatida e’tirof etishning huquqiy asosi sanaladi. Shu jihatdan 

jinoiy javobgarlik asosi sifatida jinoyat tarkibining ahamiyatiga e’tibor qaratish 

maqsadga muvofiq. 

Jinoyat kodeksi Maxsus qismining moddalaridagi konkret jinoyat tarkibi 

jinoiy javobgarlik asosi hisoblanadi hamda bir jinoyatni boshqa bir jinoyatdan 

farqlash imkonini beradi. Jinoyat qonunida o‘g‘irlik, talonchilik, tovlamachilik 

kabi jinoyat tarkiblarining belgilarini tasvirlamasdan turib bu jinoyatlarni o‘zaro 

farqlash mumkin emas edi. Masalan, Rim huquqida o‘g‘irlik deganda mulk 

huquqining buzilishi, shuningdek qarzni qaytarmaslik tushunilgan. Anglo-sakson 

jinoyat huquqida o‘g‘irlik (“larceny”) deganda mulkka tajovuz qilishning turli 

usullari, shuningdek topilmani o‘zlashtirish yoki elektroenergiyani talon-toroj 

qilish tushuniladi3. 

Har bir jinoyat obyektiv va subyektiv belgilari, o‘ziga xos xususiyatlarining 

turfa xilligi bilan xarakterlanadi. Biroq, JKning Maxsus qismi moddalarida jinoyat 

qonuni bilan qo‘riqlanadigan manfaat va ijtimoiy munosabatlarga zarar 

yetkazadigan yoki zarar yetkazishning real xAfvini keltirib chiqaradigan 

qilmishning ijtimoiy xavfliligini ko‘rsatuvchi obyektiv va subyektiv belgilargina 

namoyon bo‘ladi. 

Har bir jinoyatning tarkibi qilmishni jinoyat deb topishda obyekt, obyektiv 

tomon, subyekt va subyektiv tomon elementlarining mustahkam strukturasiga 

tayanadi. 

Jinoyat tarkibi – jinoyat qonuni bilan o‘rnatilgan ijtimoiy xavfli qilmishni 

jinoyat sifatida baholaydigan obyektiv va subyektiv belgilarning yig‘indisidir. 

JKning 16-moddasiga muvofiq Jinoyat kodeksida nazarda tutilgan jinoyat 

tarkibining barcha alomatlari mavjud bo‘lgan qilmishni sodir etish javobgarlikka 

tortish uchun asos bo‘ladi.  

Jinoyat tarkibining umumiy tushunchasi va konkret jinoyat tarkibi 

tushunchalari o‘zaro farqlanadi. Jinoyat tarkibining umumiy tushunchasi – ilmiy 

abstraksiya (huquqiy model) bo‘lib, barcha konkret jinoyat tarkiblariga xos bo‘lgan 

tipik, umumiy belgilarni o‘z ichiga qamrab oladi. Konkret jinoyat tarkiblari esa 

Jinoyat kodeksi Maxsus qism moddalari dispozitsiyalarida tasvirlanadi hamda shu 

turdagi jinoyatlar uchun umumiy xarakterga ega belgilardan iborat bo‘ladi 

(masalan, JKning 169-moddasi – o‘g‘irlik).  

Jinoyat va jinoyat tarkibi tushunchalarining har ikkalasi ijtimoiy xavfli 

qilmishning turli jihatlarini aks ettiradi. Jinoyat tushunchasi ijtimoiy xavfli 

qilmishning ijtimoiy-siyosiy xarakterini ko‘rsatib, uni boshqa huquqbuzarliklardan 

farqlashga xizmat qiladi. Jinoyat tarkibi jinoyat deb baholanuvchi qilmishning 

huquqiy (yuridik) shakl (xususiyat)i sanaladi. 

Jinoyat tarkibida konkret jinoyatning umumiy belgilari jamlanadi. Konkret 

jinoyat tarkibi belgilari JKning Umumiy qismi (subyekt va subyektiv tomon 

                                                
3 Шаргородский М.Д Уголовное право:. Вина и наказание в уголовном праве. Издание 3-е, 

переработанное. – М.: 2006. – С. 91.   

belgilari) va JKning Maxsus qismi (obyektiv tomon belgilari) moddalarida aks 

etadi. Jinoyat tarkibi tushunchasi o‘zida obyekt, obyektiv tomon, subyekt va 

subyektiv tomon elementlarini qamrab oladi. 

Har bir belgilar o‘z navbatida zaruriy va fakultativ belgilarga bo‘linadi. 

Zaruriy belgilar – jinoyat obyekt, qilmish, ayb va jinoyat subyekti (aqli rasolik va 

yosh) singari barcha jinoyat tarkibida so‘zsiz ishtirok etadigan belgilar. Fakultativ 

belgilar esa jinoyat predmeti, ijtimoiy xavfli oqibat, qilmish va oqibat o‘rtasidagi 

sababiy bog‘lanish, vaqt, joy, sharoit, usul, jinoyat sodir etish quroli va vositasi, 

motiv, maqsad va jinoyat subyektining maxsus belgilari bo‘lib, bular qonun 

chiqaruvchi tomonidan alohida jinoyat tarkiblari uchun xos xususiyat o‘laroq 

mavjud bo‘ladi. Agar u yoki bu fakultativ belgi jinoyat-huquqiy norma 

dispozitsiyasida ko‘rsatilgan bo‘lsa, u zaruriy belgiga aylanadi. Aqalli bitta zaruriy 

belgining mavjud emasligi qilmishda jinoyat tarkibi mavjudligini hamda jinoiy 

javobgarlikni istisno etadi. 

O‘zbekiston Respublikasi jinoyat huquqining o‘ziga xosligi shundaki, JKda 

konkret jinoyat tarkiblarining mufassal ro‘yxati bayon qilingan bo‘lib, bu shaxs 

sodir etgan qilmishi u yoki bu konkret jinoyat tarkibi belgilari bilan mos 

kelgandagina jinoiy javobgarlik kelib chiqadi4. 

JKda konkret jinoyat tarkiblari belgilarining tasvirlanishida bu turdagi 

qilmishni sodir etishning obyektiv va subyektiv belgilariga xos bo‘lgan umumiy 

qonuniyatdan foydalaniladi hamda bu belgilar birgalikda qilmishning ijtimoiy 

xavfliligini anglatadi. 

JKning Maxsus qismi moddalari yoki qismlarida tamom bo‘lgan jinoyat 

tarkiblarining belgilari qilmishni bitta shaxs yoki ishtirokchilikda sodir etilishiga 

ko‘ra ham tasvirlanadi. Biroq JK Umumiy qism qoidalaridan kelib chiqqan holda 

tamom bo‘lmagan jinoyatga tayyorgarlik ko‘rish hamda jinoyatga suiqasd 

qilishning tarkibini ham ko‘rsatish taqozo etiladi. Agar shaxs jinoyat sodir etishda 

dalolatchi, tashkilotchi yoki yordamchi vazifasini bajargan bo‘lsa-da, lekin 

bajaruvchining harakatlarini amalga oshirmagan bo‘lsa, u sodir etgan qilmishda 

jinoyatga dalolat qilish, tashkilotchilik qilish yoki yordamchilik qilish tarkibi 

mavjud bo‘ladi. 

Jinoyat tarkibi jinoiy javobgarlik asosi sanalar ekan, u shaxs sodir etgan 

qilmishni to‘g‘ri kvalifikatsiya qilish, jinoiy xulq-atvorni jinoiy bo‘lmagan xulq-

atvordan ajratish, ish yuzasidan jinoyat-protsessual qaror qabul qilish, jazo yoki 

boshqa majburlov chorasining turi va miqdorini aniqlashga xizmat qiladi. 

Bularning barchasi inson va fuqarolarning huquq va erkinliklari kafolati, 

insonparvarlik, qonuniylik va odillik prinsiplari hamda umume’tirof etilgan 

aybsizlik prezumpsiyasini amalga oshirishga zamin yaratadi. 

Shunday qilib, jinoyat tarkibi belgilari nafaqat JKning Maxsus qismi 

moddalari yoki ularning qismlarida, balki JKning Umumiy qism normalarida ham 

aks etadi. JKning Umumiy qism moddalarida barcha turdagi yoki alohida jinoyat 

tarkiblari uchun xos bo‘lgan belgilar nazarda tutiladi. 

                                                
4 Чучаев А.И. Комментарий к Уголовному кодексу РФ (постатейный). – М.: Контракт, 

2012. – С. 81. 

Jinoyat obyektlarini jinoiy tajovuzlardan qo‘riqlovchi huquqiy munosabatlar 

doirasida vujudga keladigan jinoiy javobgarlik jinoyat sodir etilishi bilan paydo 

bo‘ladi. Chunki jinoiy javobgarlik, uni vujudga keltiruvchi yuridik holat (jinoyat) 

sodir etilganidan to shaxsning sud hukmiga binoan aybdor deb tan olinishi va unga 

jinoiy jazo tayinlanishi bilan bog‘liq salbiy oqibatlar yig‘indisidir. Shu bois 

jinoyat-huquqiy munosabatlar har doim jinoyat-protsessual huquqiy munosabatlar 

bilan uzviy bog‘liq bo‘ladi, ya’ni sodir etilgan jinoyat fosh etilmasa, jinoyat-

huquqiy munosabatlar amalga oshmay qolishi mumkin. Zero, jinoyat-huquqiy 

munosabatlarning amalga oshirilishi jinoyat ishining barcha holatlari 

o‘rganilganligi, jinoyatning ochilganligi, aybdorning jinoiy javobgarlikka 

tortilganligi va jazolanganligi, jamiyat uchun xAfvning bartaraf etilganligi, 

jabrlanuvchining buzilgan huquqlari (sha’ni, qadr-qimmati, shaxsiy erkinligi va ho. 

k.) tiklanganligi va moddiy zarar qoplanganligini bildiradi.  

Jinoyat-huquqiy munosabatlarning amalga oshirilishi bir vaqtning o‘zida 

davlatning qonunni buzgan, ya’ni aybdor zimmasiga qonunda nazarda tutilgan 

salbiy oqibatni yuklash yo‘li bilan uni jazolash orqali o‘z huquqi (majburiyati)ning 

amalga oshirilganligini anglatadi.  

Yuqoridagilardan kelib chiqib, jinoiy javobgarlik jinoyat sodir etishda aybdor 

deb topilgan shaxsga nisbatan amalga oshiriladigan davlatning ijtimoiy xavfli qilmish 

sodir etgan shaxsga jinoyat qonuni prinsiplariga muvofiq reaktsiyasi hisoblanadi. 

Shuningdek, hech kim sudning hukmisiz jinoyat sodir etishda aybdor deb topilishi 

hamda jinoiy javobgarlikka tortilishi mumkin emas.  

Jinoyat uchun javobgarlik jinoyat sodir etishning huquqiy oqibati bo‘lib, jinoyat 

sodir etishda aybdor bo‘lgan shaxsga nisbatan sud tomonidan hukm qilish, jazo yoki 

boshqa huquqiy ta’sir chorasi qo‘llanishida ifodalanadi. 

Jinoiy javobgarlikning asosini deganda JKning Maxsus qismida nazarda tutilgan 

jinoyat tarkibining barcha alomatlari – obyekt, obyektiv tomon, subyekt hamda 

subyektiv tomon mavjud holda qilmishning sodir etilishi tushuniladi. 

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar jinoiy 

javobgarlik tushunchasi, jinoiy javobgarlikning jinoyat-huquqiy jihatlari hamda 

uning boshqa turdagi javobgarlikdan farqlash malakasiga ega bo‘lishi lozim. 

 

MUAMMOLI SAVOLLAR: 

 

1. Jinoyat tarkibining barcha alomatlari mavjud ijtimoiy xavfli qilmishni 

sodir etgan shaxs huquqni muhofaza qiluvchi organlarning tegishli faoliyati orqali 

jinoyat uchun javobgarlikning muqarrarligi ta’minlanadi. Jinoiy javobgarlikka jalb 

qilishdan to ayblov hukmi chiqarilguniga qadar bo‘lgan davr jinoiy 

javobgarlikning birinchi bosqichi bo‘ladi. Jinoiy javobgarlikning huquqiy 

oqibatlari va uni amalga oshirishning oxirgi bosqichini tavsiflab bering. 

2. Yuridik javobgarlik, jumladan, jinoiy javobgarlik deganda asosan shaxs 

xatti-harakatlarining qonun normalari talablariga mos kelmaganligi tufayli vujudga 

keladigan oqibatlar tushuniladi. Aniqrog‘i jinoiy javobgarlik davlatning majburlov 

instituti sifatida qonunning jazolovchi funksiyasini amalga oshiradi. Jinoiy 

javobgarlikning boshqa huquqiy javobgarlikdan farqi va o‘xshashligini 

yoritib bering.  

V BOB. JINOYAT TARKIBI 
 

 

Mazkur mavzuni yuridik texnikum o'quvchilari tomonidan o‘rganilishi 

jinoyat tarkibi tushunchasi va mazmuni, jinoyat tarkibining tuzilishi va turlarini 

hamda ularning o‘ziga xos jihatlarini yuridik tahlil qilish imkonini beradi. 

 

5.1. Jinoyat tarkibi tushunchasi va mazmuni  

 

Jinoyat tarkibi muhim jinoiy-huquqiy kategoriya sanaladi. U o‘zida obyektiv 

va subyektiv belgilar yig‘indisini mujassamlashtirib, jinoyat mohiyatini aniqlaydi. 

Ushbu belgilar O‘zbekiston Respublikasining JKda mustahkamlangan. Qoida 

tariqasida, ular JK Umumiy va Maxsus qismining turli normalarida aks etgan. 

Ijtimoiy xavfli qilmishning u yoki bu elementiga mansubligiga qarab mazkur 

belgilarni: subyekt, obyekt, subyektiv va obyektiv tomon belgilariga ajratish 

mumkin. 

O‘zbekiston Respublikasining amaldagi JKda jinoyat tarkibiga berilgan 

ta’rifi prinsipial ahamiyat kasb etadi. O‘zbekiston Respublikasi JKning  

10-moddasiga ko‘ra “qilmishida jinoyat tarkibining mavjudligi aniqlangan har bir 

shaxs javobgarlikka tortilishi shart”. Mazkur moddada qonun chiqaruvchi “jinoyat 

tarkibi” tushunchasini qo‘llaydi. Shuningdek, u boshqa kategoriya – qilmish 

sifatida ham yuritiladi. JKning 16-moddasiga ko‘ra Jinoyat kodeksida nazarda 

tutilgan jinoyat tarkibining barcha alomatlari mavjud bo‘lgan qilmishni sodir etish 

javobgarlikka tortish uchun asos bo‘ladi. Jinoyat qonuni mazmunidan 

anglashiladiki, shaxsning jinoyat tarkibining barcha belgilari mavjud bo‘lgan 

g‘ayrihuquqiy qilmishi jinoiy javobgarlikka tortishga asos bo‘ladi.  

 

Jinoyat tarkibi – muayyan ijtimoiy xavfli qilmishni jinoyat deb baholash 

uchun zarur bo‘lgan qilmishning obyektiv va subyektiv jihatlarining mavjudligidir. 

 

Qayd etish lozimki, jinoiy javobgarlikka tortishning yagona asosi sifatida 

jinoyat tarkibi jinoyat qonunining markaziy elementi hisoblanadi. 

Jinoyat tarkibining moddiy va formal turlari haqidagi nazariy tushunchalar 

paydo bo‘lganiga hali ko‘p bo‘lgani yo‘q, biroq “jinoyat tarkibi” tushunchasi uzoq 

tarixga ega. Mazkur huquqiy kategoriya haqidagi dastlabki fikrlar XIX asr oxiri 

XX asr boshlarida vujudga kelgan. Biroq jinoyat tarkibi haqidagi o‘sha paytdagi 

qarashlar bugungi qarashlardan keskin farq qilgan. Masalan, unda jinoyat tarkibi 

jinoyat sodir etilganligi fakti mavjudligi sifatida qaralgan (murda, binoga buzib 

kirish izlari va boshq.). 

Ijtimoiy-huquqiy hodisa sifatida jinoyat tarkibi murakkab elementlarni 

umumlashtiradi. Ushbu elementlar alohida yoki to‘liq bo‘lmagan tarkibda jinoyat 

sifatida qaralmaydi.  

A.S.Yakubov, R.Kabulov va boshqalar jinoyat tarkibining mavjudligi uning 

barcha elementlari mavjudligini ham taqozo etishini tushuntirishadi. Mazkur 

elementlar JK Maxsus qismi konkret moddalarida ifodalangan. Maxsus qismning 

bu moddalari jinoyatning subyektiv va obyektiv elementlari – jinoyat tuzilishini 

shakllantiradi5. A.I.Rarog ham jinoyat tarkibiga shunga o‘xshash ta’rif berib, bu 

qilmishni jinoyat sifatida e’tirof etishning jinoyat qonuni bilan nazarda tutilgan 

obyektiv va subyektiv belgilar yig‘indisi deb ataydi6. 

MDH davlatlarining aksariyat olimlari jinoyat tarkibini jinoyat 

qonunchiligida belgilanganidek, muayyan jinoyatni xarakterlovchi subyektiv va 

obyektiv belgilar (elementlar) yig‘indisi (tizimi) sifatida tushuntiradi. Bunda 

jinoyat tarkibi jinoyat qonunida belgilangan u yoki bu jinoyatning tavsifi shaklida 

tushuniladi. 

Jinoyat tarkibining umumiy tushunchasi O‘zbekiston Respublikasi  

JK Maxsus qismi moddalarida nazarda tutilgan jinoyat tarikbiga to‘la mos keladi. 

U jinoyat huquqi fanida konkret jinoyat tarkibi belgilari asosida shakllangan.  

 

5.2. Jinoyat tarkibining tuzilishi 

 

Jinoyat huquqida huquqiy tushuncha va hodisa singari jinoyat hamda jinoyat 

tarkibi tushunchalarini farqlash talab etiladi. Jinoyat tarkibining jinoyat huquqi 

nazariyasida jinoyat tarkibi elementlari deb yuritiladigan obyektiv va subyektiv 

belgilarning to‘rt guruhidan tashkil topgan. Jinoyat tarkibi elementlari tushunchasi 

jinoyat tarkibining bir tomoniga xos bo‘lgan turdosh huquqiy belgilar guruhini 

anglatadi. Unga obyekt, obyektiv tomon, subyekt va subyektiv tomon kiradi. 

 
 

O‘zbekiston Respublikasi JK Maxsus qismining har bir moddasida qanday 

qilmish qaysi belgi va asoslarga ko‘ra jinoyat sanalishi ko‘rsatib o‘tilgan. Shaxsni 

jinoiy javobgarlikka tortish hamda uni jinoyat sodir etishda aybdor deb topish 

                                                
5 Якубов А.С., Кабулов Р. и др. Уголовное право. Общая часть: Учебник. – Т.: Академия 

МВД Республики Узбекистан, 2004. – С. 142. 
6 Рарог А.И. Уголовное право. Общая часть: Учебник. – М, 2010. – С. 120. 

uchun uning qilmishi (harakati yoki harakatsizligi)da konkret jinoyat-huquqiy 

normada bevosita mustahkamlangan alohida jinoyat tarkibining barcha belgilari 

mavjudligini aniqlash lozim. Bunday belgilar mavjudligi qilmishda jinoyat tarkibi 

borligini anglatadi. Bunday belgilarning aqalli bittasining yo‘qligi yoki JKning 

tegishli moddasi dispozitsiyasiga muvofiq emasligi, shaxs sodir etgan qilmishda 

jinoyat tarkibi mavjud emasligi haqida xulosa qilish imkonini beradi.  

Jinoyat tarkibi elementlari quyidagilardir: 

 

Jinoyat obyekti – jinoyat sodir etishda jinoiy tajovuz qaratilgan hamda 

jinoyat qonuni bilan qo‘riqlanadigan ijtimoiy munosabat. 

Jinoyatning obyektiv tomoni – jinoyat sodir etishning tashqi tomon belgisi 

bo‘lib, u harakat yoki harakatsizlik tarzida ifodalanadi. 

Jinoyat subyekti – jinoyat qonunida nazarda tutilgan ijtimoiy xavfli 

qilmishni aybli tarzda sodir etgan, jinoiy javobgarlikka tortish yoshiga yetgan 

jismoniy shaxs. 

Jinoyatning subyektiv tomoni – jinoyat sodir etishning ichki tomon belgisi 

bo‘lib, u shaxsning o‘zi sodir etayotgan jinoyatiga aybning qasd yoki ehtiyotsizlik 

shaklidagi ruhiy munosabatida ifodalanadi. 

 

Jinoyat tarkibini tashkil etuvchi element belgilarining mazmuniga ko‘ra bir 

jinoyat boshqasidan farq qiladi, masalan, firibgarlikning bosqinchilikdan, 

o‘g‘rilikning qasddan odam o‘ldirishdan farqi shunda namoyon bo‘ladi. 

Aniqroq tasavvur hosil qilish uchun tovlamachilik (JKning 165-moddasi) 

jinoyati tarkibini ko‘rib chiqamiz.  

Tovlamachilik jinoyatining obyekti o‘zganing mulki daxlsizligini saqlash 

bilan bog‘liq ijtimoiy munosabatlardir. 

Tovlamachilik jinoyatining obyektiv tomoni jabrlanuvchi yoki uning yaqin 

kishilariga zo‘rlik ishlatish, mulkka shikast yetkazish yoki uni nobud qilish yoxud 

jabrlanuvchi uchun sir saqlanishi lozim bo‘lgan ma’lumotlarni oshkor qilish bilan 

qo‘rqitib o‘zgadan mulkni yoki mulkiy huquqni topshirishni, mulkiy manfaatlar 

berishni yoxud mulkiy yo‘sindagi harakatlar sodir etishni talab qilish yoxud 

jabrlanuvchini o‘z mulki yoki mulkka bo‘lgan huquqini berishga majbur qiladigan 

sharoitga solib qo‘yishda ifodalanadi. 

Subyektiv tomondan tovlamachilik jinoyati qasddan sodir etiladi. Ya’ni 

jinoyat sodir etayotgan shaxs o‘z qilmishining ijtimoiy xavfliligini anglaydi, 

ijtimoiy xavfli oqibat kelib chiqishiga ko‘zi yetadi va shunday oqibat kelib 

chiqishini istab harakat qiladi. 

Tovlamachilik jinoyatining subyekti 14 yoshga to‘lgan aqli raso jismoniy 

shaxs. 

Jinoyat tarkibining barcha belgilari zaruriy va fakultativ belgilarga bo‘linadi. 

Belgilarning bunday mezon bo‘yicha tasniflanishi qilmishni kvalifikatsiya qilishga 

sabab bo‘ladi. 

Zaruriy belgilar bu barcha jinoyat tarkiblari uchun xos bo‘lib, ularsiz 

jinoyat tarkibi mavjud bo‘lmaydi. Zaruriy belgining yo‘qligi har qanday jinoyat 

tarkibining mavjud emasligini anglatadi. Ularga jinoyat obyekt, ijtimoiy xavfli 

qilmish (harakat yoki harakatsizlik), qasd yoki ehtiyotsizlik shaklidagi ayb, 

shaxsning aqli rasoligi hamda jinoyat qonuni bilan sodir etilgan qilmish uchun 

javobgarlikka tortish yoshiga yetganligi. 

Fakultativ belgilar bu ayrim jinoyat tarkiblari uchun xos bo‘lib, ularga 

tajovuz predmeti, ijtimoiy xavfli oqibat, qilmish va oqibat o‘rtasidagi sababiy 

bog‘lanish, jinoyat sodir etish usuli, vaqti, joyi, sharoiti, quroli va vositasi, motiv 

va maqsad, jinoyat subyektining maxsus belgilaridir. Fakultativ belgilar 

quyidagilar bilan ahamiyatli: 

1) agar qonun chiqaruvchi fakultativ belgini jinoyat tarkibiga kiritgan bo‘lsa, 

bu belgi mazkur jinoyat tarkibining zaruriy belgisi hisoblanadi;  

2) qonun chiqaruvchi fakultativ belgini kvalifikatsiyaga ta’sir qiluvchi, 

jinoyatning ijtimoiy xavfliligini orttiruvchi etib belgilashi mumkinligi;  

3) agar fakultativ belgi jinoyat tarkibiga kiritilmagan hamda kvalifikatsiyaga 

ta’sir qiluvchi xususiyatga ega bo‘lmasa, u jazoni yengillashtiruvchi yoki 

og‘irlashtiruvchi holat sifatida inobatga olinadi. 

3. Jinoyat tarkibi turlari. 

Jinoyat tarkibi quyidagi asoslarga ko‘ra tasniflanadi: 

1) ijtimoiy xavflilik darajasiga ko‘ra; 

2) tuzilish xususiyatiga ko‘ra;  

3) tasvirlash usuliga ko‘ra. 

Jinoyat huquqida qilmishning ijtimoiy xavflilik darajasiga ko‘ra jinoyat 

tarkibi uch turga bo‘linadi:  

– asosiy;  

– imtiyozli (yengillashtiruvchi tarkibli);  

– kvalifikatsiyaga ta’sir etuvchi (og‘irlashtiruvchi tarkibli). 

 
Asosiy tarkibli jinoyat qilmishning ijtimoiy xavfliligi darajasini orttirish 

yoki kamaytirish belgilarisiz jinoyat tarkibi hisoblanadi.  

Imtiyozli tarkib asosiy tarkib belgilaridan tashqari asosiy tarkibli jinoyat 

uchun nazarda tutilgan jazoni yengillashtiruvchi holatga ega bo‘lgan jinoyat 

tarkibi. 

Kvalifikatsiyaga ta’sir etuvchi tarkib – asosiy tarkib belgilaridan tashqari 

asosiy tarkibli jinoyat uchun nazarda tutilgan jazoni og‘irlashtiruvchi holatga ega 

bo‘lgan jinoyat tarkibi. 

Qonun chiqaruvchi jinoyatlarning ijtimoiy xavflilik darajasini turlarga 

ajratib, ularni JK Maxsus qismining turli moddalari yoki qismlariga joylashtirgan. 

Bunda jinoyatning ijtimoiy xavfliligini orttiruvchi hamda kamaytiruvchi 

belgilardan foydalanilgan. Qilmishning ijtimoiy xavfliligiga ta’sir etuvchi belgi 

sifatida quyidagilar keltiriladi: qilmishning bir guruh shaxslar tomonidan; bir 

guruh shaxslar tomonidan oldindan til biriktirib; uyushgan guruh tomonidan; o‘ta 

shafqatsizlik bilan; bezorilik oqibatida; tamagirlik niyatida; kuchli ruhiy 

hayajonlanish holatida; xizmat mavqeidan foydalangan holda; ikki yoki undan 

ortiq shaxsga nisbatan; og‘ir oqibatlar kelib chiqishiga sabab bo‘lgan holda sodir 

etilishi va boshq. 

Ko‘rsatilgan turlarni misollar yordamida ko‘rib chiqamiz. 

JKning 104-moddasi birinchi qismida qasddan badanga og‘ir tan jarohati 

yetkazganlik uchun javobgarlik nazarda tutilgan. Mazkur tarkib asosiy tarkib 

hisoblanadi, chunki unda yengillashtiruvchi yoki og‘irlashtiruvchi belgilar mavjud 

emas.  

Imtiyozli tarkibli qasddan badanga og‘ir tan jarohati yetkazish jinoyati 

tarkiblari quyidagilar: 

– kuchli ruhiy hayajonlanish holatida qasddan badanga og‘ir yoki o‘rtacha 

og‘ir shikast yetkazish (JKning 106-moddasi); 

– zaruriy mudofaa chegarasidan chetga chiqib, qasddan badanga og‘ir 

shikast yetkazish (JKning 107-moddasi); 

– ijtimoiy xavfli qilmish sodir etgan shaxsni ushlashning zarur choralari 

chegarasidan chetga chiqib, badanga qasddan og‘ir shikast yetkazish (JKning  

108-moddasi). 

JKning 104-moddasi ikkinchi qismida nazarda tutilgan qasddan badanga 

og‘ir shikast yetkazish jinoyati quyidagi hollarda kvalifikatsiyaga ta’sir etuvchi 

tarkibli jinoyat sanaladi: 

– homiladorligi aybdorga ayon bo‘lgan ayolga nisbatan; 

– o‘z xizmat yoki fuqarolik burchini bajarishi munosabati bilan shaxsga yoki 

uning yaqin qarindoshlariga nisbatan; 

– o‘ta shafqatsizlik bilan; 

– ommaviy tartibsizliklar jarayonida; 

– tamagirlik niyatida; 

– bezorilik oqibatida; 

– millatlararo yoki irqiy adovat zamirida; 

– diniy taassublar zamirida; 

– kishi a’zolarini kesib olib, boshqa kishiga ko‘chirish (transplantat) yoki 

murdaning qismlaridan foydalanish maqsadida; 

– bir guruh shaxslar tomonidan sodir etilgan bo‘lsa.  

Shuningdek, bir qator olimlar sodir etilgan jinoyatning ijtimoiy xavflilik 

darajasiga ko‘ra maxsus og‘irlashtiruvchi holatni ham keltirishadi. Bunga misol 

tariqasida JKning 104-moddasi uchinchi qismida nazarda tutilgan qilmishlar 

tarkibi xosdir: 

– ikki yoki undan ortiq shaxsga nisbatan; 

– takroran, xavfli retsidivist yoki ilgari ushbu Kodeksning 97-moddasida 

nazarda tutilgan tarzda qasddan odam o‘ldirgan shaxs tomonidan; 

– o‘ta xavfli retsidivist tomonidan; 

– uyushgan guruh a’zosi tomonidan yoki shu guruh manfaatlarini ko‘zlab 

sodir etilgan bo‘lsa; 

– jabrlanuvchining o‘lishiga sabab bo‘lsa. 

Obyektiv tomon tuzilishiga, ya’ni qonun chiqaruvchi tomonidan tasvirlov 

usuliga ko‘ra jinoyat tarkiblari moddiy, formal va kesik tarkiblarga bo‘linadi. 

Moddiy tarkibli jinoyat qonun chiqaruvchi tomonidan jinoyatning obyektiv 

tomonida nafaqat qilmish, balki ijtimoiy xavfli oqibat ham zaruriy belgi sifatida 

o‘rnatilgan tarkibli jinoyat hisoblanadi. Moddiy tarkibli jinoyatlarda jinoiy oqibat 

yuz berishini qonun chiqaruvchi jinoyat qonunida ko‘rsatilgan va belgilangan 

oqibatning yuzaga kelishi bilan bog‘laydi (masalan, JKning 105-moddasida – 

o‘rtacha og‘ir shikast yetkazish).  

Moddiy tarkibli jinoyat tarkibi – bu jinoyatning tamom bo‘lish paytini 

qonun chiqaruvchi jinoiy oqibat bilan bog‘lagan tarkibidir. Agar qilmish natijasida 

jinoiy oqibat yuz berishi zaruriy belgi sifatida nazarda tutilgan bo‘lsa, jinoiy 

oqibatning yuz bermasligi qilmishda jinoyat tarkibi mavjud emasligini anglatadi. 

Aybdor bunday hollarda tegishli jinoyatni sodir etishga suiqasd qilganlik uchun 

javobgarlikka tortilishi mumkin. 

Moddiy tarkibli jinoyatning o‘ziga xos xususiyatlari. Qayd etish kerakki, 

moddiy tarkibli jinoyat ijtimoiy xavfli qilmish obyektiv tomonini tashkil etuvchi 

ijtimoiy xavfli oqibat yuz berishidan kelib chiqib belgilanadi. Shunday qilib, 

mazkur vaziyatda qilmish oqibatga sabab bo‘lgandagina jinoiy xarakter kasb etadi. 

Bunda muhim jihat ijtimoiy xavfli oqibat hisoblanadi. Xulosa qilish mumkinki, 

bunday tarkibli jinoyatlarda nafaqat obyektiv tomonning zaruriy belgisi, ijtimoiy 

xavfli qilmish muhim rol o‘ynaydi, balki uning fakultativ belgisi – salbiy ijtimoiy 

oqibat ham inobatga olinadi. Bunga qasddan odam o‘ldirish jinoyatini misol 

keltirish mumkin. Mazkur vaziyatda oqibat (jabrlanuvchining o‘limi) asosiy o‘rin 

tutadi. Faqatgina o‘lim shaklidagi oqibat yuz bergan taqdirdagina ijtimoiy xavfli 

qilmish mavjudligi xususida so‘z yuritish mumkin. 

Moddiy tarkibli jinoyatlarga qasddan odam o‘ldirish (JKning 97–101-

moddalari), talon-toroj (JKning 164–169-moddalari), xAfv ostida qoldirish 

(JKning 117-moddasi), jinoiy abort (JKning 114-moddasi) va boshqalarni misol 

keltirish mumkin. 

Formal tarkibli jinoyatlar obyektiv tomondan faqatgina bitta belgi – 

qilmish (harakat yoki harakatsizlik)dan iborat jinoyat tarkiblari. Formal tarkibli 

jinoyatlar tamom bo‘lgan deb baholash uchun jinoyat qonuni bilan belgilangan 

qilmishni amalga oshirishning o‘zi kifoya, bunda oqibatning yuz berishi shart emas 

(masalan, JKning 139-moddasi – boshqa shaxsni sharmanda qiladigan uydirmalar 

tarqatish). 

Formal tarkib deganda jinoyat tarkibining shunday turi tushuniladiki, unda 

jinoyat tamom bo‘lgan deb hisoblash uchun qilmishning sodir etilganligining 

o‘ziyoq yetarli bo‘ladi. Qilmish natijasida yuz berishi mumkin bo‘lgan u yoki bu 

oqibatning yuz bergan-bermaganligi bunda ahamiyatsiz. 

Formal tarkibli ijtimoiy xavfli qilmishlar faqatgina ijtimoiy xavfli 

qilmishning sodir etilishi shartligi bilan ajralib turadi. Oqibatning mavjudligi 

huquqiy ahamiyat kasb etmaydi. Boshqacha og‘irroq oqibatning kelib chiqishi 

javobgarlikni og‘irlashtiruvchi belgisi sifatida ahamiyatga ega bo‘lishi mumkin. 

Formal tarkibli jinoyat bu ijtimoiy xavfli qilmish sodir etilishi bilan jinoyat tamom 

bo‘lgan deb hisoblanadigan jinoyatdir. Qayd etish lozimki, bu holatda oqibatning 

mavjudligi ahamiyat kasb etmaydi, chunki oqibatning yuz berish-bermasligi 

qilmishni kvalifikatsiya qilishga ta’sir etmaydi. Bunday qilmishlarda oqibat 

mavjud bo‘lmasa-da, u uzoq yillar davomida shakllangan jamiyatning ma’naviy 

qiyofasiga zarar yetkazadi. Bundan tashqari, formal tarkibli jinoyatning obyektiv 

tomoni to‘liq amalga oshirilganligi sababli ham qilmish tugallangan hisoblanadi.  

Formal tarkibning asosiy belgilari. O‘zbekiston Respublikasi JKda boshqa 

MDH davlatlari jinoyat qonunchiligiga o‘xshab formal tarkibli jinoyatlar miqdori 

moddiy tarkibli jinoyatlar miqdoridan birmuncha ko‘p ekanligi faktini inobatga 

olgan holda bu turdagi jinoyatlarning asosiy belgilarini ajratib ko‘rsatish maqsadga 

muvofiq. E’tiborli jihati shundaki, jinoyat-huquqiy normalarda jinoyat natijasida 

oqibatning yuz berishi holati mavjud bo‘lishi ham, bo‘lmasligi ham mumkin. 

Shunga ko‘ra qonun chiqaruvchi ayrim jinoyat tarkiblarida bunday oqibat mavjud 

bo‘lishini nazarda tutadi. Bunday mazkur holat formal tarkibli jinoyatlar uchun 

asosiy belgi degan xulosa qilish mumkin: oqibatning yuz berishi shart emas. 

Jinoyat ijtimoiy xavfli qilmishni sodir etish bilan tamom bo‘lgan deb hisoblanadi. 

Ayrim hollarda ijtimoiy xavfli oqibat mavjud bo‘lishi ham mumkin. Obyektiv 

tomon to‘liq bajariladi. Albatta, jinoyat huquqining ayrim nazariyotchi olimlari 

mazkur turdagi jinoyat tarkiblarining boshqa jihatlarini ham yoritishadi, biroq so‘z 

yuritilgan jihatlar ham klassik ahamiyatga ega.  

Formal tarkibli jinoyatlarga tuhmat (JKning 139-moddasi), haqorat qilish 

(JKning 140-moddasi) va boshqalar misol bo‘la oladi. 

Shuningdek, ko‘pincha formal tarkibli jinoyatga o‘xshash bo‘lgan kesik 

tarkibli jinoyatlar xususida ham so‘z yuritiladi. JKda garchi tushuntirish 

berilmagan bo‘lsa-da, kesik tarikibli jinoyatlar bu jinoyat sodir etishga tayyorgarlik 

ko‘rish paytidayoq tamom bo‘lgan jinoyatlar ekanligini ta’kidlash lozim. Masalan, 

bosqinchilik jinoyati o‘zganing mulkini talon-toroj qilish maqsadida hujum 

qilingan paytdan boshlab tamom bo‘lgan jinoyat hisoblanadi. 

Kesik tarkibli jinoyatda qilmish oqibatning sababi sifatida real xAfv keltirib 

chiqaradi. Kesik tarkibli jinoyat jinoyatning ilk bosqichi unga tayyorgarlik ko‘rish 

bosqichidayoq tamom bo‘lgan deb topiladi. 

Kesik tarkib – jinoyatning shunday tarkibiki, qilmishni tamom bo‘lgan deb 

baholash uchun nafaqat oqibatning berishi talab etilmaydi, balki oqibatga sabab 

bo‘luvchi qilmishni oxiriga yetkazish ham talab qilinmaydi (masalan, jinoiy 

uyushma tashkil etish). 

Shunga ko‘ra kesik tarkibli jinoyat tarkibida jinoyat sodir etishga suiqasd 

mavjud bo‘lmaydi, qilmishni amalga oshirishni boshlashning o‘zi tamom bo‘lgan 

jinoyat sifatida baholanadi. 

JK Maxsus qismining tegishli moddalari dispozitsiyalarida to‘g‘ridan to‘g‘ri 

nazarda tutilgan hollarda muayyan tajovuzni amalga oshirishning real imkoniyati 

mavjud bo‘lishi ijtimoiy xavfli oqibat yuz berishining asosi hisoblanadi va bu 

qilmishni kvalifikatsiya qilishda muhim ahamiyat kasb etadi. Bunga misol sifatida 

JKning 155-moddasi birinchi qismiga ko‘ra xalqaro munosabatlarni 

murakkablashtirish, davlatning suverenitetini, hududiy yaxlitligini buzish, 

xavfsizligi ga putur yetkazish, urush va qurolli mojarolar chiqarish, ijtimoiy-

siyosiy vaziyatni beqarorlashtirish, aholini qo‘rqitish maqsadida davlat organini, 

xalqaro tashkilotni, ularning mansabdor shaxslarini, jismoniy yoki yuridik shaxsni 

biron bir faoliyatni amalga oshirishga yoki amalga oshirishdan tiyilishga majbur 

qilish uchun zo‘rlik, kuch ishlatish, shaxs yoki mol-mulkka xAfv tug‘diruvchi 

boshqa qilmishlar yoxud ularni amalga oshirish tahdidi, shuningdek atrof-tabiiy 

muhitni ifloslantirish (JKning 196-moddasi birinchi qismi)ni keltirish mumkin; 

shaxsni jinoiy javobgarlikka tortishda yerlarni ifloslantirish yoki buzish, suv yoki 

atmosfera havosini ifloslantirish odamlarning ommaviy ravishda kasallanishi, 

hayvonlar, parrandalar yoki baliqlarning qirilib ketishi yoki boshqacha og‘ir 

oqibatlarga sabab bo‘lishining o‘zi yetarli sanaladi. Mazkur ro‘yxat ham mufassal 

emas. 

Tuzilishiga ko‘ra, ya’ni qonunda tasvirlanishiga ko‘ra jinoyat tarkibi oddiy 

va murakkab turlarga bo‘linadi. 

Oddiy tarkibli jinoyat tarkiblarida tarkibning barcha belgilari bir martadan 

ishtirok etadi. Jinoyatning oddiy tarkibi – bitta qilmishni tasvirlovchi qismlardan 

iborat bo‘ladi, ya’ni bitta obyekt, aybning bitta shakli, bitta qilmish, bitta oqibat. 

Masalan, JKning 97-moddasi birinchi qismida bitta obyekt – boshqa shaxsning 

hayotini muhofaza qiluvchi ijtimoiy munosabat, aybning bitta shakli – qasd, bitta 

qilmish – boshqa shaxsni g‘ayriqonuniy ravishda hayotdan mahrum qilish, bitta 

oqibat – inson o‘limi mavjud. 

Murakkab jinoyat tarkibi – u yoki bu elementi yoxud jinoyat tarkibi 

belgisi murakkab normativ-huquqiy tuzilishga ega jinoyat tarkibi bo‘lib, ular 

quyidagilarda namoyon bo‘ladi: 

– ikkita oqibat (JKning 104-moddasi to‘rtinchi qismi – odam o‘limiga sabab 

bo‘lgan qasddan badanga og‘ir shikast yetkazish inson sog‘ligi va hayotiga tajovuz 

qiladi); 

– ikkita harakat (JKning 164-moddasi – bosqinchilik, ya’ni o‘zganing mol-

mulkini talon-toroj qilish maqsadida hujum qilib, hayot yoki sog‘liq uchun xavfli 

bo‘lgan zo‘rlik ishlatib yoxud shunday zo‘rlik ishlatish bilan qo‘rqitib sodir etish); 

– aybning ikkita shakli (JKning 104-moddasi to‘rtinchi qismi – odam 

o‘limiga sabab bo‘lgan qasddan badanga og‘ir shikast yetkazishda 

jabrlanuvchining o‘limiga nisbatan aybning ehtiyotsizlik shakli mavjudligi). 

Murakkab tarkibli jinoyat tarkibining turli shakllari muqobil tarkibni 

vujudga keltiradi. Mazkur tarkibli jinoyatlarda jinoyat tugallangan deb hisoblanishi 

uchun qonun normasida ko‘rsatilgan bir necha belgilardan bittasi mavjud bo‘lishini 

anglatadi. Masalan, JKning 152-moddasi (urushning qonun va udumlarini 

buzish)da muqobil jinoyat tarkibi ko‘zga tashlanadi, jumladan, unda tinch aholini 

yoki harbiy asirlarni qiynash, jismonan qirib yuborish, tinch aholini majburiy 

ishlarga yoki boshqa maqsadlarda haydab ketish, xalqaro huquq bilan taqiqlangan 

urush olib borish vositalarini qo‘llash, shaharlar va aholi yashash joylarini behuda 

vayron qilish, mulkni talon-toroj qilish, shuningdek bunday harakatlarni qilishga 

buyruq berish kabi belgilar nazarda tutilgan. 

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar jinoyat tarkibi 

tushunchasi va mazmuni, jinoyat tarkibining tuzilishi va turlarini bilishi va sodir 

etilgan qilmishda jinoyat tarkibini elementlarini aniqlash ko’nikmasiga ega 

bo‘lishi lozim. 

 

MUAMMOLI SAVOLLAR: 

 

1. Jinoyat tarkibi tushunchasiga ta’rif bering.  

2. Jinoyat tarkibining tuzilish xususiyatlariga ko‘ra turlarini tushuntiring. 

3. Jinoyatlarni moddiy, formal va kesik tarkibli turlarga tasniflashning 

ahamiyatini tushuntiring. 

4. Jinoyat tarkibini aniqlashning amaliy ahamiyati nimalardan iborat? 

VI BOB. JINOYAT OBYEKTI 
 

 

Mazkur mavzuni yuridik texnikum o'quvchilari tomonidan o‘rganilishi jinoyat 

obyekt tushunchasi va mazmuni, jinoyat predmeti, jinoyat obyektning turlarini 

hamda ularning o‘ziga xos jihatlarini yuridik tahlil qilish imkonini beradi. 

 

6.1. Jinoyat obyekti tushunchasi va mazmuni 

 

O‘zbekiston Respublikasi Jinoyat kodeksining 2-moddasida jinoyat 

qonunining vazifalari belgilangan. Ushbu vazifalarga shaxsni, uning huquq va 

erkinliklarini, jamiyat va davlat manfaatlarini, mulkni, tabiiy muhitni, tinchlikni, 

insoniyat xavfsizligi ni jinoiy tajovuzlardan qo‘riqlash, shuningdek jinoyatlarning 

oldini olish, fuqarolarni respublika Konstitutsiyasi va qonunlariga rioya qilish 

ruhida tarbiyalash kiradi. Ko‘rinib turibdiki, mazkur modda jamiyatni jinoyat 

qonuni orqali muhofaza qilish maqsadida birmuncha ijtimoiy xavfli qilmishlar 

ro‘yxatini o‘z ichiga qamrab olgan. Jinoyat huquqida jinoyat qonuni bilan 

qo‘riqlanadigan ijtimoiy munosabatlar jinoyat obyekt hisoblanadi. Jinoyat obyekti 

Jinoyat huquqi fanining Umumiy qismida jinoyat tarkibining bir elementi sifatida, 

Maxsus qismida esa muayyan jinoyat tarkibining zaruriy elementi sifatida 

o‘rganiladi. Obyektning belgilarini tadqiq etish jinoyat qonunchiligini qo‘llash 

amaliyotida muhim ahamiyat kasb etadi. 

JKning 2-moddasida ijtimoiy munosabatlarning ahamiyati jihatdan ketma-

ketlikdagi ro‘yxati keltirilgan. Bu qonun chiqaruvchi shaxs, uning huquq va 

erkinliklari davlat manfaatlari yoki xususiy mulk daxlsizligi institutidan 

ustuvorligiga e’tibor qaratganligi haqida xulosa qilish imkonini beradi. 

Biroq muayyan vaqt oralig‘ida mavjud bo‘ladigan ijtimoiy munosabatlarning 

barchasi ham jinoyat qonuni bilan muhofaza qilinmaydi.  

Aksariyat ijtimoiy munosabatlar huquqning boshqa sohalari bilan qo‘riqlanadi 

va tartibga solinadi. Masalan, shartnoma taraflari o‘rtasidagi munosabatlar 

fuqarolik huquqi, ish beruvchi va xodim o‘rtasidagi munosabatlar mehnat huquqi 

doirasida tartibga solinadi. 

Shunday qilib, JK jinoyat-huquqiy vositalar yordamida tartibga solinadigan 

ijtimoiy munosabatlar doirasini belgilaydi.  

JKning 2-moddasi birinchi qismida birmuncha ahamiyatli ijtimoiy 

munosabatlarning taxminiy ro‘yxati keltirilgan. Mazkur ro‘yxatning tugal shaklini 

aniqlash uchun JK Maxsus qismi barcha moddalarini tahlil qilib chiqish lozim. 

Bunday tahlil jinoyat-huquqiy himoyaning obyektni tashkil etuvchi ijtimoiy 

munosabatlar doirasini aniqlashga xizmat qiladi. Biroq jinoyat obyekti mazkur 

ijtimoiy munosabatlarga zarar yetkazadigan yoki shunday zarar yetkazish real 

xAfvini keltirib chiqaradigan muayyan qilmish sodir etilgan paytda aniqlanadi7. 

                                                
7 Здравомыслов Б.В. Уголовное право Российской Федерации: Общая часть: Учебник. 

Изд. 3-e. перераб. и доп. – М.: Юристъ, 2008. – Б. 105. 

Jinoyat obyekti — bu jinoyat qonuni doirasida qo‘riqlanadigan, shuningdek 

jamiyatga zarar yetkazadigan yoki shunday zarar yetkazishning real xAfvini 

tug‘diradigan ijtimoiy qilmishlardan muhofaza qilinuvchi ijtimoiy munosabatlar. 

Biroq jinoyat-huquqiy ta’limotda jinoyat obyektni aniqlashda shaxs, jamiyat 

va davlat manfaatlari yuzasidan turli ilmiy qarashlar bildirilgan. Xususan, 

N.S.Tagantsevning ta’kidlashicha, “normaning hayotiyligi, uning vujudga kelishi, 

uning mazmuni va mavjudligi sababi bu kishilik jamiyati hayoti va manfaatlari, 

alohida shaxs, jamiyat, davlat va butun insoniyatning axloqiy, aqliy va jismoniy 

muvaffaqiyatining mavjud bo‘lishini taqozo qiladi. Jamiyat hayoti jamoaviy va 

individual holda olinganda uning manfaatlari huquqiy himoyani talab etadi, shu 

bilan birgalikda buning uchun alohida mazmun va struktura joriy etilishini taqozo 

qiladi. Bu esa huquq normalarining huquqiy mazmunini boyitadi hamda huquqiy 

tartibga solishning hayotiyligiga xizmat qiladi. Shunday qilib, huquq normasini 

buzishga qilingan tahdid huquqiy farovonlik, uning yashovchanligiga qilingan 

tahdid sifatida ko‘riladi. Jinoyat huquqidagi bu tarzda qo‘riqlanadigan obyektlar – 

shaxs va uning hayoti, jismoniy daxlsizligi, sha’n va qadr-qimmati, erkin 

harakatlanishi, erkin faoliyat olib borishi kabi o‘zgarmas, daxl qilib bo‘lmaydigan 

ijtimoiy munosabatlardir. Shuningdek, mazkur manfaatlarning har qanday guruhi 

huquqiy himoya qilinmasdan, balki ulardan yuksak ijtimoiy ahamiyatga ega 

bo‘lganlarigina bunga molik bo‘ladi”8. 

Jinoyat qonuni bilan qo‘riqlanadigan ijtimoiy munosabatlarning doirasi 

o’zgaruvchan xarakterga ega. U jamiyatning ijtimoiy, iqtisodiy va siyosiy hayotida 

yuz beradigan turli holatlarga muvofiq o‘zgarib turadi. Jinoyat obyektni aniqlash 

jinoyat-huquqiy vositalar bilan himoya qilishga zaruriyat tug‘ilgan yangi ijtimoiy 

munosabatlarga mos ravishda aniqlanadi. Axborot-kommunikatsiya 

texnologiyalari va tizimi taraqqiy etishi natijasida bu sohadagi munosabatlarni ham 

jinoyat-huquqiy vositalar orqali muhofaza etish obyektiv zaruratga aylandi. JKning 

174-moddasida axborotlashtirish to‘g‘risidagi qoidalarni buzganlik uchun jinoiy 

javobgarlik belgilangan edi. Kelgusida axborot texnologiyalari sohasidagi 

munosabatlarni jinoyat-huquqiy jihatdan muhofaza qilishning muhim ahamiyat 

kasb etganligi sababli JKga “XX1 – Axborot texnologiyalari sohasidagi jinoyatlar” 

bobi kiritildi. Shuning bilan axborot texnologiyalarining normal faoliyat 

ko‘rsatishini ta’minlashga qaratilgan ijtimoiy munosabatlar jinoyat-huquqiy 

vositalar orqali qo‘riqlanadigan obyekt sifatida belgilandi. 

Jinoyat obyektni huquq tarmog‘i sifatidagi jinoyat huquqi predmeti bilan 

chalkashtirmaslik lozim. Bu ham ijtimoiy munosabat hisoblanadi. Biroq bu 

ijtimoiy munosabat muayyan jinoyat sodir etgan shaxs bilan davlat o‘rtasida 

vujudga keladi. Bu bevosita jinoyat huquqi bilan tartibga solinadigan jinoyat-

huquqiy munosabat predmeti sanaladi. 

Jinoyat obyektini huquq normasi bilan ham yanglishtirmaslik kerak. Agar biz 

muayyan shaxsni qonunni buzganlikda ayblaganimizda, mazkur shaxs tomonidan 

                                                
8 Русское уголовное право. Часть общая: в 2 тт. – Тула: Автограф, 2001. – С. 67. 

sodir etilgan qilmish (harakat yoki harakatsizlik) u yoki bu qonunga zid 

hisoblanadi. Shu bilan birga, jinoyat-huquqiy normaga zarar yetkazilmaydi. Jinoyat 

obyektiga esa har doim zarar yetkaziladi yoki zarar yetkazish xAfvi tug‘iladi. 

JKning 14-moddasida jinoyatni boshqa huquqbuzarliklardan farqlovchi mezon 

keltirilgan bo‘lib, qonun chiqaruvchi boshqa huquqbuzarliklarni jinoyat sifatida 

e’tirof etmaydi. JKning 36-moddasiga ko‘ra garchi JKda jinoyat sifatida nazarda 

tutilgan qilmishning alomatlari mavjud bo‘lsa-da, o‘zining kam ahamiyatliligi 

tufayli ijtimoiy xavfli bo‘lmagan harakat yoki harakatsizlik jinoyat deb topilmaydi. 

Shu bilan birga, jinoyat qonuni har doim ham ijtimoiy munosabatni jinoyat 

obyekt sifatida ko‘rsatmaydi. Bundan shunday xulosa qilish mumkinki, Jinoyat 

huquqi fani va boshqa bilim sohalari nuqtayi nazaridan jinoyat obyekt sifatida 

jinoyat qonuni bilan qo‘riqlanadigan ijtimoiy munosabat e’tiborga olinadi9. 

Masalan, “shaxsiy mulk” tushunchasi ijtimoiy munosabat sifatida fuqarolik huquqi 

manbalariga tayangan holda aniqlansa, jinoyat qonuni nuqtayi nazaridan esa 

nafaqat davlat mulkini, balki mulkning barcha shaklini qamrab oladi. 

Jinoyat obyekti tushunchasi jinoyat qonuni bilan qo‘riqlanadigan ijtimoiy 

munosabat sifatida quyidagicha izohlanadi. 

Birinchidan, ijtimoiy munosabat muayyan jinoyat turi uchun jinoiy 

javobgarlik o‘rnatadigan norma qabul qilinishi bilan jinoyat qonuni bilan 

qo‘riqlanadigan obyektga aylanadi. Mazkur normada nazarda tutilgan ijtimoiy 

xavfli qilmish sodir etilgan holda ushbu ijtimoiy munosabat jinoyat obyekt sifatida 

maydonga chiqadi. Jinoyatni har doim ham qilmishning obyektga qarab farqlash 

imkoni mavjud bo‘lmaydi; jinoyat sifatida e’tirof etilgan qilmishning xususiyati va 

xavflilik darajasi faqat uning obyekt bilangina emas, balki jinoyat natijasida yuz 

bergan oqibatning xususiyati, xavflilik darajasi, jinoyatni sodir etish usul va 

vositalari, jinoyat sodir etgan shaxsning qilmishga nisbatan munosabati va boshqa 

jihatlariga ko‘ra ham aniqlanadi.  

Ikkinchidan, qonun chiqaruvchi turli sabablarga ko‘ra, JK moddalarida jinoyat 

obyektni ayrim hollarda ijtimoiy munosabatning alohida elementlariga ishora 

sifatida ko‘rsatadi. Boshqa hollarda esa tegishli ijtimoiy munosabatni o‘zida aks 

ettiruvchi muayyan huquqiy shaklni belgilaydi. JKning 147-moddasida nazarda 

tutilgan saylash va saylanish mazkur huquqni amalga oshirishdagi ijtimoiy 

munosabat sifatida qaraladi. Qonunning ayrim moddalarida davlat yoki fuqarolar 

manfaati ijtimoiy munosabat deb belgilangan. Keltirilganlarning har biri o‘z-

o‘zidan ijtimoiy munosabatni tashkil etib qolmay, boshqa ijtimoiy munosabatlar 

bilan birga faqatgina jinoyat qonuni bilan qo‘riqlanadigan u yoki bu jinoyatning 

obyekt sifatida ko‘riladi. Ularning aksariyati ma’muriy javobgarlik yoki huquqning 

boshqa tarmoqlari orqali tartibga solinadi. Bunday munosabatlarga davlat va 

jamoat mulki, boshqaruv yoki ijtimoiy-iqtisodiy, siyosiy hamda shaxsiy huquq va 

erkinliklarni amalga oshirish bilan bog‘liq ijtimoiy munosabat kiradi. Shaxsning 

sog‘lig‘i, sha’ni va qadr-qimmati, shuningdek O‘zbekiston Respublikasining 

                                                
9 Исталин А.Ф. Общая часть уголовного права. Учебное пособие. – М.: ЮИМВД РФ, 

2006г. – С. 148. 

Fuqarolik kodeksida nazarda tutilgan qator mulk shakllarini muhofaza qilishning 

maxsus huquqiy vositalari ham ijtimoiy munosabatlarni anglatadi.  

 

6.2. Jinoyat obyektining turlari 

 

Jinoyat huquqi jinoyat obyektlarini ularning vertikalligi va gorizontalligiga 

ko‘ra ikkiga ajratadi.  

Vertikalligiga ko‘ra an’anaviy ravishda, jinoyat obyektining uch turi 

farqlanadi: umumiy, turdosh va bevosita. Bu JK Maxsus qismi tuzilishiga 

hamohangdir. JK Maxsus qismining turdosh obyektlari bob hamda boblardagi 

moddalarga ko‘ra bo‘linadi. 

 
 

Amaldagi JK tuzilishi birmuncha o‘zgargan. Uning Maxsus qismi bo‘lim va 

boblarga ajratilgan. Bunday tuzilishga muvofiq, vertikalligiga ko‘ra jinoyat obyekt 

turlari quyidagilardan iborat: umumiy, turdosh, bevosita. 

Gorizontalligiga ko‘ra tasniflash bevosita obyekt darajasida amalga oshiriladi. 

Unda jinoyat obyektning 3 turi ajratiladi: asosiy, qo‘shimcha va fakultativ obyekt. 

Jinoyatning umumiy obyekti – jinoyat qonuni bilan jinoiy tajovuzlardan 

qo‘riqlanadigan barcha ijtimoiy munosabatlar yig‘indisi. Agar Maxsus qismning 

barcha moddalari tahlil qilinadigan bo‘lsa, ijtimoiy munosabatlarning to‘liq 

ro‘yxati yig‘indisi shaklida jinoyat-huquqiy muhofaza qilinadigan umumiy obyekt 

hosil bo‘ladi.  

JKning 2-moddasiga ko‘ra ular quyidagilardan iborat: 

– shaxs, uning huquq va erkinliklari;  

– jamiyat va davlat manfaatlari;  

– mulk; 

– tabiiy muhit;  

– tinchlik va insoniyat xavfsizligi . 

Jinoyatning umumiy obyekt jinoyat qonunining harakat chegarasini belgilab, 

jinoyat-huquqiy himoyaning ustuvor vazifalarini hamda jinoyat qonunchiligini 

takomillashtirishning kelgusi yo‘nalishlarini ko‘rsatadi. 

JK Maxsus qismi bo‘lim va boblarga bo‘linadi. Bunday bo‘linishda turdosh 

obyektlar mezon vazifasini bajaradi. Jinoyatning umumiy obyektni tashkil etuvchi 

barcha ijtimoiy munosabatlar yig‘indisi o‘zaro dialektik aloqadorlikka ega 

guruhlarga bo‘linadi. 

Turdosh obyekt – bu huquqiy tabiatiga ko‘ra bir turdagi jinoyatlardan jinoyat 

qonuni bilan qo‘riqlanadigan turdosh hamda o‘zaro aloqador ijtimoiy munosabatlar 

guruhi. 

Jinoyatning turdosh obyekti – alohida turdagi jinoyatlardan jinoyat qonuni 

bilan qo‘riqlanadigan turdosh ijtimoiy munosabatlar. Jinoyatning turdosh obyekt 

o‘zaro yaqin mustaqil jinoyat tarkiblarini birlashtiradi hamda ularni bir-biridan 

farqlashga imkon beradi. Jinoyatning turdosh obyekti JK Maxsus qismining bo‘lim 

va boblarga taqsimlanishiga ko‘ra shakllangan. JK bo‘limlari taqsimlanishiga 

muvofiq quyidagi turdosh obyektlar farqlanadi: shaxs; tinchlik va xAfvsizlik; 

iqtisodiyot sohasidagi ijtimoiy munosabatlar; ekologiya sohasidagi ijtimoiy 

munosabatlar; hokimiyat, boshqaruv va jamoat birlashmalari organlarining 

faoliyatini tashkil etish sohasidagi ijtimoiy munosabatlar; jamoat tartibi va 

xavfsizligi ; harbiy xizmatni o‘tash tartibi. 

Boshqa bo‘limlar bir necha boblarni o‘z ichiga oladi. Masalan, shaxsga qarshi 

barcha jinoyatlar JK Maxsus qismining 1-bo‘limida joylashgan, unda inson va 

fuqarolarning shaxsiy huquq va erkinliklarini himoya qilishga qaratilgan ijtimoiy 

munosabatlar turdosh obyektlar sifatida keltirilgan. Bo‘lim, o‘z navbatida, 7 ta 

bobga bo‘linadi. Birinchi bob hayotga qarshi jinoyatlar; ikkinchi bob – sog‘liqqa 

qarshi jinoyatlar; uchinchi bob – hayot yoki sog‘liq uchun xavfli jinoyatlar; 

to‘rtinchi bob – jinsiy erkinlikka qarshi jinoyatlar; beshinchi bob – oilaga, 

yoshlarga va axloqqa qarshi jinoyatlar; oltinchi bob – shaxsning ozodligi, sha’ni va 

qadr-qimmatiga qarshi jinoyatlar; yettinchi bob – fuqarolarning konstitutsiyaviy 

huquq va erkinliklariga qarshi jinoyatlar. 

Bitta bob doirasida bir necha bevosita obyektlar jamlangan. Bu esa mazkur 

boblar jinoyat obyektlarining turdoshligiga qarab ajratilganligi haqida xulosa qilish 

imkonini beradi. 

JK Maxsus qismi I bo‘lim 3-bobida qonun chiqaruvchi hayot va sog‘liq uchun 

xavfli bo‘lgan jinoyatlarni birlashtirgan. Ko‘rsatilgan jinoyatlarni tahlil qilish shuni 

ko‘rsatadiki, qoida tariqasida qilmish sog‘liqqa zarar yetkazish tahdidi bilan 

hayotga qarshi ham zarar yetkazish real xAfvini keltirib chiqarmoqda, ya’ni bir 

vaqtning o‘zida bir bevosita obyektga tahdid qilish bilan boshqa bir bevosita 

obyekt ham xAfv ostida qolmoqda. Shunga mos ravishda bu turdagi jinoyatlarni 

jamlash ham mantiqan to‘g‘ri. Boshqa boblarda joylashgan jinoyatlarni tahlil qilish 

ham ana shunday xulosa chiqarish imkonini beradi. 

Bunga o‘xshash holat boshqa bo‘limlarda ham kuzatiladi. Masalan, 

“Iqtisodiyot sohasidagi jinoyatlar” deb nomlangan III bo‘lim quyidagi boblarni o‘z 

ichiga olada: X bob – o‘zgalar mulkini talon-toroj qilish; XI bob – o‘zgalar mulkini 

talon-toroj qilish bilan bog‘liq bo‘lmagan jinoyatlar; XII bob – iqtisodiyot 

asoslariga qarshi jinoyatlar, XIII bob – xo‘jalik faoliyati sohasidagi jinoyatlar, 

XIII1 bob –  tadbirkorlik faoliyatiga to‘sqinlik qilish, qonunga xilof ravishda 

aralashish bilan bog‘liq jinoyatlar hamda xo‘jalik yurituvchi subyektlarning 

huquqlari va qonuniy manfaatlariga tajovuz qiladigan boshqa jinoyatlar. 

1994-yilda qabul qilingan O‘zbekiston Respublikasi JK shu tariqa maxsus va 

turdosh obyektlarga bo‘lingan. Ayrim hollarda bo‘limlar jinoyat obyektning 

turdoshligiga ko‘ra bo‘limning ichida esa o‘xshashligiga ko‘ra ajratilgan. Bu 

muayyan jinoyatning huquqiy tabiatini aniqlash va uni kvalifikatsiya qilishda 

muhim ahamiyatga ega. Boshqa hollarda esa jinoyatlar faqat turdoshligiga ko‘ra 

ajratiladi, o‘xshash jinoyatlar bunda to‘la mos keladi. Shunday ekan turdosh 

obyekt O‘zbekiston Respublikasi JK Maxsus qismining bir bo‘limidagi bir turga 

xos bo‘lgan jinoyatlarni birlashtirib, so‘ngra uni o‘xshash jihatlariga ko‘ra bir 

bobga jamlashga xizmat qiladi.    

Jinoyatning bevosita obyekti – bu jinoyat qonuni bilan qo‘riqlanadigan bir 

yoki bir necha o‘xshash obyektning bir qismi bo‘lib, muayyan jinoiy qilmishning 

obyekt vazifasini bajaradi. 

Demak, bevosita obyekt bu zarar yetkazish yoki zarar yetkazish real xAfvini 

keltirib chiqarish bevosita qaratilgan konkret ijtimoiy munosabat. JK Maxsus 

qismida jinoyatlar bevosita obyektga ko‘ra moddalarga ajratilgan. Shundan kelib 

chiqib aytish mumkinki, JK Maxsus qismining konkret moddasi bilan 

qo‘riqlanadigan ijtimoiy munosabat bevosita obyekt hisoblanadi.  

Demak, qasddan odam o‘ldirish o’zga shaxsning hayotiga, odam savdosi – 

shaxsiy erkinlik huquqiga, haqorat – shaxsiy sha’n va qadr-qimmatga, bosqinchilik 

– mulkka va boshqa ijtimoiy munosabatlarga zarar yetkazadi. 

Qilmish, shuningdek boshqa ijtimoiy manfaatlarga, jumladan, shaxsning 

himoyalanganlik holatiga, uning sha’ni va qadr-qimmatiga yoki iqtisodiy 

manfaatlariga ham zarar yetkazishi yoki zarar yetkazish xAfvini tug‘dirishi 

mumkin. Biroq ijtimoiy manfaatlarning barchasi ham qonun chiqaruvchi 

tomonidan jinoyatning bevosita obyekt sifatida belgilanmagan. Ijtimoiy 

manfaatlarning bunday turi yuridik texnika nuqtai nazaridan ham aniqlanadi. 

Jinoyatning aynan bevosita obyektga qarab obyektning gorizontalligiga ko‘ra 

asosiy, qo‘shimcha va fakultativ obyektlarga bo‘linadi. 

Asosiy obyekt – bu muayyan jinoyat-huquqiy norma bilan qo‘riqlanadigan 

hamda konkret qilmish orqali zarar yetkaziladigan ijtimoiy munosabat. 

Asosiy obyekt - obyektning boshqa turlariga o‘xshash bo‘lsa-da, mazmun 

jihatidan farqlanadi. 

Shuningdek, bosqinchilik, firibgarlik, o‘zlashtirish yoki rastrata yo‘li bilan 

talon-taroj qilish mulkiy munosabatlarga zarar yetkazadi. Jinoyat huquqida 

“ijtimoiy munosabat” deganda mazkur ijtimoiy munosabatlarning barchasi 

tushuniladi. Shunday qilib, jinoyat sodir etgan shaxsning qasdi o‘zganing mulkini 

egallashga qaratilganligi uchun bu harakat o‘zganing mulkini talon-toroj qilish 

sifatida baholanadi, ya’ni jinoyatning huquqiy tabiati hamda uni to‘g‘ri 

kvalifikatsiya qilish asosi aniqlanadi. 

Agar muayyan shaxs merosga ega bo‘lish maqsadida meros qoldiruvchini 

o‘ldirgan hollarda qilmish tamagirlik niyatida shaxsni hayotdan mahrum qilish 

sifatida baholanadi. Mazkur holatda asosiy bevosita obyekt – hayot – shaxsning 

huquq va erkinliklarini muhofaza qiluvchi ijtimoiy munosabatlar guruhiga mansub. 

Shuningdek, qilmish ham obyektga mos ravishda JKning 97-moddasi ikkinchi 

qismi bilan kvalifikatsiya qilinadi. 

Qo‘shimcha obyekt ikki yoki undan ko‘p obyektni o‘z ichiga olgan jinoyat 

tarkiblari uchun xos.  

Qo‘shimcha obyekt – jinoiy javobgarlikka sabab bo‘ladigan qilmish 

natijasida unga zarar yetkazadigan yoki zarar yetkazishning real xAfvini keltirib 

chiqaradigan muayyan ijtimoiy munosabat. Biroq qo‘shimcha bevosita obyekt 

boshqa o‘xshash obyekt doirasida ham bo‘lishi mumkin. 

Masalan, bosqinchilik jinoyatida qilmish bir vaqtning o‘zida mulkka va 

sog‘liqqa zarar yetkazadi. Shunga qaramasdan garchi ushbu jinoyatda JKning 

boshqa bobida javobgarlik nazarda tutilgan jinoyat obyekti – sog‘liqqa zarar 

yetkazilsa ham mazkur jinoyat mulkni talon-toroj qilish jinoyati sifatida e’tirof 

etiladi. Aynan shu holat mulkka bo‘lgan huquqni asosiy bevosita obyekt, sog‘liqni 

esa qo‘shimcha bevosita obyekt sifatida baholashga olib keladi. Ammo qilmishni 

bosqinchilik sifatida baholash uchun qo‘shimcha bevosita obyektga ham zarar 

yetkazilishi yoki unga zarar yetkazishning real xAfvi mavjud bo‘lishi lozim. Agar 

zarar yetkazilmasa yoki zarar yetkazishning real xAfvi mavjud bo‘lmasa qilmishni 

bosqinchilik sifatida kvalifikatsiya qilinishi asossiz hisoblanadi, chunki 

bosqinchilik jinoyati ikki obyektli jinoyat sanaladi. Bunday hollarda sodir etilgan 

qilmish o‘g‘rilik sifatida kvalifikatsiya qilinadi. 

Shunday qilib, qo‘shimcha bevosita obyekt har doim muayyan jinoyat-

huquqiy normada asosiy bevosita obyekt bilan birga ko‘rsatiladi. 

Fakultativ obyekt jinoyat sodir etilishida har doim ham zarar ko‘rmaydi, 

shuningdek unga zarar yetkazilganligi qilmishni kvalifikatsiya qilishga ta’sir ham 

qilmaydi.  

Fakultativ obyekt – muayyan jinoyat sodir etilishi natijasida zarar 

yetkazilishi, shuningdek zarar yetkazilmasligi ham mumkin bo‘lgan konkret 

ijtimoiy munosabat.  

Lekin mazkur jinoyat tarkibi misolida obyektning bunday turi uchramasligi 

mumkin. Masalan, muttasil davom etgan tuhmat natijasida jabrlanuvchi o‘z joniga 

qasd qildi. JKning 139-moddasida tuhmat uchun javobgarlik nazarda tutilgan 

normada qilmish natijasida boshqa obyektga bevosita zarar yetkazish holati 

nazarda tutilmagan. Shunga ko‘ra, o‘z joniga qasd qilish holati yuz bergan 

vaziyatdagi shaxsning hayoti fakultativ bevosita obyekt sanaladi. Mazkur obyektga 

zarar yetkazish mustaqil huquqiy baho berilishini talab etadi. Buning uchun JKda 

mazkur asosiy bevosita obyekt mustaqil jinoyat-huquqiy norma tarkibini tashkil 

etishi yoki etmasligini aniqlash talab etiladi. Ya’ni tuhmat bilan bog‘liq holda 

jabrlanuvchining o‘z joniga qasd qilishiga oid jinoyat-huquqiy norma. Bu JKning 

103-moddasi. Ushbu vaziyat sha’ni va qadr-qimmatini muttasil ravishda kamsitish 

natijasida uni o‘zini o‘zi o‘ldirish darajasiga yetkazishga mos bo‘lib, aynan ushbu 

vaziyatni esa tuhmat va o‘zini o‘zi o‘ldirish darajasiga yetkazish bilan jinoyatlar 

jami tariqasida kvalifikatsiya qilinadi. 

Muayyan jinoyat tarkibini o‘rganishda uning tuzilishi va mazmuni, tarkibda 

nazarda tutilgan qo‘shimcha obyektning kvalifikatsiya qilishda muhim ahamiyat 

kasb etishini ta’kidlash zarur. Bunga bog‘liq quyidagi vaziyatlarni misol qilib 

keltirish mumkin: bir vaziyatda qo‘shimcha obyektga zarar yetkazish (yoki zarar 

yetkazishning real xAfvini keltirib chiqarish) majburiy xarakter kasb etsa, boshqa 

vaziyatda boshqa belgilar qatorida keladigan yordamchi kvalifikatsiya belgisi 

sanalishi mumkin. 

Shunday qilib, jinoyat obyektini gorizontalligi hamda vertikalligiga ko‘ra 

tasniflash jinoyatning xususiyati, ijtimoiy xavflilik darajasi va uning huquqiy 

tabiati, shuningdek qilmishni to‘g‘ri kvalifikatsiya qilishga yordam beradi. 

 

6.3. Jinoyat predmeti 

 

Jinoyatni kvalifikatsiya qilishda jinoyatning obyekt va predmeti o‘rtasidagi 

farqni aniq belgilash muhim ahamiyatga ega. 

Jinoyat predmeti – moddiy tusdagi narsa, jism bo‘lib, jinoyat sodir etayotgan 

shaxsning jinoiy qilmishi natijasida unga bevosita ta’sir ko‘rsatiladi. 

Jinoyat predmeti – jinoyat tarkibining fakultativ belgisi. Jinoyat predmetiga 

ta’sir etish orqali jinoyat sodir etayotgan shaxs ijtimoiy munosabatlarga zarar 

yetkazadi. Biroq, jinoyat predmeti jinoyat sodir etilishida jinoyat predmeti sifatida 

ishtirok etgan hollardagina mavjud bo‘ladi va ijtimoiy munosabatning bir qismi 

sanaladi. 

Jinoyat predmetining ajratib ko‘rsatilishining mohiyati jinoiy qasdning 

ijtimoiy munosabat – obyektga qaratilganligini tushunib yetishda ifodalanadi. 

Shunga ko‘ra jinoyat predmeti deganda jinoyat qonuni bilan qo‘riqlanadigan 

ijtimoiy munosabatda mavjud bo‘lgan moddiy yoki nomoddiy ne’mat tushuniladi. 

Bundan shunday xulosa chiqarish mumkinki, jinoyat predmeti bevosita jinoyat 

sodir etayotgan shaxsning qasdi bevosita qaratilgan obyektning muayyan qismi. 

Aynan jinoyat predmeti orqali jinoyat qonuni bilan qo‘riqlanadigan ijtimoiy 

munosabatlarga zarar yetkaziladi. Jinoyat predmeti jinoiy qasd qaratilgan 

obyektning markaziy qismi hisoblanadi. 

Biroq, ijtimoiy munosabatning zaruriy elementi o‘laroq jinoyat predmeti har 

doim ham jinoyat tarkibining zaruriy belgisi sanalmaydi. 

1994-yil qabul qilingan JKning birmuncha jinoyat-huquqiy normalarida 

jinoyat predmeti jinoyat tarkibining zaruriy belgisi sifatida ishtirok etadi. Bunday 

normalarning tahlili shuni ko‘rsatadiki, bunday jinoyat tarkiblarining predmeti 

aksariyat hollarda mulkni tashkil etadi. 

O‘zgalar mulkini talon-toroj qilish bilan bog‘liq jinoyatlarda mulk jinoyat 

tarkibining zaruriy belgisi sanaladi. Shunga ko‘ra talon-toroj qilish yoki mulkka 

qarshi boshqa jinoyatlarda jinoyat predmeti quyidagicha bo‘lishi mumkin: pul, turli 

qimmatliklar, antikvariat va zebu-ziynat buyumlari, ijtimoiy-maishiy tusdagi 

jismlar va boshqalar. Biroq ayrim hollarda qonun chiqaruvchi talon-toroj qilish 

jinoyatlarida mulkning o‘zishga xos xususiyat va belgilarini aniqlashtirish 

mumkin. 

Bunday vaziyatlarda agar mulk boshqa jinoyat predmeti hisoblansa qonun 

chiqaruvchi ushbu mulkning xususiyati va sifati ko‘rsatkichlarini aniqlashtiradi. 

Masalan, JKning 227 va 228-moddalarida nazarda tutilgan jinoyat predmeti 

korxonalar, muassasalar, tashkilotlarning qat’iy hisobidagi hujjatlari, shtamplari, 

muhrlari, blankalari, shuningdek avtomototransport vositalarining va ular 

tirkamalarining (yarim tirkamalarining) davlat raqam belgilari hisoblanadi. Agar 

jinoyat predmetiga xos bunday belgi muayyan jinoyat ishi bo‘yicha o‘z tasdig‘ini 

topmasa aynan mazkur belgilar nazarda tutilgan jinoyat bo‘yicha jinoyat tarkibi 

mavjud emas deb hisoblanadi. 

Alohida hollarda jinoyat predmeti band solingan yoki xatlangan mulk bo‘lishi 

mumkin. Harbiy jinoyatlarda esa jinoyat predmetini harbiy mulk tashkil etishi ham 

mumkin. 

Bir qancha jinoyat tarkiblarida qonun chiqaruvchi jinoyat predmetining belgi 

va xususiyatini jinoyat-huquqiy normaning o‘zida ko‘rsatib ketishi va uni 

tushuntirishi ham mumkin. Masalan, JKning 176-moddasida qalbaki pul, aktsiz 

markasi yoki qimmatli qog‘ozlar yasash, ularni o‘tkazish uchun jinoiy javobgarlik 

belgilangan. Ushbu moddaning dispozitsiyasida qonun chiqaruvchi jinoyat 

predmeti sifatida qalbaki bank biletlari (banknotlar), metall tangalar, aktsiz 

markalar, shuningdek qimmatli qog‘ozlar yoxud chet el valyutasi yoki chet el 

valyutasidagi qimmatli qog‘ozlarni tushuntiradi. 

Muayyan jinoyat predmeti fuqarolik muomalasidan chiqarilgan bo‘lishi ham 

mumkin. Masalan, kontrabanda jinoyati (JKning 246-moddasi) predmeti kuchli 

ta’sir qiluvchi zaharli, zaharlovchi, portlovchi moddalar, radioaktiv materiallar, 

portlatish qurilmalari, qurol-yarog‘, o‘qotar qurol yoki o‘q-dorilarni, shuningdek 

giyovandlik vositalari yoki psixotrop moddalarni yoki diniy ekstremizm, 

separatizm va aqidaparastlikni targ‘ib qiluvchi materiallar, yadroviy, kimyoviy, 

biologik va ommaviy qirg‘in qurolining boshqa turlari, shunday qurollarni 

yaratishda foydalanilishi mumkinligi ayon bo‘lgan material va moslamalar, 

radioaktiv materiallar bo‘lishi mumkin. 

JKning 247-248-moddalarida nazarda tutilgan jinoyatlarning predmeti o‘qotar 

qurol, o‘q-dorilar, portlovchi moddalar, portlatish qurilmalari hisoblanadi. 

JKning 252–254-moddalarida nazarda tutilgan jinoyatlarning predmeti 

radioaktiv materiallar, JKning 270–276-moddalarida nazarda tutilgan 

jinoyatlarning predmeti narkotik vositalari yoki ularning analoglari sanaladi. 

Transport vositalari ham jinoyat predmeti bo‘lishi mumkin. JKning  

264-moddasida temir yo‘lning harakatlanadigan tarkibini, havo, dengiz yoki daryo 

kemasini olib qochish yoki egallab olish uchun jinoiy javobgarlik belgilangan.  

2007-yilda JKda axborot texnologiyalari sohasidagi jinoyatlar uchun 

javobgarlik nazarda tutilgan XX1 bob kiritildi. Bunday jinoyatlarning predmeti 

axborot tizimlari, ma’lumotlar bazalari va banklari, shuningdek komputer virus 

dasturlari (JKning 2781-2786 moddalari) hisoblanadi. 

Davlat sirini tashkil etuvchi ma’lumotlar aks etgan hujjatlar ham jinoyat 

predmeti sanalashi mumkin. Shuningdek, rasmiy hujjatlari, shtamplar, muhrlar, 

blanklar ularni qalbakilashtirish bilan bog‘liq jinoyatlarda ular jinoyat predmeti 

hisoblanishi mumkin.  

Ayrim hollarda hayvonot olami yoki uning bir qismi ham jinoyat predmeti 

hisoblanishi mumkin (JKning 202-moddasi). 

Ekologiya sohasidagi jinoyatlar bobi (XIV bob)da o‘simlik va hayvonlar ham 

jinoyat predmeti hisoblanishi mumkin. 

JKning 215-moddasida O‘zbekiston Respublikasi yoki Qoraqalpog‘iston 

Respublikasining Davlat bayrog‘i, Davlat gerbi yoxud madhiyasiga hurmatsizlik 

qilish uchun jinoiy javobgarlik belgilangan. Bunday hollarda predmetga xos 

bo‘lgan belgilar, tegishli davlatni ajratib turuvchi atributlarni ko‘rsatish majburiy 

hisoblanadi. 

Umuman olganda, aksariyat jinoyatlar natijasida shaxsga jismoniy yoki ruhiy 

zarar yetkaziladi. Jinoyat-protsessual qonunchiligiga muvofiq bunday shaxs 

jabrlanuvchi deb topiladi. Jinoyat huquqida ham xuddi shu atama qo‘llaniladi. 

Biroq uni jinoyat predmeti sifatida ko‘rsatish to‘g‘ri emas. Insonning murdasi 

jinoyat predmeti sifatida e’tirof etilishi mumkin. JKning 134-moddasida qabrni 

yoki murdani tahqirlaganlik, shuningdek murdadagi, qabr ustidagi yoki ichidagi 

narsalarni olganlik uchun jinoiy javobgarlik nazarda tutilgan. 

Jinoyat predmetini jinoyat quroli va vositasidan farqlash lozim. Agar jinoyat 

sodir etishda tashqi dunyo moddiy ne’mati biror jinoyatni sodir etishda 

qo‘llanilgan bo‘lsa, u jinoyat quroli yoki vositasi hisoblanadi. Masalan, 

bosqinchilikda quroldan foydalaniladi. Agar o‘qotar qurolni talon-toroj qilish 

jinoyati sodir etilgan bo‘lsa, bunda o‘qotar qurol jinoyat predmeti sanaladi. 

Jinoyat predmeti jinoyat tarkibining zaruriy belgisi bo‘lib kelganda jinoiy 

javobgarlikning asosini tashkil qiladi. Bunday hollarda shaxsni javobgarlikka 

tortish uchun jinoyat predmetini aniqlash va o‘rnatish muhim ahamiyatga ega. 

Ayni shu holat jinoyat tarkibi zaruriy belgisining jinoiy-huquqiy ahamiyatini 

ko‘rsatadi. 

Jinoyat predmeti, shuningdek sodir etilgan qilmishni to‘g‘ri kvalifikatsiya 

qilish hamda o‘xshash jinoyat tarkiblari o‘rtasidagi farqni ajratishga ham xizmat 

qiladi. Masalan, o‘qotar qurolni o‘g‘rilash qilish – jamoat xavfsizligi ga qarshi 

jinoyat. Suv ostida ov qilish qurolini o‘g‘irlash – o‘zganing mulkini talon-torj 

qilish jinoyati. 

Jinoyat predmetining obyektdan farqi: 

* Obyekt – bu har doim ijtimoiy munosabat, qadriyat, manfaat, predmet esa 

har doim – moddiy ashyo, masalan, avtomobil, agar u yoqib yuborilsa predmet, 

unga bo‘lgan mulk huquqi esa obyekt.  

* Predmet har doim ham jinoyat tarkibining zaruriy belgisi emas. Talon-taroj, 

poraxo‘rlik, qalbaki pul tayyorlash kabi jinoyatlarda predmetni aniqlamasdan turib 

jinoyat tarkibi mavjud bo‘lmaydi. Lekin ayrim jinoyatlarda jinoyat predmeti 

bo‘lmasligi ham mumkin, masalan, boshqaruv yoki odil sudlovga qarshi jinoyatlar 

(dezertirlik) yoki shaxsning sha’ni va qadr-qimmatiga qarshi jinoyatlar (tuhmat). 

* Predmetni shuningdek jinoyat sodir etgan shaxs foydalangan jinoyat quroli 

va vositasidan farqlash lozim. Biroq aynan bir ashyo jinoyat predmeti bo‘lishi yoki 

jinoyat vositasi bo‘lishi mumkin. Masalan, ayrim jinoyatlar (avtomobil olib 

qochilganda yoki yoqib yuborilganda)da avtomobil jinoyat predmeti, boshqalarida 

esa jinoyat vositasi (avtomobil yordamida o‘g‘rilik jinoyatini sodir etish) sanaladi. 

Shunday qilib, jinoyat predmeti – jinoyat sodir etish paytida unda ishtirok 

etadigan tashqi dunyo moddiy ne’mati. Qoida tariqasida jinoyat sodir etilishi 

natijasida jinoyat obyektiga zarar yetkazilsa yoki zarar yetkazish real xAfvi 

mavjud bo‘lsa, jinoyat predmetiga jinoyat natijasida zarar yetkazilmaydi. Lekin 

muayyan jism va ashyolarga zarar yetishi shartligi qonun chiqaruvchi tomonidan 

belgilangan alohida hollarda jinoyat predmetiga zarar yetishi lozim.  

 

6.4. Jinoyat huquqida jinoyat obyektning ahamiyati 

 

Jinoyat obyektning ahamiyati, eng avvalo, jinoyat tarkibining muhim elementi 

ekanligi bilan izohlanadi. Shuningdek, obyekt jinoiy javobgarlik asosi hisoblanadi. 

Bu shuni anglatadiki, shaxsni JKning biror moddasi bilan javobgarlikka tortish 

uchun sodir etilgan qilmish natijasida jinoyat qonuni bilan qo‘riqlanadigan qaysi 

obyektga zarar yetganligi yoki zarar yetkazishning real xAfvi tug‘ilganligi, 

shuningdek qaysi obyektga zarar yetkazish ko‘zlanganligi aniqlanishi lozim.  

Jinoyat obyektning to‘g‘ri aniqlanganligi sodir etilgan qilmishga to‘g‘ri 

huquqiy baho berish imkonini tug‘diradi. Agar aybdor biror shaxsga hujum qilib, 

uni hayotdan mahrum qilishga urinsa, bu hayotga qarshi jinoyat hisoblanadi. Agar 

aybdor o‘zga shaxsning mulkini qo‘lga kiritish maqsadida unga hujum qilsa, 

qilmish mulkka qarshi jinoyat sifatida baholanadi. Yuqorida keltirilganlar jinoyat 

obyektning yana bir ahamiyatini ko‘rsatadi. 

Bundan tashqari, jinoyat obyektni to‘g‘ri aniqlash o‘xshash tarkibli 

jinoyatlarni bir-biridan farqlash va ularni to‘g‘ri kvalifikatsiya qilishga sabab 

bo‘ladi. Masalan, aybdor jabrlanuvchini shafqatsiz kaltaklamoqda. Bir necha 

kundan keyin jabrlanuvchi vafot etdi. Qilmishni to‘g‘ri kvalifikatsiya qilish uchun 

aybdorning qasdi nimaga qaratilganligini aniqlash muhim shaxsning hayotiga yoki 

sog‘lig‘igami? Mazkur masalaning hal etilishiga qarab qilmish qasddan odam 

o‘ldirish yoki odam o‘limiga sabab bo‘lgan qasddan badanga og‘ir shikast 

yetkazish sifatida kvalifikatsiya qilinadi. 

Obyektning yana bir ahamiyati shunda ko‘rinadiki, aynan obyekt jinoyatni 

huquqbuzarlikdan ajratib turadi. Buning uchun ijtimoiy munosabat jinoyat qonuni 

bilan qo‘riqlanishi yoki qo‘riqlanmasligi aniqlashtirilishi lozim. Agar qilmish 

qaratilgan ijtimoiy munosabat jinoyat qonuni bilan qo‘riqlanishi nazarda 

tutilmagan bo‘lsa, bunday qilmishni jinoyat sifatida baholash mumkin emas. 

Bunday hollarda ma’muriy yoki intizomiy javobgarlik masalasi ko‘rib chiqilishi 

lozim.  

Xulosa sifatida, jinoyat obyekti haqida quyidagilarni keltirish mumkin: 

– har bir jinoiy qilmishning bir elementi, ya’ni har qanday qilmish jinoyat 

sifatida e’tirof etilishi uchun jinoyat qonuni bilan qo‘riqlanadigan ijtimoiy 

ahamiyatga molik qadriyat, manfaat, ijtimoiy munosabatga zarar yetkazadi yoki 

zarar yetkazishning real xAfvini keltirib chiqaradi; 

– jinoyat tarkibining zaruriy belgisi. Hech qaysi jinoyat tarkibi qasddan 

qaratilgan asosiy bevosita obyektsiz mavjud bo‘lishi mumkin emas; 

– jinoyat qonunchiligini turkumlashtirishdagi o‘rni. O‘zbekiston Respublikasi 

JK Maxsus qismi maxsus va turdosh obyekti belgilariga ko‘ra tasniflangan; 

– obyektning to‘g‘ri aniqlanishi jinoyatni boshqa huquqbuzarlik hamda 

g‘ayriaxloqiy xulq-atvordan farqlab turadi; 

– sodir etilgan ijtimoiy xavfli qilmishning xavflilik darajasi va xususiyatini 

aniqlashga xizmat qiladi, ya’ni jinoyat qonuni bilan qo‘riqlanadigan aynan qaysi 

munosabatlarga qanday ko‘lamda zarar yetkazgani yoxud zarar yetkazish real 

xAfvini keltirib chiqarganini aniqlaydi; 

– qilmishni to‘g‘ri kvalifikatsiya qilish hamda bir jinoyatni boshqasidan 

ajratish imkonini beradi. 

Shunday qilib, jinoyat obyektni o‘rganish jinoyat qonuni vazifalari va 

mazmunini hamda u yoki bu jinoyatlarning ijtimoiy xavflilik darajasi hamda 

ahamiyatini aniqlashga yordam beradi. 

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar jinoyat obyekti 

va uning belgilari, jinoyat predmeti, jinoyat obyektining ahamiyati, jinoyat 

obyektining turlari va o’zaro farqli jihatlarini bilishi hamda sodir etilgan ijtimoiy 

hAfvli qilmishda jinoyat obyektini aniqlash ko’nikmasiga ega bo‘lishi lozim. 

 

MUAMMOLI SAVOLLAR: 

 

1. S.Nikiforov jinoyat obyekti tushunchasini yoritar ekan, uni jinoiy qasddan 

qaratilgan ijtimoiy manfaat deb ta’kidlab, ushbu manfaatning ijtimoiy munosabat 

tarkibiga kirishini tushuntiradi. Shunga o‘xshash pozitsiyani Ya.M.Braynin ham 

yoqlab, ijtimoiy munosabat tarkibiga boshqa elementlar bilan birgalikda jinoyat 

qonuni bilan qo‘riqlanadigan ijtimoiy munosabat subyektlarining manfaatlari ham 

kiradi deb hisoblaydi. Ye.A.Frolov esa ijtimoiy manfaat ijtimoiy munosabatning 

yadrosini tashkil etishini tushuntiradi. Yu.I.Lyapunovning fikricha, ijtimoiy 

manfaat tegishli ijtimoiy munosabat mazmunini ifodalaydi.  

Jinoyat obyektni ijtimoiy manfaat bilan aynan bir tushuncha sifatida 

qarash mumkinmi?  

Fikringizni asoslantiring.  

 

2. Jinoyat predmetiga ta’sir etish orqali jinoyat sodir etgan shaxs ijtimoiy 

munosabatlarga zarar yetkazadi. Biroq ijtimoiy munosabat natijasida yuzaga 

keladigan va mavjud bo‘ladigan jinoyat predmeti faqatgina jinoyat predmeti 

hisoblangandagina jinoyat-huquqiy ahamiyat kasb etadi.  

Jinoyat obyekti va predmeti o‘rtasidagi farqni tushuntiring. 

VII BOB. JINOYATNING OBYEKTIV TOMONI 
 

Mazkur mavzuni yuridik texnikum o'quvchilari tomonidan  o‘rganilishi 

jinoyat obyektiv tomoni tushunchasi va mazmuni, jinoyat obyektiv tomonining 

zaruriy va fakultativ belgilari, jinoyat obyektiv tomonining o‘ziga xos jihatlarini 

yuridik tahlil qilish imkonini beradi. 

 

7.1. Jinoyatning obyektiv tomoni tushunchasi  

 

Jinoyatning obyektiv tomoni O‘zbekiston Respublikasi Jinoyat kodeksi 

Maxsus qismi moddalari dispozitsiyasiga asoslangan jinoyat tarkibining muhim 

elementlaridan biri hisoblanadi. 

Jinoiy huquq nazariyasida jinoyatning obyektiv tomoni bir muncha 

murakkab va keng ko‘lamli tushuncha sanaladi. Bu jinoyatning tashqi tomonidir, 

uning tadqiq qilinishi jinoyat tarkibining nafaqat mazkur elementini, balki boshqa 

elementlari va belgilarini aniqlashga ham imkon beradi. 

Jinoyatning obyektiv tomoniga ko‘ra obyekt, subyektiv tomon, ba’zan esa 

jinoyat subyektini ham aniqlash mumkin. 

Jinoiy javobgarlikning vujudga kelishi uchun shaxsning jinoyat sodir etishni 

niyat qilishi yetarli emas; javobgarlik fikr va xohish uchun emas, balki qilmish 

uchun vujudga keladi. Shu jihatdan jinoyatning obyektiv tomoni muhim 

ahamiyatga egadir. 

Jinoyatning obyektiv tomoniga jinoyat tarkibining zaruriy elementlaridan 

biri sifatida tushuncha berishdan avval jinoiy jazoga sazovor qilmish sifatida 

jinoyat o‘zida nimani aks ettirishini aniqlab olish lozim bo‘ladi. 

Qilmish inson ijtimoiy xavfli xulq-atvorining tashqi ko‘rinishini belgilovchi 

umumiy atama. U ijtimoiy xavfli xulq-atvorning tashqi ifodasiga ko‘ra 

farqlanuvchi ikki shaklni o‘z ichiga oladi. O‘zbekiston Respublikasi Jinoyat 

kodeksi 14-moddasi ikkinchi qismida qilmish harakat (faol xulq-atvor) yoki 

harakatsizlik (shaxsning sodir etishi zarur va shart bo‘lgan harakatni sodir 

etmaslikda ifodalanuvchi passiv xulq-atvor) shakliga ega bo‘lishi mumkinligi 

tushuntirilgan. Harakatning tashqi tomon xususiyatiga ko‘ra, faol yoki nofaol 

bo‘lishdan tashqari u ongli ravishda amalga oshirilgan bo‘lishi ham lozim. 

Qilmishga xos mazkur ikki xususiyatdan kelib chiqib, ayrim hollarda sodir etilgan 

harakatlarni jinoyat sifatida baholamaslikni ham taqozo etadi: u yoki bu harakatni 

amalga oshirish imkonining mavjud emasligi (masalan, jismoniy zo‘rlik yoxud 

yengib bo‘lmas kuch ta’sirida), shuningdek sodir etilgan qilmishning ongli 

ravishda amalga oshirmaslik (masalan, reflektor harakatlar, aqli noraso yoki jinoiy 

javobgarlikka tortish yoshiga yetmagan shaxsning harakatlari). 

Jinoyat qonuni bilan qo‘riqlanadigan ijtimoiy munosabatlarga zarar 

yetkazish uchun inson tashqi jihatdan namoyon bo‘luvchi, atrofdagilar tomonidan 

idrok qilinishi mumkin bo‘lgan ijtimoiy xavfli qilmishni sodir etishi lozim. 

Masalan, shikast yetkazish, o‘zgalarning mol-mulkini talon-toroj qilish, mansabdor 

shaxsga pora berish kabilar.  

O‘zbekiston Respublikasi Jinoyat kodeksining 14-moddasi mazmunidan 

kelib chiqqan holda, qayd etish mumkinki, jinoyatning obyektiv tomoni 

jinoyatning tashqi jihatdan namoyon bo‘lishi, jinoiy qilmishni amalga oshirishni 

ifodalaydi. Ya’ni, jinoyatning obyektiv tomoni jinoyat qonuni bilan 

qo‘riqlanadigan ijtimoiy munosabatlarga zarar yetkazishi yoki zarar yetkazishning 

real xAfviga ega bo‘lishi lozim. Obyektiv tomonga qilmishning o‘zi, uning 

ijtimoiy xavfli oqibatlari, qilmish va oqibatlari o‘rtasidagi sababiy bog‘lanish, 

shuningdek jinoyat sodir etish usullari, quroli (vositalari), vaqti, joyi va sharoitlari 

kiradi. 

Jinoyatning obyektiv tomoni – jinoyat qonuni bilan qo‘riqlanadigan 

ijtimoiy munosabatlarga zarar yetkazuvchi yoki zarar yetkazishning real xAfviga 

ega bo‘lgan jinoiy namoyon bo‘lishning tashqi shaklidir. Obyektiv tomon  

harakat yoki harakatsizlik bilan ijtimoiy xavfli qilmish sodir etishda,  ijtimoiy 

xavfli oqibatda, sodir etilgan qilmish va vujudga kelgan oqibat o‘rtasidagi salbiy 

bog‘lanishda hamda vaqt, joy, usul, sharoit, jinoyat sodir etish quroli, vositasida 

ifodalanishi mumkin. 

Masalan, bosqinchilik, jinoyatning obyektiv tomoni bo‘lib, o‘zga shaxsning 

mulkini noqonuniy egallash maqsadida sodir etilgan hujum bilan ifodalangan 

harakati hisoblanadi. Ko‘rib chiqilayotgan misolda bosqinchilik mulk, inson hayoti 

va sog‘ligi daxlsizligini ta’minlovchi ijtimoiy munosabatlarga zarar yetkazadi yoki 

zarar yetkazishning real xAfvini keltirib chiqaradi. 

Ijtimoiy xavfli qilmish – har qanday jinoyat tarkibining zaruriy belgisi. 

Ijtimoiy xavfli oqibat va sababiy bog‘lanish faqat moddiy tarkibli jinoyatlarga 

xosdir. Boshqa barcha belgilar alohida tarkiblarga xos, ya’ni obyektiv tomonning 

fakultativ (qo‘shimcha) belgilari hisoblanadi.  

Jinoyatning obyektiv tomoni “ijtimoiy xAfvga va axloqiy hamda siyosiy 

noto‘g‘ri ta’sir ko‘rsatadigan jinoiy harakatlar obyektiv holatlarining yig‘indisi 

bo‘lib jinoyat qonunida bayon etilgan jinoyatda jinoyatning obyektiv belgi10” 

sifatida ko‘rsatiladi. Mazkur ta’rifda jinoyatning obyektiv tomoni sifatida 

harakatsizlik hamda qilmish natijasida yuzaga keladigan oqibat e’tiborga 

olinmagan.  

V.N.Kudryavtsevning fikricha, jinoyat obyektiv tomoni deganda, jinoyat 

obyekt sifatida e’tirof etilgan va jinoyat qonuni bilan qo‘riqlanadigan ijtimoiy 

munosabatga zarar yetkazadigan muayyan ijtimoiy xavfli qilmishning tashqi 

tomon belgilari hamda shartlari yig‘indisi tushuniladi11. Ushbu ta’rifda ham jinoiy 

oqibat nazarda tutilmagan yoki “jinoyat qonuni bilan qo‘riqlanadigan ijtimoiy 

munosabatga zarar yetkazadigan muayyan ijtimoiy xavfli qilmish” deganda faqat 

faol harakat nazarda tutilgan. 

A.S.Yakubovning ta’kidlashicha, jinoyatning obyektiv tomoni bu jinoyat 

qonuni bilan qo‘riqlanadigan obyektga zarar yetkazadigan ijtimoiy xavfli 

                                                
10 Уголовное право России: В двух томах / Под ред. А.Н. Игнатова, Ю.А. Красикова. Т. 1. 

Общая часть. – М.: 2008. – С. 165-177. 
11 Кудрявцев В.Н. Объективная сторона преступления. – М.: Изд-во Госюриздат. 2000. – 

С. 101. 

qilmishning tashqi tomonini ifodalovchi belgilar yig‘indisi12. Shunga muvofiq, 

jinoyatning obyektiv tomoni o‘zida jinoiy qilmishning tashqi tomon belgilarini 

ifoda etib, uning natijasida atrof-muhitda salbiy o‘zgarish kuzatiladi. Shuningdek, 

jinoyatning obyektiv tomoni jinoyat tarkibining shunday elementiki, u jinoyat sodir 

etishda bevosita ko‘zga tashlanadi hamda oson tadqiq etiladi.  

Mazkur holatni hisobga olgan holda qonun chiqaruvchi, birinchi navbatda, 

jinoyatning aynan obyektiv tomoni belgilarini birmuncha mufassal bayon etishga 

harakat qiladi. Jinoyatning obyektiv tomonini tahlil qilmasdan turib shaxs sodir 

etgan qilmishda jinoyat tarkibi bor-yo‘qligi haqida xulosa chiqarish mushkul. 

Jinoyat obyektiv tomonining noaniq bayon etilishi jinoiy javobgarlikka tortish 

chegarasining asossiz kengayishiga yoki shaxsning noqonuniy javobgarlikka 

tortilishiga olib kelishi mumkin. Sud amaliyotida jinoyat qonuni bilan 

qo‘riqlanuvchi ijtimoiy munosabatlarga kam ahamiyatli zarar yetkazganlik uchun 

jinoiy javobgarlikka tortish holatlari uchrab turadi. Shu asnoda, JKning 36-

moddasida garchi JKda jinoyat sifatida nazarda tutilgan qilmishning alomatlari 

mavjud bo‘lsa-da, o‘zining kam ahamiyatliligi tufayli ijtimoiy xavfli bo‘lmagan 

harakat yoki harakatsizlik jinoyat deb topilmasligi to‘g‘risidagi qoida 

mustahkamlanganligini eslatib o‘tish joiz.  

Jinoyatning obyektiv tomoni har bir jinoyat sodir etilgan hollarda jinoyat 

tarkibining boshqa elementlarida mustaqil ravishda zaruriy belgi ekanligini e’tirof 

etgan holda uning yakka o‘zi mustaqil jinoyat-huquqiy ahamiyatga ega emasligini 

ta’kidlash lozim. Qilmishni jinoyat sifatida baholash uchun jinoyat tarkibining 

boshqa elementlari ham mavjud bo‘lishi kerak. Jinoyatning obyektiv tomoni 

to‘g‘risida bildirilgan fikrlarni jamlagan holda unga xos bo‘lgan quyidagi ayrim 

jihatlarni qayd etish muhim. 

Birinchi jihat shunda namoyon bo‘ladiki, obyektiv tomon jinoyat sodir 

etilishining tashqi belgisi, ya’ni jinoyatning tashqi holati bo‘lib, unda jinoyat 

obyektga qaratilgan qasdning obyektiv belgilari (shartlari)ning barchasi mujassam 

bo‘ladi hamda jinoyat-protsessual qonunchilikda nazarda tutilgan tartibda 

aniqlanadi hamda isbotlanadi. 

Ikkinchi jihat shundaki, ko‘rsatib o‘tilgan har bir belgilar ijtimoiy 

ahamiyatga ega bo‘lib, u yoki bu jinoyatning ijtimoiy xavfi  hamda xususiyatini 

ifodalaydi. 

Uchinchi jihat esa muayyan jinoyatning obyektiv tomoni belgilari sifatida 

namoyon bo‘lishida ifodalanadi hamda bunda tegishli jinoyat turining haqiqatda 

sodir etilishi mumkin bo‘lgan cheksiz ehtimolliklarni jamlab ko‘rsatadi. Mazkur 

jihat konkret jinoyat tarkibining obyektiv tomonini jinoyatning obyektiv 

tomonidan farqlash lozimligini taqozo etadi. 

To‘rtinchi jihat shundaki, jinoyat tarkibining obyektiv tomon belgilari 

huquqiy ahamiyatga ega belgilar bo‘lib, birinchidan, ular jinoyat qonunida, 

ikkinchidan JK Maxsus qismi moddalari dispozitsiyasida, blanket dispozitsiya 

bo‘lganda esa boshqa normativ-huquqiy hujjatlarda nazarda tutilgan bo‘ladi. 

                                                
12 Якубов А.С., Кабулов Р. и др. Уголовное право. Общая часть: Учебник – Т.: Академия 

МВД Республики Узбекистан, 2004. – С. 39.  

Shunday qilib, obyektiv tomon jinoiy xulq-atvorning tashqi tomonini ifoda 

etib, o‘zida muayyan joy, vaqt va sharoitni jamlaydi. Jinoiy qasd shakllanishining 

dastlabki bosqichi harakat yoki harakatsizlik hisoblanadi. Moddiy tarkibli 

jinoyatlar uchun asosiy belgi – ijtimoiy xavfli oqibat (qilmish harakat yoki 

harakatsizlik shaklida bo‘lishi mumkin). Moddiy tarkibli jinoyatda jinoyatning 

ijtimoiy xavfli harakat (harakatsizlik) bosqichidan ijtimoiy xavfli oqibat yuz 

bergunga qadar bo‘lgan rivojlanish bosqichida qilmish va oqibat o‘rtasidagi 

sababiy bog‘lanish jinoyat tarkibi obyektiv tomonining zaruriy belgisi sanaladi. 

Joy, vaqt, usul, sharoit, jinoyat sodir etish quroli va vositasi jinoyat obyektiv 

tomonining fakultativ belgilari sanaladi. 

 

7.2. Jinoyat obyektiv tomonining belgilari  

 

Jinoyat huquqining boshqa institutlari singari jinoyatning obyektiv tomoni 

bir necha belgilarga egaligi bilan xarakterlanadi. Amaldagi jinoyat qonunchiligini 

tahlil qilish jinoyat tarkibining obyektiv tomoniga uning quyidagi belgilari 

xosligini ko‘rsatadi: ijtimoiy xavfli qilmish – harakat yoki harakatsizlik; jinoiy 

oqibat; qilmish va oqibat o‘rtasidagi sababiy bog‘lanish; jinoyat sodir etish vaqti; 

jinoyat sodir etish joyi; jinoyat sodir etish sharoiti; jinoyat sodir etish quroli va 

vositasi13. Ko‘rsatib o‘tilgan belgilar zaruriy va fakultativ belgilarga bo‘linadi. 

Zaruriy belgilar jinoyat tarkibining barcha turlariga xos. Moddiy tarkibli 

jinoyatlarda zaruriy belgi ijtimoiy xavfli qilmish, oqibat, qilmish va oqibat 

o‘rtasidagi sababiy bog‘lanish. Formal va kesik tarkibli jinoyatlarda faqatgina 

qilmish zaruriy belgi sanaladi.  

Fakultativ belgilar jinoyat huquqining umumiy qoidasiga ko‘ra qilmishni 

kvalifikatsiya qilishga ta’sir etmaydi. Shunga qaramay ular jinoyat obyektiv 

tomoni tuzilishida ishtirok etadi (vaqt, joy, sharoit, jinoyat sodir etish usuli va 

vositasi). 

 

 

 

 

 

 

 

 

 

 

 

 

 

                                                
13 Уголовное право. Общая часть: Учебник / А.С. Якубов, Р.Кабулов и др. – Т.: Академия 

МВД Республики Узбекистан, 2004. – С. 49. 

Ko‘rsatilgan belgilarning har birini alohida ko‘rib chiqamiz. 

Ijtimoiy xavfli (jinoiy) qilmish – bu jinoyat qonuni bilan qo‘riqlanadigan 

munosabatlarga tajovuz. Ijtimoiy xavfli qilmish harakat – faol xulq-atvor, 

harakatsizlik – kerakli harakatni amalga oshirmaslik shaklida bo‘lishi mumkin. 

Ayrim jinoyatlar harakat bilan ham, harakatsizlik bilan ham sodir etilishi mumkin. 

Masalan, bosqinchilik jinoyati (JKning 164-moddasi) harakat bilan sodir etiladi, 

o‘zganing mulkiga hujum qilish bilan talon-toroj qilinadi. Ba’zan, bir jinoyat 

tarkibida har ikki shakl kuzatilishi mumkin. Masalan, dezertirlik jinoyati (JKning 

288-moddasi) aybdor xizmat joyini o‘zboshimchalik bilan tashlab ketishi yoki 

xizmat joyiga yetib kelmasligi mumkin. 

Qayd etish lozimki, jinoiy g‘ayrihuquqiy harakat shaxsning ongli, irodaviy, 

faol ijtimoiy xavfli xulq-atvoridir. Xulq-atvorning faolligi deganda aynan jinoyat 

obyektga turli yo‘llar bilan ta’sir etishda u yoki bu jismoniy harakatni amalga 

oshirish tushuniladi. 

Jinoiy harakatsizlikni javobgarlikka tortish uchun unda ikki shart mavjud 

bo‘lishi lozim.  

Subyektiv shart shuki, unda shaxs o‘zining muayyan harakatsizligi zarar 

yetkazishi mumkinligini tushunishidir. Shaxsning g‘ayriixtiyoriy harakatlari 

jinoyat sifatida baholanmaydi. Masalan, yiqilib tushayotgan shaxs boshqa bir 

shaxsni ushlab qolish ilinjida qilgan harakati tufayli ikkinchi shaxsning ham 

yiqilishi natijasida yuz bergan oqibat uchun jinoiy javobgarlik kelib chiqmaydi.  

Obyektiv shart muayyan harakatni amalga oshirishga mas’ul, uni amalga 

oshirishning real imkoniyatiga ega shaxsga xosdir. Muayyan harakatni amalga 

oshirish quyidagi asoslarga ko‘ra bo‘lishi mumkin: 

– qonun talabi bilan. Bu jinoyat qonuni (JKning 241-moddasi – jinoyat 

haqida xabar bermaslik) yoki boshqa normativ-huquqiy hujjat bo‘lishi mumkin. 

Masalan, “Ichki ishlar organlari to‘g‘risida”gi Qonunda belgilangan ichki ishlar 

organlari xodimlarining jinoyatlarni oldini olish majburiyatining bajarilmasligi 

mansabga sovuqqonlik bilan qarash (JKning 207-moddasi) deb baholanishi 

mumkin; 

– sudning qarori bilan. Masalan, sudning qarori bilan farzand ta’minoti 

uchun ota-onaning mablag‘ ajratishi belgilanadi. Mazkur majburiyatni bajarmaslik 

JKning 122-moddasi bilan javobgarlikka tortishga sabab bo‘ladi; 

– kasbiy (mansab) majburiyatlari tufayli. Masalan, korxona bosh 

muhandisi ish jarayonidagi texnika xavfsizligi  uchun mas’ul. Uning o‘z 

majburiyatini lozim darajada bajarmasligi JKning 257-moddasi bilan javobgarlikka 

tortishga sabab bo‘ladi; 

– aybdorning harakatlari tufayli. Masalan, piyodaga shikast yetkazgan 

avtomobil haydovchisi unga zarur yordamni ko‘rsatishga majbur, aks holda JKning 

117-moddasi 1-qismi bilan javobgarlikka tortishga sabab bo‘ladi. 

Ijtimoiy xavfli oqibat – jinoyat sodir etilishi natijasida yetkazilgan zarar. 

Zarar moddiy (mulkiy, jismoniy, iqtisodiy, ekologik) yoki nomoddiy (siyosiy, 

ma’naviy ziyon) ko‘rinishda bo‘lishi mumkin. 

Ayrim jinoyat tarkiblarida ijtimoiy xavfli oqibat dispozitsiyada to‘g‘ridan-

to‘g‘ri ko‘rsatilgan bo‘ladi. Bunday jinoyat moddiy tarkibli jinoyat hisoblanadi. 

Dispozitsiyada nazarda tutilgan oqibatning yuz bermaganligi qilmishni jinoyat 

sifatida baholashni inkor etadi. Boshqa jinoyat tarkiblarida (JKning 139-moddasi) 

oqibat to‘g‘ridan to‘g‘ri ko‘rsatilmaydi, bunday jinoyat formal tarkibli jinoyat 

hisoblanadi. Formal tarkibli jinoyatlarda zarar yetkazish mumkinligi ko‘rsatilishi 

hollari ham uchraydi. (JKning 1929-moddasi – tijorat tashkiloti mansabdor shaxsini 

pora evaziga og‘dirib olish, mulkdor manfaatiga zarar yetkazishi mumkin). Ba’zida 

oqibat kvalifikatsiya qilish sharti sifatida ham uchraydi. Masalan, JK 266-moddasi 

(transport vositalari harakati yoki ulardan foydalanish xavfsizligi  qoidalarini 

buzish)da oqibatning uchta shakli nazarda tutilgan: 1) o‘rtacha og‘ir yoki og‘ir tan 

jarohati, 2) jabrlanuvchining o‘limi, 3) odamlar o‘limi. 

Boshqa hollarda oqibat og‘irlashtiruvchi holat sifatida (JKning 56-moddasi, 

birinchi qismi, “z” bandi – og‘ir oqibatlarga sabab bo‘lishi) ko‘rilib, qilmishni 

kvalifikatsiya qilishga ta’sir etmasdan jazo chorasini tanlashda ahamiyatga ega 

bo‘ladi. 

Qilmish va uning natijasida yuz beradigan oqibat sababiy bog‘lanish 

vositasida o‘zaro bog‘lanadi. Sababiy bog‘lanish to‘g‘ri va bevosita bo‘lishi 

mumkin. Bu shuni anglatadiki, bunda qilmish va uning natijasida yuz bergan 

oqibat o‘rtasida oqibatga ta’sir etuvchi oraliq hodisalar mavjud emas. Masalan, 

hayot uchun xavfli tan jarohatidan keyin kelib chiqadigan o’lim noto‘g‘ri yoki 

ko‘rsatilmagan tibbiy yordam natijasi bo‘lishi mumkin. Mazkur vaziyatda jarohat 

bilan o‘lim o‘rtasida to‘g‘ri va bevosita sababiy bog‘lanish mavjud emas, yoki 

jarohat bilan o‘lim o‘rtasida boshqa oraliq hodisa yuz berganki, bu jarohatdan 

keyingi o‘limga sabab bo‘lgan. Shuning bilan birga, har qanday holatda o‘lim yuz 

berish vaqti ahamiyatga ega emas. Asosiysi – bu o‘limning sababini aniqlash: 

o‘lim aynan jarohat natijasida kelib chiqdimi yoki noto‘g‘ri ko‘rsatilgan tibbiy 

yordam natijasimi?  

Sababiy bog‘lanish, mohiyatiga ko‘ra bir hodisaning boshqa bir hodisaga 

olib kelish zaruriyatini o‘rganadi. Mazkur zaruriyat oqibat sababining ajralmas 

qismidir. Aynan ikki hodisa o‘rtasidagi sababiy bog‘lanish biri boshqasini taqozo 

qilgan hodisalar uchun xosdir. 

Sababiy bog‘lanish to‘g‘risidagi masalani hal etishda shaxsning qilmishi 

kelib chiqqan oqibatning shartimi, degan savol qo‘yiladi. Javob ijobiy bo‘lganda 

shaxsning qilmishi va uning natijasida yuz bergan oqibat o‘rtasidagi sababiy 

bog‘lanish o‘rnatilgan hisoblanadi. Bunda shaxsning qilmishi oqibat yuz berishida 

kam rol o‘ynagan bo‘lsa, oqibat shaxsning qilmishi tufayligina yuz bergan bo‘lsa, 

oqibat tabiat kuchlari yoki boshqa shaxslar harakatlari natijasida yuz berganligi 

inobatga olinadi. 

Sababiy bog‘lanish vaqt mezonidagi jarayon bo‘lib, undagi asosiy shart 

qilmishning oqibatdan oldin yuz berganligidir. 

Jinoyatning obyektiv tomoni sodir etilgan jinoyatning ijtimoiy xavflilik 

xususiyatini ham ko‘rsatib beradi. 

Harakat (harakatsizlik)ning ijtimoiy xavflilik darajasi, jinoiy oqibat, sodir 

etish usuli va sharoiti, ya’ni jinoyat tarkibining obyektiv tomon belgilari hisobga 

olingan holda jinoiy jazoning turi va miqdori belgilanadi.  

Obyektiv tomon jinoyat tarkibini tashkil etuvchi muhim element bo‘lib, u 

jinoiy tajovuzning tashqi belgilarini ifodalaydi. Shunday qilib, obyektiv tomon, 

mohiyatiga ko‘ra, jinoyat tarkibi tuzilishida asos vazifasini o‘taydi hamda bir 

jinoyat tarkibini boshqasidan farqlash maqsadida O‘zbekiston Respublikasi JK 

Maxsus qismi moddalari dispozitsiyasida aks etadi. Ayniqsa, bu moddiy va formal 

tarkibli jinoyat tarkiblarini farqlashga xizmat qiladi. 

Ta’kidlash lozimki, moddiy tarkib ijtimoiy xavfli oqibatning yuz berishi 

bilan xarakterlanadi. Shunga ko‘ra, u jinoyatning obyektiv tomoni moddiy tarkibli 

jinoyatlarda oqibatga sabab bo‘lgan hollardagina jinoiy javobgarlikka sazovor 

bo‘ladi. Bundan xulosa qilish mumkinki, moddiy tarkibli jinoyatlarda faqat 

obyektiv tomon belgilari asosiy rol o‘ynamasdan, uning fakultativ belgilari – 

negativ oqibat, zarar ham inobatga olinadi. Bunga misol tariqasida, qotillik 

jinoyatini keltirish mumkin. Bunda jabrlanuvchining o‘limi muhim ahamiyat kasb 

etadi. O‘limning yuz berishi fakti bo‘lgandagina, ijtimoiy xavfli qilmish 

mavjudligi xususida so‘z yuritiladi. 

Formal tarkibli jinoyat tarkiblarida ijtimoiy xavfli qilmish muhim ahamiyat 

kasb etadi. Jinoyatning formal tarkibi – bu ijtimoiy xavfli qilmish amalga 

oshirilgan paytdanoq qilmish tugallangan deb hisoblanishidir. Qayd etish kerakki, 

bu vaziyatda oqibat yuz berishi talab qilinmaydi hamda bu qilmishni kvalifikatsiya 

qilish uchun shart ham emas. Ayrim olimlar formal tarkibli jinoyatlarda qilmish 

amalga oshirilish bilan jinoyatning tamom bo‘lishini xato deb hisoblaydi. Bu 

maqsadga muvofiq emas. Bunday qilmishlarda oqibat mavjud bo‘lmasa-da, u uzoq 

yillar davomida shakllangan jamiyatning ma’naviy qiyofasiga zarar yetkazadi. 

Qo‘shimcha tariqasida formal tarkibli jinoyatning obyektiv tomoni to‘la bajariladi, 

Shuning uchun ham uni tamom bo‘lgan deb hisoblash mantiqan to‘g‘ri14. 

O‘zbekiston Respublikasi JKda formal tarkibli jinoyatlar moddiy tarkibli 

jinoyatlarga qaraganda ko‘pligini inobatga olgan holda bu turdagi jinoyatlar uchun 

xos bo‘lgan asosiy belgilarni ajratib ko‘rsatish lozim. Ta’kidlash kerakki, jinoyat-

huquqiy normalarda oqibatning yuz berishi shart qilingan va bunday shart 

bo‘lmagan hollar mavjud. Shu yo‘l bilan qonun chiqaruvchi muayyan hayotiy 

vaziyatlarda jinoyatning bir necha tarkiblari mavjud bo‘lishiga yo‘l qo‘ymoqda. 

Bundan xulosa qilish mumkinki, jinoyatning formal tarkibida quyidagi asosiy 

belgilar mavjud: 

 Oqibatning yuz berishi shart emasligi. 

 Jinoyat ijtimoiy xavfli qilmish sodir etilgan paytda tamom bo‘lgan 

hisoblanadi. 

 Ayrim hollarda ijtimoiy xavfli oqibat bo‘lishi ham mumkin. 

 Obyektiv tomon to‘liq amalga oshiriladi. 

                                                
14 Уголовное право России. Общая часть / Под ред. А.В.Наумова, С.И.Никулина. – М.: 

1995. – С. 43. 

Kesik tarkibli jinoyat unga tayyorgarlik ko‘rish bosqichidayoq tamom 

bo‘lgan jinoyat sifatida baholanishiga qaramasdan, qonun chiqaruvchi bu haqda 

tushuntirish bermaydi15. 

Ijtimoiy xavfli oqibat jinoyatning o‘ziga xos jihati bo‘lib, oqibatsiz jinoyat 

bo‘lmaydi va bo‘lishi mumkin ham emas. Biroq qonun chiqaruvchi buni JK 

Maxsus qismida har doim ham ko‘rsatavermaydi. Lekin yetkazilgan zararning 

xususiyati va hajmi, ko‘lami tergov va ishni sudda ko‘rish paytida majburiy 

xarakter kasb etadi. Qilmishda jinoyat tarkibi mavjudligini aniqlashda yoxud 

qilmishni kvalifikatsiya qilishda har doim ham oqibat talab qilinavermaydi. 

Yuqorida qayd etilganidek, jinoyat obyektiv tomonida ijtimoiy xavfli oqibat 

nazarda tutilgani yoki yo‘qligiga qarab jinoyat tarkiblari moddiy va formal 

tarkibga ajratiladi. Moddiy tarkibli jinoyatlarda oqibat obyektiv tomon zaruriy 

belgisi hisoblanadi. Bunday jinoyatlar oqibat yuz bergan paytdan tamom bo‘lgan 

hisoblanadi. Masalan, qilmishni JKning 173-moddasi bilan kvalifikatsiya qilish 

uchun o‘zganing mulki qasddan nobud qilinishi yoki unga ancha miqdorda zarar 

yetkazilishi lozim. 

Formal tarkibli jinoyatning obyektiv tomoni ijtimoiy xavfli oqibat yuz 

berishini talab qilmaydi. Bunday tarkibli jinoyatlarda oqibat mavjudligi muqarrar 

holat sifatida qaraladi, lekin uning yuz bermaganligi jinoyat tarkibi belgilaridan 

tashqarida yuz beradi (biroq, jazo tayinlashda inobatga olinadi). Bu holda jinoyat 

qonunida nazarda tutilgan qilmish (harakat yoki harakatsizlik) amalga oshirilgan 

paytdanoq jinoyat tamomlanadi. 

Bu turdagi jinoyat tarkiblarining bu tarzda tuzilishi ijtimoiy xavfli 

oqibatlarning o‘ziga xos xususiyati bilan bog‘liq. Ularning ayrimlarini jinoyat-

huquqiy talabga javob beradigan darajada aniqlash imkonsiz (masalan, tuhmat, 

haqorat qilish, nomusga tegish, turar joy daxlsizligini buzish va boshq.), ayrim 

jinoyat tarkiblarida esa ijtimoiy munosabatlarga yetkazilgan zararni aniqlash 

mumkin (masalan, josuslik, poraxo‘rlik, odil sudlov va tergov ishlariga aralashish, 

aybsizligi ayon bo‘lgan shaxsni jinoiy javobgarlikka tortish, qonunga xilof 

ravishda jinoiy javobgarlikdan ozod qilish, dezertirlik va boshq.), boshqa hollarda 

qonun chiqaruvchi jinoyatning ijtimoiy xavfliligidan kelib chiqib jinoiy oqibat yuz 

berish bosqichini dastlabki jinoiy tajovuz bosqichiga ko‘chiradi (bosqinchilik va 

h.k.). 

Ijtimoiy xavfli oqibatni tavsiflashda, odatda qonun chiqaruvchi quyidagi ikki 

qoidadan birini qo‘llaydi: a) qonun matnida oqibatning hajmi (miqdori) va 

xususiyatini ko‘rsatadi; b) baholuvchi tushunchalardan foydalanadi. 

Birinchi vaziyatda jinoyat-huquqiy normada oqibat aniq tavsiflanadi. Bu 

dispozitsiyada yoki JK Maxsus qismi moddasiga ilovada keltiriladi. Bunday 

prinsipni, masalan, sog‘liq va hayot uchun xavfli va mulkka qarshi jinoyatlarda 

kuzatish mumkin. 

Ikkinchi vaziyatga ko‘ra, jinoyat qonunida ijtimoiy xavfli oqibatlarni 

nazarda tutuvchi umumiy qoidalar, ularni tavsiflovchi baholovchi tushunchalar 

keltirilgan. 

                                                
15 http://vse-temu.org/new-materialnyj-i-formalnyj-sostav-prestupleniya.html 

Obyektiv tomon belgilarining to‘g‘ri aniqlanganligi jinoyatlarni boshqa 

huquqbuzarliklardan farqlashda katta ahamiyat kasb etadi. 

Bunday farq, birinchi navbatda, ijtimoiy xavflilik darajasiga ko‘ra 

belgilanadi. Jinoyatlar boshqa (ma’muriy, intizomiy va boshq.) 

huquqbuzarliklardan nisbatan yuqori ijtimoiy xavfliligiga ko‘ra farqlanadi. Jinoyat 

obyektiv tomonining jinoyat-huquqiy ahamiyatini yoritish, birinchi navbatda, 

uning jinoyat va boshqa huquqbuzarliklarni farqlash jarayonidagi ishtiroki bilan 

izohlanadi. 

Jinoyat obyektiv tomonining ijtimoiy xavflilik tushunchasi bilan aloqadorligi 

haqida so‘z yuritganda uning ijtimoiy xavflilikka hamda jinoiy qilmishga nechog‘li 

ta’sir etishi bahsli sanaladi. 

Jinoyat obyektiv tomonining sodir etilgan qilmishning ijtimoiy xavfliligiga 

ta’siri jinoiy javobgarlikning asosi sifatida ikki muhim shart bilan xarakterlanadi. 

Birinchidan, bu jarayon qilmishning sifat jihatiga ta’sir ko‘rsatadi, ikkinchidan, 

o‘zaro qarama-qarshi yo‘nalishda mavjud bo‘ladi: yoki qilmish ijtimoiy xavfli tus 

oladi, ya’ni qilmish jinoyat sifatida baholanadi, bunda obyektiv tomon kriminal 

omil vazifasini bajaradi, yoxud u dekriminal omil vazifasini bajaradi, ya’ni 

qilmishda ijtimoiy xavflilik yo‘qoladi. Bunga obyektiv tomonning har qanday 

belgisi – qilmishdan to sodir etish sharoitigacha ta’sir qiladi. 

Jinoyat sodir etishda jinoyat subyekti turli usul va texnik vosita, mexanizm 

hamda moslamalardan foydalanishga urinadi. Qoida tariqasida, jinoyat har doim 

real sharoit ostida, belgilangan joy va vaqtda sodir etiladi. Bunday hollarda qonun 

chiqaruvchi tomonidan jinoyat sodir etish sharoitlari JK Maxsus qismi u yoki bu 

moddasi dispozitsiyalarida belgilab qo‘yilgan bo‘lsa, bu holat qilmishni 

kvalifikatsiya qilishga ta’sir etadi. 

Fakultativ belgilar moddaning dispozitsiyasida to‘g‘ridan-to‘g‘ri 

ko‘rsatilgan hollardagina kvalifikatsiyaga ta’sir qiladi. Boshqa hollarda ular garchi 

jinoyat-protsessual jihatdan aniqlanishi talab etilsada, jinoyat tarkibiga kirmaydi.  

Jinoyat sodir etish vaqti – ijtimoiy xavfli qilmish sodir etilgan payt. 

Moddiy tarkibli jinoyatlarda jinoyat tamom bo‘lgan vaqtni aniqlash uchun ijtimoiy 

xavfli oqibat yuz bergan paytni aniqlash lozim. Ayrim jinoyat normalarida mazkur 

belgi zaruriy ahamiyatga ega. Jumladan, JKning 99-moddasida onaning o‘z 

chaqalog‘ini tug‘ish vaqtida yoki tug‘ilishi hamon qasddan o‘ldirganligi uchun 

javobgarlik belgilangan.  

O‘zbekiston Respublikasi JK Maxsus qism normalari dispozitsiyalarida 

jinoyat tamom bo‘lgan vaqti jinoyat tarkibining boshqa belgilarini tavsiflashda 

qonun chiqaruvchi, qoida tariqasida, aniq tushuntirish beradi. Masalan, JKning 

287-moddasi (harbiy qism yoki xizmat joyini o‘zboshimchalik bilan tashlab 

ketish)da qilmishni sodir etish vaqti aniq chegaralangan – bir sutkadan ortiq, lekin 

o‘n sutkadan ortiq bo‘lmagan muddat. Ushbu tushunchalar yetarlicha aniq va ravon 

belgilangan bo‘lib, obyektiv tomon belgilarining miqdor va mazmunini aniq 

ko‘rsatib, jinoyat qonunini to‘g‘ri qo‘llashga xizmat qiladi. 

Jinoyat sodir etish joyi – jinoyat sodir etilgan hudud. Jinoyat sodir etilgan 

joy tushunchasi jinoyat sodir etilgan muayyan kenglik, hududni anglatadi, masalan, 

uy, qo‘riqlanadigan tabiiy hudud, harbiy qism va boshq. Agar jinoyat sodir etish 

joyi moddaning dispozitsiyasida aniq ko‘rsatilgan bo‘lsa, shaxsni javobgarlikka 

tortishda jinoyat aynan dispozitsiyada ko‘rsatilgan joyda sodir etilganligi 

aniqlanishi lozim.  

Jinoyat sodir etilgan joy mazkur tushunchaning ikki o‘zaro bog‘liq 

jihatlaridan kelib chiqib aniqlanishi lozim. Keng ma’noda – u yoki bu davlat 

yurisdiktsiyasi amal qiladigan hudud, kenglik. Tor ma’noda jinoyatni 

kvalifikatsiya qilishga va jinoiy javobgarlik hamda jazoni individullashtirishga 

ta’sir qiladigan bevosita moddaning dispozitsiyasida ko‘rsatilgan hudud. 

Qator jinoyat-huquqiy normalar dispozitsiyada obyektiv tomon belgilari 

orasida jinoyat sodir etilgan joy deganda aynan jinoyat sodir etilgan hudud 

tushunilishi ko‘rsatilgan. Jinoyat sodir etish joyi agar u alohida ko‘rsatilgan bo‘lsa, 

qilmishni kvalifikatsiya qilishga ta’sir qiladi. JKning 194-moddasi (atrof tabiiy 

muhitning ifloslanganligi to‘g‘risidagi ma’lumotlarni qasddan yashirish yoki buzib 

ko‘rsatish) ikkinchi qismida jinoyat sodir etish joyi (qo‘riqxona hududi, ekologik 

halokat hududi yoki favqulodda ekologik vaziyat yomonlashgan joy) kvalifikatsiya 

belgisi sifatida ko‘rsatilgan.  

Jinoyat sodir etish sharoiti – jinoyat sodir etilishi uchun sharoit. Ya’ni, 

jinoyat sodir etilishi uchun o‘zaro aloqador shartlar tizimi. Jinoyat sodir etish 

sharoiti – bu ijtimoiy xavfli qilmish sodir etishdagi konkret obyektiv sharoitlar 

(joy, vaqt va boshq.) yoki ularning yig‘indisi. Sharoit jinoyat tarkib ibelgisi sifatida 

kamdan-kam e’tirof etiladi. Masalan, harbiy jinoyatlarni jangovar holatda sodir 

etish javobgarlikni og‘irlashtiruvchi belgi sifatida o‘rnatilgan (JKning 302-moddasi 

ikkinchi qismi – jangovar vaziyatda xizmatga sovuqqonlik bilan qarash). 

Jinoyat obyektiv tomonini to‘g‘ri tushunish uchun konkret jinoyat sodir 

etishning sharoitini hamda uning natijasida jinoiy oqibat kelib chiqishini anglash 

lozim. Bu sharoit obyektiv, jinoyat sodir etayotgan shaxs irodasidan tashqari yuz 

beradi, aksariyat hollarda bunday sharoit jinoyat sodir etayotgan shaxs tomonidan 

ongli ravishda vujudga keltiriladi. 

Jinoyat sodir etishga sharoit yaratish uchun foydalaniladigan moddiy 

predmetlar (transport vositalari, boshqa mexanizmlar, portlovchi, radioaktiv 

moddalar va boshq.) ijtimoiy xavflilikni oshiradi. Ularni qo‘llash orqali jinoyat 

sodir etishning xavfli sharoiti yaratiladi. Shuningdek, ayrim hollarda bunday 

sharoit tabiiy iqlim omilidan ham kelib chiqishi mumkin.  

Jinoyatni sodir etish usuli – jinoyat sodir etgan shaxs jinoyat sodir etishda 

foydalanadigan usul va uslublar. Ayrim jinoyat tarkiblarida usul zaruriy belgi 

sifatida ko‘rsatilgan (JKning 97-moddasi, o‘ta shafqatsizlik bilan qasddan odam 

o‘ldirish). Boshqa jinoyat tarkiblari uchun usul ahamiyat kasb etmasligi ham 

mumkin. Usul qasddan sodir etiladigan jinoyatlar uchun xos bo‘lib, bunda jinoyat 

sodir etayotgan shaxs jinoiy maqsadga erishish uchun ongli ravishda puxta 

o‘ylangan turli usullarni qo‘llaydi. Jinoyat tarkibi kategoriyasi doirasiga jinoyatni 

sodir etish usullari qonun chiqaruvchi tomonidan O‘zbekiston Respublikasi JK 

Maxsus qism moddalarida qat’iy belgilab qo‘yilgan bo‘lsada, jinoyat real 

vaziyatda sodir etilishining usullari turli-tumanligi xosdir. O‘zbekiston 

Respublikasi JKning tahlili shuni ko‘rsatadiki, muayyan jinoyat tarkiblarini sodir 

etish usullarini bayon qilishda qonun chiqaruvchi qonunchilik texnikasining 

uslubidan foydalangan holda ma’lum iboralarni qo‘llaydi: “... ishlatish bilan”, “... 

yo‘li bilan”, “...ni qo‘llash orqali” va boshqa mufassal atamalar.  

Qonun chiqaruvchi alohida jinoyat-huquqiy normasida jinoyat obyektiv 

tomonining zaruriy belgisi hisoblangan jinoyat sodir etish usullarini tavsiflashda 

qilmishni amalga oshirishda jinoyatchi tomonidan jinoiy maqsadga erishish 

(maqsadga erishishni osonlashtirish)da qo‘llaniladigan yordamchi harakat 

(harakatsizlik) sifatida ham belgilaydi. Fanda asosiy jinoiy qilmish bilan uni sodir 

etish usuli o‘rtasidagi farq ajratib ko‘rsatiladi: bunda asosiy qilmish jinoyat 

obyektiv tomonining zaruriy belgisi sanaladi, jinoyat sodir etish usuli esa asosiy 

jinoiy qilmish mavjud hollarda uning tarkibiga kiradi. Har ikkala holat mavjud 

hollarda asosiy jinoiy qilmish qonun bilan qo‘riqlanadigan ijtimoiy 

munosabatlarga tajovuz qiluvchi bevosita harakat (harakatsizlik) sifatida namoyon 

bo‘ladi. Shuning uchun ham asosiy jinoiy qilmish usulga qaraganda ustun 

mavqeiga ega bo‘lib, jinoyat sodir etilishida jinoiy maqsadga erishish (maqsadga 

erishishni osonlashtirish)da qo‘llaniladigan yordamchi harakat (harakatsizlik) 

sifatida maxsus funksiyani bajaradi. 

Jinoyat quroli va vositasi – jinoyatchiga jinoyat sodir etilishida 

ko‘maklashuvchi predmetlar. Jinoyat sodir etish quroli va vositasi deganda jinoyat 

obyektga jinoyatchi tomonidan tajovuz qilishda foydalaniladigan moddiy dunyo 

ne’matlari tushuniladi. Jinoyat quroli ayrim jinoyat tarkiblariga kiritilgan, masalan, 

bezorilik jinoyati (JKning 277-moddasi ikkinchi qismi “v” bandi)da sovuq qurol 

yoki kishining sog‘lig‘i uchun amalda shikast yetkazishi mumkin bo‘lgan 

narsalarni (qurol sifatida) namoyish qilib, ularni qo‘llash bilan qo‘rqitib yoxud 

qo‘llab sog‘liqqa shikast yetkazilishi mumkin. Qurol jinoyat predmeti sifatida 

ayrim jinoyat tarkiblariga kiritilgan, masalan, JKning 247-moddasi (o‘qotar qurol, 

o‘q-dorilar, portlovchi moddalar yoki portlatish qurilmalarini qonunga xilof 

ravishda egallash)da nazarda tutilgan jinoyat. 

Agar JK Maxsus qismi moddalari dispozitsiyasida fakultativ belgilar 

ko‘rsatilmagan bo‘lsa, ular yengillashtiruvchi yoki og‘irlashtiruvchi holat sifatida 

inobatga olinadi (JKning 55, 56-moddalari). 

Jinoyat huquqida vosita tushunchasi ikki xil ma’noda qo‘llaniladi. Keng 

ma’noda “vosita” – bu jinoiy maqsadga erishish yo‘lidagi barcha narsalar (bu 

ma’noda jinoyatchining qilmishi ham tajovuz vositasi sanaladi). Tajovuz 

vositasining maxsus jinoyat-huquqiy tushunchasi esa o‘zida subyekt jinoyat sodir 

etish paytida jinoyat obyektga tajovuz qilishda qo‘llagan tashqi dunyo ne’matini 

qamrab oladi. 

Qurol – jinoyat sodir etish vositalarining turlaridan biri. Jinoiy qilmishni 

sodir etishda bevosita foydalanilgan har qanday predmet (sovuq va o‘qotar qurol, 

ochqich, buzish quroli va boshq.)lar. 

Shunday qilib, fakultativ belgilar jinoyat huquqida uch xil ma’noni 

anglatadi. 

Birinchidan, mazkur belgilar modda dispozitsiyasida ko‘rsatilgan hollarda 

qilmishni kvalifikatsiya qilishga ta’sir etadi. Masalan, JKning 169-moddasi 

birinchi qismida o‘zganing mulkini yashirin ravishda talon-toroj qilish, JKning 

166-moddasi birinchi qismida esa o‘zganing mulkini ochiqdan-ochiq talon-toroj 

qilish ko‘rsatilgan. Yashirin va ochiqdan-ochiq talon-toroj qilish tushunchalari 

o‘g‘irlik va talonchilik jinoyatlarini sodir etish usuli sanaladi. Mazkur jinoyat 

turlari bir-biridan jinoyatni sodir etish usuli bilan farq qiladi. JKning 202-moddasi 

ikkinchi qismida qo‘riqxona hududi, ekologik halokat hududi yoki favqulotda 

ekologik vaziyat yomonlashgan joyda g‘ayriqonuniy ravishda ov qilish uchun 

javobgarlik belgilangan. Mazkur holatda g‘ayriqonuniy ravishda ov qilish uchun 

javobgarlik mazkur jinoyat tarkibining zaruriy belgisi sifatida ko‘rsatilgan 

hollardagina kelib chiqadi.  

Ikkinchidan, fakultativ belgilar JK Maxsus qismi moddalarida kvalifikatsiya 

qilishning belgisi sifatida ko‘rsatilganda majburiy ahamiyat kasb etadi. Masalan, 

JKning 97-moddasi ikkinchi qismida “j” bandida o‘ta shafqatsizlik bilan qasddan 

odam o‘ldirganlik uchun, “d” bandida esa boshqa shaxslarning hayoti uchun xavfli 

bo‘lgan usulda qasddan odam o‘ldirganlik uchun javobgarlik nazarda tutilgan. Har 

ikkala holatda ham qasddan odam o‘ldirishning usuli qilmishni kvalifikatsiya 

qilishda muhim ahamiyatga ega. Shuningdek, JKning 97-moddasi ikkinchi qismida 

“z” bandida nomusga tegish yoki jinsiy ehtiyojni zo‘rlik ishlatib g‘ayritabiiy 

usulda qondirish bilan bog‘liq holda qasddan odam o‘ldirganlik uchun javobgarlik 

nazarda tutilgan. Mazkur holatda jinoyat sodir etish sharoiti kvalifikatsiya qilish 

belgisi sifatida maydonga chiqmoqda.  

Uchinchidan, agar fakultativ belgi jinoyat tarkibida asosiy belgi sifatida 

ko‘rsatilmagan bo‘lsa, qilmishni kvalifikatsiya qilishda e’tiborga olinmasada, 

jazoni og‘irlashtiruvchi yoki yengillashtiruvchi holat sifatida inobatga olinadi. 

 

7.3. Jinoyat obyektiv tomonining ahamiyati  

 

Jinoyat obyektiv tomonining, birinchi navbatda, ijtimoiy xavfli qilmishni 

to‘g‘ri kvalifikatsiya qilishning garovi sifatida ahamiyatga ega. Ta’kidlash lozimki, 

JK Maxsus qismi moddalari dispozitsiyasida jinoyat tarkibining obyektiv tomoni 

belgilari ko‘proq tasvirlanadi. Ushbu belgilar jinoyatlarni bir-biridan farqlash 

hamda ularni kvalifikatsiya qilishda mezon vazifasini ham bajaradi. Ayniqsa, bir 

xil ayb shaklida aynan bir obyektga tajovuz qiluvchi qilmishlarni o‘zaro farqlashda 

jinoyat obyektiv tomoni muhim rol o‘ynaydi. Masalan, talon-toroj qilishning 

turlari qasddan va aynan bir obyektga tajovuz qilishda ifodalansa-da JK Maxsus 

qism tegishli moddalarida ifodalangan jinoyat obyektiv tomon belgilariga ko‘ra 

farqlanadi. 

Shunday qilib, jinoyat obyektiv tomonining ahamiyati quyidagilarda 

ko‘rinadi: 

obyektiv tomonsiz jinoyat tarkibi mavjud emas, mos ravishda obyektiv 

tomon bo‘lmasa, ijtimoiy xavfli qilmish jinoyat sifatida baholanishi mumkin emas; 

obyektiv tomon belgilari qilmishni jinoyat sifatida kvalifikatsiya qilishda, 

uni boshqa huquqbuzarliklar yoki o‘xshash jinoyatlardan farqlashda ahamiyatga 

ega; 

obyektiv tomon belgilari jinoyat-huquqi norma dispozitsiyasini tashkil 

qiladi, ya’ni O‘zbekiston Respublikasi JK Maxsus qism moddalari 

dispozitsiyasining faktik asosini tashkil etadi; 

ijtimoiy xavfli oqibatning miqdori sodir etilgan qilmishning ijtimoiy 

xavflilik darajasini aniqlashda, shuningdek jinoyatning ijtimoiy xavflilik darajasini 

baholashda muhim sanaladi; 

obyektiv tomon belgilari sud tomonidan javobgarlikka tortish va jazo 

tayinlashda yengillashtiruvchi yoki og‘irlashtiruvchi holat sifatida baholanishi 

mumkin. 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar jinoyat obyektiv 

tomoni tushunchasi, ahamiyati, uning zaruriy va fakultativ belgilarini bilishi 

hamda sodir etilgan ijtimoiy hAfvli qilmishda jinoyat obyektiv tomon belgilarini 

aniqlay olish ko’nikmasiga ega bo’lishi lozim.  

 

MUAMMOLI SAVOLLAR: 

 

1. Jinoyat huquqida sabab shart ekvivalentlik nazariyasi (conditio sine qua 

non) sababsiz oqibat bo‘lmasligini, agar jinoiy qilmish bo‘lmasa jinoiy oqibat ham 

bo‘lmasligini taqozo qiladi.  

Mazkur nazariya O‘zbekiston Respublikasining jinoyat qonunchiligiga 

muvofiqmi? 
2. Jinoyatning obyektiv tomoni hamda jinoyat tarkibining obyektiv tomoni 

o‘xshash tushunchalar bo‘lsada, biroq mazmun jihatidan ular bir xil kategoriya 

emas. Har bir jinoyatning obyektiv tomoni individual takrorlanmas hodisa 

sanaladi, bundan tashqari, qonun chiqaruvchi tomonidan jinoyat tarkibiga 

kiritilmagan belgilar tegishli jinoyat tarkibining obyektiv tomoni belgilari 

hisoblanmaydi.  

Mazkur mulohazani tahlil qiling. 

VIII BOB. JINOYAT SUBYEKTI 
 

Mazkur mavzuning yuridik texnikum o'quvchilari tomonidan o‘rganilishi 

jinoyat subyekti tushunchasi va belgilari, aqli rasolik va aqli norasolik 

tushunchasi, jinoyat subyekti yoshi, jinoyatning maxsus subyekti, jinoyat subyekti 

va jinoyatchining shaxsi o‘ziga xos jihatlarini yuridik tahlil qilish imkonini beradi. 

 

8.1. Jinoyat subyekti tushunchasi va belgilari  

 

Jinoyatning subyekti – Jinoyat kodeksi bilan taqiqlangan ijtimoiy xavfli 

qilmishni sodir qilgan va qonunga muvofiq ravishda jinoiy javobgarlikka tortilishi 

mumkin bo‘lgan yoshdagi jismoniy shaxsdir. O‘zbekiston Respublikasi Jinoyat 

kodeksining 17-moddasiga ko‘ra, jinoyat sodir etgunga qadar jinoyat qonunida 

belgilangan yoshga to‘lgan (JKning 17-moddasi), aqli raso (JK 18-moddasi, JK 

181-moddasi), jismoniy shaxslar jinoyatning subyekti bo‘ladi.  

 

 

 

 

 

 

 

 

 

Jinoyat subyektining ahamiyati quyidagilardan iborat: 

1) jinoyat tarkibi doirasiga maxsus subyekt jinoyatni kvalifikatsiya 

qilishning asosiy zaruriy belgisi sifatida kiritilgan. Masalan, Mansab soxtakorligi 

(JK 209-modda), Pora olish (JK 210-modda) jinoyatlarining subyekti bo‘lish 

uchun aybdor mansabdor shaxs bo‘lishi lozimligi;  

2) jinoyat tarkibi doirasiga javobgarlikni og‘irlashtiruvchi belgisi sifatida 

kiritilgan. Masalan, takroran yoki xavfli retsidivist tomonidan nomusga tegish 

jinoyati sodir etilishi JK 118-modda 2-qismining “b” bandi; o‘ta xavfli retsidivist 

tomonidan nomusga tegish jinoyati sodir etilishi JK 118-modda 3-qismining “g” 

bandi bilan kvalifikatsiya qilinishi; 

3) jinoyat tarkibi doirasiga kiritilmagan, ammo sud jazo tayinlash vaqtida 

jazoni yengillashtiruvchi holat deb hisobga olishi mumkin. Masalan, JKning  

55-moddasi “j” bandida voyaga yetmaganning jinoyat sodir etishi; “z” bandida 

homilador ayolning jinoyat sodir etishi; 

4) jinoyat tarkibi doirasiga kiritilmagan, ammo sud jazo tayinlash vaqtida 

jazoni og‘irlashtiruvchi holat deb hisobga olishi mumkin. Masalan, JKning  

56-moddasi “o” bandida mastlik holatida yoki giyohvandlik vositalari, ularning 

analoglari, psixotrop yoxud odamning aql-irodasiga ta’sir qiluvchi boshqa 

moddalar ta’siri ostida jinoyat sodir etish.  

Jinoyat umumiy subyektining zaruriy belgilari quyidagilar: 

- jismoniy shaxs bo‘lishlik; 

- jinoyat qonunida belgilangan yoshga yetganlik; 

- aqli rasolik. 

Jinoyatning maxsus subyekti zaruriy belgilari: 

Umumiy subyektning zaruriy belgilaridan tashqari yana boshqa maxsus 

belgilari bo‘lishi talab qilinadigan subyektdir. Masalan, mansabdor shaxs, harbiy 

xizmatchi, xavfli yoki o‘ta xavfli retsidivist va hokazolar. 

Yuqoridagi belgilar jinoyat subyektining yuridik belgilari hisoblanadi. Bu 

belgilar barcha jinoyatlar uchun zaruriy belgi bo‘lib, ulardan birining mavjud 

emasligi qilmishning jinoiyligini istisno qiladi.   

Amaldagi qonunchilikka asosan, jinoyatning subyekti jismoniy shaxslar 

bo‘lib, ularga O‘zbekiston Respublikasi hududida yoki hududidan tashqarida 

jinoyat sodir etgan O‘zbekiston Respublikasining fuqarolari, chet el fuqarolari yoki 

fuqaroligi bo‘lmagan shaxslar kiradi. Sababi jismoniy shaxslargina o‘z 

qilmishining ijtimoiy xavflilik xususiyatini anglashi, uning ijtimoiy xavfli 

oqibatlariga ko‘zi yetishi va o‘z harakatlarini boshqara olishi mumkin.   

Amaldagi jinoyat qonuniga ko‘ra yuridik shaxs (korxona, muassasa, 

tashkilotlar va h.k.) jinoyat subyekti hisoblanmaydi. Biroq qator xorijiy davlatlarda 

jinoyat subyekti sifatida yuridik shaxslar javobgarligi ham mustahkamlangan. XX 

asrning so‘ngiga kelib ayrim davlatlar qonunchiligiga yuridik shaxslarning 

javobgarligini belgilovchi normalar (Fransiya, AQSH, Buyuk Britaniya, Yaponiya, 

Janubiy Koreya davlatlarida) nazarda tutilgan. O‘zbekiston Respublikasi jinoyat 

qonunchiligiga ko‘ra faqat jismoniy shaxslar subyekt sifatida e‘tirof etiladi. Biroq, 

bu yuridik shaxsni jinoiy javobgarlikdan ozod etmaydi. Agar xizmat yoki ishlab 

chiqarish bilan bog‘liq ijtimoiy xavfli qilmish korxona, muassasa yoki tashkilotlar 

tomonidan sodir etilsa, yuridik shaxsning aybdor mansabdor yoki boshqa shaxslari 

o‘zlariga yuklatilgan vazifalarni bajarmagan yoki lozim darajada bajarmaganligi 

sababli jinoiy javobgarlikka toritiladi. Masalan, korxona atmosfera havosini 

ifloslantirsa (JK 196-modda) va buning oqibatida odamlarning ommaviy 

kasallanishi aniqlansa, korxonani emas, balki korxonaning ish faoliyatiga rahbarlik 

qiluvchi va bunga mas’ul bo‘lgan shaxslar jinoiy javobgarlikka tortiladi.  

JK 28-moddasiga ko‘ra javobgarlikka tortilishi mumkin bo‘lmagan 

shaxslardan yoki vositalardan foydalanib, jinoyat sodir etish ham shaxsni 

javobgarlikdan ozod etmaydi. Masalan, voyaga yetgan shaxs voyaga yetmagan 

shaxsdan foydalanib o‘g‘irlik jinoyatini sodir etsa, aybdor shaxsning qilmishi 

qo‘shimcha JK 169-moddasi tegishli qismi va JK 127-modda 3-qismi (voyaga 

yetmagan shaxsni jinoyat sodir qilishga jalb etish) bilan jinoyatlar majmui sifatida 

kvalifikatsiya qilinadi. Bundan tashqari, hayvonlar ham garchi, jinoyat obyektiga 

zarar yetkazgan taqdirda ham jinoyat subyekti bo‘la olmaydilar, biroq itning egasi 

odamga jarohat yetkazishda itidan foydalansa va iti odamni tishlab, unga tan 

jarohati yetkazsa, bu holatda itning egasi javobgarlikka tortiladi.  

8.2. Aqli rasolik va aqli norasolik tushunchasi  

 

Shaxsning aqli raso ekanligining mezonlari O‘zbekiston Respublikasi 

Jinoyat kodeksining 18-moddasi 1-qismida ko‘rsatilgan. 

Aqli raso shaxs – shaxsning jinoyat sodir etish vaqtida o‘z harakati (yoki 

harakatsizligi)ning xususiyati va ijtimoiy xavfliligini anglagan va o‘z harakatlarini 

boshqara olgan jinoyatning subyekti hisoblanadi.  

Aqli noraso shaxs – shaxsning jinoyat sodir etish vaqtida o‘z harakatlari 

(yoki harakatsizligi)ning ijtimoiy xavfliligini va uning ijtimoiy xavfli oqibatini 

anglay olmaydigan va o‘z harakatlarini boshqara olmagan shaxs bo‘lib, aqli noraso 

shaxs jinoyatning subyekti bo‘la olmaydi. Biroq, JK 181-moddasi 1-qismiga ko‘ra 

jinoyat sodir etish vaqtida ruhiy holati buzilganligi tufayli o‘z harakatlarining 

(harakatsizligining) ahamiyatini to‘liq darajada anglay olmagan yoki ularni 

boshqara olmagan aqli raso shaxs javobgarlikka tortiladi. 

Jinoyat huquqida shaxsni aqli noraso deb topish uchun quyidagi mezonlar 

bo‘lishi talab qilinadi. Ularga:  

- Yuridik mezon; 

- Tibbiy mezon. 

Yuridik mezon ham o‘z navbatida: 

- intellektual (shaxs sodir qilgan ijtimoiy xavfli qilmishining xavflilik 

xususiyatini va oqibatini anglamaslik); 

- irodaviy (o‘z harakatlarini boshqara olmaslik) kabi belgilardan tashkil 

topadi. 

Tibbiy mezon – shaxs ruhiy holati buzilganligining belgilarini ifodalaydi. 

Ular quyidagi ko‘rinishlarda bo‘ladi: 

1. Surunkali ruhiy kasallik − bu guruhni uzoq davom etuvchi va rivojlanib 

boruvchi ruhiy kasalliklar tashkil etadi – shizofreniya, epilepsiya (tutqanoq), 

paranoy, qariganda aql zaiflashuvi, presenil psixozlar, surunkali kasalliklardagi 

bosh miya organik buzilishlari; zahm, alsgeymer kasalligi va boshqalar.  

2. Ruhiy holati vaqtinchalik buzilganlik − bu guruhga uzoq davom 

etmaydigan, lekin sog‘ayish bilan tugaydigan ruhiy buzilishlar kiradi – “oq 

alahlash”, alkogol psixozlari va boshqalar. 

3. Aqli zaiflik − bu guruhga intellekt pasayishi bilan, ya’ni fikrlash, xotira, 

o‘ziga va harakatlariga nisbatan tanqidiy qarash, shaxsning qaytmas inqirozga 

tushishi yoki ijtimoiy muhitda moslashib yashashning imkoni yo‘qligi bilan 

kechadigan har xil ruhiyatning xastalik buzilishlari kiradi. 

4. Ruhiy kasallikning boshqa holatlari − bu guruhga ruhiy kasallik 

bo‘lmagan, asli ruhiyatning u yoki bu buzilishlari bilan tavsiflanadigan holatlarni 

o‘z ichiga oladi. Bularga psixopatiyalar, nevrozlar va boshqa holatlar kiradi. 

Aqli noraso shaxs jinoyat sodir qilsa, O‘zbekiston Respublikasi JPK 

172−174, 567, 568-moddalarida belgilangan qoidalar asosida sud-psixiatriya 

ekspertizasi o‘tkaziladi va ana shu ekspertiza xulosasiga asoslanib, sud shaxsni aqli 

noraso deb topadi va shaxsning qilmishida jinoyat tarkibi yo‘q deb ishni bekor 

qiladi hamda ushbu shaxsga nisbatan tibbiy yo‘sindagi majburlov chorasini 

qo‘llash yuzasidan ajrim chiqaradi. Aqli noraso holatda ijtimoiy xavfli qilmish 

sodir etgan shaxsga nisbatan tibbiy yo‘sindagi majburlov choralari tayinlanganda 

jinoyat ishi jinoyat belgilari tarkibiga kiruvchi elementlardan biri, ya’ni subyekt 

yo‘qligi sababli tugatiladi (JPK 83-moddasi ikkinchi bandi).  

Shuni alohida ta’kidlash kerakki, ijtimoiy xavfli qilmish sodir etgan aqli 

noraso shaxs o‘zi va atrofidagilar uchun xavf tug‘diradigan bo‘lsa, sud unga 

nisbatan tibbiy yo‘sindagi majburlov chorasini tayinlaydi. Ruhiy kasalning kasallik 

xususiyatlari sodir etilgan qilmishning ijtimoiy xavflilik darajasini hisobga olgan 

holda tibbiy yo‘sindagi majburlov chorasining aniq turini (O‘zR JK 93-moddasi) 

belgilaydi.  

O‘zbekiston Respublikasi Oliy sud Plenumining 2008-yil  

12-dekabrdagi “Ruhiy kasallikka chalingan shaxslarga nisbatan tibbiy yo‘sindagi 

majburlov choralarini qo‘llash bo‘yicha sud amaliyoti to‘g‘risida”gi qaroriga 

asosan, aqli raso holatda jinoyat sodir etgan, biroq keyinchalik o‘z harakatlari 

ahamiyatini anglash yoki ularni boshqara olish imkoniyatidan mahrum qiladigan 

ruhiy kasallikka chalingan shaxs jazodan yoki uni o‘tashdan ozod etiladi.  

 

8.3. Jinoyat subyekti yoshi 

 

Jinoyat sodir qilish paytida qonunda belgilangan yoshga yetgan shaxsgina 

jinoyatning subyekti bo‘ladi. JK 17-moddasiga asosan umumiy subyekt yoshi  

16 yosh hisoblanadi. Qonunda belgilangan yoshga yetmagan kichik yoshdagilar 

yoshi, ruhiy va jismoniy rivojlanishi jihatidan o‘z qilmishlari uchun hali to‘liq 

javob bera olmaydilar. Shuningdek, o‘z harakatlari (yoki harakatsizlik)larini to‘liq 

boshqara olmaydilar. Chunki ular ongining rivojlanishi darajasi yetarli darajada 

shakllanmagan bo‘ladi. Shu sababli Jinoyat qonuni jinoyat subyekti yoshini 

belgilashda u sodir etgan jinoyatning xususiyati va ijtimoiy xavfliligini tushunish 

darajasini ham hisobga olgan.  

 

Sud shaxsni muayyan jinoyatni sodir etishda aybdor deb topishda, 

sudlanuvchini jinoyat subyekti yoshiga yetganligini to‘g‘ri aniqlab olishi zarur. 

Agar jinoyat sodir qilgan shaxsning yoshi aniq bo‘lmasa, sud-tibbiy ekspertizasi 

№ Yosh Jinoyat kodeksining tegishli moddasi 

1. 13 yosh 97-moddaning ikkinchi qismi uchun; 

2. 14 yosh 97-moddasining birinchi qismi, 98, 104—106, 118, 119, 137, 

164—166, 169-moddalari, 173-moddasining ikkinchi va uchinchi 

qismlari, 220, 222, 247, 252, 263, 267, 271-moddalari, 277-

moddasining ikkinchi va uchinchi qismlari uchun;  

3. 16 yosh Mazkur jadvalning 1, 2, 4 satrlarida ko‘rsatilmagan boshqa barcha 

jinoyatlar uchun;  

4. 18 yosh 122, 123, 1251, 127, 1271, 144, 146, 193—195, 205—210, 225, 

226, 230—232, 234, 235, 279—302-moddalarida nazarda tutilgan 

jinoyatlar uchun.  

http://nrm.uz/contentf?doc=13997_o%E2%80%98zbekiston_respublikasining_jinoyat-processual_kodeksi_(o%E2%80%98zr_22_09_1994_y_2013-xii-son_qonuni_bilan_tasdiqlangan)&products=1_zakonodatelstvo_respubliki_uzbekistan&anchor=83%D0%BC2%D0%B1
http://www.lex.uz/pages/GetAct.aspx?lact_id=111453#233855
http://www.lex.uz/pages/GetAct.aspx?lact_id=111453#233852
http://www.lex.uz/pages/GetAct.aspx?lact_id=111453#233909
http://www.lex.uz/pages/GetAct.aspx?lact_id=111453#233940
http://www.lex.uz/pages/GetAct.aspx?lact_id=111453#240507
http://www.lex.uz/pages/GetAct.aspx?lact_id=111453#240529
http://www.lex.uz/pages/GetAct.aspx?lact_id=111453#262203
http://www.lex.uz/pages/GetAct.aspx?lact_id=111453#262685
http://www.lex.uz/pages/GetAct.aspx?lact_id=111453#263768
http://www.lex.uz/pages/GetAct.aspx?lact_id=111453#265258
http://www.lex.uz/pages/GetAct.aspx?lact_id=111453#233855
http://www.lex.uz/pages/GetAct.aspx?lact_id=111453#266633
http://www.lex.uz/pages/GetAct.aspx?lact_id=111453#321205
http://www.lex.uz/pages/GetAct.aspx?lact_id=111453#267151
http://www.lex.uz/pages/GetAct.aspx?lact_id=111453#2966173
http://www.lex.uz/pages/GetAct.aspx?lact_id=111453#268375
http://www.lex.uz/pages/GetAct.aspx?lact_id=111453#268498
http://www.lex.uz/pages/GetAct.aspx?lact_id=111453#268584
http://www.lex.uz/pages/GetAct.aspx?lact_id=111453#271203
http://www.lex.uz/pages/GetAct.aspx?lact_id=111453#271227
http://www.lex.uz/pages/GetAct.aspx?lact_id=111453#240571
http://www.lex.uz/pages/GetAct.aspx?lact_id=111453#240575
http://www.lex.uz/pages/GetAct.aspx?lact_id=111453#2164866
http://www.lex.uz/pages/GetAct.aspx?lact_id=111453#262092
javascript:scrollText(4156538)
http://www.lex.uz/pages/GetAct.aspx?lact_id=111453#262347
http://www.lex.uz/pages/GetAct.aspx?lact_id=111453#262375
http://www.lex.uz/pages/GetAct.aspx?lact_id=111453#265694
http://www.lex.uz/pages/GetAct.aspx?lact_id=111453#266207
http://www.lex.uz/pages/GetAct.aspx?lact_id=111453#321457
http://www.lex.uz/pages/GetAct.aspx?lact_id=111453#266908
http://www.lex.uz/pages/GetAct.aspx?lact_id=111453#266960
http://www.lex.uz/pages/GetAct.aspx?lact_id=111453#266986
http://www.lex.uz/pages/GetAct.aspx?lact_id=111453#324990
http://www.lex.uz/pages/GetAct.aspx?lact_id=111453#271262

tayinlanadi. Agar ekspert xulosasida eng kam va eng ko‘p muddat (masalan, 15, 17 

yosh oralig‘ida) ko‘rsatib aniqlab berilgan bo‘lsa, eng kam belgilab berilgan yosh 

miqdoridan olinib tug‘ilgan yili belgilanadi16. Shaxsning taxminan tug‘ilgan yili 

belgilanganda o‘sha yilning oxirgi kuni (31-dekabr) shaxsning tug‘ilgan kuni deb 

hisoblanadi. 

Agar shaxs tug‘ilgan kuni jinoyat sodir qilsa, uning jinoyat subyekti yoshiga 

to‘lgan yoki to‘lmaganligini masalasini aniqlash (13,14,16 yoki 18 yosh) uning 

tug‘ilgan kunidan emas, balki tug‘ilgan kunining ertasidan, ya’ni soat kech 

24.00dan keyingi vaqtdan hisoblanadi. Masalan, A. shaxs o‘z tug‘ilgan kunida 

tanishi B. bilan o‘zaro janjallashib qolib, uni do‘pposlaydi. Natijada B. badaniga 

og‘ir tan jarohati yetkazazilishi oqibatida vafot etadi. Sud A.ni JKning 104-

moddasi 3-qismi “d” bandi bilan aybdor deb topib, jazo tayinlaydi. Biroq, Oliy sud 

Jinoyat ishlari bo‘yicha sudlov hay’ati bu jinoyatni qayta ko‘rib chiqib, A. bu 

jinoyatni sodir qilish vaqtida 13 yoshda bo‘lganligi va hali 14 yoshga to‘lmaganligi 

sababli unga nisbatan chiqarilgan hukmni bekor qiladi.    

Bundan tashqari, aqliy rivojlanish darajasi yoshiga nisbatan orqada qolib 

ketgan shaxslar (infantilizm) aqli norasolar hisoblanmaydi. Garchi ularning aqliy 

rivojlanishi orqada qolib ketgan bo‘lsa-da, ular aqli raso hisoblanadi va shunga 

ko‘ra, ular muayyan jinoyatning subyekti hisoblanadi. Biroq sudlar bunday 

shaxslarga jazo tayinlashda mazkur holatni jazoni yengillashtiruvchi holat sifatida 

topishi mumkin.   

 

8.4. Jinoyatning maxsus subyekti  

 

Jinoyatning maxsus subyekti deganda qonunda belgilangan yoshga yetgan, 

aqli raso jismoniy shaxs belgilari bilan birga Jinoyat kodeksining Maxsus qismida 

yoki boshqa normativ-huquqiy hujjatlarda belgilangan yana qo‘shimcha maxsus 

belgiga ega bo‘lgan shaxs tushuniladi.  

Jinoyat maxsus subyektining belgilari jinoyat tarkibi doirasiga kiruvchi 

subyektning zaruriy belgisi hisoblanadi va qilmishni JKning muayyan normasi 

bilan to‘g‘ri kvalifikatsiya qilishda muhim ahamiyat kasb etadi. Masalan, davlat 

ro‘yxatidan o‘tgan tadbirkorlik subyekti tomonidan savdo yoki xizmat ko‘rsatish 

qoidalarini juda ko‘p miqdordagi qiymatda buzilishi JK 189-moddasi bilan 

kvalifikatsiya qilinsa, tadbirkorlik subyekti sifatida davlat ro‘yxatidan o‘tmasdan 

shaxs tomonidan savdo yoki xizmat ko‘rsatish qoidalarining juda ko‘p miqdordagi 

qiymatda buzilishi JKning 188-moddasi ya’ni, noqonuniy tadbirkorlik bilan 

kvalifikatsiya qilinadi. Demak, shaxsni JK 189-modda bilan jinoiy javobgarlikka 

tortishda aybdor, albatta, davlat ro‘yxatidan o‘tgan xo‘jalik yurituvchi subyekt 

bo‘lishi lozim.   

 

№ Maxsus subyektni turlarga ajratish mezonlari: 
JKning tegishli 

moddasiga misollar 

                                                
16 М.Усмоналиев, П.Бакунов. Жиноят ҳуқуқи. Умумий қисм: oлий ўқув юртлари учун 

дарслик. – Тошкент: “Насаф” нашриёти, 2010. – 539 бет. 

1. 
 

Fuqarolik 

O‘zbekiston 

Respublikasi fuqarosi 

157-modda. 

Davlatga xoinlik qilish 

Chet el fuqarosi yoki 

fuqaroligi bo‘lmagan 

shaxs 

160-modda. 

Josuslik 

2. Demografik belgilar 

Ayol 

99-modda. 

Onaning o‘z chaqalog‘ini 

qasddan o‘ldirishi 

Erkak 
120-modda. 

Besoqolbozlik 

3. Kasbiy majburiyati 

Shifokor 116-modda. 

Kasb yuzasidan o‘z 

vazifaarini lozim darajada 

bajarmaslik 

O‘t o‘chiruvchi 

G‘avvos 

4. Mansabi 

Mansabdor shaxs 
205–211 va hokazo 

moddalar. 

Surishtiruvchi, 

tergovchi, prokuror 

yoki sudya  

230, 231, 235, 239 va 

hokazo moddalar 

5. 
Harbiy xizmatga 

aloqadorligi (harbiy 

xizmatchi) 

JK XXII-XXIII boblar 

6. Shaxs majburiyati 

Tayyorgarlik 

ko‘rilayotgan yoki sodir 

etilgan og‘ir yoki o‘ta 

og‘ir jinoyat haqida 

aniq bilgan shaxs 

241-modda. Jinoyat haqida 

xabar bermaslik yoki uni 

yashirish 

7. Shug‘ullanayotgan faoliyati 
Xo‘jalik yurituvchi 

subyekt 

189-modda. Savdo yoki 

xizmat ko‘rsatish 

qoidalarini buzish 

 

8. 
Ilgari jinoyat sodir etgan 

shaxslar 

Takroran jinoyat sodir 

qilganlar, xavfli yoki 

o‘ta xavfli retsidivistlar 

97-modda. Qasddan odam 

o‘ldirish.  

2-qism “r” bandi takroran 

yoki xavfli retsidivist va 

“s” bandi o‘ta xavfli 

retsidivist 

 

8.5. Jinoyat subyekti va jinoyatchining shaxsi 

 

“Jinoyat huquqi”, “Jinoyat-protsessual huquqi”, “Jinoyat ijroiya huquqi”, 

“Kriminologiya” modullarida jinoyat sodir qilgan shaxsga nisbatan “jinoyat 

subyekti”, “gumon qilinuvchi”, “ayblanuvchi”, “sudlanuvchi”, “mahbus”, 

“mahkum”, “jinoyatchi” kabi atamalar qo‘llaniladi. Bu tushunchalar bir-biriga 

yaqin va bog‘liq bo‘lsa-da, biroq ularning har biri alohida mazmunga ega. va 

shaxsning alohida maqomini bildiradi. Bu atamalar jinoyat sodir qilgan shaxsning 

ijtimoiy-huquqiy tomonlarini ifodalovchi tushunchalar bo‘lib, sodir etilgan jinoyat 

yuzasidan surishtiruv, tergovga qadar tekshiruv, dastlabki tergov, sud, jazoni ijro 

etish muassasalarida jazoni o‘tash vaqtida ishlatiladigan huquqiy tushunchalardir. 

Bu tushunchalar jinoyat sodir qilgan shaxsga nisbatan bosqichma-bosqich 

ifodalanadi va har biri bo‘yicha jinoyat sodir etgan shaxs O‘zbekiston Respublikasi 

qonun hujjatlarida, shuningdek O‘zbekiston Respublikasining xalqaro 

shartnomalarida belgilangan tartibda huquqlar, erkinliklarga ega bo‘ladilar va 

majburiyatlarni bajaradilar. Jinoyat sodir qilgan shaxslarning huquqiy maqomini 

bir-biridan to‘g‘ri farqlay olish va har birini o‘z o‘rnida qo‘llash ularni fan 

tarmog‘i doirasida tez va puxta topish hamda o‘zlashtirishga ko‘maklashadi.   

 

№ 

Jinoyat sodir 

qilgan shaxs 

maqomi 

O‘rganadigan 

fan tarmog‘i 

Tegishli 

kodeks 
Ta’rif 

1.  

Gumon 

qilinuvchi 

shaxs 

“Jinoyat-

protsessual 

huquqi” 

Jinoyat- 

protsessual 

kodeksining 

47-moddasi 

 

Gumon qilinuvchi jinoyat sodir 

etgani to‘g‘risida ma’lumotlar bor 

bo‘lsa-da, bu ma’lumotlar uni 

ishda ayblanuvchi tariqasida 

ishtirok etishga jalb qilish uchun 

yetarli bo‘lmagan shaxsdir. 

2.  
Ayblanuvchi 

shaxs 

Jinoyat- 

protsessual 

kodeksining 

45-moddasi 

Ayblanuvchi JPKda belgilangan 

tartibda ayblanuvchi tariqasida 

ishda ishtirok etishga jalb qilinishi 

haqida qaror chiqarilgan shaxsdir. 

3.  
Sudlanuvchi 

shaxs 

Jinoyat- 

protsessual 

kodeksining 

395-moddasi 

Sudya ishni sudda ko‘rish uchun 

tayinlash to‘g‘risidagi qaror 

chiqarishi bilan ayblanuvchi 

sudlanuvchi maqomini oladi. 

4.  
Jinoyat 

subyekti 
“Jinoyat huquqi” 

Jinoyat 

kodeksining 

17-moddasi 

Jinoyat sodir etgunga qadar o‘n 

olti yoshga to‘lgan, aqli raso 

jismoniy shaxslar javobgarlikka 

tortiladilar. 

5.  Mahbus 

Jinoyat-protsessual kodeksida 

nazarda tutilmagan, biroq amaliyot 

hujjatlarida mavjud. 

Dastlabki tergovda qamoqqa olish 

yoki uy qamog‘i tarzidagi ehtiyot 

chorasi qo‘llanilgan shaxs. 

6.  Mahkum 
“Jinoyat ijroiya 

huquqi” 

Jinoyat-ijroiya 

kodeksining 

8-moddasi 

Sudning qonuniy kuchga kirgan 

hukmi bilan aybdor deb topilgan 

va jazo o‘tayotgan shaxs mahkum 

maqomini oladi. 

7.  
Jinoyatchi 

shaxsi 
“Kriminologiya” - 

O‘zining g‘ayriijtimoiy qarashlari, 

jamiyatga va atrofga salbiy 

munosabati oqibatida, o‘zining 

niyati yoki salbiy oqibatlarga 

erishishning ijtimoiy xavfli usulini 

tanlagan shaxs. 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar jinoyat subyekti 

tushunchasi va uning belgilarini bilishi, aqli rasolik va aqli norasolik 

tushunchalarining mohiyatini tushunishi, jinoyat subyekti yoshini farqlay olishi, 

jinoyatning maxsus subyekti belgilarini bilishi va sodir etilgan qilmishda jinoyat 

subyektini aniqlash malakasiga ega bo‘lishi lozim. 

 

MUAMMOLI SAVOLLAR: 

 

1. Jinoyat subyektining zaruriy va fakultativ belgilarini yoriting. 

2. Aqli rasolik va aqli norasolik deb nimaga aytiladi? Uning mezonlarini 

ochib bering. 

3. O‘zbekiston Respublikasi JKda jinoyat subyekti yoshi necha yoshdan 

belgilangan? Shaxsni muayyan yoshga yetgan deb hisoblash tartibi qanday? 

4. Jinoyatlarni kvalifikasiya qilishda jinoyat maxsus subyektining ahamiyati 

va uning mezonlarini bayon eting. 

IX BOB. JINOYATNING SUBYEKTIV TOMONI 
 

Mazkur mavzuni yuridik texnikum o'quvchilari tomonidan o‘rganilishi 

jinoyatning subyektiv tomoni tushunchasi, ayb tushunchasi va uning shakllari, 

qasd tushunchasi va uning turlari, ehtiyotsizlik va uning turlari, murakkab aybli 

jinoyatlar, jinoyatning motivi va maqsadi, jinoyat huquqida xato va uning jinoyat 

huquqiy ahamiyati va uning o‘ziga xos jihatlarini yuridik tahlil qilish imkonini 

beradi. 

. 

 

9.1. Jinoyat subyektiv tomoni tushunchasi  

 

Jinoyatning subyektiv tomoni deb shaxsning o‘z ijtimoiy xavfli qilmishiga 

va undan kelib chiqadigan ijtimoiy xavfli oqibatiga bo‘lgan ruhiy munosabatiga 

aytiladi. Subyektiv tomon jinoyat tarkibining ichki tomonini ifodalaydi.  

Jinoyat subyektiv tomonining zaruriy belgisi aybdir. Jinoyatning motivi va 

maqsadi jinoyat tarkibi subyektiv tomonining fakultativ belgilari hisoblanadi. 

Jinoyatning subyektiv tomonining ahamiyatini quyidagilarda ifodalash mumkin: 

1) jinoyat tarkibida subyektiv tomonning mavjud yoki mavjud emasligi 

qilmishni jinoyat ekanligi yoxud jinoyat emasligini aniqlab beradi. Qilmish sodir 

etilgan vaqtda har qanday harakat yoki harakatsizlik qasddan yoki ehtiyotsizlikdan 

sodir etiladi va subyekt kelib chiqishi mumkin bo‘lgan oqibatni anglashi yoxud 

anglashi lozimligi talab qilinadi; 

2) obyektiv tomondan o‘xshash bo‘lgan jinoyatlarni bir-biridan farqini 

ajratib beradi. Xususan, qasddan bila turib, boshqa shaxsni OIV kasalligi/OITSni 

yuqtirish xavfi ostida qoldirish yoki unga OIV kasalligi/OITSni yuqtirish (JK 113-

modda 4-qism) jinoyatidan, ehtiyotsizlik orqasida shaxsning kasb yuzasidan o‘z 

vazifalarini bajarmaganligi yoki lozim darajada bajarmaganligi oqibatida boshqa 

shaxsga OIV kasalligi/OITSni yuqtirishi (JK 113-modda 5-qism) jinoyatining 

farqlari asosan jinoyatning subyektiv tomonini tahlil qilish orqali aniqlanadi; 

3) jinoyat subyektiv tomonining mazmuni qilmishning ijtimoiy xavflilik 

darajasini aniqlashda ham muhimdir. Masalan, ehtiyotsizlik orqasida sodir 

etiladigan jinoyatlarga nisbatan qasddan sodir etiladigan jinoyatlarga og‘irroq jazo 

tayinlanadi. Shunga ko‘ra, jinoyat subyektiv tomoni javobgarlikning xususiyati va 

jazo miqdoriga ham ta’sir qiladi. Ya’ni jazoni yengillashtiruvchi yoki 

og‘irlashtiruvchi holat (JK 55−56-moddalar) deb topishda (Masalan, g‘arazli yoki 

boshqacha past niyatlarda, irqiy yoki milliy dushmanlik yohud adovat zamirida va 

hokazo) yoki qonunda ko‘rsatilganidan ham yengilroq (JK 57-modda) jazo 

tayinlashda, mahkumga tegishli jazoni ijro etuvchi muassasani tanlashda, 

javobgarlikning ayrim turlaridan ozod qilishda jinoyat subyektiv tomonining 

jinoyat tarkibi doirasiga kirgan va kirmagan zaruriy belgilari muhim ahamiyatga 

ega.   

9.2. Ayb tushunchasi va uning shakllari  

 

Ayb − shaxsning sodir qilgan ijtimoiy xavfli harakati yoki harakatsizligiga 

hamda uning ijtimoiy xavfli oqibatiga qasd yoki ehtiyotsizlik shaklidagi ruhiy 

munosabatidir. Ayb o‘zida ikkita elementni, ya’ni tafakkuriy va irodaviy 

holatlarning birlashishidan shakllanadigan subyektiv tomonning zaruriy belgisi 

hisoblanadi. 

 

 

 

 

 

 

 

 

 

 

 

 

 

 

Aybning tafakkuriy elementi mazmunini shaxsning ijtimoiy xavfli qilmish 

bajarish vaqtida o‘z qilmishining ijtimoiy xavflilik xususiyatini va undan kelib 

chiqadigan oqibatni oldindan anglaganligi va uning xavfli oqibatlar yuz berishiga 

ko‘zi yetganligidir. Anglash deganda, aybdor o‘zi sodir etgan qilmishining ijtimoiy 

xavfliligini bilishi tushuniladi.  

Aybning irodaviy elementining mohiyati shaxsning ijtimoiy xavfli qilmish 

sodir etishni istaganligi va shu oqibatlarning yuz berishiga ongli ravishda yo‘l 

qo‘yganligidir. Ehtiyotsizlikdan sodir etiladigan jinoyatlarda esa, qonunda nazarda 

tutilgan ijtimoiy xavfli oqibatlar keltirib chiqarishi mumkinligiga ko‘zi yeta turib 

ehtiyotkorlik chora-tadbirlariga ongli ravishda rioya etmaganligida, bunday 

oqibatlar kelib chiqmasligiga asossiz ravishda umid qilganligida yoki qonunda 

nazarda tutilgan ijtimoiy xavfli oqibatlar keltirib chiqarishi mumkinligiga ko‘zi 

yetmasa-da, lekin ko‘zi yetishi lozim va mumkinligida ifodalanadi. 

Jinoyat subyektining ruhiy holatida yuz beradigan tafakkuriy va irodaviy 

jarayonlarning jadalligi asosida ayb shakllanadi va o‘z navbatida ayb qasd 

shaklidagi hamda ehtiyotsizlik shaklidagi ayblarga bo‘linadi. Har bir shakldagi ayb 

ham o‘z navbatida turlarga bo‘linadi. Qasd shaklidagi aybning tushunchasi JKning 

21-moddasi, ehtiyotsizlik shaklidagi aybning tushunchasi JKning 22-moddasida 

ko‘rsatilgan. 

 

 

 

 

 

 

Agar jinoyatni aybning ikki shaklida ham sodir etish mumkin bo‘lsa, 

aybning shakli JK Maxsus qismi moddasining dispozitsiyasida, alohida-alohida 

ko‘rsatiladi. Masalan, badanga og‘ir shikast yetkazish qasddan ham, 

ehtiyotsizlikdan ham sodir qilinishi mumkinligi sababli JK 104-moddasida 

qasddan badanga og‘ir shikast yetkazish, JK 111-moddasida ehtiyotsizlik orqasida 

badanga og‘ir shikast yetkazish uchun javobgarlik belgilangan. Jinoyat qonunida 

qasddan sodir etiladigan ljinoyatlar uchun ehtiyotsizlikdan sodir etiladigan 

jinoyatlarga nisbatan og‘irroq jazo tayinlanadi.   

Agar jinoyatni aybning qaysi shakliga tegishliligi ko‘rsatilmagan bo‘lsa, 

jinoyatlar JKning Maxsus qismi moddasi dispozitsiyaning mazmuniga ko‘ra 

aniqlanadi. Masalan, JK 116-modda “Kasb yuzasidan o‘z vazifalarini lozim 

darajada bajarmaslik”, JK 207-modda “Mansabga sovuqqonlik bilan qarash” kabi 

jinoyatlarning dispozitsiyasi mazmunidan ko‘rinib turibdiki, bu jinoyatlar 

ehtiyotsizlik orqali sodir qilinadigan jinoyatlar guruhiga kiradi.  

Ayrim jinoyatlarda ayb shakli aniq ko‘rinib, mazkur jinoyatlarni mantiqan 

ham ehtiyotsizlik orqasidan sodir etib bo‘lmaydi. Masalan, nomusga tegish, 

tuhmat, haqorat qilish, pora olish va hokazolar.  

 

9.3. Qasd tushunchasi va uning turlari  

 

Sodir etilgan qilmishning ijtimoiy xavfli xususiyatini anglash qilmishning 

haqiqiy mazmunini, ijtimoiy xavfli ahamiyatini tushunishdan iboratdir. 

Agar shaxs o‘z qilmishining ijtimoiy xavfli xususiyatini anglagan, uning 

ijtimoiy xavfli oqibatlariga ko‘zi yetgan va ularning yuz berishini istagan bo‘lsa, 

bunday jinoyat to‘g‘ri qasddan sodir etilgan deb topiladi. (JK 21-moddasi 3-qismi).  

 

 

 

 

 

 

Qilmishning ijtimoiy xavfliligini anglash deganda, tajovuz qilinadigan 

obyektni bilish yoki bilishi lozim bo‘lishi, qilmishning ijtimoiy ahamiyatini 

tushunish, shuningdek ijtimoiy xavfli qilmish va ijtimoiy xavfli oqibat o‘rtasidagi 

To‘g‘ri qasdning 3 ta belgisi mavjud: 

1) qilmishning ijtimoiy xavfliligini anglash; 

2) qilmishning ijtimoiy xavfli oqibatini oldindan bilish; 

3) ijtimoiy xavfli oqibatning yuz berishini istash. 

sababiy bog‘lanishni anglash tushuniladi. Shunga e’tibor berish lozimki, har bir 

shaxs mavjud tartib-taomillarni yaxshi bilishi zarur. Zero, qonunni bilmaslik 

javobgarlikdan ozod qilmaydi. Masalan, yashash huquqi har bir insonning uzviy 

huquqi ekanligi va inson hayotiga suiqasd qilish eng og‘ir jinoyatligi (O‘zbekiston 

Respublikasi Konstitutsiyasi 24-modda) yoki har kim o‘z sha’ni va obro‘siga 

qilingan tajovuzlardan, shaxsiy hayotiga aralashishdan himoyalanish (O‘zbekiston 

Respublikasi Konstitutsiyasi 27-modda) huquqiga ega ekanligi belgilangan. Misol 

uchun, bolg‘a bilan odamning bosh sohasiga urilsa, odam hayotiga tajovuz 

qilingan hisoblanadi va buning oqibatida odam o‘lishi mumkin. Shu sababli 

shaxsni hayotdan mahrum etganlik uchun JK 97-moddasida qasddan odam 

o‘ldirganlik uchun jinoiy javobgarlik nazarda tutilgan.   

Qilmishning ijtimoiy xavfli oqibatini oldindan bilish deganda, kelajakda 

sodir bo‘ladigan, sodir bo‘lishi mumkin bo‘lgan voqea yoki hodisalarning shaxs 

ongida taxminiy tasavvur qilishi tushuniladi. Masalan, hayot uchun muhim bo‘lgan 

a’zoga pichoq sanchilishi oqibatida shaxs tan jarohati olishi yoki o‘lim oqibati yuz 

berishi (moddiy tarkibli jinoyat) mumkin. Biroq JKda nazarda tutilgan ayrim 

jinoyatlar formal tarkibli bo‘lib, aybdorni jinoiy javobgarlikka tortish uchun oqibat 

kelib chiqishi shart emas. Masalan, nashr qilish yoki boshqacha usulda 

ko‘paytirilgan matnda yoxud ommaviy axborot vositalari orqali haqorat qilish (JK 

140-modda 2-qismi)da jabrlanuvchini ana shunday usulda haqorat qilishning o‘zi 

tamom bo‘lgan jinoyat hisoblanadi.  

Ijtimoiy xavfli oqibatning yuz berishini istash deganda aybdorning ijtimoiy 

xavfli qilmish sodir etishi (harakat yoki harakatsizlik) orqali muayyan maqsad yoki 

natijaga erishishi uchun bo‘lgan intilishi tushuniladi. Masalan, ayol turmush 

o‘rtog‘idan qutulib, uning mol-mulkiga ega bo‘lish maqsadida qotil yollab, uni 

qasddan o‘ldirishi (JKning 97-modda 2-qism “i” bandi)da aybdor haqiqatdan ham 

jabrlanuvchining o‘limini istaydi. Agar aybdor ko‘zlagan oqibat yuz bermasa, 

uning harakatlari bu jinoyatni sodir etishga suiqasd qilish (JK 25-modda) deb 

kvalifikatsiya qilinadi.   

Yuqoridagi 3 ta belgi faqat to‘g‘ri qasddan sodir etiladigan jinoyatlarga 

xosdir.   

Jinoyat qonunchiligida egri qasd eventual qasd deb ham nomlanadi. 

Eventual (lot. eventus − holat) − muayyan holatdagi favqulodda qasd degan 

ma’noni anglatadi.  

 

 

 

 

 

 

To‘g‘ri va egri qasd sodir etilgan qilmish natijasida kelib chiqqan oqibatga 

ko‘ra bir-biridan farqlanadi. To‘g‘ri qasdda subyekt ijtimoiy xavfli oqibat yuz 

berishini istaydi (irodaviy holat mavjud), egri qasdda esa ijtimoiy xavfli oqibat yuz 

berishiga ongli ravishda yo‘l qo‘yadi (irodaviy holat mavjud emas).  
 

Egri qasdning 3 belgisi mavjud: 

1) qilmishning ijtimoiy xavfliligini anglash; 

2) qilmishning ijtimoiy xavfli oqibatiga ko‘zi yetgan; 

3) ijtimoiy xavfli oqibatni yuz berishiga ongli ravishda yo‘l qo‘yish. 

Egri qasdda shaxs ijtimoiy xavfli oqibatni kelib chiqishiga ongli ravishda 

yo‘l qo‘yish, oqibatning kelib chiqishiga passiv munosabatda bo‘ladi. Bunday 

holda aybdor ijtimoiy xavfli oqibatning yuz berishini istamasa-da, oqibatga 

nisbatan befarqlik bilan qarashda ifodalanadi. Ya’ni aybdorga ijtimoiy xavfli 

oqibat kelib chiqsa ham, kelib chiqmasa ham farqi yo‘q. Biroq aybdor oqibatning 

kelib chiqishiga qaratilgan faol qilmishni avvalroq sodir qilib bo‘ladi. Masalan, 

shaxsni qo‘rqitish, unga rahmsiz muomala qilish yoki uning sha’ni va qadr-

qimmatini mutassil ravishda kamsitish natijasida shaxsni o‘zini o‘zi o‘ldirish 

darajasiga yetkazadi (JK 103-modda 1-qismi). Bunda aybdor jabrlanuvchiga ruhiy 

va (yoki) jismoniy azob beradi. Biroq aybdor jabrlanuvchini o‘zini o‘zi o‘ldirishi 

(oqibat)ga nisbatan befarq munosabatda bo‘ladi. Shu sababli ayrim adabiyotlarda 

egri qasd “jinoiy befarqlik” deb ham nomlanadi.  
 

To‘g‘ri va egri qasdning bir-biridan farqli jihatlari 

To‘g‘ri qasd Egri qasd 
1. Jinoyat bosqichlari mavjud bo‘ladi Favqulodda vujudga kelgan vaziyat sababli 

sodir qilinadi 

2. Oqibat yuz berishi (moddiy tarkibli) yoki 

yuz bermasligi ham (formal tarkibli) 

mumkin 

Oqibat kelib chiqishi (moddiy tarkibli) zarur 

3. Jinoyat tashkilotchisi, dalolatchisi yoki 

yordamchining qilmishi faqat to‘g‘ri 

qasddan sodir qilinadi 

Ishtirokchilikda sodir etiladigan jinoyatlar 

egri qasddan sodir etilmaydi  

 

4. Jinoyat motivi va maqsadi mavjud bo‘ladi Jinoyat motivi va maqsadi egri qasddan sodir 

etiladigan jinoyatlarda bo‘lmaydi  

5. Ijtimoiy xavflilik darajasi yuqori Ijtimoiy xavflilik darajasi to‘g‘ri qasdga 

nisbatan kamroq 
 

Bundan tashqari, qasd oldindan o‘ylangan qasd va to‘satdan paydo bo‘lgan 

qasd kabi turlarga bo‘linadi.  

Oldindan o‘ylangan qasdda jinoyat sodir etish to‘g‘risidagi fikr (niyat) 

ijtimoiy xavfli qilmish sodir etilishidan avvalroq paydo bo‘ladi. Fikr va qasd 

o‘rtasidagi vaqt oralig‘ida aybdor shaxs uni har tomonlama rejalashtiradi, 

maslahatlar oladi, obyektni to‘liq yoki qisman o‘rganadi, jinoyat quroli va 

vositalarini tayyorlaydi, sodir etiladigan jinoyatni yashirish uchun muayyan 

harakatlarni amalga oshiradi. 

Qasd Tafakkuriy holat Irodaviy holat 
To‘g‘ri Shaxs o‘z 

qilmishining ijtimoiy 

xavfli xususiyatini 

anglagan 

Shaxs o‘z qilmishining 

ijtimoiy xavfli 

oqibatlariga ko‘zi 

yetgan 

Shaxs o‘z qilmishining yuz 

berishini istagan 

Egri Shaxs o‘z 

qilmishining ijtimoiy 

xavfli xususiyatini 
anglagan 

Shaxs ijtimoiy xavfli 

oqibat muqarrar 

ravishda yuz berishini 
oldindan biladi 

Shaxs o‘z qilmishining oqibatni 

yuz berishini istamasa-da, biroq 

uning yuz berishiga ongli 

ravishda yo‘l qo‘ygan yoki 

oqibatga nisbatan befarq 

munosabatda bo‘lgan 



88 

 

To‘satdan paydo bo‘lgan qasdda jinoyat sodir etish fikri (niyati) to‘satdan 

qisqa muddat ichida uyg‘onadi. Ko‘pchilik hollarda bunday jinoyatlarning sodir 

etilishi ayrim holat va sharoitlarga bog‘liq bo‘ladi. 

To‘satdan paydo bo‘lgan qasdning yana bir ko‘rinishi kuchli ruhiy 

hayajonlanish holatida qasddan jinoyat sodir etish bo‘lib, yuridik adabiyotlarda 

bunday holat “affekt holati” deyiladi. Kuchli ruhiy hayajonlanish (affekt) holati 

jabrlanuvchi tomonidan qilingan g‘ayriqonuniy zo‘rlik yoki og‘ir haqoratidan 

yoxud g‘ayriqonuniy harakatlariga javob sifatida to‘satdan paydo bo‘lgan bo‘lishi 

kerak. Shaxs kuchli ruhiy hayajonlanish holatida jinoyat sodir etganida uning o‘z 

harakatlarini nazorat qilishi ma’lum darajada pasayadi, o‘z irodasini boshqara 

olmaydi va o‘z harakatlari oqibatini yetarli darajada baholay olmaydi. Shuning 

uchun qonunda kuchli ruhiy hayajonlanish javobgarlikni yengillashtiruvchi holat, 

deb belgilangan.  

Aniq qasdda aybdor erishiladigan aniq maqsadni belgilaydi va aniq zararli 

oqibatlarning kelib chiqishini oldindan ko‘ra biladi. 

Alternativ qasdda aybdor o‘z qilmishi oqibatida ikki va undan ortiq 

muayyan oqibatlarning kelib chiqishiga bir xil imkoniyatlar borligiga ko‘zi yetadi. 

Alternativ qasd bilan sodir etilgan jinoyatlar yetkazilgan haqiqiy zararga qarab 

kvalifikatsiya qilinadi. 

Noaniq qasdda subyekt qilmishning obyektiv xususiyatlari to‘g‘risida aniq 

tasavvurga ega bo‘lmaydi hamda yetkazilgan zararning hajmini aniq tasavvur 

qilmasa-da, u haqidagi umumiy tasavvurga ega bo‘ladi. Misol uchun, shaxsni 

urish, do‘pposlashda aybdor tan jarohati yetkazayotganligini anglaydi, lekin uning 

yengil, o‘rtacha og‘ir yoki og‘ir darajada bo‘lishini bilmaydi. 

 

9.4. Ehtiyotsizlik va uning turlari  

 

Jinoyat kodeksining 22-moddasida aybning ehtiyotsizlik shakliga 

quyidagicha ta’rif berilgan: “O‘z-o‘ziga ishonish yoki beparvolik orqasida sodir 

etilgan ijtimoiy xavfli qilmish ehtiyotsizlik orqasida sodir etilgan jinoyat deb 

topiladi”.  

Jinoyat kodeksida ehtiyotsizlik orqasida sodir etilgan jinoyatlar uchun jinoiy 

javobgarlik yuz bergan oqibatga qarab belgilanadi. Masalan, “Ehtiyotsizlik 

orqasida odam o‘ldirish” (JK 102-moddasi), “Kasb yuzasidan o‘z vazifalarini 

lozim darajada bajarmaslik” (JK 116-modda uchinchi va to‘rtinchi qismlari), 

“Mulkni qo‘riqlashga vijdonsiz munosabatda bo‘lish” (JKning 172-moddasi), 

“Transport vositalari harakati yoki ulardan foydalanish xavfsizligi qoidalarini 

buzish” (JK 266-modda) va shu kabilar. Ayrim hollarda shaxsni javobgarlikka 

tortish uchun oqibatning kelib chiqishi shart emas. Masalan, farzandlikka olish 

sirini oshkor qilish (JK 125-moddasi) jinoyati qasddan va shuningdek, ehtiyotsizlik 

orqasida ham sodir etilishi mumkin hamda farzandlikka olish siri oshkor etilgan 

vaqtdan boshlab qilmish tugallangan deb hisoblanadi. 

Jinoyat o‘z-o‘ziga ishonish oqibatida sodir etilganda aybdor vaziyatni 

anglagan holda ehtiyot chorasini ko‘rmay, ushbu xatti-harakat qonunda nazarda 

tutilgan ijtimoiy xavfli oqibatni keltirishi mumkinligini oldindan bila turib 

(tafakkuriy holat), asossiz ravishda bunday oqibat yuz bermaydi deb (irodaviy 

holat) hisoblaydi. Ya’ni aybdor vaziyatni baholashga yengiltaklik bilan 

munosabatda bo‘ladi va natijada u tayangan omillar o‘z xususiyatiga ko‘ra aybdor 

o‘ylagan holatni yuzaga keltirmaydi. Masalan, haydovchi yo‘lda avtomashinasini 

yuqori tezlikda boshqarib qarshisidagi velosiped haydovchisi yo‘liga chiqib 

ketganligi sababli uni avtomashinaning oldi o‘ng tomoni bilan urib yuboradi, 

natijada velosiped haydovchisi og‘ir tan jarohati oladi. Dastlabki tergov va sud 

jarayonida so‘roq qilingan aybdor aybiga iqrorlik bildirib, o‘z harakatlari bilan 

belgilangan qoidalarni buzishi natijasida ijtimoiy xavfli oqibatlar kelib chiqishi 

mumkinligiga ko‘zi yetganligini, lekin ko‘p yillik tajribali haydovchi ekanligini, 

odatda bu yo‘lda velosiped haydovchilari uchramasligini, bunga asossiz ravishda 

umid qilib velosiped haydovchisini urib yuborganligini bayon etgan.  

O‘z-o‘ziga ishonishda shaxs harakati kelib chiqadigan oqibatning oldini 

olish mumkin deb hisoblashi natijasida kelib chiqadi. Aynan oqibat kelib chiqishi 

mumkinligini anglash mavhum bo‘lib, shaxs ijtimoiy xavfli qilmishi tufayli kelib 

chiqadigan oqibat o‘rtasidagi sababiy bog‘lanishni aniq tasavvur qila olmaydi, 

biroq aniq tasavvur qilishi lozim. Masalan, A. shaxs uyda tamaki mahsulotini 

chekib olovini oxirigacha o‘chirmay axlat qutiga tashlab chiqib ketadi. Qutidagi 

narsalar bosimi olovni o‘chirishiga ishonadi, biroq olov o‘chmaydi, natijada uyda 

yong‘in avj olib, oila a’zolari xalok bo‘ladi. 

Agar jinoiy o‘z-o‘ziga ishonishda aybdor ijtimoiy xavfli oqibat yuz berishini 

oldindan tasavvur etishi mumkin bo‘lsa, jinoiy beparvolikda aybdor oqibatni 

oldindan ko‘ra bilish imkoniyatiga ega bo‘lmaydi.  

O‘z-o‘ziga ishonish oqibatida sodir qilingan jinoyat egri qasddan sodir 

qilinadigan jinoyatga o‘xshashdir. Biroq egri qasdda aybdor ijtimoiy xavfli 

oqibatlarning kelib chiqish xavfini real, aniq oldindan ko‘ra biladi, o‘z-o‘ziga 

ishonishda esa ijtimoiy xavfli oqibatlar mavhum: shaxs o‘z harakatlari natijasida 

kelib chiqadigan ijtimoiy xavfli oqibatni oldindan ko‘ra biladi, ammo ushbu 

oqibatlar yuz bermaydi deb hisoblaydi.    

“Agar jinoyatni sodir etgan shaxs o’z xulq-atvori qonunda nazarda 

tutilgan ijtimoiy xavfli oqibatlar keltirib chiqarishi mumkinligiga ko’zi yeta 

turib ehtiyotkorlik chora-tadbirlariga ongli ravishda rioya etmagan holda 

bunday oqibatlar kelib chiqmasligiga asossiz ravishda umid qilgan bo’lsa, 

bunday jinoyat o’z-o’ziga ishonish oqibatida sodir etilgan deb topiladi”. 

“Agar jinoyat sodir etgan shaxs o’z xulq-atvori qonunda nazarda tutilgan 

ijtimoiy xavfli oqibatlar keltirib chiqarishi mumkinligiga ko’zi yetmasa-da, 

lekin ko’zi yetishi lozim va mumkin bo’lsa, bunday jinoyat beparvolik 

orqasida sodir etilgan deb topiladi”. 

Yuqoridagi ta’rifdan anglash mumkinki, shaxs jinoiy beparvolikda kelib 

chiqishi mumkin bo‘lgan ijtimoiy xavfli oqibatni oldindan anglaydi. Ya’ni shaxs 

oqibat kelib chiqishi mumkinligini ham, realligini va (yoki) mavhumligini ham 

oldindan bilmaydi. Masalan, sexda operator bo‘lib ishlovchi Boltaev “DIP-400” 

rusumli dastgohga tayyor mahsulotlarning ikki donasini noo‘rin kirib 

ketayotganligini ko‘rib, uni olib qo‘ymoqchi bo‘lganida shu sex ustasi Teshayev 

operator Boltayevni ogohlantirmay dastgohni boshqarish joyidagi dastgoh 

platformasini ko‘taruvchi tugmachasini bosib yuboradi. Shunda Boltayevning o‘ng 

va chap qo‘llarining ko‘rsatkich barmoqlari katushka va flaya o‘qi orasida siqilib 

qolishi natijasida ikkala barmog‘i katushka ichiga qattiq qisilib qoladi. Yuqoridagi 

holatda sex ustasi Teshayev texnika xavfsizligi va mehnatni muhofaza qilish 

mas’ul bo‘la turib (tegishli yo‘riqnomalar yoki qoidalarni bilishi zarur), bu 

qoidalarni buzib, Boltayevga o‘rtacha og‘ir tan jarohati yetkazilishiga sababchi 

bo‘lganlikda ifodalangan harakatlari bilan JKning 257-moddasida nazarda tutilgan 

jinoyatni sodir etgan. 

Shunday qilib, jinoiy beparvolikda shaxs o‘z xatti-harakatlarining ijtimoiy 

xavfliligini anglash ham, ijtimoiy xavfli oqibatlarini oldindan ko‘ra bilish ham 

mavjud bo‘lmaydi. Demak, shaxs muayyan vaziyatda qonunda nazarda tutilgan 

ijtimoiy xavfli oqibatlarning yuz berishini nafaqat ko‘ra bilishi shartligi (obyektiv 

mezon), balki o‘z individual xislatlari va qobiliyatlari bilan oldindan ko‘ra olishi 

mumkinligi (subyektiv mezon) isbotlangan taqdirdagina jinoiy beparvolik uchun 

jinoiy javobgarlikka tortiladi.  

 

9.5. Murakkab aybli jinoyatlar  

 

Murakkab ayb bir jinoyat tarkibida aybning ikki shaklini birlashmasi bo‘lib, 

ayb, birinchidan, shaxsning bevosita obyektga, ikkinchidan, qilmishida nazarda 

tutilmagan ijtimoiy xavfli oqibatga bo‘lgan ruhiy munosabatidir. Bu ijtimoiy xavfli 

oqibatning paydo bo‘lishi ijtimoiy xavfli qilmishning og‘irlik darajasini oshiradi va 

og‘irroq jazo tayinlanishini taqozo qiladi.  

 

 

 

 

 

 

JKda qariyb o‘ttizdan ortiq murakkab aybli jinoyatlar mavjud, ularning 

barchasi kelib chiqqan oqibatiga ko‘ra shu jinoyatlar turkumiga kiritilgan. 

Masalan, jinoiy ravishda homila tushurish (abort) (JK 114-moddasining birinchi 

qismi) jinoyati sodir etilib, uning natijasida odam o‘limi yuz bersa (mazkur 

moddaning uchinchi qismi) murakkab aybli jinoyat hisoblanadi. Bunday holatda 

jinoiy ravishda homila tushurish (abort) qasddan sodir etiladi, uning natijasida 

kelib chiqqan o‘lim esa, ehtiyotsizlik shaklida bo‘ladi. Bu subyektiv tomoni 

murakkablashgan – har ikki shakldagi ayb bilan bog‘liq jinoyat tarkibidir. Ba’zi 

Agar shaxsning qasddan jinoyat sodir etishi natijasida ehtiyotsizlik 

orqasida boshqa ijtimoiy xavfli oqibatlar yuz bergan va shunday qilmishni 

qonun qattiqroq javobgarlik bilan bog’lagan bo’lsa, bunday jinoyat qasddan 

sodir etilgan, deb topiladi. 

jinoyatlarning subyektiv tomonining murakkab ekanligini hisobga olib bir 

qilmishda ikki xil shakldagi ayb mavjud ekanligini ko‘rish mumkin. Masalan, M. 

qonuniy nikohdan o‘tmay fuqaro A. va uning voyaga yetmagan qizi B. bilan birga 

ijarada yashab kelgan. Fuqaro M. 2017-yil 1-noyabrda mast holatda uyga kelib, 

voyaga yetmagan o‘gay farzandi ovqatni to‘kib yuborganligi sababli unga jahl 

qilib, uni divandan uloqtirgan va yerdan ko‘tarib olib, taxminan 1,5 metr 

balandlikdan xonaga to‘shalgan ko‘rpacha ustiga tashlab yuborib, unga qasddan 

og‘ir darajadagi tan jarohati yetkazgan. B. olgan og‘ir tan jarohatlari natijasida ikki 

kundan so‘ng vafot etgan. Sud M.ni O‘zbekiston Respublikasi JKning 104-

moddasi 3-qismi “d” bandi bilan aybli deb topgan. Ushbu jinoyat ishida ijtimoiy 

xavfli harakat aybning qasd shaklida sodir etilgan, ya’ni badanga og‘ir shikast 

yetkazish (1-oqibat) qasddan sodir etilgan, biroq kelib chiqqan jabrlanuvchining 

o‘limi (2-oqibat) ehtiyotsizlik orqasida yuz bergan. Xususan, aybdor jabrlanuvchi 

sog‘ligiga tajovuz qilganda uni o‘ldirish niyati bo‘lmagan. Shu sababli ham bunday 

turdagi jinoyatlar murakkab aybli jinoyat hisoblanadi.  

Murakkab aybli jinoyatlar aybning uchinchi shakli emas, balki shaxsning 

jinoiy qilmishida qasd va ehtiyotsizlikning uyg‘unlashuvidir. Garchi, murakkab 

aybli jinoyatlarda bir qancha harakat, oqibatlar mavjud bo‘lsada, unga bir qancha 

jinoyat deb qaralmaydi. Murakkab aybli jinoyat bir jinoyat tarkibini tashkil etadi. 

 

9.6. Jinoyatning motivi, maqsadi va hissiyot 

 

Motiv (lotincha) “moveo” – harakat qilish degan ma’noni anglatib, u shaxs 

tomonidan u yoki bu harakatni sodir etishda qo‘zg‘atuvchi kuch hisoblanadi. 

Dunyodagi barcha insonlarda motiv mavjuddir. Kimdir hayotda boy 

bo‘lishni, kimdir o‘qishda, ishda yuqori lavozimlarga ko‘tarilishni istaydi, yana 

kimdir juftini sevgani sababli rashk qiladi va boshqalar. Bularning barchasi shaxs 

ruhiyati bilan bog‘liq bo‘lgan ichki qo‘zg‘atuvchi motivlardir. Biroq, motivlar 

barcha shaxslarning o‘ziga xos tabiatidan, individualligidan kelib chiqib, turli 

insonlarda turlicha ifoda qilinadi. Masalan, kimdir ko‘p pul topish maqsadida o‘z 

ustida tinmay harakat qilsa, qo‘shimcha daromad topish maqsadida bir qancha 

joyda halol ishlasa (muvafaqqiyatga erishish motivi), kimdir ko‘p pul topish 

maqsadida o‘g‘rilik yoki poraxo‘rlik (g‘arazgo‘ylik motivi) jinoyatlarini sodir 

etadi. Shularni inobatga olib, jinoyat qonunchiligi barcha motivlarga ham 

jinoyatning motivi maqomini bermagan. Qachonki, insonlar o‘z istaklarini jinoyat 

sodir etish orqali amalga oshirganlaridagina jinoyat qonuni vazifasini amalga 

oshirish imkoni tug‘iladi. Shundan kelib chiqib, motivlarni jinoyat motivlari va 

jinoyat hisoblanmaydigan motivlar (psixologiya va boshqa fanlarga taalluqli)ga 

bo‘lish mumkin.   

Motiv va maqsad jinoyat tarkibining fakultativ belgilari hisoblanib, barcha 

jinoyatlarni kvalifikatsiya qilishda ham inobatga olinmaydi. Biroq, jinoyatning 

dispozitsiyasida motiv va maqsad nazarda tutilgan bo‘lsa, jinoyat motivi va 

maqsadi zaruriy belgiga aylanadi hamda qilmishni to‘g‘ri kvalifikatsiya qilishga 

ta’sir ko‘rsatadi. Masalan, JK 97-modda 2-qism “k” bandi bilan to‘g‘ri 

kvalifikatsiya qilish uchun qilmishda jinoyat tarkibining zaruriy belgilari (obyekt, 

obyektiv, subyekt, subyektiv tomonlari)dan tashqari milliy yoki irqiy adovat 

motivlari mavjud yoki mavjud emasligini ham aniqlash lozim.    

Motiv o‘z-o‘zidan jinoyatning zaruriy belgisi hisoblanmaydi, ammo jinoyat 

motivini isbotlash orqali aybdorning jinoyat sodir etishining sababini bilish imkoni 

tug‘iladi. Biroq bezorilik motivi bilan sodir etiladigan jinoyat arzimagan sabab 

yoki hech qanday sababsiz ham sodir etilishi mumkin.  

Demak, jinoyat motivi – jinoyat sodir etishda shaxsni boshqargan va jinoyat 

sodir etishga qaror qildirgan shaxsning muayyan ehtiyoj va manfaatlarini o‘z 

ichiga olgan ichki qo‘zg‘atuvchi kuchdir.  

Jinoyat maqsadi – shaxs jinoyat sodir etish orqali kelajakda erishishga 

intilgan natijadir.  

Odatda, ijtimoiy xavfli qilmishni sodir etishdan avval shaxs dastlab ichki 

kechinma, chuqur ruhiy, emotsional (hissiyot) holatni boshdan kechiradi, his etadi 

(rashk, o‘ch olish, hasad va h.k.) so‘ngra, ushbu ichki qo‘zg‘alish, motiv uning 

oldiga ongli ravishda jinoyat sodir etish maqsadini, jinoyatchi tomonidan 

ko‘zlangan natijaga erishishga yo‘naltiradi. Demak, motiv asosida jinoyatning 

maqsadi shakllanib, motiv va maqsad birlashib, subyektning jinoyat sodir qilishi 

bilan bog‘liq bo‘lgan tafakkuriy va irodaviy faoliyati uchun asos yaratadi.  

Yuqoridagilarni umumlashtirib, aytish mumkinki, motiv shaxs nima 

sababdan ushbu jinoyatni sodir etdi, degan savolga javob bersa, maqsad esa shaxs 

ushbu jinoyatni sodir etishda qanday natijaga erishmoqchi bo‘lganligini ifodalaydi. 

Masalan, A. qo‘shnisi B.ning qisqa vaqt ichida boyib ketganligini ko‘rolmay, uyda 

yo‘q payti uning mol-mulkini o‘g‘irlaydi. Bu misolda motiv − hasad bo‘lsa, 

maqsad esa o‘zganing mol-mulkini talon-toroj qilishdir. Jinoyat motivi va maqsadi 

qasddan odam o‘ldirish, g‘arazgo’ylik bilan amalga oshiriladigan talon-toroj, 

mansabdorlik, odam savdosi kabi jinoyatlarni kvalifikatsiya qilishda muhim 

ahamiyat kasb etadi. 

Barcha jinoyat motivi va maqsadlarini jamlagan holda ularni 1) g‘arazli; 2) 

g‘arazli bo‘lmagan; ikki turga ajratish mumkin. G‘arazli guruhga kiradigan motiv 

va maqsadlar JK Umumiy qismida og‘irlashtiruvchi holatlar (JK 56-modda) deb 

topilgan; JK Maxsus qismida kuchaytirilgan jinoiy javobgarlik belgilangan; JK 

Maxsus qismida ko‘rsatilgan tegishli jinoyatni kvalifikatsiya qilishda zaruriy belgi 

sifatida belgilangan; muayyan jinoyat tarkibi boshqa o‘xshash jinoyat tarkibidan 

farqlanib, og‘irroq jinoiy jazo nazarda tutilgan.  

G‘arazli motivlarga tamagirlik niyatida (JK-97 m. 2-q. “i” b.; 104-m. 2-q. 

“d” b.; 105-m. 2-q. “e” b.); tamagirlik yo‘li bilan (JK 1929-m. 4-q. “v” b.; 210-m. 

2-q. “v” b.; 214-m. 2-q. “b” b.; 214-m. 3-q. “g” b.; 251-m. 2-q. “d” b.; 271-m. 2-q. 

“e” b.; 252-m. 3-q. “v” b.; 247-m. 2-q. “d” b.); tamagirlik yoki boshqa past 

niyatlarda (JK 124-m.); g‘arazli niyatlarda (JK 141-1 m. 2-q. “b” b.); g‘arazgo‘ylik 

bilan (JK 178-m. 2-q. “a” b.); g‘arazgo‘ylik niyatlarida (JK 237-m. 2-q. “b” b.); 

g‘arazgo‘ylik yoki boshqa past niyatlarda (JK 125-m. 2-q. “b” b.; 133-m. 2-q. “a” 

b.; 137-m. 2-q. “b” b.; 139-m. 3-q. “g” b.; 227-m.); g‘arazli yoki boshqa past 

niyatlarda (JK 131-m. 1-q.; 2301-m.); g‘arazgo‘ylik yoki boshqa manfaatlarni 

ko‘zlab (JK 209-m.); g‘arazgo‘ylik yoki boshqa shaxsiy manfaatlarni ko‘zlab (JK 

2281-m.); bezorilik motivi (JK 97-m. 2-q. “l” b.; 104-m. 2-q. “e” b.; 277-m.); 

milliy yoki irqiy adovat zamirida (JK 97-m. 2-q. “k” b.); diniy taassublar zamirida 

(JK 97-m. 2-q. “m” b.; 104-m. 2-q. “z” b.; 105-m. 2-q. “z” b.);  millatlararo yoki 

irqiy adovat zamirida (JK 104-m. 2-q. “j” b.; 105-m. 2-q. “j” b.); millatlararo yoki 

irqiy adovat yoxud diniy taassublar zamirida (JK 173-m. 2-q. “a” b.; 173-m. 2-q. 

“a” b.); milliy, irqiy, diniy yoki ijtimoiy kamsitish zamirida (JK 235-m. 2-q. “b” 

b.); o‘ch olish motivi (JK 97-m. 2-q. “g” b.; 104-m. 2-q. “b” b.; 105-m. 2-q. “v” b.; 

112-m. 3-q.;  140-m. 3-q. “a” b.; 173-m. 3-q. “a” b.) va boshqalar;  

G‘arazli maqsadlarga kishi a‘zolarini kesib olib, boshqa kishiga ko‘chirish 

(transplantat) yoki murdaning qismlaridan foydalanish maqsadida (JK 97-m. 2q. 

“n” b.; JK 104-m. 2-q. “i” b.; JK 135-m. 2-q. “k”.); boshqa biror jinoyatni 

yashirish yoki uning sodir etilishini osonlashtirish maqsadida (JK 97-m. 2 q. “o” 

b.); ekpluatatsiya maqsadida (JK 135-m.); terrorchilik faoliyatini amalga oshirish 

maqsadida (JK 1552-m. 1-q.); hokimiyatni bosib olish yoki O‘zbekiston 

Respublikasi konstitutsiyaviy tuzumini ag‘darib tashlash maqsadida fitna 

uyushtirish (JK 159-m. 4-q.); mol-mulkini talon-toroj qilish maqsadida (JK 164-

170 m.) va boshqalar.  

Qonunchilik tomonidan g‘arazli motiv va maqsadlar guruhiga 

kiritilmagan ayrim motiv va maqsadlar, shuningdek kuchli ruhiy hayajonlanish 

holatida jinoyat sodir etish (hissiyot) kiritilmagan bo‘lib, ularning ayrimlari 

javobgarlikni yengilashtiruvchi holat deb topilishi, ayrimlariga esa yengilroq jinoiy 

jazo tayinlanishi mumkin. Masalan, rashk, shaxsiy xarakterdagi o‘ch, adovat, 

hasad va boshqa motivlar bilan sodir etilgan jinoyatlarga sud nisbatan yengilroq 

jazo tayinlashi mumkin. Masalan, o‘z xizmat yoki fuqarolik burchini bajarganligi 

tufayli shaxsdan yoki uning yaqin qarindoshlaridan o‘ch olish motivi bilan qasddan 

odam o‘ldirish JK 97-modda 2-qism “g” bandi bilan kvalifikatsiya qilinib, boshqa 

barcha holatlarda o‘ch olish motivi bilan shaxsni o‘ldirganlik uchun aybdor 

harakatlarida jinoyatni og‘irlashtiruvchi boshqa holatlar mavjud bo‘lmasa, shaxs 

JK 97-modda 1-qismi bilan javobgarlikka tortiladi. Alohida hollarda 

jabrlanuvchining roziligi bilan unga rahmi kelganligi sababli (evtanaziya), 

to‘satdan paydo bo‘lgan kuchli ruhiy hayajonlanish (kuchli hissiyot) holatida sodir 

etilgan jinoyatlar yengillashtiruvchi holat deb topilishi mumkin. Masalan, shaxs 

kuchli ruhiy hayajonlanish holatida o‘ta shavqatsizlik bilan qasddan odam 

o‘ldirsada, qilmish JK 98-moddasi bilan kvalifikatsiya qilinadi.  

Kuchli ruhiy hayajonlanish holatida jinoyat sodir etilganda aybdor shaxs o‘z 

harakatlarini nazorat qilishni tamoman yo‘qotmasada, biroq o‘z harakatlarini ongli 

ravishda nazorat qilish qobiliyati qisqa muddatga pasayadi. Bu esa affekt holatini 

aybni yengillashtiruvchi holat deb hisoblashga asos bo‘ladi. Biroq, kuchli ruhiy 

hayajonlanish o‘z-o‘zidan yengillashtiruvchi holat bo'la olmaydi. JK 98-moddasiga 

ko‘ra, kuchli ruhiy hayajonlanish jabrlanuvchi tomonidan  qilingan g‘ayriqonuniy 

zo‘rlik, og'ir haqorat, shuningdek uning boshqacha g‘ayriqonuniy harakatlari 

tufayli to‘satdan vujudga kelgan bo‘lsagina yengilashtiruvchi holat deb hisobga 

olinishi mumkin. 

Past niyatlar yuridik atama hisoblanmaydi, odatda past niyatlar nomoddiy 

ko‘rinishga ega bo‘ladi. Masalan, past niyatlarda farzandlikka olish sirini oshkor 

etishda (JK 125-modda) farzandlikka olish sirini oshkor etgan shaxs farzandga 

masalan, “Sening otang o‘lgan, bu o‘gay otang” deyishi farzandga ruhiy azob 

berishi, o‘zini kamsitilgandek his etishi, sharmanda bo‘lishi kabilarni yuzaga 

keltirishi mumkin. Bu esa, aybdorga nomoddiy (ko‘ngli tinchishi, qilgan ishidan 

qoniqishi, xursand bo‘lishi va xk.) ko‘rinishidagi manfaatlarga erishishiga turtki 

bo‘lishi mumkin.  

 

9.7. Xato va uning jinoyat huquqiy ahamiyati  

 

Xato tushunchasi va uning turlari jinoyat tarkibi subyektiv tomonini 

o‘rganishda alohida ahamiyatga ega. Jinoyat sodir etgan shaxs o‘z navbatida 

qilmishining jinoiyligini oldindan bilishi yoki bilmasligi ham mumkin, bu esa 

shaxsga jinoiy javobgarlik belgilashga ta’sir ko‘rsatadi. 

Jinoyat huquqiga oid adabiyotlar tahlili shuni ko‘rsatadiki, huquqshunos 

olimlar “xato” tushunchasini ifodalashda turli so‘zlardan foydalanadi. Masalan, 

yuridik xatoni sodir etilgan qilmishning yuridik mohiyati yoki oqibatini “noto‘g‘ri 

baholash”, faktik xatoni ifodalashda esa faktik holatlarni “noto‘g‘ri tasavvur 

qilish”, ayrim hollarda “yanglishish” so‘zidan ham foydalanadi. Yuridik lug‘atda 

ta’rif berilishicha, xato shaxsning o‘zi tomonidan sodir etilgan qilmish yoki 

oqibatlarining haqiqiy yuridik va faktik xususiyatini noto‘g‘ri tasavvur qilishidir17. 

Ko‘pchilik olimlar tomonidan xato yuridik va faktik xatolarga bo‘linadi.  

Yuridik xato (error juris) deyilganda, bu sodir etilayotgan qilmishning 

yuridik mohiyati va oqibatlarining noto‘g‘ri baholanishi hamda tasavvur qilinishi 

tushuniladi. 

Jinoyat huquqi nazariyasida yuridik xatoning bir qancha turlari bor: 

1. Shaxs sodir qilgan qilmishini jinoyat deb hisoblaydi, biroq qilmishda 

jinoyat alomatlari bo‘lmaydi. Bunday yuridik xatoda sodir etilgan qilmish uchun 

JKda jinoiy javobgarlik belgilanmaganligi sababli qilmish o‘z-o‘zidan jinoyat deb 

hisoblanmaydi. Masalan, ayol fohishalik bilan shug‘ullanadi, o‘z qilmishini jinoyat 

deb hisoblaydi, biroq uning harakatlari ma’muriy javobgarlik bilan cheklanadi. 

2.  Shaxs sodir qilgan qilmishini jinoyat deb hisoblamaydi, biroq qilmishda 

jinoyat alomatlari bo‘ladi. Agar shaxs o‘z harakatlarini jinoyat deb hisoblamasa, 

biroq ushbu harakatda jinoyat alomatlari bo‘lsa, bunday holda ushbu harakatni 

sodir qilganligi uchun jinoiy javobgarlik belgilanadi. Masalan, hamshira 

sterilizatsiyalanmagan tibbiy anjomlar orqali bemorga OIV kasalligini yuqtiradi. 

Hamshira o‘z harakatlarini qasddan sodir qilmaganligi sababli jinoiy javobgarlik 

yo‘q deb hisoblaydi. Biroq uning harakatlari JK 113-modda 5-qismi “Shaxsning 

kasb yuzasidan o‘z vazifalarini bajarmaganligi yoki lozim darajada bajarmaganligi 

                                                

17 Юридический словарь / Под ред. А.Н. Азрилияна.  – М.: Институт новой экономики, 

2007. – С. 539.  

oqibatida boshqa shaxsga OIV/OITSni kasalligi yuqtirishi” bilan jinoiy 

javobgarlikni keltirib chiqaradi.   

3. Shaxs o‘z qilmishi uchun tayinlanadigan jazoning miqdoriga nisbatan 

xato qiladi. Masalan, 13 yoshga to‘lmagan qizga nisbatan nomusga tegish 

jinoyatini sodir etgan shaxs jinoyati uchun o‘n besh yilgacha ozodlikdan mahrum 

qilish jazosi tayinlanadi deb o‘ylaydi, biroq “o‘n to‘rt yoshga to‘lmaganligi 

aybdorga ayon bo‘lgan shaxsning nomusiga tegish” o‘n besh yildan yigirma 

yilgacha ozodlikdan mahrum qilish jazosi nazarda tutilganligi sababli jazo JK 118-

modda  

4-qismi bilan tayinlanadi.  

4. Shaxs o‘ziga nisbatan tayinlanishi mumkin bo‘lgan jazoning turiga 

nisbatan yanglishadi. Masalan, giyohvandlik vositalari yoki psixotrop moddalarni 

o‘tkazish maqsadini ko‘zlab qonunga xilof ravishda ko‘p bo‘lmagan miqdorda 

o‘tkazishni sodir etayotgan shaxs jinoyati uchun jarima jazosi tayinlanadi deb 

o‘ylaydi, lekin JK 273-moddasi 1-qismida ozodlikni cheklash yoki ozodlikdan 

mahrum qilish jazosi nazarda tutilganligi uchun unga nisbatan shu jazo turlaridan 

biri tayinlanadi (JK 57-moddasida nazarda tutilgan holatlar mustasno). 

5. Tayinlanishi mumkin bo‘lgan asosiy va qo‘shimcha jazo turlariga 

nisbatan xato. Masalan, transport vositasi harakati xavfsizligi qoidalarini buzish 

odam o‘limiga sabab bo‘lganda, shaxs o‘z qilmishi uchun ozodlikdan mahrum 

qilish jazosi tayinlanadi deb o‘ylaydi. Biroq JK 266-moddasi 2-qismida muayyan 

huquqdan mahrum qilish jazosi qo‘shimcha jazo chorasi qilib ko‘rsatilganligi 

uchun, ozodlikdan mahrum qilish jazosiga qo‘shimcha tarzda tayinlanadi.  

Faktik xato (error facti) deyilganda jinoyat huquqi nazariyasida shaxs 

tomonidan sodir etilgan ijtimoiy xavfli qilmishning faktik holatlari, jinoyat 

tarkibining zaruriy belgilariga nisbatan yanglishishi, noto‘g‘ri tasavvur qilishi 

tushuniladi.  

Jinoyat huquqi nazariyasida faktik xatoning ham bir necha ko‘rinishi 

berilgan: jinoyatning obyektiga, jinoyat predmetiga; jinoyatning obyektiv 

belgilariga (harakat yoki harakatsizlik va undan kelib chiqishi mumkin bo‘lgan 

oqibatlarga) nisbatan xato va hokazolar. 

Jinoyat obyektiga nisbatan xato – tajovuz qilinayotgan obyektning 

ijtimoiy va yuridik mohiyati haqida noto‘g‘ri tasavvur qilishdir. Masalan, aybdor 

ayolning homiladorligini oldindan bila turib qasddan o‘ldirsa JK 97-moddasi  

2-qismi “b” bandi bilan, agar aybdor homilador bo‘lmagan ayolni homilador deb 

o‘ylab qasddan o‘ldirgan bo‘lsa, qilmish JK 97-moddasi birinchi qismi bilan 

kvalifikatsiya qilinadi18.   

Jabrlanuvchi shaxsiga yoki predmetiga nisbatan xato – tajovuzning 

predmetiga nisbatan xato qilishda, aybdor mo‘ljallangan predmetga emas, boshqa 

                                                
18 O‘zbekiston Respublikasi Oliy sudi Plenumining 2004 yil 24 sentabrdagi 13-sonli “Qasddan 

odam o‘ldirishga oid ishlar bo‘yicha sud amaliyoti to‘g‘risida”gi qarori. 

http://lex.uz/docs/1455961 

bir predmetga ta’sir ko‘rsatadi19. Masalan, A.ni o‘ldirishni maqsad qilgan shaxs 

adashib B.ni o‘ldirib qo‘yadi. Bunda aybdorning adashganligi qilmishni 

kvalifikatsiya qilishga ta’sir qilmaydi va aybdorning qilmishi umumiy asoslarda 

JK 97-moddasi bilan kvalifikatsiya qilinadi. Agar shaxs o‘zga shaxsning 

diplomatida ko‘p miqdorda pul bor deb o‘g‘irlasa, biroq diplomatni ochib qarasa 

pul emas, oddiy qog‘ozlar bo‘lsa, bunday holatda shaxsning predmetga nisbatan 

xatosi tugallangan jinoyat deb emas, balki jinoyatga suiqasd deb kvalifikatsiya 

qilinishi lozim (JK 25,169-modda). 

Jinoyatning obyektiv belgilariga nisbatan xato – shaxs ijtimoiy xavfli 

qilmish qilyapman deb o‘ylaydi, biroq uning harakatida u o‘ylagan ijtimoiy 

xavflilik xususiyati bo‘lmaydi. Shaxs qonuniy harakat qilmoqdaman deb o‘ylaydi, 

aslida harakati ijtimoiy xavfli qilmishligini anglamaydi (Masalan, shaxs chet el 

valyutasi qalbakiligini bilmay ayirboshlaydi, aslida esa u qalbaki bo‘lib chiqadi 

yoki aybdor boshqa shaxslarning hayoti uchun xavfli bo‘lgan usulda bir shaxsga 

tajovuz qiladi, biroq ehtiyotsizlik orqasida boshqa shaxs ham o‘ladi yoki 

sog‘lig‘iga shikast yetkaziladi).  

 

MAVZU BO‘YICHA XULOSALAR 

 

Mazkur mavzuni o‘rganishda yuridik texnikum o'quvchilar jinoyatning 

subyektiv tomoni tushunchasi va uning belgilari, qilmishni kvalifikasiya qilishda 

dubyektiv tomonning ahamiyati, ayb tushunchasi va uning shakllari, qasd 

tushunchasi va uning turlari, ehtiyotsizlik va uning turlari, murakkab aybli 

jinoyatlar, jinoyat-huququiy xato, jinoyatning motivi va maqsadi 

tushunchalarining mazmun-mohiyatini bilishi va mazkur tushunchalarni muayyan 

normaga qo’llash ko‘nikmasiga ega bo‘lishi lozim. 

 

MUAMMOLI SAVOLLAR: 

 

1. Jinoyat subyektiv tomonining jinoyat tarkibi elementlari tizimidagi 

ahamiyati nimalarda ifodalanadi? 

2. Qasd deb nimaga aytiladi, qasddan sodir etilgan jinoyatlarning turlarini 

ayting. 

3. Qasddan va ehtiyotsizlikdan sodir etilgan jinoyatlarning farqlarini 

tushuntiring. 

4. Jinoyat huquqida xato va uning turlarini bayon eting. 

 

 

 

                                                
19 М.Усмоналиев, П.Бакунов. Жиноят ҳуқуқи. Умумий қисм: oлий ўқув юртлари учун 

дарслик. – Тошкент: “Насаф” нашриёти, 2010. – 539 бет. 



97 

 

X BOB. TAMOM BO‘LMAGAN JINOYATLAR 
 

 

Mazkur mavzuning yuridik texnikum o'quvchilari tomonidan o‘rganilishi 

jinoyat sodir etish bosqichlarining jinoyat-huquqiy tavsifi, tamom bo‘lmagan 

jinoyat tushunchasi, uning huquqiy belgilari, jinoyatga tayyorgarlik ko‘rish va 

jinoyat sodir etishga suiqasd qilishning belgilari va o‘zaro farqli jihatlari, tamom 

bo‘lmagan jinoyatlar uchun jinoiy javobgarlik masalasi va jinoyat sodir etishdan 

ixtiyoriy qaytishni yuridik tahlil qilish imkonini beradi.  

 

10.1. Tamom bo‘lmagan jinoyat tushunchasi va jinoyat-huquqiy tavsifi 

Shaxs tomonidan muayyan xatti-harakat amalga oshirilishidan avval uning 

chizmasi, natijasi uning ongida shakllanadi. Xatto to‘satdan aytilgan so‘z, 

bajarilgan harakat avval miyada shakllanib keyin amalga oshiriladi. Shaxsning 

ongida yuzaga kelgan jinoiy qasd qoida tariqasida muayyan vaqt oralig‘ida 

izchillikda sodir etilib, bir-biriga bog‘liq bo‘lgan bosqichlardan iborat bo‘ladi. 

Ayrim hollarda esa shaxsning jinoiy qasdi o‘ziga bog‘liq bo‘lmagan holatlarga 

ko‘ra oxirigacha yetkazilmasligi mumkin. Bunday vaziyatda ham qilmish yuridik 

jihatdan to‘g‘ri baholanishi va jinoiy javobgarlik masalasi jinoyat qaysi bosqichda 

yakunlangandan kelib chiqib hal etilishi lozim. Aynan shuning uchun ham jinoyat 

sodir etish bosqichlari alohida ahamiyat kasb etadi. Jinoyat sodir etish bosqichlari 

jinoyatning boshlanishidan (tayyorgarlik harakatlari) oxirigacha (ijtimoiy xavfli 

oqibatlar yuz berishi) bo‘lgan jinoyatning rivojlanish bosqichlari hisoblanadi. 

 

 

 

 

 

 

Shuni ta’kidlash lozimki, ayb shaklidan qat’iy nazar barcha jinoyatlarda 

bosqichlar mavjud. Biroq aynan to‘g‘ri qasddan sodir etiladigan jinoyatlarda 

bosqichlar jinoyat-huquqiy ahamiyatga ega hisoblanadi. Chunki ehtiyotsizlik 

tushunchasida qo‘llanilgan ko‘zi yetganlik belgisi ruhiy holatning tafakkuriy 

elementi mavjudligini anglatadi. Qilmishiga nisbatan muayyan ruhiy munosabat 

mavjud, demakki, niyat mavjud bo‘ladi. Biroq ehtiyotsizlik orqali sodir etiladigan 

jinoyatlar uchun jinoiy javobgarlik muayyan ijtimoiy xavfli oqibatlar yuz bergan 

bo‘lsagina kelib chiqadi. Demak, ehtiyotsizlik orqali sodir etiladigan jinoyatlarga 

tayyorgarlik ko‘rish yoki jinoyatga suiqasd qilgan hollarda ham javobgarlik yuzaga 

kelmaydi.   

Jinoyat sodir etish bosqichlari to‘g‘ri qasddan sodir etiladigan jinoyatlarning 

muayyan davrlari sifatida shaxsning jinoiy niyatini rivojlanganlik darajasi, ijtimoiy 

xavfli qilmish (harakat yoki harakatizlik) xususiyati va jinoyat oxiriga 

yetkazilmaganlik vaqtiga ko‘ra farqlanuvchi jinoiy niyatning shakllanishidan 

Jinoyat sodir etish bosqichlari – jinoyat qonuni bilan qo‘riqlanadigan 

obyektlarga zarar yetkazish yoki zarar yetkazishning real xavfini keltirib 

chiqaruvchi qilmishni sodir etishning muayyan ketma-ketligi, davri 

hisoblanadi. 

boshlanib, jinoyatga tayyorgarlik ko‘rish, jinoyat sodir etishga suiqasd qilish va 

tamom bo‘lgan jinoyatdan iborat.   

 

 

  

 

 

 

Jinoiy qasdning shakllanishi shaxs tomonidan har qanday harakat yoki 

harakatsizlik bajarilishidan avval ongida muayyan xoxish-istak shakllanadi. 

Xohish-istakni amalga oshirishning rejasi, kutilayotgan natijasi, yuz berishi 

mumkin bo‘lgan oqibatlar gavdalanadi. Bularning barchasi shaxsning ruhiy holati, 

ichki kechinmalari bilan bog‘liq jarayon bo‘lib, xoxish-istakni amalga oshirish 

yuzasidan qat’iy xulosa shakllanadi. Ya’ni shaxsda motiv shakllanadi, maqsad 

aniqlashtirilib, qaror qabul qilinadi. Motiv, maqsad, qaror qabul qilish ijtimoiy 

xavfli qilmishni sodir etishga qaratilgan jarayon hisoblanadi. Qayd etish joizki, 

jinoyat huquqining umume’tirof etilgan prinsipiga ko‘ra “hech kim niyat uchun 

jazolanishi kerak emas” (“cogitationis poenam nemo patitur”). Shunga muvofiq 

qasdning shakllanishi jinoyat-huquqiy munosabatlarning predmeti bo‘lishi mumkin 

emas. Haqiqatdan ham shaxs jinoyat haqida o‘ylagani uchun, jinoyat sodir etishga 

qasd qilganligi uchun jinoiy javobgarlikka tortilmasligi lozim. Shuning uchun ham 

mazkur bosqich uchun jinoiy javobgarlik belgilanmagan.  

Jinoiy qasdning namoyon bo‘lishi bosqichi. Jinoyat sodir etishning keyingi 

bosqichi jinoiy niyatning namoyon bo‘lish bosqichi hisoblanadi. Jinoiy niyatning 

namoyon bo‘lishi (yoki boshqacha qilib aytganda, “jinoiy irodaning namoyon 

bo‘lishi bosqichi”) shaxsning jinoiy maqsadi og‘zaki ravishda so‘z orqali, yozma 

ravishda ifodalanishi muayyan shaxslarga oshkor etilishi mumkin, biroq unda 

jinoiy niyat amalga oshirilishidan xafvsirash uchun asos bo‘ladigan faktik belgilar 

mavjud bo‘lmaydi.  

Jinoiy qasdning namoyon bo‘lishi bosqichida ijtimoiy xavfli qilmish (harakat 

yoki harakatsizlik) sodir etilmaydi, ijtimoiy munosabatlarga tahdid yuzaga 

kelmaydi. Jinoyat sodir etmoqchi bo‘lgan shaxs o‘zining jinoiy niyati haqida 

boshqalarni xabardor etish bilan cheklanadi. Shuning uchun ham mazkur 

bosqichda ijtimoiy xavflilik belgisi mavjud emas.  

Jinoiy niyatning namoyon bo‘lishi bosqichini so‘z orqali ifodalanadigan 

tamom bo‘lgan jinoyatlardan farqlash lozim. Jumladan, JK Maxsus qismining 

ayrim moddalarida jinoiy qasdning namoyon bo‘lishi bosqichi – jinoiy jazoga 

sazovor tamom bo‘lgan jinoyat hisoblanadi. Xususan, o‘ldirish yoki zo‘rlik 

ishlatish bilan qo‘rqitish (JK 112-modda), urushni targ‘ib qilish (JK 150-modda), 

O‘zbekiston Respublikasining konstitutsiyaviy tuzumiga tajovuz qilish (JK  

159-modda), tuhmat (JK 139-modda), haqorat qilish (JK 140-moddasi)da 

niyatning namoyon bo‘lishi bosqichi bo‘lmaydi, balki mazkur qilmishlar (harakat 

yoki harakatsizlik)ni sodir etilishi tamom bo‘lgan jinoyat deb topiladi. Bunday 

Jinoyat sodir etish bosqichlari quyidagilardan iborat jinoiy qasdning 

shakllanishi, jinoiy qasdning namoyon bo’lishi, jinoyat sodir etishga 

tayyorgarlik ko‘rish; jinoyat sodir etishga suiqasd qilish va tamom bo’lgan 

jinoyat. 

jinoyatlarni sodir etish uchun harakat yoki harakatsizlikni sodir etilishi talab 

etilmay, jinoiy niyat so‘z orqali ifodalanishi yetarli hisoblanadi.  

 

10.2. Tamom bo‘lmagan jinoyatlar tushunchasi va jinoyat-huquqiy belgilari 

 

Tamom bo‘lmagan jinoyatlarning ijtimoiy xavflilik xususiyati yuqori 

bo‘lganligi sababli O‘zbekiston Respublikasi Jinoyat kodeksida jinoiy javobgarlik 

belgilangan.  

Tamom bo‘lmagan jinoyat shaxsga bog‘liq bo‘lmagan sabablarga ko‘ra yoki 

jinoyat qilishdan ixtiyoriy ravishda qaytish tufayli oxiriga yetkazilmay qolgan 

jinoyat hisoblanadi. Qonunchilikka muvofiq jinoyatga tayyorgarlik ko‘rish va 

jinoyat sodir etishga suiqasd qilishdan tashqari jinoyat sodir etishdan ixtiyoriy 

qaytish tamom bo‘lmagan jinoyat hisoblanadi. Tamom bo‘lmagan jinoyat bu 

shaxsning jinoiy niyati oxirigacha yetkazilmagan qilmish hisoblanadi. Tamom 

bo‘lmagan jinoyatda shaxsning maqsadi amalga oshirilmagan bo‘ladi. Demak, 

tamom bo‘lmagan jinoyat shaxsning o‘ziga bog‘liq va bog‘liq bo‘lmagan 

holatlarga ko‘ra oxirigacha yetkazilmagan ijtimoiy xavfli qilmish hisoblanadi.  

Jinoiy tajovuz qaratilgan obyektning ijtimoiy ahamiyati tajovuz obyektiga 

yetkazilishi mumkin bo‘lgan zarar hajmi yoki miqdori va jinoiy oqibatning yuz 

berishining yaqinligi tamom bo‘lmagan jinoyatlarning ijtimoiy xavflilik 

xususiyatini ifodalaydi.  

 

  

 

 

 

Tamom bo‘lmagan jinoyatlarning ijtimoiy xavfliligi jinoyat qonuni bilan 

muhofaza qilinadigan obyektlarga zarar yetkazishning real xAfvi yuzaga kelishida 

ifodalanadi. Ya’ni tamom bo‘lmagan jinoyatlar ham shaxs, jamiyat va davlat 

manfaatlariga zarar yetkazishi mumkinligi tufayli ijtimoiy xavfli hisoblanadi.  

Tamom bo‘lmagan jinoyatlarning huquqqa xilofligi shundaki, JK Maxsus qismida 

ko‘rsatilgan jinoyatlarga tayyorgarlik ko‘rish va jinoiy tajovuz qilish jinoyat 

qonuni bilan taqiqlangan bo‘lib, uni sodir qilish jinoyat qonuni normalarini buzish 

hisoblanadi. Tamom bo‘lmagan jinoyatlarni sodir etayotgan shaxs jinoyatga sharoit 

yaratish yoki jinoyatni bevosita sodir etishni ijtimoiy xavflilik xususiyatini 

anglagan, uning ijtimoiy xavfli oqibatlariga ko‘zi yetgan va mazkur oqibatlarni yuz 

berishini istagan yoki ongli ravishda yo‘l qo‘yib bergan bo‘ladi. Demak, tamom 

bo‘lmagan jinoyatlar ehtiyotsizlik orqali sodir etilmay, faqat to‘g‘ri qasddan 

amalga oshiriladi. 

 

 

 

 

 

Tamom bo’lmagan jinoyat bu jinoyat qonuni bilan qo‘riqlanadigan 

obyektlarga real xavf tug‘diradigan, qonunga xilof, jazoga sazovor va 

qasddan sodir etiladigan jinoyatga tayyorgarlik ko‘rish, jinoyat sodir etishga 

suiqasd qilish, jinoyatdan ixtiyoriy qaytishdan iborat ijtimoiy xavfli qilmish. 

Tamom bo’lmagan jinoyatlarda jinoyatning barcha belgilari-ijtimoiy 

xavflilik, huquqqa xiloflilik, aybning mavjudligi va jazoga sazovorlik kabi 

belgilari mavjud. 

Tamom bo‘lmagan jinoyat shaxsning o‘z ixtiyori va o‘z ixtiyoriga bog‘liq 

bo‘lmagan holatlarga ko‘ra sodir etiladigan bo‘lib, jinoyatni sodir etishga sharoit 

yaratish, jinoyat sodir etishga suiqasd qilish, jinoyatdan ixtiyoriy qaytishda 

ifodalanadi. 

 

 

 

 

 

Demak, tamom bo‘lmagan jinoyat turlariga jinoyat sodir etishga tayyorgarlik 

ko‘rish, jinoyat sodir etishga suiqasd qilish va jinoyat sodir etishdan ixtiyoriy 

qaytish kiradi. 

 

10.3. Jinoyatga tayyorgarlik ko‘rish 

 

O‘zbekiston Respublikasi Jinoyat kodeksi 25-modda 1-qismiga ko‘ra, 

shaxsning qasddan qilinadigan jinoyatni sodir etish yoki yashirish uchun shart-

sharoit yaratuvchi qilmishi o‘ziga bog‘liq bo‘lmagan holatlarga ko‘ra sodir 

etilishi boshlangunga qadar to‘xtatilgan bo‘lsa, bunday qilmish jinoyatga 

tayyorgarlik ko‘rish deb topiladi. 

Jinoyatga tayyorgarlik ko‘rishda shaxs jinoyatni sodir etishni niyat qilish 

bilan cheklanib qolmasdan, jinoyatni amalga oshirish uchun muayyan harakat yoki 

harakatsizlikni amalga oshiradi. 

Jinoyatga tayyorgarlik ko‘rishning jinoyat-huquqiy belgilarini ikkita guruhga 

ajratib, tahlil etilishi maqsadga muvofiq: umumiy belgilar va maxsus belgilar. 

Umumiy belgilar (ijtimoiy xavflilik, huquqqa xiloflilik, ayblilik va jazoga 

sazovorlik) deganda aynan barcha ijtimoiy xavfli qilmishlar uchun, shu jumladan 

jinoyatga tayyorgarlik ko‘rish uchun xos bo‘lgan belgilar tushunilishi lozim. 

Jinoyat qonuni bilan qo‘riqlanadigan obyektlarga zarar yetkazishning real xAfvini 

yuzaga keltirishi – ijtimoiy xavflilik, tayyorgarlik ko‘rishning qasddan sodir 

etilishi – ayblilik, jinoyat qonun bilan taqiqlangan harakatlarni sodir etishga 

qaratilganligi – huquqqa xiloflilik va jinoyat qonunida jinoyatga tayyorgarlik 

ko‘rish uchun jazo chorasining nazarda tutilganligi – jazoga sazovorlik belgilarini 

ifodalaydi. Shunday ekan jinoyatga tayyorgarlik ko‘rish ijtimoiy xavfli, huquqqa 

xilof, aybli va jazoga sazovor qilmish hisoblanadi. 

Maxsus belgilar deganda aynan jinoyatga tayyorgarlik ko‘rish uchun xos 

bo‘lgan belgilar tushunilib, tayyorgarlikning o‘ziga xos xususiyatini ifodalash bilan 

birga, jinoyatga suiqasd qilish va jinoyat sodir etishdan ixtiyoriy qaytishdan 

farqlashga xizmat qiladi.  

Jinoyatga tayyorgarlik ko‘rishning quyidagi maxsus belgilarini qayd etish 

lozim: 

- jinoyatga tayyorgarlik ko‘rish jinoyatni sodir etish yoki jinoyatni yashirish 

uchun yo‘naltirilganligi; 

Tamom bo‘lmagan jinoyatlar shaxsning irodasiga ko‘ra oxiriga 

yetkazilmagan (jinoyat sodir etishga tayyorgarlik ko‘rish, jinoyat sodir etishga 

suiqasd qilish) va shaxsning irodasiga ko‘ra oxiriga yetkazilgan jinoyat (jinoyat 

sodir etishdan ixtiyoriy qaytish)ga bo‘linadi. 

- jinoyatga tayyorgarlik ko‘rish muayyan harakat yoki harakatsizlikda 

ifodalanishi; 

- jinoyatni sodir etish yoki yashirish uchun shart-sharoit yaratishning jinoyat 

sodir etilgunga qadar amalga oshirilishi; 

- jinoyatni sodir etish yoki yashirishga sharoit yaratishning oxiriga 

yetkazilmaganligi; 

- jinoyatni sodir etish yoki yashirishga sharoit yaratishning shaxsning 

irodasiga bog‘liq bo‘lmagan holatlarga to‘xtatilganligi; 

- jinoyatga sharoit yaratishning qasddan amalga oshirilishi. 

Jinoyat kodeksida jinoyatga tayyorgarlik ko‘rishning barcha shakllari to‘liq 

keltirilmagan bo‘lib, qonun normasini tahlil etish asosida uning ikki shaklini 

ajratish mumkin: 1) jinoyatni sodir etish uchun sharoit yaratishga qaratilgan 

qilmish; 2) jinoyatni yashirishga sharoit yaratuvchi qilmish.  

Jinoyatni sodir etish uchun sharoit yaratish deganda jinoiy reja tuzish, 

jinoyat quroli, vositasini tayyorlash, moslashtirish, izlash, jinoyat ishtirokchilarini 

izlash, ular bilan til biriktirish, jinoyat ishtirokchilari o‘rtasida vazifalarni 

taqsimlash va boshqalar kiradi.  

Jinoyatni yashirish uchun sharoit yaratish deganda jinoiy yo‘l bilan qo‘lga 

kiritilgan ashyolarni yashirish, sotish yoki o‘tkazish yo‘llarini izlash, guvohlardan 

qutilish, jinoiy javobgarlikdan qutulish yo‘llarini o‘ylash va zarur chora-tadbirlarni 

amalga oshirish va hokazolar kiradi. Demak, jinoyat sodir etilishi yoki yashirish 

uchun qaratilgan qilmishlar jinoyat sodir etishni yengillashtirish, osonlashtirish, 

jinoyatni puxta amalga oshirish maqsadida bajariladi. 

  Jinoyat ishtirokchilarini topish jinoiy qilmishni amalga oshirish uchun 

ishtirokchilar, sheriklarni tanlash, yollash va boshqacha tarzda jalb etish 

hisoblanadi.  Jinoyat ishtirokchilarini topish asosan jinoyat ishtirokchisi tomonidan 

amalga oshirilib, jinoyat ishtirokchilari bilan yaqin aloqada bo‘lish, unda jinoyatni 

sodir etish istagini uyg‘otish, ishtirokchilarning vazifalarini taqsimlash va 

hokazolarda ifodalanadi.  

  Jinoyat sodir etishga til biriktirish deganda jinoiy javobgarlik yoshiga 

yetgan ikki yoki undan ortiq shaxsning bir yoki bir necha jinoyat sodir etish 

haqidagi o‘zaro kelishuvidir. Jinoyat sodir etishga til biriktirish belgilari 

quyidagilardan iborat: ikki yoki undan ortiq shaxslarning bir yoki bir necha 

jinoyatni sodir etishga yo‘naltirilgan umumiy maqsadi; muayyan jinoyat obyektiv 

tomoni sodir etilishidan avval til biriktirilganlik; tayyorgarlikning aybdor 

shaxslarning irodasiga bog‘liq bo‘lmagan holatlarga ko‘ra to‘xtatilgan bo‘lishi 

lozim.  

  Jinoyat quroli yoki vositasini izlash deganda izlashning har qanday qonuniy 

yoki noqonuniy usuli nazarda tutiladi: sotib olish, almashtirish, hadya, vaqtinchalik 

foydalanish, shuningdek o‘g‘rilik yoki bosqinlik yo‘li bilan ega bo‘lish. Masalan, 

jinoiy qasdni amalga oshirish uchun o‘qotar qurol yoki sovuq qurolni o‘g‘irlash. 

Bunda jinoyat quroli yoki vositasini izlash yoki qo‘lga kiritish usuli ahamiyatga 

ega bo‘lmay, asosiysi jinoyatga tayyorgarlik ko‘rish maqsadi hisoblanadi. 

Shaxsning qasdi jinoyatga tayyorgarlik ko‘rish harakatlarini sodir etishdan avval 

paydo bo‘lgan bo‘lishi kerak.  

  Jinoyat sodir qilish quroli yoki vositasini tayyorlash – jinoyat vositasi va 

qurolini yaratishning texnologik jarayoni bo‘lib, buning natijasida qurol yoki 

vosita yaroqli holatga keltiriladi. Vosita va qurollarni moslashtirishdan farqli 

ravishda, bunda ularning yaratilishi nazarda tutiladi. Shaxsning jinoiy niyati 

mazkur harakatlarni sodir etishdan avval yuzaga kelishi lozim. Sanoat asosida yoki 

kosibchilik orqali yoxud qo‘lda yasash (masalan, o‘qotar qurol, sovuq qurol, kalit, 

soxta hujjatlar va hokazolar) kabilarni kiritish mumkin. 

  Jinoyat sodir etish quroli yoki vositasini moslashtirish – shaxs jinoiy 

niyatini amalga oshirishda foydalanishi mo‘ljallagan ma’lum predmetlarga 

muayyan shakl berish, qayta ishlash. Masalan, odam o‘ldirish uchun ochqichdan 

foydalanish, o‘g‘rilik maqsadida xonaga kirish uchun kalitni egovlab qulfga 

tushadigan qilib moslashtirish.  

  Jinoyatni sodir etishga qasddan sharoit yaratuvchi boshqa harakatlar – 

jinoyat vositasi yoki qurolini izlash, moslashtirish va tayyorlash, shuningdek 

jinoyat ishtirokchilarini topish, til biriktirish tarkibi bilan qamrab olinmagan, biroq 

ularning sodir etilishi natijasida jinoiy qasdni amalga oshirish uchun zarur sharoit 

yaratiladigan harakatlar nazarda tutiladi. Xususan, qorovulning itga zahar berishi, 

bankning kun tartibini o‘rganish, omborxonani qo‘riqlayotgan shaxs e’tiborini 

chalg‘itish, jinoiy harakat rejasini ishlab chiqish, o‘g‘irlangan mol-mulkni saqlash 

uchun yashirish joyni qidirish, uy egalarini uyda bo‘lish va ketish vaqtini aniqlash 

va h.k. Jinoyatga tayyorgarlik ko‘rishning boshqa shakllari turli-tuman bo‘lishi 

mumkin. 

Jinoyatga tayyorgarlik ko‘rishning ba’zi shakllari ijtimoiy xavflilik 

xususiyatiga ega bo‘lib, mustaqil tarkibli tamom bo‘lgan jinoyatni hosil qiladi. 

“O‘qotar qurol, o‘q-dorilar, portlovchi moddalar yoki portlatish qurilmalari 

qonunga xilof ravishda boshqa jinoyatni sodir etish maqsadida egallangan, 

shuningdek tayyorlangan, olingan, olib yurilgan, saqlangan hollarda sodir etilgan 

qilmish tugallangan jinoyat (Jinoyat kodeksining 247 yoki 248-moddasi) va 

boshqa jinoyatni sodir etishga tayyorgarlik tariqasida kvalifikatsiya qilinishi shart.. 

 

 

 

 

 

 

 

10.4. Jinoyat sodir etishga suiqasd qilish  

 

Jinoyat kodeksi 25-moddasiga muvofiq, qasddan sodir etiladigan jinoyat 

boshlanib, shaxsga bog‘liq bo‘lmagan holatlarga ko‘ra oxiriga yetkazilmagan 

bo‘lsa, jinoyat sodir etishga suiqasd deb topiladi.  

To‘g‘ri qasddan jinoyat quroli yoki vositasini tayyorlash, moslashtirish, izlash 

yoki jinoyat ishtirokchisini izlash, jinoiy til biriktirish yoxud qasddan boshqa 

sharoit yaratish sodir etiladigan jinoyat boshlangunga qadar shaxsga bog‘liq 

bo‘lmagan holatlarga ko‘ra to‘xtatilgan bo‘lsa, jinoyatga tayyorgarlik ko‘rish 

deb topiladi. 

Suiqasd – bu jinoyat sodir etishga bevosita yo‘naltirilgan hamda shaxsga 

bog‘liq bo‘lmagan holatlarga ko‘ra oxiriga yetkazilmagan qasddan sodir etilgan 

harakat (harakatsizlik)dir. 

Jinoyat sodir etishga suiqasd qilish tamom bo‘lmagan jinoyat turi bo‘lib, 

bunda jinoyat sodir etish bevosita boshlangan bo‘ladi. Ya’ni jinoyat qonuni bilan 

muhofaza qilinadigan obyektga tajovuz amalga oshirilib, zarar yetkaziladi yoki 

zarar yetkazish xAfvi yuzaga keladi. Jinoyat sodir etishga suiqasd qilishda 

muayyan jinoyat obyektiv tomonining bir qismi bajariladi, ya’ni JK Maxsus qismi 

dispozitsiyasida ifodalangan harakat yoki harakatsizlik to‘liq yoki qisman amalga 

oshiriladi, biroq shaxs istagan jinoiy natija yuz bermaydi. Jinoiy natija deganda 

nafaqat moddiy tarkibli jinoyatlardagi jinoiy oqibat, balki formal tarkibli 

jinoyatlarda harakat yoki harakatsizlik to‘liq amalga oshirilmaganligi nazarda 

tutilishi lozim.  

 

 

 

 

 

Jinoyatga suiqasd qilishning quyidagi obyektiv belgilarini qayd etish lozim:  

1) ijtimoiy munosabatlarga zarar yetkazish; 2) jinoyat sodir etish boshlangan 

bo‘ladi; 3) dispozitsiyada ifodalangan harakat yoki harakatsizlik amalga oshiriladi; 

4) jinoiy oqibat kelib chiqmaydi; 5) shaxsga bog‘liq bo‘lmagan holatlarga ko‘ra 

oxirigacha yetkazilmaydi.Quyida mazkur obyektiv belgilar tahlil qilinadi. 

1. Ijtimoiy munosabatlarga zarar yetkazish deganda jinoyatga suiqasd 

qilishda jinoyat qonuni bilan muhofaza qilinadigan ijtimoiy munosabatlarga zarar 

yetkazish yoki zarar yetkazishning real xAfvi yuzaga kelishi tushunilishi lozim.   

2. Jinoyat sodir etishning boshlanganligi deganda JK Maxsus qism 

dispozitsiyasida nazarda tutilgan qilmish (harakat yoki harakatsizlik)ni amalga 

oshirish boshlanganligi tushuniladi. 

3. Jinoyat kodeksi Maxsus qism dispozitsiyasida ifodalangan qilmish harakat 

yoki harakatsizlik qisman yoki to‘liq bajarilganligi deganda, jinoyatga suiqasd 

qilish bosqichida jinoyat sodir etish nafaqat boshlangan bo‘lishi, balki, muayyan 

harakat yoki harakatsizlik amalga oshirilgan bo‘lishi talab etiladi. Amalga 

oshirilgan qilmish jinoyat tarkibi obyektiv tomonining zaruriy belgisi bo‘lishi 

lozim. Harakat yoki harakatsizlikning to‘liq bajarilmaganligi deganda, jinoiy 

qilmish oxiriga yetkazilishi bir necha harakatlar bajarish talab etiladigan murakkab 

tarkibli jinoyatlarda harakat yoki harakatsizlikning qisman bajarilganligi nazarda 

tutilishi lozim 

4. Jinoiy oqibat kelib chiqmaganligi deganda sodir etilgan harakat yoki 

harakatsizlik natijasida shaxs kelib chiqishini istagan jinoiy oqibat yuz bermagan 

bo‘lishi lozim. Yuz bermagan jinoiy oqibat jinoyat tarkibi obyektiv tomonining 

zaruriy belgisi bo‘lishi lozim. 

To‘g‘ri qasddan sodir etiladigan jinoyat boshlanib, shaxsga bog’liq 

bo‘lmagan holatlarga ko’ra ijtimoiy xavfli harakat yoki harakatsizlik to’liq 

amalga oshirilmagan yoki shaxs istagan jinoiy oqibat kelib chiqmagan bo’lsa, 

jinoyat sodir etishga suiqasd qilish deb topiladi.  

5. Jinoiy qilmishning shaxsga bog‘liq bo‘lmagan holatlarga ko‘ra oxirigacha 

yetkazilmaganligi belgisi jinoyatga suiqasd qilishning o‘ziga xos xususiyatini 

ifodalaydi.   

jinoyatga suiqasd qilish faqat to‘g‘ri qasddan sodir etiladi. Shaxs qilmishining 

ijtimoiy xavflilik xususiyatini anglaydi, ijtimoiy xavfli oqibat yuz berishini istab, 

jinoyat sodir etishni boshlaydi, muayyan harakat yoki harakatsizlik amalga 

oshiriladi, biroq shaxsga bog‘liq bo‘lmagan obyektiv holatlarga ko‘ra shaxs istagan 

jinoiy oqibat yuz bermaydi yoki ijtimoiy xavfli qilmish to‘liq bajarilmaydi. To‘g‘ri 

qasd egri qasddan irodaviy xususiyatiga ko‘ra farqlanadi. Egri qasdda ijtimoiy 

xavfli oqibat yuz berishi mumkinligini anglasa-da, oqibat yuz berishini istamaydi, 

unga ongli ravishda yo‘l qo‘yib beradi. Faqat moddiy tarkibli jinoyatlargina egri 

qasddan sodir etilishi mumkin. Shunday ekan shaxs muayyan oqibat yuz berishini 

istamasdan harakat qilib, jinoiy qilmish oxirigacha yetkazilmagan hollarda, jinoiy 

javobgarlik yuz bermaydi. Oqibatni istamasdan harakat qilish mumkin emas. 

Ijtimoiy xavfli qilmish egri qasddan sodir etilmaydi. Egri qasd faqatgina jinoiy 

huquqiy oqibatlar yuz bergandagina namoyon bo‘ladi va jinoiy huquqiy ahamiyat 

kasb etadi. Shuning uchun qasddan sodir etilgan va yuz bergan ijtimoiy xavfli 

oqibatga nisbatan egri qasddan munosabatda bo‘lgan qilmish sifatida so‘z yuritish 

o‘rinli hisoblanadi. Demak, egri qasddan sodir etiladigan jinoyatlarda jinoyat sodir 

etishga suiqasd qilish bosqichi mavjud bo‘lmaydi.  

Jinoyatga suiqasd qilishning subyektiv tomoni ikkita belgi bilan ifodalanadi: 

1. Shaxsda jinoyatni sodir etishga qaratilgan to‘g‘ri qasdning mavjudligi. 

Shaxs harakat yoki harakatsizligi JK Maxsus qismida nazarda tutilgan muayyan 

jinoyatni sodir etishga qaratilgan bo‘lib, qilmishining ijtimoiy xavflilik 

xususiyatini anglaydi, mazkur harakat (harakatsizlik)ni bajarishni va oxirigacha 

yetkazishni istaydi. Yoki shaxsning qasdi ijtimoiy xavfli zararning yuz berishi 

mumkinligi yoki muqarrarligiga ko‘zi yetishi va yuz berishini istashi; 

2. Shaxsning maqsadi to‘g‘ri qasddan sodir etiladigan jinoyatni bajarishga 

bevosita qaratilgan harakatlar (harakatsizlik)ni bajarish va jinoyatni oxiriga 

yetkazish. 

Jinoyat huquqi nazariyasida jinoyat sodir etishga suiqasd qilish bir necha 

turlarga ajratiladi.  

Shaxs tomonidan jinoiy maqsadga erishish uchun zarur bo‘lgan barcha 

harakat yoki harakatsizlik amalga oshirilgan, biroq shaxs istagan oqibat unga 

bog‘liq bo‘lmagan sabablarga ko‘ra yuz bermagan bo‘lsa, tamom bo‘lgan 

suiqasd deyiladi.  

Shaxs tomonidan jinoiy niyatiga erishish uchun zarur bo‘lgan barcha 

harakat (harakatsizlik)ni o‘ziga bog‘liq bo‘lmagan holatlarga ko‘ra amalga 

oshira olmagan bo‘lsa, qilmish tamom bo‘lmagan suiqasd deyiladi. 

Tamom bo‘lgan va tamom bo‘lmagan suiqasdni jinoyat tarkibi elementlari 

nuqtai nazaridan kelib chiqqan holda farqlash talab etiladi: Obyektiv elementiga 

ko‘ra: tamom bo‘lgan suiqasdda JK Maxsus qism dispozitsiyasida nazarda tutilgan 

barcha qilmishlar to‘liq bajarilgan, biroq oqibat kelib chiqmagan bo‘ladi; tamom 

bo‘lmagan suiqasdda esa JK Maxsus qism dispozitsiyasida nazarda tutilgan harakat 

yoki harakatsizlik to‘liq bajarilmagan bo‘ladi. 

Subyektiv elementiga ko‘ra tamom bo‘lgan suiqasdda shaxs o‘zi tomonidan 

amalga oshirilgan qilmish jinoiy qasdini amalga oshirish uchun yetarliligini 

anglaydi, biroq jinoiy natija yuz bermaydi, tamom bo‘lmagan suiqasdda esa 

subyekt ichki ishonchiga ko‘ra barcha zarur harakatlar amalga oshirilmaganligini 

anglaydi.  

Uchinchidan, tamom bo‘lgan suiqasd faqat moddiy tarkibli jinoyatlardagina 

mavjud bo‘ladi, tamom bo‘lmagan suiqasd esa ham moddiy ham formal tarkibli 

jinoyatlarda mavjud bo‘lishi mumkin.  

Jinoyatga tayyorgarlik ko‘rish va jinoyat sodir etishga suiqasd qilganlik 

uchun jinoiy javobgarlik Jinoyat kodeksi Maxsus qism moddalarida faqat tamom 

bo‘lgan jinoyatlar uchun javobgarlik nazarda tutilgan bo‘lib, JK 25-moddasi 

jinoyatga tayyorgarlik ko‘rganlik va jinoyat sodir etishga suiqasd qilganlik uchun 

jinoiy javobgarlik belgilangan “maxsus norma” hisoblanadi. Shuning uchun 

jinoyatga tayyorgarlik ko‘rish yoki jinoyatga suiqasd qilishni kvalifikatsiya qilish 

jarayonida mazkur norma ko‘rsatilishi zarur. 

Jinoyatga tayyorgarlik ko‘rish va jinoyat sodir etishga suiqasd qilish ijtimoiy 

xavflilik xususiyatiga ko‘ra o‘zaro farqlanganligi tufayli mazkur jinoyatlarni 

kvalifikatsiya qilishda 25-moddaning tegishli qismlariga havola qilinishi lozim. 

Ya’ni jinoyatga tayyorgarlik ko‘rish uchun JK 25-moddaning 1-qismi va Maxsus 

qismning tegishli moddasi, jinoyatga suiqasd qilish uchun JK 25-moddaning  

2-qismi va Maxsus qismning tegishli moddasi bilan kvalifikatsiya qilinishi lozim. 

 

10.5. Jinoyat sodir etishdan ixtiyoriy qaytish 

 

O‘zbekiston Respublikasi Jinoyat kodeksi 26-moddasiga muvofiq shaxs 

jinoyatga tayyorgarlik ko‘rish harakatlarini yoki jinoyat sodir etishga bevosita 

qaratilgan harakatlarni oxiriga yetkazish mumkinligini anglagan holda 

to‘xtatsa, shuningdek jinoiy oqibat kelib chiqishi mumkinligini anglagan holda, 

shunday oqibat kelib chiqishining oldini olsa, jinoyat sodir etishdan ixtiyoriy 

qaytish deb topiladi. 

Jinoyat sodir etishdan ixtiyoriy qaytishning huquqiy oqibati, avvalo, shaxsni 

jinoiy javobgarlikka tortilmasligi hisoblanadi. 

O‘zbekiston Respublikasi Jinoyat kodeksida jinoyatdan ixtiyoriy qaytishning 

ikki turi nazarda tutilgan: birinchisi jinoyatning obyektiv tomoniga kiradigan 

barcha harakat sodir etilgunga qadar va ikkinchisi esa barcha harakatlar sodir 

etilganidan so‘ng amalga oshiriladigan ixtiyoriy qaytish.  

Ixtiyoriy qaytishning birinchi turi shaxsning passiv xulq atvorida namoyon 

bo‘ladi: jinoyatga tayyorgarlik ko‘rish va jinoyat sodir etishga suiqasd qilish 

bosqichida jinoiy faoliyatning to‘xtatilishi; ikkinchisi – shaxs tomonidan 

jinoyatning obyektiv tomoniga kiradigan barcha harakatlar sodir etilganidan keyin 

jinoiy oqibat yuz berishini oldini olish hisoblanadi. 

Jinoyatga tayyorgarlik ko‘rishdan ixtiyoriy qaytish, odatda, harakatsizlik 

orqali ifodalanib, jinoyatga shart-sharoit yaratishga qaratilgan harakatlarning 

yakunlanishida ifodalanadi. Hujjatlarni qalbakillashtirishdan voz kechish, jinoyat 

qurolini qidirish yoki moslashtirishni to‘xtatish, jinoiy yo‘l bilan qo‘lgan kiritilgan 

mulkni saqlash uchun joy qidirmaslik, ayrim hollarda esa ixtiyoriy qaytish aktiv 

harakatda ifodalanishi mumkin. Jinoyat quroli yoki vositasini yo‘q qilish, huquqni 

muhofaza qiluvchi organlarga ixtiyoriy topshirish, jinoyat ishtirokchilarini jinoiy 

faoliyat to‘xtatilganligi to‘g‘risida ogohlantirish va h.k. Yuqoridagi harakatlar 

muqobil xususiyatga ega bo‘lib, majburiylik kasb etmaydi, asosiysi jinoiy 

faoliyatni davom ettirishdan voz kechish hisoblanadi.  

Tamom bo‘lmagan suiqasddan ixtiyoriy qaytish, odatda, harakatsizlikda 

ifodalanadi. Jinoyatning obyektiv tomoniga kiradigan harakatlarni sodir etishni 

boshlagan shaxs jinoiy faoliyatini to‘xtatadi (odam o‘ldirish uchun jabrlanuvchini 

nishonga olgan shaxsning o‘q uzmasligi, nomusga tegish jinoyatida zo‘rlik 

ishlatish vaqtida jabrlanuvchiga achinganligi tufayli jinsiy aloqa qilmaslik.  

Jinoyatning obyektiv tomoni harakatsizlik orqali ifodalanadigan jinoyatlarda 

ixtiyoriy qaytish aktiv xulq-atvorda namoyon bo‘lib, maqsad-jinoiy oqibat yuz 

berishini oldini olish hisoblanadi. Masalan, go‘dakni o‘ldirish maqsadida uni 

emizmayotgan onaning go‘dakni emizishni boshlashi.  

Tamom bo‘lgan suiqasddan ixtiyoriy qaytish mumkin emas (odam o‘ldirish 

jinoyati misolida). Qasddan odam o‘ldirish jinoyatida qilmish sodir etilganidan 

so‘ng ham aybdor jabrlanuvchini o‘limi yuz bermasligini oldini olish imkoniyatiga 

ega bo‘lgan taqdirda ham sodir etilgan qilmishni orqaga qaytarish, bartaraf etish 

mumkin emas. Bunday hollarda jabrlanuvchining o‘limi yuz bermasligi ehtimoli 

mavjud bo‘lib, bu ham aybdorning irodasiga bog‘liq bo‘lmagan holatlarga bog‘liq, 

umuman olganda, jinoyatdan ixtiyoriy qaytish aktiv emas, balki passiv xulq-

atvorda ifodalanishi kerak.  

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar jinoyat sodir 

etish bosqichlari to‘g‘risida umumiy tasavvurga ega bo‘lishi, tamom bo‘lmagan 

jinoyatlarni huquqiy belgilarini bilishi, jinoyatga tayyorgarlik ko‘rish va jinoyat 

sodir etishga suiqasd qilishni kvalifikatsiya qilish ko‘nikmasiga ega bo‘lishi 

hamda jinoyat sodir etishdan ixtiyoriy qaytish va tamom bo‘lmagan jinoyatlarni 

o‘zaro farqlash malakasiga ega bo‘lishi lozim.   

 

MUAMMOLI SAVOLLAR: 

 

1. Shaxsning qasddan qilinadigan jinoyatni sodir etish yoki yashirish uchun 

shart-sharoit yaratuvchi qilmishi o‘ziga bog‘liq bo‘lmagan holatlarga ko‘ra sodir 

etilishi boshlangunga qadar to‘xtatilgan bo‘lsa, bunday qilmish jinoyatga 

tayyorgarlik ko‘rish deb topiladi.  

Jinoyatga tayyorgarlik ko‘rish uchun jinoiy javobgarlik 

belgilanishining ijtimoiy zaruratini ochib bering.  

2. Jinoyatga suiqasd qilish bosqichida qilmish amalga oshirish boshlangan 

bo‘lib, shaxs istagan jinoiy oqibat yuz bermaganligi yoki, aksincha, umuman hech 

qanday oqibat yuz bermaganligi bilan tavsiflanadi.  

Jinoyat sodir etishga suiqasd qilish turlarini qilmishni kvalifikatsiya 

qilishga ta’sirini yoritib bering.  

 

XI BOB. JINOYATDA ISHTIROKCHILIK 
 

 

Mazkur mavzuni yuridik texnikum o'quvchilari tomonidan o‘rganilishi 

jinoyatda ishtirokchilik tushunchasi va belgilari, ishtirokchilarning turlari, 

ishtirokchilikning shakllari, jinoyatda ishtirok etganlik uchun javobgarlik doirasi, 

jinoyatga daxldorlik  kabi qoidalarni bilish va ularni to‘g‘ri qo‘llash imkonini 

beradi. 

 

11.1. Jinoyatda ishtirokchilik tushunchasi va belgilari 

Ishtirokchilik tushunchasi – O‘zbekiston Respublikasi Jinoyat kodeksining 

27-moddasiga ko‘ra ikki yoki undan ortiq shaxsning qasddan jinoyat sodir etishda 

birgalashib qatnashishi ishtirokchilik deb topiladi.  

Ishtirokchilikda jinoyat sodir etish jazoni va qilmishni og‘irlashtiruvchi holat 

bo‘lganligi sababli qilmishni to‘g‘ri  kvalifikatsiya qilish hamda adolatli va 

qonuniy jazo tayinlashda jinoyatda ishtirokchilik tushunchasini va uning belgilarini 

bilish muhim ahamiyat kasb etadi. 

Jinoyat kodeksining 56-moddasining “m” bandida jazoni og‘irlashtiruvchi 

holatlardan biri sifatida jinoyatni “bir guruh shaxslar tomonidan oldindan til 

biriktirgan holda yoki uyushgan guruh yoxud jinoiy uyushma tomonidan”  sodir 

etilishi ifodalangan bo‘lsa, ushbu kodeksning maxsus qismi moddalarida “bir 

guruh shaxslar tomonidan oldindan til biriktirib sodir etilgan bo‘lsa”, “bir guruh 

shaxslar tomonidan”, “oldindan til biriktirib yoki bir guruh shaxslar tomonidan” 

kabi qilmishni og‘irlashtiruvchi belgilar mavjud.  

Ishtirokchilikda sodir etilgan jinoyat o‘z xususiyatiga ko‘ra yakka holda 

sodir etilgan jinoyatlardan xavfliroq hisoblanadi. Chunki ishtirokchilikda jinoyatni 

sodir etish yakka holda jinoyat sodir etishga nisbatan oson bo‘ladi. Bundan 

tashqari, jinoyatda ishtirokchilik jamiyat uchun ham ijtimoiy xavfli hisoblanadi. 

Ya’ni sodir etilgan jinoyat bitta bo‘lsa ham, jinoyatchilar soni ikki yoki undan ortiq 

bo‘ladi. Ya’ni jinoyatda ishtirokchilik jinoyat soniga nisbatan jinoyatchilar soni 

ortishi bilan jamiyat uchun ijtimoiy xavfli hisoblanadi. 

Jinoyatda ishtirokchilikning belgilari – obyektiv va subyektiv belgilarga 

bo‘linadi.  

Jinoyatda ishtirokchilikning obyektiv belgisi jinoyatni sodir etishda ikki 

yoki undan ortiq shaxsning (miqdor ko‘rsatgichi) birgalikda (sifat ko‘rsatgichi) 

qatnashishi tushuniladi. Ya’ni jinoyat sodir etilishida ikki yoki undan ortiq shaxs 

ishtirok etadi. Ishtirokchilikda jinoyat sodir etilganlik deb topish uchun har qanday 

shaxsni jinoyat sodir etishda ishtirokini emas, balki jinoiy javobgarlik yoshiga 

to‘lgan (JKning 17-modda.) va aqli raso bo‘lgan jismoniy shaxslarni (JKning 18-

modda.) ishtiroki tushuniladi. Jinoyatni birgalikda sodir etgan shasxlarni biri aqli 

raso va jinoiy javobgarlik yoshiga to‘lgan ikkinchisi aqli noraso yoki jinoiy 

javobgarlik yoshiga to‘lmagan shaxs bo‘lsa, mazkur jinoyatni ishtirokchilikda 

sodir etilgan deb bo‘lmaydi.  

Jinoyatni birgalikda sodir etish deb umumiy jinoiy maqsadni amalga oshirish 

uchun hamda umumiy jinoiy oqibatni yuz berishini ko‘zlab sodir etish tushuniladi. 

Agar ishtirokchilardan birining harakati boshqa ishtirokchilarning umumiy 

maqsadi bilan qamrab olinmagan bo‘lsa, yuz bergan oqibat uchun boshqa 

ishtirokchilar javob bermaydi hamda ushbu jinoiy oqibat yuz bergan holat 

ishtirokchilikda sodir etilgan deb topilmaydi. Masalan, bir guruh shaxslar 

tomonidan o‘g‘rilik jinoyati uchun uy joyga kirilganda, ishtirokchilardan biri uy 

egasini uyg‘onib qolganligi uchun unga tan jarohati yetkazganda, boshqa 

ishtirokchilar tan jarohati yetkazish holati bo‘yicha javob bermaydi. Demak, 

ishtirokchilikda birgalikdagi harakat umumiy maqsad va umumiy  jinoiy oqibatni 

nazarda tutadi hamda ishtirokchilarning harakatlari va yuzaga kelgan oqibat 

o‘rtasida sababiy bog‘liqlik bo‘lishi talab etiladi. Sababiy bog‘liqlikni 

bo‘lmasligi ishtirokchilikni istisno etadi.  

Jinoyatda ishtirokchilikning subyektiv belgisi jinoyatni o‘zaro xabardorlik 

va kelishganlik asosida qasddan sodir etilishi tushuniladi. Jinoyat kodeksining  

27-moddasida ishtirokchilik qasddan sodir etilishi nazarda tutilgan. Ya’ni qasddan 

sodir etiladigan jinoyatlarda ishtirokchilik bo‘lishi mumkin. Bu esa ehtiyotsizlik 

orqasida ishtirokchilikda jinoyat sodir etilishini istisno qiladi. Ya’ni ehtiyotsizlik 

orqasidagi jinoyatlarda o‘zaro xabardorlik va kelishganlik belgisi mavjud 

bo‘lmaydi.  

Jinoyatda  ishtirokchilikning subyektiv belgisi sifatidagi o‘zaro xabardorlik 

bu jinoyatni sodir etishda ishtirok etayotgan shaxslar mazkur jinoyatni birgalikda 

sodir etayotganliklarini anglaydilar hamda yakka holda harakat 

qilmayotganliklarini tushunadilar.  

Jinoyatda  ishtirokchilikning subyektiv belgisi sifatidagi kelishganlik bu 

shaxsni boshqa shaxs bilan birgalikda jinoyat sodir etish istagini mavjudligini 

anglatadi. Kelishganlik belgisi jinoyat sodir etilishidan oldin yoki jinoyat tamom 

bo‘lguniga qadar bo‘lishi mumkin. Jinoyat sodir etilganidan keyin jinoyatni yoki 

jinoyatchini yashirish bu ishtirokchilikni anglatmaydi.  

Shunday qilib, jinoyat ishtirokchilikda sodir etilgan deb topilishi uchun 

ishtirokchilikning obyektiv va subyektiv belgilari majmui bo‘lishi talab etiladi. 

Ya’ni jinoyatda ikki yoki undan ortiq aqli raso va jinoiy javobgarlik yoshiga 

to‘lgan shaxsning umumiy qasd bilan qamrab olingan harakatni birgalikda sodir 

etilishi tushuniladi.  

11.2. Jinoyat ishtirokchilarining turlari 

 

Jinoyatda ishtirokchilar bu qasddan birgalikda jinoyat sodir etish uchun til 

biriktirgan (kelishgan) aqli raso hamda jinoiy javobgarlik yoshiga to‘lgan shaxslar.    

Jinoyat ishtirokchilari jinoyat sodir etishda bajaradigan harakatlariga ko‘ra 

bir-biridan farqlanadi. Jinoyat kodeksining 28-moddasiga ko‘ra jinoyatda 

ishtirokchilarning 4 turi mavjud. Bular bajaruvchi, tashkilotchi, dalolatchi va 

yordamchilar. Jinoyat ishtirokchilari jinoyatni sodir etishda ular tomonidan 

bajariladigan harakatlar hamda ularning vazifalariga ko‘ra bir-biridan farqlanadi. 

Ishtirokchilarning jinoyatda ishtirok etganlik darajasi jinoyat uchun jazo 

tayinlashda ham ahamiyatli hisoblanadi.  

Jinoyatni bevosita to‘la yoki qisman sodir etgan yoxud ushbu Kodeksga 

muvofiq javobgarlikka tortilishi mumkin bo‘lmagan shaxslardan yoki boshqa 

vositalardan foydalanib, jinoyat sodir etgan shaxs bajaruvchi deb topiladi. Demak, 

jinoyatda bajaruvchi, eng avvalambor, jinoyat subyekti talablariga javob berishi 

shart. Ya’ni aqli rasolik va jinoiy javobgarlik yoshiga to‘lgan shaxs bo‘lishi kerak. 

Jinoyatning subyekti maxsus subyekt bo‘lganda, bajaruvchi ham maxsus subyekt 

bo‘lishi talab etiladi. Masalan, pora olish jinoyatining bajaruvchisi tegishli 

mansabdor shaxs hisoblanadi. Bajaruvchi jinoyatni obyektiv tomoni harakatlarini 

bevosita to‘la yoki qisman sodir etadi yoki bo‘lmasa, jinoiy javobgarlikka tortilishi 

mumkin bo‘lmagan shaxslardan yoki boshqa vositalardan foydalanadi. Masalan, 

o‘g‘rilik jinoyatini sodir etish uchun shaxs aqli noraso yoki jinoiy javobgarlik 

yoshiga to‘lmagan shaxslardan foydalanadi. Bunday holatda shaxs jinoyatni 

obyektiv tomonini bevosita o‘zi bajarmagan bo‘lsa-da, ammo bajaruvchi sifatida 

javobgar bo‘ladi hamda shaxsning harakatlari ishtirokchilikni keltirib chiqarmaydi. 

Boshqa vositalardan foydalanib jinoyat sodir etish deganda, masalan, o‘g‘rilik 

jinoyatini sodir etishda o‘rgatilgan hayvonlardan foydalanib mol-mulkni talon-

toroj qilish. Bunday holatda o‘rgatilgan hayvon jinoyatni sodir etish vositasi bo‘lib 

xizmat qiladi.   

Jinoyatga tayyorgarlik ko‘rilishiga yoki jinoyat sodir etilishiga rahbarlik 

qilgan shaxs tashkilotchi deb topiladi. Uyushgan qurolli guruh yoki jinoiy 

uyushma tashkil etgan yoki unga rahbarlik qilgan shaxs ham tashkilotchi 

hisoblanadi. Jinoyat tashkilotchisi jinoyat sodir etilishiga rahbarlik qilishi, 

jinoyatning boshqa ishtirokchilarini vazifalarini bo‘lib berishi, ular o‘rtasida 

hamjihatlikni ta’minlash, jinoyatni sodir etishni boshqarishi bilan boshqa 

ishtirokchilardan xavfliligi bilan ajralib turadi. Demak, tashkilotchi boshqa 

shaxslarni jinoyatga jalb etadi, jinoiy qilmishni amalga oshirish uchun shart-

sharoitlar yaratadi, ishtirokchilarga tegishli vazifalarni bo‘lib berishi orqali ularga 

rahbarlik qiladi. Masalan, bosqinchlik jinoyatini tashkilotchisi A. B. va S. ismli 

shaxslarni jinoyat sodir etish uchun jalb etadi, ularga  jinoyat jabrlanuvchisi 

bo‘lgan I.ning uyini ko‘rsatib uning qachon uyga kelishi, kimlar bilan yashashi, 

jinoyatni qachon sodir etish, B. va S.ning vazifasi nimadan iborat ekanligini 

tushuntiradi. Mazkur holatda A. jinoyat tashkilotchisi hisoblanadi. Jinoyat 



110 

 

tashkilotchisi jinoyatni obyektiv tomonini sodir etishda bevosita ishtirok etganda 

qilmishni kvalifikatsiya qilishda JKning 28-moddasi bilan birga kvalifikatsiya 

qilinmaydi. Faqat JKning Maxsus qismidagi tegishli moddasi bo‘yicha 

kvalifikatsiya qilinadi. 

Jinoyat sodir etilishiga qiziqtiruvchi shaxs dalolatchi deb topiladi. 

Dalolatchining ijtimoiy xavfliligi shundaki, u shaxsda jinoyat sodir etish xohishini 

uyg‘otadi. Jinoyat sodir etish tashabbusi bilan chiqadi. Dalolatchini jinoyat sodir 

etishga qiziqtirishi turli shaklda namoyon bo‘lishi mumkin. Masalan, jinoyat sodir 

etishga haq evaziga ko‘ndirishi, iltimos qilishi, ishontirishi va boshqalar. 

Yuqoridagilardan ko‘rinib turibdiki, jinoyatda dalolat qilish faqat harakat orqali 

sodir etilishi mumkin. Jinoyatda dalolatchilik qilishda dalolatchi boshqa shaxsni 

aniq bir jinoyatni sodir etishga dalolat qilgan holdagina dalolatchi sifatida javobgar 

bo‘ladi. Masalan, umumiy ma’noda jinoyat sodir etishga qiziqtirish dalolatchilik 

hisoblanmaydi.  Jinoyat tashkilotchisining jinoyat dalolatchisidan farqi shundaki, 

dalolatchi faqat jinoyat sodir etishga qiziqtirsa, tashkilotchi nafaqat qiziqtiradi, 

balki jinoyat sodir etish uchun tegishli sharoitlarni yaratadi hamda jinoyat oxiriga 

yetgunga qadar uni sodir etishga rahbarlik qiladi. Dalolatchi jinoyatni obyektiv 

tomonini sodir etishga ishtirok etmaganda dalolatchining qilmishi JKning 28-

moddasi va JKning Maxsus qismi tegishli moddasi bo‘yicha kvalifikatsiya qilinadi. 

Jinoyat sodir etilishiga o‘z maslahatlari, ko‘rsatmalari bilan, vositalar 

berish yoki to‘siqlarni yo‘qotish bilan ko‘maklashgan, shuningdek jinoyatchini, 

jinoyat sodir etish quroli, izlari va vositalarini yoxud jinoiy yo‘l bilan qo‘lga 

kiritilgan narsalarni yashirishga, shuningdek bunday narsalarni olish va o‘tkazish 

to‘g‘risida oldindan va’da bergan shaxs yordamchi deb topiladi. Jinoyatda 

yordamchi jinoyatning boshqa ishtirokchilaridan farqi jinoyat sodir etish 

tashabbusi, jinoyatga qiziqtirish, jinoyatga rahbarlik qilish kabi vazifalarni 

bajarmaydi. Jinoyatda yordamchi jinoyat sodir etilishiga o‘z yordamini berishi 

haqida oldindan va’da beradi. Jinoyat sodir etilgandan so‘ng jinoyatchini, jinoyat 

sodir etish quroli va vositalarini, jinoyat izlarini yoki jinoiy yo‘l bilan qo‘lga 

kiritilgan narsalarni oldindan va’da bermagan holda yashirganlik jinoyatda 

yordamchilikni tashkil etmaydi. Bunday holda shaxs JKning 241-moddasida 

nazarda tutilgan hollardagina javobgarlikka sabab bo‘ladi. Jinoyatda 

yordamchining harakatlari xarakteriga ko‘ra ikki turini ajratib ko‘rsatish mumkin. 

Bu intellektual hamda jismoniy. Jinoyat sodir etilishiga o‘z maslahatlari, 

ko‘rsatmalari bilan yordam berish intellektual xarakter kasb etsa, jinoyat sodir 

etilishiga vositalar berish yoki to‘siqlarni yo‘qotish bilan ko‘maklashgan, 

shuningdek jinoyatchini, jinoyat sodir etish quroli, izlari va vositalarini yoxud 

jinoiy yo‘l bilan qo‘lga kiritilgan narsalarni yashirish, shuningdek bunday 

narsalarni olish va o‘tkazish jismoniy ahamiyat kasb etadi. Jinoyatda yordamchi 

o‘z maslahatlari, ko‘rsatmalari bilan jinoyat sodir etilishiga yordam berishi 

dalolatchining ayrim xususiyatlariga o‘xshab ketadi. Ammo jinoyat sodir etishga 

xohishni dalolatchi uyg‘otsa, yordamchi o‘z yordami bilan mazkur xohishni 

mustahkamlaydi. Shu sababli dalolatchi jinoyat sodir etish tashabbusini ko‘rsatsa, 

yordamchi bunday tashabbusni ko‘rsatmaydi. Jinoyat yordamchisi odatda harakat 

bilan jinoyatda ishtirok etadi. Ba’zida jinoyatda yordamchi harakatsizlik bilan ham 

ishtirok etishi mumkin. Masalan, qo‘riqlashga mas’ul xodim jinoyat ishtirokchilari 

bilan til biriktirishi natijasida o‘g‘rilik jinoyatini sodir etilishiga yo‘l qo‘yib beradi. 

Yordamchi jinoyatning obyektiv tomonini bajarmaydi va bevosita jinoyat sodir 

etilishi jarayonida ishtirok etmaydi. Yordamchi jinoyatni obyektiv tomonini sodir 

etishga ishtirok etmaganda uning qilmishi JKning 28-moddasi va JKning Maxsus 

qismi tegishli moddasi bo‘yicha kvalifikatsiya qilinadi. 

 

 

 

11.3. Ishtirokchilikning shakllari 

Jinoyat kodeksining 29-moddasida ishtirokchilikning quyidagi shakllari 

keltirilgan. 

Oddiy ishtirokchilik, murakkab ishtirokchilik, uyushgan guruh, jinoiy 

uyushma. 

Ikki yoki undan ortiq shaxsning oldindan til biriktirmay jinoyat sodir etishda 

qatnashishi oddiy ishtirokchilik deb topiladi. Oddiy ishtirokchilikda ikki yoki 

undan ortiq shaxs oldindan til biriktirmasdan jinoyatni obyektiv tomonini sodir 

etishda birgalikda ishtirok etadi. Ya’ni jinoyat bajaruvchilari kamida ikkita shaxs 

bo‘lishi hamda oldindan til biriktirilmaganligi talab etiladi. Masalan, A. tomonidan 

B. haqorat qilinadi. Ushbu holatni S. ko‘rib qoladi. B. haqorat qilgan A.ni 

urayotganda S. ham B.ga yordam berib A.ni ura boshlaydi. Oddiy ishtirokchilikda 

jinoyat sodir etilishi jarayonida boshqa shaxs bilan kelishuvga erishishi ham 

mumkin. Masalan, A. B.ning xonadoniga o‘g‘rilikka kiradi. Barcha mulklarni olib 

ketishga o‘z kuchi yetmasligini anglab yordamga S.ni chaqiradi. S. yordamga kelib 

mulklarni olib chiqishga yordam beradi. Mazkur holat ham oddiy ishtirokchilik 

sifatida baholanadi. 

Ikki yoki undan ortiq shaxsning oldindan til biriktirib jinoyat sodir etilishida 

ishtirok qilishi murakkab ishtirokchilik deb topiladi. Murakkab ishtirokchilikda 

jinoyatga tayyorgarlik ko‘rish yoki jinoyatning obyektiv tomonini sodir etilishidan 

oldin til biriktiriladi. Murakkab ishtirokchilikda ishtirokchilar o‘rtasida vazifalar 

oldindan taqsimlanishi, har bir ishtirokchining aynan qanday harakatlarni sodir 

etishi oldindan kelishiladi.   

Ikki yoki undan ortiq shaxsning birgalikda jinoiy faoliyat olib borish uchun 

oldindan bir guruhga birlashishi uyushgan guruh deb topiladi. Uyushgan guruhning 

ijtimoiy xavfliligi bunda ikki yoki undan ortiq shaxs jinoyat faoliyat olib borish 

uchun bir guruhga birlashadi. Uyushgan guruh o‘z jinoiy faoliyatini doimiy tashkil 

etishga yo‘naltirganligi bilan ham ishtirokchilikning boshqa shakllaridan ajralib 

turadi. Oddiy va murakkab ishtirokchilikda ma’lum bir jinoyatni sodir etish uchun 

ikki yoki undan ortiq shaxs birgalikda harakat qilsa, uyushgan guruh esa bir jinoyat 

uchun emas, balki jinoiy faoliyat olib borish uchun birlashadi. “Transport 

vositalarini olib qochish ishlari bo‘yicha sud amaliyoti haqida”gi Oliy sud 

Plenumining 1996-yil 20-dekabrdagi 37-sonli qarorida “jinoiy faoliyatning 

oldindan rejalashtirilganligi, jinoiy qasdni amalga oshirish uchun zarur bo‘lgan 

vositalarning tayyorlanishi, ishtirokchilarni tanlash, yollash va ular o‘rtasidagi 

vazifalarning taqsimlanishi, jinoyatni yashirish choralarini ta’minlash, guruhda 

o‘rnatilgan intizomga va tashkilotchining ko‘rsatmalariga bo‘ysunishlik jinoiy 

guruhning uyushganligidan dalolat beradi” deb mustahkamlangan. Uyushgan 

guruhning yana bir o‘ziga xos xususiyati ushbu guruhda, albatta, tashkilotchi 

bo‘ladi. Ya’ni guruh faoliyatini tartibga solib, vazifalarni belgilab, jinoiy faoliyatni 

amalga oshirishni boshqarib turadi.  

Ikki yoki undan ortiq uyushgan guruhning jinoiy faoliyat bilan 

shug‘ullanish uchun oldindan birlashishi jinoiy uyushma deb topiladi. Jinoiy 

uyushma ishtirokchilik shakllari orasida eng xavfliligi bilan ajralib turadi. Bunda 

ikki yoki undan ortiq uyushgan guruh jinoiy faoliyat olib borish uchun birlashadi.  

Jinoiy uyushmada uyushgan guruhning barcha alomatlari mavjud bo‘ladi. Bundan 

tashqari, jinoiy uyushmaning rahbari uyushgan guruhlar faoliyatini 

muvofiqlashtirib boradi. Bundan tashqari jinoiy uyushma tashkil etishning o‘zi 

Jinoyat kodeksi maxsus qismi bo‘yicha javobgarlikni keltirib chiqaradi. Ya’ni 

jinoiy uyushma tashkil etilgan vaqtdan boshlab jinoyat tamom bo‘lgan hisoblanadi.  

jinoiy uyushma tashkil etish, ya’ni jinoiy uyushma yoxud uning bo‘linmalarini 

tuzish yoki unga rahbarlik qilish, shuningdek ularning mavjud bo‘lishi va ishlab 

turishini ta’minlashga qaratilgan faoliyat Jinoyat kodeksining 242-moddasining  

1-qismi bo‘yicha javobgarlikni keltirib chiqaradi. Jinoiy uyushmaning ijtimoiy 

xavfligi yuqoriligidan kelib chiqib, qonunchilikda jinoiy uyushma tashkil etilgan 

vaqtdan boshlab jinoyat sifatida baholangan hamda jinoiy uyushmaning jinoyat 

sodir etgan yoki etmaganligidan qat’iy nazar jinoiy javobgarlik belgilangan. 

Ta’kidlash lozimki, Jinoyat kodeksi Umumiy qismida belgilangan 

ishtirokchilar turlari va shakllari bilan bir qatorda Jinoyat kodeksining Maxsus 

qismi moddalarida “bir guruh shaxslar tomonidan oldindan til biriktirib sodir 

etilgan bo‘lsa”, “bir guruh shaxslar tomonidan”, shuningdek “oldindan til biriktirib 

yoki bir guruh shaxslar tomonidan” kabi og‘irlashtiruvchi belgilar mavjud.  

Agar Jinoyat kodeksining Maxsus qismida og‘irlashtiruvchi holat sifatida 

“bir guruh shaxslar tomonidan oldindan til biriktirib sodir etilgan bo‘lsa” deb 

nomlanuvchi og‘irlashtiruvchi holat mavjud bo‘lsa, ammo jinoyat bir guruh 

shaxslar tomonidan oldindan til biriktirmay sodir etilgan bo‘lsa, Jinoyat 

kodeksining maxsus qismidagi og‘irlashtiruvchi belgi bilan kvalifikatsiya qilib 

bo‘lmaydi.  

Jinoyat kodeksining Maxsus qismi moddalaridagi “bir guruh shaxslar 

tomonidan” og‘irlashtiruvchi belgisi oldindan til biriktirishni ham oldindan til 

biriktirmaslikni ham qamrab oladi. Masalan, Oliy sud Plenumining “Badanga 

qasddan shikast yetkazishga oid ishlar bo‘yicha sud amaliyoti to‘g‘risida”gi 

qarorida “Badanga qasddan og‘ir, o‘rtacha og‘ir shikast yetkazgan bir guruh 

shaxslarning harakatlari, oldindan til biriktirilgan yoki biriktirilmaganligidan qat’iy 

nazar, tegishlicha, JK 104-moddasi ikkinchi qismining “k” bandi, 105-moddasi 

ikkinchi qismining “i” bandi bilan kvalifikatsiya qilinishi lozim. Bunda badanga 

qasddan og‘ir, o‘rtacha og‘ir shikast bir guruh shaxslar tomonidan yetkazilgan deb 

topish uchun ikki va undan ortiq shaxs bunday shikast yetkazish maqsadida 



113 

 

birgalikda harakat qilib, uni sodir etishda ham ijrochi sifatida qatnashgan bo‘lishi 

kerak. Biroq badanga shikast ulardan har biri tomonidan yetkazilgan bo‘lishi shart 

emas (masalan, guruh ishtirokchilaridan biri jabrlanuvchining qarshiligini bostirsa, 

ayni paytda boshqasi unga jarohat yetkazadi). Badanga og‘ir, o‘rtacha og‘ir shikast 

yetkazishga qaratilgan harakatlar bir shaxs tomonidan sodir etilish jarayonida unga 

boshqa shaxslar shu maqsadda kelib qo‘shilganda ham bunday jinoyat bir guruh 

shaxslar tomonidan sodir etilgan deb topilishi kerak”ligi qayd etilgan. Ya’ni 

jinoyatni bir guruh shaxslar tomonidan sodir etilgan deb topish uchun jinoyatning 

obyektiv tomonini bajaruvchilari ikki yoki undan ortiq shaxs bo‘lishi kerak.  

Shuningdek, “Qasddan odam o‘ldirishga oid ishlar bo‘yicha sud 

amaliyoti to‘g‘risida”gi Oliy Sud Plenumi qarorida “jabrlanuvchiga nisbatan 

zo‘rlik ishlatib, uni hayotdan mahrum qilish jarayonida bevosita ishtirok etgan ikki 

yoki undan ortiq shaxsning harakatlari JK 97-moddasi ikkinchi qismining “p” 

bandi bilan kvalifikatsiya qilinadi. Bunda o‘limga sabab bo‘lgan shikast 

ishtirokchilarning har biri tomonidan yetkazilgan bo‘lishi shart emas (masalan, 

ishtirokchilardan biri jabrlanuvchining qarshiligini bartaraf etib, uni o‘zini himoya 

qilish imkoniyatidan mahrum etgan, boshqasi esa unga halok etuvchi shikast 

yetkazgan). Qasddan odam o‘ldirishda bevosita ishtirok etmagan hamda 

jabrlanuvchiga nisbatan jismoniy zo‘rlik ishlatmagan, biroq o‘zgalar tomonidan 

qotillik sodir etilishida ko‘maklashgan boshqa shaxslarning harakatlari Jinoyat 

kodeksi 28, 97-moddasining tegishli qismi bo‘yicha kvalifikatsiya qilinadi. Odam 

o‘ldirish uyushgan guruh tomonidan sodir etilgan deb topilgan taqdirda, jinoyat 

barcha ishtirokchilarining harakatlari, ularning jinoyatni amalga oshirishdagi 

rolidan qat’iy nazar, Jinoyat kodeksining 28-moddasiga havola qilinmagan holda 

97-moddasining tegishli qismi bilan kvalifikatsiya qilinadi” deb belgilangan. 

Demak, qasddan odam o‘ldirish jinoyatini ham bir guruh shaxslar tomonidan sodir 

etilgan deb topish uchun jinoyatning obyektiv tomonini bajaruvchilari ikki yoki 

undan ortiq shaxs bo‘lishi talab etiladi. 

“Harbiy xizmatni o‘tash tartibiga qarshi jinoyatlarga oid ishlarni 

ko‘rish bo‘yicha sud amaliyoti to‘g‘risida”gi Oliy Sud Plenumi qarorida 

“Jinoyat kodeksining 285-moddasi 2-qismi “a” bandida nazarda tutilgan bir guruh 

shaxslar tushunchasi Jinoyat kodeksining 29-moddasida berilgan tushuncha bilan 

bir xil ma’noni anglatadi. Guruh sifatidagi noustav zo‘ravonlik harakatlari qasd 

umumiyligi bilan birlashgan ikki yoki undan ortiq harbiy xizmatchilar tomonidan 

sodir etiladi va ularning har biri Jinoyat kodeksining 285-moddasida ko‘rsatilgan 

jinoyat subyekti bo‘ladi va jinoyatda sherik sifatida ishtirok etadi. Bir guruh 

shaxslar tomonidan sodir etilgan jinoyat oldindan o‘zaro til biriktirib yoki 

biriktirmasdan sodir etilishi mumkin. So‘nggi holda harakatlarni Jinoyat 

kodeksining 285-moddasi 2-qismi “a” bandi bilan tavsiflashning zarur sharti har 

bir aybdor o‘z noustav harakatlarini guruh ichida birlashib sodir etayotganligini 

anglab yetganligidir” deb belgilangan. Ya’ni ushbu Plenum qarorida ham “bir 

guruh shaxslar” tushunchasi noustav zo‘ravonlik harakatlari qasd umumiyligi bilan 

birlashgan ikki yoki undan ortiq harbiy xizmatchilar tomonidan sodir etilishi 

hamda jinoyatning obyektiv tomonini qisman yoki to‘liq birgalikda bajarishlarini 

tushunish mumkin. 

Yuqoridagi Plenum qarorlarida mazmunidan xulosa qilib aytganda, “bir 

guruh shaxslar tomonidan” yoki “bir guruh shaxslar tomonidan oldindan til 

biriktirib” belgisiga ko‘ra jinoyat ishini kvalifikatsiya qilishda jinoyat obyektiv 

tomonini ikki yoki undan ortiq shaxs qisman yoki to‘liq bajargan bo‘lishi talab 

etiladi. Ya’ni jinoyat bajaruvchisi ikki yoki undan ortiq shaxs bo‘lishi zarur 

hisoblanadi. 

 

 

11.4. Jinoyatda ishtirok etganlik uchun javobgarlik doirasi 

 

Jinoyat kodeksining 30-moddasida jinoyatda ishtirok etganlik uchun 

javobgarlik doirasi belgilangan. Jinoyat ishtirokchililari bo‘lgan tashkilotchi, 

dalolatchi va yordamchilar ham Jinoyat kodeksi Maxsus qismining bajaruvchini 

javobgarlikka tortish belgilangan moddasi bo‘yicha javobgarlikka tortiladilar. 

Ishtirokchilikda sodir etilgan jinoyatlar uchun javobgarlikning o‘ziga xosligi 

jinoyat kodeksining ayrim moddalarida jinoyatning og‘irlashtiruvchi holat sifatida 

qayd etilgani bilan ham izohlash mumkin. 

Oldindan til biriktirgan guruh, jinoiy guruh va jinoiy uyushmaning 

tashkilotchilari hamda a’zolari tayyorgarlik ko‘rilishi yoki sodir etilishida o‘zlari 

qatnashgan barcha jinoyatlar uchun javobgarlikka tortiladilar. Oldindan til 

biriktirgan guruh, jinoiy guruh va jinoiy uyushmaning tashkilotchilari hamda 

a’zolari tomonidan sodir etilgan jinoyatlarda boshqa ishtirokchilarning jinoiy niyati 

va xabardorligi, umumiy maqsadlari birligi talab etiladi. Uyushgan guruh 

a’zosining yakka o‘zi tomonidan boshqa a’zolarning jinoiy niyati bilan qamrab 

olinmagan jinoyati uchun faqat o‘sha uyushgan guruh a’zosining o‘zi 

javobgarlikka tortiladi. Uyushgan guruh yoki jinoiy uyushma tashkil etgan yoki 

ularga rahbarlik qilgan shaxslar shu guruh yoki uyushma sodir etgan barcha 

jinoyatlar uchun, basharti, bu jinoyatlar ularning jinoiy niyati bilan qamrab olingan 

bo‘lsa, javobgarlikka tortiladilar. 

Boshqa ishtirokchilarning jinoiy niyati bilan qamrab olinmagan qilmish 

uchun uni sodir etgan shaxs javobgar bo‘ladi. Ya’ni ishtirokchilikda sodir etilgan 

jinoyat ishtirokchilarining qasdi  boshqa ishtirokchilarning qasdi bilan uyg‘un 

bo‘lishi talab etiladi. bajaruvchi tomonidan boshqa ishtirokchilarning jinoyatidan 

tashqari boshqa bir jinoyatning sodir qilinishini “eksess bajaruvchi” deb aytamiz. 

Ya’ni ekstsess bajaruvchi qilmishi boshqa ishtirokchilarning qasdi bilan uyg‘un 

bo‘lmaydi. Boshqa ishtirokchilarning erki-irodasidan tashqari sodir etiladi. 

Masalan, o‘g‘rilikka xonadonga kirgan bir guruh shaxslardan biri boshqa 

ishtirokchilarning jinoiy niyatidan tashqari xonadon egasiga tan jarohati yetkazadi. 

Bunday holda boshqa ishtirokchilar yetkazilgan tan jarohati uchun javobgarlikka 

tortilmaydilar. Shuningdek, tan jarohati yetkazilish holati bo‘yicha bajaruvchining 

harakatlari yakka holda sodir etilgan jinoyat sifatida kvalifikatsiya qilinadi. 

Ishtirokchilikda sodir etilgan jinoyatlarni kvalifikatsiya qilishda barcha 

ishtirokchilarning jinoiy niyati uyg‘unligi talab etilishini yuqorida qayd etdik. 

Masalan, jinoyat dalolatchisi qasddan odam o‘ldirish jinoyatini sodir etish haqida 

jinoyat jabrlanuvchisini homiladorligini bila turib bu haqida bajaruvchiga 

aytmagan bo‘lsa, bajaruvchi jinoyat sodir etish jarayonida jabrlanuvchining 

homiladorligini bilmagan bo‘lsa, bunday holda bajaruvchi homiladorligi aybdorga 

ayon bo‘lgan ayolni qasddan o‘ldirganlik belgisi bo‘yicha javobgarlikka 

tortilmaydi. Jinoyat dalolatchisi esa homiladorligi aybdorga ayon bo‘lgan ayolni 

qasddan o‘ldirganlik belgisi bo‘yicha javobgarlikka tortiladi. 

Tashkilotchi, dalolatchi yoki yordamchi jinoyatdan ixtiyoriy ravishda qaytib, 

jinoyatning oldini olish uchun o‘ziga bog‘liq bo‘lgan barcha choralarni o‘z vaqtida 

ko‘rganligi, jinoyatda ishtirokchilik uchun javobgarlikni istisno qiladi. Ya’ni 

tashkilotchi, dalolatchi yoki yordamchi jinoyat bajarvchisi jinoyatni sodir etishning 

obyektiv tomoni boshlangunga qadar jinoyat sodir etilishini oldini olish uchun 

o‘ziga bog‘liq bo‘lgan barcha harakatlarni bajarishi hamda jinoyatni oldini olishni 

barcha choralarini ko‘rgan bo‘lishi talab etiladi. Ya’ni yuqoridagi shaxslar jinoyat 

bajaruvchisini jinoyat sodir etish harakatidan qaytarish bo‘yicha barcha zarur 

choralarni ko‘rishi, hokimiyat organlariga xabar qilgan bo‘lishi shart. Tashkilotchi, 

dalolatchi yoki yordamchi og‘ir yoki o‘ta og‘ir jinoyat sodir etishdan ixtiyoriy 

ravishda qaytib, jinoyatning oldini olish uchun o‘ziga bog‘liq bo‘lgan barcha 

choralarni o‘z vaqtida ko‘rgan bo‘lsa, ammo bu haqida tegishli organlarga xabar 

bermasa, yuqoridagi shaxslar jinoyatga daxldorlik bo‘yicha qonunda belgilangan 

tartibda javobgarlikka tortiladilar.  

 

11.5. Jinoyatga daxldorlik va uni ishtirokchilikdan farqi 

 

Jinoyat sodir etilishida ishtirok etmagan, ammo unga aloqador shaxslar ham 

bo‘lishi mumkin. Buni jinoyat qonunchiligida jinoyatda daxldorlik deb ataladi. 

Jinoyatga daxldor shaxs jinoyat sodir etilishida ishtirok etmaydi, jinoiy 

oqibatni kelib chiqishiga ko‘maklashmaydi, jinoyat ishtirokchilari bilan oldindan 

kelishmaydi. Jinoyatga daxldorlikni ijtimoiy xavfliligi shundaki, jinoyatga daxldor 

bo‘lgan shaxsni jinoyat haqida xabar bermasligi jinoyatni oldini olish yoki 

jinoyatni fosh etish imkoniyatini murakkablashtiradi.  

Jinoyatga tayyorgarlik ko‘rilayotganligi, jinoyat sodir etilayotganligi yoki 

jinoyat sodir etilganligi haqida aniq bila turib, oldindan va’da bermagan holda, 

hokimiyat organlariga xabar qilmaslik, ushbu Kodeksning 1551 va 241-

moddalarida nazarda tutilgan hollardagina javobgarlikka sabab bo‘ladi. 

Ya’ni Jinoyat kodeksining 1551-moddasida tayyorlanayotgan yoki sodir 

etilgan terrorchilik harakatlari to‘g‘risidagi ma’lumotlar va faktlarni xabar 

qilmaslik uchun javobgarlik belgilangan. Jinoyat kodeksining 155, 1552, 1553, 158, 

159, 161, 242, 245, 254, 2551 va (yoki) 264-moddalarida nazarda tutilgan, 

dastlabki tergov hamda sud muhokamasi materiallari bilan isbotlangan, aniq 

ma’lum bo‘lgan tayyorlanayotgan yoki sodir etilgan terrorchilik xususiyatiga ega 

jinoyat to‘g‘risida xabar qilmaslik jinoyatga daxldorlik sifatida javobgarlikni 

keltirib chiqaradi.  

Ushbu normaning mazmuni shundaki yuqorida keltirilgan Jinoyat 

kodeksining maxsus qismidagi tayyorlanayotgan yoki sodir etilgan terrorchilik 

harakatlari to‘g‘risidagi ma’lumotlar va faktlarni xabar qilmaslik jinoiy 

javobgarlikni keltirib chiqaradi. Jinoyatchini, jinoyat sodir etish quroli va 

vositalarini, jinoyat izlarini yoki jinoiy yo‘l bilan qo‘lga kiritilgan narsalarni 

oldindan va’da bermagan holda yashirganlik ushbu Kodeksning 241-moddasida 

nazarda tutilgan hollardagina javobgarlikka sabab bo‘ladi. Ya’ni, Jinoyat 

kodeksining 241-moddasiga asosan, tayyorgarlik ko‘rilayotgan yoki sodir etilgan 

og‘ir yoki o‘ta og‘ir jinoyat haqida aniq bilgani holda xabar bermaslik, og‘ir yoki 

o‘ta og‘ir jinoyatlarni oldindan va’da bermasdan yashirish uchun javobgarlik 

belgilangan. Jinoyatga daxldorlikni jinoyatda ishtirok etganlikdan asosiy farqi 

jinoyat ishtirokchilarida jinoyat tamom bo‘lgunga qadar kelishish, oldindan va’da 

berish bo‘ladi. Jinoyatga daxldorlikda esa oldindan va’da berish mavjud 

bo‘lmaydi. 

Oldindan va’da bermagan holda jinoyat haqida xabar bermaganlik yoki 

jinoyatni yashirganlik uchun gumon qilinuvchi, ayblanuvchi yoki sudlanuvchining 

yaqin qarindoshlari javobgarlikka tortilmaydi. Yaqin qarindoshlar tushunchasi 

jinoyat kodeksining 8-bo‘limida keltirilgan bo‘lib, unga ko‘ra yaqin qarindoshlar – 

qarindosh yoki quda tomondan qarindosh bo‘lgan shaxslar, ya’ni ota-ona, 

tug‘ishgan va o‘gay aka-uka va opa-singillar, er-xotin, farzand, shu jumladan 

farzandlikka olinganlar, bobo, buvi, nevaralar, shuningdek er-xotinning ota-onasi, 

tug‘ishgan va o‘gay aka-uka va opa-singillari tushuniladi. 

Jinoyatga daxldorlik qasddan sodir etiladi. Shaxs og‘ir yoki o‘ta og‘ir 

jinoyatni yashirayotganligini, o‘z harakatlari ijtimoiy xavfliligini anglaydi. Shaxs 

og‘ir yoki o‘ta og‘ir jinoyat tayyorlanayotganligi haqida bilgan holda oldindan 

va’da bermasdan xabar bermaganligi natijasida jinoyat sodir etiladi. Ya’ni jinoyat 

sodir etilishiga yo‘l qo‘yib beradi. Jinoyatni sodir etilishini oldini olish, unga 

qarshi kurashish o‘z xizmat vazifasiga kirgan xodim tomonidan jinoyat sodir 

etilishiga oldindan va’da bermagan holda yo‘l qo‘yib berilishi alohida jinoyat 

tarkibini beradi. Masalan, Jinoyat kodeksining 208-moddasi bo‘yicha hokimiyat 

harakatsizligi jinoyati uchun javobgarlikni keltirib chiqaradi. Mazkur jinoyat 

qasddan sodir etiladi. Agar jinoyatni sodir etilishini oldini olish, unga qarshi 

kurashish o‘z xizmat vazifasiga kirgan xodim oldindan va’da bergan holda jinoyat 

sodir etilishiga yo‘l qo‘ygan bo‘lsa, unda uning harakatlari jinoyatda 

ishtirokchilikni keltirib chiqaradi. Jinoyatni sodir etilishini oldini olish, unga qarshi 

kurashish o‘z xizmat vazifasiga kirgan xodim tomonidan har qanday jinoyatni 

sodir etilishiga oldin va’da bermagan holda yo‘l qo‘yilishi jinoiy javobgarlikni 

keltirib chiqaradi. 

Jinoyatda daxldorlikni jinoyat yordamchisidan asosiy farqi jinoyatda daxldor 

shaxs jinoyat sodir etilishida ishtirok etmaydi. Jinoyat yordamchisi esa jinoyat 

sodir etilishida ishtirok etadi. 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar ishtirokchilik 

tushunchasi, uning turlari, shakllari, jinoyatda ishtirok etganlik uchun javobgarlik 

doirasi, jinoyatga daxldorlik va uning ishtirokchilikdan farqli jihatlariga oid 

jinoyat qonunchiligi qoidalarini o‘rganishlari va tahlil qilishlari lozim. Mavzuni 

o‘rganish jarayonida ishtirokchilikda sodir etiladigan jinoyatlarni to‘g‘ri 

kvalifikatsiya qilish ko‘nikmalariga ega bo‘lishlari hamda mavzuga oid 

O‘zbekiston Respublikasi Oliy Sudi Plenumi qarorlarini qo‘llay olishlari lozim.  

 

MUAMMOLI SAVOLLAR: 

 

1. Jinoyatda ishtirokchilik obyektiv va subyektiv mezonlarga ega. Ya’ni unda 

ikki yoki undan ortiq shaxs qasddan ishtirok etishi talab etiladi. Jinoyatda ishtirok 

etayotgan shaxslardan birining aqli norasoligi yoki jinoiy javobgarlik yoshiga 

to‘lmaganligi ishirokchilikni keltirib chiqaradimi? Jinoyat kodeksi qoidalari 

asosida fikringizni asoslang.  

2. Jinoyat kodeksining Umumiy qismida ishtirokchilikning turlari va shakllari 

belgilangan. Shuningdek, Jinoyat kodeksining Maxsus qismi moddalarida “bir 

guruh shaxslar tomonidan oldindan til biriktirib sodir etilgan bo‘lsa”, “bir guruh 

shaxslar tomonidan”, “oldindan til biriktirib yoki bir guruh shaxslar tomonidan” 

kabi jinoyatning og‘irlashtiruvchi belgilari mavjud. Jinoyat kodeksi normalari 

asosida ishtirokchilikka oid normalarni mazmunini yoritib bering. Shaxsni 

javobgarlikka tortishda yuqoridagi belgilar mavjud yoki mavjud emasligini 

ahamiyatini ochib bering. 

XII BOB. QILMISHNING JINOIYLIGINI ISTISNO QILADIGAN 
HOLATLAR 

 

 

Mazkur mavzuni yuridik texnikum o'quvchilari tomonidan o‘rganilishi 

qilmishning jinoiyligini istisno qiladigan holatlar tushunchasi va turlari, kam 

ahamiyatli qilmishlar; zaruriy mudofaa; oxirgi zarurat; ijtimoiy xavfli qilmish 

sodir etgan shaxsni ushlash chog‘ida zarar yetkazish; buyruqni yoki boshqacha 

tarzdagi vazifani bajarish; kasb yoki xo‘jalik faoliyati bilan bog‘liq bo‘lgan asosli 

tavakkalchilik; jismoniy yoki ruhiy majburlash yoxud qo‘rqitish natijasida jinoyat 

sodir etishning qilmishning jinoiyligini istisno qiladigan holat sifatidagi jinoyat-

huquqiy tavsifini yuridik tahlil qilish imkonini beradi.  

 

12.1. Qilmishning jinoiyligini istisno qiladigan holatlar tushunchasi va 

jinoyat-huquqiy tavsifi 

 

Oldingi boblarda qayd etilganidek, ijtimoiy xavfli qilmishni jinoyat sifatida 

baholash uchun unda jinoyat tarkibining barcha elementlari – jinoyat obyekti, 

obyektiv tomoni, subyekti va subyektiv tomoni mavjud bo‘lishi lozim. 

Shuningdek, jinoyat o‘zining jinoyat qonuniga xilofligi, ijtimoiy xavfliligi, 

aybliligi hamda jazoga sazovorligi bilan boshqa huquqbuzarliklardan ajralib turadi.  

Ayrim hollarda shaxsning jinoyat obyektiga qarshi qaratilgan qilmishida 

obyektiv va subyektiv belgilar mavjud bo‘lsada, jinoyat sifatida baholanmasligi 

mumkin. Bunday vaziyatda muayyan shartlarda sodir etilgan qilmishning jinoiyligi 

istisno etiladi. O‘zbekiston Respublikasi JK 35-moddasida ana shunday 

qilmishning jinoiyligini istisno qiladigan holatlar tushunchasi berilgan. Unga ko‘ra, 

sodir etilgan qilmishda JKda nazarda tutilgan alomatlar rasmiy jihatdan mavjud 

bo‘lsa-da, lekin u ijtimoiy xavfli, g‘ayriqonuniy yoki aybli bo‘lmasa, qilmishning 

jinoiyligini istisno qiladigan holatlar deb topiladi. Amaldagi jinoyat qonunida 

qilmishning jinoiyligini istisno qiladigan holatlarning nazarda tutilganligi uning 

insonparvarlik va odillik prinsiplaridan kelib chiqadi. 

 

 

 

 

 

O‘zbekiston Respublikasi JK 16-moddasiga ko‘ra, Kodeksda nazarda 

tutilgan jinoyat tarkibining barcha alomatlari mavjud bo‘lgan qilmishni sodir etish 

javobgarlikka tortish uchun asos bo‘ladi. Jinoyat qonuni mazmunidan 

anglashiladiki, shaxsning jinoyat tarkibining barcha belgilari mavjud bo‘lgan 

g‘ayrihuquqiy qilmishi jinoiy javobgarlikka tortishga asos bo‘ladi. Biroq qonun 

chiqaruvchi shaxsning jinoyat qonunida nazarda tutilgan qilmish (harakat yoki 

Qilmishning jinoiyligini istisno qiladigan holat – sodir etilgan 

qilmishda jinoyat tarkibi elementlari rasmiy jihatdan mavjud bo’lsa-da, lekin 

ijtimoiy xavfli, g’ayriqonuniy yoki aybli emasligi natijasida uning jinoiyligini 

istisno etuvchi holatdir. 

harakatsizlik)ni uni sodir etish sharoiti, shakli, maqsadi va uning ijtimoiy xavfliligi 

darajasiga qarab jinoyat sifatida e’tirof etmasligi mumkin. 

Bunday hollarda sodir etilgan qilmish uchun jinoiy javobgarlik istisno 

etiladi. Sodir etilgan qilmish uchun jinoiy javobgarlikni istisno etishda uning 

subyektiv tomoni aybli (kam ahamiyatli qilmish) va aybsiz (oxirgi zarurat, 

jismoniy yoki ruhiy majburlash yoxud qo‘rqitish natijasida jinoyat sodir etish) 

bo‘lishi mumkin.  

Ta’kidlash lozimki, qilmishning jinoiyligini istisno etishda uning ijtimoiy 

xavfli, jinoyat qonuniga zid, shuningdek aybli emasligi inobatga olinadi.  

Qilmishning jinoiyligini istisno etuvchi holatlarning jinoyat qonunida 

belgilanganligi bunday belgiga ega qilmish (harakat yoki harakatsizlik) sodir 

etilganda uning jinoiyligini istisno etish majburiy xarakter kasb etishini anglatadi. 

Boshqacha aytganda, bu kabi qilmishlarni sodir etish jinoiy javobgarlikning asosini 

keltirib chiqarmaydi. Bu esa qilmishda jinoyat tarkibi mavjud emasligini bildiradi. 

Shunga ko‘ra, qilmishning jinoiyligini istisno etuvchi holatlar jinoyat qonuniga 

xilof bo‘lmaganligi, ularda aybning shakli mavjud emasligi, ijtimoiy xAfv 

tug‘dirmasligi hamda unga nisbatan jinoyat qonunida jazo qo‘llash tahdidi ko‘zda 

tutilmaganligi sababli ham ular jinoyat deb topilmaydi. 

Qonun chiqaruvchi tomonidan qilmishning jinoiyligini istisno etuvchi 

holatlarning belgilanishi ijtimoiy munosabatlarni jinoiy tajovuzlardan himoya 

qilishda nafaqat huquqni muhofaza qiluvchi organlar, balki jamiyatning barcha 

a’zolari faol ishtirok etishiga xizmat qiladi.  

Bundan tashqari, mazkur qilmishning jinoiyligini istisno etuvchi holatlar har 

bir shaxsga o‘z huquq va manfaatlarini jinoiy tajovuzlardan himoya qilishga imkon 

yaratadi. Shu sababdan ham qilmishning jinoiyligini istisno etuvchi holatlar 

ijtimoiy foydali qilmish deb ham ataladi. 

Qilmishning jinoiyligini istisno etuvchi holatlarning jinoyat-huquqiy tavsifini 

yoritishda quyidagi asoslarga  ko‘ra jinoyat tarkibining mavjud bo‘lmasligini qayd 

etish lozim: 

– jinoyat obyekti mavjud emasligi, ya’ni qilmishning jinoiyligini istisno 

etuvchi holatlarda sodir etilgan qilmish jinoyat qonuni bilan qo‘riqlanadigan 

ijtimoiy munosabatlarga tajovuz qilmaydi, aksincha, ularni muhofaza qilish 

maqsadida amalga oshiriladi; 

– jinoyatning obyektiv tomoni, ya’ni qilmishning jinoiyligini istisno etuvchi 

holatlarda sodir etilgan qilmishning tashqi tomon belgilari garchi ijtimoiy xavfli 

qilmishni sodir etishning tashqi jihatlarini ifodalasada, ammo bu qilmish (harakat 

yoki harakatsizlik) ijtimoiy foydali bo‘lib, jinoiy-huquqiy xarakter kasb etmaydi; 

– jinoyatning subyektiv tomoni, ya’ni qilmishning jinoiyligini istisno etuvchi 

holatlarda sodir etilgan qilmishda shaxsning qilmishga ichki ruhiy munosabati 

aybning qasd yoki ehtiyotsizlik shaklini keltirib chiqarmaydi (zaruriy mudofaa, 

oxirgi zarurat, ijtimoiy xavfli qilmish sodir etgan shaxsni ushlashning zarur 

choralari chegarasidan chetga chiqish hollari bundan mustasno). 

12.2. Qilmishning jinoiyligini istisno qiladigan holatlar turlari  

 

Qilmishning jinoiyligini istisno qiladigan holatlar turlari O‘zbekiston 

Respublikasi JKning Uchinchi bo‘lim IX bobida o‘z ifodasini topgan. Jumladan, 

JKning IX bobi “Qilmishning jinoiyligini istisno qiladigan holatlar tushunchasi va 

turlari” deb nomlanib, unda qilmishning jinoiyligini istisno qiladigan holatlarning 

turlari va qilmishning jinoiyligini istisno etuvchi holatlarning alohida shartlari 

belgilangan. 

O‘zbekiston Respublikasi JKning 35-moddasining ikkinchi qismida 

qilmishning jinoiyligini istisno qiladigan holatlarning quyidagi turlari keltirilgan: 

– kam ahamiyatli qilmishlar;  

– zaruriy mudofaa;  

– oxirgi zarurat;  

– ijtimoiy xavfli qilmish sodir etgan shaxsni ushlash chog‘ida zarar 

yetkazish;  

– buyruqni yoki boshqacha tarzdagi vazifani bajarish;  

– kasb yoki xo‘jalik faoliyati bilan bog‘liq bo‘lgan asosli tavakkalchilik; 

– jismoniy yoki ruhiy majburlash yoxud qo‘rqitish natijasida qilmish sodir 

etish jinoyatni istisno qiluvchi holatlar deb topiladi. 

JKning 35-moddasida keltirilgan qilmishning jinoiyligini istisno qiladigan 

holatlarning ushbu turlari huquqiy tabiatiga ko‘ra ijtimoiy xavfli emas, balki 

ijtimoiy foydali hisoblanadi. Biroq kam ahamiyatli qilmishlar bundan mustasno. 

Negaki, unda qilmishni jinoyat deb baholash uchun zarur bo‘ladigan obyektiv va 

subyektiv belgilar rasman mavjud bo‘ladi. 

Qonun chiqaruvchi qilmishning jinoiyligini istisno qiladigan holatlarning 

har bir uchun xos bo‘lgan muayyan shart va talablarni qo‘yadi. Mazkur shart va 

talablarga muvofiq bo‘lgandagina qilmish (harakat yoki harakatsizlik)ning 

jinoiyligi istisno etiladi. Shu sababdan ham qilmishning jinoiyligini istisno etuvchi 

holatlarni to‘g‘ri aniqlash qilmishning jinoiy jazoga sazovorligi yoki unda jinoyat 

tarkibi belgilari mavjud emasligini aniqlashda muhim ahaiyatga ega hisoblanadi.  

Quyida qilmishning jinoiyligini istisno qiladigan holatlarni birma-bir ko‘rib 

chiqamiz. 

Kam ahamiyatli qilmishlar. JKning 36-moddasida kam ahamiyatli 

qilmishlar tushunchasi berligan. Unga ko‘ra, garchi JKda jinoyat sifatida nazarda 

tutilgan qilmishning alomatlari mavjud bo‘lsa-da, o‘zining kam ahamiyatliligi 

tufayli ijtimoiy xavfli bo‘lmagan harakat yoki harakatsizlik jinoyat deb topilmaydi. 

Kam ahamiyatli qilmishlar sodir etilganda jinoyat qonuni bilan 

qo‘riqlanadigan obyektlarga jiddiy zarar yetkazilmaydi. 

Qilmishning jinoiyligini istisno etuvchi boshqa holatlardan farqli ravishda 

kam ahamiyatli qilmishlarda jinoyat tarkibi elementlari rasman mavjud bo‘ladi. 

Ya’ni, uning obyektiv va subyektiv belgilari JK Maxsus qismidagi biror-bir modda 

dispozitsiyasida nazarda tutilgan belgilarga muvofiq keladi, biroq qonun 

chiqaruvchi qilmishning ijtimoiy hAfvlilik xususiyati yuqori emasligi, uni sodir 

etish natijasida jinoyat qonuni bilan qo‘riqlanadigan obyektlarga jiddiy zarar 

yetkazilmaganligi tufayli uning jinoiyligi istisno etiladi. 

Masalan, O‘zbekiston Respublikasi Oliy Sudi Plenumining 1996-yil  

27-fevraldagi 3-sonli “Qonunga xilof ravishda qurolga egalik qilish to‘g‘risidagi 

ishlar bo‘yicha sud amaliyoti haqida”gi qarori 13-bandining ikkinchi xatboshisida 

keltirilishicha, qurol va o‘q-dorilarni saqlash JK 248-moddasida nazarda tutilgan 

jinoyat tarkibi belgilariga muvofiq kelsa-da, qurol va o‘q-dorilarni saqlashning o‘zi 

kam ahamiyatliligi sababli JK 36-moddasiga ko‘ra jinoyat hisoblanmaydi. 

Shuningdek, O‘zbekiston Respublikasi Oliy Sudi Plenumining 2014-yil  

23-maydagi 7-sonli “Sud hukmi to‘g‘risida”gi qarori 9-bandining uchinchi 

xatboshisiga ko‘ra jinoyat sifatida nazarda tutilgan qilmishning alomatlari mavjud 

bo‘lsa-da, o‘zining kam ahamiyatliligi tufayli ijtimoiy xavfli bo‘lmasa qilmishda 

jinoyat tarkibi bo‘lmaganligi sababli oqlov hukmi chiqarilishi ko‘rsatilgan.  

 

 

1.4. Zaruriy mudofaa  

 

 

Zaruriy mudofaa. JKning 37-moddasida qilmishning jinoiyligini istisno 

etuvchi zaruriy mudofaa holati tushunchasi keltirilgan. 

Unga ko‘ra, zaruriy mudofaa holatida sodir etilgan, ya’ni mudofaalanuvchi 

yoxud boshqa kishining shaxsi yoki huquqlarini, jamiyat yoki davlat manfaatlarini 

qonunga xilof tajovuzlardan tajovuzchiga zarar yetkazgan holda himoya qilish 

chog‘ida qilingan harakat, agar zaruriy mudofaa chegarasidan chetga chiqilmagan 

bo‘lsa, jinoyat deb topilmaydi.  

Qonun chiqaruvchi jamiyat a’zolariga o‘z huquq va manfaatlarini jinoiy 

tajovuzlardan himoya qilish huquqini taqdim etar ekan, zarur hollarda tajovuzchiga 

zarar yetkazish orqali o‘zi yoki boshqa kishining shaxsi yoki huquqlarini, jamiyat 

yoki davlat manfaatlarini himoya qilishga ruxsat etadi. Ta’kidlash kerakki, zaruriy 

mudofaadan foydalanish huquqi shaxsning o‘ziga qilingan tajovuzga nisbatangina 

amalga oshirilmaydi, balki zaruriy mudofaadan foydalanish davlat mulki, jamoat 

Kam ahamiyatli qilmishlar – jinoyat qonunida jinoyat sifatida nazarda 

tutilgan qilmishning jinoyat tarkibi elementlari mavjud bo‘lsa-da, biroq 

qilmishning kam ahamiyatliligi sababli jinoyat deb e’tirof etilmaydigan ijtimoiy 

xavfli bo‘lmagan harakat yoki harakatsizlik. 

file:///C:/Admin/Downloads/1441585%231441794

tartibi, boshqa fuqarolarning hayoti, sha’ni qadr-qimmati, manfaatlarini jinoiy 

tajovuzdan qo‘riqlashga ham xosdir. Shunga ko‘ra, zaruriy mudofaadan 

foydalanish huquqi nafaqat huquqni muhofaza qiluvchi organlar xodimlariga, balki 

har bir shaxsga berilgan. 

 

 

 

 

 

Biroq tajovuzning xususiyati va xavfliligi darajasiga butunlay muvofiq 

kelmaydigan mudofaa zaruriy mudofaa chegarasidan chetga chiqish deb topiladi. 

Bunda himoyalanish va hujum vositalari, tajovuzchi tomonidan himoyalanuvchiga 

tug‘dirilgan xAfvning xarakteri, himoyaning kuchi va tajovuzni qaytarish 

imkoniyatlari hisobga olinadi.  

O‘z navbatida, zaruriy mudofaadan foydalanishning o‘ziga xos shartlari 

ham mavjud. Ushbu shartlar tajovuzga hamda mudofaaga nisbatan qo‘llaniladi. 

Zaruriy mudofaadan foydalanishning tajovuzga nisbatan shartlari 

quyidagilar: 

– jinoyat obyektlariga qarshi tajovuzning mavjudligi; 

– tajovuzning muqarrarligi; 

– tajovuzning realligi. 

Zaruriy mudofaadan foydalanishning tajovuzga nisbatan shartlari 

quyidagilar: 

- jinoyat obyektni tajovuzdan qo‘riqlash maqsadida zarar yetkazilishi; 

- zararning tajovuzchiga nisbatan yetkazilishi; 

- zaruriy mudofaa chegarasidan chetga chiqilmaganligi. 

Qonun chiqaruvchi tajovuz boshlanishi muqarrar holatlarda u 

boshlanmagan paytda ham zaruriy mudofaadan foydalanishga yo‘l qo‘yadi. 

O‘zbekiston Respublikasi Oliy Sudi Plenumining 1996-yil 20-dekabrdagi “Ijtimoiy 

xavfli tajovuzlardan zaruriy mudofaa huquqini ta’minlovchi qonunlarning sudlar 

tomonidan qo‘llanilishi haqida”gi 39-sonli qarorida zaruriy mudofaa holati 

faqatgina ijtimoiy xavfli tajovuz yuz bergan paytning o‘zidagina emas, balki 

tajovuzning boshlanish xAfvi mavjud bo‘lgan hollarda ham vujudga kelishi 

tushuntiriladi. Masalan, jinoyatchi jabrlanuvchining nomusiga tegish maqsadini 

oshkor qilib, jinsiy aloqa qilishga tayyorgarlik ko‘rayotgan (kiyimlarini yechish, 

jabrlanuvchining qochib ketishining oldini olish maqsadida eshikni qulflash va 

boshq.) vaziyatda jabrlanuvchi nomusga tegish jinoyatini sodir etilishining oldini 

olish maqsadida tajovuzchiga zarar yetkazishi orqali zaruriy mudofaadan 

foydalanishi. 

O‘zbekiston Respublikasi Oliy Sudi Plenumining 1996-yil 20-dekabrdagi 

39-sonli “Ijtimoiy xavfli tajovuzlardan zaruriy mudofaa huquqini ta’minlovchi 

qonunlarni sudlar tomonidan qo‘llanishi haqida”gi qarorida shaxsning zaruriy 

mudofaadan foydalanishiga oid ayrim tushuntirishlar berilgan. 

Zaruriy mudofaa – mudofaalanuvchining o‘zi yoki boshqa kishining 

shaxsi yoki huquqlarini, jamiyat yoxud davlat manfaatlarini qonunga xilof 

tajovuzlardan tajovuzchiga zarar yetkazgan holda himoya qilish chog‘ida 

qilingan xatti-harakati.  

Jumladan, mazkur Plenum qarorining 2-bandida agar himoyalanuvchi ish 

holatlariga ko‘ra tajovuz tugagan vaqtni aniq anglay olmagan bo‘lsa, zaruriy 

mudofaa holati tajovuz tugagandan so‘ng ham bo‘lishi mumkinligi bayon qilingan. 

Shuningdek, hujum vaqtida ishlatilgan qurol va boshqa ashyolarning tajovuzchidan 

himoyalanuvchining qo‘liga o‘tib qolishining o‘zi tajovuz tugaganligidan dalolat 

bermasligi aytilgan.  

Qayd etish kerakki, qonun chiqaruvchi boshqa shaxslarga yoki hokimiyat 

organlariga yordam so‘rab murojaat qilish yoxud tajovuzdan o‘zga yo‘sinda 

qutulish imkoniyati bor-yo‘qligidan qat’i nazar, zaruriy mudofaa huquqidan 

foydalanish imkoniyatini shaxsga taqdim etgan. 

Biroq zarar yetkazish maqsadida qasddan hujum qilish istagini qo‘zg‘atish 

zaruriy mudofaa deb topilmaydi. Ya’ni shaxs ziyon yetkazish maqsadida 

hujumning kelib chiqishiga sabab bo‘lganda uning harakatlarini zaruriy mudofaa 

holatida sodir etilgan deb hisoblanmaydi. 

Mudofaalanuvchining tajovuzning xarakteri va xavflilik darajasiga 

butunlay muvofiq bo‘lmagan harakatlari natijasida tajovuzchiga qasddan zarar 

yetkazilsa, uning harakatlari JKning 100-moddasi (zaruriy mudofaa chegarasidan 

chetga chiqib, qasddan odam o‘ldirish) hamda 107-modda (zaruriy mudofaa 

chegarasidan chetga chiqib, qasddan badanga og‘ir shikast yetkazish)larida nazarda 

tutilgan qilmish bilan javobgarlikka tortiladi. Lekin mudofaalanuvchi tomonidan 

tajovuzni qaytarish vaqtida ehtiyotsizlik bilan yetkazilgan zarar jinoiy 

javobgarlikni keltirib chiqarmaydi. Zaruriy mudofaa chegarasidan chetga chiqib, 

qasddan badanga og‘ir tan jarohati yetkazilganlik tajovuzchining o‘limiga olib 

kelsa, himoyalanuvchining aybi tajovuzchining o‘limiga nisbatan ehtiyotsizlik 

oqibatida yuz bergan bo‘lsa, JKning 107-moddasi bilan kvalifikatsiya qilinadi. 

Agar shaxs tajovuzning aslida yo‘q va xayoliyligini bila turib, ish 

holatlariga ko‘ra ham uni, albatta, bilishi mumkin bo‘lgan holda zarar yetkazsa, 

uning harakatlari Jinoyat kodeksining ehtiyotsizlik orqasida zarar yetkazganlik 

uchun javobgarlikni nazarda tutuvchi moddasi bilan tavsiflanishi lozim. 

Oxirgi zarurat. JKning 38-moddasida oxirgi zarurat tushunchasi 

keltirilgan bo‘lib, unga ko‘ra oxirgi zarurat holatida, ya’ni shaxsning yoki boshqa 

fuqarolarning shaxsiga yoxud huquqlariga, jamiyat yoki davlat manfaatlariga 

tahdid soluvchi xAfvni qaytarish uchun qonun bilan qo‘riqlanadigan huquq va 

manfaatlarga zarar yetkazgan holda sodir etilgan qilmish, basharti, shu xAfvni 

o‘sha holatda boshqa choralar bilan qaytarishning iloji bo‘lmasa hamda keltirilgan 

zarar oldi olingan zararga qaraganda kamroq bo‘lsa, jinoyat deb topilmaydi. 

Oxirgi zaruratning mohiyati jinoyat qonuni bilan qo‘riqlanadigan bir 

obyektga nisbatan kamroq zarar yetkazish yo‘li bilan jinoyat qonuni bilan 

qo‘riqlanadigan boshqa bir obyektga zarar yetkazilishi natijasida kelib chiqadigan 

og‘irroq oqibatni qaytarishda ifodalanadi. Bunda, birinchi navbatda shaxs ijtimoiy 

foydani ko‘zlab jinoyat obyektiga zarar yetkazadi.  

 

 

 

Oxirgi zarurat – shaxsning yoki boshqa fuqarolarning shaxsiga yoxud 

huquqlariga, jamiyat yoki davlat manfaatlariga tahdid soluvchi xavfni qaytarish 

uchun qonun bilan qo‘riqlanadigan huquq va manfaatlarga zarar yetkazgan 

holda sodir etilgan qilmish. 

O‘z navbatida, oxirgi zaruratni qo‘llashning o‘ziga xos shartlari ham 

mavjud. Ushbu shartlar xAfvga hamda mudofaaga nisbatan qo‘llaniladi. 

Oxirgi zaruratni qo‘llashning xAfvga nisbatan shartlari quyidagilar: 

– xAfvning jinoyat obyektiga zarar yetkazishga qaratilganligi; 

– xAfvning muqarrarligi; 

– xAfvning realligi. 

Oxirgi zaruratni qo‘llashning mudofaaga nisbatan shartlari quyidagilar: 

– jinoyat obyektini himoya qilishga qaratilganligi; 

– xAfvni boshqa choralar bilan qaytarishning imkonsizligi; 

– zararning uchinchi shaxsga yetkazilishi; 

– keltirilgan zararning oldi olingan zararga nisbatan kamligi. 

Oxirgi zaruratga misol sifatida shaxsning jinoyatchi yoki aqli noraso shaxs 

tajovuzidan saqlanish maqsadida uchinchi shaxsga tegishli bo‘lgan transport 

vositasini olib qochish yoki yo‘lning qatnov qismiga to‘satdan mast holdagi 

piyodaning chiqib qolishi natijasida haydovchining rulni keskin boshqa tomonga 

burishi oqibatida boshqa shaxsning mulkiga zarar yetkazishini keltirish mumkin. 

Oxirgi zaruratning eng muhim sharti bu ayni vaziyatda xAfvning oldini 

olish maqsadida uchinchi shaxs manfaatlariga zarar yetkazmaslikdan boshqa 

choraning mavjud emasligida ifodalanadi.  

Zaruriy mudofaa hamda oxirgi zaruratning belgilari o‘xshash ko‘rinsa-da, 

ular quyidagi jihatlarga ko‘ra o‘zaro farqlanadi: 

– xAfv (tajovuz) manbaiga ko‘ra – zaruriy mudofaada tajovuz ijtimoiy 

xavfli qilmish natijasida kelib chiqsa, oxirgi zaruratda esa xAfv ham ijtimoiy xavfli 

qilmish natijasida, ham tabiiy, texnogen tusdagi hodisalar, hayvonlar ta’sirida kelib 

chiqadi; 

– zarar yetkazish manbaiga ko‘ra – zaruriy mudofaada zarar tajovuzchiga 

yetkazilsa, oxirgi zaruratda esa uchinchi shaxslar manfaatiga zarar yetkaziladi; 

– zarar nisbati bilan – zaruriy mudofaada yetkazilgan zarar oldi olinganidan 

kam, teng yoki undan ko‘p bo‘lishi mumkin, oxirgi zaruratda esa yetkazilgan zarar 

oldi olingan zararga qaraganda kamroq bo‘lishi shart; 

– zarar yetkazish zaruratiga ko‘ra – zaruriy mudofaada boshqa shaxslarga 

yoki hokimiyat organlariga yordam so‘rab murojaat qilish yoxud tajovuzdan o‘zga 

yo‘sinda qutulish imkoniyati bor-yo‘qligidan qat’i nazar, mudofaa huquqi 

ta’minlanadi, oxirgi zaruratda esa zarar yetkazish so‘nggi chora bo‘lishi lozim. 

JKning 38-moddasi ikkinchi qismiga ko‘ra shaxsning oxirgi zarurat 

holatida sodir etgan qilmishi, basharti, oxirgi zarurat chegarasidan chetga 

chiqilmagan bo‘lsa, qonuniy deb topiladi. 

Shuningdek, agar boshqa vositalar orqali xAfvning oldini olish mumkin 

bo‘lsa yoki keltirilgan zarar oldi olingan zarardan oshib ketsa, qonun bilan 

qo‘riqlanadigan huquq va manfaatlarga bunday zarar yetkazish oxirgi zarurat 

chegarasidan chetga chiqish deb topiladi. 

Oxirgi zarurat holatida sodir etilgan qilmishning qonuniyligini baholashda 

oldi olinishi lozim bo‘lgan xAfvning xususiyati va xavflilik darajasi, shunday 

xAfvning haqiqatan mavjud yoki mavjud emasligi va yuz berish vaqtining 

yaqinligi, xAfvni qaytaruvchi shaxsning mavjud imkoniyatlari, vujudga kelgan 

vaziyatdagi ruhiy holati va ishning boshqa holatlari hisobga olinadi.  

Ijtimoiy xavfli qilmish sodir etgan shaxsni ushlash vaqtida zarar 

yetkazish. JKning 39-moddasida ijtimoiy xavfli qilmish sodir etgan shaxsni 

ushlash vaqtida zarar yetkazish qilmishning jinoiyligini istisno etuvchi holat 

sifatida keltirilgan. Unga ko‘ra, ijtimoiy xavfli qilmish sodir etgan shaxsni 

hokimiyat organlariga topshirish maqsadida ushlash vaqtida uni ushlash uchun 

zarur bo‘lgan choralarning chegarasidan chetga chiqmagan holda unga zarar 

yetkazish jinoyat sifatida baholanmaydi. 

Ijtimoiy xavfli qilmish sodir etgan shaxsga yetkazilgan zarar uni ushlash 

vaqtida yetkazilganligi barobarida ushlash uchun zarur bo‘lgan choralarning 

chegarasidan chetga chiqilmaganligi bilan ham ahamiyatli. Quyidagilar ijtimoiy 

xavfli qilmish sodir etgan shaxsni ushlash choralari chegarasidan chetga chiqish 

deb topiladi: 

– ushlash vositalari va usullariga; 

– qilmishning xavflilik darajasiga; 

– ijtimoiy xavfli qilmish sodir etgan shaxsning xavflilik darajasiga;  

– ijtimoiy xavfli qilmish sodir etgan shaxsni ushlash sharoitiga butunlay 

mos kelmaydigan harakatlar hamda ushlash zarurati taqozo etmagan 

holda ushlanayotgan shaxsga qasddan zarar yetkazish. 

Bunga misol sifatida qo‘shnisining uyiga o‘g‘irlik maqsadida kirgan 

o‘g‘rini ushlash niyatida shaxsning o‘g‘irlikni amalga oshirgan shaxsni ushlashga 

urinishi, uni quvishi, ushlash choralaridan chetga chiqmagan holda unga zarar 

yetkazishi tushuniladi. 

Ijtimoiy xavfli qilmishni sodir etgan shaxsni ushlash vaqtida ushlashning 

zarur choralaridan chetga chiqish tegishincha JKning 101-modda (ijtimoiy xavfli 

qilmish sodir etgan shaxsni ushlashning zarur choralari chegarasidan chetga chiqib, 

qasddan odam o‘ldirish) yoki 108-modda (ijtimoiy xavfli qilmish sodir etgan 

shaxsni ushlashning zarur choralari chegarasidan chetga chiqib, badanga qasddan 

og‘ir shikast yetkazish)lari bilan javobgarlikka tortiladi. 

Ta’kidlash lozimki, ijtimoiy xavfli qilmishni sodir etgan shaxsni ushlash 

bilan bog‘liq harakatlarning qonuniyligini, shuningdek ushlashning zarur 

choralaridan chetga chiqilmaganlagini aniqlashda ijtimoiy xavfli qilmishni sodir 

etgan shaxsning ayni paytdagi xatti-harakatlari, ushlashga kirishgan shaxsning 

jismoniy imkoniyatlari, ruhiy holati va boshqa obyektiv holatlar inobatga olinadi. 

Ijtimoiy xavfli qilmishni sodir etgan shaxsni ushlash nafaqat huquqni 

muhofaza qiluvchi organ xodimlarining, balki ijtimoiy xavfli qilmish sodir 

etilishidan jabrlangan shaxs hamda boshqa shaxslarning ham huquqi sanaladi. 

 

 

 

 

 

Ijtimoiy xavfli qilmish sodir etgan shaxsni ushlash vaqtida zarar 

yetkazish – ijtimoiy xavfli qilmish sodir etgan shaxsni hokimiyat organlariga 

topshirish maqsadida ushlash vaqtida ushlash uchun zarur bo‘lgan choralarning 

chegarasidan chetga chiqilmasdan unga zarar yetkazish. 

Buyruq yoki boshqa vazifani ijro etish. JKning 40-moddasida buyruq 

yoki boshqa vazifani ijro etish qilmishning jinoiyligini istisno etuvchi holat sifatida 

keltirilgan. 

Unga binoan, shaxsning buyruq yoki boshqa farmoyishni, o‘z mansab 

vazifalarini qonunan bajarishi tufayli zarar yetkazish jinoyat sifatida 

baholanmaydi.  

Mazkur holatda buyruq yoki boshqa farmoyish boshqaruv yoki ijro 

hokimiyati organlari tomonidan berilgan yoki topshirilgan bo‘lishi lozim. Lekin 

mazkur holat harbiy sohada boshqaruv yoki ijroni amalga oshirish faoliyatiga 

taalluqli emas. 

 

 

 

 

 

Buyruq yoki boshqa farmoyishni, o‘z mansab vazifalarini qonunan 

bajarishi tufayli zarar yetkazishni jinoyat sifatida baholamaslikning quyidagi 

shartlari mavjud: 

- buyruq yoki boshqa farmoyish qonun hujjatlariga muvofiq bunday 

buyruq yoki farmoyish berish vakolati belgilangan shaxs tomonidan berilganligi; 

- buyruq yoki boshqa farmoyish berishda uni bergan shaxsning 

vakolatlaridan chetga chiqilmaganligi; 

- buyruq yoki boshqa farmoyish o‘rnatilgan tartibda (og‘zaki yoki yozma) 

hamda ijro etish uchun tushunarli tarzda berilishi; 

- buyruq yoki boshqa farmoyishni mavjud sharoit va vositalar bilan 

bajarish imkoniyatining mavjudligi. 

Bunga misol tariqasida jamoat tartibini saqlash maqsadida ichki ishlar 

organlari xodimlari tomonidan ularga berilgan buyruqni qonunan bajarish tufayli 

ayrim fuqarolarga zarar yetkazilishini keltirish mumkin. 

Shaxsning buyruq yoki boshqa farmoyishni, o‘z mansab vazifalarini 

qonunan bajarishi tufayligina qilmishning jinoiyligi istisno etiladi. Biroq, buyruq 

yoki boshqa farmoyishning qonunga xilof ekanligi, shuningdek jinoiyligi uni 

bajaruvchi shaxsga oldindan ayon bo‘lgan hollarda jinoiy javobgarlik kelib 

chiqadi. Shu sababdan ham buyruq yoki boshqa farmoyishning g‘ayriqonuniy, 

jinoiy ekanligi sababli uni yoxud mansab vazifasini bajarmagan shaxsga nisbatan 

jinoiy javobgarlik kelib chiqmaydi.  

Qayd etish kerakki, buyruq yoki boshqa farmoyishni yoxud o‘z mansab 

vazifalarini qonunga xilof ravishda amalga oshirish natijasida zarar yetkazish 

tegishincha JKning 205-modda (hokimiyat yoki mansab vakolatini suiiste’mol 

qilish), 206-modda (hokimiyat yoki mansab vakolati doirasidan chetga chiqish), 

207-modda (mansabga sovuqqonlik bilan qarash), 208-modda (hokimiyat 

harakatsizligi), 209-modda (mansab soxtakorligi)lari bilan javobgarlikka tortiladi. 

Buyruq yoki boshqa vazifani ijro etish – qilmishning jinoiyligini 

istisno qiluvchi holat bo‘lib, unda shaxsning buyruq yoki boshqa farmoyishni, 

shuningdek mansab vazifalarini qonunan bajarishi tufayli zarar yetkazishda 

ifodalanadigan qilmishi jinoyat deb topilmaydi. 

Kasb yoki xo‘jalik faoliyatiga bog‘liq asosli tavakkalchilik. JKning 41-

moddasida kasb yoki xo‘jalik faoliyatiga bog‘liq asosli tavakkalchilik qilmishning 

jinoiyligini istisno etuvchi holat sifatida belgilangan. 

Unga ko‘ra, ijtimoiy foydali maqsadga erishish uchun kasb yoki xo‘jalik 

faoliyati bilan bog‘liq asosli tavakkalchilik jinoyat qonuni bilan qo‘riqlanadigan 

manfaatlarga zarar yetkazish jinoyat sanalmaydi. 

Biroq, bunday tavakkalchilik asosli hamda qonuniy bo‘lishi lozim. Asosli 

tavakkalchilikning qonuniyligi belgilari quyidagilarda ifodalanadi:  

– jinoyat qonuni bilan qo‘riqlanadigan manfaatlarga zarar yetkazish; 

– ijtimoiy foydali maqsadga erishishni ko‘zlash;  

– maqsadga tavakkalchilik qilmasdan erishish imkoniyatining yo‘qligi;  

– jinoyat qonuni bilan qo‘riqlanadigan obyektlarga zarar yetishining oldini 

olishning zarur choralari ko‘rilganligi.  

Asosli tavakkalchilik natijasida shaxs (uning hayoti, sog‘lig‘i va boshqa 

huquq va manfaatlari)ga, mulkka, jamoat xavfsizligi ga, atrof tabiiy muhitga, 

ishlab chiqarish faoliyatiga zarar yetkazilishi mumkin. Kasb yoki xo‘jalik faoliyati 

bilan bog‘liq asosli tavakkalchilik ishlab chiqarish, ilmiy tajriba, atrof-tabiiy 

muhitni muhofaza qilish, qutqaruv xizmati va boshqa sohalarda yuz berishi 

mumkin. Bunday asosli tavakkalchilik texnik taraqqiyot, ilmiy yutuqlar, ishlab 

chiqarish rivoji bilan chambarchas bog‘liq. Biroq aksariyat hollarda kasb yoki 

xo‘jalik faoliyati bilan bog‘liq asosli tavakkalchilik jinoyat qonuni bilan 

qo‘riqlanadigan manfaatlarga zarar yetkazadi. Agar asosli tavakkalchilik ijtimoiy 

foydali maqsadga qaratilgan va ko‘zlangan maqsadga tavakkal qilmasdan erishib 

bo‘lmagan taqdirdagina g‘ayriqonuniy hisoblanmaydi. Mazkur belgilardan birining 

mavjud emasligi oqibatida kasb yoki xo‘jalik faoliyati bilan bog‘liq holda amalga 

oshirilgan tavakkalchilik asosli hisoblanmaydi.  

Bundan tashqari, kasb yoki xo‘jalik faoliyatiga bog‘liq asosli tavakkalchilik 

qilish natijasida uni amalga oshirishdan ko‘zlangan ijtimoiy foydali natijaga 

erishilmagan yoxud asosli tavakkalchilik qilish natijasida keltirilgan zarar ijtimoiy 

foydali maqsadga erishish natijasida olinishi mumkin bo‘lgan foydali natijadan 

ko‘p bo‘lgan taqdirda ham asosli tavakkalchilik orqasida yetkazilgan zarar jinoiy 

javobgarlikni istisno etadi. 

Lekin tavakkalchilikni amalga oshirishdan oldin odamlarning halok 

bo‘lishi, ekologik halokat yoki boshqacha og‘ir oqibatlar kelib chiqishi muqarrar 

holda qilingan tavakkalchilik asosli tavakkalchilik deb e’tirof etilmaydi. 

 

 

 

 

 

 

 

Mamlakatimizda amalga oshirilgan iqtisodiy islohotlar zamirida bank-

kredit munosabatlarida tadbirkorlik subyektlari hamda bank muassasalari, 

Kasb yoki xo’jalik faoliyatiga bog’liq asosli tavakkalchilik – ijtimoiy 

foydali natijaga erishish maqsadida shaxsning o‘z kasb yoki xo‘jalik faoliyati 

bilan bog‘liq tavakkalchiligi. Bunday asosli tavakkalchilik natijasida jinoyat 

qonuni bilan qo’riqlanadigan manfaatlarga zarar yetkazilsa, asosli tavakkalchilik 

jinoyat deb topilmaydi. 

moliyaviy tashkilotlar o‘rtasida berilgan kreditni qaytarish bilan bog‘liq ayrim 

nizoli vaziyatlar yuzaga kela boshladi. Ya’ni kredit shartnoma majburiyatlari 

tadbirkorlik subyektlari tomonidan o‘z vaqtida yoki umuman bajarilmasligi 

holatlari kuzatildi. Mazkur ijtimoiy zaruriyat JKning 41-moddasiga qo‘shimcha 

kiritishni taqozo qilardi. Shu babadan ham O‘zbekiston Respublikasining 2012-yil 

29-dekabrdagi O‘RQ–345-sonli Qonuniga asosan JKning 41-moddasi beshinchi 

qism bilan to‘ldirildi. Unga ko‘ra, tadbirkorlik subyektlarining o‘zlariga 

ko‘rsatilgan xizmatlar, shu jumladan berilgan kreditlar yuzasidan banklar va 

boshqa moliya tashkilotlari oldidagi shartnoma majburiyatlarini tadbirkorlik 

tavakkalchiliklari hamda boshqa tijorat tavakkalchiliklari bilan bog‘liq holda 

bajarmaganligi banklar va boshqa moliya tashkilotlari xodimlarini jinoiy 

javobgarlikka tortish uchun asos bo‘lmaydi. 

Jismoniy yoki ruhiy majburlash yoxud qo‘rqitish. O‘zbekiston 

Respublikasining 2018-yil 9-yanvardagi O‘RQ–459-sonli Qonuniga asosan 

amaldagi Jinoyat kodeksiga 411-modda (jismoniy yoki ruhiy majburlash yoxud 

qo‘rqitish) kiritildi. Unga ko‘ra, jismoniy yoki ruhiy majburlash yoxud shunday 

majburlashni qo‘llash bilan qo‘rqitish natijasida ushbu Kodeks bilan 

qo‘riqlanadigan huquq va manfaatlarga zarar yetkazilishi, agar bunday majburlash 

yoxud qo‘rqitish oqibatida shaxs o‘z harakatlarini (harakatsizligini) boshqara 

olmagan bo‘lsa, jinoyat hisoblanmaydi.  

 

 

 

 

 

Jismoniy yoki ruhiy majburlash yoxud qo‘rqitish orqasida jinoyat qonuni 

bilan qo‘riqlanadigan huquq va manfaatlarga zarar yetkazganlik uchun jinoiy 

javobgarlik istisno etiladi. Jinoyat qonuni bilan qo‘riqlanadigan huquq va 

manfaatlarga jismoniy yoki ruhiy majburlash yoxud shunday majburlashni qo‘llash 

bilan qo‘rqitish natijasida zarar yetkazganlik uchun jinoiy javobgarlik to‘g‘risidagi 

masala, agar bunday majburlash yoki qo‘rqitish oqibatida shaxs o‘z harakatlarini 

(harakatsizligini) boshqarish imkoniyatini saqlab qolgan bo‘lsa, JKning 38-

moddasi qoidalari qo‘llaniladi. 

Bunga misol tariqasida jismoniy zo‘rlik ishlatish bilan qo‘rqitish yoki 

jismoniy majburlash orqali shifokor akusher yoki ginekolog tomonidan davolash 

muassasalaridan tashqari joylarda yoki tibbiy nuqtayi nazardan mumkin bo‘lmagan 

holda sun’iy ravishda homila tushirishni keltirish mumkin. 

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar qilmishning 

jinoiyligini istisno etuvchi holatlar to‘g‘risida umumiy tasavvurga ega bo‘lishi, 

Jismoniy yoki ruhiy majburlash yoxud qo‘rqitish – jinoyat qonuni 

bilan qo‘riqlanadigan huquq va manfaatlarga zarar yetkazish maqsadida kuch 

ishlatish yoki kuch ishlatish bilan tahdid qilish.  

file:///C:/pages/getpage.aspx%3flact_id=2111255&ONDATE=04.01.2013%2000%232111266

qilmishning jinoiyligini istisno etuvchi holatlarning huquqiy belgilarini bilishi, 

ularni o‘zaro farqlash malakasiga ega bo‘lishi lozim. 

 

MUAMMOLI SAVOLLAR: 

 

1. Shaxsning mudofaalanuvchi yoxud boshqa kishining shaxsi yoki 

huquqlarini, jamiyat yoki davlat manfaatlarini qonunga xilof tajovuzlardan 

tajovuzchiga zarar yetkazgan holda himoya qilish chog‘ida qilgan harakati 

natijasida jinoyat qonuni bilan qo‘riqlanadigan manfaatlarga zarar yetkazilsa 

qilmish jinoyat deb topilmaydi. Shunga ko’ra, zaruriy mudofaaning qilmishning 

jinoiyligini istisno qiluvchi holat sifatida belgilanishining ahamiyatini 

tushuntiring.  

2. Shaxsning yoki boshqa fuqarolarning shaxsiga yoxud huquqlariga, jamiyat 

yoki davlat manfaatlariga tahdid soluvchi xAfvni qaytarish uchun qonun bilan 

qo‘riqlanadigan huquq va manfaatlarga zarar yetkazgan holda sodir etilgan 

qilmish, basharti, shu xAfvni o‘sha holatda boshqa choralar bilan qaytarishning 

iloji bo‘lmasa hamda keltirilgan zarar oldi olingan zararga qaraganda kamroq 

bo‘lsa, jinoyat deb topilmaydi. Zaruriy mudofaa hamda oxirgi zarurat 

o‘rtasidagi farqlarni bayon qiling.

XIII BOB. BIR QANCHA JINOYAT SODIR ETISH 

 

 

Mazkur mavzuning yuridik texnikum o'quvchilari tomonidan o‘rganilishi bir 

qancha jinoyat sodir etish tushunchasi, takroran jinoyat sodir etish, davomli 

jinoyat sodir etish, uzoqqa cho‘zilgan jinoyat majmui, kabi tushunchalarni hamda 

ularni bir-biridan farqli jihatlarini bilish, bir qancha jinoyat sodir etishga oid 

qoidalarni to‘g‘ri qo‘llash imkonini beradi. 

 

13.1. Bir qancha jinoyat sodir etish tushunchasi 

 

Bir qancha jinoyat sodir etish – takroran jinoyat sodir etish, jinoyatlar 

majmui, retsidiv jinoyatlar kabi huquqiy institutlarni o‘z ichiga oladi. 

Shaxs tomonidan bir vaqtda yoki turli vaqtda bir qancha jinoyat sodir etishi, 

ushbu jinoyatlar uchun sudlanmagan bo‘lsa yoki sudlanganidan keyin 

sudlanganligi muddati o‘tmagan yoki olib tashlanmagan bo‘lsa bir qancha jinoyat 

sodir etish deb topilishi mumkin. 

Bir qancha jinoyat sodir etishga oid qoidalarni to‘g‘ri qo‘llash qilmishni 

kvalifikatsiya qilish va jazo tayinlashda muhim hisoblanadi. 

Jinoyat kodeksi Maxsus qismining bir qator normalarida takroran jinoyat 

sodir etish, xavfli retsidivist, o‘ta xavfli retsidivist tomonidan jinoyat sodir etish 

kabi jinoyatni og‘irlashtiruvchi holatlar mavjud. Mazkur og‘irlashtiruvchi 

holatlarni to‘g‘ri aniqlash bir qancha jinoyat sodir etishga oid qoidalarni bilish 

bilan bog‘liq. Bir qancha jinoyat sodir etishga oid qoidalarni noto‘g‘ri qo‘llash 

ma’muriy huquqbuzarlik sifatida baholanadigan qilmishlarni jinoyat sifatida 

noto‘g‘ri kvalifikatsiya qilinishiga olib keladi. Yoki, aksincha, jinoiy qilmishni 

ma’muriy huquqbuzarlik sifatida baholashga sabab bo‘lishi mumkin. Masalan, 

talon-toroj qilish bilan bog‘liq jinoyatlarda qilmishni to‘g‘ri kvalifikatsiya qilish 

uchun talon-toroj davomli yoki takroranligini to‘g‘ri aniqlash muhim ahamiyatga 

ega. Davomli talon-toroj yo‘naltirilganligi sababli barcha talon-toroj epizodlari 

bo‘yicha zarar summalarini qo‘shganda hosil bo‘lgan miqdordan kelib chiqib 

hisoblansa, takroran sodir etilgan talon-torojni kvalifikatsiya qilishda barcha 

epizodlar bo‘yicha aniqlangan umumiy talon-toroj summasi emas, balki zarar 

miqdori eng ko‘p bo‘lgan epizod bo‘yicha talon-toroj summasi asos qilib olinadi.  

Jinoyat kodeksi Maxsus qismi ayrim normalarida miqdor masalasi 

huquqbuzarlikni jinoyat yoki ma’muriy huquqbuzarlik deb topishga asos bo‘ladi. 

Masalan, fuqarolarning qonunga xilof ravishda oz miqdordagi valyuta 

qimmatliklarini olishi yoki o‘tkazishi ma’muriy javobgarlikka sabab bo‘ladi. Agar 

shaxs bir necha marta oz miqdordan valyuta qimmatliklarini qonunga xilof 

ravishda olishi yoki o‘tkazishi natijasida umumiy miqdori ko‘p miqdorni tashkil 

etadigan valyuta qimmatliklarini qonunga xilof ravishda olgan yoki o‘tkazgan 

bo‘lsa, uning qilmishi jinoyat yoki ma’muriy huquqbuzarlik deb topish uchun bir 

qancha jinoyat sodir etishga oid qoidalarni to‘g‘ri bilish muhim hisoblanadi. Agar 

valyuta qimmatliklari oz miqdordan takroran sodir etilsa, bunday holda bir qancha 

takroran sodir etilgan qilmish jinoyat miqdorini bersa ham ammo shaxs bir necha 

marta ma’muriy huquqbuzarlikni sodir etganlik uchun javogarlikka tortiladi. 

Jinoyat kodeksidagi jinoyatlar majmuiga oid, shuningdek retsidiv jinoyatga 

qoidalarni to‘g‘ri qo‘llash jazo tayinlashda muhim hisoblanadi. Jinoyat majmuiga 

oid, shuningdek, retsidiv jinoyatga oid qoidalarni noto‘g‘ri qo‘llanishi qilmishni 

noto‘g‘ri kvalifikatsiya qilish hamda jazoni asossiz tayinlashga sabab bo‘ladi. Shu 

sababli bir qancha jinoyat sodir etish tushunchasini o‘zida qamrab olgan takroran 

jinoyat sodir etish, jinoyatlar majmui, retsidiv jinoyatlarga oid qoidalarni bilish 

muhim hisoblanadi. 

 

13.2. Takroran jinoyat sodir etish 

 

Jinoyat kodeksining 32-moddasida takroran jinoyat sodir etish tushunchasi 

o‘z ifodasini topgan.  

Jinoyat kodeksi Maxsus qismining aynan bir moddasida, qismida, Kodeksda 

alohida ko‘rsatilgan hollarda esa, turli moddalarida nazarda tutilgan ikki yoki bir 

necha jinoyatni shaxs turli vaqtlarda sodir etgan, ammo ularning birortasi uchun 

ham sudlangan bo‘lmasa, takroran jinoyat sodir etish deb topiladi. Tamom bo‘lgan 

jinoyat ham, jazoga sazovor bo‘lgan jinoyatga tayyorgarlik ko‘rish yoki jinoyat 

sodir etishga suiqasd qilish ham, shuningdek ishtirokchilikda jinoyat sodir etish 

ham takroran jinoyat sodir etish deb topiladi. 

Takroran jinoyat sodir etish belgilari: 

– Jinoyat kodeksi Maxsus qismining aynan bir moddasida, qismida, Kodeksda 

alohida ko‘rsatilgan hollarda esa, turli moddalarida nazarda tutilgan ikki yoki bir 

necha jinoyatni sodir etgan bo‘lishi; 

– turli vaqtlarda sodir etgan bo‘lishi; 

– ularning birortasi uchun ham sudlangan bo‘lmasligi; 

– umumiy qasd bilan qamrab olinmagan bo‘lishi; 

O‘zbekiston Respublikasi Oliy Sudi Plenumining “Bir necha jinoyat sodir 

etilganda qilmishni kvalifikatsiya qilishga doir masalalar to‘g‘risida”gi qaroriga 

ko‘ra jinoyatlar takroranligi deganda, qonunga ko‘ra shaxs tomonidan turli 

vaqtlarda qasddan sodir etilgan ikki va undan ortiq jinoyat tushunilib, bunda sodir 

etilgan jinoyat 

1. Jinoyat kodeksi Maxsus qismi aynan bir moddasida nazarda tutilgan 

bo‘lishi, basharti unda bir xil jinoyat tarkiblari uchun javobgarlik belgilangan 

bo‘lsa.  

2. Jinoyat kodeksi Maxsus qismi muayyan moddasi aynan bir qismida 

nazarda tutilgan bo‘lishi, basharti ushbu moddada turli jinoyat tarkiblari uchun 

javobgarlik belgilangan bo‘lsa, (masalan, JK 228, 248, 273-moddalari) shart. 

3. Jinoyat qonunida alohida nazarda tutilgan ayrim hollarda, shaxs 

tomonidan qasddan Jinoyat kodeksi Maxsus qismi turli moddalarida nazarda 

tutilgan ikki va undan ortiq jinoyat sodir etilishi ham takroran jinoyat deb topiladi 

(masalan, JK 118, 119, 211, 212-moddalari 2-qismlari, 213-moddasi 3-qismi, 276-

moddasi 2-qismi). 

1. Jinoyat kodeksi Maxsus qismi aynan bir moddasida nazarda tutilgan 

bo‘lishi, basharti unda bir xil jinoyat tarkiblari uchun javobgarlik belgilangan 

bo‘lsa deganda quyidagini tushunish kerak. Jinoyat kodeksining ko‘p moddalari 

bitta jinoyat tarkibidan iborat bo‘lib, bunday moddalar faqat bir qismdan yoki bir 

necha qismdan iborat bo‘ladi. Masalan, Jinoyat kodeksining 106-moddasi bir 

jinoyat tarkibidan iborat. Shaxs Jinoyat kodeksining 106-moddasida nazarda 

tutilgan jinoyatni sodir etib, sodir etgan jinoyati uchun sudlanmasdan yana mazkur 

jinoyatni sodir etishi Jinoyat kodeksining 106-moddasidagi jinoyatni takroran sodir 

etgan deb topiladi. Bundan holda jazo tayinlashda har bir jinoyat uchun alohida 

emas, balki takroranlik belgisiga ko‘ra bitta jazo tayinlanadi. Bunday holda Jinoyat 

kodeksining 56-moddasiga asosan, ilgari ham qasddan jinoyat sodir etgan 

shaxsning takroran yoki qasddan yangi jinoyat sodir etishi og‘irlashtiruvchi belgi 

hisoblanadi. Yana bir misol. Jinoyat kodeksining 169-moddasining 1-qismidagi 

jinoyatni sodir etgan shaxs, ushbu jinoyati uchun javobgarlikka tortilmasdan 

Jinoyat kodeksining 169-moddasi 2-qismidagi jinoyat sodir etganda ham uning 

keyingi sodir etgan jinoyati takroran jinoyat sodir etish deb topiladi. Bunday holda 

shaxsning ikkinchi sodir etgan qilmishi Jinoyat kodeksining 169-moddasi 3-qismi 

“a” bandi takroranlik belgisiga ko‘ra kvalifikatsiya qilinadi. Shaxsga jazo 

tayinlashda faqat bitta 169-moddasi 3-qismi “a” bandi bilan jazo tayinlanadi.  

2. Jinoyat kodeksi Maxsus qismi muayyan moddasi aynan bir qismida 

nazarda tutilgan bo‘lishi, basharti ushbu moddada turli jinoyat tarkiblari uchun 

javobgarlik belgilangan bo‘lsa deganda quyidagini tushunish kerak. Masalan, 

Jinoyat kodeksining 228-moddasining 1-qismi soxtalashtiruvchining o‘zi yoki 

boshqa shaxs foydalanishi maqsadida muayyan huquq beradigan yoki muayyan 

majburiyatdan ozod etadigan rasmiy hujjatlar tayyorlashi yoki rasmiy hujjatlarni 

qalbakilashtirishi yoxud bunday hujjatlarni sotishi, shunday maqsadlarda korxona, 

muassasa yoki tashkilotning qalbaki shtamplari, muhrlari, blankalarini tayyorlash 

yoxud sotish uchun javobgarlik belgilangan bo‘lsa, mazkur moddaning 3-qismida 

hujjatning qalbaki ekanligini bila turib, undan foydalanish uchun javobgarlik 

belgilangan. Ya’ni Jinoyat kodeksining 228-moddasida turli jinoyat tarkiblari 

uchun javobgarlik belgilangan. Shu sababli ushbu moddaning 1-qismidagi 

jinoyatni sodir etib, shaxs sodir etgan jinoyati uchun sudlanmasdan, Jinoyat 

kodeksining 228-moddasining 3-qismidagi jinoyatni sodir etishi takroran jinoyat 

sodir etish deb topilmaydi. Ya’ni ushbu jinoyatlarning tarkibi boshqa-boshqa. 

Mazkur holatda qilmish alohida-alohida kvalifikatsiya qilinadi va sodir etilgan 

jinoyatlar uchun alohida-alohida jazo tayinlanadi. 

3. Jinoyat qonunida alohida nazarda tutilgan ayrim hollarda, shaxs 

tomonidan qasddan Jinoyat kodeksi Maxsus qismi turli moddalarida nazarda 

tutilgan ikki va undan ortiq jinoyat sodir etilishi ham takroran jinoyat deb topiladi 

deganda quyidagini tushunish kerak. Masalan, Jinoyat kodeksining 211 yoki 212-

moddasidagi jinoyatni sodir etib, javobgarlikka tortilmasdan 210-moddasining 1-

qismidagi jinoyatni sodir etganda ham shaxs, Jinoyat kodeksining 210-

moddasining 2-qismi “a” bandi bilan kvalifikatsiya qilinadi. Bunday holda jazo 

tayinlashda sodir etilgan jinoyatlar uchun alohida-alohida jazo tayinlanadi.  

Tamom bo‘lgan jinoyat ham, jazoga sazovor bo‘lgan jinoyatga tayyorgarlik 

ko‘rish yoki jinoyat sodir etishga suiqasd qilish ham, shuningdek ishtirokchilikda 

jinoyat sodir etish ham takroran jinoyat sodir etish deb topiladi. Masalan, shaxs 

Jinoyat kodeksining 169-moddasining 1-qismidagi jinoyatni sodir etgandan so‘ng, 

javobgarlikka tortilmasdan 169-moddaning 2-qismidagi jinoyatni sodir 

etayotganda ushlanadi. Ya’ni jinoyat suiqasd bosqichida to‘xtatiladi. Bunday holda 

shaxsning ikkinchi qilmishi Jinoyat kodeksining 169-moddasi 3-qismi “a” bandiga 

suiqasd deb topiladi hamda JKning 25-moddasi orqali kvalifikatsiya qilinadi. Ya’ni 

ikkinchi jinoyat tamom bo‘lmagan bo‘lsa ham takroran deb topiladi. Shuningdek, 

shaxs birinchi marta o‘g‘rilik jinoyatini bir guruh shaxslar tomonidan oldindan til 

biriktirib sodir etib, keyinchalik Jinoyat kodeksining 169-moddasining 1-qismidagi 

jinoyatni javobgarlikka tortilmasdan yakka o‘zi sodir etganda ham keyingi jinoyati 

takroran sodir etilgan jinoyat deb topiladi. Takroran jinoyat sodir etishning ijtimoiy 

xavfi  yuqoriligi kelib chiqib, ayrim jinoyatlarning og‘irlashtiruvchi belgisi sifatida 

mustahkamlangan.  

O‘zbekiston Respublikasi Oliy Sudi Plenumining “Bir necha jinoyat sodir 

etilganda qilmishni kvalifikatsiya qilishga doir masalalar to‘g‘risida”gi qarorida 

“Agar jinoyat-huquqiy normada takroranlik kvalifikatsiya belgisi sifatida 

ko‘rsatilgan bo‘lsa, shaxs tomonidan sodir etilgan bir necha aynan o‘xshash yoki 

takroranlikni tashkil etuvchi boshqa jinoyatlar Jinoyat kodeksining mazkur 

jinoyatni takroran sodir etganlik uchun javobgarlikni nazarda tutuvchi tegishli 

moddasi (moddasining qismi) bilan kvalifikatsiya qilinadi. Bitta qilmishda 

takroranlik bilan bir qatorda Jinoyat kodeksi mazkur moddasining boshqa 

qismlarida ko‘rsatilgan kvalifikatsiya belgilari mavjudligi aniqlangan hollarda ham 

qilmish shu tarzda kvalifikatsiya qilinishi kerak (masalan, o‘g‘rilik sodir etilganda 

JK 169-moddasining uchinchi qismida ko‘rsatilgan takroranlik belgisi va ushbu 

moddaning to‘rtinchi qismida ko‘rsatilgan boshqa kvalifikatsiya belgilari 

aniqlangan bo‘lsa, qilmish JK 169-moddasining to‘rtinchi qismi bilan 

kvalifikatsiya qilinishi lozim). Bunday hollarda shu moddaning boshqa qismlarida 

ko‘rsatilgan jinoyatning kvalifikatsiya belgilari ayb mazmuniga kiritilishi va 

shaxsni jinoyat ishida ayblanuvchi tariqasida ishtirok etishga jalb qilish 

to‘g‘risidagi qaror va hukmda ko‘rsatilishi shart” deb tushuntirish berilgan. 

Jinoyat kodeksining 32-moddasiga ko‘ra agar shaxs ilgari sodir etgan 

qilmishi uchun javobgarlikdan yoki jazodan ozod qilingan bo‘lsa, jinoyat takroran 

sodir etilgan deb topilmaydi. Javobgarlik yoki jazodan ozod qilish asoslari Jinoyat 

kodeksining 64 –76-moddalarida mustahkamlangan. 

Umumiy qasd bilan qamrab olingan va yagona maqsadga yo‘naltirilgan bir 

jinoyat tarkibini tashkil qiluvchi bir-biriga o‘xshash bir necha jinoiy qilmishlardan 

iborat bo‘lgan (davomli) jinoyat takroran sodir etilgan deb topilmaydi. Takroran 

jinoyat sodir etishning davomli jinoyat sodir etishdan farqlashda qasdga e’tibor 

qaratilishi lozim. Yagona qasd bilan sodir etilgan, ammo bitta jinoyat tarkibini 

tashkil etuvchi  bir necha harakatlardan iborat jinoyat davomli jinoyat deb topiladi. 

Masalan, shaxs ko‘p miqdordagi mulkni talon-toroj qilish maqsadida bir necha 

marta xonadonga kirib, o‘g‘rilik sodir etadi. Bunday holda shaxsning bir necha 

marta kirganligi uning harakatini takroran deb topishga asos bo‘lmaydi. Ya’ni 

mazkur holatda shaxsni yagona qasdi xonadondan ko‘p miqdordagi mulkni talon-

toroj qilishga qaratilganidan kelib chiqadi.     

O‘zbekiston Respublikasi Oliy Sudi Plenumining “Bir necha jinoyat sodir 

etilganda qilmishni kvalifikatsiya qilishga doir masalalar to‘g‘risida”gi qarorida 

quyidagi tushuntirishlar berilgan. Jinoyatlar takroranligini bir qator aynan o‘xshash 

xatti-harakatlar bilan turli vaqtlarda sodir etilgan bo‘lsa-da, biroq yagona qasd 

bilan qamrab olingan, obyekt va sodir etish usuli, oqibatlari bir xilligi jihatidan 

o‘zaro o‘xshash davomli jinoyatdan farqlash lozim. Bunday hollarda barcha 

qilmish Jinoyat kodeksining mazkur jinoyatni sodir etganlik uchun javobgarlikni 

nazarda tutuvchi bitta moddasi yoki moddasi qismi bilan kvalifikatsiya qilinishi 

lozim. 

Davomli jinoyat bir necha xatti-harakatlardan oxirgisi sodir etilgan paytdan 

boshlab tugallangan deb hisoblanishi tufayli, jinoyat qonuniga bu qilmish uchun 

jazoni kuchaytiradigan yoki shaxsning holatini boshqacha tarzda 

yomonlashtiradigan o‘zgartirishlar kiritilganda, agar jinoyat epizodlaridan hech 

bo‘lmaganda bittasi qonun yangi tahrirda amal qila boshlagan davrda sodir etilgan 

bo‘lsa, davomli jinoyatning barcha epizodlari yangi qonun bo‘yicha kvalifikatsiya 

qilinishi kerak. 

Davomli jinoyat sodir etilishi davrida shaxs tomonidan boshqa jinoyat sodir 

etilgan bo‘lib, uning belgilari Jinoyat kodeksining davomli jinoyat uchun 

javobgarlikni nazarda tutuvchi moddasi dispozitsiyasi bilan qamrab olinmasa, 

uning harakatlari Jinoyat kodeksining davomli jinoyat uchun javobgarlikni nazarda 

tutuvchi hamda boshqa jinoyat uchun javobgarlikni nazarda tutuvchi moddalari 

majmui bo‘yicha kvalifikatsiya qilinadi. 

Davomli jinoyatning boshlanishi birinchi jinoiy harakat boshlanganda, 

tamom bo‘lishi oxirgi jinoiy harakatni amalga oshirilishi bilan bog‘liq.  

Vazifalarini uzoq vaqt mobaynida bajarmaslikdan iborat bo‘lib, bir 

jinoyatning uzluksiz tarkibini tashkil qilgan (uzoqqa cho‘zilgan) jinoyat takroran 

sodir etilgan deb topilmaydi. Uzoqqa cho‘zilgan jinoyat ham bir umumiy qasdga 

qaratilgan bo‘ladi. Masalan, voyaga yetmagan yoki mehnatga layoqatsiz shaxslarni 

moddiy ta’minlashdan bo‘yin tovlash; ota-onani moddiy ta’minlashdan bo‘yin 

tovlash,  harbiy yoki muqobil xizmatdan bo‘yin tovlash, dezertirlik va boshqa 

jinoyatlarni uzoqqa cho‘zilgan jinoyat sifatida qarash mumkin. Uzoqqa cho‘zilgan 

jinoyatning boshlanishi birinchi jinoiy harakatning boshlanishi bilan tamom 

bo‘lishi shaxsning o‘zi tomonidan yoki jinoyatni to‘xtatilishiga ta’sir qiluvchi 

omilni vujudga kelishi masalan, boshqa organlar tomonidan jinoyat sodir etgan 

shaxsni qo‘lga olinishi bilan bog‘liq.  

 

13.3. Jinoyatlar majmui 

Jinoyat kodeksining 33-moddasida jinoyatlar majmuiga oid qoidalar 

mustahkamlangan. 

Ushbu Kodeks Maxsus qismining turli moddalarida yoki bitta moddasining 

turli qismlarida nazarda tutilgan, javobgarlikka tortiladigan ikki yoki bir necha 

jinoiy qilmishni sodir etish, agarda ulardan birortasi uchun ham shaxs sudlangan 

bo‘lmasa, jinoyatlar majmui deb topiladi. 

O‘zbekiston Respublikasi Oliy Sudi Plenumining “Bir necha jinoyat sodir 

etilganda qilmishni kvalifikatsiya qilishga doir masalalar to‘g‘risida”gi qarorida 

jinoyatlar majmuiga oid qoidalar tushunchasi va uni qo‘llashga oid tushuntirishlar 

berilgan. 

Shaxs tomonidan Jinoyat kodeksi Maxsus qismi turli moddalari yoki bitta 

moddasi turli qismlarida nazarda tutilgan ikki yoki undan ortiq jinoyatni (qasddan 

yoxud ehtiyotsizlik oqibatida qilinishidan qat’iy nazar) sodir etilishini jinoyatlar 

majmui deb tushunilishi lozim.  

Jinoyatlar majmui tushunchasi o‘zida quyidagi belgilarni ifoda etadi: 

– Jinoyat kodeksining turli moddalarida yoki bitta moddasining turli 

qismlaridagi javobgarlikka tortiladigan ikki yoki undan ortiq qilmishni sodir etishi; 

– sodir etgan qilmishlarining birortasi uchun ham shaxs sudlanmagan bo‘lishi 

lozim.   

Masalan, shaxs qasddan odam o‘ldirish jinoyatini sodir etgandan so‘ng 

sudlanmasdan ehtiyotsizlikdan odam o‘ldiradi. Shaxs bezorilik jinoyatini sodir 

etgandan so‘ng, qasddan badanga og‘ir shikast yetkazish jinoyatini sodir etadi.  

Jinoyatlar majmui haqidagi normalar qo‘llashda adabiyotlarda jinoyatlar 

majmui real va ideal turga bo‘linadi.  

Jinoyatlar real majmui ikki va undan ortiq, har qaysisi Jinoyat kodeksi 

Maxsus qismi turli moddalarida (moddasi turli qismlarida) nazarda tutilgan 

muayyan jinoyat tarkibini tashkil etuvchi, jinoiy qilmish sodir etilganda mavjud 

bo‘ladi. Masalan, shaxs bosqinchilik jinoyatini sodir etganda so‘ng sudlanmasdan 

o‘g‘rilik jinoyatini sodir etadi. Ushbu misolda ikkita jinoyat alohida-alohida 

harakatlar bilan sodir etilgan. 

Jinoyatlar ideal majmuida esa aybdorning bitta xatti-harakatida Jinoyat 

kodeksi Maxsus qismi turli moddalarida (moddasi turli qismlarida) nazarda 

tutilgan kamida ikkita jinoyat tarkibi belgilari mavjud bo‘ladi. Masalan, A. 

mashina boshqarib ketayotgan B.ni qasddan o‘ldirish niyatida o‘q uzadi. Otilgan 

o‘q mashina g‘ildiragiga tegib, mashina ag‘darilib ketadi.  Natijada B. halok 

bo‘ladi va mashina tuzatib bo‘lmas darajada shikastlanadi. Ushbu harakatda 

qasddan odam o‘ldirish va mulkni qasddan nobud qilish yoki unga shikast 

yetkazish jinoyati tarkiblari mavjud. Mazkur misolda bir harakat bilan ikkita 

jinoyat tarkibi belgilari yuzaga kelgan.   

Agar qonunning bitta normasida jinoyat natijasida kelib chiqadigan turli 

ijtimoiy-xavfli oqibatlar nazarda tutilmagan bo‘lsa, qilmish jinoyatlar majmui 

sifatida Jinoyat kodeksining bevosita har bir obyektga ziyon yetkazilishi uchun 

javobgarlikni nazarda tutuvchi tegishli moddalari bilan kvalifikatsiya qilinishi 

kerak. Masalan, shaxsning qasddan badanga yengil shikast yetkazishi jarayonida 

jabrlanuvchi o‘z muvozanatini ushlay olmasdan yiqilishi natijasi o‘lim yuz bergan 

holatda qilmish jinoyatlar majmui sifatida kvalifkatsiya qilinadi. Mazkur holatda 

qasddan badanga yengil shikast yetkazish jinoyati uchun javobgarlikni nazarda 

tutgan Jinoyat kodeksining 109-moddasida o‘limni qamrab oluvchi norma yo‘q. 

Shu sababli ushbu qilmish Jinoyat kodeksining 109-moddasi hamda Jinoyat 

kodeksining 102-moddasi bilan jinoyatlar majmui sifatida kvalifikatsiya qilinadi. 

Ushbu misolda qonunning bitta normasida jinoyat natijasida kelib chiqadigan turli 

ijtimoiy-xavfli oqibatlar nazarda tutilmaganligini ko‘ramiz. Shaxsning qasddan 

badanga og‘ir shikast yetkazishi natijasida jabranuvchining o‘limi yuz bergan 

holatda qilmish Jinoyat kodeksining 104-moddasining 3-qismi “d” bandi bilan 

kvalifikatsiya qilinadi. Ya’ni ushbu misolda qonunning bitta normasida jinoyat 

natijasida kelib chiqadigan turli ijtimoiy-xavfli oqibatlar nazarda tutilganligini 

ko‘ramiz. Ya’ni qasddan badanga shikast yetkazish hamda ehtiyotsizlik orqasida 

jabrlanuvchining o‘limi. Jinoyat kodeksining 104-moddasining 3-qismi “d” 

bandida belgilangan sanksiya ehtiyotsizlik orqasida odam o‘ldirish jinoyatini sodir 

etganlik uchun belgilangan sanksiyadan yuqori bo‘lganligi uchun qilmish 

jinoyatlar majmui sifatida kvalifikatsiya qilinmaydi. Ammo Jinoyat kodeksining 

javobgarlik nazarda tutilgan moddasi boshqa jinoyat tarkibini qamrab olsa-da, 

ammo boshqa jinoyat tarkibi uchun belgilangan normaning sanksiyasi yuqori 

bo‘lganda jinoyatlar majmui bo‘yicha jazo tayinlanadi. “Qonunga xilof ravishda 

qurolga egalik qilish to‘g‘risidagi ishlar bo‘yicha sud amaliyoti haqida” Oliy Sud 

Plenum qarorida quyidagi tushuntirish berilgan: “o‘qotar qurol, o‘q-dorilar, 

portlovchi moddalar yoki portlatish qurilmalarini o‘g‘irlik, firibgarlik, o‘zlashtirish 

yoki rastrata qilish, mansab mavqeini suiiste’mol qilish, talonchilik, tovlamachilik, 

bosqinchilik yo‘li bilan qonunga xilof ravishda egallash Jinoyat kodeksining 247-

moddasi va tegishli moddalarida nazarda tutilgan jinoyatlar majmui bilan faqat bu 

moddalar (modda qismlari) sanksiyasi Jinoyat kodeksining 247-moddasidagidek 

og‘irroq jazoni ko‘zda tutgan hollardagina kvalifikatsiya qilinishi lozim (masalan, 

Jinoyat kodeksi 247-moddasi uchinchi qismining “v” bandi va 164-moddasi 4-

qismining “v” bandi bilan)”. 

Ayrim jinoyatlarni sodir etganda shaxsning harakatlarida bir qancha 

jinoyatga oid belgilar mavjud bo‘ladi. Masalan, zaruriy mudofaa chegarasidan 

chetga chiqib va kuchli ruhiy hayajonlanish holatida odam o‘ldirish. Bunday 

holatda jinoyatlar majmui bo‘lmaydi.  

Mazkur misol yuzasidan O‘zbekiston Respublikasi Oliy Sudi Plenumining 

“Bir necha jinoyat sodir etilganda qilmishni kvalifikatsiya qilishga doir masalalar 

to‘g‘risida”gi qarorida quyidagi tushuntirish berilgan: agar aynan bir jinoyatni 

sodir etganlik uchun jinoiy javobgarlikni yengillashtiruvchi kvalifikatsiya belgilari 

Jinoyat kodeksining bir necha moddasida nazarda tutilgan bo‘lsa, qilmish Jinoyat 

kodeksining javobgarlikni ko‘proq yengillashtiruvchi moddasi bilan kvalifikatsiya 

qilinishi kerak (masalan, zaruriy mudofaa chegarasidan chetga chiqib va kuchli 

ruhiy hayajonlanish holatida odam o‘ldirish faqat JK 100-moddasi bilan 

kvalifikatsiya qilinishi lozim). 

Bir necha jinoyat sodir etilganda, agar jinoyatlardan biri boshqasini sodir 

etish vositasi yoki usuli bo‘lib, har ikkala jinoyat belgilari Jinoyat kodeksi tegishli 

moddasi dispozitsiyasida ko‘rsatilgan bo‘lsa, qilmish Jinoyat kodeksining faqat 

og‘irroq jinoyat uchun javobgarlik belgilovchi bitta moddasi bilan kvalifikatsiya 

qilinishi kerak. Bunda qilmishni yengilroq jinoyat uchun javobgarlikni nazarda 

tutuvchi modda bilan qo‘shimcha kvalifikatsiya qilish talab etilmaydi (masalan, 

xizmat mavqeidan foydalangan holda bojxona to‘g‘risidagi qonun hujjatlarini 

buzish faqat JK 182-moddasi ikkinchi qismi “g” bandi bo‘yicha kvalifikatsiya 

qilinishi lozim). 

Shaxs tomonidan jinoyatlar majmuini tashkil etuvchi tamom bo‘lgan va 

tamom bo‘lmagan jinoyatlar sodir etilganda har bir jinoyat alohida – tamom 

bo‘lmagan jinoyat JK 25-moddasi tegishli qismi hamda Jinoyat kodeksi Maxsus 

qismining tegishli moddasi bilan, tamom bo‘lgan jinoyat esa bevosita Jinoyat 

kodeksi Maxsus qismining tegishli moddasi bilan kvalifikatsiya qilinadi. Masalan, 

Jinoyat kodeksining 169-moddasi 1-qismini sodir etgan shaxs, sudlanmasdan 

Jinoyat kodeksining 169-moddasining 2-qismiga suiqasd qilsa, uning qilmishi 

Jinoyat kodeksining 169-moddasi 1-qismi hamda Jinoyat kodeksining 25, 169-

moddasi 3- qismi “a” bandi bilan alohida kvalifikatsiya qilinadi.  

Agar shaxs sodir etgan qilmishda ushbu Kodeks Maxsus qismi ayni bir 

moddasining turli qismlarida nazarda tutilgan jinoyatlarning alomatlari mavjud 

bo‘lsa, u moddaning og‘irroq jazo belgilangan qismi bo‘yicha javobgarlikka 

tortiladi. 

Masalan, o‘ta xavfli retsidivist deb topilgan shaxs o‘zgani mulkini yashirin 

talon-toroj qilish maqsadida ancha miqdordagi mulkni kompyuter tizimiga 

ruxsatsiz  kirib qo‘lga kiritadi. Mazkur qilmishda Jinoyat kodeksining 169-

moddasining bir necha qismidagi jinoyat alomatlari mavjud (169-moddaning 2-

qismi “b” bandi, 3-qismi “b” bandi, 4-qism “b” bandi) bo‘lsa ham, shaxs ushbu 

moddaning og‘irroq jazo belgilangan qismi bo‘yicha javobgarlikka tortiladi.  

 

13.4. Retsidiv jinoyat 

 

Bir qancha jinoyat sodir etish turlari ichida retsidiv jinoyat eng xavflisi 

hisoblanadi. Bunday jinoyatning ijtimoiy xavfliligi shundaki, shaxs ilgari qasddan 

sodir etgan jinoyati uchun sudlanganidan so‘ng, qasddan yangi jinoyat sodir etadi. 

Bu esa shaxsga tegishli jazo qo‘llanilganidan so‘ng. Uning tuzalish yo‘liga 

kirmaganligi, o‘z qilmishidan tegishli xulosa chiqarmaganligidan dalolat beradi. 

Jinoyat kodeksining 56-moddasi “n” bandida  “ilgari ham qasddan jinoyat sodir 

etgan shaxsning takroran yoki qasddan yangi jinoyat sodir etishi” jazoni 

og‘irlashtiruvchi holat hisoblanadi. 

Jinoyat kodeksining 34-moddasi retsidiv jinoyat, xavfli retsidiv jinoyat, o‘ta 

xavfli retsidiv jinoyat tushunchalari mustahkamlangan. 

O‘zbekiston Respublikasi Oliy Sudi Plenumining “Bir necha jinoyat sodir 

etilganda qilmishni kvalifikatsiya qilishga doir masalalar to‘g‘risida”gi qarorida 

“Jinoyatning ijtimoiy xavflilik darajasi va muayyan jinoyatlar uchun sudlanish 

sonidan kelib chiqib, qonun retsidiv jinoyatni uch turga – oddiy, xavfli va o‘ta 

xavfli retsidivga bo‘ladi”.  

 

Demak, retsidiv jinoyatni shartli ravishda 3 ta turga bo‘lsak bo‘ladi. 

RETSIDIV JINOYAT TURLARI 

 

 

 

oddiy retsidiv jinoyat xavfli retsidiv jinoyat o‘ta xavfli retsidiv 

jinoyat 

 

Jumladan, shaxsning ilgari qasddan sodir etgan jinoyati uchun sudlanganidan 

keyin qasddan yangi jinoyat sodir etishi retsidiv jinoyat deb topiladi. Ushbu 

tushuncha oddiy retsidiv jinoyat ma’nosini bildiradi. 

Oddiy retsidiv xavfli va o‘ta xavfli retsidivdan farqli o‘laroq, Jinoyat kodeksi 

Maxsus qismi moddalarida kvalifikatsiya belgisi sifatida ko‘rsatilmagan va Jinoyat 

kodeksining 56-moddasi “n” bandiga asosan, faqat jazoni og‘irlashtiradigan holat 

sifatida e’tiborga olinadi.  

Retsidiv jinoyatning asosiy belgilari quyidagilar: 

birinchisi – qasddan sodir etgan jinoyati uchun sudlanganligi; 

ikkinchisi –  sudlanganidan keyin yana qasddan jinoyat sodir etishi. 

Mazkur belgilar retsidiv jinoyatning barcha turlari uchun umumiy belgi 

hisoblanadi. 

Retsidiv jinoyat deb topish uchun shaxs tomonidan muqaddam sodir etgan 

jinoyati uchun sudlangandan so‘ng yangi jinoyat sodir etilganligi talab etilishi 

tufayli oxirgi jinoyat sodir etilgan vaqtni aniqlash muhim ahamiyatga ega. 

Qayd etish lozimki, shaxsga ayblov hukmi qonuniy kuchga kirganligi 

to‘g‘risida e’lon qilingan paytdan boshlab u sudlangan deb topiladi. Hukm e’lon 

qilingan vaqtdan boshlab uning qonuniy kuchga kirgunga qadar o‘tgan vaqt ichida 

sodir etilgan yangi jinoyat retsidiv jinoyatni tashkil etmaydi. 

Masalan, shaxs Jinoyat kodeksining 109-moddasi bo‘yicha qasddan badanga 

yengil shikast yetkazish jinoyati uchun  ayblov hukm qonuniy kuchga kirgunga 

qadar, Jinoyat kodeksining 169-moddasi bo‘yicha o‘g‘rilik jinoyatini sodir etdi. 

Mazkur jinoyatni retsidiv jinoyat sifatida baholab bo‘lmaydi. Chunki ushbu 

misolda shaxsning birinchi qasddan sodir etgan jinoyati uchun ayblov hukmi 

qonuniy kuchga kirmagan hamda shaxs qasddan ikkinchi jinoyatini sodir etgan 

vaqtda sudlanmagan hisoblangan. 

Quyidagi misol esa retsidiv jinoyat sifatida baholanadi. 

Masalan, shaxs Jinoyat kodeksining 109-moddasi bo‘yicha qasddan badanga 

yengil shikast yetkazish jinoyati uchun sudlanganidan so‘ng, Jinoyat kodeksining 

169-moddasi bo‘yicha o‘g‘rilik jinoyatini sodir etishi retsidiv jinoyat sifatida 

baholanadi. Retsidiv jinoyat shaxsga jazo tayinlashda og‘irlashtiruvchi holat 

sifatida baholanadi.  

Ilgari hukm qilingan jinoyatiga o‘xshash jinoyat sodir etgan, Jinoyat 

kodeksida alohida ko‘rsatilgan hollarda esa Maxsus qismining boshqa moddalari 

bilan ham hukm qilingan shaxsning qasddan yangi jinoyat sodir etishi xavfli 

retsidiv jinoyat deb topiladi. Xavfli retsidiv jinoyat Jinoyat kodeksining Maxsus 

qismi ayrim normalarida og‘irlashtiruvchi holat  sifatida qayd etilgan. Masalan, 

shaxs qasddan badanga og‘ir shikast yetkazish jinoyatini sodir etganlik uchun 

sudlanganidan keyin, yana qasddan badanga og‘ir shikast yetkazish jinoyatini sodir 

etsa, mazkur jinoyat xavfli retsidiv jinoyat deb topiladi hamda xavfli retsidivist 

tomonidan qasddan badanga og‘ir shikast yetkazish jinoyatini sodir etganlik uchun 

javobgarlikni keltirib chiqaradi. 

O‘zbekiston Respublikasi Oliy Sudi Plenumining “Bir necha jinoyat sodir 

etilganda qilmishni kvalifikatsiya qilishga doir masalalar to‘g‘risida”gi qarorida 

xavfli retsidiv jinoyat tushunchasi quyidagicha yoritilgan. Xavfli retsidiv jinoyat 

deb topishni qonun shaxsning ilgari sodir etgan jinoyati uchun sudlangandan keyin 

unga aynan o‘xshash yangi jinoyatni qasddan sodir etishi bilan bog‘laydi. 

Aynan o‘xshash jinoyatlar deganda: shaxs ilgari sudlangan Jinoyat kodeksi 

Maxsus qismi aynan bir moddasida nazarda tutilgan (agar moddada bir xil jinoyat 

tarkiblari uchun javobgarlik belgilangan bo‘lsa); 

shaxs ilgari sudlangan Jinoyat kodeksi Maxsus qismi muayyan moddasi 

aynan bir qismida nazarda tutilgan (agar moddada turli jinoyat tarkiblari uchun 

javobgarlik belgilangan bo‘lsa, masalan, JK 228, 248, 273-moddalari) jinoyatlarni 

yangidan sodir etish tushunilishi lozim. 

Jinoyat qonunida alohida nazarda tutilgan ayrim hollarda, shaxs ilgari 

sudlangan jinoyatlarga aynan o‘xshash bo‘lmagan yangi jinoyatning qasddan sodir 

etilishi ham xavfli retsidiv jinoyat deb topiladi (masalan, JK 118, 119, 211, 212-

moddalari ikkinchi qismlari).  

Jinoyat kodeksining 34-moddasiga asosan, shaxsni o‘ta xavfli retsidivist deb 

topish uchun quyidagilar asos bo‘ladi: 

Besh yildan kam bo‘lmagan muddatga ozodlikdan mahrum qilish jazosi 

tayinlanishi mumkin bo‘lgan qasddan yangi jinoyat sodir etish, ya’ni: 

a) ilgari o‘ta og‘ir jinoyati uchun yoki ikki marta og‘ir jinoyati uchun hukm 

qilinib, ularning har biri uchun besh yildan kam bo‘lmagan muddatga ozodlikdan 

mahrum qilish jazosi tayinlangan shaxs tomonidan o‘ta og‘ir jinoyat sodir etilishi; 

b) ilgari og‘ir jinoyati uchun ikki marta hukm qilingan yoki oldin-

keyinligidan qat’i nazar, og‘ir yoki o‘ta og‘ir jinoyatlar uchun ularning har biriga 

besh yildan kam bo‘lmagan muddatga ozodlikdan mahrum qilish jazosi 

tayinlangan shaxsning og‘ir jinoyat sodir etishi o‘ta xavfli retsidiv jinoyat deb 

topiladi. 

Sudning hukmi bilan shaxs o‘ta xavfli retsidivist deb topilishi mumkin. 

Shaxsni o‘ta xavfli retsidivist deb topish to‘g‘risidagi masala hal qilinayotgan 

vaqtda uning boshqa davlatlar sudlarining hukmlari bo‘yicha sudlanganligi ham 

hisobga olinishi mumkin. 

Demak, Jinoyat kodeksi 34-moddasi uchinchi qismiga muvofiq o‘ta xavfli 

retsidiv jinoyat deb topish uchun yangi sodir etilgan jinoyatning faqat og‘irligi 

emas, shu bilan birga shaxs ilgari og‘ir yoki o‘ta og‘ir jinoyati uchun besh yildan 

kam bo‘lmagan muddatga ozodlikdan mahrum qilish jazosiga hukm qilingan 

bo‘lishi ham talab etiladi. Shaxs keyinchalik jazodan ozod qilingan yoki jazo 

yengilrog‘i bilan almashtirilgan hollarda ham dastlabki tayinlangan jazo 

muddatidan kelib chiqilishi shart.  

Shaxsni o‘ta xavfli retsidivist deb topish to‘g‘risidagi masala hal qilinayotgan 

vaqtda uning o‘n sakkiz yoshga to‘lgunga qadar sodir etgan jinoyati uchun 

sudlanganligi, Shuningdek qonunda belgilangan tartibda sudlanganlik muhlatining 

o‘tib ketganligi yoki olib tashlangan sudlanganligi inobatga olinmaydi. Masalan, 

shaxs 18 yoshga to‘lgunga qadar sodir etgan o‘ta og‘ir jinoyati uchun sudlanganligi 

davrida qasddan o‘ta og‘ir jinoyat sodir etsa, u o‘ta xavfli retsidivist deb topilishi 

mumkin emas. Ya’ni uning birinchi jinoyati 18 yoshga to‘lgunga qadar sodir 

etilgan. 

Yana shuni qayd etish lozimki, 18 yoshga to‘lmagan shaxslar sodir etgan o‘ta 

og‘ir jinoyatlari uchun o‘ta xavfli retsidivist deb topilmaydi. 

Jinoyat kodeksi Maxsus qismining o‘ta xavfli retsidivist tomonidan sodir 

etilgan jinoyatlar uchun javobgarlikni belgilovchi moddalari shaxs ushbu jinoyatni 

sodir etguniga qadar qonunda belgilangan tartibda o‘ta xavfli retsidivist deb 

topilgan bo‘lsagina qo‘llaniladi. 

Qayd etish lozimki, muqaddam o‘ta xavfli retsidivist deb topilgan shaxsning 

yangi sodir etilgan jinoyat uchun javobgarligi masalasini hal etishda, shaxsning 

o‘ta xavfli retsidivist deb topilganlik holati faqat sudlanganlik undan JK 79-

moddasida belgilangan tartibda olib tashlangandagina bekor qilinadi. 

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar bir qancha 

jinoyat sodir turlari sifatida takroran jinoyat sodir etish, jinoyatlar majmui, 

retsidiv jinoyat kabi tushunchalarni, ularning farqli jihatlari, qilmishni 

kvalifikatsiya qilishda bir qancha jinoyat sodir etishga oid qoidalarni 

o‘rganishlari, tahlil qilishlari hamda amalda qo‘llash ko‘nikmagalariga ega 

bo‘lishlari lozim. Mavzuni o‘rganish jarayonida mavzuga oid O‘zbekiston 

Respublikasi Oliy Sudi Plenumining “Bir necha jinoyat sodir etilganda qilmishni 

kvalifikatsiya qilishga doir masalalar to‘g‘risida”gi qarori mazmunini bilishlari 

va tegishli kazuslarni yechishda uni qo‘llay olishlari lozim.  

 

MUAMMOLI SAVOLLAR: 

 

1. Bir qancha jinoyat sodir etish turlari sifatida takroran jinoyat sodir etish 

bilan retsidiv jinoyat sodir etish bir-biridan farq qiladi. Mazkur jinoyatlarning 

bir-biridan farqli jihatlarini Jinoyat kodeksi qoidalari hamda O‘zbekiston 

Respublikasi Oliy sudi Plenumi qarorlari asosida yoriting.  

2. Shaxs qasddan sodir etgan jinoyati uchun jazodan muddatidan ilgari shartli, 

amnistiya aktiga asosan kasalligi oqibatida ozod qilingandan so‘ng qasddan yana 

jinoyat sodir etishi retsidiv jinoyat deb topiladimi? Jinoyat kodeksi normalari 

asosida retsidiv jinoyat tushunchasi mazmunini yoritib bering. Qilmishni 

kvalifikatsiya qilishda yuqoridagi retsidiv jinoyatga oid belgilarni ahamiyatini 



141 

 

ochib bering. 

XIV BOB. JINOIY JAZO TUSHUNCHASI VA TIZIMI 
 

 

 Mazkur mavzuning yuridik texnikum o'quvchilari tomonidan o‘rganilishi 

jinoiy jazo tushunchasi, jinoiy  jazo tizimi, jazolashdan ko‘zlangan maqsad kabi 

tushunchalarni bilish hamda jinoiy jazoga oid qoidalarni to‘g‘ri qo‘llash imkonini 

beradi. 

 

14.1. Jinoiy jazo tushunchasi, maqsadi 
 

 

Jazo va uni tayinlash muammosi jinoyat huquqi fanidagi eng murakkab va 

serqirra muammolardan biridir. Uning ahamiyati shu bilan belgilanadiki, jinoyat 

huquqi, eng avvalo, o‘z mohiyatini jinoyat uchun jazo belgilash bilan qo‘rqitish 

hamda jazoni tayinlashda namoyon etadi. Jazo jinoyat sodir etgan shaxs nisbatan 

tayinlanadi. Barcha zamonlarda va davlatlarda shunday bo‘lgan. Jamiyatning 

yashash sharoitlari qanday bo‘lishidan qat’i nazar, ularga qarshi 

huquqbuzarliklardan jamiyatning o‘zini-o‘zi himoya qilish vositasi sifatida jazo 

zarurdir.  

 

 

 

 

 

 

Jazo jinoyat sodir etishda aybli deb topilgan shaxsga nisbatan davlat nomidan 

sud hukmi bilan qo‘llaniladigan va mahkumni qonunda nazarda tutilgan muayyan 

huquq va erkinliklardan mahrum qilish yoki ularni cheklashdan iborat majburlov 

chorasidir (O‘zR JK 42-moddasi).  

Ko‘rib turganimizdek jazo muayyan jinoyatni sodir etgan shaxsga nisbatan 

davlat nomidan sud hukmi bilan qo‘llaniladigan va har bir turdagi jazo uchun 

qonunda belgilangan huquqiy cheklashlar tizimidan iborat bo‘lgan jinoyatlarning 

oldini olish chorasidir. 

Jinoiy jazo davlat majburlovining eng keskin shakli hisoblanadi. Uning 

zamirida huquqiy tartibotni saqlash zaruriyati yotadi. Ushbu zaruriyat huquq – 

manfaatlar qo‘riqchisi degan umumiy tushunchadan kelib chiqadi. Huquq 

normalari taqiqlash va talab qilish, muayyan harakat yoki harakatsizlikning 

joizligini ko‘rsatish orqali huquqiy ne’matlarni himoya qiladi. O‘z qoidalari va 

normalariga fuqarolar bo‘ysunishini ta’minlash uchun huquq kuchga muhtoj 

bo‘ladi. Bu kuchni unga davlat hokimiyati beradi. Davlat hokimiyati huquq 

talablari va taqiqlarini odil sudlov tartibida muayyan jazolash chora-tadbirlari 

orqali amalga oshiriladigan jinoyat-huquqiy normalarga aylantiradi. 

 

 

Jinoyat va jazo bir-biri bilan chambarchas bog‘liq.  

Jazo – sodir etilgan jinoyatga nisbatan davlatning tabiiy munosabati. Jazo 

jinoyat tushunchasining majburiy alomatidir. 

Jinoiy jazo bu jinoyat-huquqiy normada ifodalangan va sud tomonidan, 

faqat jinoyat sodir etishda aybdor deb topilgan shaxsga nisbatan qo‘llanilishi 

mumkin bo‘lgan davlat majburlov chorasidir. 

Agar shaxs jinoyat emas, balki boshqa huquqbuzarlik sodir etgan bo‘lsa, unga 

nisbatan boshqa huquqiy ta’sir ko‘rsatish choralari qo‘llaniladi. Jinoiy jazo sodir 

etilgan jinoyatning huquqiy oqibati hisoblanadi va umumiy qoidaga ko‘ra 

qilmishning og‘irligi va ijtimoiy xavflilik darajasiga mos kelishi kerak. 

Jazo har doim individual xususiyatga ega bo‘ladi. U faqat jinoyatchining 

o‘ziga tayinlanadi. 

Ayni vaqtda, jazo, jinoyat sodir etgan shaxsga nisbatan davlat tomonidan 

qo‘llaniladigan o‘ziga xos majburlov shakli sifatida, huquqiy cheklashning 

muayyan shaklini qo‘llash bilangina cheklanmaydi, balki jinoyatchilarga 

tarbiyaviy ta’sir ko‘rsatish maqsadini ham ko‘zlaydi.  

Jinoiy jazoda jazolashning roli va ahamiyati jazoning maqsadlari haqidagi 

ta’limotning eng bahsli masalalaridan biridir.  

O‘zbekiston Respublikasida jinoiy jazo qasos olish uchun qo‘llanilmaydi. U 

muayyan tarbiyaviy vazifani bajaradi.  

Jinoiy jazo:  

birinchidan, ijtimoiy xavfli qilmishlar sodir etuvchi shaxslarga nisbatan 

tayinlanadi;  

ikkinchidan, jazoni o‘tayotgan shaxsni jamiyatda sodir bo‘layotgan 

jarayonlarning ongli, faol hamda qonunga itoatkor ishtirokchisiga aylantirish 

maqsadini ko‘zlaydi;  

uchinchidan, ijtimoiy xavfli qilmishlarning qonunga muvofiq muayyan 

jazolar tayinlash bilan bog‘liq jinoiy qilmishlar deb topilishi hamda mazkur 

jazolarning amalda qo‘llanilishi ma’naviy va axloqiy jihatdan beqaror shaxslarga 

ijobiy, ya’ni ular tomonidan huquqiy-tartibot talablariga rioya etilishi yo‘nalishida 

ta’sir ko‘rsatishini nazarda tutadi.  

Alohida majburlov chorasi bo‘lgan jinoiy jazo boshqa davlat majburlov 

choralaridan farqli ravishda:  

1) faqat jinoyat qonunchiligida nazarda tutilgan jinoyatni sodir etishda aybdor 

deb topilgan shaxsga;  

2) faqat sud davlat nomidan chiqargan hukmga binoan; 

3) faqat jinoyat, jinoyat-protsessual va jinoyat ijroiya qonun hujjatlarida 

belgilangan tartibda tayinlanishi mumkin; 

4) jinoiy jazoning shaxsga nisbatan jafo keltirish darajasi ancha yuqori; 

5) shaxsning muayyan huquqlaridan mahrum qilish yoki cheklash doirasi 

ancha yuqori bo‘ladi; 

6) jinoiy jazo sudlanganlikni keltirib chiqaradi. 

JK 42-modda 2-qismida jazo maqsadlariga: 

– mahkumni axloqan  tuzatish;  

– mahkumning jinoiy faoliyatini davom ettirishiga to‘sqinlik qilish; 

– mahkumning yangi jinoyat sodir etishini oldini olish; 

– boshqa shaxslarning ham jinoyat sodir etishlarini oldini olish kiradi deb 

ta’kidlangan. 

Tarbiyalash jazoning alohida bir maqsadi sifatida jinoyat sodir etgan shaxsga 

jazo qo‘llash orqali uni qonunga rioya etish ruhida tarbiyalash, qonun va axloq 

normalarini hurmat qilish, halol turmush kechirish va mehnat qilish ruhida 

tarbiyalashdan iboratdir. 

Jinoiy faoliyatni davom ettirishiga to‘sqinlik qilish esa jazoning maxsus 

maqsadi sifatida shaxsni, jinoyat qonuni bilan qo‘riqlanadigan manfaatlarga qarshi 

qaratilgan ijtimoiy xavfli tajovuziga chek qo‘yilishini anglatadi.  

Jinoyatning oldini olish jinoyat huquqida ikkiga umumiy va maxsus oldini 

olishga ajratiladi (umumiy va maxsus preventsiya).  

Umumiy ko‘rinishdagi oldini olish deganda boshqa shaxslarning ham jinoyat 

sodir etishlarini oldini olishni nazarda tutsa, maxsus oldini olish esa mahkumning 

yangi jinoyat sodir etishini oldini olishni nazarda tutadi. 

Jazo mahkumni axloqan tuzatish, uning jinoiy faoliyatni davom ettirishiga 

to‘sqinlik qilish hamda mahkum, shuningdek boshqa shaxslar yangi jinoyat sodir 

etishining oldini olish maqsadida qo‘llaniladi.  

Jazoning umumiy ogohlantiruvchi ta’siri uch asosiy ko‘rsatkich bo‘yicha 

amalga oshiriladi:  

birinchidan, u qo‘rqitish ta’sirini vujudga keltiradi. Jazodan qo‘rqish 

jamiyatning ma’naviy va axloqiy jihatdan beqaror a’zolarini jinoyat sodir etishdan 

o‘zini tiyishga majbur qiladi;  

ikkinchidan, jazo ma’naviy va axloqiy taqiqlarni yanada mustahkamlaydi. 

Natijada shaxs huquq kuchaytirgan axloq normalariga rioya qilib, belgilangan 

ijtimoiy tartibni buzishdan o‘zini tiyishi mumkin; 

uchinchidan, jinoiy javobgarlikka tortish imkoniyatining mavjudligi 

odamlarda odatdagi qonunga bo‘ysunuvchanlikni tarbiyalash va rag‘batlantirishga 

qodir. 

Mahkumni axloqan tuzatish maqsadi jazoni o‘tagan shaxs o‘z jamiyatining 

mehnatga vijdonan munosabatda bo‘luvchi, uning qonun-qoidalarini hurmat 

qiluvchi munosib a’zosiga aylanishini nazarda tutadi. 

Nihoyat, jinoyatlarning oldini olish jinoiy jazoning uchinchi va ayrim 

mutaxassislarning fikricha, eng muhim maqsadidir. Jazoning ogohlantiruvchi 

ta’siri uning og‘irligida emas, balki muqarrarligida o‘z aksini topadi.  

Jazoning ogohlantiruvchi ta’siri uch bosqichdan iborat: 

1) qonun chiqarish; 

2) sudning jazo tayinlashi; 

3) jazoni ijro etish. 

Jinoyatlarning oldini olish jazoning pirovard maqsadidir. Mahkumlarni 

axloqan tuzatish va qayta tarbiyalash, jinoyatlarning umumiy va maxsus oldini 

olish jinoiy jazoning oraliq maqsadlari bo‘lib, ular jazoning pirovard maqsadiga 

erishishga xizmat qiladi. Jazolash jinoiy jazoning maqsadi hisoblanmaydi, u 

jazoning mohiyati va mazmunini tashkil etadi va uning maqsadiga erishish vositasi 

bo‘lib xizmat qiladi.  

Jazoning maqsadlariga uni tayinlash va ijro etishning mushtarakligini 

ta’minlash orqali erishiladi. Qilmishning og‘irligiga va aybdorning ijtimoiy 

xavflilik darajasiga mos, odil jazo tayinlanishi lozim. Faqat shundagina jazo o‘z 

oldiga qo‘yilgan maqsadlarga erishish imkonini berishi mumkin. Ayni vaqtda 

tayinlangan jazo lozim darajada ijro etilishi ham muhim ahamiyatga ega.  

Darhaqiqat bugungi kundagi eng muhim masalalardan biri bu jinoiy jazoning 

qanday qo‘llanilishi, ya’ni tayinlanishi va ijro etilishidir. Chunki jazoning asl 

mohiyatini aks ettirish va undan ko‘zlangan maqsadga erishishda, uni to‘g‘ri 

tayinlash, tayinlangan jazoni esa oqilona ijro etilishi hal qiluvchi ahamiyat kasb 

etadi. Shu munosabat bilan, hozirda dunyo bo‘ylab ko‘plab mutaxassislarni  

davlatning jinoyat-huquqiy siyosati samarasizligi sabablarini jazo siyosatidan 

emas, balki aynan penitensiar siyosatdan izlashga urinayotganligi ham bejizga 

emas. Jinoiy jazo tizimi turlicha bo‘lishi mumkin, og‘ir, yengil, liberal yoki 

repressiv va hokazo. Ammo u odilona va to‘g‘ri tayinlanmasa, bu masala umuman 

ahamiyat kasb etmaydi. Xuddi shunday, tayinlangan jazo, u qanday jazo turi 

bo‘lishidan qat’i nazar, oqilona ijro etilmasa (har ikkala holatda ham jazoning 

maqsadlariga tamomila erishish nazarda tutilmoqda), har qanday mantiq chippakka 

chiqishi muqarrar. 

 

 

 

 

 

 

 

 

Tayinlangan jazoni ijro etish o‘ta nozik masala hisoblanadi. Sababi jamiyat 

uchun xavfli bo‘lgan, boshqa shaxsga, jamiyatga yoki davlatga ziyon keltirgan 

shaxs bilan ishlash, unga nisbatan jazoning maqsadlarini tatbiq etish nuqtayi 

nazaridan yondashish har doim va har tomonlama murakkab faoliyat hisoblanadi. 

Uning nozikligi ham aynan shu bilan belgilanadi. Jazoni ijro etishda ham birinchi 

navbatda differensiasiya prinsipi yetakchilik qilmog‘i lozim. Shaxsni sodir etgan 

jinoyati, uning sababi, jinoyatchi shaxsi va boshqa holatlar hisobga olinib, 

differensiasiyalashgan va individuallashgan jazoni ijro etish tizimi samarali 

bo‘lishi mumkin. Dunyoning ko‘plab davlatlari bunday tizimni allaqachon 

tushunib yetgan va ular bunday usulni bir necha yildirki muvaffaqiyat bilan qo‘llab 

kelishmoqda. Jazoni ijro etish jarayonida jazoning maqsadlari to‘la o‘z aksini 

topishi ham o‘ta muhim masala hisoblanadi. Ya’ni bunda jinoyat sodir etgan shaxs, 

qilmishi uchun, eng avvalo, jazolanishi, ayni vaqtda tarbiyalanishi lozim. Jazo 

ijrosi mexanizmi shunday bo‘lishi kerakki, bunda ushbu har ikkala maqsad o‘zaro 

mushtarak va hamohang bo‘lmog‘i lozim.  

Jinoyatchilikni profilaktika qilishda davlat juda ko‘plab vositalardan 

foydalanishi mumkin. Eng avvalo, barcha masala iqtisodiy tomonga borib taqaladi. 

Mamlakatda iqtisodiy vaziyat qanchalik mo‘’tadil bo‘lsa, jamiyatdagi ijtimoiy 

ahvol Shunchalik mustahkam bo‘ladi. Lekin bu ham muammoning yechimi emas. 

Chunki bunday holatda ham jinoyatchilikka chek qo‘yib bo‘lmaydi. Sababi ushbu 

vaziyatda jinoyatchilikning yangi ko‘rinishlari avj oladi. Masalan, iqtisodiy 

Jazo tizimi qanchalik mukammal bo‘lmasin, agar u to‘g‘ri 

tayinlanmasa va oqilona ijro etilmasa, samarasiz bo‘lib qolaveradi. Jazoni 

tayinlashda eng asosiy prinsip differensiatsiya bo‘lishi lozim. Bu o‘rinda gap 

bir xil jinoyat uchun shaxslarga turli jazolar tayinlanishi mumkinligi haqida 

ketmoqda. Jazo tayinlashda ushbu prinsipga rioya qilinishi adolatli jazo 

tayinlanishining yagona kafolati hisoblanadi.  

jihatdan rivojlangan ko‘plab davlatlarda (Masalan, AQSH va ayrim Yevropa 

davlatlari) korrupsiya jinoyatlariga hamon chek qo‘yishning imkoniyati 

bo‘lmagan. Ayrim holatlarda aytilishicha, jinoyatchilikka batamom chek qo‘yish 

bu utopiyadan boshqa narsa emas. Bu fikr ham qisman to‘g‘ridir. Iqtisodiy tomon 

ham masalaning mutlaq yechimi emas. Aytmoqchimizki, jamiyat hayotining 

sharoitlari qanday bo‘lishidan qat’i nazar (u iqtisodiy rivojlanganmi yoki yo‘q), 

davlat uchun jazo har doim muhimdir.  

Aynan ana shunday holatda davlat jazo siyosati  orqali jinoyatchilikka qarshi 

kurashadi. Biroq shuni unutmaslik kerakki, jazo (u og‘ir yoki yengil bo‘lishidan 

qat’i nazar) jinoyatchilikka qarshi kurashda faqatgina muayyan darajadagina ta’sir 

qiladi. Hatto og‘ir jazo bosimi ostida ham jinoyatchilikni oldini olishga erishish 

mushkul. 

Jazoning ijtimoiy funksiyasi ham jamiyat farovonligini ta’minlashga xizmat 

qilishdir. Zamonaviy yashash sharoitlarida asosiy e’tibor jazoning tarbiyaviy 

ahamiyatini kuchaytirishga qaratiladi. Chunki har qanday masalani hal etishda 

dastavval inson ongi yetakchi mezon hisoblanadi. Insonlarning u yoki bu masalaga 

munosabatini o‘zgartirmay turib hech bir muammoni hal qilish mumkin emas. 

Jazoning tarbiyaviy jihatlari ham jinoyat sodir etgan shaxsni ongiga ta’sir etish 

orqali unda o‘z qilmishidan pushaymonlik hissini uyg‘otish va kelajakda bunday 

holat takrorlanishiga yo‘l qo‘ymaslikka erishishdan iborat.  

Bunday natijaga erishishda davlatning jinoyat-huquqiy va penitentsiar siyosati 

hamda ularning negizini tashkil qiluvchi jazo tizimi shakllantirilganda eng avvalo 

muayyan jamiyatdagi iqtisodiy-ijtimoiy, siyosiy, etno-madaniy, konfessional, 

ma’naviy-ma’rifiy holatlarni, shuningdek davlatchilik va ijtimoiy munosabatlar 

rivojlanishi, ijtimoiy va kriminologik jihatdan muayyan jazoning zarurati, 

zamonaviy rivojlanish tendensiyalari, jamoatchilik fikri, huquqiy ong va qonunga 

itoatkorlik darajasini, huquqiy madaniyat ahvolini, ilmiy-nazariy yutuq va 

tavsiyalarni, xalqaro tajriba va xalqaro huquqning umume’tirof etilgan 

standartlarni, jazoning real ijtimoiy-regulyativ imkoniyatlarini hisobga olish zarur.    

Ushbu holatlar hisobga olinib ishlab chiqilgan va olib boriladigan jinoyat-

huquqiy siyosat ham (jazo siyosati) muntazam tarzda isloh qilinishga muhtoj. 

Bunda asosiy e’tibor qonunni o‘zgarib boruvchi zamon talablariga moslashtirib 

borish, qonunchilikni takomillashtirib borish, jinoyat huquqining sotsiologiyasini 

ishlab chiqishga qaratilmog‘i lozim. Faqat shundagina ko‘zlangan maqsadga 

erishish imkoniyatlari ochilishi mumkin. 

 

14.2. Jazo tizimi tushunchasi va turlari  

 

O‘zbekiston Respublikasining amaldagi jinoyat qonunchiligida jinoyat 

sodir etishda aybli deb topilgan shaxslarga nisbatan quyidagi jazo turlari nazarda 

tutilgan:  

–  jarima; 

–  muayyan huquqdan mahrum qilish; 

–  majburiy jamoat ishlari 

–  axloq tuzatish ishlari; 

–  xizmat bo‘yicha cheklash; 

–  ozodlikni cheklash; 

–  intizomiy qismga jo‘natish; 

–  ozodlikdan mahrum qilish;  

–  umrbod ozodlikdan mahrum qilish. 

Bundan tashqari quyidagi qo‘shimcha jazo turlari ham mavjud: 

–  muayyan huquqdan mahrum qilish; 

–  harbiy yoki maxsus unvondan mahrum qilish. 

 

 

 

 

Jazo:  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Qonunda belgilangan jazo turlari ro‘yxati qat’iy va uzil-kesil hisoblanadi. Sud 

mahkumga faqat jinoyat qonunchiligida nazarda tutilgan jazoni tayinlashi mumkin. 

Muayyan jazo turlari jamuljam holda jazo tizimini tashkil etadi. 

a) jazolarning uyg‘unligiga qarab asosiy va qo‘shimcha jazolarga;  

JAZO TIZIMI 

Qo‘shimcha jazolar Asosiy jazolar 

Jarima Muayyan huquqdan 

mahrum qilish 

Majburiy jamoat 

ishlari 
Axloq tuzatish 

ishlari 

Xizmat bo‘yicha 

cheklash 
Ozodlikni cheklash 

Intizomiy 

qismga jo‘natish 

Ozodlikdan 

mahrum  

qilish 

 

Umrbod ozodlikdan mahrum 

qilish 

Muayyan huquqdan 

mahrum qilish 

Harbiy yoki maxsus 

unvondan mahrum 

qilish 

Jazo tizimi – qonunda belgilangan, og‘irlik darajasiga qarab 

joylashtirilgan jinoyat-huquqiy majburlov choralarining majburiy va to‘liq 

ro‘yxati.  

b) subyektlarning xususiyatiga qarab har qanday shaxslarga tayinlanuvchi 

umumiy jazolarga va muayyan shaxslar doirasiga tayinlanuvchi maxsus jazolarga 

ajratiladi. 

Shuningdek, jinoiy jazolarni huquqiy, psixologik va pedagogik mezonlarga 

ko‘ra farqlash ham mumkin.  

Huquqiy mezonlarga ko‘ra: jazoni muhimlik darajasiga va tayinlash tartibiga; 

jazoning ijro etilishi bilan bog‘liq cheklashlarning og‘irligiga; jazo tayinlangan 

subyektlarning o‘ziga xos xususiyatlariga; ularni boshqa jazolar yoki boshqa 

huquqiy ta’sir ko‘rsatish choralari bilan almashtirish imkoniyatiga, shartli jazo 

berish imkoniyatiga, jazoni muayyan muddatga tayinlash imkoniyatiga qarab 

jinoiy jazolarni turlicha farqlash mumkin. 

Psixologik mezonlarga ko‘ra: mahkumning huquq va erkinliklarini muayyan 

darajada cheklaydigan yoki uni o‘z siyosiy huquqlari va erkinliklaridan, mehnat 

qilish huquqidan hamda boshqa huquq va imtiyozlaridan foydalanish 

imkoniyatidan to‘la mahrum etadigan; mahkumning hayotiga yoki uning 

harakatlanish jismoniy huquqiga qarshi qaratilgan jazolar farqlanadi.  

Pedagogik mezonlarga ko‘ra: davlat ta’siri bilan bog‘liq jazolar; ham 

davlatning tarbiyaviy ta’siri, ham jamoatchilik ta’siri ostida ijro etiluvchi jazolar; 

tayinlanishi jamoatchilik ta’siri bilan bog‘liq bo‘lgan jazolar farqlanadi.  

Bundan tashqari jazolar ozodlikdan mahrum qilish bilan bog‘liq bo‘lgan va u 

bilan bog‘liq bo‘lmagan jazolarga ajratiladi. 

O‘zbekiston Respublikasi JKda ozodlikdan mahrum qilish bilan bog‘liq 

bo‘lmagan jazolarga: jarima, muayyan huquqdan mahrum qilish, majburiy jamoat 

ishlari, axloq tuzatish ishlari, xizmat bo‘yicha cheklash, ozodlikni cheklash, harbiy 

yoki maxsus unvondan mahrum qilish kiradi. 

Ozodlikdan mahrum qilish bilan bog‘liq bo‘lgan jazolarga: intizomiy 

qismga jo‘natish, ozodlikdan mahrum qilish, umrbod ozodlikdan mahrum qilish 

jazolari kiradi. 

Hozirda og‘ir, ayniqsa, fuqarolarni jamiyatdan ajratish bilan bog‘liq bo‘lgan 

jazolarning jinoyatchilikning oldini olishdagi ahamiyatini oshirib ko‘rsatish 

o‘rinsiz ekanligini hayotning o‘zi isbotlamoqda. Jinoyatchilikning oldini olish, 

unga qarshi kurashish samaradorligi jazoning og‘irligi va shafqatsizligiga emas, 

balki birinchi navbatda, qonunni buzgan shaxsning jazoning muqarrarligini 

nechog‘li anglashiga bog‘liq. O‘zbekiston Respublikasi JK 7-moddasida “Jazo va 

boshqa huquqiy ta’sir choralari jismoniy azob berish yoki inson qadr-qimmatini 

kamsitish maqsadini ko‘zlamaydi. Jinoyat sodir etgan shaxsga nisbatan u axloqan 

tuzalishi va yangi jinoyat sodir etishining oldini olish uchun zarur hamda yetarli 

bo‘ladigan jazo tayinlanishi yoki boshqa huquqiy ta’sir chorasi qo‘llanilishi kerak” 

(insonparvarlik prinsipi) deyiladi. Ammo shaxsni jamiyatdan ajratish bilan bog‘liq 

jazolar qayd etilgan prinsipga qay darajada mos keladi, degan asosli savol 

tug‘ilishi mumkin. Zotan:  

a) jazolash orqali insonni normal hayotiy sharoitlarga moslashtirishni maqsad 

qilgan holda, ozodlikdan mahrum qilish jazosi shaxsni jamiyatdan butunlay ajratib 

qo‘yadi;  

b) jazo jinoyat sodir etgan shaxslarni qayta tarbiyalashni, o‘sha shaxs va 

boshqa shaxslar tomonidan yangi jinoyat sodir etilishining oldini olishni maqsad 

qilib qo‘ygan holda, ozodlikdan mahrum qilish jazosi ularni boshqa jinoyatchilar 

guruhiga qo‘shib qo‘yadi, bu esa ularda tajriba almashish imkonini yaratadi;  

d) jazoning maqsadi jinoyat sodir etgan shaxslarni ijtimoiy foydali mehnat 

muhitiga o‘rgatish bo‘lgani holda, ozodlikdan mahrum qilish jazosi uni erkin 

hayotdan butunlay uzoq bo‘lgan muhitga joylashtiradi, natijada ozodlikka 

chiqqanidan keyin shaxsda yangi hayotida bar qancha muammolar (masalan, 

o‘ziga mos ish topib ishlash, oilaviy muammolarni bartaraf etish, spirtli 

ichimliklarga ruju qo‘ymaslik va h.k.), tug‘iladi boshqacha aytganda, mahkumni 

passiv hayot tarziga o‘rgatib qo‘yadi. 

Shu nuqtayi nazardan respublikamizda shaxsni ozodlikdan mahrum qilishga 

muqobil bo‘lgan jazolardan samarali foydalanishga qaratilgan islohotlar olib 

borilmoqda. Jumladan, bugungi kungacha JK 48-moddasida qamoq jazosi nazarda 

tutilgan bo‘lsa, 2017-yil 29-martdagi “Fuqarolarning huquq va erkinliklarini 

ishonchli himoya qilish kafolatlarini ta’minlashga doir qo‘shimcha chora-tadbirlar 

qabul qilinganligi munosabati bilan O‘zbekiston Respublikasining ayrim qonun 

hujjatlariga o‘zgartish va qo‘shimchalar kiritish to‘g‘risida”gi Qonunga muvofiq 

JKdan mazkur jazo turi chiqarib tashlandi. 

Qolgan jazo choralarini ozodlikni faqat cheklaydigan jazolar tashkil etadi. 

Ushbu jazo choralari o‘zining jazolovchi ta’siri hajmiga ko‘ra boshqa jazo 

choralaridan ancha farq qiladi. Ozodlikdan mahrum qilish bilan bog‘liq bo‘lmagan 

ko‘p sonli jazo choralari orasida hozirgi vaqtda jarima hamda tarbiyaviy ta’sir 

ko‘rsatish bilan bog‘liq jazolar alohida o‘rin egallaydi. Mazkur jazo choralarini 

amalga oshirish uncha ko‘p mablag‘ talab qilmaydi, bundan tashqari, ular 

mahkumni jamiyatdan ajratmasdan, demak, uning jamiyat, o‘z oilasi bilan ijtimoiy 

foydali aloqalarini uzmasdan axloq tuzatish maqsadlariga erishish imkonini beradi 

va ayrim hollarda ozodlikdan mahrum qilish bilan bog‘liq jazolarga qaraganda 

samaraliroq ta’sir ko‘rsatishi mumkin.  

Jazolarni yuridik mazmuniga ko‘ra tasniflash ham muhim ahamiyatga ega. 

Afsuski, adabiyotlarda mahkumga tarbiyaviy ta’sir ko‘rsatish tushunchasining 

yagona ta’rifi mavjud emas. Har bir ta’rifni keltirish va tahlil qilishga berilmasdan, 

shuni ta’kidlab o‘tishni istar edikki, mahkumga tarbiyaviy ta’sir yoki axloq tuzatish 

ta’siri ko‘rsatish deganda, bizning nazarimizda, ishontirish va majburlash 

usullarining o‘ziga xos uyg‘unligida mahkumga ta’sir ko‘rsatish jarayonini 

tushunmoq kerak.  

O‘zbekiston Respublikasi Jinoyat kodeksining 43-moddasiga binoan, 

asosiy jazolarga quyidagilar kiradi: jarima; muayyan huquqdan mahrum qilish; 

majburiy jamoat ishlari, axloq tuzatish ishlari; xizmat bo‘yicha cheklash; ozodlikni 

cheklash; intizomiy qismga jo‘natish; ozodlikdan mahrum qilish; umrbod 

ozodlikdan mahrum qilish jazosi. Mahkumlarga asosiy jazolardan tashqari 

quyidagi qo‘shimcha jazolar ham qo‘llanilishi mumkin: muayyan huquqdan 

mahrum qilish; harbiy yoki maxsus unvondan mahrum qilish. Xizmat bo‘yicha 

cheklash yoki intizomiy qismga jo‘natish tariqasidagi jazolar faqat harbiy 

xizmatchilarga nisbatan qo‘llaniladi. Muayyan huquqdan mahrum qilish faqat 

asosiy jazo sifatidagina emas, balki qo‘shimcha jazo tariqasida ham qo‘llanilishi 

mumkin. 

 

 

 

 

 

 

 

 

Asosiy jazolar deganda faqat yakka o‘zi qo‘llaniladigan hamda jazoning 

asosiy maqsadini amalga oshirishni ko‘zlaydigan jazo tushuniladi.  

Qo‘shimcha jazo deganda jazoning maqsadiga yanada samarali erishish 

uchun asosiy jazo bilan birga tayinlanadigan jazo tushuniladi.  

Aralash turdagi jazo deganda jinoyat uchun ham asosiy, ayni damda 

qo‘shimcha jazo turi tariqasida tayinlanishi mumkin bo‘lgan jazo tushuniladi.  

Asosiy jazolar mustaqil tarzda tayinlanadi va boshqa jazoga qo‘shilishi ham, 

o‘zaro uyg‘unlikda qo‘llanilishi ham mumkin emas. Qo‘shimcha jazo esa faqat 

asosiy jazoga qo‘shib qo‘llaniladi. Bunda qo‘shimcha jazo o‘z xususiyatiga ko‘ra 

asosiy jazodan og‘ir bo‘lishi mumkin emas, huquqiy cheklashlar mazmuniga ko‘ra 

esa undan farq qilishi lozim. 

Jazoning og‘irligi uni ijtimoiy ong odilona deb qabul qiluvchi doiradagina 

o‘zini oqlaydi. Jinoyat uchun jazo siyosatining haddan tashqari og‘irligi jinoyat 

to‘g‘risidagi qonun hamda uni amalda qo‘llash amaliyotining umumiy 

ogohlantiruvchi samarasini kamaytiradi, Chunki yuqorida zikr etilgan holda 

aholining jinoyat to‘g‘risidagi qonun bilan birdamligi va jinoyatchilikka qarshi 

kurashdan manfaatdorligi kamayadi. Ijtimoiy ongda “yovuz jinoyatchi” obrazi 

o‘rnini “jabrdiyda jinoyatchi” obrazi egallay boshlaydiki, bu, o‘z navbatida, 

jinoyatlarni fosh qilishga va jinoiy jazoning muqarrarligiga salbiy ta’sir ko‘rsatadi. 

Jazo tayinlashda sud huquqiy ongga amal qilishi lozim. Ijtimoiy ongning 

tarkibiy qismi bo‘lgan huquqiy ong jamiyatda hukm suruvchi falsafiy, iqtisodiy, 

siyosiy, ma’naviy va huquqiy qarashlar negizida shakllanadi. Odil jamiyat, shu 

jumladan, odamlarning lozim darajadagi xulq-atvori va undan chekinganlik uchun 

javobgarlik haqidagi qarashlar zamirida yuqorida zikr etilgan qarashlar majmui 

yotadi. 

Jinoiy jazolarning turi va miqdoriga to‘xtalib o‘tamiz. 

Jarima jazosi. Jarima aybdordan davlat daromadiga pul undirish tarzidagi 

jinoiy jazo bo‘lib, u eng kam oylik ish haqining besh baravaridan olti yuz 

baravarigacha miqdorda belgilanadi. Jarima jazosining mazkur miqdori voyaga 

yetgan shaxslarga nisbatan tayinlanadi. 

Tayinlangan jazoning ijro etilishi jazoning muqarrarligi prinsipini amalga 

oshirishga hamda mahkumni axloqan tarbiyalashga xizmat qiladi. Biroq, 

Jazolarni asosiy va qo‘shimchaga ajratish jazolash va tarbiyalash 

yo‘nalishi har xil bo‘lgan jazolarni to‘g‘ri uyg’unlashtirish imkonini beradi. 

Asosiy jazoni tayinlar ekan, sud uni mahkumning tuzalishi uchun zarur deb 

hisoblaydi. Asosiy jazo mahkumning tuzalishi uchun yetarli bo‘lmagan 

holda, unga qo‘shimcha jazo tayinlaydi. 

tayinlangan jazoning o‘talmasligi yoki uni o‘tashdan bo‘yin tovlash boqa huquqiy 

oqibatlarni keltirib chiqaradi.  

Jumladan, O‘zbekiston Respublikasi Jinoyat-protsessual kodeksining 

hukmning ijrosini kechiktirishga oid 533-moddasida sudya ozodlikdan mahrum 

etilgan shaxsga nisbatan hukmning jarima tariqasidagi jazo ijro etilishini olti 

oygacha kechiktirish yoki to‘lovlarni bo‘lib-bo‘lib to‘lash masalasini ishning 

muayyan holatlarini va mahkumning moddiy ahvolini e’tiborga olib kechiktirishi 

mumkinligi belgilangan. 

Shuningdek, O‘zbekiston Respublikasining “Sud hujjatlari va boshqa 

organlar hujjatlarini ijro etish to‘g‘risida”gi Qonunining 321-moddasida agar hukm 

qilingan shaxs jazo tariqasida tayinlangan jarimani majburiy ijro etish uchun 

belgilangan muddatlarda to‘lashdan bo‘yin tovlasa yoxud qarzdorda undiruv 

qaratilishi mumkin bo‘lgan mol-mulk mavjud emasligi tufayli majburiy ijro etish 

uchun belgilangan muddat mobaynida jarimani undirishning imkoni bo‘lmasa, 

xuddi shuningdek kechiktirish muddati tugaganidan keyin jarima to‘lanmagan yoki 

jarimani bo‘lib-bo‘lib to‘lash shartlari buzilgan taqdirda, davlat ijrochisi jarima 

tariqasidagi jazoni jazoning boshqa turi bilan almashtirish to‘g‘risidagi 

taqdimnoma bilan sudga o‘n kunlik muddat ichida murojaat qilishi mumkinligi 

belgilangan. 

Yuqoridagi asoslarga ko‘ra jinoiy jazo tariqasida jarima jazosi tayinlangan 

shaxs jarimani to‘lashdan quyidagi holatlarda bo‘yin tovlasa sud jarimaning 

to‘lanmagan miqdorini majburiy jamoat ishlari, axloq tuzatish ishlari, xizmat 

bo‘yicha cheklash, ozodlikni cheklash yoki ozodlikdan mahrum qilish tariqasidagi 

jazo bilan almashtiradi.  

– majburiy ijro etish uchun belgilangan muddatlarda to‘lamasa; 

– mazkur shaxsda majburiy tartibda jarima jazosini undirish uchun undiruv 

qaratilishi mumkin bo‘lgan mol-mulk bo‘lmasa;  

– majburiy ijro etish uchun belgilangan muddatlar mobaynida jarimani 

undirishning imkoni bo‘lmasa;  

– jarima jazosini ijro qilish, ya’ni uni to‘lashni kechiktirish muddati 

tugaganidan keyin jarima to‘lanmagan bo‘lsa; 

– jarima jazosini ijro qilish, ya’ni uni bo‘lib-bo‘lib to‘lash shartlari buzilgan 

bo‘lsa. 

Bunday holda majburiy jamoat ishlarining ikki yarim soati eng kam oylik 

ish haqining bir baravari miqdoridagi jarimaga tenglashtirilib, to‘rt yuz sakson 

soatdan ko‘p bo‘lmagan muddatga, axloq tuzatish ishlarining, xizmat bo‘yicha 

cheklashning, ozodlikni cheklashning yoki ozodlikdan mahrum qilishning har bir 

oyi eng kam oylik ish haqining o‘n olti baravari miqdoridagi jarimaga 

tenglashtirilib, uch yildan ko‘p bo‘lmagan muddatga tayinlanadi. 

Muayyan huquqdan mahrum qilish jazosi. Mazkur jazo ham asosiy, 

ham qo‘shimcha jazo tariqasida tayinlanishi mumkinligi bilan boshqa jinoiy 

jazolardan farq qiladi. Jinoiy jazo sifatida muayyan huquqdan mahrum qilish sud 

tayinlagan muddat davomida aybdorning korxona, muassasa yoki tashkilotda u 

yoki bu mansabni egallashini yoxud u yoki bu faoliyat bilan shug’ullanishini 

taqiqlash hisoblanadi. Sudning mazkur turdagi jazoni tayinlash to‘g‘risidagi 

hukmida aybdor shug’ullanishi taqiqlangan mansab yoki faoliyatning turi aniq 

ko‘rsatiladi. 

Muayyan huquqdan mahrum qilish tariqasidagi jinoiy jazo:  

– asosiy jazo tariqasida tayinlanganda – bir yildan besh yilgacha; 

– qo‘shimcha jazo tariqasida tayinlanganda – bir yildan uch yilgacha 

muddatga tayinlanadi. 

Qayd etish kerakki, sodir etilgan jinoyatning xususiyati va aybdorning 

shaxsidan kelib chiqib aybdor javobgarlikka tortilgan norma sanktsiyasida asosiy 

jazo tariqasida nazarda tutilmagan bo‘lsa ham muayyan huquqdan mahrum qilish 

qo‘shimcha jazo tariqasida tayinlanishi mumkin. Muayyan huquqdan mahrum 

qilish jazosi ozodlikdan mahrum qilish, intizomiy qismga jo‘natish jazosiga 

qo‘shimcha jazo tariqasida tayinlangan bo‘lsa, asosiy jazoning butun muddatiga, 

bundan tashqari sud hukmi bilan tayinlangan muddatga joriy etiladi. Bu jazo 

boshqa asosiy jazolarga qo‘shimcha jazo tariqasida tayinlanganda va mahkum 

shartli hukm qilinganda uning muddati hukm qonuniy kuchga kirgan vaqtdan 

boshlab hisoblanadi. 

O‘zbekiston Respublikasining 2016 yil 29 dekabrdagi O‘RQ-418-sonli 

Qonuni bilan mazkur moddaga jinoyat sodir etilishi natijasida odam o‘limi yoki 

boshqa og’ir oqibatlar kelib chiqqan holatlardan tashqari tadbirkorlik faoliyati 

bilan shug’ullanayotgan shaxslarga nisbatan tadbirkorlik faoliyati bilan 

shug’ullanish huquqidan mahrum qilish tarzidagi jazo tayinlanmasligi to‘g‘risida 

o‘zgartirish kiritildi.  

O‘zbekiston Respublikasi Oliy sudi Plenumining 2006 yil 3 fevraldagi 1-

sonli “Sudlar tomonidan jinoyat uchun jazo tayinlash amaliyoti to‘g‘risida”gi 

qaroriga muvofiq sud tomonidan JKning 57-moddasini qo‘llash (engilroq jazo 

tayinlash) holatidan tashqari tayinlanishi majburiy bo‘lgan muayyan huquqdan 

mahrum qilish tariqasidagi qo‘shimcha jazoni qo‘llamaslik, hukmda uning 

muddatini ko‘rsatmaslik, ularni qo‘shish qoidalariga rioya qilmaslik hukmning 

bekor bo‘lishiga asos bo‘ladi. 

Shuningdek, aybdor shug’ullanishi taqiqlangan mansab yoki faoliyatning 

turi aniq sud tomonidan hukmda aniq ko‘rsatmagan bo‘lsa, apellyatsiya, 

kassatsiya, nazorat instansiyasi sudi mahkumning ahvolini og’irlashtirmagan holda 

hukmga tegishli aniqlik kiritilishi mumkin. 

Majburiy jamoat ishlari jazosi. Mazkur jazo O‘zbekiston 

Respublikasining 2017 yil 29 martdagi O‘RQ-421-sonli Qonuniga asosan 

penalizatsiya qilingan, ya’ni jinoyat qonunchiligiga jinoiy jazo sifatida kiritilgan. 

Ushbu jazo mahkumni pul, maosh to‘lanmaydigan foydali jamoat ishlarini 

bajarishga majburiy tarzda jalb qilishda ifodalanadi. Agar mahkum biror joyda 

ishlasa yoki ta’lim olsa majburiy jamoat ishlari uning ishdan yoki o‘qishdan bo‘sh 

vaqtida o‘taladi. 

Mahkumlar majburiy jamoat ishlarini o‘tashi mumkin bo‘lgan joylar 

(ob’ektlar) va majburiy jamoat ishlarining turi mazkur jazoning ijrosini nazorat 

qiluvchi organlar tomonidan belgilanadi. 

Majburiy jamoat ishlari tariqasidagi jinoiy jazo:  

– bir yuz yigirma soatdan to‘rt yuz sakson soatgacha bo‘lgan muddatga; 

– olti oy davomida kuniga to‘rt soatdan ko‘p bo‘lmagan vaqtda ijro etish 

sharti bilan tayinlanadi. 

Biroq, jazoning ijrosini ta’minlashda mahkum bilan bog’liq bo‘lmagan 

uzilishlar yuz bersa jazoni ijro etish kuniga to‘rt soatdan ko‘p bo‘lmagan vaqtda bir 

yilgacha bo‘lgan muddatda o‘taladi. 

Quyidagi shaxslarga nisbatan majburiy jamoat ishlari tariqasidagi jinoiy 

jazoni qo‘llashga yo‘l qo‘yilmaydi: 

– pensiya yoshiga yetganlar;  

– o‘n olti yoshga to‘lmaganlar;  

– homilador ayollar;  

– uch yoshga to‘lmagan bolalari bor ayollar;  

– birinchi va ikkinchi guruh nogironlari;  

– harbiy xizmatchilar;  

– chet el fuqarolari; 

– O‘zbekiston Respublikasida doimiy yashamaydiganlar. 

Majburiy jamoat ishlari jazosi tayinlangan shaxs jazoni o‘tashdan bo‘yin 

tovlasa sud jazoning o‘talmagan muddatini ozodlikni cheklash yoki ozodlikdan 

mahrum qilish tariqasidagi jazolardan biriga almashtiradi. Bunda majburiy jamoat 

ishlarining to‘rt soati ozodlikni cheklash yoki ozodlikdan mahrum qilish jazosining 

bir kuniga tenglashtirgan holda hisoblanadi. Biroq, mahkum majburiy jamoat 

ishlari jazosini o‘tashdan bo‘yin tovlagan vaqt jazoning o‘talgan muddatiga 

qo‘shib hisoblanmaydi. 

Axloq tuzatish ishlari jazosi. Axloq tuzatish ishlari tariqasidagi jazo sud 

tomonidan shaxs axloqini uni ozodlikdan mahrum qilish bilan bog’liq bo‘lmagan 

jazo tayinlab ham tuzatish mumkin degan xulosa kelingan hollarda tayinlanadigan 

jinoiy jazo sanaladi. Bu turdagi jazo mahkumning o‘z ish joyi yoki mazkur jazo 

ijrosini nazorat qiluvchi organlar belgilab beradigan boshqa joylarda o‘taladi. 

Axloq tuzatish ishlari tariqasidagi jazo olti oydan uch yilgacha muddatga 

aybdor ish haqining o‘n foizidan o‘ttiz foizigacha miqdorini davlat daromadi 

hisobiga ushlab qolgan holda uni mehnatga majburan jalb qilish yo‘li bilan 

tayinlanadi. 

Quyidagi shaxslarga nisbatan axloq tuzatish ishlari tariqasidagi jinoiy 

jazoni qo‘llashga yo‘l qo‘yilmaydi: 

– pensiya yoshiga yetganlar;  

– mehnatga qobiliyatsizlar;  

– homilador ayollar;  

– uch yoshga to‘lmagan bolalari bor ayollar;  

– harbiy xizmatchilar. 

Agar shaxs sud tomonidan tayinlangan axloq tuzatish ishlari muddatining 

jami bo‘lib o‘ndan bir qismidan ko‘prog’ini o‘tashdan bo‘yin tovlasa, sud axloq 

tuzatish ishlarining o‘talmagan muddatini xuddi shu muddatga ozodlikni cheklash 

yoki ozodlikdan mahrum qilish tariqasidagi jazo bilan almashtiradi. Jazoni 

o‘tashdan bo‘yin tovlagan vaqt jazoning o‘talgan muddatiga qo‘shib 

hisoblanmaydi. 

O‘zbekiston Respublikasi Oliy sudi Plenumining 2006 yil 3 fevraldagi  

1-sonli “Sudlar tomonidan jinoyat uchun jazo tayinlash amaliyoti to‘g‘risida”gi 

qaroriga ko‘ra axloq tuzatish ishlari, odatda, ish joyida o‘tash sharti bilan 

tayinlanishi lozim. Biroq, jinoyat sodir etgan shaxs o‘z kasb yoki xizmat vazifasini 

bajarish bilan bog’liq holda jinoyat sodir etgan bo‘lsa, uning o‘sha ish joyida 

qoldirilishi jazoning tarbiyaviy ahamiyati pasayishiga olib kelishi ehtimoli borligi 

sababli axloq tuzatish ishlarini ushbu jazo ijrosini amalga oshiruvchi organ 

tomonidan belgilangan joyda o‘tash tayinlanishi mumkin. 

Jinoyat kodeksining bir necha moddasi bo‘yicha axloq tuzatish ishlari 

tayinlanayotganda, jazo muddati va ish haqidan chegirma miqdori har bir modda 

bo‘yicha alohida, so‘ngra esa, ularning majmui bo‘yicha belgilanadi. Bunda 

jazoning uzil-kesil muddati va chegirma miqdori JKning 46-moddasida 

belgilangan chegaradan ortib ketishi mumkin emas. 

Xizmat bo‘yicha cheklash jazosi. Jinoyat qonunida harbiy xizmatchilarga 

nisbatan nisbatan tayinlanishi mumkin bo‘lgan jazolar sifatida xizmat bo‘yicha 

cheklash va intizomiy qismga jo‘natish jazolarini keltirish mumkin. 

Xizmat bo‘yicha cheklash tariqasidagi jazo harbiy xizmatni kontrakt 

bo‘yicha o‘tayotgan harbiy xizmatchiga nisbatan tayinlanadi.  

Xizmat bo‘yicha cheklash tariqasidagi jazo ikki oydan uch yilgacha 

muddatga muayyan huquq va imtiyozlardan mahrum qilib, pul ta’minotining o‘n 

foizidan o‘ttiz foizigacha bo‘lgan miqdorini davlat daromadi hisobiga ushlab 

qolishda ifodalanadi. 

Harbiy xizmatni kontrakt bo‘yicha o‘tayotgan harbiy xizmatchilar 

tomonidan ijtimoiy xavfi katta bo‘lmagan jinoyat yoki og’ir oqibatlarni keltirib 

chiqarmagan ehtiyotsizlik orqasida sodir etilgan jinoyat uchun sud ish holatlari va 

mahkumning shaxsini hisobga olgan holda uch yildan ko‘p bo‘lmagan muddatga 

ozodlikdan mahrum qilish yoki axloq tuzatish ishlari jazosi o‘rniga xuddi shu 

muddatga xizmat bo‘yicha cheklash jazosini qo‘llashi mumkin. 

Xizmat bo‘yicha cheklash tariqasidagi jazoni o‘tash muddati davomida 

mahkumning mansabini, harbiy yoki maxsus unvonini oshirish mumkin emas, 

jazoni o‘tagan vaqt esa, uning ko‘p yil ishlaganlik, navbatdagi harbiy yoki maxsus 

unvon hamda pensiya olish uchun asos bo‘ladigan xizmat muddatiga qo‘shib 

hisoblanmaydi. 

Intizomiy qismga jo‘natish jazosi. Harbiy xizmatchilarga nisbatan 

tayinlanishi mumkin bo‘lgan jazolardan biri intizomiy qismga jo‘natish 

tariqasidagi jazo bo‘lib, u muddatli harbiy xizmat harbiy xizmatchisini sud 

tomonidan belgilangan muddat mobaynida ichki tartibi ancha qattiq bo‘lgan 

maxsus harbiy qismga joylashtirish orqali, muayyan huquq va imtiyozlardan 

mahrum etishda ifodalanadi. 

Intizomiy qismga jo‘natish jazosi uch oydan bir yilgacha muddatga 

tayinlanishi mumkin.  

Sud ish holatlari va muddatli harbiy xizmat harbiy xizmatchisining shaxsini 

hisobga olgan holda uch yildan ko‘p bo‘lmagan muddatga ozodlikdan mahrum 

qilish jazosi o‘rniga shu muddatga intizomiy qismga jo‘natish jazosini qo‘llashi 

mumkin. 

Ozodlikni cheklash jazosi. Mazkur jazo O‘zbekiston Respublikasining 

2015 yil 10 avgustdagi O‘RQ-389-sonli Qonuniga asosan penalizatsiya qilingan. 

Ozodlikni cheklash tariqasidagi jazo mahkumga nisbatan bir oydan besh yilgacha 

muddat davomida: 

– yashash joyini u yoki bu sabab bilan tark etishni butunlay taqiqlanishi; 

– yoki sutkaning muayyan vaqtida yashash joyidan chiqishning 

cheklanishida ifodalanadi. 

Shuningdek, mazkur jazo tayinlanganda sud mahkumga quyidagi 

qo‘shimcha taqiqlarni (cheklashlarni) yuklashi mumkin: 

– muayyan joylarga bormaslik; 

– ommaviy va boshqa tadbirlar o‘tkazishda ishtirok etmaslik; 

– muayyan faoliyat bilan shug’ullanmaslik; 

– muayyan buyumlarga ega bo‘lmaslik yoki ularni o‘zida saqlamaslik; 

– transport vositasini boshqarmaslik; 

– mahkumlarni nazorat qiluvchi organning roziligisiz yashash joyini, ish 

va (yoki) o‘qish joyini o‘zgartirmaslik, tegishli ma’muriy hududdan tashqariga 

chiqmaslik; 

– muayyan shaxslar bilan aloqa o‘rnatmaslik; 

– aloqa vositalaridan, shu jumladan Internetdan foydalanmaslik; 

– alkogolli ichimliklar iste’mol qilmaslik. 

Agar shaxs mazkur jazoni o‘tash davrida o‘zining jinoiy qilmishlarini 

anglab yetgan, tuzalish yo‘liga qat’iy o‘tgan, yetkazilgan moddiy va ma’naviy 

zararning o‘rnini qoplagan bo‘lsa unga nisbatan tayinlangan taqiqlar (cheklashlar) 

to‘liq yoki qisman bekor qilinishi mumkin. 

Bundan tashqari, aybdorga ozodlikni cheklash tariqasidagi jazo 

tayinlanganda unga nisbatan sud: 

– o‘zi yetkazgan moddiy va ma’naviy zararning o‘rnini qoplash;  

– ishga joylashish;  

– o‘qishga joylashish; 

– axloqan tuzalishiga ko‘maklashuvchi boshqa majburiyatlarni yuklashi 

mumkin. 

Mahkum ozodlikni cheklash tariqasidagi jazoni o‘tashdan qasddan bo‘yin 

tovlagan, shuningdek sud tomonidan o‘z zimmasiga yuklangan majburiyatlarni 

bajarmagan taqdirda, sud ozodlikni cheklash jazosining o‘talmay qolgan muddatini 

boshqa turdagi jazo bilan almashtirishi mumkin. Jazoni o‘tashdan bo‘yin tovlash 

vaqti o‘talgan jazo muddatiga qo‘shib hisoblanmaydi. 

Quyidagi shaxslarga nisbatan ozodlikni cheklash tariqasidagi jinoiy jazoni 

qo‘llashga yo‘l qo‘yilmaydi: 

– harbiy xizmatchilar;  

– chet el fuqarolari;  

– O‘zbekiston Respublikasida doimiy yashash joyiga ega bo‘lmagan 

shaxslar.  

Ozodlikdan mahrum qilish jazosi. Jinoiy jazo tizimida og’ir jazolardan 

biri ozodlikdan mahrum qilish tariqasidagi jazodir. Ushbu jazo mahkumni 

jamiyatdan ajratib, uni jazoni ijro etish koloniyasi yoki turmaga joylashtirishda 

ifodalanadi. 

Ozodlikdan mahrum qilish tariqasidagi jazo muddati bir oydan yigirma 

yilgacha etib belgilanadi. 

Shuningdek, jinoyat sodir etgan shaxsga nisbatan yigirma yildan ortiq, 

lekin yigirma besh yildan ko‘p bo‘lmagan muddatga ham ozodlikdan mahrum 

qilish jazosi tayinlanishi mumkin. Bu uzoq muddatli ozodlikdan mahrum qilish 

hisoblanadi. Uzoq muddatli ozodlikdan mahrum qilish jazosi faqat javobgarlikni 

og’irlashtiradigan holatlarda qasddan odam o‘ldirish (97-moddaning ikkinchi 

qismi) va terrorizm (155-moddaning uchinchi qismi) uchun tayinlanishi mumkin. 

Jinoyat kodeksining 50-moddasiga ko‘ra uzoq muddatga ozodlikdan 

mahrum qilish jazosi ayolga, o‘n sakkiz yoshga to‘lmasdan jinoyat sodir etgan 

shaxsga va oltmish yoshdan oshgan erkakka nisbatan tayinlanishi mumkin emas. 

Bundan tashqari, ozodlikdan mahrum qilish jazosi bir necha jazolarni 

qo‘shish tartibida tayinlanganda ham, uning muddati yigirma besh yilgacha 

belgilanishi mumkin. 

Shu o‘rinda, qayd etish kerakki ayollarga hamda oltmish yoshdan oshgan 

erkaklarga nisbatan tayinlanayotgan ozodlikdan mahrum etish jazosi muddati 

shaxs javobgarlikka tortilgan normada ko‘rsatilgan ozodlikdan mahrum etish jazosi 

eng ko‘p muddatining uchdan ikki qismidan ortib ketishi mumkin emas. 

Ozodlikdan mahrum etishga hukm qilinayotgan erkaklarga nisbatan: 

– ijtimoiy xavfi katta bo‘lmagan jinoyati, ehtiyotsizlik oqibatida sodir 

etilgan jinoyati uchun va qasddan uncha og’ir bo‘lmagan jinoyat sodir etganlik 

uchun ozodlikdan mahrum etishga hukm qilinayotganlarga nisbatan jazoni manzil-

koloniyalarda; 

– qasddan og’ir jinoyat sodir etganlik va o‘ta og’ir jinoyati uchun birinchi 

marta ozodlikdan mahrum etishga hukm qilinayotganlarga nisbatan jazoni umumiy 

tartibli koloniyalarda; 

– ilgari qasddan sodir etgan jinoyati uchun ozodlikdan mahrum qilish 

tariqasidagi jazoni o‘tab chiqib yoki o‘tayotgan chog’ida, qasddan yangi sodir 

etgan jinoyati uchun hukm qilinayotganlarga nisbatan jazoni qattiq tartibli 

koloniyalarda; 

– o‘ta xavfli retsidivistlarga nisbatan jazoni maxsus tartibli koloniyalarda 

o‘tash tayinlanadi. Umrbod ozodlikdan mahrum qilishga hukm etilganlar, 

shuningdek afv etish tartibida umrbod ozodlikdan mahrum qilish jazosi ozodlikdan 

mahrum qilish bilan almashtirilgan shaxslar ham jazoni maxsus tartibli 

koloniyalarda o‘taydilar. 

Ozodlikdan mahrum etishga hukm qilinayotgan ayollarga nisbatan: 

– ijtimoiy xavfi katta bo‘lmagan jinoyat, ehtiyotsizlik oqibatida jinoyat 

sodir etganlarga hamda qasddan uncha og’ir bo‘lmagan jinoyat sodir etganlarga 

nisbatan jazoni manzil-koloniyalarda; 

– og’ir va o‘ta og’ir jinoyat uchun jazoni umumiy tartibli koloniyalarda; 

– ilgari ozodlikdan mahrum qilish tariqasidagi jazoni o‘tab chiqib, yangi 

sodir etgan o‘ta og’ir jinoyati uchun hukm qilinayotganlarga, shuningdek o‘ta 

xavfli retsidivist deb topilganlarga nisbatan jazoni qattiq tartibli koloniyalarda 

o‘tash tayinlanadi. 

Turmaga qamash tariqasidagi ozodlikdan mahrum qilish, jazoning 

muayyan qismiga, lekin besh yildan ko‘p bo‘lmagan muddatga: 

– o‘ta xavfli retsidivistlarga; 

– og’ir yoki o‘ta og’ir jinoyati uchun besh yildan ortiq muddatga 

ozodlikdan mahrum etishga hukm qilingan shaxslarga nisbatan tayinlanishi 

mumkin. 

Ozodlikdan mahrum etish tariqasidagi jazo ijtimoiy xavfi katta bo‘lmagan 

jinoyat sodir etgan yoki ehtiyotsizlik oqibatida jinoyat sodir etgan yoxud qasddan 

uncha og’ir bo‘lmagan jinoyat sodir etgan: 

– homilador ayollarga;  

– uch yoshga to‘lmagan bolalari bor ayollarga;  

– yoshga doir pensiyaga chiqish huquqiga ega bo‘lgan shaxslarga nisbatan 

tayinlanmaydi. 

Umrbod ozodlikdan mahrum qilish jazosi. Umrbod ozodlikdan mahrum 

qilish favqulodda jazo chorasi hisoblanadi. U mahkumni maxsus tartibli jazoni ijro 

etish koloniyasiga joylashtirish orqali jamiyatdan muddatsiz ajratib qo‘yishda 

ifodalanadi. 

Umrbod ozodlikdan mahrum qilish jazosi faqatgina quyidagi hollarda 

tayinlanishi mumkin: 

– javobgarlikni og’irlashtiradigan holatlarda qasddan odam o‘ldirish (97-

moddaning ikkinchi qismi);  

– terrorizm (155-moddaning uchinchi qismi). 

Umrbod ozodlikdan mahrum qilish jazosi quyidagi shaxslarga nisbatan 

tayinlanishi mumkin emas: 

– ayollar;  

– o‘n sakkiz yoshga to‘lmasdan jinoyat sodir etgan shaxslar;  

– oltmish yoshdan oshgan erkaklar.  

Harbiy yoki maxsus unvondan mahrum qilish jazosi. Asosiy jazolardan 

tashqari harbiy yoki maxsus unvondan mahrum qilish hamda muayyan huquqdan 

mahrum qilish tariqasidagi jazolar qo‘shimcha tariqasida tayinlanishi mumkin. 

Shunday qo‘shimcha jazolardan biri harbiy yoki maxsus unvondan mahrum qilish 

tariqasidagi jazo hisoblanadi.  

Mazkur qo‘shimcha jazo harbiy yoki maxsus unvonga ega bo‘lgan shaxs 

og’ir yoki o‘ta og’ir jinoyat uchun hukm qilinganida sud hukmi bilan mazkur 

unvondan mahrum qilinishida ifodalanadi. 

Oliy harbiy yoki maxsus unvonga yoxud O‘zbekiston Respublikasining davlat 

mukofotiga ega bo‘lgan shaxs og’ir yoki o‘ta og’ir jinoyati uchun hukm 

qilinganida sudning hukm asosida kiritadigan taqdimnomasiga binoan mazkur 

unvon yoki mukofotdan mahrum qilinishi mumkin. 

 

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar jazo tushunchasi, 

uning belgilari, jazoning maqsadi, jazo tizimini bilishi va jarima, muayyan 

huquqdan mahrum qilish, majburiy jamoat ishlari, axloq tuzatish ishlari, xizmat 

bo‘yicha cheklash, ozodlikni cheklash, intizomiy qismga jo‘natish, ozodlikdan 

mahrum qilish, umrbod ozodlikdan mahrum qilish va harbiy yoki maxsus 

unvondan mahrum qilish jazolarining mohiyatini tushunishi hamda ularni 

tayinlash malakasiga ega bo‘lishi lozim. 

 

MUAMMOLI SAVOLLAR: 

 

1. Jinoiy jazo tushunchasiga tavsif bering va boshqa huquqiy ta’sir 

choralaridan farqli jihatlarini bayon eting. 

2. Jinoiy jazodan ko’zlangan maqsadni etarli deb hisoblaysizmi? Fikringizcha, 

jinoyat sodir etgan shaxsni jazolash orqali yana qanday maqsadlarga erishish 

mumkin?  

3. O‘zbekiston Respublikasi Jinoyat kodeksida belgilangan jazo tizimining 

jinoyat-huquqiy ahamiyatini ochib bering. 

4. Ozodlikdan mahrum qilish bilan bog‘liq bo‘lmagan jazolarning mazmun 

mohiyatini bayon eting va har biriga alohida to’xtalib o’ting.   

XV BOB. JAZO TAYINLASH 
 

 

Mazkur mavzuning yuridik texnikum o'quvchilari tomonidan o‘rganilishi, 

jazo tayinlashning umumiy asoslari, jazoni yengillashtiruvchi va og‘irlashtiruvchi 

holatlar, yengilroq jazo tayinlash, aybdor o‘z qilmishiga amalda pushaymon 

bo‘lganda jazo tayinlash, tamom bo‘lmagan va ishtirokchilikda sodir etilgan 

jinoyatlar uchun jazo tayinlash,  bir necha hukm yuzasidan jazo tayinlash, 

shuningdek jazolarni qo‘shishning hisoblash qoidalari, dastlabki qamoq vaqtini 

hisobga olish qoidalari atroflicha ma’lumot olishga imkon beradi. 

 

15.1. Jazo tayinlash tushunchasi va maqsadi 
 

 

Jamiyatimizda amalga oshirilayotgan sud-huquq islohotlarining tarkibiy qismi 

bo‘lgan jinoiy jazolarning liberallashtirilishi jazo tayinlash sohasiga ham bevosita 

o‘z ijobiy ta’sirini o‘tkazmoqda. Bugungi kunda yurtboshimiz tomonidan sudyalar 

korpusi oldiga oqlov hukmlari chiqarish hollarini ko‘paytirish yuzasidan 

qo‘yilayotgan talab jinoyat uchun jazo tayinlashda odillik, insonparvarlik 

prinsiplariga og‘ishmay amal qilishni taqozo etadi.  

Jinoyat qonunchiligida jazo tushunchasiga quyidagicha ta’rif beriladi. 

 

 

 

 

 

 

 

Jinoiy jazo davlatning majburlov chorasi bo‘lib, u boshqa majburlov 

choralaridan o‘ziga xos jihatlari bilan farqlanadi. 

Jinoiy jazo davlatning jinoyatchilikka qarshi kurash siyosatini amalga 

oshirish, jinoyat va jinoyat-ijroiya qonuni talablariga og‘ishmay rioya etish uchun 

imkon yaratadi. 

 

 

 

 

Xo‘sh, jazo tayinlashning o‘zi nima? 

 

 

 

 

 

 

Sudning jazo tayinlash borasidagi faoliyati dastlabki tergov hamda jinoyat 

Jazo – bu jinoyat sodir etishda aybli deb topilgan shaxsga nisbatan 

davlat tomonidan sud hukmi asosida qo‘llaniladigan va mahkumni 

qonunda nazarda tutilgan muayyan huquq va erkinliklardan mahrum 

qilish yoki ularni cheklashdan iborat majburlov chorasidir. 

Jazoning muhim funksiyalaridan biri – jinoyat sodir etgan shaxsni 

jazo qo‘llash orqali ogohlantirish. 

 

Jazo tayinlash – jinoyat ishi bo‘yicha odil sudlovni amalga 

oshirishning hal qiluvchi jihatidir. Sud tanlaydigan jazo sodir etilgan 

jinoyatning ijtimoiy xavflilik darajasini ko‘rsatuvchi haqiqiy mezon, 

shuningdek aybdorning axloqan tuzalishiga yordam beruvchi eng qisqa 

yo‘l, mahkum va boshqa shaxslarning boshqa jinoyatlar sodir etishining 

oldini olishga imkon beruvchi amaliy vosita bo‘lishi kerak. 

ishini sudda ko‘rib chiqishdan iborat butun bir murakkab jarayonning natijasidir. U 

sudlanuvchining aybini tavsiflovchi holatlarni, uning ijtimoiy xavflilik darajasini, 

jinoyatning sodir etilish sharoitlarini va boshqa holatlarni inobatga olish bilan 

bog‘liq. 

Jinoyatga jazo tayinlashda, eng avvalo, ushbu qilmish jinoyat qonuni asosida 

to‘g‘ri kvalifikatsiya qilingan bo‘lishi talab etiladi.  

 

 

 

 

 

 

 

 

 

 

 

 

 

 

 

 

Endi mazkur holatlarni alohida tahlil qilamiz. 

Qilmishning ijtimoiy xavflilik darajasi deganda JKning 15-moddasida 

ijtimoiy xavfi katta bo‘lmagan, uncha og‘ir bo‘lmagan, og‘ir va o‘ta og‘ir 

jinoyatlar tushuniladi. Ijtimoiy xavflilik darajasini aniqlashda sud tomonidan 

quyidagi holatlar o‘rganib chiqilishi lozim: jinoiy maqsadning avvaldan 

rejalashtirilganligi (qasddan) yoki qilmish to‘satdan (ehtiyotsizlik oqibatida) 

amalga oshirilganligi; sudlanuvchining jinoyat sodir etishdan oldingi xulq-atvori; 

jinoyat sodir etish bosqichlari; ishtirokchilikda sodir etilgan jinoyatlarda har bir 

ishtirokchining qilmish sodir etishda tutgan o‘rni; jinoyat belgilari (sodir etish 

vaqti, joyi, usuli va h.k).  

Ma’lumki, jinoyat oqibatida jabrlanuvchilarga jismoniy, mulkiy va  ma’naviy 

zarar yetkazilishi mumkin. Jinoyat sodir etish motivi, sabablari, yetkazilgan zarar 

turi va hajmini to‘g‘ri aniqlash ham jinoyatga yarasha adolatli jazo tayinlash 

imkonini beradi.  

Jazoni individuallashtirish deganda, jazo tayinlashda sud tomonidan 

sudlanuvchining shaxsini tavsiflovchi jismoniy (yoshi, jinsi, mehnatga layoqati, 

nogironligi, sog‘ligi va h.k.), ijtimoiy-demografik (mansabi, kasbi, ma’lumoti, 

turmush tarzi, yaqinlari va boshqa shaxslarga munosabati, moddiy ahvoli va h.k.), 

jinoyat-huquqiy (muqaddam sudlanganligi, retsidiv jinoyat va h.k.) va 

kriminologik (shaxsning jinoiy qilmish sodir etishga moyilligi va h.k.) kabi 

belgilar sinchiklab o‘rganib chiqib, shular asosida jazo tayinlash amaliyoti 

tushuniladi. 

Sudning jazo tayinlash borasidagi faoliyati – qonunga asoslangan 

faoliyatdir. Jinoyat qonuniga, sudlanuvchining jinoiy harakatlarini 

aniq baholash va qonunda belgilangan sanktsiyalarga og‘ishmay amal 

qilish – sudning jazoni to‘g‘ri tayinlashi uchun zarur bo‘lgan majburiy 

shartidir. 

Jazo tayinlashning umumiy asoslari deganda muayyan qilmish 

sodir etgan shaxsga nisbatan jazo tayinlashda e’tiborga olinadigan 

jinoyat va boshqa qonun hujjatlarida nazarda tutilgan normalar 

hamda ushbu shaxsni aybini og‘irlashtiruvchi, yengillashtiruvchi, 

jinoyat sodir etish usuli, motivi, yetkazilgan zarar miqdori, hajmi, 

qilmishning xavflilik darajasi, xususiyati va boshqa holatlarning 

majmui tushuniladi.  

Jinoyat uchun jazo choralari qo‘llash to‘g‘risidagi qonunlarga og‘ishmay amal 

qilish sudlarning eng muhim vazifalaridan biri hisoblanadi. Faqat asosli va odil 

jazo tayinlash orqali jamiyatni jinoiy xurujlardan samarali himoya etish, 

sudlanganlarni tuzatish va qayta tarbiyalashga erishish, sudlanganlar hamda boshqa 

shaxslar tomonidan yangi jinoyatlar sodir etilishining oldini olishni ta’minlash 

mumkin. Sudlanganlarga qonun sanksiyasida ko‘rsatilgan jazodan ham kamroq 

jazo tayinlash sabablari hukmda asoslantirilishi kerak. Aybdorga nisbatan harbiy 

yoki maxsus unvondan, muayyan huquqdan mahrum etish kabi qo‘shimcha jazolar 

qo‘llash ham muhim ahamiyat kasb etadi. Odil jazo tayinlash respublikada 

qonuniylikni, fuqarolarning xavfsizligi ni va konstitutsiyaviy huquqlarini sud yo‘li 

bilan himoyalashni ta’minlashning negizi bo‘lib, u javobgarlikni yengillashtiruvchi 

va og‘irlashtiruvchi holatlar majmui hamda aybdorning shaxsiyatini e’tiborga 

olgan va faqat alohida yondashuv, insonparvarlik va adolat qoidalariga qat’iy rioya 

qilingan holda belgilanishi zarur. Bunda JK 42-moddasining 2-qismiga muvofiq 

jazo mahkumni axloqan tuzatish, uning jinoiy faoliyatni davom ettirishiga 

to‘sqinlik qilish hamda mahkum, shuningdek boshqa shaxslar yangi jinoyat sodir 

etishining oldini olish maqsadida qo‘llanilishini inobatga olinishi kerak. Bunda 

fuqarolarning hayoti va sog‘lig‘iga tajovuz qilish, poraxo‘rlik, giyohvandlik 

vositalari yoki psixotrop moddalar va qurollar tarqatish, shuningdek respublika 

iqtisodiyotiga zarar yetkazuvchi jinoyatlar alohida xAfv tug‘dirishini nazarda 

tutish kerak. Bunday shaxslarga nisbatan yon bosishning har qanday ko‘rinishlari 

qonuniylikni jiddiy buzish hisoblanadi. Shu bilan birga og‘ir jazo choralari, JK  

7-moddasining 3-qismiga asosan boshqa choralarni qo‘llash orqali erishib 

bo‘lmaydigan holdagina tayinlanishi mumkin. Shuningdek, uncha og‘ir bo‘lmagan 

va jiddiy zararli oqibatlarni yuzaga keltirmagan jinoyatlarni sodir etishda aybdor 

deb topilgan  hamda jamiyatdan ajratilmagan holda qayta tarbiyalash mumkin 

bo‘lgan shaxslarga, ayollarga, voyaga yetmaganlarga nisbatan ozodlikdan mahrum 

etish bilan bog‘liq bo‘lmagan jazolarni tayinlash uchun qonunda belgilangan 

barcha imkoniyatlardan foydalanilishi shart. Qolaversa, qonunda turli jazolar 

nazarda tutilgan bo‘lsa, ozodlikdan mahrum etish bilan bog‘liq bo‘lmagan jazoni 

qo‘llash masalasi muhokama qilish sudlar uchun majburiy hisoblanadi.  

Jazoni yengillashtiruvchi holatlar ro‘yxati JKning 55-moddasida sanab 

o‘tilgan bo‘lib, ularga qisqacha to‘xtalib o‘tamiz.  

 1. Aybini bo‘yniga olish to‘g‘risida arz qilish, chin ko‘ngildan pushaymon 

bo‘lish yoki jinoyatni ochilishiga faol yordam berish. Aybini bo‘yniga olish 

to‘g‘risida arz qilish sodir etilgan jinoyatda ishtirok etgan shaxs tomonidan tegishli 

organlarga tugallangan jinoyatda ishtirok etganlik haqidagi ixtiyoriy murojaat 

tushuniladi. Bu murojaat orqali shaxs o‘zini odil sudlov qo‘liga topshiradi va 

o‘ziga nisbatan tayinlanadigan jazo chorasini yengillashtiradi. Chin ko‘ngildan 

pushaymon bo‘lish esa sodir etilgan qilmishdagi ishtirokni to‘liq e’tirof etishdir va 

u jinoyat protsessining istalgan bosqichida (surishtiruv, dastlabki tergovda hamda  

sud hukmi qabul qilingunga qadar) amalga oshirilishi mumkin. Jinoyatni fosh 

etishga faol ko‘mak berish deganda tergov va sudga ularga ma’lum bo‘lmagan 

ma’lumotlarni yetkazish, shuningdek mavjud ma’lumotlarga aniqlik kiritish, tergov 

harakatlarini o‘tkazish va dalillar to‘plashga yordam berish tushuniladi.  

 2. Yetkazilgan zararni ixtiyoriy ravishda bartaraf etish jinoyat oqibatida 

yetkazilgan moddiy, ma’naviy va jismoniy zarar o‘rnini ongli tarzda qoplashdir. 

Lekin zararning qoplanishi jinoyat kvalifikatsiyasiga ta’sir etmasa-da, shaxsning 

jinoiy javobgarligini yengillashtiruvchi holat hisoblanadi. 

 3. Og‘ir shaxsiy, oilaviy sharoitlar oqibatida yoki boshqa mushkul 

ahvolda jinoyat sodir etish deganda: turmushning izga tushmaganligi; yashash 

uchun moddiy mablag‘larning yetarli emasligi; yaqin qarindoshlardan birining 

og‘ir xastaligi; jabrlanuvchi bilan ixtiloflarning mavjudligi; sudlanuvchining ruhiy 

iztirobdaligi; turmush sharoitning og‘irligi va boshqa holatlar tushuniladi. 

 4. Majburlash yoki moddiy tomondan, xizmat jihatidan yoxud boshqa  

jihatdan qaramlik sababli jinoyat sodir etishning jazoni yengillashtiruvchi 

holatlarga kiritilishining sababi, bu hollarda jinoyatga boshqa imkoniyat 

qolmaganligi sababli majburan qo‘l uriladi hamda noqonuniy qilmish subyektning 

jamiyat uchun ijtimoiy xavfliligini ifoda etmaydi.  

 5. Jabrlanuvchining zo‘rlik, og‘ir haqorat yoki boshqacha g‘ayriqonuniy 

harakatlari tufayli  vujudga kelgan kuchli ruhiy hayajonlanishi holatida jinoyat 

sodir etish deganda fiziologik va patalogik affekt holatida sodir etilgan qilmishlar 

tushunilib, jinoyat shu holatni kelib chiqishiga sabab bo‘lgan shaxsga nisbatan 

sodir etilgandagina, u yengillashtiruvchi holat sifatida e’tirof etiladi.  

 6. Zaruriy mudofaaning asosli chegaralaridan chetga chiqib jinoyat sodir 

etish, ijtimoiy xavfli qilmishni sodir etgan shaxsni ushlashda, kasb yoki xo‘jalik 

faoliyatiga bog‘liq bo‘lgan asosli tavakkalchilikda zarar yetkazishda shaxs 

dastavval jamiyat manfaatlarini ko‘zlagan holda harakat qiladi. Lekin bu holatda 

ham ijtimoiy zarar yetkazilganligi tufayli jazo chorasi belgilanishi istisno 

etilmaydi. 

 7. Voyaga yetmagan shaxslar va homilador ayollarning jinoyat sodir 

etishining yengillashtiruvchi holat sifatida e’tirof etilishi esa JKda belgilangan 

insonparvarlik prinsipiga amal qilinishi bilan asoslanadi. Shunga ko‘ra, bir xil 

sharoitda jinoyat sodir etgan voyaga yetmagan shaxsga katta yoshdagilarga, 

homilador ayollarga esa boshqalarga nisbatan yengilroq jazo tayinlanadi. 

 8. Jabrlanuvchining g‘ayriqonuniy yoki axloqqa zid xulq-atvori ta’siri 

ostida jinoyat sodir etish deganda esa shaxsning jinoiy, fuqarolik, mehnat, oila, 

ma’muriy va boshqa huquq sohalariga oid qonunchilik me’yorlarini qasddan 

buzishi natijasida kelib chiqqan harakatlar tushuniladi.  

Ijtimoiy xavfi  kamroq bo‘lgan jinoyatlar sodir etilganida jazoni 

yengillashtiruvchi ayrim holatlar tayinlanadigan jazo turini tanlashga jiddiy ta’sir 

ko‘rsatadi va, aksincha, shu holatlarning o‘zi og‘ir va o‘ta og‘ir  jinoyatlar uchun 

jazoni individuallashtirishga ta’sir etmasligi ham mumkin.  

Jazoni og‘irlashtiruvchi holatlar JKning 56-moddasida keltirilgan bo‘lib, 

ular: a) homiladorligi aybdorga ayon bo‘lgan ayolga nisbatan; b) yosh bola, qariya 

yoki ojiz ahvoldagi shaxsga nisbatan; d) xizmat vazifasi yoki fuqarolik burchini 

bajarganligi munosabati bilan shaxsga yoki uning yaqin qarindoshlariga nisbatan; 

e) aybdorga moddiy tomondan, xizmat jihatidan yoki boshqa jihatdan qaram 



163 

 

shaxsga nisbatan; f) o‘ta shafqatsizlik bilan; g) ko‘pchilik uchun xavfli bo‘lgan 

usulda; h) yosh bola yoki ruhiy kasalligi aybdorga ayon bo‘lgan shaxsdan 

foydalangan holda; i) jinoyat natijasida og‘ir oqibatlarning kelib chiqqanligi;  

j) umumiy ofat sharoitidan foydalangan holda yoki favqulodda holat vaqtida yoxud 

ommaviy tartibsizliklar jarayonida; k) g‘arazli yoki boshqacha past niyatlarda; l) 

irqiy yoki milliy dushmanlik yoxud adovat zamirida; m) bir guruh shaxslar 

tomonidan oldindan til biriktirgan holda yoki uyushgan guruh yoxud jinoiy 

uyushma tomonidan; n) ilgari ham qasddan jinoyat sodir etgan shaxsning takroran 

yoki qasddan yangi jinoyat sodir etishi; o) mastlik holatida yoki giyohvandlik 

vositalari, psixotrop yoxud kishining aql-idrokiga ta’sir qiluvchi boshqa moddalar 

ta’siri ostida jinoyat sodir etishdan iborat. Jinoyat ishi bo‘yicha mazkur holatlar 

aniqlangan taqdirda sudlanuvchiga nisbatan qilmish kvalifikatsiyasida 

ko‘rsatilganidan birmuncha qattiqroq jazo tayinlanadi. Sud jazo tayinlashda 

mazkur moddada nazarda tutilmagan boshqa holatlarni og‘irlashtiruvchi holat deb 

topishi mumkin emas. Jazoni og‘irlashtiruvchi holatlar qilmishning ijtimoiy 

xavfliligini va aybdorning shaxsini ifodalaydi hamda javobgarlikni og‘irlashtiradi.  

Yuqorida tilga olingan jazoni yengillashtiruvchi va og‘irlashtiruvchi 

holatlarning qat’iy ro‘yxati muayyan jinoyat uchun belgilangan sanksiyalar 

doirasida jazo turi va miqdorini tanlashda bevosita e’tiborga olinadi. Jinoyat 

ishlarini ko‘rib chiqish vaqtida aniqlangan boshqa holatlar esa agar ular JKning 

tegishli moddalarida nazarda tutilmagan bo‘lsa, jazoni og‘irlashtiruvchi 

ahamiyatiga ega emas.  

 

 

 

 

Shundagina jinoyatchilikka qarshi kurashning samaradorligi yanada ortadi.  

 

 

JKning 57-moddasiga muvofiq qonunda nazarda tutilgan yengilroq jazo 

tayinlashga faqat sodir etilgan jinoyatning ijtimoiy xavfliligi darajasini jiddiy 

kamaytiruvchi holatlar mavjud bo‘lganda yo‘l qo‘yiladi. Masalan ma’naviy 

ziyonning yo‘qligi yoki yetkazilgan mulkiy zararning to‘liq qoplanganligi, 

sudlanuvchi yoxud uni ota-onasining jiddiy kasalligi, ularning mehnatga 

yaroqsizligi, aybdorni oilada yagona boquvchi ekanligi, sudlanuvchining keksaligi, 

jabrlanuvchining jinoyatni sodir etilishga sababchi bo‘lgan g‘ayriqonuniy 

harakatlari va h.k.  

Jinoyat kodeksining 55-moddasi birinchi qismiing  “а” va “b” bandlarida 

 nazarda tutilgan jazoni yengillashtiruvchi holatlar mavjud bo’lgan va ushbu 

Kodeksning 56-moddasining birinchi qismida nazarda tutilgan jazoni 

og’irlashtiruvchi holatlar mavjud bo’lmagan taqdirda jazo muddati yoki miqdori 

Kodeks Maxsus qismining tegishli moddasida nazarda tutilgan eng ko’p jazoning 

uchdan ikki qismidan oshmaslik kerak. Mazkur qoida javobgarlikni 

og‘irlashitiradigan holatlarda qasddan odam o’ldirish (JK 97-moddasi ikkinchi 

Jinoyatchilikning oldini olishda jazoning og‘irligi emas, balki uning 

muqarrarligi ko‘proq ahamiyatga ega, ya’ni shaxs sodir etishi ehtimol 

bo‘lgan jinoyati uchun jazo borligini emas, balki jinoiy qilmishning jazosiz 

qolmasligini anglashi lozim. 

Jinoyatchilikning oldini olishda jazoning og‘irligi emas, balki uning 

muqarrarligi ko‘proq ahamiyatga ega, ya’ni shaxs sodir etishi ehtimol 

bo‘lgan jinoyati uchun jazo borligini emas, balki jinoiy qilmishning jazosiz 

qolmasligini anglashi lozim. 

qismi) va terrorizim (JK 155-moddaning uchinchi qismi)ni sodir etgan shaxslarga 

tatbiq etilmaydi 

Yengilroq jazo belgilash masalasi har safar muayyan ishning mazmuni, 

aybdorning sodir etilgan harakatidan keyingi o‘zini tutishi, uning sodir qilingan 

jinoyatga munosabatidan kelib chiqqan holda hal etilishi lozim va bu haqidagi 

sudning xulosasi hukmda asoslantirilishi shart. 

Aybdor jinoyat qonunining turli moddalarida ko‘zda tutilgan bir necha jinoyat 

uchun sudlanayotgan bo‘lsa, JKning 57-moddasi jinoyatlar jami bo‘yicha 

tayinlanadigan jazodan keyin emas, balki alohida jinoyatlar uchun jazo tayinlash 

paytida qo‘llaniladi. 

Aybdorning jinoiy harakati kvalifikatsiya qilinayotgan modda bo‘yicha 

qo‘shimcha jazo qo‘llash shart bo‘lsa, sud bunday jazoni faqat yengilroq jazo 

tayinlash asoslari mavjud bo‘lganda hukmda tegishli asoslar keltirib qo‘llamasligi 

ham mumkin. 

Sud ozodlikdan mahrum qilish jazosi o‘rniga boshqa, yengilroq jazo 

tayinlasa, bu holat aybdorning harakati kvalifikatsiya qilinayotgan modda ko‘zda 

tutgan qo‘shimcha jazolarni qo‘llash imkoniyatini cheklamaydi. 

 

15.2. Tamom bo‘lmagan va ishtirokchilikda sodir etilgan jinoyatlar uchun 

jazo tayinlash  
 

 

Tamom bo‘lmagan va ishtirokchilikda sodir etilgan jinoyatlar uchun jazo 

tayinlashda (JKning 58-moddasi) sud jazo tayinlashning umumiy asoslaridan 

tashqari mazkur jinoyatning og‘ir yoki yengilligi, jinoiy maqsadning amalga 

oshirish darajasi, jinoyatning tugallanmaganligi sabablarini ham e’tiborga olishi 

zarur. Chunki jazoning og‘irligi jinoyat sodir etish bosqichlariga uzviy bog‘liq 

bo‘lib, tugallangan va tugallanmagan jinoyatlar uchun bir xil jazo tayinlash 

mumkin emas. Ishtirokchilikda sodir etilgan jinoyatlar uchun jazo tayinlashda esa 

har bir ishtirokchining xususiyati, darajasi e’tiborga olinadi (JK 28, 30-moddalari).  

Jinoyat sodir etishda aybdor deb topilgan shaxslarga nisbatan quyidagi 

asosiy jazolar qo’llanilishi mumkin: 

а) jarima; b) muayyan huquqdan mahrum qilish; b1)majburiy jamoat 

ishlari; d) axloq tuzatish ishlari; e) xizmat bo’yicha cheklash; e1) ozodlini cheklash; 

f) intizomiy qismga jo’natish; g) ozodlikdan mahrum qilish; h) umrbod ozodlikdan 

mahrum qilish. 

Mahkumlarga asosiy jazolardan tashqari harbiy yoki maxsus unvondan 

mahrum qilish tarzdagi qo’shimcha jazo ham qo’llanishi mumkin. 

Xizmat bo’yicha cheklash yoki intizomiy qismga jo’natish tariqasidagi  

jazolar faqat harbiy xizmatchilarga nisbat qo’llaniladi. 

Muayyan huquqdan mahrum qilish yoki asosiy jazo yoxud qo’shimcha jazo 

tariqasida qo’llanilishi mumkin. 

Bir necha jinoyat sodir etganlik va bir necha hukm yuzasidan jazo 

tayinlash (JKning 59, 60-moddalari) qoidalari quyidagi hollarda qo‘llaniladi: 

jinoiy harakat jinoyat qonunining turli moddalari bilan kvalifikatsiya qilinganda; 

shaxs bir xildagi bir necha harakatlarni sodir etgan bo‘lib, ulardan biri tugallangan 

jinoyat tariqasida, boshqalari esa jinoyatga tayyorgarlik, suiqasd yoki ishtirokchilik 

tariqasida kvalifikatsiya qilinganda; ish bo‘yicha hukm chiqarilgandan keyin 

mahkumning birinchi ish bo‘yicha chiqarilgan hukmgacha yana boshqa jinoyatda 

aybdorligi aniqlanganda. Shaxs tomonidan ayni bir moddaning turli qismlarida 

nazarda tutilgan harakatlar sodir etilganligi uchun jinoyatlar majmuini belgilashda 

javobgarlik shu moddaning og‘irroq jazo nazarda tutilgan qismi bo‘yicha yuzaga 

keladi. Sud hukmda dastavval har bir jinoyatga alohida jazo tayinlab, so‘ngra 

jinoyatlar jami bo‘yicha qat’iy jazo belgilashi zarurligi to‘g‘risida JKning 59-

moddasi, shuningdek JPKning 468-moddasida belgilangan tartib ham asosiy jazo, 

ham qo‘shimcha jazo choralari tayinlashga taalluqlidir. Ikki yoki undan ortiq 

jinoyatlar jami bo‘yicha jazo belgilashda sud muayyan jinoyat uchun tayinlangan 

jazolarni to‘la yoki qisman qo‘shishga majbur. Biroq JK 50-moddasining to‘rtinchi 

qismiga muvofiq jinoyatlar jami bo‘yicha tayinlanayotgan jazo muddati Kodeks 

Maxsus qismining tegishli moddasida nazarda tutilgan ozodlikdan mahrum etish 

jazosi eng ko‘p muddatining to‘rtdan uch qismidan ortiq bo‘lmasligi kerak. Bunda 

jazo turlarining yengil-og‘irligi darajasi JK 43-moddasining 1-qismida ko‘rsatilgan 

ketma-ketlik bilan belgilanishini nazarda tutish lozim. 

Jinoyatlar jami bo‘yicha jazoni to‘la yoki qisman qo‘shish qoidasi alohida 

jinoyatlar uchun bir turdagi yoki har xil turdagi jazo tayinlashda ham qo‘llanilishi 

mumkin. Bunda sudlar JKning 61-moddasida nazarda tug‘ilgan jazolarni hisoblash 

qoidalariga amal qilishlari lozim. Qat’iy jazo uning eng og‘ir turi bo‘yicha 

belgilanishi shart. Bir necha jinoyat sodir etishda aybdor deb topilgan shaxslarga 

shartli jazo belgilash to‘g‘risidagi qaror faqat ularga nisbatan qat’iy jazo 

belgilangandan so‘ng jazoning turi va miqdoridan kelib chiqqan holda hukmda 

ko‘rsatilishi lozimligi sud tomonidan inobatga olinadi. 

Jinoyatlar jami uchun belgilangan qat’iy jazo, birinchi hukm bo‘yicha 

tayinlangan jazodan kam bo‘lishi mumkin emas, chunki bunday holda jazolarni 

qo‘shish paytida sud birinchi hukm bo‘yicha tayinlangan jazoning o‘talmagan 

qismidan emas, balki uning to‘liq miqdoridan kelib chiqadi. Hukmni chiqarish uni 

ochiq e’lon qilish bilan yakunlanishi sababli JKning 60-moddasida ko‘zda tutilgan 

hukmlar jami bo‘yicha jazo tayinlash qoidasi mahkum tomonidan birinchi hukm 

e’lon qilingandan so‘ng, lekin hukm bo‘yicha tayinlangan asosiy va qo‘shimcha 

jazolar to‘la o‘talgunga qadar yangi jinoyat sodir etilgan hollarda qo‘llaniladi. Agar 

ish bo‘yicha hukm chiqarilgandan keyin mahkumning yana boshqa jinoyatlarda 

aybdorligi aniqlanib, ulardan ayrimlari birinchi hukm chiqarilgunga qadar, 

boshqalari esa o‘sha hukm chiqarilgandan so‘ng sodir etilgan bo‘lsa, ikkinchi 

hukm bo‘yicha jazo JKning ham 59, ham 60-moddalarida belgilangan tartibga 

rioya etilgan holda tayinlanadi. Bunda avvalo, birinchi hukm chiqarilgunga qadar 

sodir etilgan jinoyatlar jami bo‘yicha, undan keyin birinchi hukm chiqarilgandan 

keyin sodir etilgan jinoyatlar jami bo‘yicha va nihoyat, hukmlar jami bo‘yicha 

jazolar belgilanadi. 

Bir necha hukmlar yuzasidan jazo chorasi belgilashda sudlar hukmning kirish 

qismida ilgarigi hukm yuzasidan belgilangan jazoning turi va o‘talmagan qismini 

aniq ko‘rsatishi  va uni yangi hukm bo‘yicha tayinlangan jazoga to‘la yoki qisman 

qo‘shishi lozim. 

 

15.3. Jazolarni qo‘shishning hisoblash qoidalari  
 

 

JKning 61-moddasida mustahkamlangan bo‘lib, unga ko‘ra har xil turdagi 

asosiy jazolarni qo‘shganda ozodlikdan mahrum qilishning bir kuni: a) ozodlikni 

cheklash yoki intizomiy qismga jo‘natishning bir kuniga; b) axloq tuzatish ishlari 

yoki xizmat bo‘yicha cheklashning uch kuniga: d) majburiy jamoat ishlarining to‘rt 

soatiga to‘g‘ri keladi. Jarima yoki muayyan huquqdan mahrum qilish tariqasidagi 

jazolar ozodlikdan mahrum qilish, intizomiy qismga jo‘natish, ozodlikni cheklash, 

xizmat bo‘yicha cheklash, axloq tuzatish ishlari jazolari bilan qo‘shilganda har 

qaysisi alohida ijro etiladi. 

Demak, ozodlikdan mahrum qilish jazosi jazolar muddatini hisoblashda 

asosiy mezon bo‘lib xizmat qiladi va axloq tuzatish ishlari, ozodlikni cheklash, 

xizmat bo‘yicha cheklash,  majburiy jamoat ishlari kabi jazolarni mutanosibligi 

ozodlikdan mahrum qilish jazosi asosida belgilanadi. Masalan, ozodlikdan mahrum 

qilish jazosi 1 oy kun tayinlangan bo‘lsa, bu jazo 3 oy axloq tuzatish ishlariga, 40 

soat majburiy jamoat ishlariga teng bo‘ladi. Bir necha jinoyat sodir etganlik uchun 

ozodlikni cheklash, axloq tuzatish ishlari, xizmat bo‘yicha cheklash yoki majburiy 

jamoat ishlariga hukm qilinib, ish haqi yoki pul ta’minotidan davlat foydasiga turli 

foizlar ushlab qolish nazarda tutilganda bu jazolarning faqat muddatlari qisman 

yoki to‘liq qo‘shiladi.  

Extiyot chorasi ayblanuvchi, sudlanuvchi surishtiruvdan dastlabki 

tergovdan va suddan buyon tovlashining oldini olish; uning bundan  buyongi jinoiy  

faolyatining oldini olish; uning ish bo’yicha haqiqatni aniqlashga halal beradigan 

urinishlarga yo’l qo’yilmasligi; hukmning ijro etilishini ta’minlash  maqsadida  

qo’llaniladi. Ayblanuvchi, sudlanuvchi sodir etgan, Jinoyat kodeksi 15-

moddasining to’rtinchi va beshinchi qismlarida nazarda tutilgan jinoyatning 

xavfliligi tufayli surishtiruvdan, dastlabki tergovdan va suddan yashirinishi 

mumkin degan o’rinli taxmin ham qamoqda saqlash tarzdagi ehtiyot chorasini 

tanlash uchun bo’lishi mumkin. 

JKning 62-moddasidagi dastlabki qamoq vaqtini hisobga olish qoidalariga 

ko‘ra, sud jazo tayinlash vaqtida dastlabki qamoqning har bir kunini: ozodlikni 

cheklash, intizomiy qismga jo‘natish va ozodlikdan mahrum qilishning bir kuniga; 

axloq tuzatish ishlari yoki xizmat bo‘yicha cheklashning uch kuniga; majburiy 

jamoat ishlarining to‘rt soatiga tenglashtirib hisoblaydi. Sud qamoqda saqlangan 

shaxsga jarima tayinlashda qamoqda saqlangan har bir kunni eng kam oylik ish 

haqining ikkidan bir qismiga tenglashtirib hisoblaydi. Dastlabki qamoq muddati 

yuqorida ko‘rsatilgan majburlov choralari qo‘llangan kundan boshlab jazo  sud 

hukmi bilan kuchga kirgan kungacha bo‘lgan davrni o‘z ichiga oladi. Sud 

tomonidan dastlabki qamoq muddati hisobga olinishi shart bo‘lib, bu qoida rioya 

etilmasligi hukmning bekor qilinishi uchun asos vazifasini o‘taydi. 

Masalan, sud hukmi bilan 100 kun dastlabki qamoqda saqlangan shaxsga ikki 

yil axloq tuzatish ishlari jazosi berilsa, muddat quyidagicha hisoblanadi: Axloq 

tuzatish ishlari jazosining umumiy muddati – 730 kun; qamoqda saqlangan davr – 

100 kun – axloq tuzatish ishlarining 300 kuniga teng; umumiy jazo muddati  

730-300=430 kun. Demak, hukmda mahkumga bir yilu ikki oy muddatga axloq 

tuzatish ishlari jazosi tayinlanadi.  

Xuddi shu mahkumga eng kam oylik ish haqining 400 baravari miqdorida 

jarima jazosi tayinlansa, quyidagicha hisob qilinadi: 100 kun qamoqda saqlangan 

kun uchun (eng kam oylik ish haqi miqdori 172240 so‘mning yarmisi  

86 120 so‘m) 100x86120=8 612 200 so‘m. Jarima: 400 x 172240=68 896 000 

so‘m. Bu summadan dastlabki qamoq davri uchun hisoblangan summani ayirib 

tashlaymiz: 68896000-8612200=60 283 800 so‘m. Hukmda to‘lov uchun ana shu 

jarima jazosi summasi ko‘rsatiladi. Sud jazo tayinlanish chog’ida ushlab turishning  

Sud jazo tayinlash chog’ida ushlab turishning, qamoqqa olishning yoki uy 

qamog’ida saqlashning har kuning: 

а) ozodlikni cheklashning, intizomiy qismga jo’natishning, ozodlikdan 

mahrum qilishning bir kuniga; b) axloq tuzatish ishlarinining yoki xizmat bo’yicha 

cheklashning uch kunga; v)majburiy jamoat ishlarining to’rt soatiga tenglashtirib 

hisoblaydi. 

Sud ushlab turilgan, qamoqda yoki uy qamog’ida saqlangan shaxsga jarima 

tayinlashda ushlab turishning,qamoqda saqlashning bir kunini eng kam oylik ish 

haqining  ikkidan bir qismiga tenglashtirib hisobga oladi.  

Dastlabki qamoqda saqlangan muddat sud tomonidan tayinlangan jazo 

muddatiga teng yoki undan ortiq bo‘lgan hollarda, shaxs jazoni o‘tagan hisoblanadi 

va sud zalidan ozod qilinadi.   

Jazo muddatlarini hisoblashda (JKning 63-moddasi) quyidagi qoidalarga 

amal qilinadi: Muayyan huquqdan mahrum qilish, axloq tuzatish ishlari, xizmat 

bo‘yicha cheklash, ozodlikni cheklash, intizomiy qismga jo‘natish, ozodlikdan 

mahrum qilish tarzidagi jazolarning muddatlari oylar va yillar bilan hisoblanadi. 

Jazolarni almashtirish, hisoblash, qo‘shish vaqtida ularning muddatlari sutkalar 

bilan hisoblanishi mumkin. Majburiy jamoat ishlari tariqasidagi jazoning 

muddatlari soatlar bilan hisoblanadi.  

Jazo muddati oy va yillarda hisoblaganda, jazo muddati hukm kuchga kirgan 

kundan boshlanib, keyingi yilning o‘sha sanasidan bir kun oldin  tugaydi. Masalan, 

bir yillik jazo muddati 2017-yil 3 martdan boshlangan bo‘lsa, 2018-yilning  

2-martida tamom bo‘ladi. Yilda necha kun bo‘lishi e’tiborga olinmaydi. Uch oylik 

jazo muddati 2017-yil 10-martdan boshlanib, 2017-yil 9-iyunida tugaydi. Bunda 

ham oylar necha kundan iborat ekanligi ahamiyatga ega emas.  

Majburiy jamoat ishlarining muddati bir kuniga 4 soatdan oshmasligi kerak va 

mahkum o‘qiyotgan yoki ishlayotgan bo‘lsa, ish yoki o‘qishdan bo‘sh vaqtlarda 

o‘taladi. Jazo 120 soatdan 480 soatgacha bo‘lgan muddatga tayinlanadi. Mahkum 

jazoni o‘tashdan bo‘yin tovlagan taqdirda, sud majburiy jamoat ishlarining  

4 soatini ozodlikni cheklash yoki ozodlikdan mahrum qilishning 1 kuniga 

tenglashtirgan holda hisoblab, ushbu jazolardan biriga almashtiradi.  

Mahkum jarimani to‘lashdan bosh tortganda qat’iyroq jazo qo‘llanadi. 

Bunday holatda hisob-kitob quyidagi tartibda olib boriladi: EKIHning 1 barobariga 

teng jarima summasiga 2,5 soat majburiy jamoat ishlari jazosi qo‘llanadi. Lekin bu 

holatda ham jazoning maksimal davri 480 soatdan oshmasligi kerak.   

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar jazo 

tayinlashning umumiy asoslari, jazoni yengillashtiruvchi va og‘irlashtiruvchi 

holatlaning mazmun-mohiyatini tushunishi hamda yengilroq jazo tayinlash, aybdor 

o‘z qilmishiga amalda pushaymon bo‘lganida jazo tayinlash, tamom bo‘lmagan va 

ishtirokchilikda sodir etilgan jinoyatlar uchun jazo tayinlash, bir necha hukm 

yuzasidan jazo tayinlash qoidalarini qo’llash malakasiga ega bo‘lishi lozim. 

 

MUAMMOLI SAVOLLAR: 

 

1. Jazo tayinlashga oid qoidalarning xalqaro hujjatlarida mustahkamlanishiga 

oid masalalarni ko‘rib chiqing. 

2. Jazo tayinlash yuzasidan qiyosiy-huquqiy tahlil o‘tkazib, jinoyat sudlov 

ishlarini yuritishda jazo tayinlash holatlarini hamda jinoyat qonunining jazo 

tayinlash tarixi va takomilashtirish istiqbollarini yoriting. 

3. O‘zbekiston Respublikasi Jinoyat kodeksida belgilangan jazo tayinlash 

institutining jinoyat-huquqiy ahamiyatini ochib bering.  

XVI BOB. JAVOBGARLIKDAN OZOD QILISH TUSHUNCHASI VA 
TURLARI 

 

 
Mazkur mavzuning yuridik texnikum o'quvchilar tomonidan o‘rganilishi 

javobgarlikdan ozod qilish tushunchasi, jinoyat-huquqiy tavsifi va turlarini yuridik 

tahlil qilish imkonini beradi.  

 

16.1. Jinoiy javobgarlikdan ozod qilish tushunchasi va turlari 

 

Qilmishida jinoyat tarkibining mavjudligi aniqlangan har bir shaxs 

javobgarlikka tortilishi lozim. Ma’lumki, javobgarlik o‘z mohiyatiga ko‘ra keng 

tushuncha hisoblanadi (fuqarolik-huquqiy javobgarlik, intizomiy javobgarlik, 

ma’muriy javobgarlik, jinoiy javobgarlik va b.). Jinoiy javobgarlik faqat jinoyat 

sodir etgan shaxslar uchun belgilanadi. Jinoyat qonuni javobgarlikdan ozod qilish 

va jazodan ozod qilishni ajratgan holda o‘rganadi. Jinoyat uchun javobgarlik – 

jinoyat sodir etishda aybdor bo‘lgan shaxsga nisbatan sud tomonidan hukm qilish, 

jazo yoki boshqa huquqiy ta’sir chorasi qo‘llanilishida ifodalanadigan jinoyat sodir 

etishning huquqiy oqibatidir. Mazkur ta’rifda jinoiy javobgarlik o‘zida jazo va 

boshqa huquqiy ta’sir chorasini aks ettiradi hamda jinoyat uchun javobgarlik 

ta’rifidan kelib chiqib, javobgarlikdan ozod qilish jazodan ozod qilishni 

anglatadi20.  

Javobgarlikdan ozod qilish va jazodan ozod qilishning quyidagi farqlarini 

ko‘rishimiz mumkin: 

Birinchisi, protsess ishtirokchilariga ko‘ra farqlanadi. Javobgarlikdan ozod 

qilish gumon qilinuvchi, ayblanuvchi va sudlanuvchiga nisbatan qo‘llaniladi. 

Jazodan ozod qilish faqat ayblov hukmi chiqarilgan shaxsga nisbatan qo‘llaniladi. 

Ikkinchisi, javobgarlikdan ozod qilish va jazodan ozod qilishni qo‘llovchi 

organlarga ko‘ra:  

a) jinoiy javobgarlikdan ozod qilish surishtiruvchi, tergovchi, prokuror va sud 

tomonidan qo‘llaniladi;                 

b) jazodan ozod qilish faqat sud tomonidan qo‘llaniladi. 

 

Jinoiy javobgarlikdan ozod qilish – jinoyat sodir etgan shaxsni qonunda 

belgilangan asoslar mavjud bo‘lganda sodir etilgan qilmishining huquqiy 

oqibatlaridan ozod etishdir. 

 

 

O‘z navbatida, jinoiy javobgarlikdan ozod qilish protsessual jihatdan 

qo‘llanilishiga ko‘ra quyidagi turlarga bo‘linadi: 

                                                
20 Наумов А.В. Российское уголовное право. Курс лекций: в 3 т. T. 1. Общая часть / A.В. 

Наумов. – 4-е изд., перераб. и доп. – M. : Волтерс Клувер, 2008. – Б. 599.   

1) javobgarlikka tortish muddatining o‘tib ketganligi munosabati bilan jinoyat 

uchun javobgarlikdan ozod qilish surishtiruvchi (faqat ijtimoiy xavfi katta 

bo‘lmagan jinoyatlar yuzasidan), tergovchi va prokuror tomonidan qo‘llaniladi. 

Bunda jinoyat ishini tugatish to‘g‘risida qaror chiqariladi. 

2) qilmish yoki shaxs ijtimoiy xavfliligini yo‘qotganligi, aybdor o‘z 

qilmishiga amalda pushaymon bo‘lganligi, yarashilganligi, kasalligi va amnistiya 

akti asosida javobgarlikdan ozod qilish sud tomonidan qo‘llanadi.  

3) javobgarlikdan ozod qilish asosan sodir etilgan jinoyatning ijtimoiy 

xavfliligi bilan bog‘liq bo‘lsa, jinoiy jazodan ozod qilish esa jinoyatning ijtimoiy 

xavflilik darajasi bilan har doim ham bog‘liq bo‘lmaydi; 

4) jinoiy javobgarlikdan ozod qilishning ayrim turlari surishtiruvchi, 

tergovchi, prokuror tomonidan (masalan, javobgarlikka tortish muddatining o‘tib 

ketganligi munosabati bilan jinoyat uchun javobgarlikdan ozod qilish) qo‘llansa, 

jazodan ozod qilish faqat sud tomonidan qo‘llanadi; 

5) jinoiy javobgarlikdan ozod qilish gumon qilinuvchi, ayblanuvchi va 

sudlanuvchiga nisbatan qo‘llansa, jazodan ozod qilish esa muayyan jinoiy jazoga 

hukm qilingan shaxslarga nisbatan qo‘llanadi; 

6) javobgarlikdan ozod qilingan shaxslar sudlanmagan hisoblansa, jazodan 

ozod qilingan shaxslar esa sudlangan hisoblanadi.  

Shaxsni jinoiy javobgarlikdan ozod qilish qonunda to‘g‘ridan to‘g‘ri 

ko‘rsatilgan hollarda (JK 66, 661-moddalar) ijtimoiy xavfi katta bo‘lmagan va 

uncha og‘ir bo‘lmagan jinoyatlarga nisbatan qo‘llaniladi.  

Javobgarlikdan ozod qilishning boshqa turlari, xususan, javobgarlikka tortish 

muddatining o‘tib ketganligi munosabati bilan javobgarlikdan ozod qilish, qilmish 

yoki shaxs ijtimoiy xavfliligini yo‘qotganligi munosabati bilan javobgarlikdan 

ozod qilish, kasallik tufayli javobgarlikdan ozod qilish va amnistiya akti asosida 

javobgarlikdan ozod qilish jinoyatning tasnifidan qat’iy nazar qo‘llanilishi 

mumkin. 

Javobgarlikdan ozod qilish instituti va qilmishning jinoiyligini istisno 

qiladigan holatlar institutlari o‘z mazmuniga ko‘ra o‘xshash bo‘lsada, ular bir-

biridan tubdan farqlanadi. Qilmishning jinoiyligini istisno qiluvchi holatlarda 

tashqi ko‘rinishiga ko‘ra jinoyat tarkibi elementlari mavjud bo‘lsa-da, amalda 

jinoyat tarkibi mavjud bo‘lmaydi. Bunday hollarda gumon qilinuvchi, ayblanuvchi, 

sudlanuvchi aybsiz deb topilib, reabilitatsiya etilishi lozim. Javobgarlikdan ozod 

qilishda shaxsning qilmishida jinoyat tarkibining barcha elementlari mavjud 

bo‘ladi, shaxsning jinoyat sodir etganligi fakti maqbul dallillar asosida dastlabki 

tergov organlari va sud tomonidan to‘liq isbotlangan yoki isbotlanishi uchun 

yetarli asoslar mavjud bo‘ladi, ammo muayyan holatlar (kasallik, jabrlanuvchi 

bilan yarashganlik) yuzaga kelganligi tufayli shaxs javobgarlikdan ozod qilinadi. 

Jinoyat qonunida belgilangan javobgarlikka tortish muddatining o‘tib ketganligi, 

qilmish yoki shaxs ijtimoiy xavfliligini yo‘qotganligi, aybdor o‘z qilmishiga 

amalda pushaymon bo‘lganligi, yarashilganligi, kasallik yoki amnistiya akti 

asosida shaxs javobgarlikdan ozod qilinadi. Bunday holatda shaxsning jinoyat 

sodir etilishida aybliligi to‘g‘risidagi masalani hal qilmay turib jinoyat ishi 

tugatiladi.  

O‘zbekiston Respublikasi jinoyat qonunida javobgarlikdan ozod qilishning 

quyidagi turlari mavjud: 

 javobgarlikka tortish muddatining o‘tib ketganligi munosabati 

bilan jinoyat uchun javobgarlikdan ozod qilish (64-modda); 

 qilmish yoki shaxs ijtimoiy xavfliligini yo‘qotganligi munosabati 

bilan javobgarlikdan ozod qilish (65-modda); 

 aybdor o‘z qilmishiga amalda pushaymon bo‘lganligi munosabati 

bilan javobgarlikdan ozod qilish (66-modda); 

 yarashilganligi munosabati bilan jinoiy javobgarlikdan ozod 

qilish (661-modda); 

 kasallik tufayli javobgarlikdan ozod qilish (67-modda); 

 amnistiya akti asosida javobgarlikdan ozod qilish (68-modda). 

Ushbu javobgarlikdan ozod qilishning turlari jinoyat sodir etgan voyaga 

yetgan va voyaga yetmagan (13–18yosh) shaxslarga nisbatan qo‘llanilishi mumkin. 

Bundan tashqari, voyaga yetmagan shaxslarga nisbatan majburlov choralarini 

qo‘llagan holda javobgarlikdan ozod qilish mumkin. 

Qonun talabiga ko‘ra, javobgarlikdan ozod qilishning ayrim turlarini qo‘llash 

majburiy bo‘lsa, ayrimlari esa ixtiyoriy hisoblanadi. Ya’ni vakolatli organlar 

javobgarlikdan ozod etishning ayrim turlarini qo‘llashda mustaqil qaror qabul 

qilishi, ish holatlari taqozo etsa, ushbu institutni qo‘llashi yoki aksincha 

qo‘llamaslik huquqiga ega bo‘ladi. Shuning uchun ularni shartli ravishda ikki turga 

bo‘lish mumkin: 

1. Jinoyat qonunida belgilangan talablar mavjud bo‘lganda javobgarlikdan 

ozod qilishni qo‘llash shart bo‘lgan holatlar belgilangan bo‘lib, ushbu turga 

javobgarlikka tortish muddatining o‘tib ketganligi munosabati bilan jinoyat uchun 

javobgarlikdan ozod qilish va kasallik tufayli javobgarlikdan ozod qilish kabi 

turlari kiradi. Bunda jinoyat qonunida keltirilgan talablar mavjud bo‘lsa, vakolatli 

organ javobgarlikdan ozod qilishni qo‘llashi shart hisoblanadi.  

2. Jinoyat qonunida belgilangan talablar mavjud bo‘lganda javobgarlikdan 

ozod qilish qo‘llanilishi ixtiyoriy bo‘lgan, imperativ xarakter kasb etmaydigan 

holatlar belgilangan bo‘lib, unga qilmish yoki shaxs ijtimoiy xavfliligini 

yo‘qotganligi munosabati bilan javobgarlikdan ozod qilish, aybdor o‘z qilmishiga 

amalda pushaymon bo‘lganligi munosabati bilan javobgarlikdan ozod qilish, 

yarashilganligi munosabati bilan jinoiy javobgarlikdan ozod qilish va amnistiya 

akti asosida javobgarlikdan ozod qilish turlari kiradi. Shu sababli Jinoyat 

kodeksining 65, 66, 661, 68-moddalari, “qonunda belgilangan shartlar mavjud 

bo‘lsa, shaxs javobgarlikdan ozod qilinishi mumkin” mazmunidagi jumla alohida 

ko‘rsatilgan.     

Javobgarlikdan ozod qilish asoslari mavjud bo‘lganda jinoyat sodir etgan 

shaxsga nisbatan jinoiy ta’qibni amalga oshirish zarurati qolmaydi, ya’ni jinoyat 

sodir etgan shaxsni javobgarlikka tortib, unga nisbatan jazo yoki boshqa huquqiy 

ta’sir chorasi qo‘llamay turib jazodan ko‘zlangan maqsadga erishilgan hisoblanadi.  

Javobgarlikdan ozod qilish reabilitatsiya qilish, ya’ni oqlash hisoblanmaydi. 

Bunda shaxsning qilmishida jinoyat tarkibining barcha elementlari mavjud bo‘lib, 

shaxsdagi ijobiy o‘zgarishlar, kasalligi, muddatning o‘tishi va qonun chiqaruvchi 

yoki vakolatli davlat organining huquqiy akti asosida rag‘batlantiriladi. Ammo, 

jinoiy javobgarlikdan ozod qilingan shaxs fuqaroviy–huquqiy majburiyatlardan 

ozod bo‘lmaydi. Undan jinoyat oqibatida yetkazilgan zarar va boshqa to‘lovlar 

undirilishi mumkin. 

 

16.2. Javobgarlikka tortish muddatining o‘tib ketganligi munosabati bilan 

javobgarlikdan ozod qilish 

 

Qilmishning jinoiyligi va jazoga sazovorligi ana shu qilmish sodir etilgan 

vaqtda amalda bo‘lgan qonun bilan belgilanadi. Jinoyat sodir etilgan paytdan 

boshlab jinoyat qonunida belgilangan muddatlar o‘ta boshlaydi. Javobgarlikka 

tortish muddatining o‘tishi bu – jinoyat qonunida aniq belgilab qo‘yilgan 

muddatlar bo‘lib, ushbu muddatlarning o‘tishi shaxsni javobgarlikdan ozod qilish 

uchun asos bo‘ladi.  

Javobgarlikka tortish muddatining o‘tib ketganligi munosabati bilan 

javobgarlikdan ozod qilish insonparvarlik tamoyilining ifodasi bo‘lib, Jinoyat 

kodeksida javobgarlikka tortishning aniq muddatlari belgilab qo‘yilgan. Jinoyat 

sodir qilgan shaxs doimo jinoiy ta’qib ostida yashashi insonparvarlik tamoyiligi zid 

bo‘lib, jinoyat qonunining vazifalariga mutlaqo mos kelmaydi. Qolaversa, 

javobgarlikka tortish muddatlarining belgilanmasligi jinoiy ta’qibni noaniq 

muddatga davom ettirishga olib kelishi bilan birga o‘zida jinoyat sodir etgan 

shaxsdan o‘ch olish maqsadi saqlab qolinganligini anglatadi. Bu esa jazoning 

maqsadiga zid bo‘lgan holat hisoblanadi. 

Javobgarlikka tortish muddatining qo‘llanilmasligi jinoyat ishini yuritishga 

oid protsessual harakatlarni amalga oshirish bilan bog‘liq muammolarni ham 

keltirib chiqaradi. Muddatlarning o‘tishi qilmishning ijtimoiy xavflilik ahamiyatini 

kamaytirib, jinoyat sodir etgan shaxsning ayblilik masalasini aniqlashda dalillar 

bazasiga salbiy ta’sir ko‘rsatadi. Jumladan, guvoh ko‘rsatmalarini to‘liq eslay 

olmasligi, ashyoviy dalillarni buzilishi yoki yo‘q bo‘lib ketish xAfvi mavjudligi, 

ekspert tekshiruvi uchun namunalar olishda vujudga keladigan muammolarning 

mavjudligi va boshqalar. O‘tkazib yuborilgan vaqt mezoni jinoyat ishi yuzasidan 

to‘liq va har tomonlama tergov harakatlarini olib borish, shuningdek jinoyat sodir 

qilishda gumonlanayotgan yoki ayblanayotgan shaxsni hamda sudlanuvchining 

aybini inkor qilib bo‘lmas maqbul dalillar bilan isbotlashda jiddiy muammolarni 

keltirib chiqaradi. Mazkur muammolar kriminalistika yoki jinoyat-protsessual 

huquqiga oid muammolar bo‘lib qolmasdan, ularni hal qilish uchun sohalararo 

yechim topish lozim bo‘ladi. Shu sababli oqilona muddatlarni belgilanishi hamda 

ushbu muddatlarning o‘tishi javobgarlikdan ozod qilish uchun asos sifatida jinoyat 

qonunda belgilanishi maqsadga muvofiqdir.  

Javobgarlikka tortish muddatining o‘tib ketganligi munosabati bilan 

javobgarlikdan ozod qilish institutining qo‘llanilishi zaruratini quyidagi klassik 

misolda ko‘rishimiz mumkin. 

1922-yilda chekka qishloq hududidagi dehqon uyiga qurollangan to‘rt nafar 

jinoyatchi bostirib kirib, dehqon va uni turmush o‘rtog‘ini o‘ldirib mol-mulkini 

talon-taroj qiladi, baxtli tasodif tufayli dehqonning o‘g‘li uyda bo‘la turib omon 

qoladi va jinoyatchilarning barcha harakatlarini guvohi bo‘ladi. Jinoyatchilar 

qo‘shni qishloqda yashovchi yosh yigitlar bo‘ladi. Jinoyatchilarning uch nafari 

ushlanib jazolanadi, ammo bir nafari qochib yashirinadi. Oradan ancha vaqt 

o‘tib, yashirinib qolgan jinoyatchi aniqlanadi, ammo bu vaqtga kelib u tibbiyot 

sohasining yetuk mutaxassisi bo‘lib yetishib, fan doktori, professorlik unvonlari 

sohibi, minglab insonlarni hayotini saqlab qogan mashhur shifokor bo‘ladi.  

Ushbu misolda vaqt o‘tishi bilan jinoyat sodir etgan shaxsning xulqi, muhit 

o‘zgarganligi, jinoyatning ijtimoiy xavflilik xususiyati kamayganligi ko‘rsatib 

o‘tilgan. Bunday vaziyatda shifokorga nisbatan javobgarlikni qo‘llanilishi 

insonparvarlik va odillik prinsiplari mazmuniga mos kelmaydi.  

 

Jinoiy javobgarlikka tortish muddatining o‘tishi bu – shaxsni jinoiy 

javobgarlikka tortish uchun jinoyat qonunida belgilangan muddatning o‘tishidir. 

 

Jinoyat kodeksida sodir etilgan jinoyatning ijtimoiy xavflilik xususiyati va 

darajasidan kelib chiqib, javobgarlikdan ozod qilish muddatlari belgilangan.  

Xususan, O‘zbekiston Respublikasi Jinoyat kodeksining 64-moddasida 

jinoyat sodir etilgan kundan boshlab quyidagi muddatlar o‘tib ketgan bo‘lsa: 

a) ijtimoiy xavfi katta bo‘lmagan jinoyat sodir etilgan kundan boshlab — ikki 

yil; 

b) uncha og‘ir bo‘lmagan jinoyat sodir etilgan kundan boshlab — to‘rt yil; 

d) og‘ir jinoyat sodir etilgan kundan boshlab — sakkiz yil; 

e) o‘ta og‘ir jinoyat sodir etilgan kundan boshlab — o‘n to‘rt yil o‘tib ketgan 

bo‘lsa, shaxs javobgarlikdan ozod qilinadi. 

Javobgarlikka tortish muddati jinoyat sodir etilgan kundan boshlab hukm 

qonuniy kuchga kirgan kungacha hisoblanadi. Shu o‘rinda muddatlarni hisoblashda 

jinoyatni sodir etilishi vaqtini aniqlab olish lozim. Jinoyat qonunida jinoyatni 

tamom bo‘lgan vaqt jinoyatning tarkibi obyektiv tomonining tuzilishiga (moddiy 

tarkib va formal tarkib) bog‘liq bo‘ladi.  

Javobgarlikka tortish muddatlariga jinoyat sodir etilgan vaqtdan boshlab, 

dastlabki tergov muddati, jinoyat ishi prokurorda ayblov xulosasi tasdiqlanishi 

uchun bo‘lgan vaqt, jinoyat ishi sudda ko‘rib chiqilib hukm o‘qilgan vaqt, hukmga 

nisbatan apellasiya shikoyati keltirilib, shikoyat apellasiya instansiyasida ko‘rilgan 

vaqt va hukm apellasiya sudlov hay’ati tomonidan ko‘rib chiqilib qaror (ajrim) 

qabul qilingan vaqt oralig‘i kiradi. 

Moddiy va formal tarkibli jinoyatlarda, shuningdek davomli jinoyatlarda 

jinoyat sodir etilgan vaqtni hisoblash murakkabroq bo‘lib, bir-biridan farq qiladi. 

Moddiy va formal tarkibli jinoyatlarni sodir etilgan vaqti qonunning vaqt bo‘yicha 

amal qilishiga oid qoidalarga (JK 13-moddasiga) muvofiq aniqlanadi. Uzoqqa 

cho‘zilgan jinoyatlarda jinoiy qilmish to‘xtatilgan vaqt jinoyat sodir etish vaqti deb 

tan olinadi. Davomli jinoyatlarda oxirgi jinoiy harakat sodir qilingan vaqtdan 

boshlab hisoblanadi. Muddatlarni hisoblashda protsessual qoidalarga amal qilib, 

jinoyat sodir qilingan kunning tungi soat 24.00 dan boshlab hisoblanadi. Misol 

uchun jinoyat 2018-yil 10-yanvar kuni soat 15.00da sodir etilgan bo‘lsa, 

muddatlarni o‘tishi 2018-yil 11-yanvar kuni soat 00.01 dan boshlab hisoblanadi.   

O‘zbekiston Respublikasi Jinoyat kodeksi 64-moddasining birinchi qismida 

nazarda tutilgan muddatlar o‘tishining qonunda belgilangan shartlar bor va ular 

quyidagicha: 

1) agar jinoyat sodir etgan va jinoiy javobgarlikka tortilgan shaxs tergovdan 

yoki suddan yashirinsa, muddatining o‘tishi to‘xtatiladi. Aybdor ushlangan yoki 

aybini bo‘yniga olib arz qilgan kundan boshlab muddatining o‘tishi yangidan 

tiklanadi. Bunda oldin tergov yoki suddan yashiringunga qadar qancha vaqt 

o‘tganligining ahamiyati yo‘q, Jinoyat kodeksi 64-moddasining birinchi qismida 

nazarda tutilgan muddat yangidan boshlanadi; 

2) agar og‘ir yoki o‘ta og‘ir jinoyat sodir etgan shaxs Jinoyat kodeksining  

64-moddasida nazarda tutilgan muddatlar o‘tmasdan qasddan yangi jinoyat sodir 

etsa, muddatining o‘tishi uziladi. Bunday holda javobgarlikka tortish muddatlari 

oldingi jinoyati uchun ham yangi jinoyat sodir etgan kundan boshlab hisoblanadi. 

Agar shaxs javobgarlikka tortish muddatlari o‘tmasdan yangi jinoyat sodir etsa, bu 

muddatlar har bir jinoyat uchun alohida hisoblanadi. 

Agar ijtimoiy xavfi katta bo‘lmagan yoki uncha og‘ir bo‘lmagan jinoyat sodir 

etilgan kundan boshlab o‘n yil, og‘ir yoki o‘ta og‘ir jinoyat sodir etilgan kundan 

boshlab yigirma besh yil o‘tgan bo‘lsa, shaxs javobgarlikka tortilishi mumkin 

emas. 

Sodir etilgan jinoyat uchun Jinoyat kodeksi Maxsus qismining moddasida 

umrbod ozodlikdan mahrum qilish jazosi tayinlanishi nazarda tutilgan bo‘lsa, 

javogarlikka tortish muddatlarini qo‘llash masalasi sud tomonidan hal qilinadi. 

Agar sud javobgarlikka tortish muddatini qo‘llashni lozim topmasa, umrbod 

ozodlikdan mahrum qilish jazosi o‘rniga ozodlikdan mahrum qilish jazosini 

tayinlaydi. 

Jinoyat kodeksi 64-moddasida nazarda tutilgan muddatlar Jinoyat kodeksning 

150–157-moddalarida, 158-moddasining birinchi qismida, 159-moddasining 

uchinchi va to‘rtinchi qismlarida, 160, 161 va 2442-moddalarida nazarda tutilgan 

jinoyatlarni sodir etgan shaxslarga nisbatan qo‘llanilmaydi. 

Javobgarlikka tortish muddatlarining o‘tib ketganligi munosabati bilan 

javobgarlikdan ozod qilish masalasi dastlabki tergov bosqichida surishtiruvchi, 

tergovchi, prokuror tomonidan shaxsni jinoyat sodir etishda aybliligi to‘g‘risidagi 

masalani hal qilmasdan jinoyat ishini tugatish to‘g‘risidagi qaror asosida tugatiladi. 

Javobgarlikka tortish muddati jinoyat ishi sudda ko‘rilayotgan vaqtda o‘tib ketgan 

bo‘lsa, jinoyat ishi sud tomonidan ajrim bilan tugatiladi. Agar gumon qilinuvchi, 

ayblanuvchi yoki sudlanuvchi javobgarlikka tortish muddatining o‘tib ketganligi 

munosabati bilan jinoyat ishini tugatilishiga e’tiroz bildirsa yoki o‘zini aybsiz deb 

hisoblasa, shaxs JKning 64-moddasi qoidalari asosida javobgarlikdan ozod 

qilinmaydi, bunday holda jinoyat ishi tugatilmaydi, jinoyat ishi umumiy tartibda 

ko‘rib chiqilib, shaxsning aybdorlik masalasi hal qilinib, shaxs aybdor deb topilsa 

unga nisbatan jazodan ozod qilish instituti qo‘llaniladi, agar shaxs aybi 

isbotlanmasa u reabilitatsiya qilinadi. 

 

16.3. Qilmish yoki shaxs ijtimoiy xavfliligini yo‘qotganligi munosabati bilan 

javobgarlikdan ozod qilish 

 

Mazmuni va mohiyati nuqtai nazaridan qilmish yoki shaxs ijtimoiy xavfligini 

yo‘qotganligi munosabati bilan javobgarlikdan ozod qilish bir-biriga yaqin 

bo‘lganligi sababli qonun chiqaruvchi javobgarlikdan ozod qilishning bu ikki turini 

jinoyat kodeksining bitta normasida keltirgan. 

Ishni tergov qilish yoki sudda ko‘rish vaqtida sharoit o‘zgarganligi tufayli 

sodir etilgan qilmish o‘zining ijtimoiy xavfliligini yo‘qotgan deb topilsa, jinoyat 

sodir etgan shaxs javobgarlikdan ozod qilinishi mumkin. 

Jinoiy javobgarlikdan ozod qilishning ushbu turida sodir etilgan paytida 

ijtimoiy xavfli hisoblangan qilmish sharoit o‘zgarganligi uchun o‘zining ijtimoiy 

xavflilik xususiyatini yo‘qotsa shaxsni jinoiy javobgarlikka tortishning zarurati 

qolmaydi. Javobgarlikdan ozod qilishning ushbu turini tushuntirishda 

M.Usmonaliyev quyidagi misolni keltiradi. 

Fuqaro A.ning hovlisi mahalliy ahamiyatga ega bo‘lgan yo‘l bo‘yida 

joylashgan bo‘lib, yo‘l chetiga ekilgan katta daraxtlar hovliga soya solib turar, 

natijada u hovlisidan hosil ololmas, zax tufayli uyiga ham zarar yetgan, oila 

a’zolari tez-tez kasallanib turganligidan shikoyat qilib, ushbu daraxtlarni kesib 

tashlash, o‘rniga pastroq o‘sadigan daraxtlarni ekishni so‘rab tuman hokimiyatiga 

bir necha marta murojaat qiladi. Ammo uning iltimosi qanoatlantirilmas, oilaviy 

ahvol yomonlashib borar edi. Shundan keyin fuqaro A. hovlisiga soya solib 

turadigan daraxtlarni kesib tashlaydi. Uning qilmishi uchun O‘zbekiston 

Respublikasi Jinoyat kodeksining 198-moddasi bilan jinoyat ishi qo‘zg‘atiladi. 

Ammo ko‘p o‘tmasdan shu ko‘cha o‘rniga katta davlat ahamiyatiga ega bo‘lgan 

yo‘l o‘tishi tufayli yo‘l chetidagi daraxtlar kesib tashlana boshlaydi. Sharoit 

o‘zgarganligi uchun sodir etilgan qilmish ijtimoiy xavfliligini yo‘qotdi deb sud A.ni 

qilmish ijtimoiy xavfliligini yo‘qotganligi munosabati bilan javobgarlikdan ozod 

qilish asosida jinoiy javobgarlikdan ozod qiladi21. 

Qilmish sodir etilgan vaqtida jinoyat bo‘lib, sharoit o‘zgarganligi tufayli 

ma’muriy yoki intizomiy javobgarlikka tortiladigan qilmish bo‘lib qolishi mumkin. 

Javobgarlikdan ozod qilishning bu turida jinoyat qonuniga kiritilgan 

o‘zgartirish, jinoyat qonunining liberallashuvi, qilmishni dekriminalizatsiyalashuvi 

yuz berganligi munosabati bilan javobgarlikdan ozod qilishni nazarda tutmaydi, 

balki jinoyat sodir etilgan vaqtdagiga nisbatan ishni tergov qilish yoki sudda 

                                                
21 M.Usmonaliev, P.Bakunov Jinoyat huquqi. Umumiy qism: Oliy o‘quv yurtlari uchun darslik. – Toshkent: 

«Nasaf» nashriyoti, 2010. – 539 bet. 



176 

 

ko‘rish vaqtida obyektiv ravishda qilmish o‘zining ijtimoiy xavflilik xususiyatini 

yo‘qotganligi nazarda tutiladi. 

Ta’kidlash joizki, Jinoyat kodeksi 65-moddasi birinchi qismining mazmuniga 

ko‘ra, ishni tergov qilish yoki sudda ko‘rish vaqtidagina sharoit o‘zgarganligi 

tufayli qilmish o‘zining ijtimoiy xavfliligini yo‘qotganligi munosabati bilan 

javobgarlikdan ozod qilishni nazarda tutadi. Hukm qonuniy kuchga kirib, shaxs 

jazoni o‘tash vaqtida sharoit o‘zgarib qilmish ijtimoiy xavflilik xususiyatini 

yo‘qotgan bo‘lsa, JKning 65-moddasi asosida shaxsni javobgarlikdan ozod qilish 

mumkinmi degan savol tug‘iladi. Qonun mazmuniga ko‘ra faqat ishni tergov qilish 

va sudda ko‘rish vaqtida sharoit o‘zgarganligi tufayligina javobgarlikdan ozod 

qilish nazarda tutiladi. Ayblov hukmi chiqqanidan keyin yoki jazoni o‘tash vaqtida 

sharoit o‘zgarganligi tufayli qilmish ijtimoiy xavfliligini yo‘qotgan taqdirda 

Jinoyat kodeksining 65-moddasi qoidalarini qo‘llab javobgarlikdan ozod qilish 

mumkin emas. Bunday holda jazodan ozod qilishni nazarda tutuvchi boshqa 

normalar qo‘llanilib, shaxs jazodan ozod qilinishi mumkin. 

O‘zbekiston Respublikasi Jinoyat kodeksining 65-moddasida nazarda tutilgan 

javobgarlikdan ozod qilishning ikkinchi turi ham jinoyat sodir etilgan vaqtidagi 

sharoitga nisbatan ishni tergov qilish yoki sudda ko‘rish vaqtida sharoitning 

o‘zgarganligi bilan bog‘liq. Bunda umuman sharoitning o‘zgarganligi emas, balki 

shaxsning atrofini o‘rab turgan muhitda yuz bergan o‘zgarishlar nazarda tutiladi. 

Ya’ni yuz bergan o‘zgarishlar shaxsning ruhiy holatiga ta’sir qilishi natijasida 

uning ijtimoiy xavflilik xususiyati yo‘qotilishiga sabab bo‘lishi kerak. 

Fuqaro A. baliq oviga chiqib, o‘rmon xo‘jaligi hududida tunab qolgan. Tunda 

sovuq bo‘lgani sababli, isinish maqsadida fuqaro A. gulxan yoqib, gulxanni 

o‘chirmay uxlab qolgan. Fuqaro A. o‘rmon xo‘jaligi hududida olovga ehtiyotsizlik 

munosabatida bo‘lgan. Tunda shamol turib, gulxandan o‘rmon xo‘jaligi dov-

daraxtlariga o‘t ketib, katta ekin maydonidagi daraxtlar yonib ketishi natijasida, 

o‘rmon xo‘jaligiga ko‘p miqdorda zarar yetkazilgan. Mazkur holat yuzasidan 

fuqaro A.ga nisbatan JKning 198-moddasi 1-qismi bilan jinoyat ishi qo‘zg‘atilgan. 

Tergov jarayonida fuqaro A. o‘rmon xo‘jaligiga yetkazilgan zararni to‘liq qoplab, 

yong‘inda zarar ko‘rgan katta ekin maydoniga daraxt ekib bergan. Sud tomonidan 

fuqaro A. shaxsi ijtimoiy xavflilik xususiyatini yo‘qotgan deb O‘zbekiston 

Respublikasi Jinoyat kodeksining 65-moddasi ikkinchi qismi asosida 

javobgarlikdan ozod qilingan.  

Sud amaliyotida jinoyat sodir qilgan shaxsning harbiy xizmatga chaqirilishi, 

bolalariga nafaqa (aliment) to‘lashdan bosh tortib yurgan shaxsning o‘z oilasiga 

qaytishi, baxtsiz hodisa tufayli shaxsning nogiron bo‘lib qolganligi, jinoyat sodir 

qilgan shaxsning qahramonlik namunalarini ko‘rsatganligi va hokazolarni aytish 

mumkin. Demak, sharoitning o‘zgarganligi deganda aniq bir shaxsga tegishli 

sharoitning o‘zgarganligi nazarda tutiladi. 

Qilmish yoki shaxsning ijtimoiy xavfliligini yo‘qotganligi dastlabki tergov 

harakatlari endi boshlangan, ishni sudda muhokama qilish vaqtida yoki ishni sudda 

ko‘rishning keyingi bosqichlarida yuz berishi mumkin.  

Qilmish yoki shaxs ijtimoiy xavfliligini yo‘qotganligi munosabati bilan 

javobgarlikdan ozod qilish, bu haqida qonunda aniq ko‘rsatilgan bo‘lmasa-da, 

faqat sud tomonidan amalga oshiriladi.  

Agar shaxs o‘ziga nisbatan yuritilgan jinoyat ishini O‘zbekiston Respublikasi 

Jinoyat kodeksining 65-moddasi asosida javobgarlikdan ozod qilinishiga norozi 

bo‘lsa, u javobgarlikdan ozod qilinmay, jinoyat ishini tergov qilish yoki sudda 

umumiy tartibda ko‘rish davom ettirilib, sud tomonidan unga nisbatan oqlov yoki 

ayblov hukmi chiqariladi. Bunday holda shaxs aybi isbotlansa, unga nisbatan 

ayblov hukmi chiqarilib, uni jazodan ozod qilish masalasi ko‘rib chiqilishi 

mumkin.  

 

16.4. Aybdor o‘z qilmishiga amalda pushaymon bo‘lganligi munosabati bilan 

javobgarlikdan ozod qilish 

 

Ijtimoiy xavfi katta bo‘lmagan yoki uncha og‘ir bo‘lmagan jinoyatni birinchi 

marta sodir etgan shaxs, agar u aybini bo‘yniga olish to‘g‘risida arz qilgan, chin 

ko‘ngildan pushaymon bo‘lgan, jinoyatning ochilishiga faol yordam bergan va 

keltirilgan zararni bartaraf qilgan bo‘lsa, javobgarlikdan ozod qilinishi mumkin. 

O‘zbekiston Respublikasi Jinoyat kodeksining 66-moddasida aybdor o‘z 

qilmishiga amalda pushaymon bo‘lganligi munosabati bilan javobgarlikdan ozod 

qilishning quyidagi shartlari keltirilgan: 

1)  shaxs ijtimoiy xavfi katta bo‘lmagan yoki uncha og‘ir bo‘lmagan jinoyatni 

birinchi marta sodir etganligi; 

2)  aybini bo‘yniga olish to‘g‘risida arz qilganligi; 

3)  shaxs o‘z qilmishiga chin ko‘ngildan pushaymon bo‘lganligi; 

4)  jinoyatning ochilishiga faol yordam berganligi; 

5)  jinoyat oqibatida yetkazilgan zararni bartaraf qilganligi.  

Ushbu keltirilgan holatlarning barchasi bir vaqtda mavjud bo‘lganda jinoyat 

sodir etgan shaxs o‘z qilmishiga amalda pushaymon bo‘lganligi munosabati bilan 

javobgarlikdan ozod qilinishi mumkin. Yuqorida keltirilgan holatlarning barchasi 

bir vaqtda bo‘lmagan taqdirda ushbu norma qo‘llanilmay, shaxsga nisbatan jazoni 

yengillashtiruvchi holatlar (JK 55-moddasi), yengilroq jazo tayinlash yoki aybdor 

o‘z qilmishiga amalda pushaymon bo‘lganida (JK 57-moddasi) jazo tayinlash 

normalari qo‘llanilishi mumkin.  

O‘zbekiston Respublikasi Oliy sudi Plenumining “Sudlar tomonidan jinoyat 

uchun jazo tayinlash amaliyoti to‘g‘risida”gi qarori 2-bandi ikkinchi xatboshisida 

“... ijtimoiy xavfi katta bo‘lmagan yoki uncha og‘ir bo‘lmagan jinoyatni birinchi 

marta sodir etgan, chin ko‘ngildan pushaymon bo‘lgan va jinoyatning ochilishiga 

faol yordam bergan, yetkazilgan ziyonni qoplagan shaxslarni JK 65, 66, 70,  

71-moddalariga muvofiq javobgarlikdan yoki jazodan ozod qilish masalasini 

muhokama qilishlari lozim22”ligi belgilangan. Ammo JKning 66-moddasini 

                                                
22 http://www.lex.uz/docs/1455976 

qo‘llanilishi shartlari va ushbu shartlarga qo‘yilgan talablar to‘liq tahlil 

qilinmagan. 

O‘zbekiston Respublikasi Jinoyat kodeksining 15-moddasiga ko‘ra: 

Ijtimoiy xavfi katta bo‘lmagan jinoyatlar qasddan sodir etilib, qonunda uch 

yildan ko‘p bo‘lmagan muddatga ozodlikdan mahrum qilish tarzidagi jazo nazarda 

tutilgan jinoyatlar, shuningdek ehtiyotsizlik oqibatida sodir etilib, qonunda besh 

yildan ko‘p bo‘lmagan muddatga ozodlikdan mahrum qilish tarzidagi jazo nazarda 

tutilgan jinoyatlar tushuniladi. 

Uncha og‘ir bo‘lmagan jinoyatlar qasddan sodir etilib, qonunda uch yildan 

ortiq, lekin besh yildan ko‘p bo‘lmagan muddatga ozodlikdan mahrum qilish 

tarzidagi jazo nazarda tutilgan jinoyatlar, shuningdek ehtiyotsizlik oqibatida sodir 

etilib, qonunda besh yildan ortiq muddatga ozodlikdan mahrum qilish tarzidagi 

jazo nazarda tutilgan jinoyatlar. 

O‘zbekiston Respublikasi Jinoyat-protsessual kodeksining 23-moddasi 

asosida jinoyatni birinchi marta sodir etganligi deganda shaxsni sudning qonuniy 

kuchga kirgan ayblov hukmi asosida javobgarlikka tortilmaganini tushunilishi 

lozim. Agar shaxsga nisbatan jinoyat ishi qo‘zg‘atilgan, ammo ayblilik 

to‘g‘risidagi masalani hal qilmay turib jinoyat ishi tugatilgan bo‘lsa ham unga 

nisbatan JKning 66-moddasini qo‘llashni istisno etmaydi.   

Aybni bo‘yniga olish to‘g‘risidagi arz qilish – ariza beruvchining o‘zi sodir 

etgan jinoyati to‘g‘risida u shu jinoyatni sodir etishda gumon qilinmasdan va unga 

ayblov e’lon etilmasdan oldin bergan xabaridir. 

Aybini bo‘yniga olish to‘g‘risidagi arz og‘zaki, yozma yoki elektron shaklda 

bo‘lishi mumkin. Surishtiruvchi, tergovchi, prokuror yoki sud og‘zaki xabarni 

bayonnomada aks ettiradi, unga arz qiluvchining shaxsiga doir ma’lumotlar 

kiritiladi va unda arzning mazmuni birinchi shaxs nomidan bayon qilinadi. 

Bayonnomaga arz qiluvchi va surishtiruvchi, tergovchi, prokuror yoki sudya imzo 

chekadi. Aybini bo‘yniga olish to‘g‘risidagi arz davlat tilida va boshqa tillarda 

berilishi mumkin. 

Aybni bo‘yniga olish to‘g‘risidagi arzning asosiy sharti bu vakolatli 

organlarga ma’lum bo‘lmagan jinoyat haqida ixtiyoriy murojaat qilishda 

ifodalanadi. Qo‘zg‘atilgan jinoyat ishi yuzasidan qidiruvda bo‘lgan shaxsni o‘z 

ixtiyori bilan tergov organlariga kelishi aybni bo‘yniga olish to‘g‘risida arz sifatida 

baholanmaydi. Bunda shaxs o‘z qilmishi uchun qonun oldida javob berish uchun 

qonunga itoatkorlik qilib, tergov organida hozir bo‘lganini tushunish lozim.  

Chin ko‘ngildan pushaymon bo‘lish bu – shaxsning o‘z sodir etgan qilmishi 

va uning oqibatlariga bo‘lgan ruhiy munosabati bo‘lib, chin ko‘ngildan 

pushaymonlik nafaqat kechirim so‘rashda, balki jinoyat oqibatlarini bartaraf 

etishda faol ishtirok etishda, yetkazilgan zararni qoplashda, o‘zida aybdorlik hissini 

tuygan holda jabrlanuvchi va jinoyat natijasida jabrlanganlar, ularning yaqinlari, 

jamoatchilik oldida o‘zidagi ijobiy o‘zgarishlarni ko‘rsatishda ifodalanadi. Chin 

ko‘ngildan pushaymonlikni belgilovchi yagona mezon mavjud emas. Chin 

ko‘ngildan pushaymonlik har bir holatda aybdorning shaxsiga nisbatan individual 

yondashuvdan kelib chiqib belgilanadi.  

Jinoyatning ochilishiga faol yordam berish bu – shaxs tomonidan dastlabki 

tergov yoki sud organlariga ma’lum bo‘lmagan, ammo jinoyatning sodir etilishi 

bilan bog‘liq bo‘lgan faktlar va ma’lumotlarni taqdim etish, vakolatli organlarga 

topshirish, tekshirilayotgan hodisaga oid muayyan harakatlar, sharoit va holatlarni 

tiklash hamda zaruriy tajribalar o‘tkazish faol ishtirok etish tushuniladi. 

Jinoyat oqibatida yetkazilgan zararni bartaraf qilish bu – jinoyat sodir 

qilish natijasida yetkazilgan moddiy va ma’naviy zararni qoplash tushuniladi. 

Zarar deganda, huquqi buzilgan shaxsning buzilgan huquqini tiklash uchun qilgan 

yoki qilishi lozim bo‘lgan xarajatlari, uning mol-mulki yo‘qolishi yoki 

shikastlanishi (haqiqiy zarar), shuningdek, bu shaxs o‘z huquqlari buzilmaganida 

odatdagi fuqarolik muomalasi sharoitida olishi mumkin bo‘lgan, lekin ololmay 

qolgan daromadlari (boy berilgan foyda) tushuniladi. Zararni qoplash pul 

ko‘rinishida yoki natura ko‘rinishida ham bo‘lishi mumkin. Ayrim jinoyatlar 

yuzasidan zararni qoplash usuli qonun hujjatlarida ko‘rsatilgan bo‘lishi mumkin. 

Masalan O‘zbekiston Respublikasi Vazirlar Mahkamasining “Don va donni qayta 

ishlash mahsulotlari hisobini yuritish tizimini takomillashtirishga, ularning 

saqlanishi ustidan nazoratni kuchaytirishga doir qo‘shimcha chora-tadbirlar 

to‘g‘risida”gi qarorida don mahsulotlari talon-taroj qilingan hollarda uni qoplash 

tartibi belgilangan. Unga ko‘ra “don kamomadi, don va don mahsulotlari buzilishi 

natijasida yetkazilgan zararni korxonalarning sud organlari tomonidan aybdor deb 

topilgan moddiy javobgar shaxslari va rahbarlaridan undirish don va don 

mahsulotlarining bozor narxi bo‘yicha pul mablag‘lari korxonaning hisob 

raqamlariga qonun hujjatlarida belgilangan tartibda o‘tkazilgan, istisno hollarda 

sifat ko‘rsatkichlari bo‘yicha standart talablariga muvofiq bo‘lgan teng miqdordagi 

don bilan qoplangan holda amalga oshiriladi23” deb belgilangan. 

Aybdor o‘z qilmishiga amalda pushaymon bo‘lganligi munosabati bilan 

javobgarlikdan ozod qilish javobgarlikdan ozod qilishning boshqa turlaridan farqli 

ravishda keltirilgan shartlarning bir vaqtda to‘liq bo‘lishini talab etadi. Ya’ni 

ijtimoiy xavfi katta bo‘lmagan yoki uncha og‘ir bo‘lmagan jinoyatni birinchi marta 

sodir etgan shaxs, agar u aybini bo‘yniga olish to‘g‘risida arz qilgan, chin 

ko‘ngildan pushaymon bo‘lgan, jinoyatning ochilishiga faol yordam bergan va 

keltirilgan zararni bartaraf qilgan bo‘lsa, javobgarlikdan ozod qilinishi mumkin. 

Javobgarlikdan ozod qilishning bu turi qonunda to‘g‘ridan to‘g‘ri 

ko‘rsatilmagan bo‘lsa-da, sud tomonidan qo‘llaniladi. Shuningdek, javobgarlikdan 

ozod qilishning bu turi yuqorida keltirilgan beshta shart mavjud bo‘lganda, sud 

ishdagi boshqa holatlarni inobatga olgan holda javobgarlikdan ozod qilishning 

ushbu turini qo‘llash masalasini muhokama qiladi. Chunki jinoyat qonuni ushbu 

beshta shartning mavjudligi javobgarlikdan ozod qilishni shart qilib qo‘ymagan 

shu sababli norma matnida “mumkin” so‘zi ishlatiladi. 

Shuningdek, Jinoyat kodeksi Maxsus qismining ayrim moddalarida 

rag‘batlantiruvchi qismlar berilgan bo‘lib, muayyan shartlar asosida shaxsni jinoiy 

javobgarlikdan ozod qilish mumkinligi nazarda tutilgan. Jumladan, JKning 122, 

123, 155, 1552, 1553, 157, 160, 178, 180, 181, 1811, 184, 1852, 188, 189, 190, 1922, 

                                                
23 http://www.lex.uz/docs/1830957 

211, 212, 213, 223, 2442, 248-moddalari. O‘zbekiston Respublikasi Jinoyat 

kodeksi Maxsus qismida keltirilgan javobgarlikdan ozod qilishni nazarda tutuvchi 

rag‘batlantiruvchi norma faqat muayyan turdagi jinoyatlar uchun qo‘llaniladi va 

sudlar tomonidan qo‘llanilishi majburiy hisoblanadi. 

 

16.5. Yarashilganligi munosabati bilan jinoiy javobgarlikdan ozod qilish 

 

Yarashilganligi munosabati bilan jinoiy javobgarlikdan ozod qilish 

javobgarlikdan ozod qilishning nisbatan yangi turi bo‘lib, Jinoyat kodeksiga  

2001-yil 29-avgustdagi “Jinoiy jazolarning liberallashtirilishi munosabati bilan 

O‘zbekiston Respublikasining Jinoyat, Jinoyat-protsessual kodekslari hamda 

Ma’muriy javobgarlik to‘g‘risidagi kodeksiga o‘zgartishlar va qo‘shimchalar 

kiritish haqida”gi qonunini qabul qilinishi bilan kiritilgan. 

Yarashilganligi munosabati bilan jinoiy javobgarlikdan ozod qilishda to‘rtta 

shart mavjud bo‘lishi talab qilinadi, bular: 

1. Shaxs tomonidan Jinoyat kodeksining 661-moddasida keltirilgan 

jinoyatlardan birini sodir etganlik; 

2. aybdorning o‘z aybiga iqrorlik bildirishi; 

3. aybdorning jabrlanuvchi (fuqaroviy da’vogar) bilan yarashganligi; 

4. aybdor tomondan jinoyat natijasida yetkazilgan zarar bartaraf etilganligi. 

Yuqorida keltirilgan shartlarning barchasi bir vaqtda mavjud bo‘lishi shaxsni 

yarashilganligi munosabati bilan jinoiy javobgarlikdan ozod qilish qo‘llash uchun 

asos hisoblanadi.  

JKning 661-moddasi birinchi qismida ijtimoiy xavfi katta bo‘lmagan 

jinoyatlar ro‘yxati keltirilgan bo‘lib, ushbu ro‘yxat qat’iy hisoblanadi. Ushbu 

norma jinoyat qonuniga kirib kelgandan buyon JKning 661-moddasi 1-qismida 

keltirilgan jinoyatlar ro‘yxati bir necha marotaba o‘zgargan bo‘lib, bugungi kunda 

JKning 45-moddasi yuzasidan yarashilganligi munosabati bilan jinoiy 

javobgarlikdan ozod qilish instituti qo‘llanilishi belgilangan bo‘lib, shularning  

6 tasida moddani birinchi va ikkinchi qismida nazarda tutilgan jinoyatlar yuzasidan 

javobgarlikdan ozod qilish instituti qo‘llanilishi belgilangan. Jinoyat qonunini 

liberallashuvi jarayonida bu ro‘yxat yanada kengayishi tabiiydir.  

Aybdorning o‘z aybiga iqrorlik bildirishi aybdor tomonidan o‘zining sodir 

etgan qilmishini tan olishida ifodalanadigan pushaymonlikning bir shaklidir. 

Iqrorlik sodir etilgan jinoyatni tavsilotlarini to‘liq ochib berish bilan birgalikda 

surishtiruv, tergov va sud organlarida aybdor tomonidan yozma yoki elektron 

shaklda jinoyatga iqrorlikni, o‘zi sodir etgan jinoyatni tan olishini, ushbu jinoyat 

aynan u tomonidan sodir etilganini ma’lum qilinishda ifodalanadi. Iqrorlik ko‘proq 

shaxsning o‘zi sodir etgan qilmishi va uning oqibatlariga bo‘lgan ruhiy munosabati 

bo‘lib, jinoyat oqibatlarini bartaraf etishda faol ishtirok etishda, yetkazilgan zararni 

qoplashda, o‘zida aybdorlik hissini tuygan holda jabrlanuvchi va jinoyat natijasida 

jabrlanganlarning yaqinlari, jamoatchilik oldida o‘zidagi ijobiy o‘zgarishlarni 

ko‘rsatishda ifodalanadi.  

Aybdorning jabrlanuvchi (fuqaroviy da’vogar) bilan yarashishi bu – 

surishtiruv, tergov, sud bosqichida jabrlanuvchi (fuqaroviy da’vogar) deb topilgan 

shaxs bilan aybdor o‘rtasidagi o‘zaro kelishuvi bo‘lib, ular o‘zaro ma’lum shartlar 

asosida yoki shartlarsiz bir-birlarini kechirish, jinoyat ishini tugatilishini so‘rab 

birgalikda vakolatli organga murojaat qilishda ifodalanadi. Jabrlanuvchi (fuqaroviy 

da’vogar) aybdorga nisbatan rahm-shafqat, kechirish, yetkazilgan zarar o‘rni 

qoplangani yoki boshqa sabablarga ko‘ra yarashishga rozi bo‘lishi mumkin. 

Asosiysi yarashuv ixtiyoriy bo‘lishi, zo‘rlik yoki kuch ishlatish, shunday zo‘rlik 

ishlatish bilan qo‘rqitish tahdidi, aldov yoki yanglish asosida bo‘lmasligi lozim. 

Aybdor tomondan jinoyat natijasida yetkazilgan zararni bartaraf etilishi 

jinoyat natijasida yetkazilgan moddiy va ma’naviy zararni qoplab berilishidir. 

Zarar pul yoki natura shaklida qoplanishi, shuningdek jabrlanuvchi (fuqaroviy 

da’vogar) tomonidan voz kechilishi ko‘rinishida bo‘lishi mumkin. Agar 

jabrlanuvchi davlat tashkiloti, muassasasi yoki korxona bo‘lgan hollarda zarardan 

voz kechish sud tomonidan to‘liq o‘rganilishi lozim. Sud tomonidan zarardan voz 

kechish asossiz deb topilganda, yarashilganligi munosabati bilan javobgarlikdan 

ozod qilish shartlari mavjud bo‘lmaganligi sababli aybdorni javobgarlikdan ozod 

qilishni rad etishi hamda jinoyat ishi yuzasidan umumiy asoslarda surushtiruv, 

tergov va sud muhokamasi olib borilishi belgilanishi mumkin.  

Ayrim hollarda yarashilganligi munosabati bilan jinoiy javobgarlikdan ozod 

qilishda keltirilgan ro‘yxatdagi jinoyatlarda yuqoridagi shartlarning barchasi 

bajarilmasligi mumkin. Masalan, tuhmat jinoyatida jinoyat natijasida yetkazilgan 

moddiy zarar mavjud bo‘lmasligi mumkin. Ammo jabrlanuvchi aybdor bilan 

yarashishga roziligi haqidagi arizasida o‘ziga nisbatan aybdor tomonidan moddiy 

yoki ma’naviy zarar yetkazilmagani, unga nisbatan da’vosi yo‘qligini, albatta, 

keltirib o‘tishi talab qilinadi. 

JKning 661-moddasida keltirilgan ro‘yxatdagi jinoyatlarni shartli tarzda davlat 

tomonidan o‘rnatilgan va himoyalanadigan obyektlarga qarshi qaratilgan jinoyatlar 

(jamiyat va davlat manfaatlariga tajovuz qilganlik uchun javobgarlik belgilovchi 

jinoyatlar) hamda fuqarolar huquq va manfaatlariga qarshi jinoyatlar (jismoniy 

shaxslarning huquq va manfaatlarini qo‘riqlovchi ijtimoiy munosabatlar obyekt 

sifatida keladigan jinoyatlar)ga bo‘lish mumkin. 

Yarashilganligi munosabati bilan jinoiy javobgarlikdan ozod qilishda 

keltirilgan ro‘yxatda asosan yarashish fuqarolar huquq va manfaatlariga qarshi 

jinoyatlar yuzasidan amalga oshirilishi belgilangan bo‘lib, ya’ni bu turdagi 

jinoyatlar bo‘yicha jabrlanuvchi (fuqaroviy da’vogar) jismoiy shaxs bo‘ladi. 

Masalan, qasddan badanga o‘rtacha og‘ir shikast yetkazish (JK 105-moddasining 

birinchi qismi). Ammo ushbu ro‘yxatda keltirilgan ayrim jinoyatlar jamiyat va 

davlat manfaatlariga tajovuz qilganlik uchun javobgarlik belgilovchi jinoyatlar 

bo‘lib, bunda jabrlanuvchi davlat tashkiloti, muassasasi va korxonasi bo‘lishi 

mumkin. Masalan, o‘zlashtirish yoki rastrata yo‘li bilan talon-taroj qilishda  

(167-moddasining birinchi qismi) davlat tashkilotining mulki talon-taroj 

qilinganda davlat tashkiloti, muassasasi, korxonasi jabrlanuvchi deb topiladi, 

bunda ular o‘z vakilini ishonchnoma asosida surishtiruv, tergov va sudda 

ishtirokini ta’minlaydi. 

Yarashuv to‘g‘risidagi ariza surishtiruv va dastlabki tergovning istalgan 

bosqichida, ya’ni shaxs gumon qilinuvchi yoki ayblanuvchi tariqasida ishda 

ishtirok etishga jalb qilingan paytdan boshlab, sudlanuvchi esa jinoyat ishini ko‘rib 

chiqayotgan birinchi instansiya sudi maslahatxona (alohida xona)ga kirgunga 

qadar berilishi mumkinligi nazarda tutilgan. 

Shaxs yarashilganligi munosabati bilan jinoiy javobgarlikdan ozod qilinganda 

sudlanmagan hisoblanadi. 

Og‘ir yoki o‘ta og‘ir jinoyatlarni sodir etganlik uchun sudlanganlik holati 

tugallanmagan yoki sudlanganligi olib tashlanmagan shaxslar yarashilganligi 

munosabati bilan jinoiy javobgarlikdan ozod qilinmaydi. 

 

16.6. Kasallik tufayli javobgarlikdan ozod qilish 

 

Jinoyat sodir etgan shaxsning kasalligi tufayli javobgarlikdan ozod qilish 

javobgarlikdan ozod qilish turlari orasida alohida ahamiyat kasb etadi. 

Jinoyat qonunida jinoyat sodir etgan shaxs hukm chiqarilgunga qadar o‘z 

harakatlarining ahamiyatini anglay olmaydigan va o‘z harakatlarini boshqara 

olmaydigan darajada ruhiy kasallikka chalinib qolgan bo‘lsa, javobgarlikdan ozod 

qilinishi belgilangan.  

Jinoyat qonunida belgilangan yoshga to‘lgan, aqli raso jismoniy shaxs sodir 

etgan jinoyati uchun javobgarlikka tortiladi. Jinoyat sodir etish vaqtida o‘z 

qilmishining ijtimoiy xavfli xususiyatini anglagan va o‘z harakatlarini boshqara 

olgan shaxs aqli raso deb topiladi.  

Jinoyat sodir qilgan vaqtda aqli noraso bo‘lgan shaxslarning qilmishi jinoyat 

hisoblanmaydi. Chunki bunday shaxslar jinoyat subyekti sifatida tan olinmaydi, 

ya’ni jinoyat tarkibining elementlaridan bittasi – jinoyat subyekti mavjud 

bo‘lmaydi. Bunday shaxslarga nisbatan jinoyat qonuni asosida tibbiy yo‘sindagi 

majburlov choralari qo‘llaniladi.  

Jinoyat sodir etgan shaxsning ruhiy kasallikka chalinib javobgarlikdan ozod 

qilinishi, uning ruhiy kasallikka chalinish vaqtiga ko‘ra ikkiga bo‘linadi:  

Birnchisi, jinoyat sodir etish vaqtida aqli raso bo‘lgan shaxs unga nisbatan 

jinoiy ta’qib amalga oshirilib, surishtiruv, tergov yoki sud muhokamasi olib 

borilayotgan vaqtda o‘z harakatlarining ahamiyatini anglay olmaydigan va o‘z 

harakatlarini boshqara olmaydigan darajada ruhiy kasallikka chalinib qolgan 

bo‘lsa, bunday shaxslar kasalligi tufayli javobgarlikdan ozod qilinadi. Jinoyat 

kodeksining 67-moddasida keltirilgan kasallik tufayli javobgarlikdan ozod qilish 

aynan ushbu holatga nisbatan tadbiq etiladi. 

Ikkinchisi, Shaxs hukm chiqarilganidan keyin o‘z harakatlarining 

ahamiyatini anglay olmaydigan va boshqara olmaydigan darajada ruhiy kasallikka, 

shuningdek jazoni o‘tashga to‘sqinlik qiladigan boshqacha og‘ir kasallikka 

chalinib qolsa, jazoni o‘tashdan ozod qilinishi lozim. Bunday shaxslarga nisbatan 

sud tibbiy yo‘sindagi majburlov choralari qo‘llashi mumkin. Bunday shaxslar 

tuzalganidan keyin Jinoyat kodeksning 69-moddasida nazarda tutilgan va sud 

tomonidan tibbiy yo‘sindagi majburlov choralari qo‘llanilgan kundan boshlab 

hisoblanadigan muddatlar o‘tib ketmagan bo‘lsa, jazo ijro etiladi. 

Demak, jinoyat sodir etgan shaxs sudning hukmi chiqgunga qadar ruhiy 

kasallikka chalinib qolsa unga nisbatan JK 67-moddasi tatbiq etiladi, agar jinoyat 

sodir etgan shaxsga nisbatan sud hukmi chiqqanidan so‘ng ruhiy kasallikka 

chalinib qolsa, unga nisbatan JKning 75-moddasi tatbiq etilib, javobgarlikdan ozod 

etiladi. 

Jinoyat qonuni kasallik tufayli javobgarlikdan ozod qilish institutini 

qo‘llashda faqat ruhiy kasalllikni mezon qilib keltiriladi. Boshqa turdagi kasalliklar 

javobgarlikdan ozod qilishga asos bo‘lmaydi. Agar shaxs jinoyat ishi yuzasidan 

ayblanuvchi sifatida jalb etilgan bo‘lib, surishtiruv, dastlabki tergov va sud 

muhokamasi jarayonida kasal bo‘lib qolsa, JPK qoidalari qo‘llanilib dastlabki 

tergov to‘xtatilib turiladi. JPKning 366, 3819, 399, 420-moddalarida sud-tibbiyot 

eksperti yoki psixiatr-ekspert ayblanuvchining kasalligini jinoyat ishini yuritishda 

uning ishtirok etishini istisno etadigan og‘ir va davomli, lekin davolab bo‘ladigan 

kasallik deb topsa, ish bo‘yicha dastlabki tergov ayblanuvchi sog‘aygunga qadar 

to‘xtatilib turilishi belgilangan. Jinoyat sodir etgan shaxs kasalligidan 

davolangandan so‘ng unga nisbatan umumiy asoslarda tergov harakatlari olib 

borilib, javobgarlik masalasi hal qilinadi. 

 

16.7. Amnistiya akti asosida javobgarlikdan ozod qilish 

 

Amnistiya (grekcha: αμνηστια — “kechirish, unutish” ma’nolarini 

anglatadi) — jinoyat sodir etgan shaxslarga nisbatan davlat vakolatli organi 

tomonidan qo‘llaniladigan, o‘zida to‘liq yoki qisman jazodan ozod qilish, 

javobgarlikdan ozod qilish, jazoni nisbatan yengilroq turi bilan almashtirishni yoki 

jinoiy ta’qibni bekor qilishni ifodalovchi hujjatdir24. 

O‘zbekiston Respublikasi Jinoyat kodeksi 68-moddasida jinoyat sodir etgan 

shaxs amnistiya akti asosida javobgarlikdan ozod qilinishi mumkinligi nazarda 

tutilgan. 

 O‘zbekiston Respublikasi Konstitutsiyasining 93-moddasida O‘zbekiston 

Respublikasi Prezidenti vakolatlari keltirilgan bo‘lib, ushbu moddaning 23-bandida 

O‘zbekiston Respublikasi Prezidenti amnistiya to‘g‘risidagi hujjatlarni qabul qilish 

haqida O‘zbekiston Respublikasi Oliy Majlisining Senatiga taqdimnoma kiritish 

vakolatiga egaligi belgilangan. 

Shuningdek, O‘zbekiston Respublikasining “O‘zbekiston Respublikasi Oliy 

Majlisining Senati to‘g‘risida”gi qonunining 9-moddasi 10-bandida O‘zbekiston 

Respublikasi Prezidentining taqdimiga binoan amnistiya to‘g‘risidagi hujjatlarni 

qabul qilish Senatning mutlaq vakolatlari jumlasiga kirishi belgilangan.   

                                                
24 Додонов В.Н. Сравнительное уголовное право. Общая часть /под общ. ред. С.П.Щербы. 

 -М.: Юрлитинформ, 2009. - С. 401. 

Konstitutsiya va qonunlarimizda “amnistiya”, “amnistiya to‘g‘risida hujjat” 

so‘zlari va so‘z birikmalari shaklida keltirilgan bo‘lsada, nima sababdan jinoyat 

qonuni “amnistiya akti” so‘z birikmasidan foydalanilgan degan haqli savol 

tug‘iladi.  

Akt (lotincha actus “harakat” ma’nosini anglatadi) — bu vakolatli shaxs 

imzolari bilan tasdiqlanuvchi bo‘lib o‘tgan harakat yoki faktni qayd etuvchi 

hujjatdir. 

Huquqni qo‘llash jarayoni faqat hujjatlar bilan tartibga solinmaydi, balki 

verbal yoki muayyan jestlar orqali ham amalga oshirilishi mumkin. Shu sababli akt 

tushunchasi o‘zida nafaqat hujjatni balki muayyan bir huquqiy faoliyatni (xatti-

harakat) ham nazarda tutadi, shu sababli qonunchilik hujjatlarida akt so‘zi keng 

qo‘llaniladi.  

Demak, qonun chiqaruvchi aynan “amnisti akti” so‘z birikmasini qo‘llash 

orqali, javobgarlikdan ozod qilish asosi sifatida nafaqat amnistiya to‘g‘risidagi 

hujjatni, balki ushbu hujjatni qo‘llash bilan bog‘liq bo‘lgan jarayonni ham nazarda 

tutgan. 

Amnistiya akti muayyan jinoyatlar uchun jinoiy javobgarlikni belgilovchi 

jinoyat qonuni normalarini bekor qilmagan holda muayyan turkumdagi 

shaxslarning yoki muayyan turkumdagi jinoyat sodir qilgan shaxslarning ayblarini 

kechirib, javobgarlik yoki jazodan ozod qilishdan iboratdir. 

Amnisti akti jinoiy javobgarlikdan yoki jazodan ozod qilish, jazoni 

yengilrog‘i bilan almashtirish, jazo miqdorini qisqartirish, muayyan toifadagi 

shaxslarning jinoyat sodir etilishida aybliligi to‘g‘risidagi masalani hal qilmay 

turib, jinoyat ishi tugatilishi to‘g‘risida bo‘lishi mumkin. Odatda, amnistiya akti 

davlat va jamiyat hayotida muhim ahamiyat kasb etuvchi sanalar munosabati qabul 

qilinadi.  

Qonun hujjatlarida amnistiya aktini mazmuniga qat’iy talab yoki cheklov 

o‘rnatilmagan bo‘lib, amnistiya akti matnida uni qo‘llashni doirasi, muddati va 

boshqa shartlari ko‘rsatilib o‘tilishi mumkin. Shuningdek, O‘zbekiston 

Respublikasi Oliy Majlisi Senati amnisti to‘g‘risida qaror qabul qilganidan so‘ng 

uning qo‘llanilishi yuzasidan tushuntirish berishi mumkin. 

Amnistiya akti jinoyat sodir etishda ayblanayotgan yoki jazo o‘tayotgan 

muayyan turkumdagi keng doiradagi shaxslarga nisbatan chiqariladi. Ammo 

amnistiya aktini qo‘llanilishi har bir shaxsga nisbatan alohida individual amalga 

oshiriladi.  

Amnistiya akti qabul qilingunga qadar yoki amnistiya akti matnida 

ko‘rsatilgan muddatga qadar sodir etilgan, ya’ni tamom bo‘lgan jinoyatlarga 

nisbatan qo‘llaniladi. Davomli yoki uzoqqa cho‘zilgan jinoyatlarni sodir qilgan 

shaxslarga nisbatan amnistiya aktini qo‘llashning o‘ziga xos xususiyati shundaki, 

davomli jinoyatlarda amnistiya akti chiqqan kunga qadar yoki amnistiya aktida 

ko‘rsatilgan kunga qadar jinoiy harakatni to‘xtatgan bo‘lishi kerak. Uzoqqa 

cho‘zilgan jinoyatni sodir qilgan shaxslar esa jinoiy faoliyatni to‘xtatgan bo‘lishi 

lozim.  

Amnistiya aktini qo‘llash bu reabilitatsiya qilish, ya’ni shaxsni oqlash 

hisoblanmaydi. Balki jinoyat sodir etgan shaxsning jinoyat sodir etilishida aybliligi 

to‘g‘risidagi masalani hal qilmay turib, jinoyat ishi tugatish hisoblanadi. Bunda 

jinoyat sodir etib, amnisti akti asosida javobgarlikdan ozod qilingan shaxs 

sudlanmagan hisoblanadi. 

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar javobgarlikdan 

ozod qilish tushunchasi, uning mazmun-mohiyati, ahamiyatini bilishi hamda 

javobgrlikdan ozod qilish turlarini qo’llash malakasiga ega bo‘lishi lozim. 

 

MUAMMOLI SAVOLLAR: 

 
 

 

1. Javobgarlikdan ozod qilish va uning turlarining jinoyat-huquqiy 

ahamiyatini bayon eting.  

2. Javobgarlikka tortish muddatining o‘tib ketganligi munosabati bilan 

javobgarlikdan ozod qilishning huquqiy shartlarini muhokama eting. 

3. Aybdor o‘z qilmishiga amalda pushaymon bo‘lganligi munosabati bilan 

javobgarlikdan ozod qilish va yarashilganligi munosabati bilan javobgarlikdan 

ozod qilishning o‘zaro o‘xshash va farqli jihatlarini bayon eting.   

XVII BOB. JAZODAN OZOD QILISH TUSHUNCHASI VA TURLARI 
 

 

Mazkur mavzuning yuridik texnikum o'quvchilar tomonidan o‘rganilishi 

jazodan ozod qilish tushunchasi va turlari, jinoyat-huquqiy tavsifi, jazodan ozod 

qilishning javobgarlikdan ozod qilishdan farqi, uning huquqiy belgilari va 

turlarini yuridik tahlil qilish imkonini beradi.  

 

17.1. Jazodan ozod qilish tushunchasi va turlari 

 

Ma’lumki, sud tomonidan tayinlangan jazoning muayyan qismi o‘talganidan 

keyin, shaxsning jamiyat uchun ijtimoiy xavflilik xususiyatini yo‘qotganligi 

munosabati bilan jazoning maqsadiga ertaroq erishilganligi tufayli jazoni o‘tashni 

davom ettirishi maqsadga muvofiq bo‘lmay qoladi. Jinoyat kodeksida jazodan 

ozod qilishning har xil turlari nazarda tutilganligi asosli va jinoyat qonunining 

insonparvarlik prinsipiga (7-modda) to‘la muvofiq keladi. 

Jinoyat qonuni sudlangan shaxsning sud tomonidan belgilangan jazoni 

o‘tashdan to‘liq yoki qisman ozod etgan holda jinoiy javobgarlikni amalga 

oshirishni ko‘zda tutadi. Jazodan ozod qilish uni ijro etishning mumkin bo‘lmasligi 

(masalan, sudlangan shaxsning kasalligi, uning mehnatga layoqatidan mahrum 

bo‘lishi, jazoni ijro etish muddatining o‘tib ketishi) yoki maqsadga muvofiq 

emasligi (masalan, sudlangan shaxsning chin ko‘ngildan pushaymon bo‘lishi) bilan 

belgilab beriladi. 

Qonun sudga, agar shaxs ijtimoiy xavfli bo‘lmay qolgan bo‘lsa yoki kam 

ahamiyatli ijtimoiy xavfli qilmish sodir etgan bo‘lsa, shaxsga nisbatan jazoni 

qo‘llamaslik yoki uni jazo o‘tashdan ozod qilish va keyinchalik boshqa huquqiy 

ta’sir choralarini qo‘llashga imkon beradi, va bunday holda ushbu shaxsning jinoiy 

javobgarligi to‘liq emas, qisman amalga oshiriladi, lekin bu jinoyatchilik bilan 

jinoyat-huquqiy kurashni ta’minlash uchun yetarli bo‘ladi. Jumladan, hukm 

chiqarish paytiga kelib, ya’ni shaxsni mahkum etish bosqichida, yoki mahkumning 

tayinlangan jazoning bir qismini o‘tab bo‘lganida aybdor shaxs o‘zining mehnatga, 

o‘qishga bo‘lgan vijdonan munosabati, ijobiy tomonga o‘zgargan ma’naviy 

shaxsiy yo‘nalishlari bilan o‘zining tuzalganligini va qonunga bo‘ysunuvchan 

fuqaroning halol hayoti bilan yashashga ichidan tayyorligini isbotlagani va 

ko`rsatgani tufayli jazoning maqsadlariga amalda erishilganligi ochiq-oydin bo‘lib 

qolishi mumkin. Bunday holatlar bo‘lganda jazoni tayinlash yoki keyingi o‘tash 

davlatning qonunni buzgan shaxsni jamiyatga uning foydali azosi sifatida qaytarib 

berishga qaratilgan urinishlarini yo‘qqa chiqarishi mumkin. Natijada jazo 

maqsadiga erishilmaydi, shaxs esa jazoni o’taganidan keyin uning sudlanishidan 

ilgari holatiga qaraganda jamiyat uchun ko`proq xavf solishi mumkin. Va nihoyat, 

yo sudlangan shaxs hatto tuzalmagan holda ham, og‘ir kasalligi tufayli jazoni o‘tay 

olmaydigan holatlar ham uchraydi. Bunday shaxsga nisbatan jazo vazifalarini 

amalga oshirish o‘z ma'nosini yo‘qotishi mumkinligi tushunarli.  

Jazodan ozod qilish – bu davlatning sudlangan shaxsga nisbatan jinoyat 

qonunida ko‘zda tutilgan asoslar va shartlar mavjud bo‘lgan holda jazoni 

tayinlashdan yoki jazoni ijro etishdan voz kechishidir25. Ya’ni jinoyat sodir etishda 

ayblanib, sud tomonidan muayyan  jazo turiga  hukm qilingan shaxsni jazodan 

ozod qilinishi tushuniladi.  

Amaldagi Jinoyat kodeksi Umumiy qismining XIII bobida jazodan ozod 

qilishning turlari nazarda tutilgan bo‘lib, ular quyidagilardir: 

1) jazoni ijro etish muddati o‘tib ketganligi munosabati bilan jazodan ozod 

qilish ( JKning 69-moddasi);  

2) shaxsning ijtimoiy xavflilik xususiyatini yo‘qotishi munosabati bilan uni 

jazodan ozod qilish (70-modda);  

3) aybdor o‘z qilmishiga amalda pushaymon bo‘lganligi munosabati bilan 

jazodan ozod qilish (71-modda); 

4) shartli hukm qilish (72-modda); 

5) jazoni o‘tashdan muddatidan ilgari shartli ozod qilish (73-modda); 

6) jazoni yengilrog‘i bilan almashtirish (74-modda); 

7) kasallik yoki mehnat qobiliyatini yo‘qotishi oqibatida jazodan ozod qilish 

(75-modda); 

8) amnistiya akti yoki afv etish asosida jazodan ozod qilish (76-modda).  

Jinoiy javobgarlikdan ozod qilish aybdor shaxsni jinoiy javobgarlikka tortib, 

jazo tayinlamasdan turib, javobgarlikdan  ozod qilishdan iboratdir. Jazodan ozod 

qilish esa jinoiy javobgarlikka tortilgan shaxslarga nisbatan jazo tayinlab, so‘ng 

jazodan ozod qilish yoki jazoning muayyan qismi o‘tab bo‘linganidan keyin ozod 

qilishdan iboratdir. 

Jinoiy jazodan ozod qilish oqlov hukmi chiqarishdan butunlay farqlanadi. 

Shaxsning jinoyat sodir etishda aybi yo‘qligi aniqlansa, sud tomonidan oqlov 

hukmi chiqariladi. Jazodan ozod qilishda esa jinoyat hodisasi sodir etilgan, tegishli 

tergov hujjatlari orqali jinoyat to‘la isbotlangan va jinoyat sodir etishda ayblangan 

shaxs o‘z aybini tan olgan shaxslarga  nisbatan qo‘llanadi.  

Javobgarlikdan ozod qilish va jazodan ozod  qilish bir xil tushunchalar 

bo‘lmay, o‘z qo‘llanish asoslariga, mazmuniga, ozod qilish qo‘llanayotgan 

subyektgalariga ko‘ra farq qiladi. Ularni  ozod qilishning  maqsadi ham bir xil  

bo‘lsa-da, ammo javobgarlikdan ozod qilishda jinoyat sodir etishda ayblanayotgan 

shaxsni jamiyat uchun jiddiy xavf tug‘dirmasligini hisobga olib,  uni javobgarlikka 

tortish maqsadga muvofiq emas degan xulosaga kelinsa, jinoiy javobgarlikdan 

ozod qilinadi.  

Jinoiy jazodan ozod qilishni ikki guruhga bo‘lish mumkin: 

Birinchi guruhga jinoiy jazoni o‘tashdan to‘la ozod qilish turlari kiradi. 

Bularga: 

1) jazoni ijro etish muddati o‘tib ketganligi munosabati bilan jazodan ozod 

qilish (69-modda); 

                                                
25 Рустамбаев М.Ҳ. Ўзбекистон Республикаси Жиноят ҳуқуқи курси. Т.2. Умумий қисм. 

Дарслик. – Тошкент: ILM ZIYO, 2011. – Б. 177. 

2) shaxsning ijtimoiy xavflilik xususiyatini yo‘qotishi munosabati bilan uni 

jazodan ozod qilish (70-modda); 

3) aybdor o‘z qilmishiga amalda pushaymon bo‘lganligi munosabati bilan 

jazodan ozod qilish (71-modda); 

4) shartli hukm qilish (72-modda). 

Jazodan ozod qilishning  bu turlarida sud  ayblov hukmi chiqaradi. Ya’ni 

jazo tayinlanib,  so‘ngra tayinlangan jazoni ijro etish maqsadga  muvofiq emas deb 

hisoblab, jazoni ijro etmaslik to‘g‘risida qaror chiqaradi. 

Ikkinchi guruhga sud tomonidan tayinlangan jazoning qolgan qismidan  

ozod qilish turlarini kiritish mumkin. Bularga: 

1) jazoni o‘tashdan muddatidan ilgari shartli ozod qilish (73-modda); 

2) jazoni yengilrog‘i bilan almashtirish (74-modda); 

3) kasallik yoki mehnat qobiliyatini yo‘qotish oqibatida jazodan ozod qilish 

(75-modda); 

4) afv etish asosida jazodan ozod qilish (76-modda); 

5) amnistiya akti orqali jazodan  ozod qilishi mumkin.  

Ma’lumki, jinoiy jazo faqat sud tomonidan tayinlanadi. Shunga muvofiq 

ravishda jazodan ozod qilish ham faqat sud tomonidan amalga oshiriladi. (Bundan 

amnistiya va afv etish orqali jazodan ozod qilish mustasno) Afv etish va amnistiya 

orqali jazodan ozod qilish O‘zbekiston Respublikasi Prezidentining vakolatiga 

kiradi. 

JK Umumiy qismida nazarda tutilgan jazodan ozod qilishning bu turlari, JK 

Maxsus qismida  nazarda tutilgan (jazodan ozod qilish mumkin bo‘lgan) barcha 

jinoyatlar uchun birdek qo‘llanishi mumkin. Bulardan tashqari, JK Maxsus 

qismining bir qator moddalarida jazodan ozod qilish nazarda tutilgan. Jumladan, 

157-moddaning (davlatga xoinlik qilish) uchinchi qismi; 159-moddaning 

(O‘zbekiston Respublikasining Konstitutsiyaviy tuzumiga tajovuz qilish) beshinchi 

qismi; 160-moddaning (josuslik) uchinchi qismi va hokazolar.  

Sud-huquq tizimini liberallashtirilishi munosabati bilan JK Maxsus 

qismining anchagina moddalari yangi  mazmun bilan to‘ldirilib, unda yetkazilgan 

moddiy zarar uch karra miqdorida qoplanganda ozodlikdan mahrum qilish yoki 

ozodlikni cheklash tariqasidagi jazo tayinlanmasligi belgilanadi. Masalan, 132-

moddaning (tarix yoki madaniyat yodgorliklarini nobud qilish, buzish yoki ularga 

shikast yetkazish) to‘rtinchi qismi; 173-moddaning (mulkni qasddan nobud qilish 

yoki unga zarar yetkazish) to‘rtinchi qismi va hokazolar. Shuningdek, bir qator 

moddalar “Yetkazilgan moddiy zararning o‘rni qoplangan taqdirda ozodlikdan 

mahrum qilish tariqasidagi jazo qo‘llanilmaydi” degan qism bilan to‘ldirildi.  

Jinoyat kodeksiga kiritilgan bunday to‘ldirishlarni jazodan ozod qilish deb 

hisoblash mumkinmi? 

Ushbu JKga kiritilgan to‘ldirishlarni javobgarlikdan ozod qilish deb ham, 

jazodan ozod qilish deb ham hisoblanmay jazo tayinlashning yangi usuli deb aytish 

mumkin. Chunki  jinoyat sodir etishda ayblanayotgan shaxs qonunda belgilangan 

muayyan shartlarni bajarsa, sud og‘irroq jazo tayinlamay, aybdorning qilmishi 

kvalifikatsiya qilingan normaning sanksiyasida nazarda tutilgan ozodlikdan 

mahrum qilishni tayinlamay, boshqa yengilroq turdagi jazo turini tayinlaydi. 

 

17.2. Jazoni ijro etish muddati o‘tib ketganligi munosabati bilan jazodan 

ozod qilish  

 

JKning 69-moddasi ma’lum muddatlarning tugaganligini jazodan ozod qilish 

uchun asos sifatida ko‘rsatadi. Ular tayinlangan jazoning chorasiga qarab 

farqlanadi. Ushbu asos jazoni ijro etish muddati deb nomlanadi va faqat sudlangan 

shaxsga nisbatan qo‘llanadi. Jazoni ijro etish muddati bu – qonunda belgilangan 

muddat bo‘lib, u o‘tib ketganidan so‘ng, qonunda ko‘rsatilgan shartlar mavjud 

bo‘lganda, sud tomonidan tayinlangan jazo ijro etilishi mumkin bo‘lmaydi . 

Jazoni ijro etishning o‘zi aybdorni axloqan tuzatish va yangi jinoyatlarning 

oldini olish maqsadida davlat organlari va jamoat tashkilotlarining jazoni amalga 

oshirish bo‘yicha vakolatli faoliyatidan iborat.  

Umumiy qoidaga ko‘ra, hukm qonuniy kuchga kirganidan keyin sud 

tomonidan tayinlangan jinoiy jazo ijro etiladi. Ayrim obyektiv va subyektiv 

sabablarga ko‘ra jazo qonunda belgilangan muddatda ijro etilmay qolishi mumkin. 

Agar jinoiy jazo o‘z vaqtida ijro etilmasa, u asta-sekin o‘zining tarbiyalash va 

jinoyatchilikning oldini olishdagi ahamiyatini yo‘qotib boradi. Jazoni qonunda 

belgilangan muddatda ijro etilmay qolishining sabablari turli tuman bo‘lishi 

mumkin. Masalan, mahkumning og‘ir kasal bo‘lib qolishi, tabiiy ofat (yer 

qimirlashi, sel bosishi), yong‘in tufayli hujjatlarning nobud bo‘lishi, hujjatlarni 

yo‘qotib qo‘yish, ayrim xizmatchilarning o‘z xizmat vazifasiga loqaydlik bilan 

munosabatda bo‘lishi va hokazolar.  

Hukm ijro etilmasa, vaqt o‘tishi bilan o‘z ahamiyatini yo‘qotadi va jazoni 

ijro etish maqsadga muvofiq bo‘lmay qoladi. Bunday muddatni qonun chiqaruvchi 

organ tayinlangan jazo turi va muddati bilan bog‘lab, JKning 69-moddasida 

quyidagicha belgilagan: 

a) uch yildan ortiq bo‘lmagan muddatga ozodlikdan mahrum qilingan yoki 

ozodlikdan mahrum qilish bilan bog‘liq bo‘lmagan jazoga hukm qilinganda — uch 

yil; 

b) besh yildan ortiq bo‘lmagan muddatga ozodlikdan mahrum etishga hukm 

qilinganda — besh yil; 

d) o‘n yildan ortiq bo‘lmagan muddatga ozodlikdan mahrum etishga hukm 

qilinganda — o‘n yil; 

e) o‘n yildan ortiq muddatga ozodlikdan mahrum etishga hukm qilinganda 

— o‘n besh yil ichida ijro etilmagan bo‘lsa, mahkum asosiy va qo‘shimcha 

jazolardan ozod qilinadi.  

Ushbu muddatlar o‘tishining qonunda belgilangan shartlari bo‘lib, shaxs 

jazoni o‘tashdan bo‘yin tovlamagan yoki yangi jinoyat sodir etmagan bo‘lishi 

kerak. Agar mahkum ushbu moddada nazarda tutilgan muddat ichida jazoni 

o‘tashdan bo‘yin tovlasa (yashirinsa, qochib ketsa), jazoni ijro etish muddati ikki 

baravar ko‘payadi va jazoni o‘tashdan bo‘yin tovlagan kundan boshlab 

hisoblanadi, lekin yigirma besh yildan oshmasligi kerak. 

Agar shaxs JK 69-moddasida ko‘rsatilgan muddatlar o‘tmasdan qasddan 

yangi jinoyat sodir etsa, muddatning o‘tishini hisoblash yangi jinoyat sodir etilgan 

paytdan qaytadan boshlanadi. Qonun mazmuniga ko‘ra faqat qasddan yangi jinoyat 

sodir etilgan taqdirdagina muddatning o‘tishi bekor bo‘ladi. Shu muddat ichida 

ehtiyotsizlikdan jinoyat sodir etilsachi, degan savol tug‘iladi. Oldingi jinoyati 

qasddan yoki ehtiyotsizlikdan qilinganidan qat’iy nazar, muddatlarining o‘tishi 

alohida-alohida har bir jinoyat uchun jazo tayinlangan paytdan boshlab 

hisoblanadi. 

Masalan, shaxs qasddan qilgan jinoyati uchun to‘rt yil muddatga ozodlikdan 

mahrum qilinib, mahkum jazoni o‘tashdan bo‘yin tovlagan bo‘lsa, jazoni ijro etish 

muddati besh yil emas, balki muddatning o‘tishi ikki baravar ko‘payib, o‘n yil 

bo‘ladi. Ana shu o‘n yillik muddat jazoni o‘tashdan bo‘yin tovlagan kundan 

boshlab hisoblanadi. Agar shaxs jazoni ijro etish muddati davomida 

ehtiyotsizlikdan jinoyat sodir qilsa, muddatning o‘tishi uzilmaydi. Har ikki muddat 

alohida-alohida o‘taveradi. 

Agar jazo tayinlangan kundan boshlab yigirma besh yil o‘tgan bo‘lsa, jazoni 

ijro etish muddati o‘tib ketganligi tufayli ijro etilmaydi. Bunday qoida umrbod 

ozodlikdan mahrum etish jazosiga hukm qilingan hamda tinchlik va insoniyatning 

xavfsizligiga qarshi jinoyat uchun hukm qilingan shaxslarga nisbatan joriy 

etilmaydi. 

Umrbod ozodlikdan mahrum etish jazosiga hukm qilingan shaxsga nisbatan 

muddatlarning o‘tishini qo‘llash masalasi sud tomonidan hal qilinadi. Agar sud 

muddatlar o‘tishini lozim topmasa, umrbod ozodlikdan mahrum qilish jazosi 

ozodlikdan mahrum qilish bilan almashtiriladi. Odatda, umrbod ozodlikdan 

mahrum etish jazosi afv etish asosida ozodlikdan mahrum qilish bilan almashtirish 

masalasi O‘zbekiston Respublikasining Prezidenti tomonidan hal qilinadi. Bunday 

holda mahkumning o‘zi afv so‘rab murojaat qiladi. 

JK 69-moddasining beshinchi qismida nazarda tutilgan umrbod ozodlikdan 

mahrum etish jazosini ozodlikdan mahrum qilish bilan almashtirish sud tomonidan 

amalga oshiriladi. Bunda mahkumning jinoyat sodir etishdan oldingi hayot tarzi, 

jinoyatni sodir etish vaqtida va jinoyat sodir etilganidan keyingi xulqi va ishning 

boshqa holatlarini hisobga oldi. 

JK 69-moddasida nazarda tutilgan muddatlar Jinoyat  kodeksning 150–157-

moddalarida, 158-moddasining birinchi qismida, 159-moddasining uchinchi va 

to‘rtinchi qismlarida, 160, 161 va 2442-moddalarida nazarda tutilgan jinoyatlar 

uchun hukm qilingan shaxslarga nisbatan qo‘llanilmaydi. JK 69-moddasining 

mazmuniga ko‘ra, sodir etilgan jinoyatning qaysi turkumdagi jinoyatlar guruhiga 

kirishidan qat’iy nazar, sud tomonidan tayinlangan jazo turi va jazo muddati 

hisobga olinib muddatlar belgilangan. Bunda jinoyatning ijtimoiy xavflilik 

darajasi, takroran sodir etilganligi, retsidiv jinoyat ekanligi hisobga olinadi. 

Masalan, birinchi marta uch yildan sal ko‘proq muddatga ozodlikdan 

mahrum qilingan va takroran jinoyat sodir qilganligi uchun besh yildan kamroq 



191 

 

muddatga ozodlikdan mahrum qilishga hukm qilinganlar uchun jazoni ijro etish 

muddati — besh yil. Yoki o‘ta og‘ir jinoyat sodir qilishda ishtirok etganligi uchun 

JK 57-moddasi qoidalarini qo‘llab, axloq tuzatish ishlariga hukm qilingan shaxsga 

nisbatan ham birinchi marta jinoyat sodir etib axloq tuzatish ishlari yoki uch yildan 

kamroq muddatga ozodlikdan mahrum qilingan shaxsga ham jazoni ijro etish 

muddati — uch yil. Bunday holatda jinoiy jazoning ijro etish muddatlari sud 

tomonidan tayinlangan jazo muddatidan kelib chiqib belgilangan.  

JK 69-moddasida muddatlarining uzilishi belgilanmagan. Ya’ni shaxs jazoni 

o‘tashdan bo‘yin tovlagan (qochib ketgan yoki yashiringan) taqdirda ham 

muddatlar uzilib, to‘xtab qolmasdan, bu muddat ikki baravar ko‘payib, bo‘yin 

tovlagan kundan boshlab hisoblanadi. Demak, qonunning bu mazmuniga ko‘ra, 

mahkum jazoni o‘tashdan bo‘yin tovlab, qochib yurgan vaqtda ham muddatini 

o‘tishi davom etaveradi. 

O‘zR JKning 69-moddasida belgilanishicha, javobgarlikka tortish 

muddatlari hukm qonuniy kuchga kirgan kundan boshlab hisoblanadi. Ammo 

O‘zbekiston Respublikasi Jinoyat-protsessual kodeksining 533-moddasida nazarda 

tutilgan asoslarga ko‘ra, ya’ni: 

1) mahkum jazoni o‘tashiga monelik qiladigan darajada og‘ir kasal bo‘lib 

qolganligi; 

2) hukmni ijro etish paytigacha mahkuma homilador bo‘lib qolganligi; 

3) mahkumning yosh bolasi bo‘lsa, uch yoshga to‘lguncha; 

4) jazoni darhol o‘tashni boshlash yong‘in yoki boshqa biror tabiiy ofat yuz 

berganligi, oilaning yagona mehnatga yaroqli a’zosi og‘ir kasal bo‘lib qolganligi, 

vafot etganligi oqibatida yoki boshqa favqulodda holatlar mahkum yoki uning 

oilasini juda mushkul ahvolga solib qo‘yilganligi munosabati bilan hukmning ijrosi 

kechiktirilgan taqdirda jazoni ijro etish muddatini qaysi paytdan boshlab hisoblash 

kerak degan savol tug‘iladi. Bunday holda ham qonunda boshqacha holat nazarda 

tutilmaganligi tufayli jazoni ijro etish muddatlari hukm qonuniy kuchga kirgan 

kundan boshlab hisoblanadi. Agar mahkumga nisbatan JPKning 533-moddasi 

asosida jazoning ijrosi kechiktirilib, kechiktirilgan muddat mobaynida shaxs jazoni 

o‘tashdan bosh tortsa (qochib ketsa, yashirinsa), jazoni ijro etish muddati bo‘yin 

tovlagan kundan boshlab hisoblanadi (JK 69-moddasining ikkinchi qismi). 

Jazoni ijro etish muddatlari qonunda belgilangan muddatning oxirgi kuni 

kech soat 24:00 da tugaydi. 

Jazoni o‘tashdan bo‘yin tovlash shaxsning ochiqda bo‘lganligi yoki hibsda 

saqlangan vaqtda qilinganligining ahamiyati yo‘q. Agar shaxs hibsda saqlangan 

joyidan qochsa, u qasddan yangi jinoyat sodir qilgan hisoblanib, JK 222-moddasi 

bilan ham javobgar qilinib, muddatning o‘tishi hibsdan qochgan kundan boshlab 

hisoblanadi. Agar shaxsga nisbatan JPKning 237-moddasida nazarda tutilgan: 

munosib xulq-atvorda bo‘lish to‘g‘risida tilxat, shaxsiy kafillik, jamoat birlashmasi 

yoki jamoaning kafilligi, garov tariqasidagi ehtiyot choralaridan biri qo‘llanib, 

shaxs jazoni o‘tashdan bo‘yin tovlagan bo‘lsa, JK 69-moddasi ikkinchi qismida 

belgilanganiga ko‘ra, jazoni ijro etish  muddati ikki baravar ko‘payadi va jazoni 

o‘tashdan bo‘yin tovlagan kundan boshlab hisoblanadi. 

Jazoni o‘tashdan bo‘yin tovlash, sud tomonidan jazoning o‘tash uchun 

belgilangan joyga kelmaslik, axloq tuzatish ishlariga hukm qilingan bo‘lsa, ishga 

kelmaslik va jazoni o‘tashdan bo‘yin tovlash deb topilishi mumkin.  

Harbiy xizmatchilarga nisbatan ehtiyot chorasi sifatida harbiy qism 

qo‘mondonligining kuzatuvi o‘rnatilgan bo‘lishi ham mumkin, ana shu kuzatuvdan 

bo‘yin tovlash ham jazoning  ijrosi  muddatlarining ikki baravar ko‘payishiga 

sabab bo‘ladi va bo‘yin tovlagan vaqtdan boshlab hisoblanadi.  
 

17.3. Shaxsning ijtimoiy xavflilik xususiyatini yo‘qotishi munosabati bilan uni 

jazodan ozod qilish 

 

Jinoyat kodeksi 70-moddasiga ko‘ra jinoyat sodir etgan shaxs agar ish sudda 

ko‘rilayotgan vaqtgacha sharoit o‘zgardi yoki shaxs namunali xulqi, mehnatga 

yoki o‘qishga halol munosabati bilan o‘zini ko‘rsatib, ijtimoiy xavfliligini 

yo‘qotadi deb e’tirof etilsa, sud uni jazodan ozod qilishi mumkin. 

Bundan oldingi bobda qilmish yoki shaxs ijtimoiy xavfliligini yo‘qotganligi 

munosabati bilan javobgarlikdan ozod qilish (65-modda) bayon  qilingan edi. Unda 

shaxsga nisbatan jazo tayinlanmasdan jinoiy javobgarlikdan ozod qilish to‘g‘risida 

tushuntirish berilgan. 

JKning 70-moddasida esa shaxsga jazo tayinlab, so‘ng jinoiy jazodan ozod 

qilish nazarda tutiladi. Shaxsning ijtimoiy xavflilik xususiyatini yo‘qotishi 

munosabati bilan uni jazodan ozod qilish birinchi marta 1994-yil 22-sentabrda 

qabul qilingan amaldagi Jinoyat kodeksida o‘z ifodasini topdi.  

JK 70-moddasining mazmuniga ko‘ra, shaxsni jazodan ozod qilish uchun 

quyidagi shartlarning bo‘lishi talab etiladi: 

a) ish sudda ko‘rilayotgan vaqtgacha sharoitning o‘zgarganligi; 

b) shaxs namunali xulqi, mehnatga yoki o‘qishga halol munosabatda 

bo‘lganligi bilan o‘zini  ko‘rsatganligi munosabati bilan sud shaxsning ijtimoiy 

xavflilik xususiyatini yo‘qotgan deb, jazodan ozod qilishi mumkin. Demak, qonun 

shaxsning ijtimoiy xavflilik xususiyatini yo‘qotgan deb topish uchun ana shu ikkita 

holatdan birining mavjud bo‘lishi yetarlidir. 

Ish sudda ko‘rilayotgan vaqtgacha sharoitning o‘zgarganligi deganda jinoyat 

ishi yuzasidan surishtiruv olib borish, tergov qilish va sudda ko‘rish bosqichlarida 

sharoit o‘zgarganligi tufayli shaxs ijtimoiy xavflilik xususiyatini yo‘qotdi deb 

topilishi kerak. 

Jazodan ozod qilishning bu turi faqat sodir etilgan jinoyat to‘la ochilgan, 

tegishli tergov materiallari orqali to‘la ibotlangan bo‘lsagina qo‘llanilishi kerak. 

Sharoitning o‘zgarganligi tushunchasi JKning 65-moddasida berilgan. 

Shaxsning jinoyat sodir etganidan keyingi xulqi deganda shaxsning o‘zi 

sodir qilgan jinoyatga nisbatan munosabati, shaxsning huquq normalaridagi va 

jamiyatdagi umume’tirof etgan barcha qoidalari va talablariga to‘la rioya 

etganligidir. Mehnatga yoki o‘qishga halol munosabati deganda, shaxsning asosiy 

ish joyida yoki o‘qish joyida unga yuklatilgan vazifalarni aniq tashabbuskorlik 

bilan samarali bajarishi tushuniladi. 

Jazodan ozod qilishning bu turini kimlarga nisbatan qo‘llanishi yoki 

qo‘llanmasligi qonunda ko‘rsatilmagan, ya’ni biron-bir cheklash nazarda 

tutilmagan. Shunga ko‘ra, jazodan ozod qilishning mazkur turi voyaga yetganlarga 

ham voyaga yetmaganlarga ham birdek qo‘llanishi mumkin. Ammo takroran 

jinoyat sodir etilgan, retsidiv jinoyat sodir etilgan taqdirda jazodan ozod qilishning 

bu turini qo‘llash-qo‘llanmaslik masalasini ko‘rish vaqtida sud JKning 56-

moddaning 1-qismi “n” bandidagi og‘irlashtiruvchi holatga ahamiyat berishi kerak. 

Shaxsning ijtimoiy xavflilik xususiyatini yo‘qotgan deb hisoblashda, sud 

sharoitning o‘zgarishi bilan bog‘liq bo‘lgan holatlardan tashqari shaxs 

xususiyatlariga tegishli barcha tafsilotlarni  hisobga oladi. 

JKning 70-moddasining qoidalari asosida jazodan ozod qilishda, aybdorga 

jinoyat qonunida nazarda tutilgan jinoiy jazolardan biri tayinlanib, so‘ngra jazodan 

ozod qilinadi. Shunga ko‘ra, ushbu modda asosida jazodan ozod qilingan shaxslar 

sudlangan hisoblanadimi yoki yo‘qmi, degan savol tug‘iladi. Jinoiy jazodan ozod 

qilish nazarda tutilgan barcha moddalarda faqat jazodan ozod qilish to‘g‘risida so‘z 

boradi. Jazodan ozod qilish bilan birga sudlanganlikni olib tashlash masalasi 

qonunda nazarda tutilmagan. Jinoyt kodeksi 79-moddasining birinchi qismida sud 

Jinoyat kodeksining 78-moddasida nazarda tutilgan muddatlarning kamida yarmi 

o‘tganidan keyingina uning sudlanganligini olib tashlash mumkinligi to‘g‘risida 

bayon qilinadi. Ammo JK 77-moddasida (sudlanganlikning huquqiy ahamiyati) 

jazo tayinlangan ayblov hukmi qonuniy kuchga kirgan kundan boshlab 

hisoblanishi, sud tomonidan jazodan ozod qilingan shaxs sudlanmagan deb 

hisoblanishi bayon qilingan. 

O‘zR JK 70-moddasi qoidalari asosida jazodan ozod qilingan shaxslar hukm 

hali qonuniy kuchga kirmasdan jazodan ozod qilinganligini hisobga olinadigan 

bo‘lsa, jazodan ozod qilingan shaxslar sudlanmagan hisoblanadi. Shu munosabat 

bilan yana bir qator muammolar vujudga keladi. Ya’ni 70-modda asosida jazodan 

ozod qilingan shaxs jazodan ozod qilinganidan keyin qasddan yangi jinoyat sodir 

qilsa, qanday kvalifikatsiya qilinishi kerak? 

Shaxs oldingi jinoyati uchun (Jinoyat kodeksining 77-moddasi 2-qismiga 

binoan) sudlanmagan deb hisoblanganligi sababli yangi sodir etilgan jinoyat 

birinchi marta sodir etilgan hisoblanadi va qilmish retsidiv jinoyat hisoblanmaydi. 

Aslida sud faqat jazodan ozod qiladi, sudlanganligini olib tashlay olmaydi. 

 
17.4. Aybdorni o‘z qilmishiga amalda pushaymon bo‘lganligi  

munosabati bilan jazodan ozod qilish 

 

Jinoyat kodeksining 71-moddasiga ko‘ra ijtimoiy xavfi katta bo‘lmagan yoki 

uncha og‘ir bo‘lmagan jinoyatni birinchi marta sodir etgan shaxs, agar u aybini 

bo‘yniga olish to‘g‘risida arz qilgan, jinoyatning ochilishiga faol yordam bergan va 

yetkazilgan zararni bartaraf qilgan bo‘lsa, sud uni jazodan ozod qilishi mumkin. 

Bundan oldingi bobda aybdorning o‘z qilmishiga amalda pushaymon 

bo‘lganligi munosabati bilan jinoiy javobgarlikdan ozod qilish ko‘rib chiqilgan  

edi. Javobgarlikdan va jazodan ozod qilishning bu har ikki turida shaxsni ozod 

qilish uchun deyarli qonunda bir xil asoslar nazarda tutilgan. Javobgarlikdan ozod 

qilishda shaxsga nisbatan jinoiy jazo tayinlanmasdan javobgarlikdan ozod qilinsa, 

71-moddada nazarda tutilgan jazodan ozod qilishda esa jinoyat uchun 

javobgarlikka tortilgan shaxsga nisbatan jinoiy jazo tayinlanib, so‘ngra jazodan 

ozod qilinadi. 

Shaxsni JKning 71-moddasi asosida jazodan ozod qilish uchun quyidagi 

asoslar bo‘lishi kerak: 

1) sodir etilgan jinoyat ijtimoiy xavfi katta bo‘lmagan yoki uncha og‘ir 

bo‘lmagan jinoyat bo‘lishi;  

2) shaxs jinoiy qilmishni birinchi marta sodir qilgan bo‘lishi; 

3) jinoyat natijasida yetkazilgan zararni o‘z ixtiyori bilan bartaraf qilgan 

bo‘lishi; 

4) shaxs jinoyatni ochilishiga faol yordam bergan bo‘lishi; 

5) o‘z ixtiyori bilan aybini bo‘yniga olish to‘g‘risida arz qilgan bo‘lishi 

kerak. Ana shu shartlarning barchasi bir vaqtda mavjud bo‘lsagina shaxs chin 

ko‘nglidan qilmishiga pushaymon bo‘lganligi munosabati bilan jazodan ozod 

qilinishi mumkin.  

Yuqoridagi shartlarning barchasi JK 66-moddasining mazmunini yoritishda 

batafsil bayon qilinganligi bois bu yerda yana to‘xtalib o‘tilmadi.  

JK 71-moddasining ikkinchi qismida belgilanishicha, boshqa shaxslar bilan 

birgalikda jinoyat sodir etishda ishtirok qilgan yoki uyushgan guruh yoxud jinoiy 

uyushma a’zosi bo‘lgan shaxs, agar u aybini bo‘yniga olish to‘g‘risida arz qilgan, 

chin ko‘ngildan pushaymon bo‘lgan, jinoyatning oldini olish, jinoyatni ochish yoki 

uning tashkilotchilarini yoxud boshqa ishtirokchilarini aniqlash va fosh qilishga 

yordam bergan bo‘lsa, basharti u og‘ir yoki o‘ta og‘ir jinoyat sodir etishda bevosita 

ishtirok etmagan bo‘lsa, sud tomonidan jazodan ozod qilinishi mumkin.  

Ko‘rinib turibdiki, mazkur normada ishtirokchilikning uchta shakli bo‘yicha 

jinoyat sodir etishda ayblanayotgan shaxslarni jinoiy jazodan ozod qilish 

mumkinligi nazarda tutiladi. Ya’ni murakkab ishtirokchilikda ishtirokchi sifatida 

qatnashgan (yordamchi, dalolatchi, tashkilotchi) shaxslar, uyushgan guruh va 

jinoiy uyushma a’zosi to‘g‘risida so‘z yuritilmoqda.  

Jinoyat kodeksi 28-29-moddalarining mazmuniga ko‘ra, jinoyatda 

bajaruvchidan tashqari  yordamchi yoki dalolatchi yoki tashkilotchi qatnashgan 

ishtirokchilik murakkab ishtirokchilik bo‘lib, unda yordamchi, tashkilotchi yoki 

dalolatchilar jinoyatni bevosita amalga oshirishda qatnashmaydilar, balki o‘z 

harakatlari bilan jinoyatni sodir etilishiga sharoit yaratadilar. Agar ular ijtimoiy 

xavfi katta bo‘lmagan yoki uncha og‘ir bo‘lmagan jinoyatda ishtirokchi sifatida 

(yordamchi, dalolatchi, tashkilotchi) qatnashib, o‘z ixtiyori bilan aybini bo‘yniga 

olish to‘g‘risida arz qilgan bo‘lsa, JK 71-moddasi 1-qismi asosida jazodan ozod 

qilinishi mumkin. Bunday arz qilish jinoyatga tayyorgarlik ko‘rish yoki suiqasd 

qilish bosqichida qilingan bo‘lib, jinoyatning oldi olingan yoki hech bo‘lmaganda 

jinoiy oqibat yuz bermagan bo‘lishi kerak. Agarda jinoiy oqibat yuz berganidan 

keyin arz qilingan bo‘lsa yoxud arz qilishga to‘la imkoniyat bo‘la turib, kechroq 



195 

 

arz qilingani tufayli jinoyatning oldini olish imkoniyatlari qolmagan bo‘lsa, arz 

qilish sud tomonidan jazoni yengillashtiruvchi holat deb hisoblanishi mumkin. 

Og‘ir yoki o‘ta og‘ir jinoyatda ishtirokchi sifatida qatnashgan (yordamchi, 

dalolatchi, tashkilotchi) shaxslar agar o‘zi yoki uning vakili uning topshirig‘i bilan 

kelib arz qilsa, jinoyatning oldini olish, jinoyatni ochish yoxud boshqa 

ishtirokchilarini fosh qilishga yordam bergan bo‘lsa, JK 71-moddasining ikkinchi 

qismi asosida jazodan ozod qilinishi mumkin. Bunda ana shu arz qilgan shaxsning 

harakatlari jinoyatning oldini olish va ochishda hal qiluvchi ahamiyatga ega 

bo‘lishi kerak.  

JK 71-moddasi ikkinchi qismi asosida jazodan ozod qilinishi mumkin 

bo‘lgan shaxslarning ikkinchi turkumi uyushgan guruh a’zosidir. Bu yerda 

jinoyatning yordamchi, dalolatchi yoki yordamchilar to‘g‘risida emas, balki 

bevosita uyushgan guruh a’zosi haqida aytiladi. Agar uyushgan guruh a’zosi bo‘la 

turib, og‘ir yoki o‘ta og‘ir jinoyat sodir etishda bevosita ishtirok etmay, shaxsan 

o‘zi yoki uning topshirig‘i bilan uning vakili hokimiyat organiga o‘z ixtiyori bilan 

kelib, qilmishiga amalda pushaymon ekanligini bildirib, jinoyatning oldini olish, 

jinoyatni ochish yoki uning tashkilotchilari yoxud boshqa  ishtirokchilarining fosh 

qilishga yordam bersa, sud uni O‘zR JK 71-moddasi ikkinchi qismi qoidalari 

asosida jazodan ozod qilishi mumkin. Bunda, albatta, jinoyatning oldi olingan yoki 

hech bo‘lmaganda jinoiy oqibat yuz bermagan bo‘lishi kerak. 

JK 71-moddasi ikkinchi qismi asosida jazodan ozod qilinishi mumkin 

bo‘lgan shaxslarning uchinchi turkumi jinoiy uyushma a’zosidir. Jinoiy uyushma 

a’zosining oldingi ikkita turkumdagi jazodan ozod qilinishi mumkin bo‘lgan 

shaxslardan farqi shundaki, ular hali jinoyatni sodir etmagan yoki hech 

bo‘lmaganda jinoyatga suiqasd qilish bosqichida arz qiladi. Jinoiy uyushma a’zosi 

esa jinoiy uyushmaga a’zo bo‘lganligining o‘zi tamom bo‘lgan jinoyat hisoblanib, 

o‘zi a’zo bo‘lgan jinoiy uyushma to‘g‘risida yoki jinoiy uyushma tomonidan sodir 

etilishi mo‘ljallangan jinoyat haqida arz qilinadi. Demak, bu yerda jinoiy 

uyushmaga a’zo bo‘lishning o‘zi tamom bo‘lgan jinoyat hisoblanib, jinoyat oxiriga 

yetkazilganidan keyin arz qilinishi ham mumkin. 

JK 71-moddasi ikkinchi qismining mazmuniga ko‘ra, jinoiy jazodan ozod 

qilishni qo‘llanishi mumkin bo‘lgan jinoyat ishtirokchisiga (yordamchi, dalolatchi, 

tashkilotchi), uyushgan guruh yoki jinoiy uyushma a’zosiga bir xil talab qo‘yiladi. 

Bular: 

a) og‘ir yoki o‘ta og‘ir jinoyatni amalga oshirishda bevosita 

qatnashmaganligi; 

b) agar u aybini bo‘yniga olish to‘g‘risida arz qilgan, chin ko‘ngildan 

pushaymon bo‘lganligi; 

d) o‘z harakatlari bilan jinoyatning oldini olish, jinoyatni ochish yoki uning 

tashkilotchilarini hamda boshqa ishtirokchilarini fosh qilishga yordam 

berganligidir. Ushbu talablardan faqat bittasi yoki dastlabki ikkitasini bajarishning 

o‘zi shaxsni jinoiy jazodan ozod qilish uchun asos bo‘lmaydi, balki sud  tomonidan 

yengillashtiruvchi holat deb hisoblanishi mumkin. 

Shaxsni jazodan ozod qilish uchun yuqorida aytilgan talablar bajarilgan 

bo‘lishi kerak.  

Ya’ni jinoyatning oldi olingan yoki hech bo‘lmaganda jinoiy oqibat yuz 

bermagan bo‘lishi kerak. Agar jinoyat tashkilotchilari yoki boshqa ishtirokchilarini 

fosh qilishga yordam bergan bo‘lsa-da, ammo bunga mas’ul bo‘lgan shaxslarning 

loqaydligi yoki tajribasizligi tufayli ularni qo‘lga olishning iloji bo‘lmagan 

taqdirda ham sud jazodan ozod qilishni qo‘llashi mumkin. Muhimi jinoyatning oldi 

olingan yoki jinoiy oqibatning kelib chiqishiga yo‘l qo‘yilmagan bo‘lishi kerak.  

Qonunning o‘zida og‘ir yoki o‘ta og‘ir jinoyatni sodir qilishda 

ayblanayotgan shaxsni jinoiy jazodan ozod qilishni nazarda tutilganligi, avvalo, 

jinoyat huquqining muhim insonparvarlik prinsipi bo‘lsa, jinoyatchilikning oldini 

olish, jinoyatlarni ochish va javobgarlikning muqarrarligini ta’minlashda g‘oyat 

muhim ahamiyaga egadir. Ushbu modda O‘zbekiston Respublikasining 2010-yil  

27-dekabrdagi O‘RQ–277-sonli Qonuni asosida yangi tahrirda berildi. Shunga 

asosan ushbu moddaning uchinchi qismi rag‘batlantiruvchi norma hisoblanadi, 

unga asosan Jinoyat kodeksi Maxsus qismining tegishli moddasida alohida 

ko‘rsatilgan hollarda, jinoyat sodir etgan shaxs o‘z qilmishiga amalda pushaymon 

bo‘lgan taqdirda sud tomonidan jazodan ozod qilinishi lozim. 

Bundan oldingi paragrafda bayon qilganimizdek shaxsni ijtimoiy xavflilik 

xususiyatini yo‘qotishi munosabati bilan jazodan ozod qilinganlar sudlanmagan 

hisoblanganligi tufayli JK 71-moddasi asosida jazodan ozod qilinganlar 

sudlanmagan deb hisoblanishlari kerak. Bu haqida JK 77-moddasi ikkinchi 

qismida bayon qilingan. Aslida esa sud jazodan ozod qilish bilan birga 

sudlanganligini ham olib tashlay olmaydi. 

  

17.5. Shartli hukm qilish  

 

JKning 72-moddasida keltirilgan shartli hukm qilish aybdorni jazodan ozod 

qilishning alohida shakli bo‘lib, u o‘zida insonparvarlik, jazoni individuallashtirish 

va uning muqarrarligi tamoyillarini ifoda etadi. Shartli hukm qilish qonun bilan 

belgilangan shartlar mavjud bo‘lganda ma’lum sinov muddati belgilangan holda 

shaxsni sud tomonidan belgilagan jazoni amalda o‘tashdan ozod qilishdan iborat, 

ushbu muddat davomida mahkum ustidan sud tomonidan qabul qilingan qarorning 

to‘g‘riligini tekshirish va shaxsga ko‘rsatilgan ishonchni oqlaganligini tekshirish 

maqsadida amalga oshiriladi. 

JKning 72-moddasi 1-qismiga asosan agar sud ozodlikdan mahrum qilish, 

intizomiy qismga jo‘natish, xizmat bo‘yicha cheklash yoki axloq tuzatish ishlari 

jazolarini tayinlash vaqtida sodir etilgan jinoyatning xususiyati va ijtimoiy xavflilik 

darajasi, aybdorning shaxsi va ishdagi boshqa holatlarni e’tiborga olib, aybdor 

tayinlangan jazoni o‘tamasdan turib ham uning xulqini nazorat qilish orqali 

tuzatish mumkin, degan qat’iy fikrga kelsa, shartli hukm qo‘llashi mumkin. 

Bunday holda sud, basharti, belgilangan sinov muddati davomida jazoning 

shartliligini bekor qilish asoslari kelib chiqmasa, tayinlangan jazoni ijro etmaslik 

to‘g‘risida qaror chiqaradi. Shartli hukm qilishning mohiyati shundan iboratki, sud 

ayblov hukmini chiqara turib, mahkum shaxsga muayyan jazo turini tayinlaydi va 

uning miqdorini belgilaydi, lekin tayinlangan jazoni shartli deb hisoblashga qaror 

qiladi, ya’ni mahkum shaxsning muayyan talablarni bajarishi sharti bilan jazoni 

ijro etmasligni qaror qiladi demak, shartli hukm qilishning yuridik mohiyati 

mahkum shaxsni unga tayinlangan jazoni amalda o‘tashdan shartli ozod qilishdan 

iborat. Shartli hukm qilish jinoyat qonuni bilan belgilangan jazo maqsadlariga 

amaldagi jazoni qo‘llash orqali emas, balki mahkumga ijtmoiy ta’sir bilan birga 

keluvchi ma'lum majburiy ta’sir choralarini qo‘llash vositasida erishilishini 

ta’minlaydi (sinov muddati davomida mahkum ustidan nazoratni amalga oshirish; 

unga sudning ixtiyoriga ko‘ra turli majburiyatlarni yuklash). Shartli hukm qilishda 

shartsiz hukm chiqariladi, u belgilangan tartibda qonuniy kuchga kiradi. Ushbu 

hukm ustidan shikoyat qilinishi yoki protest keltirilishi mumkin. JPKning 484, 492 

va 513-moddalarining mazmuniga ko‘ra, ishni apellyatsiya, kassatsiya yoki nazorat 

tartibida ko‘rib chiqish natijasida sud ushbu shartli hukm qilish yuzasidan hukmni 

o‘zgartirishsiz qoldirish, uni bekor qilib, ishni qaytadan sudda ko‘rishga 

yo‘naltirish, sud hukmini bekor qilish va ishni tugatishi yoki shartli hukm qilish 

o‘rniga jazoning ijro etilishini belgilashga haqlidir. Shunday qilib bunday sud 

hukmini chiqarishda faqat jazo shartli bo‘lib qoladi. Shuni ta’kidalash lozimki, 

ko‘p holatlarda sud shartli hukm chiqarganda, uning muddatini katta belgilamaydi 

(5 yilgacha). Ahloq tuzatish ishlarini belgilashda esa, xizmat bo‘yicha cheklash, 

intizomiy qismga jo‘natish yoki ozodlikdan mahrum qilishning muddatlarini  

5 yildan ko‘p muddatga belgilanadi. JK-72-moddasi kamdan-kam qo‘llaniladi, 

chunki qo‘llanishning mazmuni va asosi mavjud. Tayinlangan jazoning faqat tula 

muddatiga nisbatangina shartli hukm qo‘llanilishi mumkin. Masalan, agar 

sudlanuvchi biron-bir sodir etilgan jinoyat uchun besh yil muddatga ozodlikdan 

mahkum qilish jazosiga hukm qilingan bo‘lsa, uni nisbatan 2 yil real ozodlikdan 

mahrum qilishga hukm qilib bo‘lmaydi. Aybdorning hech bo‘lmaganda jazoning 

bir qismini real o‘tashi zaruriyat sezilmasa, bu sudning mahkumga nisbatan 

ishonchi yo‘qligidan dalolat beradi, bundan esa unga nisbatan shartli hukmni 

qo‘llash imkoni yo‘qligi kelib chiqadi. O‘zbekiston Respublikasi Oliy sudi 

Plenumining 2006-yil 3-fevraldagi “Sudlar tomonidan jinoyat uchun jazo tayinlash 

amaliyoti to‘g‘risida”gi 1-sonli Qarorining 31-bandiga asosan, “Agar sud bir yoki 

bir necha jinoyat sodir etgan shaxsga nisbatan shartli hukm qo‘llash lozimligi 

haqida xulosaga kelsa, bunday qaror har bir jinoyat uchun alohida emas, balki 

jinoyatlar majmui bo‘yicha uzil-kesil jazo tayinlash paytida qabul qilinadi.Shartli 

hukm faqat JK 72-moddasining birinchi qismida ko‘rsatilgan bir yoki bir necha 

jazo turi tayinlangan shaxslarga nisbatan qo‘llanilishi mumkin. Agar tayinlangan 

jazo turidan biri qonunning ushbu normasida ko‘rsatilmagan bo‘lsa, sud JK  

72-moddasi birinchi qismida qayd etilgan jinoyatlarga nisbatan shartli hukm 

qo‘llab, boshqa turdagi jazoni (masalan, muayyan huquqdan mahrum qilish, 

jarima) real ijro etish to‘g‘risida qaror qiladi”.   

Demak, shartli hukm qilish jinoyatlar jamida ham alohida ahamiyat kasb 

etadi. Bunday hollarda shartli hukm majmuiga kiruvchi jinoyatlardan biriga emas, 

“balki aybdor shaxsi va qilmishining butun majmuini inobatga olib qo‘llaniladi”.  

Bir necha jinoyat sodir etgan shaxsga nisbatan shartli hukm qo‘llashni sud 

lozim topgan hollarda, har bir jinoyat uchun alohida jazoni aniqlab jinoyatlar jami 

bo‘yicha jazoni shartli tayinlash zarur. Shartli hukm qilishda sud sodir etilgan 

jinoyatning ijtimoiy xavflilik darajasini va xususiyatini, aybdorning shaxsini, 

javobgarlikni og‘irlashtiruvchi va yengillashtiruvchi holatlarni hisobga olishi 

lozim.  

Shartli hukm qilishning asosiy jihatlaridan biri shundan iboratki, sud 

tomonidan ikki muddat tayinlanadi: jazo muddati (ozodlikdan mahrum qilish, 

axloq tuzatish ishlari va boshqalar.) va sinov muddati. Jazo muddati doimiy 

o‘lchov, chunki (ozodlikdan mahrum qilish, axloq tuzatish ishlari va boshqa 

turdagi) jazo amalda ijro qilinmaydi va to‘la hajmda uni ijro etish xavf butun sinov 

muddati davomida doimo mahbusga bosim o‘tkazadi. 

Sinov muddati vaqt mobaynida shartli hukm qilingan shaxs o‘z xulqi bilan 

o‘zgarganligini isbotlashi zarur bo‘lgan muayyan davrdir. Sinov muddati 

davomiyligiga shartli hukmni kuzatib boruvchi majburlov hajmi ham bog‘liq 

(muayyan majburiyatlar, sudlanganlik holati, huquqbuzarlik sodir etilganda shartli 

hukm real jazoga almashtirilishi mumkin va shartli hukm muddati davrida sodir 

etilgan jinoyatlar uchun jazo tayinlashda Jinoyat kodeksining 60-moddasiga asosan 

shartli tayinlangan jazo qisman yoki to‘la qo‘shish yo‘li bilan sud tomonidan 

amalga oshiriladi). 

JKning 72-moddasi 2-qismiga muvofiq, sinov muddatining davomiyligi bir 

yildan uch yilga tengdir va hukmni e’lon qilgan kundan boshlab hisoblanadi. Agar 

shartli hukm yuqorida turuvchi sud tomonidan qabul qilingan bulsa, shu kundan 

boshlab sinov muddati hisoblanishni boshlaydi. Sinov muddatini eng kam 

miqdorini kamaytirish yoki ko‘p miqdorini uzaytirish mumkin. Qonun sinov 

muddatini davomiyligini tayinlangan jazoning muddati bilan bog‘lamaydi. Bu 

masala har safar sodir etilgan jinoyat va sudlanuvchining shaxsidan kelib chiqqan 

holda sud tomonidan hal qilinadi.  

Agar shartli hukm apellyatsiya, kassatsiya yoki nazorat instantsiyasi sudi 

tomonidan qo‘llanilgan bo‘lsa, bunday holda ham sinov muddati hukm e’lon 

qilingan kundan boshlab hisoblanadi (JK 72-moddasi ikkinchi qismi). 

Shartli hukm qilishda belgilangan sinov muddatini qisqartirish masalasi JPK 

541-moddasining uchinchi qismiga muvofiq mahkumning yashash joyidagi jinoyat 

ishlari bo‘yicha tuman (shahar) sudi sudyasi tomonidan hal qilinadi. Bu asosan 

shartli ravishda hukm qilingan voyaga yetmaganlarga, yoshlarga, tashqi ta’sirga tez 

beriladigan jamoaning va mehnat jamosining tarbiyasiga tashqi ta’sir etadigan 

shaxslarga, ayniqsa, zarurdir. Shartli hukm qilingan shaxsni jamoat tashkilotiga 

yoki mehnat jamoasiga topshirish faqatgina mahkum o‘zining namunali xulqi 

bilan, shuningdek, sidqidildan mehnat qilib to‘g‘ri yo‘lga tuzalishiga va’da bergan 

holdagina yo‘l qo‘yiladi. 

Shartli hukm qilish aybdorga bildirilgan ishonch ekanligi sababli, sinov 

muddati hukm chiqarilgan kundan boshlab hisoblanadi, ya’ni jinoyat-protsessual 

qonun hujjatlaridan kelib chiqilsa, hukm o‘qib eshittirilgan paytdan boshlab 

(JPKning 454, 473-moddalari) aybdor shaxs muayyan talablarni bajarishga majbur. 

Shartli hukm qilishni hukm qonuniy kuchga kirgan kundan boshlab emas, balki 

hukm o‘qib eshittirilgan vaqtdan boshlab qo‘llash shaxsning muayyan sifatlari va 

xulqi tufayli jazoni o‘tashdan ozod etilganligi to‘g‘risida dalolat beradi. Bu holat 

bilan ham boshqa holatni ya’ni yuqori sud noto‘g‘ri kvalifikatsiya va 

sudlanuvchini yomon ahvolini kuzatib shartli hukm chiqarish aniqlanadi.  

Sud shartli hukm qilish bilan birga aybdorga bir qator majburiyatlarni 

yuklaydi. Bular: “Ma’lum bir vaqtda sudlanuvchini yetkazilgan zararni bartaraf 

etishga majburlov, ishga yoki o‘qishga kirish, yashash joyi yoki o‘qishini 

o‘zgartirsa, bu haqdi shartli hukm qilingan shaxsning xulqi ustidan nazorat olib 

boruvchi organga xabar berib turishi, vaqti-vaqti bilan kelib bu organlar 

ro‘yxatidan o‘tib turishi; ayrim joylarga bormaslik, ma’lum bir vaqt davomida 

yashash joyda muayyan istiqomat qilish, giyohvandlik, alkogolizm yoki tanosil 

kasalligidan davolanish kursini o‘tashi kabilardan iboratdir” (JK ning 72-moddasi, 

3-qismi).  

Mazkur shartlarning har biri sodir etilgan jinoyatdan, tayinlangan jazodan kelib 

chiqqan holda mahkum zimmasiga yuklatiladi. Bunday hollarda zararni qoplash 

o‘g‘irlangan, yo‘q qilingan narsaning o‘rnini qoplashda, davolanishga sarf 

qilinadigan moddiy xarajatlarni qoplashda, ma'naviy zararni qoplashda kechirim 

so‘rashda namoyon bo‘lishi mumkin. Ishga yoki o‘qishga kirish majburiyati shaxs 

ishlamagan yoki ma’lumot olmagan hollarda yuzaga keladi. Ishlash yoki o‘qish 

majburiyat emas, balki har bir shaxsning shaxsiy huquqidir (umumiy o‘rta 

ma’lumot bundan mustasno) va uni foydali mehnatga jalb qilish aybdorni 

ijtimoiylashganligi to‘g‘risida dalolat beradi, o‘qishga kirishi esa, mahkumni 

muayyan kasbni egallamoqchi ekanligini tasdiqlaydi va bu shubhasiz, uni turli xil 

nojo‘ya xatti-harakatlarni sodir qilishdan tiyib turadi. Shuni inobatta olish lozimki, 

ushbu majburiyatlar har doim ham mahkumning imkoniyatidan kelib chiqmaydi, 

chunki ishga joylashish mehnat bozoridagi talab va taklifga bog‘liqdir. Shuning 

uchun davlat tomonidan mahkumlarni va jazoni o‘tab chiqqan shaxslarni ishga 

joylashtirish masalasiga imkon boricha ustuvor daraja sifatida qaraladi 

(O‘zbekiston Respublikasi Mehnat kodeksining 58-moddasi). Ma’lumot olishga 

kelsak, bu ma’noda ham mahkum foydalangan imkoniyatlarga e’tibor qaratish 

lozim. Bunday hollarda ishga joylashmaganligi va o‘qishga kirmaganligi sinov 

muddati mobaynida belgilangan baholashga, shuningdek, shartli hukmni bekor 

qilishga asos bo‘lmaydi. Shartli hukm qilinganlar muayyan vaqt davomida shartli 

sudlanganlar ustidan nazorat qiluvchi organlariga (O‘zbekiston Respublikasi 

IIBning maxsuslashtirilgan organlari) kelishi va yashash joyi, o‘qishi yoki ishi 

o‘zgarganligi to‘g‘risida ma’lumot yetkazishlari shart. Bu majburiyat shartli 

majburiyatlar bajarilmagan, deb sudlanganlarning JKning 72-moddasi 1-qismida 

ko‘rsatilgan jazolarni har biriga teng ravishda qo‘llaniladi, chunki shartli 

sudlanganlarni ustidan nazorat jazoni o‘tashdan ozod qilish asosi turini 

qo‘llashsharti xisoblanadi.Qonun chiqaruvchi va sud fikriga ko‘ra, mahkumlarning 

xulqini tuzatishga to‘sqinlik qilayotgan va uning xulqiga salbiy ta`sir 

ko‘rsatayotgan va sud tomonidan belgilangan muayyan joylarga bormaslik 

majburiyati (masalan restoran, bar, kazino, bozor va boshqalar). Mazkur 

majburiyat asosan voyaga yetmaganlarga qo‘llaniladi, chunki ular tashqi salbiy 

ta'sirlarga tez beriladigan bo‘ladilar.Muayyan vaqtda yashash joyida bo‘lish 

majburiyati qisman cheklanish hisoblanib va shartli ravishda hukm qilingan 

shaxsdan turar joyida muayyan vaqtda bo‘lishini talab qiladi. Mazkur majburiyat 

ham asosan voyaga yetmaganlarga qo‘llaniladi, chunki ular bezorlikka va boshqa 

ijtimoiy xavfli harakatlarni sodir qilishga moyil bo‘lishadi. Giyohvandlik, 

zaharvandlik yoki tanosil kasalligidan davolanish kurslarni o‘tash majburiyati 

tibbiy yo‘sindagi majburlov choralarini statsionar tartibda qo‘llash maqsadga 

muvofiq bo‘lmagan yoki bunga imkoniyat bo‘lmagan sharoitlarda qo‘llaniladi.  

Qonunda to‘g‘ridan-to‘g‘ri ko‘rsatilgan majburiyatlardan tashqari sud 

mahkumning tuzalishiga ijobiy ta’sir qiladigan boshqa bir qator majburiyatlarni 

ham yuklashi mumkin. Sud shartli hukm qilish to‘g‘risida hukm chiqarayotganida 

JKning 72-moddasi beshinchi qismda belgilangan tartibda mahkumning oila 

a’zolariga moddiy yordam ko‘rsatish va boshqa majburiyatlarni yuklashi mumkin. 

Ko‘rsatilgan majburiyatlar jami holda yoki alohida-alohida yuklanishi mumkin. 

JKning 72-moddasi 4-qismiga ko‘ra, shartli hukm qilinganlar ustidan nazoratni 

ichki ishlar organlari va harbiy xizmatchilar ustidan harbiy qism yoki muassasa 

qo‘mondonligi amalga oshiradi. Ushbu organlar sifatida shartli hukm qilinganlar 

ustidan nazoratni ichki ishlar organlari, harbiy xizmatchilar ustidan harbiy qism 

yoki muassasa qo‘mondonligi amalga oshiradi. Voyaga yetmaganlar ustidan esa 

nazoratni hokimiyatlar huzurida tashkil etilgan voyaga yetmaganlar ishlari 

bo‘yicha komissiya amalga oshiradi. Mahkumlar xulqi ustidan olib boriladigan 

mazkur nazoratning maqsadi qonun tomonidan o‘rnatilgan majburiyatning 

bajarilishini ta’minlash va ular tomonidan huquqbuzarlik sodir etilishining oldini 

olishdan iboratdir. JKning 72-moddasi 5-qismiga ko‘ra “hukm qilingan shaxsning 

xulqi ustidan nazorat olib boruvchi organning taqdimi bilan sud sinov muddati 

davomida unga yuklatilgan majburiyatlarning hammasini yoki bir qismini olib 

tashlashi yoki uning zimmasiga yangi majburiyatlar yuklashi mumkin”. Agar 

bunday holatda sudlanuvchi mazkur qarorlarga sudning sinov muddat mobaynida 

mahkum o‘zini ijobiy tomondan ko‘rsatganligi haqida tavsiflanishi bois nazorat 

yuklangan organning belgilangan majburiyatni to‘liq yoki qisman bekor qilish 

to‘g‘risidagi taqdimnomasi yoki aksincha, mazmundagi xulosasi asos bo‘lishi 

mumkin. Bu holatada sudga sudlanganning ishonchni oqlayotganligi tufayli uni 

ustidan qattiq nazoratni shart emasligi ko‘rsatiladi. Shu sabablar va asoslar 

bo‘yicha sud shartli hukmda sinov muddatini qisqartirish masalasini ham ko‘rishi 

mumkin. JPKning 541- moddasi 3-qismiga ko‘ra bu masala tuman (shahar) sudlari 

tomonidan ko‘riladi: “Ozodlikdan mahrum etishga shartli ravishda hukm 

qilinganda sinov muddatini qisqartirish yoki shartli hukmni bekor qilib, mahkumni 

hukmda belgilangan jazoni o‘tash uchun jo‘natish haqidagi, hukmning ijro etilishi 

kechiktirilgan mahkumni jazodan ozod etish, shuningdek hukmning ijrosini 

kechiktirishni bekor qilish va mahkumni ozodlikdan mahrum etishni o‘tash uchun 

yuborish to‘g‘risidagi, sudlanganlikni olib tashlash haqidagi masalalar shu 

mahkumning istiqomat joyidagi jinoyat ishlari bo‘yicha tuman (shahar) sudi 

sud’yasi tomonidan hal qilinadi. 

JKning 72-moddasining oltinchi qismiga muvofiq, agar shartli hukm 

qilingan shaxs sinov muddati davomida sud tomonidan unga yuklatilgan 

majburiyatlarini bajarmasa yoxud jamoat tartibi yoki mehnat intizomini buzganligi 

uchun unga ma'muriy yoki intizomiy ta’sir chorasi qo‘llanilgan bo‘lsa, sud bunday 

shaxsning xulqi ustidan nazorat olib boruvchi organ taqdimnomasiga binoan 

jazoning shartliligini bekor qilib, hukmda belgilangan jazoni ijro etish to‘g‘risida 

qaror qabul qilishga haqli. Shu bilan birga, sodir etilgan huquqbuzarlikning 

hususiyati va muayyan holatlarini, mahkumning shaxsi va sinov muddati 

davomidagi xulq-atvoriga doir ma’lumotlarni hisobga olib, sud shartli hukmni 

aslicha qoldirish to‘g‘risida qaror qabul qilishi mumkin . 

Mazkur norma quyidagi asoslar mavjud bo‘lganda hukm bilan belgilangan 

real jazoni bajarish bilan shartli hukmni bekor qilishni nazarda tutadi: 

 - sud tomonidan belgilangan majburiyatlarni shartli hukm qilingan shaxs 

bajarishdan bo‘yin tovlashi; 

- jamoat tartibi yoki mehnat intizomini buzganligi uchun unga ma’muriy 

yoki intizomiy ta’sir chorasi qo‘llanganligi. 

Majburiyatlarni bajarishdan bo‘yin tovlash deganda, sud tomonidan shartli 

hukm qilingan shaxsning belgilangan majburiyatlarni uzoq vaqt mobaynida 

bajarmaslik tushuniladi. Bunday hollarda sud tomonidan shartli hukm etilgan 

shaxsning haqiqatan ham majburiyatlarni bajarmaganligini va nima sababdan 

bajarmaganligi aniqlanishi lozim. Masalan, agar shaxsga qonunda ko‘rsatilmagan 

majburiyatlar yuklatilgani aniqlansa yoki bu majburiyatlar (talablar) unga bog‘liq 

bo‘lmagan vaziyatlar tufayli, ya’ni uzrli sabablarga ko‘ra bajarilmaganda, sud 

shartli hukmni bekor qilish va haqiqiy jazoni o‘tishni qo‘llashdan voz kechadi. 

Shartlilikning bekor qilinish va jazoni amalda o‘tashning belgilanishiga ikkinchi 

asos bo‘lib jamoat tartibi yoki mehnat intizomining buzilishi hisoblanadi. Har 

qanday huquqbuzarlik javobgarlikni keltirib chiqaradi. Jumladan, jamoat tartibini 

buzgan shartli hukm qilingan shaxs ma’muriy javobgarlikka tortilishi mumkin. 

Shartli hukmni bekor bo‘lishiga asos bo‘lgan boshqa huquqbuzarlik sifatida 

mehnat intizomini buzish ham qaralishi mumkin. Mehnat intizomi mehnat 

qonunchiligi hamda tashkilot va muassasalarning mehnat to‘g‘risidagi ichki 

me’yoriy aktlari bilan belgilanadi.  

Ro‘yxatga olingan yoki avvalgi ish joyini qoldirgan kundan boshlab 15 kun 

ichida uzrsiz sabablarga ko‘ra ishga kirmaslik; 

yangi yashash joyiga ko‘chib kelgandan so‘ng 15 kun ichida uzrsiz 

sabablarga ko‘ra axloq tuzatish ishlari jazosini nazorat qiluvchi organlarga 

uchramaslik;  

tayinlangan jazo muddati davomida muttasil tarzda uzrsiz sabab bilan ishga 

chiqmaslik (progul) yoki ish joyida mast holda bo‘lish — mehnat intizomini 

buzish hisoblanadi. 

Sud shartli hukmni bekor qilish to‘g‘risida taqdimnomani ko‘rib 

chiqayotganida mahkumning sinov muddati mobaynida unga nisbatan jazo 

tayinlangan-tayinlanmaganligi, belgilangan biron-bir shartlari bajarmaganligini 

aniqlashi lozim. Bunday holatda sud mahkumga nisbatan ma'muriy jazo qo‘llanish 

qonuniyligini hamda intizomiy javobgarlikka tortish to‘g‘risidagi qarorning 

asosliligini aniqlaydi. 

Mahkum zimmasiga yuklatilgan majburiyatlarni bajarishdan bo‘yin tovlagan 

yoki ma’muriy yoxud intizomiy javobgarlikka tortilgan hollarda mahkum xulq-

atvori ustidan nazoratni amalga oshiruvchi organ jinoyat huquqiy ta’sir chorasini 

bekor qilishi hamda hukmda tayinlangan jazo chorasini ijro etish to‘g‘risida 

taqdimnomani kiritishi mumkin. Sud ushbu taqdimnomaga asosan, shartli jazoni 

bekor qilib, hukmda tayinlangan jazoni ijro etish to‘g‘risida ajrim chiqarishi 

mumkin. Agar sud nazorat qiluvchi organning kiritgan taqdimnomasini 

ko‘rayotganda shartli hukm qilingan shaxsning xulqida sinov shartlarini buzganlik 

alomatlarini ko‘rmasa (topmasa), hukm ijro etilmaydi. 

Biron-bir jinoyatni sodir etilishi shartli hukmni bekor qilishga asos bo‘ladi, 

holbuki, ushbu holat sharhlanayotgan moddada ko‘rsatilmagan bo‘lsa ham. Ushbu 

xulosa sinov muddati mobaynida yangi jinoyatni sodir etgan shaxsni shartli hukm 

qilishning imkoni yo‘qligiga asoslanadi. Bunday holat shartli sudlangan shaxsni 

o‘zgarayotganligiga dalil bo‘la olmaydi. Yangi jinoyatning sodir etilishi shaxsning 

g‘ayrihuquqiy xulq-atvoridan darak berib va shartli sudlanishga nisbatan qattiqroq 

jazo choralarini ko‘rishini talab qiladi. Shuning uchun qonun chiqaruvchi JKning 

72-moddasida yangi jinoyatni sodir etish shartli sudlanishni bekor qilish asosi 

hisoblanishini ko‘rsatmagan, chunki shartli sudlanishni bekor qilish asosi sifatidagi 

huquqbuzarlikning mavjudligi jinoyat sodir etishda shartli sudlanishni so‘zsiz 

bekor qilishiga guvohlik beradi. 

O‘zbekiston Respublikasi Oliy sudi Plenumining 2006-yil, 3-fevraldagi 

“Sudlar tomonidan jinoyat uchun jazo tayinlash amaliyoti to‘g‘risida”gi 1-sonli 

Qarorining 361-bandiga asosan, shartli hukm yuridik tabiatiga ko‘ra, jinoiy jazodan 

ozod qilinishining bir turi hisoblanganligi sababli sudlar JKning 72-moddasida 

shartli hukmni bekor qilish uchun asos bo‘ladigan holatlar doirasi qat’iy 

belgilanganligini nazarda tutishlari lozim. Shu bilan birga, shartli hukm qilingan 

shaxsning shu ish bo‘yicha hukm chiqarilgunga qadar sodir etilgan boshqa 

jinoyatda ham aybdorligi aniqlangan hollarda, birinchi hukm bo‘yicha jazo 

tayinlashda aybdorning shaxsiga doir barcha holatlar sudga ma’lum bo‘lmaganligi 

sababli uning xulqini nazorat qilish sharoitida jazoni o‘tamasdan turib ham tuzatish 

mumkinligi haqida barvaqt xulosaga kelganligidan kelib chiqish lozim. Shularni 

e’tiborga olib, sud birinchi hukm bo‘yicha shartli sudlanganlikni bekor qilib, JK 

59-moddasining 8-qismi tartibida uzil-kesil jazo tayinlaydi. Sudlar shuni ham 

nazarda tutishlari lozimki, birinchi hukm bo‘yicha shartli sudlanganlik bekor 

qilinganida, JKning 72-moddasida ko‘rsatilgan asoslarga ko‘ra, sud JK  

59-moddasining 8-qismi tartibida uzil-kesil tayinlangan jazoni yana shartli deb 

topish masalasini muhokama qilishi mumkin. Bir necha jinoyat sodir etganlik 

uchun JKning 59-moddasining 8-qismi tartibida uzil-kesil jazo tayinlanganligi 

shaxsning bitta sudlanganligini nazarda tutadi, shartli deb esa JKning  

72-moddasiga asosan faqat uzil-kesil tayinlangan jazo topilishi mumkin. Shunga 

ko‘ra, bunday hollarda dastlabki sud hukmlari qonuniy kuchga kirganidan so‘ng 

bir yildan ko‘p bo‘lgan muddat o‘tgan holatlarda ham sud JKning 72-moddasiga 

asosan shartli jazo asosli tayinlanganligini muhokama qilishi mumkin. JKning  

72-moddasi yettinchi qismida shartli hukm o‘ta og‘ir jinoyati uchun hukm 

qilinganlarga, shuningdek ilgari qasddan sodir etgan jinoyati uchun ozodlikdan 

mahrum etish jazosiga hukm qilingan shaxslarga nisbatan qo‘llanilmaydi. 

Belgilangan chegaralanishlar quyidagi holatlarga tegishli emas: 

– o‘n sakkiz yoshga to‘lmagan shaxslarga nisbatan; 

– birinchi va ikkinchi guruh nogironlariga; 

– ayollarga; 

– 60 yoshdan oshgan erkaklarga. 

Shartli hukm qilingan shaxs sinov muddati davomida yangi jinoyat sodir 

etsa, sud unga nisbatan Jinoyat kodeksning 60-moddasida nazarda tutilgan qoidalar 

bo‘yicha jazo tayinlaydi.  

 

17.6. Jazoni o‘tashdan muddatidan ilgari shartli ozod qilish 

 

O‘zR JKning 73-moddasida belgilanishicha, ozodlikdan mahrum qilish, 

intizomiy qismga jo‘natish, xizmat bo‘yicha cheklash, ozodlikni cheklash yoki 

axloq tuzatish ishlariga hukm qilingan shaxslarga nisbatan jazoni o‘tashdan 

muddatidan ilgari shartli ozod qilish qo‘llanilishi mumkin. Shaxs ijro etilmagan 

qo‘shimcha jazodan ozod qilinishi ham mumkin. 

Jazoni o‘tashdan muddatidan ilgari shartli ravishda ozod qilish mahkumlarni 

tezroq halol turmush tarziga o‘tib olishi uchun rag‘bantlantiruvchi institut bo‘lib, 

jazoni o‘tash vaqtida jazoni o‘tash tartib qoida va talablarini bajarish, ish va 

o‘qishga halol munosabatda bo‘lish ko‘nikmalarini shakllantirishda muhim 

ahamiyatga ega. 

Jazoni o‘tashdan muddatidan ilgari shartli ozod qilish ozodlikdan mahrum 

qilish, intizomiy qismga jo‘natish, xizmat bo‘yicha cheklash, ozodlikni cheklash 

yoki axloq tuzatish ishlari jazosiga hukm qilinib, bu jazoni qonunda ko‘rsatilgan 

qismini o‘tab bo‘lgandan keyin qo‘llanishi mumkin. Boshqa turdagi jazolar uchun 

qo‘llanilishi maqsadga muvofiq  emas.  

JK 73-moddasining ikkinchi va uchinchi qismlarida belgilanganiga ko‘ra, 

jazodan muddatidan ilgari shartli ravishda ozod qilish uchun quyidagilar asos 

bo‘ladi: 

1) 73-moddasining birinchi qismida ko‘rsatilgan jazo turlari uchun 

o‘rnatilgan tartib-qoidalar talablarini bajarganligi;  

2) mazkur jazolarni o‘tash vaqtida mehnatga halol munosabatda bo‘lganligi; 

3) jazoning qonunda ko‘rsatilgan qismini o‘tab bo‘lganligi. 

Ushbu shartlarning barchasi bir vaqtda mavjud bo‘lsagina, shaxs muddatidan 

ilgari shartli ravishda jazodan ozod qilinishi mumkin.  

Ushbu shartlarning birortasining bo‘lmasligi jazodan muddatidan ilgari 

shartli ravishda ozod qilishni istisno qiladi. 

Jinoyat sodir qilish paytida o‘n sakkiz yoshga to‘lmagan shaxslarni jazoni 

o‘tashdan muddatidan ilgari shartli ravishda ozod qilish ozodlikni cheklash, 

ozodlikdan mahrum qilish va axloq tuzatish ishlarini o‘tayotganlarga nisbatan 

qo‘llanib, ularni ozod qilishning asoslari sifatida yuqorida ko‘rsatilganlardan 

tashqari yana o‘qishga bo‘lgan munosabati ham nazarda tutilgan. 

Jazodan muddatidan ilgari shartli ozod qilish tartibi O‘zR JPKning  

536-moddasida belgilangan bo‘lib, jazoni ijro etish muassasasi ma’muriyatining 

taqdimnomasiga binoan sudya tomonidan qo‘llaniladi. O‘n sakkiz yoshga 

to‘lmasdan jinoyat sodir qilgan shaxslarga nisbatan jazoni ijro etish muassasasi 

ma’muriyati va voyaga yetmaganlar ishi bilan shug‘ullanuvchi komissiyaning 

birgalikda bergan taqdimnomasiga binoan yoxud mahkumning, uning 

himoyachisining iltimosnomasiga asosan sudya tomonidan qo‘llaniladi. 

Jazoni o‘tashdan muddatidan ilgari shartli ozod qilishning asoslaridan biri 

sud tomonidan tayinlangan jazo muddatini  qonunda ko‘rsatilgan qismining o‘tab 

bo‘lganligidir. JK 73-moddasining uchinchi qismida belgilanishiga ko‘ra, mahkum 

jazoning quyidagi qismini haqiqatda o‘tab bo‘lgan bo‘lishi kerak: 

a) ijtimoiy xavfi katta bo‘lmagan yoki uncha og‘ir bo‘lmagan jinoyati uchun 

sud tayinlagan jazo muddatining kamida uchdan bir qismini; 

b) og‘ir jinoyati uchun, shuningdek qasddan sodir etgan jinoyati uchun, agar 

shaxs ilgari qasddan sodir etgan jinoyati uchun ozodlikdan mahrum etishga hukm 

qilingan bo‘lsa, sud tayinlangan jazo muddatining kamida yarmini; 

d) o‘ta og‘ir jinoyati uchun, shuningdek jazodan muddatidan ilgari shartli 

ozod qilingan yoki jazosi yengilrog‘i bilan almashtirilgan shaxs jazoning 

o‘talmagan qismi mobaynida qasddan yangi jinoyat sodir etilganligi uchun hukm 

qilingan bo‘lsa, sud tayinlangan jazo muddatining kamida uchdan ikki qismini 

haqiqatdan o‘tab bo‘lganidan keyin qo‘llanishi mumkin. 

Jinoyat sodir qilish paytida o‘n sakkiz yoshga to‘lmaganlarga nisbatan esa 

jazodan muddatidan ilgari shartli ozod qilish uchun asos bo‘ladigan jazoning 

o‘talgan qismi jiddiy qisqartirilgan va quyidagi muddatlari belgilangan. 

a) ijtimoiy xavfi katta bo‘lmagan yoki uncha og‘ir bo‘lmagan jinoyat uchun 

tayinlangan jazo muddatining kamida to‘rtdan bir qismi; 

b) og‘ir jinoyat uchun tayinlangan jazo muddatining kamida uchdan bir 

qismi; 

d) o‘ta og‘ir jinoyat uchun, shuningdek, qasddan sodir etgan jinoyati uchun, 

agar shaxs ilgari qasddan sodir etilgan jinoyati uchun ozodlikdan mahrum etishga 

hukm qilingan bo‘lsa, tayinlangan jazo muddatining kamida yarmini haqiqatda 

o‘tab bo‘lganidan keyin qo‘llaniladi. 

Jazodan muddatidan ilgari shartli ozod qilingan shaxs biron-bir shart 

qo‘yilmasdan jazoning qolgan qismini o‘tashdan to‘la ozod qilinadi. Bundan 

tashqari, shaxsga nisbatan sud tomonidan tayinlangan qo‘shimcha jazodan ham 

butunlay ozod qilinishi mumkin.  

Sud shaxsni muddatidan ilgari shartli ravishda jazodan ozod  qilishda, 

shaxsning jazodan ozod etilganidan keyingi yashash sharoiti, oilaviy ahvoli, yaqin 

qarindosh-urug‘larining yordami va munosabati, ishga joylashish imkoniyatlarni 

ham hisobga olishi kerak. 

Sudlar qonunda nazarda tutilmagan asoslarni sabab qilib, masalan, jazoning 

yengilligi, jazoni o‘talgan qismi qonunda belgilangan muddat talabiga to‘g‘ri 

kelsa-da, uning oz qismini o‘taganligi, jazoni o‘tash koloniyasida oz vaqt 

bo‘lganligini vaj qilib shartli ozod qilish to‘g‘risidagi taqdimnomani qabul qilishni 

rad qilishga haqli emas. Jazodan muddatidan ilgari shartli ozod qilish to‘g‘risidagi 

taqdimnomani ko‘rib chiqishga majbur. Shartli ozod qilishga asoslar yetarli 

bo‘lmasagina, asoslar yetarli bo‘lguncha ishni qaytarish mumkin. 

O‘zR Jinoyat-ijroiya kodeksining 164-moddasida belgilanishicha, 

ma’muriyat mahkumni jazodan muddatidan ilgari shartli ozod qilishga taqdim 

etishni rad qilsa, mahkum yoki uning advokati sudga tegishli iltimosnoma bilan 

murojaat etishga haqli. 

Sud jazodan muddatidan ilgari shartli ozod qilishni rad etgan taqdirda, bu 

haqida ajrim chiqqan kundan boshlab kamida olti oy o‘tganidan keyin taqdimnoma 

takroran berilishi yoki iltimosnoma takroran berilishi mumkin.  

Sud shaxsni O‘zR JKning 73-moddasi asosida jazodan muddatidan ilgari 

shartli ozod qilishni qo‘llash vaqtida jazoning qolgan qismini shartli hukm qilish, 

jazoning qolgan qismini qisqartirishga haqli emas. Sud yo jazodan muddatidan 

ilgari shartli ozod qiladi yoki bunday ozod qilishni rad etadi, faqat tegishli hujjatlar 

olinguncha bu ishni ko‘rishni kechiktirishi mumkin. Muddatidan ilgari shartli 

ravishda jazodan ozod qilishda shaxsga nisbatan sinov muddati belgilamaydi, 

jazoning qolgan qismining o‘zi sinov muddati hisoblanadi. 

O‘zR JK 73-moddasining beshinchi qismida belgilanishiga ko‘ra, jazoni 

o‘tashdan muddatidan ilgari shartli ozod qilingan shaxs, jazoning o‘talmay qolgan 

qismi mobaynida qasddan yangi jinoyat sodir etsa, sud unga nisbatan O‘zR JKning 

60-moddasida belgilangan tartibda jazo tayinlaydi. Bunda keyingi qasddan qilgan 

jinoyati uchun tayinlangan jazo muddatiga oldingi hukm bo‘yicha jazoning 

o‘talmay qolgan qismini to‘la yoki qisman qo‘shib, bir necha hukmlar yuzasidan 

qat’iy jazo tayinlaydi. Bunda qonun mazmuniga ko‘ra, oldingi jinoyati qasddan 

yoki ehtiyotsizlikdan sodir etilganligining ahamiyati yo‘q. Ammo jazodan 

muddatidan ilgari shartli ozod qilingan shaxs ehtiyotsizlikdan jinoyat sodir qilsa, 

faqat ehtiyotsizlikdan qilgan jinoyati uchun tayinlangan jazoni o‘tayveradi. Oldingi 

jinoyati uchun muddatidan ilgari ozod qilingan shartli muddat esa ehtiyotsizlikdan 

qilgan jinoyati uchun tayinlangan jazo o‘tash muddati mobaynida davom etaveradi. 

O‘zR JKning 73-moddasi to‘rtinchi qismida jazodan muddatidan ilgari 

shartli ravishda ozod qilishni qo‘llanishi mumkin bo‘lmagan shaxslar doirasi 

berilgan. Bular: 

a) umrbod yoki uzoq muddatga ozodlikdan mahrum qilishga hukm etilgan 

shaxsga; 

b) o‘ta xavfli residivistga; 

d) uyushgan guruh yoki jinoiy uyushmaning tashkilotchi va 

qatnashuvchilariga; 

e) javobgarlikni og‘irlashtiradigan holatlar qasddan odam o‘ldirish  

(97-moddasining 2-qismi), o‘n to‘rt yoshga to‘lmaganligi aybdorga ayon bo‘lgan 

jabrlanuvchining nomusiga tegish (118-moddasining 4-qismi) yoki unga nisbatan 

zo‘rlik ishlatib, jinsiy ehtiyojini tabiiy usulda qondirish (119-moddasining  

4-qismi), O‘zbekiston Respublikasiga qarshi jinoyat (157-163-moddalar), tinchlik 

va insoniyat xavfsizligiga (150-156-moddalar) qarshi jinoyat sodir etish, yadroviy, 

kimyoviy, biologik va boshqa xildagi ommaviy qirg‘in qurollarini (255-modda), 

shunday qurollarni ishlab chiqarish uchun foydalanish mumkinligi ayon bo‘lgan 

material va uskunalarni, kontrabanda qilish uchun hukm qilingan shaxslarga 

nisbatan qo‘llanilmaydi. 

 

17.7. Jazoni yengilrog‘i bilan almashtirish 

 

JKning 74-moddasida ozodlikdan mahrum qilingan, ozodligi cheklangan 

yoki axloq tuzatish ishlariga hukm qilingan shaxslarga nisbatan sud jazoning 

o‘talmay qolgan qismini yengilroq jazo bilan almashtirishi mumkinligi nazarda 

tutilgan. 

JKning 74-moddasida nazarda tutilgan jazoni yengilrog‘i bilan almashtirish 

JKning 57-moddasida ko‘zda tutilgan yengilroq jazo tayinlashdan farq qiladi. 

Yengilroq jazo tayinlash jazo tayinlashning bir turi bo‘lib, sodir etilgan jinoyatning 

ijtimoiy xavflilik darajasini jiddiy kamaytiruvchi holatlarni hisobga olib, sud 

aybdorning qilmishi kvalifikatsiya qilingan normaning sanksiyasida nazarda 

tutilganiga nisbatan yengilroq jazo tayinlaydi. JK 74-moddasida nazarda tutilgan 

jazoni yengilrog‘i bilan almashtirishda esa sudning hukmi bilan tayinlangan 

jazoning qonunda belgilangan qismi o‘tab bo‘lingan va ushbu moddada 

ko‘rsatilgan asoslar mavjud bo‘lsa, mahkum sud tomonidan jazodan ozod qilinib, 

boshqa yengilroq turdagi jazoni tayinlaydi. 

Masalan, JK 74-moddasida ozodlikdan mahrum etilgan, ozodlikdan 

cheklangan yoki axloq tuzatish ishlarini yengilroq jazo bilan almashtirish 

mumkinligi ko‘rsatilgan. Mahkum axloq tuzatish jazosini o‘tayotgan bo‘lsa, bu 

jazoning qolgan qismini yo muayyan huquqdan mahrum qilish yoki jarima bilan 

almashtirilishi mumkin. Jazolarning qaysi biri yengilroq ekanligi masalasiga 

kelsak, JKning 43-moddasidagi jazo tizimida muayyan tartibda joylashtirilgan 

jazolarning har birining o‘zidan yuqorida turgani yengilroq jazo hisoblanadi. 

JK 74-moddasidaga ko‘ra, jazoni yengilrog‘i bilan almashtirishga 

quyidagilar asos bo‘ladi: 

a) ozodlikdan mahrum qilish, ozodlikni cheklash yoki axloq tuzatish ishlari 

jazo turlari uchun o‘rnatilgan tartib-qoida talablarini bajarganligi;  

b) mahkum mehnatga halol munosabatda bo‘lganligi; 

d) jazoning qonunda ko‘rsatilgan qismini o‘tab bo‘lganligi; 

Mahkum sud hukmi bilan tayinlangan jazoning quyidagi qismini o‘tab 

bo‘lgan bo‘lishi kerak: 

a) ijtimoiy xavfi katta bo‘lmagan yoki uncha og‘ir bo‘lmagan jinoyati uchun 

sud tayinlangan jazo muddatining kamida to‘rtdan bir qismini; 

b) og‘ir jinoyati uchun, shuningdek qasddan sodir etgan jinoyati uchun, agar 

u ilgari qasddan sodir etgan jinoyati uchun ozodlikdan mahrum etishga hukm 

qilingan bo‘lsa, sud tayinlangan jazo muddatining kamida uchdan bir qismini; 

v) o‘ta og‘ir jinoyati uchun, shuningdek jazodan muddatidan ilgari shartli 

ravishda ozod qilish yoki jazoni yengilrog‘i bilan almashtirish qo‘llanilgan va 

jazoning o‘talmay qolgan qismi mobaynida qasddan sodir etgan jinoyati uchun sud 

tayinlangan jazo muddatining kamida yarmini haqiqatda o‘tab bo‘lganidan keyin 

qo‘llanishi mumkin. 

Sud jazoning qolgan qismini yengilrog‘i bilan almashtirishni hal qilish 

vaqtida jazoning maqsadiga boshqa yengilroq turdagi jazo orqali ham erishish 

mumkin degan xulosaga kelgan bo‘lishi kerak.  

O‘n sakkiz yoshga to‘lguncha sodir etgan jinoyati uchun ozodlikni cheklash, 

ozodlikdan mahrum qilish yoki axloq tuzatish ishlarini yengilroq turdagi jazo bilan 

almashtirishda sud faqat voyaga yetmaganlarga tayinlanishi mumkin bo‘lgan 

JKning 81-moddasida nazarda tutilgan yengilroq jazo turi bilan almashtirishi 

mumkin. 

Jinoyat sodir qilish paytida o‘n sakkiz yoshga to‘lmaganlarga nisbatan jazoni 

qolgan qismini yengilrog‘i bilan almashtirishning asoslari jazoning o‘tash tartib-

qoidalar talablarini bajarganligi, mehnatga halol munosabatda  bo‘lganligidan 

tashqari o‘qishga halol munosabatda bo‘lganligi ham talab qilinadi. Jinoyat sodir 

qilish paytida o‘n sakkiz yoshga to‘lmaganlarning jazosini yengilrog‘i bilan 

almashtirish uchun asos  bo‘ladigan jazoning o‘talgan qismi ancha qisqartilirgan, 

ya’ni: 

a) ijtimoiy xavfi katta bo‘lmagan yoki uncha og‘ir bo‘lmagan jinoyat uchun 

tayinlangan  jazo muddatining kamida beshdan bir qismini; 

b) og‘ir jinoyat uchun tayinlangan jazo  muddatining kamida to‘rtdan bir 

qismini; 

d) o‘ta og‘ir jinoyat uchun, shuningdek qasddan sodir etgan jinoyati uchun, 

agar shaxs ilgari qasddan sodir etilgan jinoyat uchun ozodlikdan mahrum etishga 

hukm qilingan bo‘lsa, tayinlangan jazo muddatining kamida uchdan bir qismini 

haqiqatda o‘tab  bo‘lgandan keyin qo‘llanishi mumkin. 

O‘zR JPK 536-moddasida belgilanishiga ko‘ra, jazoning o‘talmay qolgan 

qismini yengilroq jazo bilan almashtirish jazoni ijro etish muassasasi 

ma’muriyatining taqdimnomasiga binoan sudya tomonidan qo‘llaniladi. O‘n sakkiz 

yoshga to‘lmay jinoyat sodir etgan shaxslarga nisbatan jazoni ijro etish muassasasi 

ma’muriyati va voyaga yetmaganlar ishi bilan shug‘ullanuvchi komissiyasining 

birgalikdagi taqdimnomasiga binoan yoxud mahkumning, uning himoyachisining 

iltimosnomasiga binoan sudya  tomonidan ko‘rib chiqiladi. 

Jazoning qolgan qismini yengilroq jazo bilan almashtirish to‘g‘risida taqdim 

etilgan iltimosnomalar rad etilgan kundan boshlab  kamida olti oy o‘tgach qayta 

ko‘rib chiqilishi mumkin.  

Ozodlikdan mahrum qilishning o‘talmay qolgan qismi axloq tuzatish ishlari 

bilan almashtirilganda, almashtirilgan jazoning muddati shu jazo turi uchun 

ko‘rsatilgan muddatlar doirasida tayinlanadi. Bunda almashtirilgan axloq tuzatish 

ishlari olti oydan kam, uch yildan ko‘p bo‘lmasligi kerak.  

O‘n sakkiz yoshga to‘lguncha sodir etgan jinoyati uchun tayinlangan 

ozodlikdan mahrum qilish axloq tuzatish ishlari bilan almashtirilganda esa bir 

yildan ko‘p bo‘lmasligi kerak.  

Ozodlikdan mahrum qilishning qolgan qismi axloq tuzatish ishlari bilan 

almashtirilganda, almashtirilgan jazo muddati ozodlikdan mahrum qilishning 

qolgan qismining muddati bilan teng bo‘lishi kerak. 

JK 74-moddasining oltinchi qismida jazosi yengilroq jazo bilan 

almashtirilgan shaxslar yengilroq jazoning tegishli qismini o‘tab bo‘lganlaridan 

keyin JK 73-moddasida nazarda tutilgan qoidalarga binoan jazodan  muddatidan 

ilgari shartli ozod qilinishi mumkinligi bayon qilingan. Bunda oldingi hukm 

bo‘yicha va almashtirilgan jazolar qo‘shib hisoblanganda 73-moddada nazarda 

tutilgan muddatlar nazarda tutilmoqdami yoki faqat almashtirilgan yengilroq 

turdagi jazoning tegishli qismi o‘tab bo‘lganidan keyin jazodan  muddatidan ilgari 

jazodan ozod qilish mumkinmi degan savol tug‘iladi. 

JK 74-moddasi oltinchi qismining mazmuniga ko‘ra, almashtirilgan 

yengilroq turdagi jazoning 73-moddasida  belgilangan qismi o‘tab bo‘lganligi 

munosabati bilan muddatidan ilgari shartli ravishda jazodan ozod qilishni 

qo‘llanishi mumkin. 

Masalan, aytaylik, uncha og‘ir bo‘lmagan jinoyati uchun to‘rt yil muddatga 

ozodlikdan mahrum qilingan shaxs jazoning to‘rtdan bir qismini (ya’ni bir yilini) 

o‘tab bo‘lganidan keyin qolgan uch yili uch yil muddatga axloq tuzatish ishlari 

bilan almashtirilgan bo‘lsa, ana shu almashtirilgan ikki yil axloq tuzatish 

ishlarining uchdan bir  qismini (ya’ni 8 oyini) o‘tab bo‘lganidan keyin jazodan 

muddatidan ilgari shartli ravishda ozod qilish qo‘llanishi mumkin.  

Jazoning qolgan qismi yengilroq jazo bilan almashtirilgan shaxs jazoning 

o‘talmagan qismi mobaynida qasddan yangi jinoyat sodir etsa, sud unga JK  

60-moddasida nazarda tutilgan qoidalarga muvofiq jazo  tayinlaydi. Bunda keyingi 

jinoyat uchun tayinlangan jazo muddatiga almashtirilgan yengilroq turdagi 

jazoning o‘talmay qolgan qismi JK 61-moddasi qoidalari asosida qisman yoki to‘la 

qo‘shilib bir necha hukmlar yuzasidan 60-modda qoidalari asosida qat’iy jazo 

tayinlanadi.  

Jazoning qolgan qismini yengilroq jazo bilan almashtirilgan shaxslarning 

sudlanganlik muddatini hisoblash dastlabki hukm bo‘yicha tayinlangan ozodlikdan 

mahrum qilishning haqiqatda o‘talgan qismidan JK 78-moddasida ko‘rsatilgan 

muddatlarga qarab hisoblanadi. Ammo sudlanganlik muddati almashtirilgan 

yengilroq turdagi jazoni o‘ta  bo‘lgan kundan boshlab hisoblanadi. 

Jazoni yengilrog‘i bilan almashtirish mumkin bo‘lmagan mahkumlar 

ro‘yxati cheklangan va qonunda aniq ko‘rsatib qo‘yilgan. Bular JK 73-moddasi 

to‘rtinchi qismida ko‘rsatilgan shaxslardir.  

Jazoning qolgan qismi yengilroq jazo bilan almashtirilgan vaqtda shaxsning 

xulqi qanday bo‘lishidan qat’iy nazar, qonunda shaxsning oldingi jazoni o‘tash 

joyiga qaytarish nazarda tutilmagan. Bundan tashqari, shaxs almashtirilgan jazoni 

o‘tash muddati mobaynida ehtiyotsizlikdan jinoyat sodir etsa, 60-modda tartibida 

jazo tayinlanmay, faqat ehtiyotsizlikdan qilgan jinoyati uchun  jazo tayinlanadi, 

almashtirilgan jazoni o‘tash muddati mobaynida qilgan jinoyat uchun jazo 

tayinlanishi munosabati bilan almashtirilgan jazoning qolgan qismi o‘talmay qolib 

ketaveradi. 



209 

 

17.8. Kasallik yoki mehnat qobiliyatini yo‘qotish oqibatida jazodan ozod 

qilish  

 

O‘zbekiston Respublikasi JKning 75-moddasida shaxs hukm chiqarilgandan 

keyin o‘z harakatlarining ahamiyatini anglay olmaydigan va boshqara olmaydigan 

darajada ruhiy kasallikka, shuningdek jazoni o‘tashga to‘sqinlik qiladigan 

boshqacha og‘ir kasallikka chalinib qolsa, jazoni o‘tashdan ozod qilinishi 

mumkinligi nazarda tutilgan. 

O‘zbekiston Respublikasi JKning 67-moddasida faqat ruhiy kasallikka 

chalingan shaxslarni javobgarlikdan ozod qilish nazarda tutilgan bo‘lsa, JKning 

75-moddasida esa to‘rtta holatda jazodan ozod qilish nazarda  tutilgan bular: 

a) hukm chiqarilgandan keyin o‘z harakatlari ahamiyatini anglay olmaydigan 

va o‘z harakatlarini boshqara olmaydigan darajada ruhiy kasallikka chalingan; 

b) jazoni o‘tashga to‘sqinlik qiladigan boshqacha og‘ir kasallikka chalingan; 

d) axloq tuzatish ishlariga hukm qilinib, jazoni o‘tash vaqtida mehnatga 

yaroqsiz bo‘lib qolsa yoxud pensiya yoshiga  yetib qolsa, bu turdagi jazoni o‘tash 

vaqtida homiladorlik holatida bo‘lsa; 

e) intizomiy qismga jo‘natish yoxud xizmat bo‘yicha cheklash jazosiga 

hukm qilingan harbiy xizmatchilar, ularning sog‘ligi harbiy xizmat uchun yaroqsiz 

deb topilgan bo‘lsa, jazoni o‘tashdan ozod qilinadi. Xizmat bo‘yicha cheklash 

jazosiga hukm qilingan harbiy xizmatchi ayollar ularga homiladorlik va tug‘ish 

ta’tili berilishi munosabati bilan ham jazoni o‘tashdan ozod qilinadi. 

Jazodan ozod qilishning ushbu turlari hukm chiqarilgan paytdan boshlab to 

jazo muddati tugaguncha qo‘llanishi mumkin.  

Hukm chiqarilganidan oldin shaxs ruhiy kasalika chalinib qolsa, jinoiy 

javobgarlikdan ozod qilinadi. Boshqacha og‘ir kasallikka chalinganlar 

davolanishga yuboriladi. Va tuzalishi bilan jinoiy javobgarlikka tortish masalasi 

hal qilinadi.  

Ushbu aytilganlardan ko‘rinib turibdiki, JK 75-moddasida nazarda tutilgan 

kasallik yoki mehnat qobiliyatini yo‘qotish oqibatida jazodan ozod qilish hukm 

chiqarilgan paytdan hukm qonuniy kuchga kirguncha va jazoni o‘tash vaqtida 

qo‘llanishi mumkin. 

Hukm chiqarilganidan keyin ruhiy kasallika chalingan shaxslarni jazodan 

ozod qilish sudning huquqi bo‘lmay, balki majburiyati hisoblanadi. Ruhiy 

kasallikka chalingan shaxs o‘z harakatlarini idora qila olmasligi va harakati tufayli 

kelib chiqqan oqibatning ijtimoiy mohiyatini anglamasligi ushbu darslikning IX 

bobida batafsil  berilgan. 

Boshqacha og‘ir kasallik tufayli jazoni o‘tashdan ozod qilish sudning huquqi 

bo‘lib, sud jazodan ozod qilish yoki ozod qilmaslik  masalasini hal qiladi. 

Boshqacha og‘ir kasallikning turi yoki qanday kasallarni jazodan ozod qilish 

mumkin bo‘lgan kasalliklar ro‘yxati qonunda nazarda tutilmagan. Boshqacha og‘ir 

kasallik har qanday og‘ir kasallik bo‘lishi mumkin va bunday kasallik, albatta, 

jazoni o‘tashga to‘sqinlik qiladigan og‘ir kasallik (masalan, har ikkala qo‘lning 

ishlamay qolishi, inson ichki a’zolaridan biri faoliyatining ishdan chiqishi va 

hokazolar) bo‘lishi kerak.  

JKning 46-moddasiga ko‘ra, axloq tuzatish ishlari pensiya yoshiga 

yetganlarga, mehnatga qobiliyatsizlarga, homilador ayollarga, yosh bolasini boqish 

uchun ta’tilda bo‘lgan ayollarga nisbatan tayinlanmaydi. Shunga ko‘ra, axloq 

tuzatish jazosiga hukm qilingan yuqorida aytilgan shaxslar hukm qilinganidan 

keyin yoki jazoni o‘tash vaqtida mehnatga yaroqsiz bo‘lib qolsa jazodan ozod 

qilinadi. Bunday shaxslarda jazoni ijro etish muddati yoki jazoni o‘tash muddati 

tugamasdan mehnat qobiliyati tiklansa (homilasi tushishi, yosh bolaning o‘lib 

qolishi yoki yosh bolasining qonunda belgilangan yoshga yetishi munosabati bilan 

yoxud mehnat qobiliyatini yo‘qotganlarida) mehnat qobiliyati tiklangani 

munosabati bilan jazoni o‘tash to‘g‘risida ajrim chiqarish mumkinmi, degan savol 

tug‘iladi. Qonunda bu haqda hech narsa deyilmagan. Shunga ko‘ra, ularga hech 

qanday shart qo‘yilmay jazodan butunlay ozod qilinadi. Ammo ruhiy kasallikka 

chalinib sud tomonidan tibbiy yo‘sindagi majburlov chorasi qo‘llanilgan shaxs 

JKning 69-moddasida (jazoni ijro etish muddatlari) nazarda tutilgan muddatlar 

o‘tmasdan yoki jazo muddati tugamasdan tuzalsa jazo ijro etiladi. Bunday holda 

tibbiy yo‘sindagi majburlov chorasi muddati jazo muddatiga qo‘shib hisoblanishi 

kerak. 

Intizomiy qismga jo‘natish yoxud xizmat bo‘yicha cheklash jazosiga hukm 

qilingan harbiy xizmatchilar ularning sog‘ligi harbiy xizmat uchun yaroqsiz deb 

topilgan bo‘lsa, jazoni o‘tashdan ozod qilinadilar. Bunda ozod qilinayotgan harbiy 

xizmatchining huquqini cheklovchi yoki majburiyat yuklovchi cheklashlarsiz 

jazodan to‘la ozod qilinadi. 

O‘zbekiston Respublikasi JPK 534-moddasining to‘rtinchi qismida ruhiy 

kasallikka duchor bo‘lgan shaxslardan tashqari, og‘ir kasallikka duchor bo‘lgan 

shaxslarni o‘talmay qolgan jazodan ozod qilish masalasini hal qilishda sudya sodir 

etilgan jinoyatning og‘irligi, mahkumning shaxsini va boshqa holatlarni hisobga 

oladi deyilgan. 

Mahkumni o‘talmay qolgan jazodan  kasalligi tufayli ozod qilganda, sudya  

uni faqat asosiy jazodan emas, balki qo‘shimcha jazo chorasidan ham  ozod 

qilishga haqli va bu haqida ajrimda  ko‘rsatadi. 

Shaxsning I yoki II guruh nogironligining o‘zi uni ozodlikdan mahrum qilish 

jazosidan ozod qilish uchun asos bo‘la olmaydi. Mahkumning og‘ir kasalligi jazoni 

o‘tashga to‘sqinlik qiladigan darajada bo‘lishi kerak. Bu masala tibbiy 

komissiyaning xulosasiga asoslanib hal qilinadi. 

 

17.9. Amnistiya akti yoki afv etish asosida jazodan ozod qilish 

 

Amnistiya e’lon qilish muayyan turkumdagi shaxslarning gunohidan kechib, 

jinoiy javobgarlik yoki jazodan to‘la yoki qisman ozod qilishdan iboratdir. 

Shuningdek amnistiya aktida jazoning qolgan qismini yengilroq jazo bilan 

almashtirish sudlanganligini olib tashlash ham ko‘rsatilishi mumkin. 

Amnistiya akti chiqarish vakolati O‘zbekiston Respublikasi  

Konstitutsiyasining 93-moddasi 23-bandiga binoan O‘zbekiston Respublikasi 

Prezidenti taqdimnomasi bilan Oliy Majlis Senatiga berilgan.  

Davomli va uzoqqa cho‘zilgan jinoyatlarga nisbatan esa amnistiya akti 

chiqqan kunga qadar jinoyat to‘xtatilgan bo‘lsa, amnistiya akti qo‘llanishi mumkin. 

Jinoyat to‘xtatilmay yana davom ettirilgan bo‘lsa, amnistiya akti qo‘llanmaydi. 

Amnistiya akti orqali jazodan ozod qilingan shaxslar sudlangan hisoblanadi. 

Agar jazodan ozod qilish to‘g‘risidagi amnistiya akti jazodan ozod qilish bilan 

birga sudlanganligini ham olib tashlash ko‘rsatilgan bo‘lsa, jazodan ozod qilingan 

shaxslar sudlanmagan hisoblanadi. 

Afv etish asosida jazodan ozod qilish. Afv etish asosida jazodan ozod 

qilish O‘zbekiston Respublikasi Konstitutsiyasining 93-moddasi 23-bandiga 

binoan O‘zbekiston Respublikasi Prezidentining vakolatiga kiradi.  

Darhaqiqat, O‘zbekiston Respublikasi Prezidentining 2018-yil 8-maydagi 

“O‘zbekiston Respublikasida afv etishni amalga oshirish tartibi to‘g‘risidagi 

nizomini tasdiqlash haqida”gi PF-5439-sonli Farmoni qabul qilinganishi 

munosabati bilan O‘zbekiston Respublikasi Prezidentining 2009-yil 13-martdagi 

“O‘zbekiston Respublikasida afv etishni amalga oshirish tartibi to‘g‘risidagi 

nizomni tasdiqlash haqida”gi PF-4094-son Farmoni o‘z kuchini yo‘qotdi. 

O‘zbekiston Respublikasi Prezidentining 2018-yil 8-maydagi “O‘zbekiston 

Respublikasida afv etishni amalga oshirish tartibi to‘g‘risidagi nizomini tasdiqlash 

haqida”gi PF-5439-sonli Farmoniga ilova qilingan “O‘zbekiston Respublikasida 

afv etishni amalga oshirish tartibi to‘g‘risida”gi Nizomiga asosan, “Afv etish 

mahkumni jazodan to‘liq yoki qisman ozod etadigan yoki sud tomonidan 

tayinlangan jazoni boshqa yengilroq jazo bilan almashtiradigan yoxud 

sudlanganlikni olib tashlaydigan insonparvarlik akti hisoblanadi. Afv etish 

muayyan mahkumga nisbatan individual tartibda amalga oshiriladi hamda uni 

oqlaydigan va u tomonidan jinoyat sodir etganlik faktini bartaraf qiladigan holat 

hisoblanmaydi. Afv etish O‘zbekiston Respublikasi Prezidenti tomonidan 

O‘zbekiston Respublikasi Prezidenti Farmonini qabul qilish orqali amalga 

oshiriladi”. O‘zbekiston Respublikasi Prezidenti o‘z ixtiyoriga ko‘ra istalgan 

mahkumni yoki jazoni o‘tab bo‘lgan shaxsni afv etishi mumkin. Afv etish 

O‘zbekiston Respublikasi sudlari tomonidan hukm qilingan O‘zbekiston 

Respublikasi fuqarolariga, chet el fuqarolariga va fuqaroligi bo‘lmagan shaxslarga 

nisbatan qo‘llaniladi. Afv etish quyidagi shakllarda amalga oshiriladi: 

1) asosiy va ijro etilmagan qo‘shimcha jazodan to‘liq yoki qisman 

ozod qilish; 

2) jazodan muddatidan ilgari shartli ozod qilish; 

3) umrbod ozodlikdan mahrum qilish jazosini yoki jazoning 

o‘talmagan qismini yengilroq jazo bilan almashtirish; 

4) sudlanganlikni olib tashlash. 

Afv etish to‘g‘risidagi iltimosnoma mahkum yoki jazoni o‘tab bo‘lgan 

shaxs, shuningdek qonun hujjatlari bilan belgilangan boshqa shaxs (organ)lar 

tomonidan O‘zbekiston Respublikasi Prezidenti nomiga yozma shaklda beriladi. 

Afv etish to‘g‘risidagi iltimosnoma sud hukmi qonuniy kuchga kirgandan keyin 

quyidagi muddatlarda berilishi mumkin: 

a) umrbod ozodlikdan mahrum qilishga hukm etilgan shaxs tomonidan u 

tayinlangan jazoning yigirma besh yilini haqiqatda o‘tab bo‘lganidan keyin, agar 

jazoni o‘tash davrida mahkum qat'iy tuzalish yo‘liga o‘tgan, belgilangan tartibni 

buzganlik uchun intizomiy jazo olmagan, mehnat va o‘qishga nisbatan vijdonan 

munosabatda bo‘layotgan, tarbiyaviy tadbirlar o‘tkazishda faol ishtirok etayotgan 

taqdirda esa, tayinlangan jazoning yigirma yilini haqiqatda o‘tab bo‘lganidan 

keyin; 

b) uzoq muddatga ozodlikdan mahrum qilishga hukm etilgan shaxs 

tomonidan u tayinlangan jazo muddatining yigirma yilini haqiqatda o‘tab 

bo‘lganidan keyin, agar jazoni o‘tash davrida mahkum qat'iy tuzalish yo‘liga 

o‘tgan, belgilangan tartibni buzganlik uchun intizomiy jazo olmagan, mehnat va 

o‘qishga nisbatan vijdonan munosabatda bo‘layotgan, tarbiyaviy tadbirlar 

o‘tkazishda faol ishtirok etayotgan taqdirda esa, tayinlangan jazoning o‘n besh 

yilini haqiqatda o‘tab bo‘lganidan keyin; 

v) boshqa jazoga hukm etilgan shaxs tomonidan o‘talgan (ijro etilgan) jazo 

muddati (hajmi)dan qat’iy nazar, ushbu bandning «g» kichik bandida ko‘rsatilgan 

shaxslar bundan mustasno; 

g) ilgari amnistiya akti asosida jinoiy javobgarlikdan ozod etilgan, shartli 

hukm qilingan, muddatidan ilgari shartli ravishda, amnistiya akti va afv etish 

asosida jazodan ozod qilingan, shuningdek, o‘ziga nisbatan yengilroq jazo bilan 

almashtirish qo‘llanilgan hamda yana qasddan jinoyat sodir etgan shaxs, xuddi 

shuningdek, o‘ta xavfli residivist tomonidan u tayinlangan jazo muddatining 

kamida uchdan bir qismini haqiqatda o‘tab bo‘lganidan keyin, ushbu bandning «a» 

va «b» kichik bandlarida ko‘rsatilgan shaxslar bundan mustasno. 

Afv etish to‘g‘risidagi iltimosnomani Komissiya tomonidan ko‘rib chiqish 

muddati iltimosnoma kelib tushgan kundan boshlab uch oydan oshmasligi lozim. 

Afv etish to‘g‘risidagi iltimosnomani ko‘rib chiqishda Komissiya tomonidan 

quyidagilar e’tiborga olinadi: 

a) sodir etilgan jinoyatning xususiyati va ijtimoiy xavflilik darajasi; 

b) jazoni o‘tash yoki ijro etish vaqtida mahkumning xulq-atvori (tuzalishi); 

v) o‘talgan (ijro etilgan) jazo muddati (hajmi); 

g) mahkumga nisbatan muqaddam amnistiya akti, afv etish qo‘llanilganligi 

yoki jazodan muddatidan ilgari shartli ozod etilganligi, jazoning yengilroq jazo 

bilan almashtirilganligi; 

d) jinoyat oqibatida yetkazilgan zararning qoplanganligi; 

e) mahkumning shaxsi, sog‘lig‘i holati, sudlanganligi, oilaviy ahvoli va 

yoshi; 

j) O‘zbekiston Respublikasi Oliy sudi, Bosh prokuraturasi va Davlat 

xavfsizlik xizmatining xulosalari; 

z) Komissiya iltimosnomani ko‘rib chiqish uchun muhim deb hisoblagan 

boshqa holatlar. 

Afv etish to‘g‘risidagi iltimosnomani ko‘rib chiqishda qo‘shimcha 

tekshirilishi zarur bo‘lgan masalalar kelib chiqqan hollarda, Komissiya 

iltimosnomani ko‘rib chiqishdan olib tashlash, iltimosnoma ko‘rib chiqiladigan 

muddat davomida, jumladan joyiga chiqqan hamda manfaatdor organlar va 

tashkilotlar vakillarini jalb qilgan holda tegishli organlarga o‘rganish o‘tkazish 

haqida topshiriq berish yoki o‘rganishni mustaqil tashkil etishga haqli. O‘rganish 

yakuni bo‘yicha Komissiyaga o‘rganilgan masala yuzasidan xulosa kiritiladi. 

O‘zbekiston Respublikasi Prezidentining afv etish to‘g‘risidagi farmoni ijro 

qilish uchun: 

jarima jazosiga hukm qilingan shaxslarga nisbatan — O‘zbekiston 

Respublikasi Bosh prokuraturasi huzuridagi Majburiy ijro byurosiga; 

muayyan huquqdan mahrum qilish, majburiy jamoat ishlari, axloq tuzatish 

ishlari, ozodlikni cheklash, ozodlikdan mahrum qilish, uzoq muddatga ozodlikdan 

mahrum qilish yoxud umrbod ozodlikdan mahrum qilish tariqasidagi jazoga hukm 

qilingan shaxslarga, shuningdek, sudlanganligi olib tashlangan shaxslarga nisbatan 

— O‘zbekiston Respublikasi Ichki ishlar vazirligiga yoki sud tomonidan jazoni ijro 

etish zimmasiga yuklangan boshqa organga; 

xizmat bo‘yicha cheklash, intizomiy qismga jo‘natish tariqasidagi jazoga 

hukm qilingan shaxslarga nisbatan — O‘zbekiston Respublikasi Mudofaa 

vazirligiga yoki jazoni ijro etuvchi boshqa organlarga yuboriladi. 

O‘zbekiston Respublikasi Prezidentining afv etish to‘g‘risidagi farmoni 

ma’lumot uchun va ijrosi ustidan nazoratni amalga oshirish uchun tegishli ravishda 

O‘zbekiston Respublikasi Oliy sudi va Bosh prokuraturasiga yuboriladi. 
 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar jazodan ozod 

qilish tushunchasi, uning mazmun-mohiyati, ahamiyatini bilishi hamda jazodan 

ozod qilish turlarini qo‘llash malakasiga ega bo‘lishi lozim. 

 

MUAMMOLI SAVOLLAR: 

 

1. Jazodan ozod qilish tushunchasi va jazodan ozod qilishning umumiy 

shartlarini bayon eting.  

2. Shartli hukm qilishning o‘ziga xos hususiyatlarini muhokama qiling.  

3. Amnistiya akti yoki afv etish asosida jazodan ozod qilishning o‘zaro 

o‘xshash va farqli jihatlarini bayon eting.  

XVIII BOB. SUDLANGANLIK 
 

 

Mazkur mavzuning yuridik texnikum o'quvchilar tomonidan o‘rganilishi 

sudlanganlik tushunchasi, huquqiy ahamiyati, sudlanganlikni olib tashlanishi, 

sudlanganlikni olib tashlash muddatlari va uni hisoblash tartibi, sudlanganlik 

holatini tugallanishi, ayrim xorijiy davlatlarda sudlanganlik instituti va uning 

o‘ziga xos xususiyatlari to‘g‘risida atroflicha ma’lumot olishga imkon beradi. 

 

18.1. Sudlanganlik tushunchasi va uning jinoyat-huquqiy ahamiyati 

 

O‘zbekiston Respublikasi Prezidentining 2016-yil 21-oktyabrdagi “Sud-

huquq tizimini yanada isloh qilish, fuqarolarning huquq va erkinliklarini ishonchli 

himoya qilish kafolatlarini kuchaytirish chora-tadbirlari to‘g‘risida”gi  

PF–4850-sonli Farmonida sud-huquq tizimini yanada isloh etishning sud 

hokimiyatining chinakam mustaqilligini ta’minlash, fuqarolarning huquq va 

erkinliklarini ishonchli himoya qilish kafolatlarini kuchaytirish, odil sudlovga 

erishish darajasini oshirish kabi ustuvor yo‘nalishlari belgilab berildi. Shu bilan bir 

qatorda, O‘zbekiston Respublikasi Oliy Sudi, Oliy xo‘jalik sudi, Bosh 

prokuraturasi va boshqa manfaatdor idoralarga 2017-yil 1-iyulga qadar ilg‘or 

xorijiy tajribani o‘rgangan holda sudlanganlik holatini tugatish va sudlanganlikni 

olib tashlash muddatlari va asoslarini qayta ko‘rib chiqish vazifasi ham qo‘yilgan.  

Sudlanganlikning ijtimoiy ahamiyati shundaki, sudlangan shaxslarga ma’lum 

faoliyat turi bilan shug‘ullanish taqiqlanadi. Shaxsning muqaddam sudlanganligi 

uning yaqinlari va oila a’zolarining manfaatlariga salbiy ta’sir o‘tkazadi. Va 

nihoyat, fuqarolarning o‘zining sudlanganligi to‘g‘risida turli xil anketa va 

hujjatlarni to‘ldirishda ma’lumot berishlari shart va bu holat ularning ishga 

joylashishi, ma’lum kasb, lavozim, mansabni egallashiga, saylanishiga to‘sqinlik 

qiladi.  

Jinoyat sodir etgan shaxsning jinoiy javobgarlikka tortilishi muqarrar. 

O‘zbekiston Respublikasi Jinoyat kodeksining 16-moddasiga ko‘ra jinoiy 

javobgarlik – jinoyat sodir etishda aybdor bo‘lgan shaxsga nisbatan sud tomonidan 

hukm qilish, jazo yoki boshqa huquqiy ta’sir chorasi qo‘llanilishida ifodalanadigan 

jinoyat sodir etishning huquqiy oqibatidir. Sud tomonidan qo‘llaniladigan jazo 

natijasida mahkumga nisbatan qator huquqiy oqibatlar, shu jumladan sudlanganlik 

holati ham yuzaga keladi. 

Sudlanganlikni huquqiy asoslari Jinoyat kodeksida batafsil bayon etilgan. 

Jumladan, JKning XIV bobi “Sudlanganlik” deb nomlanib, uning 77-80-

moddalarida sudlanganlikning huquqiy ahamiyati, sudlanganlik holatining 

tugallanishi va sudlanganlikning olib tashlanishi to‘g‘risidagi qoidalar batafsil 

bayon etilgan. JPKning 544-moddasida esa sudlanganlikni olib tashlash 

to‘g‘risidagi masalani ko‘rib chiqish tartibi ko‘rsatilgan.  

Ularga ko‘ra, sudlanganlik shaxsning, unga sud hukmi bilan jazo 

qo‘llanilishidan kelib chiqadigan huquqiy holati bo‘lib, mazkur shaxsga nisbatan 

jinoyat-huquqiy va umumhuquqiy xususiyatga ega muayyan salbiy oqibatlar kelib 

chiqishida namoyon bo‘ladi. Jazo tayinlangan ayblov hukmi qonuniy kuchga 

kirgan kundan boshlab shaxs sudlangan deb hisoblanadi. Sud tomonidan jazodan 

ozod qilingan shaxs sudlanmagan deb hisoblanadi.  

O‘zbekiston Respublikasi Oliy sudi Plenumining 2015-yil 18-sentyabrdagi 

13-sonli “Sudlanganlik holati tugallanishi va olib tashlanishiga oid qonunchilikni 

qo‘llash bo‘yicha sud amaliyoti to‘g‘risida”gi qarorining 2-bandiga ko‘ra, quyidagi 

hollarda shaxs sudlanmagan hisoblanadi, agar unga nisbatan: jazo tayinlanmagan 

holda ayblov hukmi chiqarilgan (JK 70, 71, 76-moddalari) yoxud shaxs bir 

vaqtning o‘zida asosiy va qo‘shimcha jazodan birinchi, apellyatsiya, kassatsiya 

yoki nazorat instantsiyasi sudi tomonidan ozod qilingan (JK 69, 75, 76-moddalari) 

bo‘lsa; tibbiy yo‘sindagi majburlov choralari qo‘llanilgan bo‘lsa (JK 94-moddasi). 

Sudlanganlik instituti jinoyat huquqining muhim institutlaridan biri bo‘lib, u 

quyidagi maqsadlar uchun xizmat qiladi: 

 ko‘p hollarda jazoni o‘tab chiqqan shaxslar jazoni o‘tab bo‘lganidan keyin 

ham tarbiyalash choralarini davom ettirishga imkon beradi; 

 jazoni o‘tash vaqtida to‘g‘ri yo‘lga o‘tib olmagan shaxslarni jazoni o‘tab 

bo‘lganidan keyin ham ularni nazorat qilish va shu yo‘l bilan halol mehnat yo‘liga 

o‘tib olishiga yordam berishga sharoit yaratadi;  

 jazodan ozod bo‘lgan shaxs davlat nazoratining ostida bo‘lganligi uchun 

uning yana nosoz turmush tarziga o‘tishining oldini oladi;  

 jazodan ozod bo‘lgan shaxs ishga joylashishi va turmushini tiklab olishi 

uchun davlat yoki jamoatchilik yordamidan foydalanish imkoniyati yaratiladi. 

 shaxs yangi jinoyat sodir qilsa, uning uchun qanday og‘ir oqibatlar kelib 

chiqishini bilganligi uchun ham jinoyat sodir qilib qo‘yishdan o‘zini tiyadi. Bu 

holatlar esa o‘z o‘zidan sudlanganlik institutining huquqiy ahamiyatini ko‘rsatib 

beradi.  

 

 

 

 

 

Hukm qilish deganda, shaxsning qilmishida jinoyat tarkibining barcha 

elementlari mavjud bo‘lgan aniq jinoyatni sodir etishda aybdor deb topish, 

Shuniningdek, bu shaxsga nisbatan muayyan turdagi va miqdordagi yoki 

muddatdagi jazoning tayinlanishi tushuniladi. Jazo turi, miqdori yoki muddati  

shaxsni sudlangan deb hisoblash uchun ahamiyatli emas, lekin bu sudlanganlikning 

tugallanishi yoki olib tashlanishiga bevosita ta’sir etadi.  

Sud tomonidan ayblov hukmining chiqarilishi sudlanganlik holatini keltirib 

chiqaruvchi asos hisoblanadi. Ayblov hukmi jinoyat sodir etishda aybli deb 

topilgan va jinoiy jazoga hukm etilgan shaxsning alohida huquqiy holatini belgilab, 

sudlanganlikni vujudga keltiradi hamda sudlanganlik bekor qilungunga qadar (olib 

Jinoyat kodeksining 77-moddasi 1-qismiga ko’ra, sudlanganlik 

shaxsning sodir etgan jinoyati uchun hukm etilganidan kelib chiqadigan 

huquqiy holatidir.   

http://www.lex.uz/pages/getpage.aspx?lact_id=2793078
http://www.lex.uz/pages/getpage.aspx?lact_id=111453#195165
http://www.lex.uz/pages/getpage.aspx?lact_id=111453#1723505
http://www.lex.uz/pages/getpage.aspx?lact_id=111453#195680
http://www.lex.uz/pages/getpage.aspx?lact_id=111453#195154
http://www.lex.uz/pages/getpage.aspx?lact_id=111453#195589
http://www.lex.uz/pages/getpage.aspx?lact_id=111453#195680
http://www.lex.uz/pages/getpage.aspx?lact_id=111453#202221

tashlash yoki tugashi) bu holat davom etadi. Sudlanganlikning bekor qilinishi bilan 

sudlanganlikning barcha huquqiy oqibatlari ham tugaydi.  

Sudlanganlik tushunchasiga olimlar tomonidan turli ta’riflar berilgan. 

Jumladan, M.Usmonaliyevning fikricha, “sudlanganlik shaxsning sodir etgan 

jinoyati uchun jinoiy jazoga hukm etilganlikdan kelib chiqadigan huquqiy 

holatdir”26.  

Bu huquqiy oqibatlarni bir-biridan ajratish mumkin emas, ularning biri 

ikkinchisi bilan uzviy bog‘liq. 

Sudlanganlikka yuqoridagilardan kelib chiqib quyidagicha ta’rif berish 

mumkin:  

 

 

 

 

 

 

 

Sudlanganlik uch davrni o‘z ichiga oladi: 1) sud hukmini qonuniy kuchga 

kirishi; 2) jazoni o‘tash davri; 3) jazoni o‘tab bo‘lish (jazodan ozod qilish) 

davridan sudlanganlikni olib tashlash yoki tugallanishiga bo‘lgan vaqt oralig‘i.  

Sudlanganlik sodir etilgan qilmishning subektiv tomonidan kelib chiqib 

qasddan yoki ehtiyotsizlikdan sodir etilgan jinoyatlarga nisbatan alohida huquqiy 

oqibatlarni kelitirib chiqaradi. JKning 34-moddasiga ko‘ra, shaxs ilgari qasddan 

sodir etgan jinoyati uchun sudlangandan keyin qasddan yangi jinoyat sodir etishi 

retsidiv jinoyat deb topish uchun asos  

Sudlanganlik holati jinoiy javobgarlik tushunchasi bilan uzviy bog‘liq. 

JKning 16-moddasiga ko‘ra jinoiy javobgarlik – jinoyat sodir etishda aybdor 

bo‘lgan shaxsga nisbatan sud tomonidan hukm qilish, jazo yoki boshqa huquqiy 

ta’sir chorasi qo‘llanishida ifodalanadigan jinoyat sodir etishning huquqiy 

oqibatidir. Ana shu huquqiy oqibatga sudlanganlik holati ham kiradi. 

Jinoyat kodeksini tahlili shuni  ko‘rsatadiki, unda javobgarlikning quyidagi 

belgilari mavjud: 

Birinchidan, qoidaga ko‘ra jinoiy javobgarlik quyidagilarga asoslanadi:  

a) aybdor shaxsni sodir etgan jinoyati uchun davlat nomidan sud tomonidan hukm 

qilinishi; b) sodir etilgan jinoyat uchun jinoyat kodeksi 43-moddasida nazarda 

tutilgan jazolardan birining tayinlanganligi; d) sudlanganlik holatining kelib 

chiqishi; 

Ikkinchidan, shartli hukm qilishda jinoiy javobgarlik: a) shaxsni sodir qilgan 

qilmishi uchun davlat nomidan hukm qilish; b) tayinlangan shartli jazo sud 

tomonidan belgilangan sinov muddati davomida ijro etilmasligi; d) JK 78-moddasi 

1-qismi “a” bandiga ko‘ra sinov muddati sudlanganlik muddatiga kiradi. Shartli 

hukm qilishda jinoiy javobgarlik jazoni ijro etishni o‘z ichiga olmaydi; 

                                                
26 Usmonaliyev M. Sudlanganlik: uning huquqiy oqibatlari va liberallashtirish muammolari.  

– Т.: Yangi asr avlodi, 2005. – B. 12.  

Sudlanganlik, shaxsning sodir etgan jinoyati uchun hukm etilganidan 

kelib chiqadigan (jazodan ozod qilinganligidan qat’i nazar) va sudlanganlik 

olib tashlangunga yoki tugallanishiga qadar davom etadigan huquqiy 

holatdir.  

Uchinchidan, sud JKning 87-moddasi 2-qismiga ko‘ra, besh yildan ko‘p 

bo‘lmagan muddatga ozodlikdan mahrum qilish jazosi nazarda tutilgan uncha og‘ir 

bo‘lmagan jinoyati uchun agar birinchi marta sodir etgan bo‘lsa yoki ijtimoiy xavfi 

katta bo‘lmagan jinoyatni takroran sodir etsa, majburlov chorasini qo‘llagan holda 

jazodan ozod qilishi mumkin. Lekin 87-moddaning 2-qismi, JKning 15-moddasida 

belgilangan jinoyatlarni tasniflashga to‘la mos kelmaydi, ushbu moddaning 3-

qismiga ko‘ra, uncha og‘ir bo‘lmagan jinoyatlarga qasddan sodir etilib, qonunda 

qasddan sodir etilib uch yildan ortiq, lekin besh yildan ko‘p bo‘lmagan muddatga 

ozodlikdan mahrum qilish tarzidagi jazo nazarda tutilgan, shuningdek 

ehtiyotsizlikdan sodir etilib, qonunda besh yildan ortiq muddatga ozodlikdan 

mahrum qilish tarzidagi jazo nazarda tutilgan jinoyatlar ham kiritilgan. 

Qo‘shimcha cheklovlar bilan bog‘liq bo‘lmagan sudlanganlik sinov 

muddatining bir ko‘rinishi hisoblanadi. Agar shaxs sinov muddati davomida yangi 

jinoyat sodir etmasa, sudlanganlik hech qanday jinoyat-huquqiy oqibatlarni keltirib 

chiqarmaydi. Bunda sudlanganlikning maqsadi jazolashga emas, jinoyatlarning 

oldini olishga qaratiladi.  

 

 

 

 

 

 

JKning 77-moddasida belgilanishicha, sudlanganlik “ushbu kodeksda nazarda 

tutilgan hollarda va shaxs yangi jinoyat sodir etganda huquqiy ahamiyatga ega 

bo‘ladi”. Qonun chiqaruvchining bu tushuntirishi unchalik aniq emas. Chunki 

sudlanganlik boshqa jinoyat-huquqiy masalalarni hal qilishda, masalan, jazodan 

muddatidan ilgari shartli ozod qilishda (JK 73-moddasi 3-qismi “b”, “v” bandlari ) 

ham ahamiyatlidir. 

Sudlanganlikning ma’muriy-huquqiy oqibati shundan iboratki, sudlanganlik 

ayrim toifadagi sudlanganlar ustidan ma’muriy nazorat o‘rnatilishiga sabab 

bo‘ladi. Ularning muayyan hududlarda bo‘lishi taqiqlanadi. O‘zbekiston 

Respublikasining 1992-yil 9-dekabrdagi “Ozodlikdan mahrum etish joylaridan 

bo‘shatilgan shaxslar ustidan ichki ishlar idoralarining ma’muriy nazorati 

to‘g‘risida”gi Qonuniga ko‘ra ma’muriy nazorat tarbiyaviy va jinoyatlar sodir 

etilishining oldini olishga qaratilgan ta’sir choralarining yig‘indisi bo‘lib: a) og‘ir 

yoki har qanday qasddan qilingan jinoyatlar uchun ikki yoki undan ortiq marta 

sudlangan shaxslarga nisbatan, agar ularning jazoni o‘tash davridagi xulq-atvori 

tuzalish va halol mehnat qilib kun kechirish yo‘liga o‘tishni aslo 

istamaganliklaridan dalolat bersa; b) og‘ir jinoyatlarni sodir etganlik uchun 

ozodlikdan mahrum qilishga hukm etilgan yoki har qanday qasddan qilingan 

jinoyatlar uchun ikki yoki undan ortiq marta sudlangan shaxslar jazo muddatini 

o‘tab bo‘lganlaridan so‘ng ichki ishlar idoralarining jamiyat uchun zararli kun 

kechirishini to‘xtatish to‘g‘risidagi ogohlantirishga qaramay, jamoat tartibini 

JKning 56-moddasi “n” bandiga ko’ra ilgari ham qasddan jinoyat sodir etgan 

shaxsning takroran yoki qasddan yangi jinoyat sodir etishi jazoni 

og’irlashtiruvchi holat sifatida inobatga olinishi mumkinligi belgilangan. 

muntazam buzayotgan va fuqarolarning qonuniy manfaatlariga putur 

yetkazayotgan bo‘lsa, ularga nisbatan o‘rnatiladi. 

Ushbu Qonunning 5-moddasiga ko‘ra ma’muriy nazorat ostiga olingan 

shaxslarga nisbatan: kunning ichki ishlar idoralari belgilab qo‘ygan vaqtida uy 

(kvartira)dan chiqib ketish; tuman (shahar)ning muayyan joylarida bo‘lish;  ichki 

ishlar idoralari (militsiya)ning ruxsatisiz tuman (shahar)dan tashqariga chiqib 

ketish; ro‘yxatdan o‘tish uchun har oyda bir martadan to‘rt martagacha militsiyaga 

kelib uchrashish kabi cheklashlar qo‘llanilishi mumkin. Cheklashlar ro‘yxati qat’iy 

hisoblanadi, bu ro‘yxatlarning kengaytirilishi mumkin emas. Agar ushbu qoidalar 

buzilsa, shaxs JK 226-moddasi bo‘yicha javobgarlikka tortiladi. Sudlanganlikning 

umumiy huquqiy oqibatlari kabi jinoyat-huquqiy oqibatlari ham jinoiy jazo 

samaradorligini oshirish va mahkumni tarbiyalashga qaratilgan choralarni 

mustahkamlash, shuningdek avval sudlangan shaxslar tomonidan yangi jinoyatlar 

sodir etilishining oldini olishga qaratilgan.  

Sud amaliyotiga ko‘ra, retsidiv jinoyat mavjudligi haqidagi masalani hal 

qilishda shaxs sudlanayotgan yoki muqaddam sudlangan qasddan sodir etilgan 

jinoyat tamom bo‘lgan yoki tamom bo‘lmagan jinoyat ekanligi, shuningdek ushbu 

jinoyatlardan qay birida bo‘lsin, shaxs bajaruvchi yoki ishtirokchi bo‘lganligi 

ahamiyatga ega emasligi belgilangan. Bundan tashqari, agar shaxs bir necha 

jinoyat uchun sudlangan bo‘lib, ularning ayrimlarini voyaga yetmagan yoshda 

sodir etgan bo‘lsa, faqat voyaga yetgan davrda sodir etilgan jinoyatlar uchun 

sudlanganligi e’tiborga olinishi ko‘rsatilgan27. Xavfli retsidivist deb topishda 

qonun talabiga ko‘ra, voyaga yetmasdan sodir etilgan jinoyat uchun sudlanganlik 

hisobga olinadi. Bizningcha, bu qoida nafaqat shaxsni o‘ta xavfli retsidivist deb 

topishda, balki xavfli retsidivist deb topishda ham hisobga olinishi lozim.  

Demak, shaxsning sudlanganlik holati sud tomonidan faqat keyingi jinoyati 

uchun shaxs sudlangan deb hisoblangan davr mobaynida, ya’ni sud hukmi qonuniy 

kuchga kirgan vaqtdan u olib tashlangungacha yoki tugagungacha bo‘lgan davr 

mobaynida hisobga olinishi mumkin.  

Sudlanganlikning jinoyat-huquqiy oqibatlari kelib chiqadigan muddatlar 

qonun bilan muayyan chegaralarda belgilangan. Sudlanganlik holati bekor 

bo‘lishining ikki turi, ya’ni sudlanganlik holatining tugallanishi va sudlanganlikni 

olib tashlash Jinoyat kodeksida nazarda tutilgan. Sudlanganlikning tugallanishi va 

olib tashlash muddatlari JKning 80-moddasida belgilangan tartibda amalga 

oshiriladi.  

 

 

 

 

 

 

 

                                                
27 O’zbekiston Respublikasi Oliy sudi Plenumi qarorlari to’plami. Jild .2 – Т.: Аdolat, 2006. 

– B. 229.  

Sudlanganlik muddatini hisoblashning ikki turi ajratiladi: sud hukmi bilan 

tayinlangan jazo to‘liq o‘tab bo‘linganda va sud hukmi bilan tayinlangan jazo 

qisman o‘talgandagi sudlanganlik muddatlarini hisoblash28. Ba’zilari esa to‘liq ijro 

etilgan sud hukmiga nisbatan va to‘liq ijro etilmagan yoki almashtirilgan jazolarga 

nisbatan sudlanganlik muddatlarini hisoblash turlariga ajratadi.  

JKning 80-moddasida ko‘rsatilgan muddatlarni hisoblash faqat jazoni ijro etib 

yoki o‘tab bo‘lgandan so‘ng tatbiq qilinadi. Sudlanganlikning huquqiy oqibatlari 

esa sud hukmi qonuniy kuchga kirgan kundan (masalan, qilmishni retsidiv jinoyat 

deb topishda) boshlab hisoblanadi.  

Shaxsni sudlangan deb hisoblash masalasini hukm qonuniy kuchga kirgan 

kundan boshlab hisobga olish qonunda to‘g‘ri belgilangan. Chunki hukm qonuniy 

kuchga kirguncha yangi holatlar ochilishi ehtimoli tufayli shaxsga nisbatan oqlov 

hukmi chiqarilishi, ish apellyatsiya yoki kassatsiya tartibida ko‘rilib, hukm 

o‘zgartirilishi yoki ish kassatsiya tartibida ko‘rilib, shaxsga nisbatan 

javobgarlikdan yoki jazodan ozod qilish qo‘llanishi mumkin. Bunday holatlarning 

barchasi shaxsni sudlanmagan deb hisoblashga yoki sudlanganlik muddatlariga 

ta’sir qiladi. 

 
 

 

 

 

 

 
 

 

 

 

JKning 60-moddasiga (bir necha hukm yuzasidan jazo tayinlash) ko‘ra, 

mahkum hukm chiqarilganidan keyin jazoni to‘la o‘tamay turib, yangi jinoyat sodir 

etsa, sud yangi hukm bo‘yicha tayinlangan jazo muddatiga ilgarigi hukm yuzasidan 

o‘talmay qolgan jazo muddatini to‘la yoki qisman qo‘shadi. Qonunning 

mazmuniga ko‘ra, shaxs hali sudlangan hisoblanmasada, muayyan jinoyati uchun 

hukm e’lon qilinganidan keyin qasddan yangi jinoyat sodir etsa, retsidiv jinoyat 

deb hisoblanadi. Demak, sudlanganlik muddatiga nisbatan qilmishni retsidiv 

jinoyat deb hisoblash muddati kengroq bo‘lib, hukm e’lon qilingan vaqtni ham 

qamrab oladi. Shunga ko‘ra, qilmishni retsidiv jinoyat deb hisoblash vaqti hukm 

qonuniy kuchga kirgan vaqt va JKning 78-moddasida nazarda tutilgan muddatlarni 

qamrab oladi. Shaxsning sudlanganlik holati esa hukm qonuniy kuchga kirgan 

kundan butun jazoni o‘tash muddatiga (shu jumladan, qo‘shimcha jazoni o‘tash 

muddatiga) ham joriy qilinib, JK 78-moddasida nazarda tutilgan muddatlarda 

                                                
28 Уголовное право России. Часть общая: учеб для студентоввузов, обучающихся по 

специальности «Юриспруденция» / (Галиакбаров Ромэн Рахуммулович и др.) 

Отв.ред.пров.Л.Л.Кругликов.2-е изд., перераб. и доп. – М.: Волтерс Клувер, 2005. – С.370. 

JKning 34-moddasida retsidiv jinoyat tushunchasi berilgan bo’lib, 

retsidiv jinoyat tushunchasi bevosita shaxsning oldin qasddan qilgan 

jinoyati uchun sudlanganligiga bog’liq. Ushbu moddada berilgan 

tushunchaga ko’ra, shaxsning ilgari qasddan sodir etgan jinoyati uchun 

sudlanganidan keyin yangi jinoyat sodir etishi retsidiv jinoyat deb 

topiladi.  

sudlanganlik holati joriy qilinadi. Xulosa qilib aytish mumkinki, hukm e’lon 

qilinganidan birinchi hukm bo‘yicha jazoni o‘tab bo‘lguncha (asosiy va 

qo‘shimcha jazolarni) yangi jinoyat sodir etilsa, JKning 60-moddasi qoidalarini 

qo‘llab jazo tayinlansa, hukm e’lon qilingan vaqt va JK 78-moddasida nazarda 

tutilgan muddatlar qilmishni retsidiv jinoyat deb hisoblash muddatlari 

hisoblanadi29. 

JKning 34,77-moddalaridagi “sudlangan” degan tushunchalar bilan bir xil. 

Retsidiv jinoyatdagi “sudlangan” degan tushunchada ham sud hukmi qonuniy 

kuchga kirgandan so‘ng sodir etilgan jinoyatlar tushuniladi.  

JKning 59-moddasida bir necha jinoyat sodir etganlik uchun jazo tayinlash 

tartibi belgilangan bo‘lib, unga ko‘ra ulardan birortasi uchun ham sudlangan 

bo‘lmasa, jinoyatlar majmui bo‘yicha jazo tayinlanadi.  

Agar shaxs sud hukmi qonuniy kuchga kirmay turib, ya’ni sudlanmasdan 

oldin jinoyat sodir qilsa, qilmish yoki takroran jinoyat sodir etish yoki jinoyatlar 

jami deb topiladi30. Demak, sud hukmi qonuniy kuchga kirgunga qadar jinoyat 

sodir etilsa, jinoyatlar jami yoki takroran jinoyat sodir etish deb kvalifikatsiya 

qilinishi, agar hukm qonuniy kuchga kirgandan so‘ng jinoyat sodir etilsa retsidiv 

jinoyat deb kvalifikatsiya qilinishi lozim. 

Sudlanganlik holatining tugallanishi yoki sudlanganlikni olib tashlash 

muddati asosiy va qo‘shimcha jazoning o‘talgan yoki ijro etilgan kundan boshlab 

hisoblanadi. 

JK 80-moddasi 2-qismida shaxs tayinlangan jazodan qonunda belgilangan 

tartibda muddatdan ilgari ozod qilingan yoki jazo yengilrog‘i bilan almashtirilgan 

bo‘lsa, sudlanganlik muddati muddatidan ilgari ozod qilingan yoki yengilrog‘i 

bilan almashtirilgan jazoning amalda o‘tab bo‘lingan qismidan hisoblanishi 

kerakligi ko‘rsatib o‘tilgan. 

Jazodan shartli ozod qilingan shaxslarga nisbatan ham sudlanganlik holati 

joriy etiladi. Intizomiy qismga jo‘natish jazosidan shartli ozod qilinganda, 

sudlanganlik holati ozod qilingan paytdan boshlab tamom bo‘ladi, axloq tuzatish 

ishlariga hukm qilinganlar jazodan shartli ozod qilinganda esa bir yildan so‘ng 

sudlanganlikning huquqiy oqibatlari tamom bo‘ladi. Ozodlikdan mahrum qilish 

jazosida esa sudlanganlik jazoning amalda o‘talgan qismidan boshlab hisoblanadi.  

JK 73-moddasidan jazoni o‘tashdan muddatidan avval  shartli ozod qilish 

faqat asosiy jazolarga nisbatan qo‘llanishi mumkin, degan xulosa kelib chiqadi. 

Jinoyat kodeksida qo‘shimcha jazodan ham muddatidan ilgari ozod qilish 

mumkinligi haqida hech qanday fikr berilmagan. Bizning fikrimizcha, mahkum 

asosoiy jazodan muddatidan ilgari shartli ozod qilinadigan bo‘lsa, unga nisbatan 

qo‘shimcha jazodan ham ozod qilish masalasini ko‘rish lozim.  

Agar sud qo‘shimcha jazoni o‘tashdan muddatidan ilgari shartli ozod qilmasa, 

sudlanganlik muddatidan kelib chiqishi kerak. Jazo yengilrog‘i bilan 

                                                
29 Усмоналиев М. Судланганлик: унинг ҳуқуқий оқибатлари ва либераллаштириш 

муаммолари. –Т.: Янги аср авлоди, 2005. –Б. 14.  
30 Назараченко Г.В. Русское уголовное право. Общая часть: Курс лекций. –М.,  2000.  

–С.218-219. 

almashtirilganda, amalda o‘talgan muddat hukmga ko‘ra belgilangan va o‘talgan 

jazo muddati va sud ajrimi bo‘yicha yengilroq almashtirilgan jazo muddatini 

qo‘shish yo‘li bilan aniqlanadi. Shu bilan birga, yengilroq jazo turi jazolarni 

qo‘shib hisoblash qoidalariga muvofiq og‘irroq jazo turiga ko‘chirilishi kerak. 

Agar ozodlikdan mahrum etish JKning 74-moddasidagi asos bo‘yicha axloq 

tuzatish ishlari bilan almashtirilgan bo‘lsa, ozodlikdan mahrum qilishning amalda 

o‘talgan muddati va axloq tuzatish ishlarining o‘talgan muddati qo‘shiladi.  

JKning 80-moddasida sudlanganlik muddati muddatidan ilgari ozod qilingan 

yoki yengilrog‘i bilan almashtirilgan jazoning amalda o‘tab bo‘lingan qismidan 

hisoblanishi kerakligi aniq ko‘rsatib qo‘yilgan.  

Jazoga mahkum etilgan shaxs jarima to‘lashdan (JK 44-moddasi) yoki axloq 

tuzatish ishlaridan bo‘yin tovlaganda (JK 46-moddasi), mazkur jazo turlari 

qonunda nazarda tutilgan asoslarga ko‘ra boshqa jazolar bilan almashtirilishi 

lozim. Ayni vaqtda sudlanganlikning tugallanishi yoki sudlanganlikni olib 

tashlanishi uchun sud hukmi bilan belgilangan jazoni amalda o‘talganligi asos 

bo‘ladi. Agar shaxs amalda ikki turdagi jazoni o‘tagan bo‘lsa, u holda 

sudlanganlikning tugallanishi yoki olib tashlanishi uchun sud hukmi bilan 

tayinlangan jazo hisobga olinadi. Masalan, shaxs axloq tuzatish ishlariga hukm 

etilgan bo‘lib, keyinchalik jazo JK 46-moddasining 4-qismida nazarda tutilgan 

asoslarga ko‘ra ozodlikdan mahrum etish jazosi bilan almashtirilgan bo‘lsa, 

sudlanganlik muddatining tugallanishi yoki sudlanganlikni olib tashlash axloq 

tuzatish ishlar shaklidagi jazodan kelib chiqib hisoblanadi va ozodlikdan mahrum 

etishning amalda o‘talgan muddati axloq tuzatish ishlariga ko‘chiriladi. 

 

 

 

 

 

 

 

 

 

 

 

 

 

 

 

 

 

 

Jazoni o‘tab chiqqan shaxs sudlanganlik holatining muddati tugamay 

yana jinoyat sodir etsa, sudlanganlik holatini tugatuvchi muddatning 

o‘tishi to‘xtatiladi.  

  

 

1.Jazoni 

o‘tashdan 

muddatidan 

ilgari shartli 

ozod qilish 
 

2.Jazoni 

yengilrog‘i 

bilan 

almashtirish 
 

3.Kasallik 

yoki mehnat 

qobiliyatini 

yo‘qotish 

oqibatida  

 
 

4. Amnistiya 

akti yoki avf 

etish asosida 

jazodan ozod 

qilish 

Bunga jazodan ozod qilishning quyidagi turlari kiradi: 

Shunday qilib, shaxs sudlanganlikning tugashi uchun qonunda belgilangan 

muddat davomida (JKning 78-moddasiga ko‘ra) yangidan jinoyat sodir etmasligi 

kerak. Agar shaxs sudlanganlik muddati davomida yangidan jinoyat sodir etsa, u 

holda, bu muddatni oxirgi jinoyati uchun asosiy va qo‘shimcha jazoning aniq 

o‘talgan vaqtidan boshlab hisoblash zarur. 

Shaxsning barcha sodir etgan jinoyatlari uchun uning og‘irroq turi bo‘yicha 

sudlanganlik muddati o‘tmagunga qadar shaxs sudlangan deb hisoblanadi. 

 

18.2. Sudlanganlikning tugallanishi 

 

Sudlanganlik instituti ogohlantirish ahamiyatiga ega bo‘lib, kriminologik 

ma’lumotlarga asoslanadi31. Demak, sudlanganlik ilmiy asoslangan ma’lumotlarga 

tayanadi, uning muddati jinoiy javobgarlik maqsadiga erishish uchun yetarli 

bo‘ladi va belgilangan muddatning o‘tishi bilan shaxs o‘zining ijtimoiy xavfliligini 

yo‘qotadi.  

Qonunda belgilangan muddatning o‘tishi bilan sudlanganlik tamom bo‘ladi. 

JKning78-79-moddalariga muvofiq, sudlanganlikning tamom bo‘lishi ikki shaklda 

namoyon bo‘ladi: birinchidan, sudlanganlik holatining tugallanishi; ikkinchidan, 

sudlanganlikni olib tashlash (sud tomonidan).  

Qonunda belgilangan muddatning o‘tishi bilan avtomatik ravishda 

sudlanganlik holati tugallangan hisoblanadi va buning uchun hech qanday hujjat 

talab qilinmaydi.  

O‘zbekiston Respublikasi Oliy Sudi Plenumining 2015-yil 18-sentabrdagi  

13-sonli “Sudlanganlik holati tugallanishi va olib tashlanishiga oid qonunchilikni 

qo‘llash bo‘yicha sud amaliyoti to‘g‘risida”gi qarorining 2-bandiga ko‘ra, quyidagi 

hollarda shaxs sudlanmagan hisoblanadi, agar unga nisbatan: jazo tayinlanmagan 

holda ayblov hukmi chiqarilgan (JK 70, 71, 76-moddalari) yoxud shaxs bir 

vaqtning o‘zida asosiy va qo‘shimcha jazodan birinchi, apellyatsiya, kassatsiya 

yoki nazorat instantsiyasi sudi tomonidan ozod qilingan (JK 69, 75, 76-moddalari) 

bo‘lsa; tibbiy yo‘sindagi majburlov choralari qo‘llanilgan bo‘lsa (JK 94-moddasi). 

 

 

 

 

 

 

 

 

JKning 78-moddasida nazarda tutilgan muddatlar sudlanganlikning jinoyat-

huquqiy muddatlari bo‘lib, ana shu muddatlar o‘tib ketganidan keyin shaxs 

sudlanmagan hisoblanadi va sudlanganlikning hech qanday jinoyat-huquqiy 

                                                
31Зальдов С.И. Уголовно-правовые последствия судимости. –М.: Юридическая 

литература, 2016. – С.137. 

Sudlanganlik holatining tugallanishi deganda, muayyan 

muddatlarning o’tishi bilan mazkur masalaga oid sudning maxsus 

qarori qabul qilinmasdan barcha huquqiy oqibatlar va 

cheklanishlarning tugallanishi tushuniladi. Sudlanganlik holati 

tugallanganida shaxs sudlanmagan deb hisoblanadi. 

 

http://www.lex.uz/pages/getpage.aspx?lact_id=2793078
http://www.lex.uz/pages/getpage.aspx?lact_id=111453#195165
http://www.lex.uz/pages/getpage.aspx?lact_id=111453#1723505
http://www.lex.uz/pages/getpage.aspx?lact_id=111453#195680
http://www.lex.uz/pages/getpage.aspx?lact_id=111453#195154
http://www.lex.uz/pages/getpage.aspx?lact_id=111453#195589
http://www.lex.uz/pages/getpage.aspx?lact_id=111453#195680
http://www.lex.uz/pages/getpage.aspx?lact_id=111453#202221

oqibatlari qolmaydi. Agarda shaxs shu muddatlar ichida yangi jinoyat sodir etsa, 

bir qator jinoyat-huquqiy oqibatlar kelib chiqadi. 

 

 

 

 

 

 

 

 

 

 

Shaxs sudlanganlik muddati o‘tmasidan yangi jinoyat sodir qilsa, bu 

muddatning o‘tishi uziladi. Bunday holda sudlanganlik muddati yangi jinoyati 

uchun tayinlangan jazoni o‘tagan kunidan boshlanadi.  

Masalan, shaxs besh yil ozodlikdan mahrum qilish jazosini o‘tasa va to‘rt 

yillik sudlanganlik muddati o‘tishiga ikki yil qolganida yangi jinoyat sodir 

etganligi uchun unga axloq tuzatish jazosi tayinlansa, ushbu shaxsning 

sudlanganlik muddati axloq tuzatish jazosini o‘taganidan keyin to‘rt yildan so‘ng 

o‘tgan hisoblanadi. 

Agar ikkinchi jinoyati uchun sudlanganlik muddati birinchi jinoyatiga 

nisbatan uzoqroq bo‘lsa, u holda sudlanganlik muddati ikkinchi jinoyati uchun 

tayinlangan jazoni o‘tagandan keyin boshlanadi. 

 

  

 

 

 

 

 

 

 

 

 

 

 

 

 

 

 

 

 

 
 

JK 78-moddasiga ko‘ra sudlanganlik holati quyidagi muddatlarda 

tugallanadi: 
 

 

shartli hukm kilinganlarga 

nisbatan - sinov muddati  

tugagandan boshlab; 
 

besh yildan ko‘p bo‘lmagan 

muddatga ozodlikdan mahrum qilish 

jazosi o‘talgandan keyin - to‘rt yil 

o‘tgach; 
 

xizmat bo’yicha cheklash 

yoki intizomiy xizmat bo’yicha 

cheklash yoki intizomiy qismga 

jo’natish tarzdagi  

jajazolarинтизомиқисмжўнати

ш тарзидаги жазоларни ўтаб 

чиққач; 

jarima jazosi ijro etilgan 

kundan keyin, shuningdek 

muayyan huquqdan mahrum 

kilish yoki ahloq tuzatish 

ishlari jazolari o‘talganidan 

keyin bir yil o‘tgach; 
 

besh yildan ortiq, lekin o‘n 

yildan ko‘p bo‘lmagan muddatga 

ozodlikdan mahrum qilish jazosi 

o‘talgandan keyin - yetti yil 

 

o‘tgach; 
 

o‘n yildan ortik, lekin o‘n besh 

yildan ko‘p bo‘lmagan muddatga 

ozodlikdan mahrum kilish jazosi 

o‘talgandan keyin - o‘n yil o‘tgach. 
 

Sudlanganlik holatining tugallanishi uchun qonunda ikki shart 

belgilangan: a) shaxs asosiy va ko’shimcha jazoni o’tab bo’lgan va undan 

ozod qilingan kunidan boshlab qonunda ko’rsatilgan muddatlarni o’tishi 

talab qilinadi. Bu muddatlar o’talgan jazo turiga bog’liq bo’ladi;  b) 

sudlanganlik holatini tugallangan deb topish uchun shu muddatlar ichida 

shaxsning yangi jinoyatlar sodir etmasligi talab qilinadi. 

JKga ko‘ra shaxs shartli hukm qilinganda, sudlanganlik muddati bir yildan 

uch yilgacha bo‘lgan sinov muddati o‘tgandan so‘ng tugallangan hisoblanadi. Agar 

shartli hukm qilingan shaxsga nisbatan qo‘shimcha jazo chorasi qo‘llanilgan 

bo‘lsa, sudlanganlik qo‘shimcha jazo muddati tugagach tamom bo‘lgan 

hisoblanadi.  

Xizmat bo‘yicha cheklash jazosi harbiy xizmatni kontrakt bo‘yicha 

o‘tayotgan harbiy xizmatchini sud hukmida ko‘rsatilgan muddat davomida 

muayyan huquq va imtiyozlardan mahrum qilib, pul ta’minotining o‘n foizidan 

o‘ttiz foizigacha bo‘lgan miqdorini davlat daromadi hisobiga ushlab qolishdan 

iboratdir. Ushbu jazo chorasi ikki oydan uch yilgacha muddatga qo‘llanadi va bu 

muddat tugagach, sudlanganlik muddati tugagan hisoblanadi.  

Intizomiy qismga jo‘natish jazosi ham muddatli harbiy xizmatchilarga uch 

oydan bir yilgacha muddatga qo‘llanadi. Bu jazoni o‘tab bo‘lingach sudlanganlik 

muddati ham avtomatik tarzda tugaydi.  

Shaxs o‘n besh yil va undan ortiq muddatga ozodlikdan mahrum qilish 

jazosini o‘tab chiqqanidan so‘ng, shuningdek o‘ta xavfli retsidivist deb topilgan 

shaxslarga nisbatan, agar ular jazoni o’tab chiqqanidan 15 yil mobaynida yangi 

jinoyat sodir etmasalar, sud ularning sudlanganligini olib tashlashi mumkin.  

 
 

 

 

 

 

 

Amaliyotdan misol: Masalan, avtotransport vositalari harakati xavfsizligi 

qoidalarini buzish odam o‘limiga sabab bo‘lganligi uchun shaxs JKning 266-

moddasi 2-qismi bilan yetti yilgacha ozodlikdan mahrum qilish jazosiga hukm 

qilinib, jazoni o‘tab bo‘lgandan so‘ng yetti yil o‘tgach sudlanganlik muddati 

tugaydi. Bu jinoyat subektiv tomondan ehtiyotsizlikdan sodir etiladi. Shaxs 

nomusga tegish jinoyatini sodir qilganligi uchun JKning 118-modasi 1-qismi bilan 

6 yil muddatga ozodlikdan mahrum qilish jazoga hukm qilinib, jazoni o‘tab 

chiqqach sudlanganlik muddati 7 yildan so‘ng tugaydi. Ko‘rib chiqqan har ikki 

misolda ham JKning talabiga ko‘ra,  ehtiyotsizlikdan va qasddan sodir etilgan 

jinoyatlar uchun sudlanganlik muddati bir xil. Fikrimizcha, jinoyat sodir etishda 

aybdor bo‘lgan shaxsga nisbatan qo‘llanadigan jazo yoki boshqa huquqiy ta’sir 

chorasi odilona bo‘lishi, ya’ni jinoyatning og‘ir-yengilligiga, aybning va shaxsning 

ijtimoiy xavflilik darajasiga muvofiq bo‘lishi kerak. Ehtiyotsizlikdan sodir etilgan 

jinoyatlarda qasddan sodir etiladigan jinoyatlarda bo‘lgani kabi jinoyatga 

tayyorgarlik ko‘rish bosqichi mavjud emas, bunday jinoyatlarning ijtimoiy 

xavflilik darajasi ham qasddan sodir etilgan jinoyatlarga nisbatan kam. JKning 15-

moddasiga ko‘ra, ehtiyotsizlikdan sodir etilgan jinoyatlar uchun agar besh yilgacha 

ozodlikdan mahrum qilish jazosi nazarda tutilgan bo‘lsa, ijtimoiy xavfi katta 

bo‘lmagan jinoyat, besh yildan ortiq bo‘lsa, uncha og‘ir bo‘lmagan jinoyat 

hisoblanadi. Sudlanganlikning tugallanishida esa uncha og‘ir bo‘lmagan 

Sudlanganlik muddatining tugallanishi ozodlikdan mahrum qilish 

jazosiga hukm qilinganlarga nisbatan jazo o‘talgan muddatiga qarab 

hisoblanashi belgilangan.  

ehtiyotsizlikdan sodir etilgan jinoyatning sudlanganlik holatini tugallanishi 

qasddan sodir etilgan og‘ir jinoyatlarning sudlanganlik muddatini tugallanishi bilan 

bir xil qilib belgilangan. Sudlanganlik muddatining tugallanishini ayb shakliga 

qarab belgilansa, odillik prinsipi ta’minlanadi, deb hisoblaymiz.  

Sudlanganlik holati tugallangan yoki olib tashlangan bo‘lsa, sudning hukmida 

avvalgi sudlanganlik e’tiborga olinmasligi lozim. 

 

18.3. Sudlanganlikning olib tashlanishi 

 

Kam ahamiyatli jinoyat sodir etib, sudlanganlik tamg‘asi tushib qolgan 

shaxsning nafaqat o‘ziga, balki uning oila a’zolari, farzandlari, hatto nevaralariga 

ham tamg‘a tushgan hisoblanadi. Hozirgi kunda yoshlarimiz biror organga ishga 

kirayotganida uning barcha qarindosh-urug‘lari to‘g‘risidagi ma’lumotlar axborot 

markazidan olib, tekshiriladi. Birorta qarindoshi sudlangan kishining bunday 

organlarga ishga olinishi amri mahol va buni o‘ta noto‘g‘ri siyosat, deb 

hisoblayman. Chunki bola otasi yoki boshqa qarindoshining qilmishi uchun javob 

berishi hech qanday andozalarga mos emas. Birinchi Prezidentimiz I.Karimov bu 

to‘g‘rida shunday degandi: “Agar biror bir oila boshlig‘i qonunni buzishda 

ayblanadigan bo‘lsa, uning butun oilasi va yaqinlari ham jinoyat tamg‘asi va 

sharmisorlik azobini ko‘tarib yurishiga qarshimiz. Biz otaning nomunosib xulqi 

uchun oila a’zolari, eng avvalo, hayotga yorug‘ niyat va katta umidlar bilan 

endigina qadam qo‘yayotgan yoshlarning jamiyatdan uzilib qolishiga aslo yo‘l 

qo‘ymasligimiz kerak. Bu bizning bosh maqsadimizdir”. Demak, sudlanganlik 

holatini olib tashlashning yangi mexanizmini ishlab chiqishda mazkur holatlar 

albatta inobatga olinmog‘i shart. 

JKning 79-moddasida sudlanganlikni olib tashlash tartibi belgilangan.  
 

 

 

 

 

 

 

 

 

 

 

 
 

 

Qonunga ko‘ra, o‘n besh yilgacha muddatga ozodlikdan mahrum qilingan 

shaxslarga nisbatan muddatidan ilgari sudlanganlikning tugatilishi, faqat shaxsga 

nisbatan jazoni o‘tab bo‘lgach, ma’muriy yoki intizomiy ta’sir chorasi 

qo‘llanilmaganligi sharti bilan yo‘l qo‘yiladi. Bunda ko‘rsatilgan choralarni 

qo‘llash asosi ahamiyatsizdir, ular mavjudligining o‘zi sudlanganlikni olib 

tashlashga to‘sqinlik qiladi. Shu bilan birga, mazkur choralarni tayinlashda, sud 

 Sudlanganlikning olib tashlanishi bu qonunda ko‘rsatilgan 

sudlanganlikning tugallanishi muddati o‘tmasdan bekor qilinishidir. 

Sudlanganlikning olib tashlanishi, sudning ajrimi yoxud avf yoki amnistiya 

akti asosida amalga oshiriladi. Inobatga olish kerakki, faqat ozodlikdan 

mahrum qilingan shaxslarga nisbatan sudlanganlik olib tashlanishi 

mumkin. JK 13-moddasi ikkinchi qismida ko‘rsatilgan hollar bundan 

mustasno. 

ular o‘tgandan keyin shaxsga ma’muriy jazo yoki ta’sir choralari qo‘lanilgan deb 

hisoblanmaydigan muddatlardan kelib chiqishi lozim. Shuni e’tiborda tutish 

kerakki, sudlanganlikning muddatidan ilgari tugatilishi, faqat JK 78-moddasida 

ko‘rsatilgan muddatning kamida yarmi o‘talgandan so‘ng qo‘llanilishi mumkin. 

Qonunning mazkur talabi imperativ xarakterga ega va u so‘zsiz bajarilishi kerak. 

 

 

 

 

 

 

 

 

Sudlanganlikni olib tashlash to‘g‘risidagi iltimosnoma ko‘rib chiqilayotganda 

iltimosnoma kim haqida berilgan bo‘lsa, ushbu shaxs sud majlisida qatnashishi 

shart va himoya huquqi bilan ta’minlanadi. Sudlanganlikni olib tashlash rad etilsa, 

sudyaga bu masalaga doir qayta iltimosnoma rad etilgani haqida ajrim chiqqan 

kundan boshlab kamida bir yil o‘tgandan keyin kiritilishi mumkin. 

Jazoni yengillashtiruvchi normativ-huquqiy hujjatlar deganda, shunday 

qilmish uchun aybdorga nisbatan yengilroq jazoni nazarda tutuvchi me’yorlar 

yig‘indisi nazarda tutiladi. Jumladan: ilgari tayinlangan jazo turini yengilroq 

jazoga almashtirish; sanksiyadan bir yoki bir nechta asosiy yoki qo‘shimcha jazoni 

chiqarib tashlashni nazarda tutish; asosiy yoki qo‘shimcha jazoning eng ko‘p 

yoxud eng kam qismini pasaytirish; asosiy jazoni o‘zgartirmasdan fakultativ 

xarakterdagi jazo  tayinlash; sanksiyaga yengilroq bo‘lgan muqobil jazo turini 

kiritish; yetkazilgan moddiy zarar qoplangan taqdirda, ozodlikdan mahrum qilish 

bilan bog‘liq bo‘lmagan jazo tayinlashni nazarda tutish kabi hujjatlar. 

Sodir etilgan jinoiy qilmish uchun qonun doimo jinoiy javobgarlikni emas, 

balki boshqa jinoiy oqibatlarni ham nazarda tutadi. Jinoyat kodeksiga muvofiq 

shaxsning ahvolini boshqacha tarzda yaxshilashga qaratilgan normativ-huquqiy 

me’yorlar ham “orqaga qaytish kuchi”ga ega. Xususan, bunga shaxsning ahvolini 

yaxshilaydigan jinoyat tasnifining o‘zgarishi, shartli ravishda ozod qilish 

shartlarining o‘zgarishi, sudlanganlik muddatining tugashi yoki olib tashlanishi 

shartlarining o‘zgarishi, shartli hukm qilishda sinov muddatining qisqarishi, jinoiy 

javobgarlikdan yoki jazodan ozod qilish muddatining o‘zgarishi va boshqalarni 

ko‘rsatish mumkin. Aybdorning huquqiy ahvolini yaxshilashga qaratilgan me’yor 

sifatida jabrlanuvchi va boshqa tomonlarning kelishuvi bilan javobgarlikdan ozod 

qilishni ko‘zda tutuvchi JKning 66-1-moddasini misol keltirish mumkin. 

Shaxsning huquqiy ahvolini yaxshilashga qaratilgan me’yorlarning barcha 

variantlarini mustahkamlashning imkoni yo‘q, chunki JKda faqat umumiy qoidalar 

bayon etilgan. Huquqni muhofaza qiluvchi organlar har qanday holatda qonun 

me’yorlarning jinoyat sodir etgan shaxsning huquqiy ahvoliga ta’siri masalasini 

aniqlashlari shart.   

Sudlanganlikni olib tashlash to‘g‘risidagi masala sudya tomonidan 

jazoni o‘tab bo‘lgan shaxsning, uning himoyachisi yoki qonuniy 

vakilining yohud jamoat birlashmasi фуқароларнинг o’zini-o’zi 

boshqarish organlari yoki jamoaning iltimosnomasiga asosan ko‘rib 

chiqiladi 

 

 

 

 

 

 

 

 

 

.  

Jazoni kuchaytiradigan, shaxsning holatini boshqacha tarzda 

yomonlashtiradigan qonun orqaga qaytish kuchiga ega emas. 

Qonun jazoning eng ko‘p qismini kamaytirib, uning eng kam qismini 

oshirgan holatlarda huquqni qo‘llash amaliyotida muayyan qiyinchiliklar yuzaga 

keladi.  

Agar yangi qonun jazoning eng ko‘p qismini kamaytirishni nazarda tutsa, 

huquqni qo‘llovchi (tergov va sud idoralari) organlar ish holatlaridan kelib chiqib, 

yengilroq turdagi jazoni nazarda tutuvchi huquqiy me’yorni qo‘llashi mumkin. 

Xususan, agar aybdorga nisbatan qattiq jazo tayinlash ko‘zda tutilgan bo‘lsa, u 

holda yangi qonunni qo‘llash zarur. Biroq, huquqni muhofaza qiluvchi organlar ish 

holatidan kelib chiqib, ayblanuvchiga nisbatan yengil jazo tayinlash zarur degan 

xulosaga keladigan bo‘lsa, bunday holatda, ilgari qabul qilingan qonun bo‘yicha 

ish tutishga to‘g‘ri keladi. 

Bir tomondan sud har qanday holatda qonunda nazarda tutilganidan qattiqroq 

jazo tayinlay olmaydi. JKning 57-moddasiga ko‘ra, faqat sodir etilgan jinoyatning 

ijtimoiy xavfliligi darajasini jiddiy kamaytiruvchi holatlar mavjud bo‘lganda 

qonunda nazarda tutilgan jazoning eng kam qismidan ham kamroq jazo tayinlash 

yoki boshqa yengilroq jazo turiga o‘tilishi mumkin. Masalan, ma’naviy zararning 

yo‘qligi yoki yetkazilgan mulkiy zararning qoplanganligi, ota-onasining kasalligi, 

ularning mehnatga yaroqsizligi, aybdorning oilada yagona boquvchi ekanligi, 

sudlanuvchining keksaligi, jabrlanuvchining g‘ayriqonuniy harakatlari jinoyat 

sodir etilishiga sabab bo‘lganligi va h.k.   

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar sudlanganlik 

tushunchasi, uning huquqiy ahamiyati, sudlanganlikni olib tashlanishi, 

sudlanganlik holatini tugallanishi va ularning o‘zaro farqli jihatlarini bilishi va 

sudlanganlikni olib tashlash muddatlarini hisoblash malakasiga ega bo‘lishi 

lozim. 

 

MUAMMOLI SAVOLLAR: 

 

1. Sudlanganlik holati yuzasidan jinoyat ishlari yurituviga oid qoidalarning 

xalqaro hujjatlarda va tarmoq qonun hujjatlarida mustahkamlanishiga oid 

masalalarni ko‘rib chiqing. 

2. Sudlanganlik holati yuzasidan qiyosiy-huquqiy tahlil o‘tkazib, jinoyat 

sudlov ishlarini yuritishda sudlanganlik holatlarini hamda jinoyat qonunining 

rivojlanish tarixi va takomillashtirish istiqbollarini yoriting. 

3. Sudlanganlik shaxsning sodir etgan jinoyati uchun hukm etilganidan kelib 

chiqadigan (jazodan ozod qilinganligidan qat’iy nazar) va sudlanganlik olib 

tashlangunga yoki tugallanishiga qadar davom etadigan huquqiy holatdir. 

O‘zbekiston Respublikasi Jinoyat kodeksida belgilangan sudlanganlik instituti ham 

jinoyat-huquqiy, ham umumhuquqiy ahamiyatini ochib bering.  

XIX BOB. VOYAGA YETMAGANLAR JINOIY JAVOBGARLIGINING 
XUSUSIYATLARI 

 

 

Mazkur mavzuni yuridik texnikum o'quvchilar tomonidan o‘rganilishi 

voyaga yetmaganlar jinoiy javobgarligining o‘ziga xos xususiyatlari, voyaga 

yetmaganlarga nisbatan tayinlanadigan jazo turlari va miqdori hamda voyaga 

yetmaganlar jinoiy javobgarligining o‘ziga xos jihatlarini tahlil qilish imkonini 

beradi.  

 

19.1. Voyaga yetmaganlar jinoiy javobgarligining o‘ziga xos xususiyatlari  

 

Voyaga yetmagan shaxsning har tomonlama barkamol rivojlanishi uchun 

zarur qonunchilik bazasini, shart-sharoitlarni yaratish, ularning huquqlari himoya 

qilinishini ta’minlash davlat siyosatining ustuvor yo‘nalishlaridan biri hisoblanadi. 

Ushbu faoliyatga bevosita aloqador BMTning “Bola huquqlari to‘g‘risida”gi 

konvensiyasiga O‘zbekiston 1992-yil 9-dekabrda qo‘shildi va ushbu hujjat 

qoidalaridan kelib chiqadigan majburiyatlarini izchillik bilan bajarib kelmoqda. 

Shuningdek, O‘zbekiston Respublikasi Konstitutsiyasining 45-moddasida 

“Voyaga yetmaganlar, mehnatga layoqatsizlar va yolg‘iz keksalarning huquqlari 

davlat himoyasidadir”, deb qayd etilgan. Voyaga yetmaganlarning jismoniy va 

psixologik rivojlanishini e’tiborga olgan holda qonun chiqaruvchi voyaga 

yetmaganlarning jinoiy javobgarligiga oid normalar belgilashda insonparvarlik 

hamda odillik prinsiplariga rioya etgan holda ularning huquqlari va qonuniy 

manfaatlarini jinoyat-huquqiy jihatdan muhofaza qilgan. 

Jumladan, 1994-yilda qabul qilingan O‘zbekiston Respublikasi Jinoyat 

kodeksini ishlab chiqishda ham voyaga yetmaganlar jinoiy javobgarligi masalasiga 

alohida e’tibor qaratilgan.  

Ayrim yuridik adabiyotlarda voyaga yetmaganlar ikki turkumga bo‘linadi: 

- o‘n to‘rt yoshdan o‘n olti yoshgacha bo‘lgan shaxslarni kichik yoshdagi 

voyaga yetmaganlar; 

- o‘n olti yoshdan o‘n sakkiz yoshgacha bo‘lganlarni katta yoshdagi 

voyaga yetmaganlar. 

Mazkur turdagi bo‘linish Jinoyat kodeksining 86-moddasida ham aks etgan 

bo‘lib, ular voyaga yetmaganlarga nisbatan ozodlikdan mahrum qilish tariqasidagi 

jazoni tayinlashda farqlanadi: 

- jinoyat sodir etish paytida o‘n uch yoshdan o‘n olti yoshgacha bo‘lgan 

shaxslarga nisbatan; 

- jinoyat sodir etish paytida o‘n olti yoshdan o‘n sakkiz yoshgacha bo‘lgan 

shaxslarga nisbatan. 

O‘zbekiston Respublikasining jinoyat qonunchiligiga ko‘ra, jinoiy 

javobgarlikka tortishning eng kichik yoshi o‘n uch yosh hisoblanadi.  

Fuqarolik qonunchiligi mazmuniga ko‘ra shaxs 18 yoshga to‘lganda voyaga 

yetgan hisoblanadi32.  

Voyaga yetmagan shaxslarni jinoiy javobgarlikka tortishning xususiyatlari JK 

Umumiy qismi VI bo‘limida o‘z aksini topgan. Jinoyat qonunchiligida voyaga 

yetmagan shaxsga jinoyat sodir etganlik uchun javobgarlik belgilashda qonun 

chiqaruvchi tomonidan uning yoshi, o‘ziga xos fiziologik va intellektual 

rivojlanishi, o‘z xatti-harakatlarining mohiyatini anglash qobiliyati va boshqa 

omillar hisobga olingan. 

JK 17-moddasiga muvofiq, jinoyat sodir etgunga qadar o‘n olti yoshga 

to‘lgan, aqli raso jismoniy shaxslar javobgarlikka tortiladilar. Lekin o‘n sakkiz 

yoshga to‘lgunga qadar jinoyat sodir etgan shaxslar umumiy qoidalarga muvofiq 

javobgarlikka tortilsalar-da, ularga jazo belgilashda voyaga yetmaganlar 

javobgarligining xususiyatlari hisobga olinadi. Shuningdek, voyaga yetmaganlar, 

ularning harakatlarida faqat JK 17-moddasida ko‘rsatib o‘tilgan moddalardagi 

jinoyat tarkibi mavjud bo‘lgan hollardagina javobgarlikka tortilishi mumkin. 

JK 17-moddasiga ko‘ra, umumiy jinoiy javobgarlik yoshi 16 yosh qilib 

belgilangan bo‘lsa-da, qasddan odam o‘ldirganliklari uchun 14 yoki 

og‘irlashtiruvchi holatlar mavjud bo‘lsa, jinoiy javobgarlikka 13 yoshdan ham 

tortilishi mumkinligi belgilangan. Voyaga yetmaganlar tomonidan sodir etilgan 

jinoyatlarni tergov qilish, ularga nisbatan turli majburlov hamda jazo choralarini 

tayinlashda uning bu yo‘lga qayta kirmasligi, qilmishdan afsuslanish kabi 

jihatlarga alohida e’tibor qaratilib, bu holatni bartaraf etishda jazolash emas, balki 

tarbiyalash, keyingi jinoyatlarning oldini olish, uning zararlangan ongini davolash 

muhimroq degan g‘oyaga amal qilinadi. 

Negaki, voyaga yetmagan shaxs har doim ham o‘z harakatlarining ijtimoiy 

ahamiyatini anglamaydi, ba’zan esa ularning haqiqiy xarakterini tushunib yetmaydi 

va bu harakatlarning oqibatini oldindan ko‘ra bilmaydi. Biroq ayrim hollarda 

qonun chiqaruvchi voyaga yetmagan shaxslarni barvaqt jinoiy javobgarlikka 

tortilishi lozimligi haqidagi qoidani ham o‘rnatgan. Jumladan, jinoyat sodir 

etgunga qadar o‘n uch yoshga to‘lgan shaxslar javobgarlikni og‘irlashtiruvchi 

holatlarda qasddan odam o‘ldirganliklari (97-moddaning 2-qismi) uchun 

javobgarlikka tortiladi.  

Voyaga yetmagan jinoyatchilar o‘zining yoshiga ko‘ra, muayyan ijtimoiy-

psixologik, psixofiziologik rivojlanish jamiyatga moslashuv darajasi va boshqa 

xususiyatlariga ega. Shuningdek, voyaga yetmaganlarga nisbatan qo‘shimcha 

jazolar tayinlanishi mumkin emasligi belgilangan.  

 

19.2. Voyaga yetmaganlarga nisbatan tayinlanadigan jazo turlari 

 

Jinoyat sodir etgan shaxsga nisbatan tayinlangan jazo chorasi adolatli va 

uning axloqan tuzalishi, yangi jinoyat sodir etishining oldini olish uchun zarur 
                                                
32 Ўзбекистон Республикаси Фуқаролик Кодекси Т “Адолат”-2013 й. 22-модда.  

hamda yetarli darajada bo‘lishi lozim. Shu sababdan ham, insonparvarlik 

prinsipiga muvofiq jazo va boshqa huquqiy ta’sir choralari jismoniy azob berish 

yoki inson qadr-qimmatini kamsitish maqsadini ko‘zlamaydi. Jinoyat sodir etgan 

shaxsga nisbatan u axloqan tuzalishi va yangi jinoyat sodir etishining oldini olish 

uchun zarur hamda yetarli bo‘ladigan jazo tayinlanishi yoki boshqa huquqiy ta’sir 

chorasi qo‘llanishi shart.  

Voyaga yetmaganlarga nisbatan O‘zbekiston Respublikasi Jinoyat 

kodeksining 81-moddasiga muvofiq jazolar qo‘llanishi mumkin: 

- jarima; 

- majburiy jamoat ishlari; 

- axloq tuzatish ishlari; 

- ozodlikni cheklash; 

- ozodlikdan mahrum qilish. 

Qayd etish kerakki, muayyan huquqdan mahrum qilish tariqasidagi 

qo‘shimcha jazo voyaga yetmasdan jinoyat sodir etgan shaxslarga nisbatan 

tayinlanishi mumkin emas. 

Jinoyat kodeksining 82-moddasiga ko‘ra, voyaga yetmasdan jinoyat sodir 

etgan shaxsga nisbatan eng kam oylik ish haqining ikki baravaridan yigirma 

baravarigacha miqdorda jarima jazosi tayinlanadi.   

O‘zbekiston Respublikasi Oliy Sudi Plenumining 2006-yil  

3-fevraldagi 1-sonli “Sudlar tomonidan jinoyat uchun jazo tayinlash amaliyoti 

to‘g‘risida”gi qaroriga muovfiq voyaga yetmaganlarga jazo tayinlash paytida jazo 

tayinlashning umumiy qoidalaridan tashqari voyaga yetmagan shaxsning 

rivojlanish darajasi, turmush sharoiti va tarbiyasi, sog‘lig‘i, jumladan, ruhiy 

rivojlanish darajasi, jinoyatni sodir etish motivlari, katta yoshdagi shaxslarning 

uning xulq-atvoriga salbiy ta’siri haqidagi ma’lumotlar, shaxsiga ta’sir qiluvchi 

boshqa holatlar aniqlanadi hamda ular baholanadi. Shuningdek, agar shaxs o‘n 

sakkiz yoshga to‘lgunga qadar jinoyat sodir etgan bo‘lsa-da, lekin ish sudda 

ko‘rilayotgan vaqtda voyaga yetgan bo‘lsa unga nisbatan tayinlanayotgan jazo 

muddati yoki miqdori voyaga yetmaganlarga nisbatan tayinlanadigan jinoiy jazo 

muddati va miqdoridan ortiq bo‘lishi mumkin emas. Shaxs tomonidan bir necha 

jinoyat sodir etilib, ulardan ayrimlari voyaga yetmagan, qolganlari voyaga yetgan 

davrda sodir etilgan bo‘lsa, sud jinoyatlar majmui bo‘yicha jazo tayinlayotganida 

avval Jinoyat kodeksining 82-86-moddalari talablariga rioya etgan holda o‘n 

sakkiz yoshgacha sodir etilgan jinoyatlar uchun, keyin esa voyaga yetgandan so‘ng 

sodir etilgan jinoyatlar uchun jazo tayinlab, so‘ngra Jinoyat kodeksining  

59-moddasiga binoan uzil-kesil jazo tayinlaydi. 

Voyaga yetmagan shaxsga nisbatan jarima tariqasidagi jazoni 

qo‘llanilganda mahkum jarima to‘lashdan olti oy muddat mobaynida bo‘yin 

tovlasa, sud to‘lanmagan eng kam oylik ish haqining bir baravari miqdoridagi 

jarimani ikki soati majburiy jamoat ishlari tariqasidagi jazo bilan almashtiradi. 

Bundan tashqari to‘lanmagan eng kam oylik ish haqining ikki baravari miqdoridagi 

jarima axloq tuzatish ishlarining bir oyiga tenglashtirilib u axloq tuzatish ishlari 

tariqasidagi jazo bilan almashtiradi.  



232 

 

Voyaga yetmagan shaxsga nisbatan jarima jazosi turi va miqdori sodir 

etilgan jinoyatning og‘irlik darajasi va sudlanuvchining moddiy ahvolidan kelib 

chiqib belgilanadi. Sud tomonidan jarima jazosi tayinlashda voyaga yetmagan 

shaxsning mustaqil daromadga, ish haqi yoki mol-mulkka ega ekanligi e’tiborga 

olinadi. Shu sababdan ham jarima tariqasidagi jinoiy jazoni barcha voyaga 

yetmagan shaxsga nisbatan ham qo‘llab bo‘lmaydi.  

Voyaga yetmagan shaxslarga tayinlanishi mumkin bo‘lgan jazo turlaridan 

biri majburiy jamoat ishlari tariqasidagi jinoiy jazo bo‘lib, Jinoyat kodeksining 

821-moddasiga binoan majburiy jamoat ishlari tariqasidagi jinoiy jazo faqat 

mehnatga layoqatli voyaga yetmaganlarga nisbatan oltmish soatdan ikki yuz qirq 

soatgacha bo‘lgan muddatga tayinlanadi.  

Voyaga yetmagan shaxsga nisbatan majburiy jamoat ishlari tariqasidagi 

jinoiy jazo tayinlashning quyidagi belgilari mavjud: 

- jazo voyaga yetmaganlarning sog‘lig‘iga va ma’naviy jihatdan 

rivojlanishiga zarar yetkazmasligi; 

- jazo voyaga yetmaganlarning o‘qish jarayonining buzmasligi; 

- o‘n olti yoshdan o‘n sakkiz yoshgacha bo‘lgan shaxslar tomonidan 

majburiy jamoat ishlarini bajarish muddati olti oy davomida kuniga ikki soatdan 

oshmasligi; 

- mahkumga bog‘liq bo‘lmagan holatlar yuzaga kelganda mazkur jazo bir 

yilgacha bo‘lgan muhlatda kuniga ikki soatdan oshmasligi lozim. 

Majburiy jamoat ishlari tariqasidagi jinoiy jazo tayinlangan voyaga 

yetmagan mahkum mazkur jazoni o‘tashdan bo‘yin tovlasa, sud jazoning 

o‘talmagan muddatini majburiy jamoat ishlarining to‘rt soatini ozodlikni 

cheklashning yoki ozodlikdan mahrum qilishning bir kuniga tenglashtirgan holda 

hisoblab, ozodlikni cheklash yoki ozodlikdan mahrum qilish tariqasidagi jazo bilan 

almashtiradi. Bunda jazoni o‘tashdan bo‘yin tovlangan vaqt jazoning o‘talgan 

muddatiga qo‘shib hisoblanmaydi. 

Jinoyat kodeksining 83-moddasiga ko‘ra, voyaga yetmaganlarga jazo 

tayinlashda axloq tuzatish ishlari faqat mehnatga layoqatli voyaga yetmaganlarga 

nisbatan o‘z ish joyida o‘tash, aybdor hech qayerda ishlamasa, ushbu jazo ijrosini 

nazorat qiluvchi organlar belgilab beradigan o‘zi yashaydigan hududdagi boshqa 

joylarda o‘tash tariqasida bir oydan bir yilgacha muddatga tayinlanadi. Agar 

voyaga yetmagan shaxs tayinlangan axloq tuzatish ishlari tariqasidagi jazoning 

o‘ndan bir qismidan ko‘prog‘ini o‘tashdan bo‘yin tovlasa, sud bu jazoning 

o‘talmagan qismini axloq tuzatish ishlarining har uch kunini ozodlikni cheklash 

yoki ozodlikdan mahrum qilishning bir kuniga tenglashtirgan holda hisoblab, 

ozodlikni cheklash yoki ozodlikdan mahrum qilish tariqasidagi jazo bilan 

almashtiradi. Axloq tuzatish ishlari Jinoyat kodeksining 83-moddasida nazarda 

tutilgan o‘n sakkiz yoshga to‘lmagan shaxslarga nisbatan maxsus shartlar asosida 

qo‘llaniladi. 

Axloq tuzatish ishlari mahkumni sud hukmi bilan belgilangan muddatga 

majburiy ravishda mehnatga jalb qilib, uning ish haqidan davlat foydasiga 

muayyan miqdorda foiz undirish tariqasidagi jazo chorasi hisoblanadi. 

O‘zbekiston Respublikasi JKning 841-moddasiga ko‘ra voyaga yetmaganlarga 

nisbatan ozodlikni cheklash jazosi asosiy jazo chorasi sifatida olti oydan ikki 

yilgacha muddatga tayinlanadi. Ozodlikni cheklash mahkumning yashash joyida 

o‘tash shartlari sodir etilgan qilmishning xususiyati va sud chiqargan qarorni ijro 

etishdan bo‘yin tovlashning oldini olish hisobga olingan holda sud tomonidan 

belgilanadi. Ushbu jazo sudning qarori asosida mahkumning ma’lum bir 

huquqlarini cheklashdan iborat bo‘lib, ularga yashash uyidan muayyan vaqt 

mobaynida yoki umuman chiqishni cheklash, muayyan joylarga bormaslik, 

ommaviy va boshqa tadbirlar o‘tkazishda ishtirok etmaslik, muayyan buyumlarga 

ega bo‘lmaslik yoki ularni o‘zida saqlamaslik, transport vositasini boshqarmaslik, 

mahalliy hududdagi ta’limni olishi va ushbu hududdan chetga chiqishni cheklash, 

muayyan shaxslar bilan aloqa o‘rnatmaslik, aloqa vositalari, shu jumladan 

internetdan foydalanmaslik, yashash va ish joyini maxsus ijro etuvchi organni 

ogohlantirmasdan o‘zgartirmaslik kiradi. Sud ushbu jazo turini qo‘llashga hukm 

qilganda shaxsning zimmasiga o‘zi yetkazgan moddiy va ma’naviy zararning 

o‘rnini qoplash, ishga yoki o‘qishga joylashish majburiyatlarini, shuningdek uning 

tuzalishiga ko‘maklashuvchi boshqa majburiyatlarni yuklashi ham mumkin.  

Jinoyat kodeksining 85-moddasiga ko‘ra voyaga yetmaganlarga nisbatan 

ozodlikdan mahrum qilish olti oydan o‘n yilgacha muddatga tayinlanadi.  

Sud tomonidan voyaga yetmagan shaxsga uni jamiyatdan ajratmasdan turib 

qayta tarbiyalashning imkoniyati bo‘lmagan hollardagina ozodlikdan mahrum 

qilish tarzidagi jazoni tayinlashi mumkin.  

Voyaga yetmaganlarga nisbatan ozodlikdan mahrum qilish tariqasidagi jazoni 

tayinlashda voyaga yetmagan shaxslarning ikki guruhi farqlanadi: 

1. Jinoyat sodir etish paytida o‘n uch yoshdan o‘n olti yoshgacha bo‘lgan 

shaxslarga nisbatan; 

2. Jinoyat sodir etish paytida o‘n olti yoshdan o‘n sakkiz yoshgacha bo‘lgan 

shaxslarga nisbatan. 

Ozodlikdan mahrum qilish jinoyat sodir etish paytida o‘n uch yoshdan o‘n olti 

yoshgacha bo‘lgan shaxslarga nisbatan: 

- og‘ir jinoyat uchun – olti yilgacha; 

- o‘ta og‘ir jinoyat uchun – o‘n yilgacha muddatga tayinlanadi. 

Ozodlikdan mahrum qilish jinoyat sodir etish paytida o‘n olti yoshdan o‘n 

sakkiz yoshgacha bo‘lgan shaxslarga nisbatan: 

- og‘ir jinoyat uchun – yetti yilgacha; 

- o‘ta og‘ir jinoyat uchun – o‘n yilgacha muddatga tayinlanadi. 

Jinoyat qonunchiligida qonun chiqaruvchi voyaga yetmay turib ijtimoiy 

xavfi katta bo‘lmagan jinoyat sodir etgan, ehtiyotsizlik oqibatida jinoyat sodir 

etgan yoxud qasddan uncha og‘ir bo‘lmagan jinoyat sodir etgan shaxslarga 

nisbatan ozodlikdan mahrum qilish tariqasidagi jazo tayinlanmasligi to‘g‘risidagi 

qoidani mustahkamlagan. Qayd etish kerakki, ozodlikdan mahrum qilish 

tariqasidagi jinoiy jazoni o‘tash to‘g‘risida hukm chiqarish paytida o‘n sakkiz 

yoshga to‘lmagan shaxslarga nisbatan mazkur turdagi jazoni tarbiya koloniyalarida 

o‘tash tayinlanadi. 

Voyaga yetmaganlarga nisbatan jinoiy jazo tayinlashda inobatga olinishi 

talab etiladigan qator jihatlar mavjud. Jumladan, O‘zbekiston Respublikasi Oliy 

Sudi Plenumining 2000-yil 15-sentabrdagi 21-sonli “Voyaga yetmaganlarning 

jinoyatlari haqidagi ishlar bo‘yicha sud amaliyoti to‘g‘risida”gi qaroriga ko‘ra sud 

voyaga yetmaganlarga nisbatan jazo tayinlashda sodir etilgan jinoyatning 

xususiyati va ijtimoiy xavflilik darajasi hamda jazoni yengillashtiruvchi va 

og‘irlashtiruvchi holatlarni nazarda tutib, ozodlikdan mahrum qilish bilan bog‘liq 

bo‘lmagan jazoni qo‘llash imkoniyatini muhokama qilishi lozim. Sud aybdorni 

jamiyatdan ajratmasdan turib qayta tarbiyalashning imkoniyati bo‘lmagan 

hollardagina ozodlikdan mahrum qilish tarzidagi jazoni tayinlashi mumkin.  

Shuningdek, voyaga yetmaganlar tomonidan sodir qilingan jinoyat ishlari 

yuzasidan hukm chiqarishda ularning jinoiy qilmishlariga xolisona baho berilishi, 

ularga nisbatan shartli hukm qilish hamda majburlov choralarini qo‘llagan holda 

javobgarlikdan yoki jazodan ozod qilish masalasini atroflicha muhokama etilishi 

lozim. Voyaga yetmagan shaxsga nisbatan ozodlikdan mahrum qilish yoki axloq 

tuzatish ishlari jazosi tayinlanganda sud Jinoyat kodeksining 72-moddasiga 

muvofiq shartli jazo belgilashi mumkin. Voyaga yetmagan shaxsga nisbatan shartli 

hukm qilinganda sinov muddati davrida qanday muayyan majburiyatlar yuklatilishi 

hukmda aniq ko‘rsatiladi. 

Ta’kidlash kerakki, voyaga yetmaganlarga nisbatan ozodlikdan mahrum 

qilish jazosi tayinlanayotganda yengilroq jazo tayinlash qoidasini qo‘llash talab 

etilmaydi. Sudlanuvchiga u aybdor deb topilgan Jinoyat kodeksi maxsus qismining 

moddasida nazarda tutilmagan boshqa yengilroq turdagi jazolarning tayinlanish 

hollari bundan mustasno. 

Jinoyat kodeksining 86-moddasiga muvofiq, o‘n uch yoshdan o‘n olti 

yoshgacha bo‘lgan vaqtda jinoyat sodir etgan shaxslarga nisbatan jinoyatlar 

majmui tariqasida jazo tayinlanganda: 

- ozodlikdan mahrum qilishning eng ko‘p muddati o‘n yilgacha; 

- agar sodir etgan jinoyatlarining bittasi o‘ta og‘ir jinoyat bo‘lsa, o‘n ikki 

yilgacha tayinlanadi. 

O‘n olti yoshdan o‘n sakkiz yoshgacha bo‘lgan vaqtda jinoyat sodir etgan 

shaxslarga nisbatan jinoyatlar majmui tariqasida ozodlikdan mahrum qilish jazosi 

tayinlanganda: 

- ozodlikdan mahrum qilishning muddati o‘n ikki yilgacha; 

- sodir etilgan jinoyatlarning bittasi o‘ta og‘ir jinoyat bo‘lsa, o‘n besh 

yilgacha muddatga tayinlanishi mumkin. 

Jinoyat kodeksining 86-moddasida qonun chiqaruvchi ijtimoiy xavfli 

qilmishni sodir etish paytida o‘n uch yoshdan o‘n sakkiz yoshgacha bo‘lgan 

shaxslarga nisbatan bir necha hukm yuzasidan tayinlanadigan ozodlikdan mahrum 

qilish jazosining muddati o‘n besh yildan oshmasligi kerakligini nazarda tutadi. 

MAVZU BO‘YICHA XULOSA 

Mazkur mavzuni o‘rganishda yuridik texnikum o'quvchilar voyaga 

yetmaganlar jinoiy javobgarligining o‘ziga xos xususiyatlari, voyaga 

yetmaganlarga nisbatan tayinlanadigan jazo turlari va miqdori hamda voyaga 

yetmaganlar jinoiy javobgarligining o‘ziga xos jihatlarini tahlil qilish malakasiga 

ega bo‘lishi lozim. 

 

MUAMMOLI SAVOLLAR: 

 

1. Ma’lumki, sud voyaga yetmaganlarga jazo tayinlash masalasini hal 

etayotganda, birinchi navbatda, sodir etilgan jinoyatning xususiyati va ijtimoiy 

xavflilik darajasini, ana shu shaxslarga oid ma’lumotlarni hamda jazoni 

yengillashtiruvchi va og‘irlashtiruvchi holatlarni nazarda tutib, ozodlikdan mahrum 

qilish bilan bog‘liq bo‘lmagan jazoni qo‘llash imkoniyatini muhokama qilishi 

lozim.  

Shu jihatdan qaralganda voyaga yetmaganlarga nisbatan ozodlikdan 

mahrum qilish tarzidagi jazoni tayinlashi asoslarini tushuntiring va uni 

izohlab bering.  

2. Jinoyat kodeksida voyaga yetgan shaxslarga nisbatan ozodlikdan mahrum 

qilish hamda ozodlikni cheklash jazolarning minimal miqdori bir oyni tashkil etgan 

holda voyaga yetmaganlarga nisbatan ozodlikni cheklash hamda ozodlikdan 

mahrum qilish tariqasidagi jazoning minimal muddati olti oydan iborat.  

Mazkur tafovut yuzasidan o‘z fikringizni bayon qiling.  

XX BOB. VOYAGA YETMAGANLARNI JINOIY JAVOBGARLIKDAN VA 
JAZODAN OZOD QILISH 

 

 

 Mazkur mavzuni yuridik texnikum o'quvchilar tomonidan o‘rganilishi 

voyaga yetmaganlarni jinoiy javobgarlikdan hamda jazodan ozod qilish 

tushunchasi va turlari, uning huquqiy belgilarini yuridik tahlil qilish imkonini 

beradi. 

 

20.1. Voyaga yetmaganlarni jinoiy javobgarlikdan ozod qilish tushunchasi  

 

Jinoyat kodeksining prinsiplaridan biri javobgarlikning muqarrarligi 

prinsipidir. Jinoiy javobgarlik jinoyat sodir etishning huquqiy oqibati bo‘lib, u 

sudning hukmi yoki qonunda nazarda tutilgan tegishli choralarni qo‘llashda 

namoyon bo‘ladi.  

Biroq qonun chiqaruvchi insonparvarlik prinsipini amaliy ifodasi sifatida 

amaldagi jinoyat qonunchiligiga jinoiy javobgarlikdan ozod qilish institutini 

kiritgan.  

Jinoiy javobgarlikdan ozod etish huquqiy tabiatiga ko‘ra aybdorning u sodir 

etgan jinoyatining huquqiy oqibatlari – jazodan va sudlanganlik cheklovlaridan 

ozod qilinishi, uni davlat nomidan sud hukmi bilan aybdor deb e’lon qilishdan voz 

kechishini anglatadi.  

Shu jihatdan qaralganda, voyaga yetmaganlarni jinoiy javobgarlikdan ozod 

qilish jinoyat sodir qilgan shaxsga nisbatan qonunda ko‘rsatilgan jinoyat-huquqiy 

sanksiyani qo‘llamay, aksincha, uni bunday javobgarlikdan ozod qilishni 

ifodalaydi. Bu holat jinoiy javobgarlikdan ozod qilish turlari uchun, jumladan, 

yarashganligi munosabati bilan, shuningdek voyaga yetmaganlarga nisbatan 

majburlov choralarini qo‘llagan holda jinoiy javobgarlikdan ozod qilishga ham 

taalluqlidir. 

Voyaga yetmaganlarni jinoiy javobgarlikdan ozod qilish majburlov 

choralarini qo‘llagan holda amalga oshiriladi. Majburlov choralari faqat voyaga 

yetmaganlarga nisbatan qo‘llaniladi va o‘zida tarbiya mazmunini ifodalaydi. 

Ularning qo‘llanilishi jinoyat sodir etgan voyaga yetmaganlarning jinoiy faoliyatni 

davom ettirmaslik va ijtimoiy hayotga tezroq moslashishlarida muhim ahamiyat 

kasb etadi. 

Majburlov choralari tarbiyaviy xususiyatdagi choralar hisoblanib voyaga 

yetganlarga nisbatan tayinlash maqsadga muvofiq bo‘lmaydi, demak, majburlov 

choralarini qo‘llash vaqtida shaxs ham voyaga yetmagan bo‘lishi kerak. 

Jinoyat kodeksining 87-moddasiga ko‘ra, ijtimoiy xavfi katta bo‘lmagan 

jinoyatni birinchi marta sodir etgan voyaga yetmagan shaxs, agar sodir etgan 

qilmishining xususiyatlari, aybdorning shaxsi va ishning boshqa holatlarini 

e’tiborga olib, uni jazo qo‘llamasdan turib ham tuzatish mumkin degan xulosaga 

kelinsa, javobgarlikdan ozod qilinib, ish voyaga yetmaganlar ishlari bo‘yicha 

idoralararo komissiyada ko‘rishga topshirilishi mumkin. 2011-yil 17-yanvarda 

O‘zbekiston Respublikasi Vazirlar Mahkamasining 2011-yil “Voyaga yetmaganlar 

ishlari bo‘yicha komissiyalar faoliyatini takomillashtirishga doir qo‘shimcha 

chora-tadbirlar to‘g‘risida”gi 13-sonli qaroriga asosan Voyaga yetmaganlar ishlari 

bo‘yicha komissiyalar to‘g‘risidagi Nizom tasdiqlangan edi. Nizomga muvofiq, 

Voyaga yetmaganlar ishlari bo‘yicha komissiyalar o‘z faoliyatini jamoatchilik 

asosida amalga oshiradigan, voyaga yetmaganlar o‘rtasida nazoratsizlik va 

huquqbuzarliklarning oldini olish organlari hisoblanar edi.  

O‘zbekiston Respublikasi Prezidentining 2017-yil 14-martdagi  

PQ–2833-sonli “Huquqbuzarliklar profilaktikasi va jinoyatchilikka qarshi 

kurashish tizimini yanada takomillashtirish chora-tadbirlari to‘g‘risida”gi Qarori 

qabul qilinib, mazkur Qarorning 3-bandiga asosan yuqorida so‘z yuritilgan 

O‘zbekiston Respublikasi Vazirlar Mahkamasi huzuridagi Voyaga yetmaganlar 

ishlari bo‘yicha komissiya, Qoraqalpog‘iston Respublikasi Vazirlar Kengashi, 

viloyatlar va Toshkent shahar, tumanlar (shaharlar) hokimliklari huzuridagi voyaga 

yetmaganlar ishlari bo‘yicha komissiyalarni tegishincha Voyaga yetmaganlar 

ishlari bo‘yicha respublika idoralararo komissiyasi hamda voyaga yetmaganlar 

ishlari bo‘yicha hududiy idoralararo komissiyalar etib qayta tashkil etildi.  

Ijtimoiy xavfi katta bo‘lmagan jinoyatni birinchi marta sodir etgan voyaga 

yetmagan shaxs, yuqorida ta’kidlanganidek, sodir etgan qilmishining xususiyatlari, 

aybdorning shaxsi va ishning boshqa holatlarini e’tiborga olib, uni jazo 

qo‘llamasdan turib ham tuzatish mumkin degan xulosaga kelinsa, javobgarlikdan 

ozod qilinib, ish Voyaga yetmaganlar ishlari bo‘yicha respublika idoralararo 

komissiyasi hamda voyaga yetmaganlar ishlari bo‘yicha hududiy idoralararo 

komissiyalarda ko‘rishga topshiriladi. 

Bundan tashqari, ijtimoiy xavfli qilmishni sodir etishda ayblanayotgan voyaga 

yetmagan shaxs jismoniy va ruhiy rivojlanishda o‘z yoshiga nisbatan ancha orqada 

qolgan bo‘lsa va sodir etgan qilmishining ahamiyatini to‘la ravishda anglab 

yetmasa, sud jazo o‘rniga unga nisbatan majburlov chorasi qo‘llash maqsadga 

muvofiqligi to‘g‘risidagi masalani ko‘rib chiqadi. 

Majburlov choralari xususiyatiga ko‘ra, jazo chorasi hisoblanmasada uni 

qo‘llashdan maqsad ham jazo chorasini qo‘llashning maqsadi bilan o‘xshash. 

Chunki voyaga yetmagan shaxsga majburlov choralari bilan ta’sir qilishda 

ishontirish yo‘li bilan harakat qilinadi, jinoyat sodir etishning ijtimoiy xavfi unga 

ongli ravishda tushuntiriladi. 

Jinoyat kodeksining 88-moddasiga ko‘ra voyaga yetmagan shaxslarga 

nisbatan quyidagi majburlov choralari qo‘llaniladi: 

1. Sud belgilaydigan shaklda jabrlanuvchidan uzr so‘rash majburiyatini 

yuklash; 

2. O‘n olti yoshga to‘lgan shaxs zimmasiga yetkazilgan zararni o‘z mablag‘i 

hisobidan yoki mehnati bilan to‘lash yoki bartaraf qilish majburiyatini yuklash; 

3. Voyaga yetmaganni maxsus o‘quv-tarbiya muassasasiga joylashtirish. 

O‘n olti yoshga to‘lgan shaxs zimmasiga yetkazilgan zararni o‘z mablag‘i 

hisobidan yoki mehnati bilan to‘lash yoki bartaraf qilish majburiyatini yuklash 

tarzidagi majburlov chorasi yetkazilgan zarar belgilangan eng kam oylik ish 

haqining o‘n baravaridan oshib ketmagan hollarda qo‘llaniladi. Yetkazilgan zarar 

belgilangan eng kam oylik ish haqining o‘n baravaridan ortib ketgan hollarda 

yetkazilgan zarar fuqaroviy huquqiy tartibda undiriladi. 

O‘zbekiston Respublikasi Jinoyat-ijroiya kodeksi 15-moddasida 

belgilanishicha, voyaga yetmaganlarga nisbatan jabrlanuvchidan uzr so‘rash, 

yetkazilgan zararni to‘lash yoki bartaraf etish majburiyatini yuklash tarzidagi 

majburlov choralari sud tomonidan ijro etiladi. 

Shuningdek, Jinoyat-ijroiya kodeksining 195-moddasiga ko‘ra 

jabrlanuvchidan uzr so‘rash og‘zaki yoki yozma ravishda, ko‘pchilikning oldida 

yoki yakka tartibda uzr so‘rash shaklida amalga oshirilishi mumkin. Voyaga 

yetmagan shaxsning uzr so‘rash joyi, vaqti va tartibi sud tomonidan belgilanadi. 

Uzr so‘rash majburiyatini yuklash tariqasidagi majburlov chorasi ijro etilganligi 

to‘g‘risida tegishli hujjat rasmiylashtiriladi. 

Jinoyat-ijroiya kodeksining 196-moddasiga ko‘ra voyaga yetmagan shaxsning 

yetkazilgan zararni o‘z mablag‘lari hisobidan yoki o‘z mehnati bilan to‘lashi 

yoxud bartaraf etishi sud tomonidan belgilangan tartibda va muddatlarda amalga 

oshiriladi. Yetkazilgan zararni o‘z mablag‘lari hisobidan yoki o‘z mehnati bilan 

to‘lash yoxud bartaraf etish majburiyatini yuklash tariqasidagi majburlov chorasi 

ijro etilganligi to‘g‘risida tegishli hujjat tuziladi. 

Voyaga yetmagan shaxslarga qo‘llaniladigan majburlov choralaridan yana 

biri bu ularni maxsus o‘quv-tarbiya muassasasiga joylashtirish bo‘lib, mazkur 

majburlov chorasi xalq ta’limi organlari tomonidan ijro etiladi.  

Jinoyat-ijroiya kodeksining 197-moddasiga asosan voyaga yetmagan shaxslar 

xalq ta’limi organlarining maxsus o‘quv-tarbiya muassasalariga qonun hujjatlarida 

belgilangan tartibda joylashtiriladi. Voyaga yetmagan shaxslarning maxsus o‘quv-

tarbiya muassasalarida bo‘lishi tartibi va sharoiti, o‘quv jarayoni va tarbiyaviy 

ta’sirga oid ishni tashkil etish O‘zbekiston Respublikasi Xalq ta’limi vazirligi 

tomonidan belgilanadi. 

O‘zbekiston Respublikasining “Voyaga yetmaganlar o‘rtasida nazoratsizlik va 

huquqbuzarliklarning profilaktikasi to‘g‘risida”gi Qonuniga muvofiq voyaga 

yetmaganlar ishlari bo‘yicha komissiya voyaga yetmaganga nisbatan kelib tushgan 

uning aybliligi to‘g‘risidagi masala hal qilinmay turib rad qilingan yoki tugatilgan 

jinoyat ishi materiallarini ko‘rib chiqib, voyaga yetmaganni ixtisoslashtirilgan 

o‘quv-tarbiya muassasasiga joylashtirish to‘g‘risidagi iltimosnoma bilan sudga 

murojaat qilish haqida qaror qabul qiladi. Ichki ishlar organi boshlig‘i yoki uning 

o‘rinbosari voyaga yetmaganni ixtisoslashtirilgan o‘quv-tarbiya muassasasiga 

joylashtirish mumkinligi haqidagi masalani ko‘rib chiqish uchun voyaga 

yetmaganlar ishlari bo‘yicha komissiyaga quyidagi hujjatlarni yuboradi:  

- voyaga yetmaganning o‘qish (ish) joyidan ma’lumotnoma va tavsifnoma;  

- voyaga yetmaganning oilaviy-maishiy turmush sharoitlarini tekshirish 

dalolatnomasi; 

- ichki ishlar organining voyaga yetmagan tomonidan sodir etilgan 

huquqbuzarliklar yoki boshqa g‘ayriijtimoiy xatti-harakatlar hamda shu sababli 

ko‘rilgan ta’sir choralari haqidagi axborotni o‘z ichiga olgan ma’lumotnomasi; 

- sog‘liqni saqlash muassasasining voyaga yetmaganning sog‘lig‘i holati 

hamda uni ixtisoslashtirilgan o‘quv-tarbiya muassasasiga joylashtirish mumkinligi 

haqidagi xulosasi. 

 

20.2. Voyaga yetmaganlarni jinoiy jazodan ozod qilish tushunchasi va 

jinoyat-huquqiy tavsifi 

 

Jazodan ozod qilish shaxsni jinoyat sodir qilgandan keyin kelib chiquvchi 

ijtimoiy xavfli oqibatlardan ozod qilishdir. Jinoyat sodir qilgan shaxsni jazodan 

ozod qilishning mohiyati jinoyat sodir qilishda aybdor deb topilib, ayblov hukmi 

chiqarilib, aniq jazo tayinlanib, so‘ngra bu jazodan to‘liq yoki qisman ozod qilish, 

uni tayinlangan jazo turidan kelib chiqib sudlangan yoki sudlanmagan deb 

topilishiga sabab bo‘luvchi jinoyat qonunining rag‘batlantiruvchi choralarining 

qo‘llanishida ifodalanadi. 

Jazodan ozod qilishning ijtimoiy ahamiyati shundaki, jinoyat sodir qilgani 

uchun sudlangan shaxslarga nisbatan jazodan ko‘zlangan maqsadga erishilgani, 

birinchi navbatda, mahkumlarni tarbiyalash, jinoiy javobgarlikni 

individuallashtirish va differensiatsiyalashuviga ko‘mak berib, jazo tayinlangan 

shaxslarni bosqichma-bosqich jamiyatga moslashib borishini ta’minlaydi. SHu 

sababdan ham jinoyat qonunida jazodan ozod qilishning har xil turlari nazarda 

tutilgan. 

Jazodan ozod qilish instituti insonparvarlik prinsipini o‘zida aks ettiruvchi 

rag‘batlantiruvchi xususiyatga ega bo‘lgan normalar majmuini ifodalaydi.  

Jumladan, amaldagi jinoyat qonunchiligida voyaga yetmaganlarni jazodan 

ozod qilish masalasiga ham alohida o‘rin berilgan. Xususan, Jinoyat kodeksining 

87-moddaning ikkinchi qismida agar sodir etgan qilmishining xususiyatlari, 

aybdorning shaxsi va ishning boshqa holatlarini e’tiborga olib, uni jazo 

qo‘llamasdan turib ham tuzatish mumkin degan xulosaga kelinsa sud jazodan ozod 

qilish to‘g‘risidagi masalani quyidagilarga nisbatan ko‘rib chiqadi: 

- besh yildan ko‘p bo‘lmagan muddatga ozodlikdan mahrum qilish jazosi 

tayinlash nazarda tutilgan uncha og‘ir bo‘lmagan jinoyatni birinchi marta sodir 

etgan voyaga yetmagan shaxs; 

- ijtimoiy xavfi katta bo‘lmagan jinoyatni takroran sodir etgan voyaga 

yetmagan shaxs. 

Voyaga yetmagan shaxslarni jinoiy jazodan ozod qilish quyidagi usullarda 

amalga oshiriladi: 

- jazoni o‘tashdan muddatidan ilgari shartli ravishda ozod qilish; 

- jazoni yengilrog‘i bilan almashtirish. 

Jazoni o‘tashdan muddatidan ilgari shartli ozod qilishning asosiy xususiyati 

bu mahkumning axloqan tuzalish yo‘liga o‘tganligi hisoblanadi.  

Voyaga yetmagan shaxsga nisbatan jazoni o‘tash muddatidan ilgari shartli 

ozod qilish – mahkumni tuzalishi uchun muhim omil bo‘lib, ijobiy tarbiyaviy ta’sir 

etadi, jazoni ijro etish muassasalarida tartib va tarbiyani ta’minlashning muhim 

vositasi. Sud hukmi bilan tayinlangan jazo muddatidan oldinroq ozod bo‘lish 

mumkinligini bilish, mahkumning muddatidan oldin normal ijtimoiy hayotga va 

oilaga qaytishni istashi jazoning tarbiyaviy ta’sirini kuchaytiradi. 

Voyaga yetmagan shaxsga nisbatan jazoni o‘tashdan muddatidan ilgari 

shartli ravishda ozod qilish tartibini qo‘llashning quyidagi shartlari mavjud: 

- jinoyat shaxs o‘n sakkiz yoshga to‘lmasdan oldin sodir etilishi; 

- sodir etilgan jinoyat uchun ozodlikdan mahrum qilish tariqasidagi jazoga 

hukm qilinganligi; 

- sodir etilgan jinoyat uchun ozodlikni cheklash tariqasidagi jazoga hukm 

qilinganligi; 

- sodir etilgan jinoyat uchun axloq tuzatish ishlari tariqasidagi jazoga hukm 

qilinganligi. 

Jinoyat kodeksining 89-moddasiga muvofiq jazoni o‘tashdan muddatidan 

ilgari shartli ravishda ozod qilish ozodlikdan mahrum qilish, ozodlikni cheklash 

yoki axloq tuzatish ishlari tariqasidagi jazo turlari uchun belgilangan tartib-qoida 

talablarini bajargan mehnat va o‘qishga halol munosabatda bo‘lgan mahkumga 

nisbatan qo‘llanilishi belgilangan. 

Jinoyat kodeksining 89-moddasiga muvofiq quyidagi asoslar mavjud 

bo‘lganda voyaga yetmagan shaxsga nisbatan jazoni o‘tashdan muddatidan ilgari 

shartli ravishda ozod qilish qo‘llaniladi: 

1. Ijtimoiy xavfi katta bo‘lmagan yoki uncha og‘ir bo‘lmagan jinoyat 

uchun tayinlangan jazo muddatining kamida to‘rtdan bir qismi; 

2. Og‘ir jinoyat uchun tayinlangan jazo muddatining kamida uchdan bir 

qismini haqiqatda o‘tab bo‘lganidan keyin; 

3. O‘ta og‘ir jinoyat uchun, shuningdek qasddan sodir etgan jinoyati 

uchun, agar shaxs ilgari qasddan sodir etilgan jinoyat uchun ozodlikdan mahrum 

etishga hukm qilingan bo‘lsa, tayinlangan jazo muddatining kamida yarmini 

haqiqatda o‘tab bo‘lganidan keyin. 

Jazodan muddatidan ilgari shartli ravishda ozod qilish qo‘llanilgan shaxs 

jazoning o‘talmagan qismi mobaynida qasddan yangi jinoyat sodir etsa, sud unga 

nisbatan bir necha hukm yuzasidan jazo tayinlaydi. 

Voyaga yetmagan shaxslarni jinoiy jazodan ozod qilishning yana bir shakli 

bu jazoni yengilrog‘i bilan almashtirish hisoblanadi. Jinoyat kodeksining  

90-moddasiga ko‘ra o‘n sakkiz yoshga to‘lguncha sodir etgan jinoyati uchun 

ozodlikdan mahrum qilish, ozodlikni cheklash yoki axloq tuzatish ishiga hukm 

qilingan shaxsga nisbatan jazoning o‘talmagan qismi yengilroq jazo bilan 

almashtirilishi mumkin. 

Ta’kidlash kerakki, voyaga yetmagan shaxsni jinoiy jazodan ozod qilishda 

jazoni yengilrog‘i bilan almashtirish ozodlikdan mahrum qilish, ozodlikni cheklash 

yoki axloq tuzatish ishi tariqasidagi jinoiy jazo turlari uchun belgilangan tartib-

qoida talablarini bajargan hamda mehnat yoki o‘qishga halol munosabatda bo‘lib 

kelayotgan mahkumga nisbatan qo‘llaniladi. 

Shuningdek, voyaga yetmagan shaxsga nisbatan jazoning o‘talmagan 

qismini yengilrog‘i bilan almashtirish: 

- ijtimoiy xavfi katta bo‘lmagan yoki uncha og‘ir bo‘lmagan jinoyat uchun 

tayinlangan jazo muddatining kamida beshdan bir qismi; 

- og‘ir jinoyat uchun tayinlangan jazo muddatining kamida to‘rtdan bir 

qismi; 

- o‘ta og‘ir jinoyat uchun, shuningdek qasddan sodir etgan jinoyati uchun, 

agar shaxs ilgari qasddan sodir etilgan jinoyat uchun ozodlikdan mahrum etishga 

hukm qilingan bo‘lsa, tayinlangan jazo muddatining kamida uchdan bir qismini 

o‘tab bo‘linganidan keyin amalga oshirilishi mumkin. 

Ozodlikdan mahrum qilish yoki ozodlikni cheklash tariqasidagi jazoning 

o‘talmagan qismi axloq tuzatish ishlari bilan almashtirilganda axloq tuzatish ishlari 

ozodlikdan mahrum qilish yoki ozodlikni cheklash jazosining o‘talmagan qismi 

muddatiga tayinlanadi. 

Jinoyat kodeksining 90-moddasiga ko‘ra jazo yengilrog‘i bilan 

almashtirilgan shaxslarga nisbatan yengilroq jazoning tegishli qismi o‘tab 

bo‘linganidan keyin jazoni o‘tashdan muddatidan ilgari shartli ravishda ozod qilish 

qoidasiga muvofiq voyaga yetmagan shaxsga nisbatan jazodan muddatidan ilgari 

shartli ravishda ozod qilish qo‘llanilishi mumkin. 

Jazo yengilrog‘i bilan almashtirilgan shaxs jazoning o‘talmagan qismi 

mobaynida qasddan yangi jinoyat sodir etsa, sud unga nisbatan bir necha hukm 

yuzasidan jazo tayinlash qoidasiga muvofiq jazo tayinlaydi. 

 

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar voyaga 

yetmaganlarni jinoiy javobgarlikdan hamda jazodan ozod qilish tushunchasi va 

turlari, uning huquqiy belgilarini tahlil qilish malakasiga ega bo‘lishi lozim. 

 

MUAMMOLI SAVOLLAR: 

 

 1. Voyaga yetmaganlarni jinoiy javobgarlikdan ozod qilish majburlov 

choralarini qo‘llagan holda amalga oshiriladi. Majburlov choralari faqat voyaga 

yetmaganlarga nisbatan qo‘llaniladi va o‘zida tarbiya mazmunni ifodalaydi. 

Ularning qo‘llanilishi jinoyat sodir etgan voyaga yetmaganlarning jinoiy faoliyatni 

davom ettirmaslik va ijtimoiy hayotga tezroq moslashishlarida muhim ahamiyat 

kasb etadi.  

 Voyaga yetmaganlarga nisbatan jazodan ozod qilishning majburlov 

choralarini qo‘llashdan o‘zaro farqli jihatlarini muhokama eting. 

 2. Jazodan ozod qilish shaxsni jinoyat sodir qilgandan keyin kelib 

chiquvchi ijtimoiy xavfli oqibatlardan ozod qilishdir. Jinoyat sodir qilgan shaxsni 

jazodan ozod qilishning mohiyati jinoyat sodir qilishda aybdor deb topilib, ayblov 

hukmi chiqarilib, aniq jazo tayinlanib, so‘ngra bu jazodan to‘liq yoki qisman ozod 

qilish, uni tayinlangan jazo turidan kelib chiqib sudlangan yoki sudlanmagan deb 

topilishiga sabab bo‘luvchi jinoyat qonunining rag‘batlantiruvchi choralarining 

qo‘llanishida ifodalanadi.  

 Voyaga yetmaganlarni jinoiy jazodan ozod qilish tushunchasi va 

jinoyat-huquqiy tavsifini yoritib bering.  

 

 

 

 

XXI BOB. TIBBIY YO‘SINDAGI MAJBURLOV CHORALARINING 
ASOSLARI VA ULARNI TAYINLASH 

 

 

Mazkur mavzuni yuridik texnikum o'quvchilari tomonidan o‘rganilishi 

tibbiy yo‘sindagi majburlov choralari tushunchasi va ularning jinoyat-huquqiy 

tavsifi, ularni qo‘llashning umumiy asoslari va maqsadlari, tibbiy yo‘sindagi 

majburlov choralarining turlari, ularni tayinlash, muddatini uzaytirish, 

o‘zgartirish va bekor qilish masalalarini tahlil qilish imkonini beradi. 

 

21.1. Tibbiy yo‘sindagi majburlov choralari tushunchasi va jinoyat-huquqiy 

tavsifi 

 

JKning 18-moddasida ijtimoiy xavfli qilmish sodir etgan shaxsni aqli raso 

deb topish asoslari keltirilgan. Unga ko‘ra jinoyat sodir etish vaqtida o‘z 

qilmishining ijtimoiy xavfli xususiyatini anglagan va o‘z harakatlarini boshqara 

olgan shaxs aqli raso hisoblanadi. Biroq ijtimoiy xavfli qilmish sodir etish vaqtida 

surunkali ruhiy kasalligi, ruhiy holati vaqtincha buzilganligi, aqli zaifligi yoki 

boshqa tarzdagi ruhiy kasalligi sababli aqli noraso holatda bo‘lgan hamda o‘z 

harakatlarining ahamiyatini anglay olmagan yoki harakatlarini boshqara olmagan 

shaxs sud tomonidan aqli noraso shaxs deb topiladi.  

Oldingi boblarda so‘z yuritilganidek, aqli raso shaxs ijtimoiy xavfli qilmish 

sodir etish paytida o‘zining qilmishi xususiyatini va xavfliligini anglaydi hamda 

ularni boshqara oladi.  

Aksincha, shaxsning ijtimoiy xavfli qilmish sodir etish paytida o‘zining 

qilmishi xususiyatini va xavfliligini anglamaydigan hamda ularni boshqara 

olmaydigan shaxs aqli noraso shaxs sifatida e’tirof etiladi.  

Shaxsni aqli noraso deb topishda yuridik va tibbiy mezon muhim 

ahamiyatga ega. Bunda shaxsning ijtimoiy xavfli qilmish sodir etish paytida 

Tibbiy yo’sindagi majburlov choralari – bu ijtimoiy xavfli qilmishni sodir 

etishda aybli deb topilgan aqli noraso shaxslarga nisbatan davlat nomidan sud 

hukmi bilan qo’llanadigan va ularni davolash hamda ularning yangi ijtimoiy xavfli 

harakatlar sodir etishining oldini olish maqsadida tayinlanadigan majburlov 

chorasi. 

o‘zining qilmishi xususiyatini va xavfliligini anglashi yuridik mezonning 

intellektual belgisini bildirsa, shaxsning o‘z xatti-harakatlarini boshqara olish 

qobiliyati irodaviylik belgisini bildiradi. 

Bundan tashqari, shaxsni aqli noraso deb topishning tibbiy mezonlari  

ijtimoiy xavfli qilmish sodir etgan shaxsning ruhiy holati buzilganligi alomatlari 

bilan bog‘liq. Shaxsning ruhiy holati buzilganligi alomatlari surunkali ruhiy 

kasallik, ruhiy holatning vaqtincha buzilganligi, aqli zaiflik hamda ruhiy 

kasallikning boshqa holatlari bilan ifodalanadi. 

 

 

 

 

 

Aqli noraso shaxs esa jinoyat subekti bo‘lishi mumkin emas. Shu sababdan 

ham aqli noraso deb topilgan shaxs ijtimoiy xavfli qilmish sodir etganda sud 

tomonidan unga nisbatan tibbiy yo‘sindagi majburlov choralari qo‘llanilishi 

mumkin. 

Tibbiy yo‘sindagi majburlov choralari bu ijtimoiy xavfli qilmishni sodir 

etishda aybli deb topilgan aqli noraso shaxslarga nisbatan davlat nomidan sud 

hukmi bilan qo‘llanadigan va ularni davolash hamda ularning yangi ijtimoiy xavfli 

harakatlar sodir etishining oldini olish maqsadida tayinlanadigan majburlov chorasi 

hisoblanadi. 

O‘zbekiston Respublikasining “Psixiatriya yordami to‘g‘risida”gi 

Qonunining 15-moddasida tibbiy yo‘sindagi majburlov choralari ruhiy holati 

buzilgan, ijtimoiy xavfli qilmishlar sodir etgan shaxslarga nisbatan tibbiy 

yo‘sindagi majburlov choralari qonun hujjatlarida belgilangan asoslar bo‘yicha va 

tartibda sudning qaroriga binoan qo‘llanilishi ko‘rsatilgan. Tibbiy yo‘sindagi 

majburlov choralari sog‘liqni saqlash organlarining psixiatriya muassasalarida, 

alkogolizm, giyohvandlik yoki zaharvandlikka duchor bo‘lgan yoxud aqli rasolikni 

istisno etmaydigan ruhiy holati buzilgan shaxslarga nisbatan esa – jazoni ijro etish 

muassasalarida ham amalga oshiriladi. Sudning tibbiy yo‘sindagi majburlov 

choralari qo‘llanish to‘g‘risidagi qaroriga binoan psixiatriya statsionariga 

joylashtirilgan shaxslar psixiatriya statsionarida bo‘ladigan butun davrda mehnatga 

layoqatsiz deb topiladi hamda shifokor psixiatr huzurida ambulatoriya majburiy 

kuzatuvida va davolanishida turgan shaxslar singari, davlat ijtimoiy sug‘urtasi 

bo‘yicha nafaqa olish yoki umumiy asoslarda pensiya olish huquqi bilan 

ta’minlanadi33. 

Sud shaxsning ruhiy kasalligi haqida mustaqil ravishda xulosaga kela 

olmaydi, shu sababli jinoyat ishi doirasida sud psixiatrik ekspertizasini tayinlaydi. 

Ekspertiza natijalarining obektivligi xususida shubha paydo bo‘lsa, sud qayta 

ekspertiza tayinlashi va uni ekspert-psixiatrlar tomonidan o‘tkazilishi to‘g‘risida 

topshiriq berishi hamda ekspertiza oldiga qo‘shimcha savollar qo‘yishi mumkin. 

                                                
33O’zbekiston Respublikasining Qonun hujjatlari to’plami, 2011 yil, 51-sоn. 542-mоddа. 

Yuqorida so‘z yuritilgan Qonunning 20-moddasida psixiatriya 

tekshiruvidan o‘tkazish tartibi belgilangan. Unga muvofiq ruhiy holati buzilganligi, 

psixiatriya yordami zarurligini aniqlash, shuningdek bunday yordam turi haqidagi 

masalani hal etish uchun shaxs psixiatriya tekshiruvidan o‘tkaziladi. 

Psixiatriya tekshiruvi, shuningdek profilaktika ko‘riklari: 

tekshiriluvchining iltimosiga ko‘ra yoki uning roziligi bilan; o‘n to‘rt yoshgacha 

bo‘lgan voyaga yetmagan shaxsga nisbatan uning ota-onasi yoki boshqa qonuniy 

vakilining iltimosiga ko‘ra yoki roziligi bilan; qonunda belgilangan tartibda 

muomalaga layoqatsiz deb topilgan shaxsga nisbatan uning qonuniy vakilining 

iltimosiga binoan yoki roziligi bilan o‘tkaziladi.  

Psixiatriya tekshiruvini o‘tkazayotgan shifokor tekshiriluvchiga va uning 

qonuniy vakiliga o‘zini psixiatr deb tanishtirishi shart. Biroq uning o‘zi uchun yoki 

atrofidagilar uchun bevosita xAfv tug‘dirishi mumkin bo‘lgan holatlarda shifokor 

o‘zini psixiatr deb tanishtirmaydi.  

Shaxs mavjud ma’lumotlarga ko‘ra o‘zida og‘ir ruhiy holatning buzilishi 

bor deb taxmin qilish uchun asos beruvchi harakatlarni sodir etsa, quyidagi 

hollarda shaxsning yoki uning qonuniy vakili roziligisiz psixiatriya tekshiruvidan 

o‘tkazilishi mumkin: 

1. uning o‘zi uchun yoki atrofidagilar uchun bevosita xavf tug‘dirishi; 

2. uning nochorligi, ya’ni asosiy hayotiy ehtiyojlarini mustaqil ravishda 

qondirishga layoqatsizligi; 

3. agar shaxs psixiatriya yordamisiz qoldirilsa, ruhiy holati og‘irlashishi 

tufayli uning sog‘lig‘iga jiddiy zarar yetkazilishi. 

Ruhiy nosog‘lom, aqli noraso shaxslarning ijtimoiy xavfli qilmishi jinoyat 

sifatida baholanishi mumkin emas. Shu sababdan ham tibbiy yo‘sindagi majburlov 

choralari va majburiy davolashning huquqiy tabiati mazkur shaxslar tomonidan 

yangi ijtimoiy xavfli harakatlar sodir etilishining oldini olish, shuningdek ularni 

muhofaza qilish hamda davolashda namoyon bo‘ladi. 

Shuningdek, sud tomonidan nafaqat ruhiy nosog‘lom, aqli noraso shaxslar, 

balki alkogolizm, giyohvandlik yoki zaharvandlikka mubtalo bo‘lgan shaxslarga 

nisbatan ham davolash va jazolash maqsadiga erishishga ko‘maklashuvchi sharoit 

yaratish uchun tibbiy yo‘sindagi majburlov choralari tayinlanadi. 

Sud qaroriga binoan tibbiy yo‘sindagi majburlov choralari qo‘llanilgan 

shaxsni statsionardan chiqarish faqat sud qarori bilan amalga oshiriladi. 

O‘zbekiston Respublikasi Oliy Sud Plenumining 2018-yil  

12-dekabrdagi “Ruhiy kasallikka chalingan shaxslarga nisbatan tibbiy yo‘sindagi 

majburlov choraarini qo‘llash bo‘yicha sud amaliyoti to‘g‘risida”gi qaroriga 

asosan, aqli raso holatda jinoyat sodir etgan, biroq keyinchalik o‘z harakatlari 

ahamiyatini anglash yoki ularni boshqara olish imkoniyatidan mahrum qiladigan 

ruhiy kasallikka chalingan shaxs jazodan yoki uni o‘tashdan ozod etiladi.  

 

21.2. Tibbiy yo‘sindagi majburlov choralarini qo‘llash asoslari, maqsadlari, 

turlari va ularni tayinlash masalalari 

Jinoyat kodeksining 91-moddasida tibbiy yo‘sindagi majburlov 

choralarining maqsadlari belgilangan. Unga ko‘ra tibbiy yo‘sindagi majburlov 

choralari ruhiy kasallik holatida ijtimoiy xavfli qilmish sodir etgan shaxslarga 

nisbatan ularni davolash va ularning yangi ijtimoiy xavfli harakatlar sodir 

etishining oldini olish maqsadida tayinlanishi mumkin. Bundan tashqari sud 

jazolash bilan bir qatorda alkogolizm, giyohvandlik yoki zaharvandlik kasalligiga 

yo‘liqqan shaxslarga nisbatan davolash hamda jazolash maqsadiga erishishga 

ko‘maklashuvchi sharoit yaratish uchun tibbiy yo‘sindagi majburlov choralarini 

tayinlashi mumkin.  

Shu o‘rinda qayd etish lozimki, O‘zbekiston Respublikasining 

“Huquqbuzarliklarni profilaktika qilish to‘g‘risida”gi Qonunining  

40-moddasida shaxsni majburiy davolanishga yuborish tartibi o‘rnatilgan. Unga 

ko‘ra, surunkali alkogolizm, giyohvandlik yoki zaharvandlikka chalingan shaxs 

tomonidan jamoat tartibi, boshqa shaxslarning huquqlari buzilgan yoxud u 

aholining xavfsizligi , sog‘lig‘i va jamiyatning axloqiga tahdid solgan taqdirda 

ichki ishlar organlari O‘zbekiston Respublikasining “Surunkali alkogolizm, 

giyohvandlik yoki zaharvandlikka mubtalo bo‘lgan bemorlarni majburiy davolash 

to‘g‘risida”gi Qonuniga va boshqa qonun hujjatlariga muvofiq uni majburiy 

davolanishga yuborish bo‘yicha chora-tadbirlarni ko‘rishi lozim. 

Tibbiy yo‘sindagi majburlov choralari qo‘llashning umumiy asoslari 

quyidagilarda ifodalanadi: 

- ijtimoiy xavfli qilmishning aqli norasolik holatida sodir etilganligi; 

- hukm chiqarilgunga qadar ruhiy kasallikka chalinganligi oqibatida o‘z 

harakatlarining ahamiyatini anglamaslik va o‘z harakatlarini boshqara olmaslik 

holati; 

- jazoni o‘tash vaqtida ruhiy kasallikka chalinganligi oqibatida o‘z 

harakatlarining ahamiyatini anglamaslik va o‘z harakatlarini boshqara olmaslik 

holati; 

- shaxsning ruhiy holati va u sodir etgan qilmishning xususiyatiga ko‘ra 

jamiyat uchun xavfli deb topilishi. 

Tibbiy yo‘sindagi majburlov choralari jinoyat-huquqiy ta’sir chorasi 

sifatida ijtimoiy xavfli qilmish sodir etgan va ruhiy kasallikka chalingan shaxslarga 

nisbatan davlat majburlov chorasi hisoblanib, mazkur majburlov choralarini 

qo‘llashning asosi shaxs u tomonidan sodir etilgan qilmishning xususiyati va 

o‘zining kasallik holatiga ko‘ra jamiyat uchun xavfli ekanligida namoyon bo‘ladi. 

O‘zbekiston Respublikasi Oliy Sudi Plenumining 2014-yil 23-maydagi  

7-sonli “Sud hukmi to‘g‘risida”gi qarori 11-bandining to‘rtinchi xatboshisida 

tibbiy yo‘sindagi majburlov choralarini qo‘llashning asosi keltirilgan. Unga ko‘ra 

tibbiy yo‘sindagi majburlov choralari ekspertning tegishli xulosasi mavjud 

bo‘lgandagina qo‘llanilishi mumkin. 

Yuqoridagilardan xulosa qilib aytganda tibbiy yo‘sindagi majburlov 

choralarini qo‘llash jinoyat sodir etish paytida aqli noraso ijtimoiy xavfli qilmishni 

sodir etish vaqtida aqli noraso holatda bo‘lgan, ya’ni surunkali ruhiy kasalligi, 

ruhiy holati vaqtincha buzilganligi, aqli zaifligi yoki boshqa tarzdagi ruhiy 

kasalligi sababli o‘z harakatlarining ahamiyatini anglay olmagan yoki harakatlarini 

boshqara olmagan shaxslarga nisbatan tayinlanadi.  

 

 

  

 

 

 

 

 

 

 

 

Shunga ko‘ra tibbiy yo‘sindagi majburlov choralarini qo‘llashdan quyidagi 

maqsadlar ko‘zda tutiladi: 

- ruhiy kasallik holatida ijtimoiy xavfli qilmish sodir etgan shaxslarga 

nisbatan ularni davolash; 

- ruhiy kasallik holatida ijtimoiy xavfli qilmish sodir etgan shaxslarning 

yangi ijtimoiy xavfli harakatlar sodir etishining oldini olish; 

- alkogolizm, giyohvandlik yoki zaharvandlik kasalligiga yo‘liqqan 

shaxslarni davolash; 

- alkogolizm, giyohvandlik yoki zaharvandlik kasalligiga yo‘liqqan 

shaxslar tomonidan sodir etilgan jinoyatlar uchun tayinlangan jazoning maqsadiga 

erishishga ko‘maklashuvchi sharoit yaratish. 

Jinoyat kodeksining 93-moddasida tibbiy yo‘sindagi majburlov 

choralarining turlari keltirilgan. Unga ko‘ra tibbiy yo‘sindagi majburlov choralari 

quyidagilardan iborat: 

1. Majburiy ambulatoriya kuzatuvida bo‘lish va ruhiy kasallik mutaxassisida 

davolanish; 

2. Umumiy tartibli ruhiy kasalliklar shifoxonasida majburiy davolanish; 

3. Umumiy tartibli ruhiy kasalliklar shifoxonasining sog‘liqni tiklash maxsus 

bo‘limida majburiy davolanish; 

4. Kuzatuv kuchaytirilgan ruhiy kasalliklar shifoxonasida yoki bo‘linmasida 

majburiy davolanish. 

O‘zbekiston Respublikasi Oliy Sudi Plenumining 2008-yil  

12-dekabrdagi 23-sonli “Ruhiy kasallikka chalingan shaxslarga nisbatan tibbiy 

yo‘sindagi majburlov choralarini qo‘llash bo‘yicha sud amaliyoti to‘g‘risida”gi 

qarorining 5-bandiga muvofiq Jinoyat kodeksining 93, 94-moddalariga muvofiq 

tibbiy yo‘sindagi majburlov choralari quyidagi turlarda tayinlanishi mumkin: 

- psixiatr huzurida majburiy ambulatoriya kuzatuvi va davolashkasallik 

zo‘rayganligidan dalolat beruvchi alomatlar bo‘lmagan ruhiy kasallar, shuningdek 

ruhiy holati vaqtincha buzilgan shaxslarga nisbatan; 

Tibbiy yo’sindagi majburlov choralarini qo’llashning umumiy asoslari:  

1. Ijtimoiy xavfli qilmishning aqli norasolik holatida sodir etilganligi; 

2. Hukm chiqarilgunga qadar ruhiy kasallikka chalinganligi oqibatida o’z 

harakatlarining ahamiyatini anglamaslik va o’z harakatlarini boshqara olmaslik 

holati; 

3. Jazoni o’tash vaqtida ruhiy kasallikka chalinganligi oqibatida o’z 

harakatlarining ahamiyatini anglamaslik va o’z harakatlarini boshqara olmaslik 

holati; 

4. Shaxsning ruhiy holati va u sodir etgan qilmishning xususiyatiga ko’ra 

jamiyat uchun xavfli deb topilishi; 

5. Ekspertning tegishli xulosasi mavjudligi. 

- umumiy tartibli ruhiy kasalliklar shifoxonasida majburiy davolash – ijtimoiy 

xavfliligi davolash talab etiladigan ruhiy holat bilan bog‘liq ruhiy kasallarga 

nisbatan, agar davolash umumiy asoslarda o‘tkazilishi mumkin bo‘lsa; 

- umumiy tartibli ruhiy kasalliklar shifoxonasining maxsus reabilitatsiya 

bo‘limida majburiy davolash – ijtimoiy xavfliligi ko‘proq reabilitatsiya choralari 

o‘tkazilishini talab etadigan holat bilan bog‘liq ruhiy kasallarga nisbatan, agar 

ularni ixtiyoriy tartibda o‘tkazish imkoniyati bo‘lmasa; 

- kuzatuv kuchaytirilgan ruhiy kasalliklar shifoxonasi (bo‘limi)da majburiy 

davolash — o‘ta ijtimoiy xavfli bo‘lgan yoki xulqida buzilish aniqlangan ruhiy 

kasallarga nisbatan, agar zaruriy davolash va reabilitatsiya choralarini umumiy 

tartibli ruhiy kasalliklar shifoxonasida o‘tkazish imkoniyati bo‘lmasa; 

Ta’kidlash lozimki, tibbiy yo‘sindagi majburlov choralarining u yoki bu 

turini belgilashning mezoni sifatida shaxsning ruhiy holati (ruhiy buzilish 

xususiyati) hamda shaxs tomonidan keyinchalik ijtimoiy xavfli qilmish sodir 

etilishi ehtimoli nazarda tutiladi. 

Tibbiy yo‘sindagi majburlov choralarini tayinlash, ularning muddatini 

uzaytirish, o‘zgartirish va bekor qilishning o‘ziga xos jihatlari mavjud bo‘lib, bular 

shaxsning ruhiy kasalligi, kasallikning rivojlanish bosqichi hamda ularni davolash 

bilan bog‘liq. 

 

 

 

 

 

 

 

 

 

 

 

 

 

 

 

 

 

 

Shunga ko‘ra tibbiy yo‘sindagi majburlov choralarining: 

- majburiy ambulatoriya kuzatuvi va ruhiy kasallik mutaxassisida 

davolanish tarzidagi turi ruhiy kasalligi zo‘rayib ketayotganligini ko‘rsatuvchi 

alomatlar bo‘lmagan, shuningdek ruhiy holati vaqtincha buzilgan ruhiy kasallarga 

nisbatan, bunday kasallikning qaytarilmasligi va yangi ijtimoiy xavfli qilmish sodir 

etilmasligi uchun; 



248 

 

- umumiy tartibli ruhiy kasalliklar shifoxonasida majburiy davolanish 

tarzidagi turi ijtimoiy xavfliligi ruhiy holati bilan bog‘liq bo‘lgan, umumiy 

asoslarda davolash talab etiladigan ruhiy kasallarga nisbatan; 

- umumiy tartibli ruhiy kasalliklar shifoxonasining sog‘liqni tiklash 

maxsus bo‘limida majburiy davolash tarzidagi turi ijtimoiy xavfliligi ko‘proq 

salomatlikni tiklovchi choralarni ko‘rishni talab qiladigan, ularni esa ixtiyoriy 

tartibda o‘tkazish mumkin bo‘lmagan ruhiy kasallarga nisbatan; 

- kuzatuv kuchaytirilgan ruhiy kasalliklar shifoxonasida yoki 

bo‘linmasida majburiy davolanish tarzidagi turi o‘ta ijtimoiy xavfli bo‘lgan yoki 

o‘z xulqiga ko‘ra umumiy tartibli ruhiy kasalliklar shifoxonasi sharoitida 

davolanishining imkoni bo‘lmagan ruhiy kasallarga nisbatan tayinlanishi mumkin.  

Shaxsga nisbatan tibbiy yo‘sindagi majburlov choralarining kuzatuv 

kuchaytirilgan ruhiy kasalliklar shifoxonasida yoki bo‘linmasida majburiy 

davolanish tarzidagi turi qo‘llanilganda kuzatuv kuchaytirilgan ruhiy kasalliklar 

shifoxonasida yoki bo‘limda ruhiy kasallar batamom ajratilgan holda saqlanadi va 

qo‘riqlanadi. 

Yuqorida ta’kidlanganidek, tibbiy yo‘sindagi majburlov choralari ijtimoiy 

xavfli qilmishni sodir etishda aybli deb topilgan aqli noraso shaxslarga nisbatan 

davlat nomidan sud hukmi bilan qo‘llanadigan va ularni davolash hamda ularning 

yangi ijtimoiy xavfli harakatlar sodir etishining oldini olish maqsadida 

tayinlanadigan majburlov chorasi hisoblanadi. Shuningdek, tibbiy yo‘sindagi 

majburlov choralari muddatini uzaytirish, o‘zgartirish va bekor qilish masalasi ham 

ruhiy kasalliklar shifokorlari komissiyasining xulosasiga asosan sud tomonidan hal 

etiladi. 

Shuningdek, Jinoyat kodeksining 95-moddasiga binoan agar ruhiy kasalga 

nisbatan tibbiy yo‘sindagi majburiy davolash choralari qo‘llash zarurati bo‘lmasa, 

shuningdek bu choralar bekor qilingan bo‘lsa, sud ijtimoiy xavfli qilmish sodir 

etgan shaxsni umumiy asoslarda davolash yoki ijtimoiy ta’minot muassasalariga 

yuborish masalasini hal etish uchun sog‘liqni saqlash organlariga topshirishi 

mumkin. 

Jinoyat kodeksining 19-moddasida mastlik holatida yoki giyohvandlik 

vositalari, psixotrop yoki odamning aql-irodasiga ta’sir etuvchi boshqa moddalar 

ta’siri ostida jinoyat sodir etgan shaxs javobgarlikdan ozod qilinmasligi hamda 

ushbu holat shaxsni aqli noraso deb topish uchun asos bo‘lmasligi belgilangan.  

Shuningdek, Jinoyat kodeksining 56-moddasining “o” bandida ham mastlik 

holatida yoki giyohvandlik vositalari, psixotrop yoxud kishining aql-idrokiga ta’sir 

qiluvchi boshqa moddalar ta’siri ostida jinoyat sodir etish qilmishning jazoni 

og‘irlashtiruvchi holatlarning biri sifatida nazarda tutilgan.  

Alkogolizm, giyohvandlik yoki zaharvandlikka yo‘liqqan shaxslarga 

nisbatan tibbiy yo‘sindagi choralarni qo‘llash masalasi xususida so‘z borganda 

yuqoridagi normada keltirilgan holatlar inobatga olinishini ta’kidlash lozim. 

Shunga muvofiq, Jinoyat kodeksining 96-moddasida alkogolizm, giyohvandlik 

yoki zaharvandlikka yo‘liqqan shaxslar tomonidan jinoyat sodir etilganda, agar 

tibbiy xulosa mavjud bo‘lsa, sud jazo tayinlash bilan birga ularga tibbiy yo‘sindagi 

choralarni ham tayinlashi mumkinligi nazarda tutilgan. 

O‘zbekiston Respublikasining “Surunkali alkogolizm, giyohvandlik yoki 

zaharvandlikka mubtalo bo‘lgan bemorlarni majburiy davolash to‘g‘risida”gi 

Qonuniga ko‘ra shaxsni surunkali alkogolizm, giyohvandlik yoki zaharvandlikka 

mubtalo bo‘lgan bemor deb topish esa O‘zbekiston Respublikasi Sog‘liqni saqlash 

vazirligi belgilagan tartibda tegishli davolash muassasalari tomonidan amalga 

oshiriladi. 

Ta’kidlash kerakki, alkogolizm, giyohvandlik yoki zaharvandlikka 

yo‘liqqan shaxslar tomonidan jinoyat sodir etilgan hollarda ularga nisbatan 

ozodlikdan mahrum qilish bilan bog‘liq bo‘lmagan yoki ozodlikdan mahrum qilish 

tariqasidagi jazo tayinlanganda ular tibbiy muassasalarda majburiy davolanishi 

lozim. Bunda alkogolizm, giyohvandlik yoki zaharvandlikka yo‘liqqan shaxslar 

tomonidan jinoyat sodir etilganligi uchun ozodlikdan mahrum qilish tariqasidagi 

jazo tayinlangan hollarda ularni davolash jazoni o‘tayotgan joyda amalga 

oshiriladi. Jinoyat-ijroiya kodeksining 194-moddasiga asosan ozodlikdan mahrum 

etishga hukm qilingan, alkogolizm, giyohvandlik va zaharvandlikka yo‘liqqan 

shaxslarga nisbatan tibbiy yo‘sindagi majburlov choralarini qo‘llash tartibi 

O‘zbekiston Respublikasi Ichki ishlar vazirligi tomonidan O‘zbekiston 

Respublikasi Sog‘liqni saqlash vazirligi bilan kelishilgan holda belgilanadi. 

Ammo ular jazoni o‘tab bo‘lganidan keyin ham davolanishni davom 

ettirishi lozim bo‘lsa, bunday shaxslar umumiy asosda tibbiy muassasalarda 

davolanadi. 

Biroq O‘zbekiston Respublikasi Oliy Sudi Plenumining 2006-yil  

22-dekabrdagi 16-sonli “Sudlar tomonidan amnistiya aktlarini qo‘llashning ayrim 

masalalari to‘g‘risida”gi qarori 27-bandida belgilanishicha, jinoyat ishining 

amnistiya akti asosida tugatilishi shaxsni jinoiy javobgarlikka tortish bilan bog‘liq 

barcha huquqiy oqibatlarni istisno etishi tufayli alkogolizm, giyohvandlik yoki 

zaharvandlikka yo‘liqqan shaxsga nisbatan tibbiy yo‘sindagi majburlov choralari 

qo‘llanilishiga yo‘l qo‘yilmaydi. Jinoyat sodir etilgandan so‘ng ruhiy kasallikka 

yo‘liqqan va majburiy davolanishga yuborilgan shaxsga nisbatan amnistiya aktini 

qo‘llash masalasi esa sud tomonidan shaxs tuzalgandan keyin Jinoyat-protsessual 

kodeksining 579-moddasi tartibida ko‘rib chiqiladi. 

Alkogolizm, giyohvandlik yoki zaharvandlikka yo‘liqqan mahkumlarga 

nisbatan tibbiy yo‘sindagi majburlov choralarini qo‘llash tartibi O‘zbekiston 

Respublikasi Jinoyat-ijroiya kodeksi 182-moddasida belgilangan bo‘lib, 

alkogolizm, giyohvandlik yoki zaharvandlikka yo‘liqqan mahkumlarga nisbatan 

tibbiy yo‘sindagi majburlov choralari quyidagi tartibda qo‘llaniladi: 

- jamiyatdan batamom ajratib qo‘yish bilan bog‘liq bo‘lmagan jazolarga 

hukm qilingan shaxslarga – sog‘liqni saqlash organlarining tibbiy muassasalari 

tomonidan umumiy asoslarda; 

- ozodlikdan mahrum etish tariqasidagi jazoga hukm qilingan shaxslarga  

jazoni o‘tash joyida, ozod etilganlaridan so‘ng davolashni davom ettirish zarurati 

bo‘lganda esa sog‘liqni saqlash organlarining tibbiy muassasalari tomonidan 

umumiy asoslarda. 

O‘zbekiston Respublikasining “Surunkali alkogolizm, giyohvandlik yoki 

zaharvandlikka mubtalo bo‘lgan bemorlarni majburiy davolash to‘g‘risida”gi 

Qonuniga ko‘ra jamoat tartibini, boshqa shaxslarning huquqlarini buzayotgan, 

yoxud aholining osoyishtaligiga, salomatligiga va ma’naviyatiga xAfv 

tug‘dirayotgan surunkali alkogolizm, giyohvandlik yoki zaharvandlikka mubtalo 

bo‘lgan bemorlarga nisbatan majburiy davolash qo‘llanadi. SHaxs majburiy 

davolashga jo‘natish uchun tibbiy ko‘rikdan o‘tishdan bosh tortgan hollarda, u 

ichki ishlar idoralarining ko‘magida o‘n kun muddat ichida narkologiya 

muassasasida majburiy tarzda tekshirilishi kerak. Shuningdek, mazkur toifadagi 

shaxslarni majburiy davolashga yuborish to‘g‘risidagi materiallar tibbiy xulosa 

bo‘lgan taqdirda ichki ishlar idoralari tomonidan ularning o‘z tashabbusiga ko‘ra, 

yoki bemorning oila a’zolari yoxud qarindoshlarining, mehnat jamoalarining, 

sog‘liqni saqlash muassasalarining iltimosnomalari asosida tayyorlanadi va 

rasmiylashtiriladi.  

MAVZU BO‘YICHA XULOSA 

 

Mazkur mavzuni o‘rganishda yuridik texnikum o'quvchilar tibbiy yo‘sindagi 

majburlov choralari tushunchasi va ularning jinoyat-huquqiy tavsifi, ularni 

qo‘llashning umumiy asoslari va maqsadlari, tibbiy yo‘sindagi majburlov 

choralarining turlari, ularni tayinlash, muddatini uzaytirish, o‘zgartirish va bekor 

qilish masalalarini tahlil qilish imkonini malakasiga ega bo‘lishi lozim. 

 

MUAMMOLI SAVOLLAR: 

 

1. Tibbiy yo‘sindagi majburlov choralari bu ijtimoiy xavfli qilmishni sodir 

etishda aybli deb topilgan aqli noraso shaxslarga nisbatan davlat nomidan sud 

hukmi bilan qo‘llanadigan va ularni davolash hamda ularning yangi ijtimoiy xavfli 

harakatlar sodir etishining oldini olish maqsadida tayinlanadigan majburlov 

chorasidir.  

Tibbiy yo‘sindagi majburlov choralarini tayinlashning maqsadlarini 

tushuntirib bering.  

2. Tibbiy yo‘sindagi majburlov choralarini tayinlash, ularning muddatini 

uzaytirish, o‘zgartirish va bekor qilishning o‘ziga xos jihatlari mavjud bo‘lib, bular 

shaxsning ruhiy kasalligi, kasallikning rivojlanish bosqichi hamda ularni davolash 

bilan bog‘liq.  

Tibbiy yo‘sindagi majburlov choralari turlarini yoritib bering.  

GLOSSАRIY 

Аyb – jinoyat qonuni bilan taqiqlangan ijtimoiy xavfli qilmishni sodir etgan 

shaxsning oʼzi sodir etgan ijtimoiy xavfli qilmishiga va uning oqibatlariga boʼlgan 

ichki ruhiy munosabati.  

Аsosiy jazolar – faqat oʼzi mustaqil (yakka) koʼrinishda qoʼllaniladigan va 

jazoning asosiy maqsadini amalga oshirishni nazarda tutadigan jazo turlari.  

Аralash turdagi jazo – jinoyat qonunida nazarda tutilgan aynan bir jazo 

turining sodir etilgan jinoyatlar uchun ham asosiy ham qoʼshimcha jazo turi 

tariqasida tayinlanishi mumkin boʼlgan majburlov chorasi. 

 Аqli rasolik – shaxs jinoyat sodir etish vaqtida oʼz qilmishining ijtimoiy 

xavfli xususiyatini anglaganlik va oʼz harakatlarini boshqara olganligi.  

Аxloq tuzatish ishlari – jinoyat sodir etishda aybdor deb topilgan shaxs ish 

haqining oʼn foizidan oʼttiz foizigacha boʼlgan miqdorini davlat daromadi hisobiga 

ushlab qolgan holda uni olti oydan uch yilgacha boʼlgan muddatga mehnatga 

majburan jalb qilishdan iborat boʼlgan jazo chorasi. 

Bir qancha jinoyatlar – bir shaxsning ikki va undan ortiq jinoyatni sodir 

etishi va har bir qilmishi alohida jinoyat tarkibini tashkil qiladigan harakatlar 

majmui. 

Bir necha hukm yuzasidan jazo tayinlash – mahkum hukm chiqarilganidan 

keyin asosiy va qoʼshimcha jazolarni toʼla oʼtamay turib, yangi jinoyat sodir etsa, 

sud yangi hukm boʼyicha tayinlangan jazo muddatiga ilgarigi hukm yuzasidan 

oʼtalmay qolgan jazo muddatini toʼla yoki qisman qoʼshib jazo tayinlashi. 

Harbiy yoki maxsus unvondan mahrum qilish – qoʼshimcha jazo 

tariqasida, ushbu unvonga ega boʼlgan shaxs tomonidan ogʼir yoki oʼta ogʼir 

jinoyat sodir etilganda asosiy jazoga qoʼshib tayinlanadigan va shaxsni ushbu 

unvon yoki mukofotdan mahrum qiladigan jazo turi. 

Harakat bu – shaxsning ijtimoiy faol (aktiv) xulq-atvori. 

Harakatsizlik – shaxsning nofaol xulq atvori boʼlib, shaxs oʼziga qonun yoki 

boshqa qonun osti normativ hujjatlari asosida yuklatilgan vazifalarni bajarmaslikda 

ifodalanadigan passiv xulq-atvori. 

Intizomiy qismga joʼnatish – jinoyat qonunida nazarda tutilgan hollarda, sud 

tomonidan belgilangan muddat mobaynida shaxsni ichki tartibi ancha qattiq 

boʼlgan maxsus harbiy qismga joylashtirish koʼrinishidagi jazo turi.  

Ishtirokchilik shakli – jinoyat sodir etishdagi oʼzaro aloqadorlik, 

ishtirokchilar harakatini oldindan til biriktirgan holda amalga oshirilish darajasi, 

subyektiv aloqadorligi va xususiyatiga koʼra farq qiluvchi bir necha shaxslarning 

birgalikdagi harakati. 

Ijtimoiy munosabatlar – insonlar oʼrtasidagi ularning hayot faoliyati 

jarayonida vujudga keladigan maʼlum aloqalardir. 

Jazo tizimi – jinoyat qonunida belgilangan tartibda ogʼirlik darajasiga koʼra, 

yengilidan ogʼiriga qarab joylashtirilgan jazo turlari yigʼindisi.  

Jazo tayinlash – jinoyat sodir etishda qonunda belgilangan tartibda aybli deb 

topilgan shaxsga nisbatan JK Maxsus qism moddasi sanksiyasida nazarda tutilgan 

jazo (majburlov chorasi)ni qoʼllanilishi. 

Jinoyatlar majmui boʼyicha jazo tayinlash – sud JKning 54-moddasida 

nazarda tutilgan qoidalarga muvofiq har qaysi jinoyat uchun alohida jazo tayinlab, 

soʼngra tayinlangan yengilroq jazoni ogʼirrogʼi bilan qoplash yoxud tayinlangan 

jazolarni toʼla yoki qisman qoʼshish yoʼli bilan uzil-kesil jazo tayinlashi.  

Jarima bu – aybdordan davlat daromadiga Jinoyat qonunida belgilangan 

miqdorda, yaʼni eng kam oylik ish haqining besh baravaridan olti yuz 

baravarigacha miqdorda pul undirishdir (JK 44 - moddasi). 

Javobgarlikka tortish muddatining oʼtib ketganligi munosabati bilan 

jinoyat uchun javobgarlikdan ozod qilish – shaxs jinoyat sodir etgandan keyin 

qonunda nazarda tutilgan maʼlum bir muddatlar davomida jinoiy javobgarlikka 

tortilishi va jinoyat sodir etishda aybdor yoki aybdor emasligi masalasi hal qilinishi 

lozim boʼlgan hollarda shaxs javobgarlikka tortilmasligi natijasida javobgarlikdan 

ozod qilinishi. 

Jinoiy javobgarlikdan ozod qilish – shaxs sodir etgan ijtimoiy xavfli 

qilmishida aybdorlik masalasi hal qilinmasdan turib, uning barcha huquqiy 

oqibatlaridan uni ozod qilish. 

Jinoyat huquqi – Oʼzbekiston Respublikasi Oliy Davlat hokimiyat organi 

tomonidan oʼrnatilgan, qilmishning jinoiyligini va jazoga sazovorligini belgilovchi 

jinoiy javobgarlik va uning asoslarini, jazoning maqsad va vazifalarini, jazo 

tizimini, jazo tayinlashning umumiy asoslarini, javobgarlikdan va jazodan ozod 

qilishni, shuningdek, ijtimoiy xavfli qilmish sodir qilgan shaxslarga nisbatan tibbiy 

yoʼsindagi majburlov choralari qoʼllashni, tartibga soluvchi yuridik normalar 

majmuidan iborat boʼlgan huquq tarmogʼidir. 

Jinoyat qonuni – oʼzining ichki uzviy birligi va bir-biriga oʼzaro bogʼliq 

jinoyat-huquqiy meʼyorlarning mustahkam tizimga ega ekanligi bilan ajralib 

turuvchi jinoyat huquqi prinsiplarini, jinoiy javobgarlik asoslari va shartlarini, 

jinoyat deb eʼtirof etiladigan ijtimoiy xavfli qilmishlarni, bunday qilmishlarni sodir 

etgan shaxslarga nisbatan huquqiy taʼsir choralari qoʼllanilishining turi va 

chegarasini belgilab beruvchi Oliy davlat organi tomonidan qabul qilingan va oliy 

yuridik kuchga ega boʼlgan qonun hujjatidir. 

Jinoyat qonunining amal qilish doirasi – qonunning muayyan hududda, 

muayyan vaqtda, muayyan shaxslar doirasida amal qilishi.  

Jinoyat – jinoyat qonuni bilan taqiqlangan, aybli ijtimoiy xavfli qilmish 

(harakat yoki harakatsizlik) jazo qoʼllash tahdidi bilan jinoyat deb topiladi (JK 14-

moddasi 1-qismi).  

Jinoyatlarni tasniflash – jinoyatlarni u yoki bu belgilariga qarab turkumlarga 

ajratish. 

Jinoyat uchun javobgarlik – jinoyat sodir etishda aybdor deb topilgan 

shaxsga nisbatan sud tomonidan hukm qilish orqali jazo yoki boshqa huquqiy taʼsir 

chorasi qoʼllanilishida ifodalanadigan jinoyat sodir etishning huquqiy oqibatidir 

(JK 16 - moddasi). 

Jinoiy javobgarlik asosi – shaxsni jinoyat sodir etishda aybdor deb topish 

uchun isbotlanishi lozim boʼlgan holatlar majmuidir. 

Jinoyat tarkibi – jinoyat huquqida sodir etilgan aniq bir ijtimoiy xavfli 

qilmishni jinoyat deb baholash uchun zarur boʼlgan obyektiv va subyektiv 

belgilarning minimal yigʼindisi. 

Jinoyat tarkibi elementlarini – jinoyat tarkibining obyektiv va subyektiv 

tomonlarining zaruriy va fakultativ belgilari tashkil etadi. 

Jinoyatning bevosita obyekti – ijtimoiy xavfli tajovuz sodir etilayotganda 

bevosita tajovuz qaratilgan ijtimoiy munosabat.  

Jinoyat predmeti – ijtimoiy xavfli tajovuz qaratilgan moddiy dunyo 

neʼmatidir.  

Jinoyatning obyektiv tomoni – sodir qilingan ijtimoiy xavfli qilmishning 

tashqi tomoni xususiyatlarini ifodalovchi qonun tomonidan oʼrnatilgan belgilar 

majmuiga aytiladi, yaʼni jinoyat sodir qilishning usul va yoʼllarini nazarda tutuvchi 

belgilar yigʼindisi tushuniladi.  

Jinoiy oqibat – ijtimoiy xavfli qilmish sodir etilishi natijasida jinoyat qonuni 

bilan qoʼriqlanayotgan ijtimoiy munosabatlarda yuz beradigan salbiy oʼzgarishi.  

Jinoyat sodir etilgan joy – bu jinoyat sodir qilingan va tamomlangan maʼlum 

chegaralangan hudud, joy, geografik nuqta hisoblanadi.  

Jinoyat sodir qilish vaqti – jinoyat sodir etilgan aniq paytni ifodalaydigan 

belgilar majmui. 

Jinoyat sodir qilish usuli – bu jinoyat sodir qilinayotganda aybdor 

tomonidan jinoyatni sodir qilishda ishlatiladigan aniq usul va uslublar birligidir. 

Jinoyat sodir qilish quroli – shaxs jinoyat predmetiga yoki shaxsga bevosita 

taʼsir koʼrsatish uchun foydalangan moddiy ashyo, yaʼni aybdor jinoyat qonuni 

bilan qoʼriqlanadigan obyektga zarar yetkazish maqsadida foydalangan moddiy 

ashyo tushuniladi. 

Jinoyat sodir qilish vositasi – shaxs jinoyat sodir qilishni yoki jinoyat izlarni 

yoʼqotishni osonlashtirish uchun ishlatadigan tashqi dunyo neʼmati. 

Jinoyat tarkibining subyektiv tomoni – jinoyat qonunida jinoyat deb 

belgilangan ijtimoiy xavfli qilmishni sodir etgan shaxsning oʼz qilmishiga boʼlgan 

ruhiy munosabati.  

Jinoyat maqsadi – ijtimoiy xavfli qilmishni bajarishdan koʼzlangan manfaat 

(masalan: “Tamagirlik maqsadida” qasddan odam oʼldirish JK 97-moddasi 2-qismi 

“i” bandi). 

Jinoyat motivi – inson faolligi manbasi, ichki yoʼnaltiruvchi hissiyoti.  

Jinoyat sodir qilish bosqichlari – ijtimoiy xavfli qilmish sodir etilishini 

ifodalovchi harakatlar bosqichining majmui.  

Jinoyatga tayyorgarlik koʼrish – shaxsning qasddan qilinadigan jinoyatni 

sodir etish yoki yashirish uchun shart-sharoit yaratuvchi qilmishi oʼziga bogʼliq 

boʼlmagan holatlarga koʼra sodir etilishi boshlangunga qadar toʼxtatilishi. 

Jinoyat sodir etishga suiqasd qilish – shaxsning qasddan sodir etadigan 

jinoyati boshlanib, oʼziga bogʼliq boʼlmagan holatlarga koʼra oxiriga yetkazilmay 

qolishi. 

Jinoyat sodir etishdan ixtiyoriy qaytish – shaxs jinoyatga tayyorgarlik 

koʼrish harakatlarini yoki jinoyat sodir etishga bevosita qaratilgan harakatlarni 

oxiriga yetkazish mumkinligini anglagan holda toʼxtatishi, shuningdek jinoiy 

oqibat kelib chiqishi mumkinligini anglagan holda, shunday oqibat kelib 

chiqishining oldini olishi. 

Jinoyat subyekti – ijtimoiy xavfli qilmish sodir qilgan va jinoyat qonunida 

belgilangan yoshga yetgan aqli raso jismoniy shaxs. 

Jinoyatning maxsus subyekti – shaxsda subyektning zaruriy belgilari bilan 

birga, jinoyat qonunida koʼrsatilgan boshqa bir belgilarning ham mavjud boʼlishi 

talab qilinadigan subyekt. 

Jinoyatda ishtirokchilik – qasddan sodir qilinadigan jinoyatni ikki yoki 

undan ortiq shaxsning birgalashib sodir etishiga aytiladi (JK 28 moddasi). 

Jinoiy uyushma - ikki yoki undan ortiq uyushgan guruhning jinoiy faoliyat 

bilan shugʼullanish uchun oldindan birlashishi. 

Jinoyatlar majmui – shaxs jinoyat qonuni turli moddalarida yoki bir 

moddasining turli qismlarida nazarda tutilgan, ikki yoki bir necha qilmishni 

qasddan yoki ehtiyotsizlik orqasidan sodir etishi va ularning hech qaysi uchun 

sudlanmagan boʼlishi.  

Kam ahamiyatli qilmish – jinoyat qonunida jinoyat sifatida nazarda tutilgan 

qilmishning alomatlari rasmiy jihatdan mavjud boʼlsada, oʼzining kam 

ahamiyatliligi tufayli ijtimoiy xavfli boʼlmagan jinoyat hisoblanmaydigan harakat 

yoki harakatsizlik. 

Maxsus obyekt – jinoyat qonuni bilan qoʼriqlanadigan ijtimoiy-siyosiy va 

iqtisodiy mohiyatlari jihatidan bir-biriga oʼxshash yoki yaqin boʼlgan ijtimoiy 

munosabatlarni oʼz ichiga oladigan ijtimoiy munosabatlar guruhi.  

Muayyan huquqdan mahrum qilish – JK Maxsus qismining aniq moddalari 

sanksiyalarida asosiy jazo tariqasida koʼrsatilmagan boʼlsa, har qanday asosiy jazo 

turiga, qoʼshimcha jazo tariqasida tayinlanishi mumkin boʼlgan jazo turi. 

Muayyan huquqdan mahrum qilish – sud tomonidan tayinlagan muddat 

davomida aybdorning korxonalar, muassasalar yoki tashkilotlarda u yoki bu 

mansabni egallashini, u yoki bu faoliyat bilan shugʼullanishini taqiqlashdan iborat 

boʼlgan jazo chorasi. 

Murakkab ishtirokchilik – ikki yoki undan ortiq shaxsning oldindan til 

biriktirib qasddan jinoyat sodir etishi.  

Oddiy ishtirokchilik – ikki yoki undan ortiq shaxsning oldindan til 

biriktirmay jinoyat sodir etishda birgalashib qatnashishi.  

Oddiy retsidiv jinoyat – shaxs qasddan sodir etilgan har qanday jinoyati 

uchun sudlangandan soʼng (sudlanganlik muddati tugamasdan turib), u tomonidan 

qasddan yangi jinoyat sodir etilishiga aytiladi. 

 Oxirgi zarurat – shaxsning yoki boshqa fuqarolarning shaxsiga yoxud 

huquqlariga, jamiyat yoki davlat manfaatlariga tahdid soluvchi xavfni qaytarish 

uchun qonun bilan qoʼriqlanadigan boshqa bir manfaatlarga zarar yetkazgan holda 

sodir etilgan qilmish (harakat yoki harakatsizlik)k.  

Obyekt – Oʼzbekiston Respublikasi jinoyat qonuni bilan qoʼriqlanadigan 

barcha ijtimoiy munosabatlar (shaxsning huquq va erkinliklari, jamiyat va davlat 

manfaatlari, tabiiy muhit, tinchlik, insoniyat xavfsizligi) majmui tushuniladi.  

Ozodlikni cheklash – sud tomonidan mahkumga nisbatan yashash joyini u 

yoki bu sabab bilan tark etishni butunlay taqiqlashdan yoki sutkaning muayyan 

vaqtida yashash joyidan chiqishni cheklashdan iborat boʼlgan jazo turi.  

Ozodlikdan mahrum qilish – mahkumni jamiyatdan maʼlum bir muddatga 

ajratish.  

Qilmish – jinoyat qonuni bilan qoʼriqlanadigan ijtimoiy munosabatlarga zarar 

yetkazadigan yoki shunday zarar yetkazish real xavfini vujudga keltiradigan 

ijtimoiy xavfli, huquqqa xilof, ongli, irodaviy, aniq va murakkab, xususiyatiga 

koʼra: faol (aktiv) va nofaol (passiv) xulq- atvorga (harakat yoki harakatsizlikka). 

Qoʼshimcha jazo – jazoning maqsadini amalga oshirish uchun yordamchi 

ahamiyatga ega boʼlgan va asosiy jazo turi bilan birgalikda tayinlanadigan jazo 

chorasi.  

Retsidiv jinoyat – muqaddam qasddan sodir etgan jinoyati uchun 

sudlanganlik holati mavjud boʼlgan shaxs tomonidan qasddan yangi jinoyat sodir 

etilishi. Jinoyat qonuni retsidiv jinoyatni jinoyatning ijtimoiy xavflilik darajasi va 

muayyan jinoyatlar uchun sudlanish sonidan kelib chiqib: - oddiy; - xavfli; - oʼta 

xavfli retsidiv jinoyatlarga boʼlinadi. 

Sudlanganlik – shaxsning sodir etgan jinoyati uchun hukm etilganidan kelib 

chiqadigan (jazodan ozod qilinganligidan qatʼiy nazar) va sudlanganlik olib 

tashlangunga yoki tugallanishiga qadar davom etadigan huquqiy holatdir.  

Sababiy bogʼlanish – sodir etilgan ijtimoiy xavfli qilmish va uning natijasida 

kelib chiqqan ijtimoiy xavfli oqibat oʼrtasidagi bogʼliqlikdir. 

Takroran jinoyat sodir etish – shaxs qasddan sodir qilinadigan aynan bir xil 

koʼrinishdagi jinoyatni ikki yoki undan ortiq marta sodir etishi va ushbu 

jinoyatlarning birortasi uchun ham sudlanmagan boʼlishiga takroran jinoyat sodir 

etish.  

Umumiy obyekt – jinoyat qonuni bilan qoʼriqlanadigan barcha ijtimoiy 

munosabatlardir. 

Umrbod ozodlikdan mahrum qilish jazosi - favqulodda jazo chorasi boʼlib, 

hayot yoki jamoat xavfsizligiga qarshi qaratilgan oʼta ogʼir jinoyatlar sodir etganlik 

uchun mahkumni maxsus tartibli jazoni ijro etish koloniyasiga joylashtirish orqali 

jamiyatdan muddatsiz ajratishdan iborat boʼlgan jazo turi.  

Uyushgan guruh – ikki yoki undan ortiq shaxsning birgalikda jinoiy faoliyat 

olib borish uchun oldindan bir guruhga birlashishi.  

Voyaga yetmaganlarga jazo tayinlash – jinoyat sodir etishda qonunda 

belgilangan tartibda aybli deb topilgan voyaga yetmagan shaxsga nisbatan JK 

Maxsus qism moddasi sanksiyasida nazarda tutilgan jazoni (majburlov chorasini) 

qoʼllanilishi.  

Xafvli retsidiv jinoyat – shaxsning qasddan ilgari sodir etgan jinoyati uchun 

sudlangandan keyin (sudlanganlik muddati tugamasdan turib) sodir etgan 

jinoyatiga aynan oʼxshash yangi jinoyatni qasddan sodir etishi.  

Xato – shaxs oʼzi sodir qilgan qilmishining yuridik va faktik holatlariga 

nisbatan adashishi. 

Xizmat boʼyicha cheklash – sud hukmida koʼrsatilgan muddat davomida 

harbiy xizmatchini muayyan huquq va imtiyozlardan mahrum qilib, pul 

taʼminotining maʼlum miqdorini davlat daromadi hisobiga ushlab qolgan holda 

majburiy xizmatga jalb qilishdan iborat boʼlgan jazo turi. 

Yarashilganlik munosabati bilan jinoiy javobgarlikdan ozod qilish – 

jinoyat qonunida belgilangan tartibda jinoyat sodir etilishi natijasida jabr koʼrgan 

shaxs (jabrlanuvchi) bilan jinoyat sodir etishda aybdor deb topilgan shaxsning 

yarashishi natijasida aybdorni sud ajrimi asosida javobgarlikdan ozod qilish. 

Zaruriy mudofaa – shaxs oʼziga, boshqa shaxsga yoki jamiyat va davlat 

manfaatlariga qarshi qaratilgan qonunga xilof tajovuzlarni tajovuzchiga zarar 

yetkazgan holda himoya qilish chogʼida qilgan harakatiga aytiladi. 

Oʼta xavfli retsidiv jinoyat – ilgari ogʼir yoki oʼta ogʼir jinoyati uchun 

sudlanib, sudlanganlik muddati tugamasdan shaxsning qasddan besh yildan kam 

boʼlmagan muddatga ozodlikdan mahrum qilish jazosi tayinlanishi mumkin 

boʼlgan qasddan yangi jinoyat sodir etishi. 

Shartli hukm qilish – sud tomonidan jinoyat sodir etgan shaxsga nisbatan 

tayinlangan asosiy jazo turini haqiqatda oʼtamasdan turib, axloqan tuzalish 

imkonini berishi.  

